
 Urusetia 
 Dewan Negeri  
 Penyata Rasmi 
 Dewan Negeri  

 
 

MESYUARAT KE-2 PENGGAL KE-4 
DEWAN NEGERI PAHANG KE-14 

DI DEWAN NEGERI, WISMA SRI PAHANG, KUANTAN. 
  
 
 

           Hari Pertama         :   06 Disember 2021 (Isnin) 
 

           Masa                   :    9.30 Pagi 
 

 
HADIR: 
 
Yang Berhormat Yang di-Pertua Dewan Negeri Pahang 
Dato’ Sri Haji Ishak bin Haji Muhamad,  
SSAP., SIMP., DSAP., DIMP., AMP., PKC. 
 
Yang Amat Berhormat Menteri Besar Pahang         

Dato’ Sri Haji Wan Rosdy bin Wan Ismail,  -   Jelai 
SSAP., SUMW., DSAP., DIMP., SMP., AMP.       
Pengerusi Jawatankuasa:  
Jawatankuasa Perancangan, Kewangan, Tanah, Sumber Asli, Tenaga dan Air. 
Jawatankuasa Pelaburan, Perindustrian dan Ekonomi. 
 
 

Yang Berhormat Dato’ Sri Haji Mohd. Sharkar bin Haji Shamsudin,  -     Lanchang 
SSAP., SIMP., DSAP., DIMP.        
Pengerusi Jawatankuasa Pelancongan, Kebudayaan, Alam Sekitar, 
Perladangan dan Komoditi 
 
 

Yang Berhormat Dato’ Sri Haji Ir. Mohd. Soffi bin Tan Sri Abd Razak,  - Benta 
SSAP., SIMP., DSAP., DIMP., AMP.       
Pengerusi Jawatankuasa Pertanian, Industri Asas Tani dan Bioteknologi 
 
 
Yang Berhormat Dato’ Sri Hajah Shahaniza binti Shamsuddin,  -    Kuala Sentul 
SSAP., DIMP., AMP., BCM.        
Pengerusi Jawatankuasa Perpaduan, Kebajikan Masyarakat,  
Pembangunan Wanita dan Keluarga 

 
 
Yang Berhormat Dato’ Sri Syed Ibrahim bin Syed Ahmad, -   Kerdau  
SSAP., DIMP., AMP., AMN.        
Pengerusi Jawatankuasa Hal Ehwal Agama Islam dan Pendidikan 

 
Yang Berhormat Dato’ Sri Norolazali bin Sulaiman, - Guai  
SSAP., DIMP.          
Pengerusi Jawatankuasa Kerja Raya, Pengangkutan dan Kesihatan 

 
 
Yang Berhormat Dato’ Sri Mohd. Johari bin Hussain,   -    Tioman  
SSAP., DIMP., PPA.         
Pengerusi Jawatankuasa Sumber Manusia, Belia, Sukan dan  
Badan-badan Bukan Kerajaan 

 Urusetia 
 Dewan Negeri  
 Penyata Rasmi 
 Dewan Negeri  

 
Yang Berhormat Dato’ Abd. Aziz bin Haji Mat Kiram,    -    Batu Talam 
DIMP., SMP., AMP., KMN., PJK.       
Pengerusi Jawatankuasa Pembangunan Luar Bandar Dan  
Hal Ehwal Orang Asli 

 
 
Yang Berhormat Dato’ Mohammad Fakhruddin bin Mohd. Ariff,  -    Bebar 
DSAP., DIMP., AMP., AMN., PKT.        
Pengerusi Jawatankuasa Sains, Teknologi, Inovasi, Komunikasi  
dan Multimedia 

 
 
Yang Berhormat Dato’ Nazri bin Ngah,  
DSAP., DIMP.         -    Pulau Tawar 
Pengerusi Jawatankuasa Hal Ehwal FELDA, Koperasi, Usahawan  
dan Hal Ehwal Pengguna 

 
 
Yang Berhormat Dato’ Abd Rahim bin Muda,     -    Lepar 
DSAP., AMP., PKC. 
Pengerusi Jawatankuasa Kerajaan Tempatan dan Perumahan 

    
 
Yang Berhormat Dato’ Sri Haji Shahiruddin bin Ab. Moin,    -    Dong 

SSAP., SIMP., DSAP., DIMP., PKT.        

 
Yang Berhormat Dato’ Sri Haji Shafik Fauzan bin Sharif,    -    Inderapura 
SSAP., DSAP., DIMP., SMP.        
 
Yang Berhormat Dato’ Sri Haji Mohamed bin Haji Jaafar,    -    Jenderak 

SSAP., DIMP., SMP., KMN., PJK.       
(Timbalan Yang di-Pertua Dewan) 

 
Yang Berhormat Dato’ Khairuddin bin Mahmud,    -    Pulau Manis 
DIMP., SMP 

 
Yang Berhormat Dato’ Mustapa bin Long,     -    Padang 
DIMP.               Tengku  
 
Yang Berhormat Dato’ Sri Haji Sh. Mohmed Puzi bin Sh. Ali,  -    Peramu Jaya 
SSAP., DJMK., DSAP., DIMP., AMP., PKC.      
 
Yang Berhormat Dato’ Nor Azmi bin Mat Ludin, -    Kuala         
DIMP.                   Semantan 
 

Yang Berhormat Datin Samsiah binti Arshad , KMN    -    Bukit Ibam
  
Yang Berhormat Tuan. Ir. Razali bin Kassim      -    Muadzam    
                Shah  
 
Yang Berhormat Encik Lee Ah Wong , SMP., PKC    -    Cheka 
 
Yang Berhormat Mohd Sharim bin Hj Md Zain    -    Chini  

   
Yang Berhormat Tuan Haji Andansura bin Rabu    -    Beserah 



   
 

 

M2P4D14~[Kehadiran](06.12.2021)  

 
iii 

 Urusetia 
 Dewan Negeri  
 Penyata Rasmi 
 Dewan Negeri  

 
Yang Berhormat Tuan Haji Rosli bin Abdul Jabar    -    Tanjung  
                         Lumpur 
 
Yang Berhormat Encik Mohd Sofian bin Abd Jalil    -    Luit 
 
Yang Berhormat Encik Mohd Tarmizi bin Yahaya    -    Panching 

 
Yang Berhormat Encik Mohd Zakhwan bin Ahmad Badarddin  -    Tahan 
 
Yang Berhormat Encik Mujibur Rahman bin Ishak    -    Chenor 
 
Yang Berhormat Encik Shahril Azman bin Abd Halim   -    Jengka 
 
Yang Berhormat Tuan Haji Zuridan bin Mohd Daud    -    Damak 
 
Yang Berhormat Puan Kamache a/p A. Doray Rajoo   -    Sabai 
 
Yang Berhormat Encik Chow Yu Hui      -    Tras 
 
Yang Berhormat Encik Lee Chin Chen     -    Bilut 
 
Yang Berhormat Cik Leong Yu Man      -    Triang 
 
Yang Berhormat Encik Lee Chean Chung     -    Semambu 
 
Yang Berhormat Encik Sim Chon Siang     -    Teruntum 
 
Yang Berhormat Encik Chiong Yoke Kong     -    Tanah Rata 
 
Yang Berhormat Encik Woo Chee Wan     -    Mentakab 
 
Yang Berhormat Puan Young Syefura binti Othman    -    Ketari 
 
 
AHLI-AHLI YANG HADIR MENGIKUT BAHAGIAN II  
PERKARA 11 UNDANG-UNDANG TUBUH KERAJAAN PAHANG: 
 
Yang Berhormat Setiausaha Kerajaan Negeri Pahang, 
Dato’ Sri Dr. Sallehuddin bin Ishak,  
SSAP., SIMP., DIMP., JSM., PJK. 
 
Yang Berhormat Pegawai Kewangan Negeri Pahang, 
Dato' Indera Nazri bin Abu Bakar,  
SIMP., DSAP., DIMP., SMP. 
 
Yang Berhormat Penasihat Undang-Undang Negeri Pahang, 
Dato’ Saiful Edris bin Zainuddin,  
DSAP. 
 
 
TIDAK HADIR DENGAN MAAF: 
 
Dato’ Sri DiRaja Haji Adnan bin Haji Yaakob,     -    Pelangai  
SDSA., SSAP., DSAP., DGSM.  

Yang Berhormat Dato’ Mohd. Fadil bin Osman,    -    Kemayan 
DIMP., SMP. 

 
Yang Berhormat Dato’ Haji Md. Sohaimi bin Haji Mohamed Shah,  -    Sungai  
DIMP., AMP.                                  Lembing 
 
 
SETIAUSAHA MESYUARAT:  
 
Encik Mohd Zukri bin Sidek, SMP., AMP. 

SETIAUSAHA DEWAN 
 
Mesyuarat Ke-2 Penggal Ke-2 Dewan Negeri Pahang Ke-14 di Dewan Negeri, Wisma 
Sri Pahang, Kuantan. 
 
  Hari : Isnin, 06 Disember 2021 
    bersamaan 1 Jamadilawal 1443 Hijrah 
 
 

DOA 
 
Perkara Pertama: Doa. 
 
YB. YANG DI-PERTUA DEWAN 
 
Al-Fatihah [bacaan al-Quran]. Bismillahirrahmanirrahim [ayat al-Quran]. Segala puji 
bagi Allah dibuka Mesyuarat Dewan Negeri dengan menyebut nama Allah Yang Maha 
Pemurah, Yang Maha Mengasihani, kepada-Nya terpulang segala puji-pujian. Ya 
Allah yang bersifat Maha Hikmah, limpah keadilan yang menanggungkan kewajipan 
ke atas Raja dan Ahli-ahli Dewan Negeri bagi mentadbir maslahah masyarakat 
pergaulan, mudah-mudahan sentosa, aman, makmur, limpah kebahagiaan meliputi 
penduduk Negeri Pahang ini. Ya Allah, kami sekalian hamba-Mu yang diperkenan 
menjadi Ahli Dewan Negeri menyempurnakan kewajipan yang diamanahkan, yang 
terutama bagi negeri ini serta rakyatnya sekalian.   
 
Ya Allah, berkat-Mu ke atas kami berhimpun. Dipohon anugerahkan Taufik-Mu, 
dipohonkan menyuluh memandukan pada ketika kami berunding, menimbang, 
bertukar fikiran pada segala perkara yang dibentangkan dengan saksama serta 
keamanan, kemakmuran dan kesejahteraan bagi negeri ini serta penduduk-
penduduknya sekalian. Ya Allah, dipohon doa kami diperkenan. Amin, Amin Ya Rabbal 
A’lamin. 
 

MENGESAHKAN PERINGATAN MESYUARAT 
 
SETIAUSAHA DEWAN 
 
Perkara Kedua: Mengesahkan Peringatan Mesyuarat. 
 
Mengesahkan Peringatan Mesyuarat Pertama Penggal Ke-4 Dewan Negeri Pahang 
Ke-14 pada 23, 24 dan 25 Ogos 2021 di Dewan Negeri, Wisma Sri Pahang, Kuantan. 
 
YAB. DATO’ SRI HAJI WAN ROSDY BIN WAN ISMAIL 
 
Assalamualaikum warahmatullahi wabarakatuh. Selamat Pagi, Salam Sejahtera.  
 
Yang Berhormat Dato’ Sri Yang di-Pertua, 
Saya mohon izin membawa cadangan bahawa peringatan Mesyuarat Pertama 
Penggal Ke-4 Dewan Negeri Pahang Ke-14 pada 23, 24 dan 25 Ogos 2021 di Dewan 
Negeri, Wisma Sri Pahang, Kuantan disahkan. 

YB. DATO’ SRI HAJI MOHD. SHARKAR BIN HAJI SHAMSUDIN 
 
Assalamualaikum warahmatullahi wabarakatuh. Salam Sejahtera, Salam Keluarga 
Malaysia. 
 
Yang Berhormat Dato’ Sri Yang di-Pertua, 
  
Saya mohon izin menyokong cadangan tersebut. 
 
YB. YANG DI-PERTUA DEWAN 
 
Baiklah Ahli-ahli Yang Berhormat sekalian, soalannya sekarang ialah suatu cadangan 
bagi mengesahkan peringatan Mesyuarat Pertama Penggal Ke-4 Dewan Negeri 
Pahang Yang Ke-14 pada 23, 24 dan 25 Ogos 2021 di Dewan Negeri, Wisma Sri 
Pahang, Kuantan telah pun mendapat sokongan. Sekiranya tiada apa-apa pindaan, 
ahli-ahli Yang Berhormat yang bersetuju, sila nyatakan “setuju”. 
 
AHLI-AHLI YANG BERHORMAT 
 
Setuju. 
 
YB. YANG DI-PERTUA DEWAN 
 
Ahli-ahli Yang Berhormat yang tidak bersetuju, sila nyatakan “tidak”. Tiada. Peringatan 
mesyuarat tersebut disahkan tanpa pindaan.  
 
 

PEMASYHURAN DARIPADA YANG DI-PERTUA 
 
SETIAUSAHA DEWAN 
 
Perkara Ketiga: Pemasyhuran daripada Yang di-Pertua 
 
YB. YANG DI-PERTUA DEWAN 
 
Bismillahirrahmanirrahim. Assalamualaikum warahmatullahi wabarakatuh. Salam 
sejahtera dan selamat pagi. Yang Amat Berhormat Menteri Besar Pahang, Yang 
Berhormat Ahli-ahli Majlis Mesyuarat Kerajaan, Ahli-ahli Yang Berhormat sekalian.  
 
Syukur alhamdulillah kepada Allah Taala, tuhan pemilik sekalian alam dengan izin-
Nya jua telah memberi kesempatan kepada saya dan kepada Ahli-ahli Yang 
Berhormat dan kita semua berada di dalam Dewan Yang Mulia ini.  Selamat dan Salam 
keatas RasulNya, Muhammad S.A.W., kaum keluarga dan para sahabat. 
 
Ahli-ahli Yang Berhormat sekalian,  
 
Suka saya memaklumkan Mesyuarat Ke-2 Penggal Ke-4 Dewan Undangan Negeri 
Pahang yang Ke-14 ini, mengikuti dan mematuhi S.O.P. dan tataurus mengikut 
Kementerian Kesihatan Malaysia (KKM) dan juga Majlis Keselamatan Negara.  
Antaranya kedudukan mengikut penjarakan sosial masih dikekalkan, memakai mask 
muka, pelitup muka dan kehadiran secara bersemuka yang terhad. Saya juga diberi 
maklum semua Ahli-ahli Yang Berhormat, Ketua-ketua Jabatan telah pun divaksinasi 
2 dos dan juga suntikan booster.  Dengan ini juga… Dewan ini juga telah disanitasi 
lebih awal dan akan disanitasi setiap petang setelah selesai persidangan. Saya juga 

menetapkan setiap hari, mesyuarat kita akan bermula pada jam 9.30 pagi dan 
diteruskan sehingga jam 3.00 petang atau sekitarnya.  
Ahli-Ahli Yang Berhormat sekalian,  
Sukacita saya memaklumkan, sebuah beg dokumen hitam telah pun diletakkan oleh 
pihak urus setia di tempat duduk Ahli-ahli Yang Berhormat sekalian dan di dalamnya 
diisikan dengan t-shirt untuk Sukan Mesra ADUN pada petang ini, pelitup muka dan 
juga 2 kotak Antigen Rapid Test untuk Ahli-ahli Yang Berhormat gunakan pada hari 
Rabu nanti.   
 
Saya berharap Ahli-ahli Yang Berhormat dapat bersama-sama saya bagi memastikan 
segala peraturan dapat disempurnakan dengan sebaik-baiknya. Kita masih belum 
menang, kita masih belum boleh menarik nafas lega, dengan penurunan antara kes… 
penurunan ketara kes COVID-19 kerana varian baru Omicron yang baru dikesan 
dijangka lebih berbahaya lagi.  Marilah kita berdoa agar ujian pandemik ini akan dapat 
kita atasi dengan jayanya, insya-Allah. Baiklah saya akan teruskan ke aturan 
mesyuarat…aturan urusan mesyuarat selanjutnya.  Dengan ini saya menjemput Wakil 
daripada Bukit Ibam. Sila YB.  
 
 

PERTANYAAN-PERTANYAAN KEPADA MENTERI BESAR 

 
YB. DATIN SAMSIAH BINTI ARSHAD 

 
Yang Berhormat Yang di-Pertua, saya mohon mengemukakan pertanyaan nombor 1. 

 
[ Bagi membolehkan rakyat miskin terutamanya Generasi ke-2 memiliki tanah   
dan kawasan perumahan. 
 
a. Nyatakan berapa banyak Rancangan Tanah Kelompok (RTK) yang telah 
diluluskan untuk mereka. 
 
b. Adakah kerajaan bercadang menambah keluasan dari 3 ekar ke 5 ekar?] 

 
YAB. DATO’ SRI HAJI WAN ROSDY BIN WAN ISMAIL  
 
Yang Berhormat Yang di-Pertua,  
 
Terutama sekali saya ucapkan terima kasih kepada ADUN Bukit Ibam yang telah 
menanyakan soalan berkenaan dengan rakyat miskin, terutamanya generasi kedua 
bagi tujuan memiliki tanah dan kawasan perumahan. Soalan pertama yang 
dikemukakan ialah, Yang Berhormat daripada Ibam ingin tahu berapa banyakkah 
tanah… berapa banyakkah Rancangan Tanah Kelompok yang telah diluluskan oleh 
Kerajaan Negeri, dan juga yang kedua bertanyakan soalan adakah Kerajaan Negeri 
bercadang untuk menambahkan keluasan tanah kepada mereka yang memohon Skim 
Rancangan Tanah Kelompok.   
 
Yang Berhormat Dato’ Sri Yang di-Pertua, 
 
Adalah lebih elok bagi saya menceritakan sedikit latar belakang Rancangan Tanah 
Kelompok ini. Tujuan asalnya ialah supaya Kerajaan Negeri dapat memberikan tapak 
rumah kepada mereka yang memerlukan ataupun kepada mereka yang tidak ada 
rumah dan juga untuk memberikan mereka lot pertanian. Oleh kerana apabila 
Kerajaan Negeri mendapati permohonan RTK ini begitu banyak, dan banyak yang 
tidak dapat diproses, Kerajaan Negeri pada 4 Ogos 2021 di dalam Mesyuarat Majlis 



. . . . ..   
 

 Penyata Rasmi 
 Dewan Negeri   

PR: M2P4D14 (06.12.21)                                                                                                                      4                                                                  

Mesyuarat Negeri telah pun menubuhkan Jawatankuasa Khas Penyelesaian Skim 
Tanah Rakyat yang bertindak sebagai Jawatankuasa khusus untuk 
mempertimbangkan pemberimilikan tanah secara berperancangan. 
 
Selain daripada itu juga, untuk mempercepatkan proses kelulusan. Dan err... bagi 
tujuan untuk mempercepatkan lagi proses kelulusan tersebut, oleh sebab kita ni luas 
Yang Berhormat Tuan Yang di-Pertua, Kerajaan Negeri telah membahagi kepada tiga 
zon untuk tujuan memberi err... tujuan proses dan memberi kelulusan iaitu Zon Timur 
yang mana akan dipengerusikan oleh Yang Berhormat Setiausaha Kerajaan Negeri, 
Zon Tengah akan dipengerusikan oleh Yang Berhormat Pegawai Kewangan Negeri 
manakala Zon Barat yang akan dipengerusikan oleh Pengarah Tanah dan Galian. 
 
Kerana sebelum ini err...dalam Mesyuarat Tanah kita terpaksa buat mesyuarat 
mengikut daerah dan kadang-kadang disebabkan kesibukan tugas wakil kerajaan 
menyebabkan beberapa mesyuarat tidak dapat diadakan. Tetapi yang ini, saya sendiri 
telah mengarahkan ketiga-tiga pengerusi ini mengadakan mesyuarat sekerap yang 
mungkin. Selagi ada permohonan, selagi itulah mesyuarat perlu diadakan supaya 
proses untuk memberi tanah bagi tujuan tapak rumah dan lot tanah ini kepada rakyat 
dapat disegerakan. 
 
Yang Berhormat Dato’ Sri Yang di-Pertua,  
 
Saya juga ingin nyatakan di sini bahawa sehingga November 2021, Kerajaan Negeri 
telah meluluskan er... bagi tujuan pertanian sebanyak 199 projek. Manakala bagi tapak 
rumah ataupun bangunan 53 projek. Jadi, keseluruhan projek yang telah diluluskan 
ialah sebanyak 252 projek, yang melibatkan lebih kurang 18,000 lot iaitu semenjak 
daripada 2011 sehingga November 2021.   
 
Bagi menjawab soalan yang kedua, sama ada Kerajaan Negeri err...sebelum itu saya 
ingin memaklumkan juga di Dewan Yang Mulia ini agihan ikut daerah. Ini untuk 
makluman rakan-rakan Ahli-ahli Yang Berhormat semua. Di Kuantan, saya 
gabungkanlah ya pertanian dan bangunan, di Kuantan sahaja kita telah meluluskan 
23... 27. Manakala di Pekan 15, Maran 25, Rompin 7, Temerloh 32, Jerantut 28, Bera... 
kalau ikut PTG Bera, saya rujuk kepada pakar bahasa sebenarnya Bera, 7. Raub 14, 
Lipis 91, Bentong 6, Bera... Bera... Bera. Kalau ikut pakar bahasa Bera. Tapi Bera 
tidaklah salah tapi kalau sebut Bera tiada ‘e’, hah itu salah. Itu boleh menimbulkan 
gangguan seksual.  Bera tapi huruf ‘e’ tiada [ketawa].   
 
Yang Berhormat Dato’ Sri Yang di-Pertua, 
 
Cameron Highlands tiada, kosong ya. Itulah yang telah dilluluskan mengikut daerah. 
Bagi menjawab soalan yang kedua daripada Bukit Ibam, suka saya menyatakan di sini 
bahawa Kerajaan Negeri memutuskan supaya keluasan dikekalkan antara satu ke tiga 
ekar. Rasionalnya ialah semua kita tahu tanah ini adalah satu sumber yang sangat 
terhad. Jadi kalau kita bagi kuantiti yang banyak 6, 7, 5 ekar satu orang, mungkin 
bilangannya tidaklah ramai yang dapat. Jadi Kerajaan Negeri memutuskan antara satu 
hingga tiga ekar dan er... tujuannya ialah supaya lebih ramai rakyat Negeri Pahang 
dapat memiliki tanah. Jadi Yang Berhormat Tuan Yang di-Pertua itu sahaja jawapan 
saya, terima kasih.   
 
YB. YANG DI-PERTUA DEWAN 
 
Terima kasih Yang Berhormat. 

YB. CIK LEONG YU MAN 
 
Soalan tambahan.   
 
YB. YANG DI-PERTUA DEWAN 
 
Ya, sila Triang.   
 
YB. CIK LEONG YU MAN 
 
Yang Berhormat Tuan Yang di-Pertua,  
 
Syabas kepada Kerajaan Negeri kerana telah menubuhkan jawatan khas untuk 
memproseskan permohonan tanah. Jadi saya ada 2 soalan kepada Yang Amat 
Berhormat. Yang pertama adalah apakah kriteria Kerajaan Negeri dalam proses er... 
mempertimbangkan kelulusan permohonan tanah kepada pekebun? dan keduanya 
apakah dasar Kerajaan terhadap pekebun-pekebun yang telah mengusahakan tanah 
err...selama 40 tahun, 30 tahun er... adakah kredit... keutamaan akan diberikan pada 
pekebun asal yang mengusahakan tanah daripada syarikat swasta dari luar.   
 
YAB. DATO’ SRI HAJI WAN ROSDY BIN WAN ISMAIL 
 
Terima kasih Yang Berhormat daripada Triang. Dasar Kerajaan bagi mereka yang 
mengerjakan tanah tak kiralah setahun ke, dua tahun ke, 42 tahun ke. Sekiranya tanah 
itu diterokai secara haram tetap haram. Maknanya tidak ada keutamaan tetapi 
mungkin ada sedikit pertimbangan sekiranya… sekiranya peneroka tersebut akibat 
daripada er... peneroka haram itu tindakan kuat kuasa, kita fikirkan cara lain. Tetapi ini 
bukan pertimbangan khas. Sebabnya ada kes di Cameron Highlands di mana bila kita 
kuat kuasa dan mengakibatkan dia hilang mata pencarian, kita ada bagi pertimbangan 
yang sewajarnya.   
 
Tetapi setelah kita selidiki, kita dapati mereka yang meneroka secara haram ni lebih 
daripada 10 tahun, 15 tahun maknanya daripada segi err... kewangannya mereka ni 
well off la ye dan er... kita dapat lihat pula baru-baru ni di mana income tax telah pun 
mengeluarkan surat kepada mereka yang tidak membayar cukai tanah er... bukan 
cukai tanah, cukai yang sepatutnya dibayar melebihi daripada apa yang kita 
jangkakan.   
 
Bagi prosesnya sebab itu kita serahkan kepada Pegawai Kerajaan untuk 
mempengerusikan mesyuarat er... Skim Tanah Rakyat ini. Di mana jawatankuasa 
akan menilai mereka yang layak dan perlu diberi pertimbangan. Tidak ada syarat 
khusus, yang penting mereka yang mendapat tanah ini yang dianugerahkan oleh 
Kerajaan ni dapat lot pertanian dan dapat tapak rumah.  Sudah tentu mereka yang 
sudah ada dua tiga tapak rumah mereka pasti tidak akan dapat lagi. Keutamaan 
kepada mereka yang tidak ada lot pertanian dan tidak ada lot rumah. Terima kasih 
Tuan Yang di-Pertua.   
 
YB. YANG DI-PERTUA DEWAN 
 
Baiklah, kita pergi kepada soalan berikutnya.  Saya jemput wakil dari Teruntum.  
 
YB. ENCIK SIM CHON SIANG 
 
Yang Berhormat Dato’ Yang di-Pertua, soalan saya nombor 2. 

[Berdasarkan satu berita yang disiarkan pada 3 Ogos 2021, Kerajaan Negeri telah 
kehilangan hampir RM20 bilion pendapatan daripada sektor perlancongan ekoran 
sektor tersebut ditutup akibat pandemik COVID-19. 

1. Selain daripada bantuan sebanyak RM6.03 juta yang telah diumum oleh YAB 
Menteri Besar pada 02 Julai 2021, apakah perancangan lain yang sedang 
dirancangkan oleh pihak kerajaan bagi menghidupkan semula sektor 
pelancongan Pahang? 
 

2. Mohon pihak kerajaan senaraikan cara penggunaan bantuan RM6.03 juta 
dengan teliti.] 

YB. DATO’ SRI HAJI MOHD SHARKAR BIN HAJI SHAMSUDIN 
 
Yang Berhormat Yang di-Pertua,  
 
Bagi memastikan sektor pelancongan Negeri Pahang terus bertahan, pelbagai 
promosi dan juga publisiti melalui media sosial dan bersemuka telah giat diadakan. 
Pertamanya Yang Amat Berhormat Menteri Besar, awal tahun kita telah melancarkan 
iaitu tagline baru kita iaitu This is Pahang, Inilah Pahang er... dengan kerjasama 
Universiti Kolej Yayasan Pahang dan ianya memang mendapat er... satu tarikan 
baharu sebenarnya kepada Negeri Pahang. 
 
Yang keduanya Yang Berhormat Tuan Yang di-Pertua,  
 
Selain daripada itu, kita juga telah mengadakan pertandingan video pendek dan er... 
fotografi destinasi-destinasi yang ada di Pahang dan er... ini juga kerjasama dengan 
UCYP dan kita telah pun er... apa namanya telah pun mengisytiharkan nama 
pemenang dan buku koleksi er... bagi er... fotografi tersebut insya-Allah kita akan 
edarkan the quality of the pictures yang kita tangkap. 
 
Yang ketiga Tuan Yang di-Pertua,  
 
Kita juga mengadakan seminar Simposium Tourism Antarabangsa. Ini kita buat di 
dalam er... menerusi webinar. Ini kita lakukan adalah untuk kita mendengar pandangan 
daripada pakar-pakar er... ini pelancongan ini di… yang mewakili serata dunia dan 
insya-Allah pada tahun depan juga kita akan adakan dan er... antara lainnya adalah 
untuk bagaimana untuk kita industri ini, industri pelancongan ini untuk bangun semula 
selepas kita dilanda oleh pandemik er... COVID-19 yang sangat teruk. Kita selalu sebut 
bahawa 1st in last er... 1st in last er... 1st in last out kita ni. Maknanya yang pertama 
sekali yang terkesan dan yang terakhir sekali yang akan keluar daripada keadaan 
tersebut.   
 
Walau bagaimanapun, saya ingin berkongsi dengan wakil daripada Teruntum, 
sekarang ini er… mereka, terutama sekali pelancong-pelancong domestiklah kerana 
kita telah pun membuka sempadan, kita telah pun membuka sekarang ni, memasuki 
fasa keempat, fasa pemulihan. Kita dapati di Kuantan sendiri, seluruh Pahanglah ya, 
booking kalau kita nak nak walk in pergi ke hotel terutama sekali hotel-hotel yang… 
yang apa… three star, four star ini, memang kita tak akan dapat. Restoran penuh.  
 
Semalam saya berkesempatan bersama dengan Wakil daripada Chini meninjau-
ninjau ini… EC Mall, ramai orang. Jadi, mungkin selama setahun setengah, setahun 
lapan bulan, mereka simpan duit dan sekarang mereka keluar berbelanja malah ada 
berpandangan bahawa trend yang ada di Negeri Pahang ini sepertilah ya, kehadiran 

pelancong ini, sepertilah apa yang berlaku di Melaka, ataupun yang berlaku di Negeri 
Sembilan dulu, dulu. Jadi sememangnya orang berpusu-pusu terutama sekali di 
hujung minggu.  
 
Selain daripada itu Yang Berhormat Yang di-Pertua, semasa COVID-19 kita juga apa 
nama ni mengadakan tranformasi iaitu kita tranformasi digital. Kita bekerjasama 
dengan DiTTAM iaitu Digital Travel Technology Association of Malaysia iaitu untuk 
mempromosi produk-produk kita secara virtual. Ini adalah merupakan kaedah baru 
yang kita buat dan insya-Allah ianya akan dipamerkan. Selain daripada kita juga terus 
menyertai ekspo di peringkat domestik juga di peringkat antarabangsa.  
 
Yang Berhormat Yang di-Pertua, 
 
Bagi menjawab soalan nombor 2, Wakil daripada Teruntum, saya nak maklumkan 
bahawa er… kita untuk industri pelancongan untuk bantuan kepada pemandu 
pelancong biasa, mereka ini adalah merupakan orang yang kehilangan terus bila 
pelancong tidak ada. Kita telah bagi 3 kali er… iaitu pemandu pelancong biasa seramai 
522 orang dan juga… ini termasuklah pemandu pelancong alam semula jadi dan juga 
pemandu bot pelancong.  
 
Kemudian bantuan prihatin COVID-19 kepada pemandu pelancong dan juga 
pengusaha pelancong di Negeri Pahang, itu untuk kali kedua, itu 450 orang. Kemudian 
bantuan kepada Badan Bukan Kerajaan (NGO) sektor pelancongan sebagai 
contohnya Persatuan Hotel Malaysia Negeri Pahang (MAH), Persatuan Hotel Bajet 
dan Business Malaysia Pahang (MAYBA), Persatuan Agen-agen Pelancong dan juga 
pengembaraan Malaysia… Pengembaraan Malaysia Pahang (MATA), dan Persatuan 
Homestay Negeri Pahang. Ini kita juga bagi. Dan selain daripada itu kita juga 
mengagihkan iaitu kepada pemandu pelancong er… 742 orang untuk fasa ke-3.   
 
Kita juga menyediakan baucer kepada orang ramai terbuka kepada orang ramai 
melalui PahangGo, di mana hotel-hotel bajet yang nilainya RM80.00, RM120.00, 
RM150.00 ini, kita akan bagi baucer sebanyak RM50.00 dan kepada mereka yang 
pergi kat PahangGo mereka akan dapat er… apa namanya ini… melalui PahangGo 
dan kemudian mereka er… pihak hotel akan claim dengan Kerajaan Negeri. Ini adalah 
sebahagian daripada usaha selain daripada bantuan-bantuan yang sememangnya 
yang diberikan oleh Kerajaan Negeri. Jadi ini spesifik ya kepada pemandu-pemandu 
sebanyak 600,000 ribu kepada pemandu pelancong dan juga persatuan-persatuan 
secara spesifik. Terima kasih.    
 
YB. ENCIK SIM CHON SIANG 
 
Soalan tambahan 
 
YB. YANG DI-PERTUA DEWAN  
 
Sila YB. 
 
YB. ENCIK SIM CHON SIANG 
 
Yang Berhormat Dato Yang di-Pertua, 
 
Soalan saya tambahan adalah Menara 188 akan beroperasi bermula 15 haribulan ini.  
Difahamkan menara ini telah disewa kepada syarikat yang tertentu. Boleh tahu… saya 
tanya berapakah sewaan setahun untuk menara ini? Soalan nombor 2, dalam masa 

COVID-19 ini berapakah kos penyelenggaraan Menara 188 setiap tahun? Bagaimana 
Kerajaan Negeri membayar kos penyelenggaraan Menara 188 tanpa sebarang 
pelancong? Terima kasih. 
 
YB. DATO’ SRI HAJI MOHD SHARKAR BIN HAJI SHAMSUDIN 
 
Semula-semula soalan ketiga tu, YB daripada wakil Teruntum ini dia laju sangat la. 
 
YB. ENCIK SIM CHON SIANG 
 
Berapakah kos penyelenggaraan Menara 188 setiap tahun? Bagaimana Kerajaan 
Negeri membayar kos penyelenggaraan Menara 188 tanpa sebarang… sebarang 
pelancong? Maknanya kerajaan tak ada income, macam mana kita membiayai 
menara ini?  Terima kasih. 
 
YB. DATO’ SRI HAJI MOHD SHARKAR BIN HAJI SHAMSUDIN 
 
Yang Berhormat Yang di-Pertua, 
 
Tujuan utama kita membina menara ini adalah untuk kita pastikan bahawa Negeri 
Pahang ini dia mesti ada icon ataupun landmark. Maksudnya orang tanya Menara 188 
di mana? Di Kuantan.  Eiffel Tower di mana? Di Paris, kemudian err… KLCC di mana? 
Di Kuala Lumpur.  Orang tanya pula di Shanghai saya lupa apa nama menara tu. Ha 
besok kita ada menara PNB. Ini adalah merupakan landmark ataupun icon kepada 
tempat-tempat tersebut. Menara CN di mana? Toronto sebagai contoh.  Burj Khalifa 
di mana? Di Dubai contohnya. Menara Bintang di mana? di Temerloh sebagai contoh 
akan datang, belum ada lagi. 
 
Yang Berhormat Yang di-Pertua, 
 
Sememangnya, sememangnya ini perlu supaya dia ada landmark ataupun dia ada 
icon, supaya orang akan tahu tempat tersebut dan ini telah pun menara ini telahpun 
menjadi icon atau simbol kepada Kuantan lah. Kalau dulu simbolnya Masjid Kuantan. 
Ada orang sensitif, dia cakap ini hanya kepada orang Islam sebagai contoh, sekarang 
kita dah ada menara. Yang keduanya Yang Berhormat Yang di-Pertua, menara 
tersebut dibina oleh Kerajaan Pusat ya, Kerajaan Pusat dan er… dan er…  ianya tidak 
melibatkan Kerajaan Negeri, ini peruntukan daripada ECER. Dan kita juga kita juga 
mengenakan tiket kepada pengunjung-pengunjung. Ini adalah sebahagian daripada 
usaha kita untuk kita memastikan agar kita dapat income ataupun pendapatan 
daripada pembinaan menara tersebut. Kos yang dibayar setiap tahun adalah 
RM600,000.00 iaitu kepada pengusaha.  
 
Kita sebenarnya menara ini di bawah bandar raya Kuantan dan kita tahu bahawa 
bandaraya sememangnya tidak mampu untuk… kerana dia memerlukan profesional-
profesionalism kemudian memerlukan promosi dan sebagainya, sebab itu kita bagi 
kepada pihak swasta ataupun pihak persendirian, yang mana kita menunggu agak 
lama juga Yang Amat Berhormat Dato’ Sri, ya untuk mendapat er… untuk mendapat, 
untuk mendapat apa namanya… untuk mendapat ini… operator. Sebab mereka tahu 
bahawa pertama sekali menara tersebut dibuka di waktu COVID-19. 
 
Yang keduanya, tidak ramai orang menjangka berapa ramai ya yang akan datang 
untuk melawat menara tersebut. Jadi, sebab itulah syarikat ini telah bersetuju untuk 
untuk mereka err… apa namanya menyewa kepada minta maaf PSK, dia mula-mula 
MBK, Majlis Perbandaran Kuantan. Kemudian dia bagi pada PSK. PSK telah menyewa 

kepada Hospitality 316 Sdn. Bhd. Jadi, segala urusan dan sebagainya akan 
ditanggung oleh syarikat tersebut, okey, maintenance dan sebagainya.  
 
Jadi, Yang Berhormat Yang di-Pertua, kita juga nak melahirkan usahawan ataupun 
mereka yang berani dan sebab itulah dalam usaha kita untuk terus mengangkat 
martabat pelancongan, penglibatan pihak swasta dan pihak kerajaan dia must to be 
together, dengan izin. Maksudnya kita kena bagi peluang, bagi peluang kepada 
syarikat ini yang membayar RM600,000.00 lebih kurang dalam RM50,000.00 sebulan 
kepada PSK untuk mereka sebagai sewa ya, sewa kepada pihak kerajaan. Terima 
kasih. 
  
YB. ENCIK LEE CHEAN CHUNG 
 
Soalan tambahan 
 
YB. YANG DI-PERTUA DEWAN  
 
Sila YB. Semambu. 
 
YB. ENCIK LEE CHEAN CHUNG 
 
Terima kasih Dato’ Sri Speaker. Tentang dinosaur di Kuantan.  Er… saya ucapkan 
tahniah kepada Majlis Bandaraya Kuantan berjaya mewujudkan Dinosaur Encounter 
di Taman Teruntum Kuantan. Cuma ramai rakyat tertanya-tanya sebab tiket itu terlalu 
mahal. Untuk makluman Dato’ Sri, tiket untuk dewasa RM25.00, untuk kanak-kanak 
RM22.00, jadi sekeluarga kalau dengan 4 orang anak kena bayar RM138.00. Jadi, 
adalah terlalu mahal. Kalau Dato’ Sri Speaker bawa cucu-cucu lagilah mahal dua 
ratus, tiga ratus ringgit.  
 
Saya cuba bandingkan harga ini dengan harga Ripley’s Adventureland di Genting 
Highlands dengan dalamnya ada juga Jurassic Research Centre. Harga tiket cuma 
RM23.50. Jadi, saya minta pihak kerajaan untuk mengkaji semula tiket tersebut 
ataupun sekurang-kurangnya bagi orang tempatan, siapa yang bawa pemegang kad 
I/C Pahang boleh dapat diskaun. Sekian terima kasih. 
 
YB. DATO’ SRI HAJI MOHD SHARKAR BIN HAJI SHAMSUDIN 
 
Yang Berhormat Yang di-Pertua, 
 
Sebelum setiap keputusan yang dibuat oleh Kerajaan Negeri, sama ada untuk 
menurun atau menaikkan er… cukai menaikkan harga tiket jadi atau mengenakan 
charge dan sebagainya, sudah tentu kita membuat perbandingan dengan tempat-
tempat yang lain. Jadi kita dapati bahawa kalau hendak dibandingkan dengan zoo 
ataupun tempat-tempat yang lain kita adalah se… sejajar dan setanding.  
 
Walau bagaimanapun ya, Yang Berhormat Yang di-Pertua kita menyambut baik er… 
apa namanya… ini cadangan ini kita pun mungkin boleh buat, mungkin kita boleh buat, 
saya tidak janji, seperti kita buat bajet-bajet hotel. Maknanya mungkin ada voucher-
voucher tertentu sebagainya contohnya 5 orang, 10 orang ataupun dia bawa keluarga 
macam saya nak bawa cucu saya contoh. Ha, ini mungkin kita boleh laksanakan. 
Supaya apa? Supaya kita hendak meramaikan lagi orang yang melawat di tempat 
tersebut. Terima kasih di atas soalan tersebut.  

YB. ENCIK SIM CHON SIANG 
 
Soalan tambahan.  
 
YB. YANG DI-PERTUA DEWAN 
  
Teruntum, ya. 
 
YB. ENCIK SIM CHON SIANG 
  
Terima kasih wakil Kerajaan tadi telah memberikan icon, jawapan icon di kawasan 
saya. Antara 1 icon di kawasan saya adalah Kompleks Teruntum. Tetapi sampai 
sekarang saya ingat masalah itu Kompleks Teruntum ini masih tidak memperbiayai 
penyelenggaraan. Boleh saya tahu adakah pihak Kerajaan akan menyelenggara er… 
Kompleks Teruntum ini sebagai icon semula yang pada 40 tahun dahulu? 
 
YB. YANG DI-PERTUA DEWAN 
  
Yang Berhormat, saya kira ini tidak ada kaitan dengan soalan pelancongan. 
 
YB. ENCIK SIM CHON SIANG 
 
Pelancong… pelancong. 
 
YB. YANG DI-PERTUA DEWAN 
 
Yang itu kompleks perniagaan.  
 
YB. ENCIK SIM CHON SIANG 
 
Dulu icon… icon. Yang tadi Wakil Kerajaan cakap icon. 
 
YB. YANG DI-PERTUA DEWAN 
 
Okey. Saya ingat tidak ada… 
 
YB. ENCIK SIM CHON SIANG 
 
Soalan saya lagi. Tadi saya tanya daripada Kerajaan er… sebelum masa COVID er… 
saya tahu lah er… syarikat yang menyelenggara bangunan sekarang tersebut. Tetapi 
sebelum er… bagi kontrak kepada syarikat itu, kos… beberapa kos akan membiayai 
Menara 188 sebelum ini. Maknanya dalam 2 tahun ini masa COVID. Berapa kos 
penyelenggaraan kita nak tahu? Terima kasih.  
 
YB. DATO’ SRI HAJI MOHD SHARKAR BIN HAJI SHAMSUDIN 
 
Yang Berhormat Yang di-Pertua,  
 
Nanti saya akan jawab soalan apa nama ini secara bertulis kerana saya tidak 
mempunyai data tersebut. Jadi saya tak nak main jawab-jawab sahaja. Dan insya-
Allah saya akan membuat jawapan bertulis Wakil dari Teruntum. Terima kasih.  

YB. YANG DI-PERTUA DEWAN 
  
Terima kasih Yang Berhormat. Soalan berikut, jemput Wakil dari Peramu Jaya.  
 
YB. DATO’ SRI SH MOHAMED PUZI BIN SH ALI 
 
Terima kasih Dato’ Sri Yang di-Pertua, 
 
Assalamualaikum WBT dan salam sejahtera.  

 
Merah warna buah naga; 
Merah lagi buah saga; 
Sidang Dewan sudah bermula; 
Mohon pertanyaan soalan nombor tiga. 

[Daerah Pekan dan Rompin adalah merupakan dua daerah utama kawasan 
jelapang padi di Negeri Pahang. 

 Berapakah kos pembangunan yang telah dibelanjakan oleh Kerajaan 
Persekutuan dan Negeri pada tahun 2016 hingga 2020 bagi menyediakan 
prasarana penanaman padi bagi setiap daerah tersebut? 

 
 Berapakah jumlah produktiviti padi bagi tahun 2016 hingga 2020 bagi setiap 

daerah tersebut?] 
 
YB. YANG DI-PERTUA DEWAN 
  
Pantun kita Yang Berhormat. 
 
YB. DATO’ SRI IR. HAJI MOHD SOFFI BIN TAN SRI ABD RAZAK 
 
Yang Berhormat Dato’ Sri Yang di-Pertua,  
 
Soalan 3 yang ditanya oleh sahabat saya dari Peramu Jaya berkaitan dengan 2 
kawasan jelapang padi, 2 daerah. Satu Pekan, satu lagi di Rompin. Dan berapa kos 
pembangunan yang terbabit pada tahun 2016 sehingga tahun 2020. Ini jawapannya. 
 
Pertamanya… perbelanjaan yang terlibat dari tahun 2016 hingga 2020 bagi daerah 
Rompin ataupun di bawah Kawasan Pembangunan Pertanian Bersepadu ataupun 
dalam bahasa Inggerisnya Integrated Agriculture Development Area (IADA) sebab 
biasanya er… bila kita bermesyuarat berurusan kita panggil IADA. IADA Pekan, ada 
juga IADA Bentong. Tapi ini IADA Pekan iaitu Integrated Agriculture Development 
Area. Pekan er… dengan jumlahnya er… RM35,749,185.95 ya. Dan bagi IADA 
Rompin, kosnya ialah RM46,444,980.49 dalam tahun… tempoh 2016 hingga 2020.  
 
Manakala bagi persoalan yang kedua berkaitan dengan produktivi hasil. Bagi IADA 
Pekan hasil yang dijana ialah 72,875 metrik tan dan bagi IADA Rompin 79,594 metrik 
tan padi. Terima kasih.  
 
YB. YANG DI-PERTUA DEWAN 
 
Terima kasih, Yang Berhormat. Kita pergi kepada soalan berikut. Saya jemput Wakil 
dari Triang.  

YB. CIK LEONG YU MAN 
 
Yang Berhormat Tuan Yang di-Pertua, saya izin mengemukakan soalan nombor 4. 
 

[Kerajaan negeri merancang untuk menyediakan ujian mamogram percuma 

kepada wanita di Pahang, sila nyatakan: 

a. Perkembangan program ini. 

b. Kos ujian mamogram untuk seorang peserta. 

c. Jumlah peserta ikut pecahan daerah. 

d. Kelayakan peserta dan mekanisme pemilihan perserta?] 

 
YB. DATO’ SRI HAJAH SHAHANIZA BINTI SHAMSUDDIN 
 
Yang Berhormat Tuan Yang di-Pertua,  
 
Untuk menjawab soalan 4 er… daripada Wakil Triang ini, berkenaan dengan Program 
Ujian Subsidi Mamogram ataupun Cakna Suri yang diberikan secara percuma oleh 
Kerajaan Negeri Pahang merupakan program saringan awal kanser payudara yang 
disediakan khas kepada wanita di Negeri Pahang.  
 
Ia telah mula dilaksanakan pada April 2021, namun pelaksanaannya terpaksa 
dihentikan seketika susulan Perintah Kawalan Pergerakan yang telah diumumkan 
pada pertengahan Mei yang lalu. Program ini kemudiannya diteruskan kembali apabila 
Kerajaan Negeri Pahang… apabila Negeri Pahang telah beralih kepada Fasa 4 Pelan 
Pemulihan Negara pada awal Oktober 2021. Walaupun sasarannya ialah untuk 
seramai 6,000 wanita, tetapi setakat ini hanya… hampir 600 orang sahaja yang telah 
mendapat saringan kerana masalah tersebut.  
 
Dan bagi menjawab soalan kedua kos bagi setiap wanita yang menjalani ujian 
mamogram adalah RM150.00, ya RM150.00. Manakala RM70.00 bagi ujian 
ultrasound khusus kepada mereka yang memerlukan ujian susulan. Kesemua kos ini 
ditanggung sepenuhnya oleh Kerajaan Negeri. 
 
Bagi soalan ketiga, bagi mereka yang ingin menjalani ujian mamogram percuma ini 
mereka perlulah terlebih dahulu membuat pendaftaran dengan Majlis Pembangunan 
Wanita Pahang di setiap parlimen dan sebanyak 120 tempat diperuntukan bagi setiap 
kawasan Dewan Undangan Negeri. Selain itu, mereka yang berminat juga boleh 
membuat pendaftaran secara online di page rasmi Unit Pembangunan Wanita dan 
Sosial Negeri Pahang dan juga di facebook page Anggun Pahang atau boleh terus 
menghubungi pegawai yang berkenaan di Unit Pembangunan Wanita dan Sosial 
Negeri Pahang.  
 
Dan Program Cakna Suri ini terbuka kepada seluruh Wanita Negeri Pahang dalam 
kumpulan B40, warganegara Malaysia yang berumur 40 tahun ke atas termasuk 
mereka yang menetap dan bekerja di Negeri Pahang. Dan kita menghantar mereka ini 
ke… di pusat mamogram swasta yang berdaftar dengan LPPKN iaitu Pahang Medical 
Centre (PMC), IIUM Medical Centre dan Darul Makmur Medical Centre (DMMC), 
terima kasih. 
 
YB. CIK LEONG YU MAN 
 
Soalan tambahan.  

YB. YANG DI-PERTUA DEWAN 
 
Ya, sila YB.  
 
YB. CIK LEONG YU MAN 
 
Yang Berhormat Yang di-Pertua, 
  
Ini sememangnya adalah salah satu inisiatif yang sangat bagus untuk wanita di Negeri 
Pahang. Cuma soalan saya adalah Kerajaan Negeri Pahang merancang untuk 
memperuntukan RM1.5 juta pada tahun ini. Jadi bagaimanakah dengan er… 
peruntukan selebihnya yang tidak diguna dan untuk tahun depan adakah program ini 
akan diteruskan?  
 
Dan soalan kedua adalah saya mohon supaya Kerajaan Negeri boleh memperluaskan 
lagi publisiti supaya pendaftaran bukan sahaja kepada Majlis Pembangunan Wanita 
sahaja tetapi mungkin boleh melalui jawatankuasa-jawatankuasa di kampung-
kampung. 
 
Dan ketiga adalah, saya mencadang supaya Kerajaan juga boleh mengadakan mobile 
kaunter. Bahawa peserta-peserta wanita tanpa perlu mengambil perjalanan jauh ke 
Kuantan tetapi mereka boleh menjalani ujian mamogram di kawasan masing-masing.  
 
YB. DATO’ SRI HAJAH SHAHANIZA BINTI SHAMSUDDIN 
  
Terima kasih kepada soalan tambahan. Peruntukan… Soalan pertama, peruntukan 
berjumlah RM1.5 juta itu akan di carry forward kepada 2022.  Dan sama ada ianya 
akan diteruskan ataupun tidak kita akan tunggu pengumuman Yang Amat Berhormat 
er… Dato’ Sri Menteri Besar sebentar nanti.  
 
Dan untuk soalan yang kedua, supaya diperluaskan lagi. Sebenarnya memang kita 
publisiti itu diperluaskan sebab itu kita ada melalui online dan sebagainya. Untuk 
memudahkan wanita-wanita di Negeri Pahang ini mendaftar ya, dan cadangan ketiga 
untuk membawa ke kawasan masing-masing itu akan kita pertimbangkan. Terima 
kasih.  
 
YB. YANG DI-PERTUA DEWAN 
 
Terima kasih YB. Saya jemput Wakil dari Tanah Rata.  
 
YB. ENCIK CHIONG YOKE KONG 
 
Terima kasih Yang Berhormat Tuan Yang di-Pertua, 
Saya mohon izin kemukakan soalan nombor 5. 
 

[Hak Pendidikan Orang Asli dan Kanak-kanak Kawasan Pedalaman 
 
Setelah sekolah ditutup beberapa bulan akibat daripada penularan COVID-19, 
ramai kanak-kanak Orang Asli dan kanak-kanak daripada kawasan 
pendalaman mengalami kesukaran atau tidak mempunyai akses kepada 
pembelajaran atas talian. Memandangkan sekolah baru dibuka semula, 
nyatakan inisiatif Kerajaan untuk memastikan kanak-kanak tersebut boleh 
mengejar semula (catch up) pembelajaran agar tidak menjadi “lost 
generation”.] 

YB. DATO’ SRI SYED IBRAHIM BIN SYED AHMAD  
 
Bismillahirahmanirrahim, Assalamualaikum WBT [Ayat Al-Quran] salam sejahtera dan 
selamat pagi. Terima kasih Dato’ Sri Yang Di-Pertua mengizinkan saya untuk 
menjawab persoalan dikemukakan oleh Tanah Rata mengenai anak-anak kita, Orang 
Asli yang tertinggal di dalam pembelajaran mereka akibat daripada pandemik COVID-
19 kerana Kerajaan telah menguatkuasakan beberapa perintah errr.. sekatan kepada 
rakyat di seluruh Negeri Pahang.  
 
Sesungguhnya, pendidikan untuk anak-anak di Pahang ini memang menjadi satu 
agenda Kerajaan Negeri di bawah pimpinan Yang Amat Berhormat Menteri Besar kita 
Dato’ Sri Utama Haji Wan Rosdy bin Wan Ismail. Mereka ini sentiasa diambil tahu dan 
diberikan kecaknaan yang sebaik-baiknya. Maka di antara usaha Yang Amat 
Berhormat Menteri Besar Pahang telah membantu Jabatan Pendidikan Negeri Pahang 
untuk memperkenalkan Transformasi Pendidikan Negeri supaya kita dapat 
memastikan Jabatan Pendidikan ini dapat bertungkus lumus dan bekerja keras 
membantu pendidikan anak-anak Negeri Pahang khususnya apabila berlakunya 
tertinggal pendidikan anak-anak kita akibat COVID-19.  
 
Walaupun demikian sebenarnya, pendidikan anak-anak kita ini terletak secara total 
kepada Kementerian Pendidikan namun Kerajaan Negeri tidak berlepas tangan dan 
sentiasa membantu. Hal yang demikian, makanya kementerian telah meminta Jabatan 
Pendidikan untuk memastikan supaya anak-anak kita tidak ketinggalan di dalam 
pendidikannya akibat pandemik ini dan kerana akses yang mereka perolehi tidak 
mencukupi. Apa yang dilakukan oleh Jabatan Pendidikan, pertama mereka 
memperkenalkan KPMPerkasaKU. Yang kedua, mereka mengagihkan peranti kepada 
anak-anak kita dan yang ketiga, mereka melaksanakan er... hambatan… pelan 
hambatan kepada anak-anak yang tertinggal ini tadi. 
 
Bagaimana KPM melaksanakan er.. PerkasaKU ini? Dengan 4 strategi. Strategi yang 
pertama pengukuhan dan pengayaan kepada anak-anak kita yang telah mempunyai 
asas teras pendidikan. Yang kedua, pengajaran literasi dan numerasi iaitu kepada 
anak-anak yang belum mampu membaca dan menulis, mengenal huruf dan angka. 
Mereka ini akan diberikan asas-asas dan diberikan pendidikan. Yang ketiganya 
Repositori dan SumberKU. Mana… bagaimana ibu bapa, guru-guru dan murid-murid 
akan dikomunikasikan dan diberikan semangat kerjasama supaya anak-anak mereka 
tidak ketinggalan di dalam pendidikan. Dan keempatnya pemerkasaan pentaksiran 
bilik darjah iaitu anak-anak kita ini sentiasa diteliti dan dikenal pasti bagaimana 
pencapaian mereka di dalam pembelajaran supaya mereka tidak ketinggalan. 

Alhamdulillah yang keduanya juga agihan peranti dikenalkan kepada anak-anak yang 
tidak memliliki alat-alat seperti tab ataupun komputer ataupun laptop. Sebanyak 387 
apa nama… peranti telah diagihkan oleh kementerian kepada anak-anak didik kita.  
 
Seterusnya melaksanakan hambatan kepada anak-anak kita yang tertinggal dengan 
cara… 20 Januari hingga 31 Januari, prestasi peratus Kandungan Asas Kurikulum 
iaitu (KAK) er… untuk mengajar anak-anak murid kita ini dilaksanakan. 1 September 
hingga 10 Disember memastikan baki Kandungan Asas Kurikulum yang masih belum 
diajar dapat diselesaikan. Disember 2021, menentukan kategori murid yang akan 
menyambung aktiviti Pengajaran dan Pembelajaran. 1 Januari hingga 28 Februari 
terdapat dua laluan aktiviti Pengajaran dan Pembelajaran bagi murid yang belum 
menguasai iaitu Tahap Penguasaan (TP) TP1 - TP2 perlu melaksanakan Program 
Intervensi. Bagi murid-murid yang telah menguasai TP3 - TP6 murid akan 
menyambung aktiviti Pengukuhan dan Pengayaan: Program Khas Kecemerlangan. 

Walaupun demikian, usaha yang telah digemblengkan oleh Kementerian Pendidikan, 
Kerajaan Negeri tidak berpeluk tubuh sebagaimana yang saya sebutkan di awal tadi, 
melalui agensi Yayasan Pahang telah diperkenalkan satu err... program iaitu Baca 
Cepat Kawanku. Baca Cepat Kawanku ini telah membantu anak-anak kita yang 
ketinggalan di dalam pembelajarannya seumpama di Sekolah Kebangsaan Temai, 
Sekolah Kebangsaan Ubai, Sekolah Kebangsaan Felda Sungai Koyan, Sekolah 
Kebangsaan Lanai, sehingga mereka ini asalnya tidak mampu membaca dan 
alhamdulillah apabila Yayasan Pahang telah melantik beberapa orang guru untuk 
pergi ke kampung-kampung berkenaan menemui anak-anak mereka agar dapat 
dididik dan diberikan pembelajaran yang sewajarnya.  
 
Setelah itu juga, Kerajaan Negeri masih lagi bertungkus lumus di bawah Yang Amat 
Berhormat Menteri Besar Pahang Dato’ Sri Utama Haji Wan Rosdy Bin Wan Ismail 
telah mengenalkan satu skim memberi kepada anak-anak kita ini komputer sebanyak 
1,000 unit dengan kos RM1.5 juta. Tepuk la sikit, [Ahli Dewan menepuk meja] Bukan 
tepuk ke saya, tapi tepuk ke Kerajaan Negeri, untuk disumbangkan kepada pelajar-
pelajar di bawah senarai bantuan JKM. Anak-anak yang tak mampu ini beri satu 
seorang komputer. 
 
Dato’ Sri Yang di-Pertua,  
 
Dengar lagi ada lagi bunyi tak cukup, Yang Amat Berhormat Menteri Besar beri lagi 
bantuan 22 unit komputer pada setiap DUN er.. baru-baru ini. Apa tujuan itu? Supaya 
guru-guru dan anak-anak kita yang tertinggal ini dapat belajar dengan sempurna dan 
mengakseskan dengan cara yang terbaik, insya-Allah, terima kasih Dato’ Sri Yang di-
Pertua. 
 
YB. ENCIK CHIONG YOKE KONG  
 
Soalan tambahan.  
 
YB. YANG DI-PERTUA DEWAN 
 
Ya, sila Tanah Rata. 
 
YB. ENCIK CHIONG YOKE KONG  
 
Terima kasih Yang Berhormat Yang di-Pertua, 
  
Seperti mana yang dikatakan oleh wakil pihak Kerajaan bahawa Kerajaan 
melaksanakan PDPR iaitu Pengajaran dan Pembelajaran Dari Rumah tapi kita dapat 
tahu apabila Kerajaan melaksanakan PDPR ini kita menemui dua cabaran iaitu 
kekurangan device alat peranti untuk pembelajaran dan juga kekurangan liputan 
internet sepertimana yang diperkatakan oleh wakil kerajaan. 
 
Oleh itu, saya di sini soalan saya adalah, adakah Kerajaan sedia memberi peruntukan 
khas memastikan iaitu masalah-masalah cabaran-cabaran yang saya katakan tadi, 
kekurangan device dan juga kekurangan liputan internet ini tidak mejadikan satu 
masalah untuk kanak-kanak di perkampungan berkenaan. Katanya setiap kanak-
kanak boleh menikmati satu tab ataupun setiap perkampungan boleh diberikan liputan 
internet di mana yang paling senang adalah menerusi satelit, perkhidmatan satelit iaitu 
sudah ada sesetengah kampung di Pahang ini telah disediakan perkhidmatan satelit 
er... untuk mendapat liputan internet. Tetapi itu kena bayar sendiri iaitu err... RM30 
untuk 1GB sahaja, itu memang satu beban untuk mereka tetapi, ini bukannya satu… 

YB. YANG DI-PERTUA DEWAN 
 
Yang Berhormat, apa soalan Yang Berhormat?  
 
YB. ENCIK CHIONG YOKE KONG  
 
... pihak Kerajaan boleh menyediakan satu peruntukan khas untuk memastikan 
perkara, cabaran tersebut tidak lagi menjadi masalah. Terima kasih. 
 
YB. DATO’ SRI SYED IBRAHIM BIN SYED AHMAD 
 
Dato’ Sri Yang di-Pertua, 
 
Sebagaimana saya cakap sebelum soalan lagi Menteri Besar dah beri peruntukan, 
Terima kasih banyak. 
 
YB. YANG DI-PERTUA DEWAN 
 
Okey terima kasih, kita beralih ke soalan seterusnya. Jemput Wakil daripada Pulau 
Manis. 
 
YB. DATO’ KHAIRUDDIN BIN MAHMUD 
 
Dato’ Sri Yang di-Pertua, saya mohon izin untuk mengemukakan soalan nombor 6. 
 

[Adakah perlu Klinik Kesihatan Jaya Gading dinaik taraf untuk mengatasi 
kesesakan di Hosital Tengku Ampuan Afzan Kuantan memandangkan Klinik 
Kesihatan Jaya Gading telah menjadi pusat perkhidmatan kepada komuniti 
setempat dan juga penduduk berdekatan dari DUN Panching serta Lepar?] 

 
YB. DATO’ SRI NOROLAZALI BIN SULAIMAN 
 
Terima kasih Dato’ Sri Yang di-Pertua kerana memberikan saya ruang untuk 
menjawab soalan yang dikemukakan oleh ADUN Pulau Manis. Soalan ADUN Pulau 
Manis adalah bersifat cadangan iaitu adakah perlu Klinik Kesihatan Jaya Gading dinaik 
taraf dan pada masa yang sama penaiktarafan ini dijangkakan ataupun diharapkan 
oleh Pulau Manis untuk mengatasi kesesakan di Hospital Tengku Ampuan Afzan 
Kuantan.  
 
Secara amnya er… sidang Yang di-Pertua serta Sidang Dewan, tiada klinik kesihatan 
boleh membantu mengurangkan kesesakan sesebuah hospital secara total kerana 
skop perkhidmatan yang berbeza di antara keduanya. Walau bagaimanapun, langkah 
penambahbaikan perkhidmatan yang dirujukkan ke Klinik Kesihatan buat masa hari ini 
secara tidak langsung dapat membantu memberi perkhidmatan kepada pesakit yang 
sebelum ini di bawah perkhidmatan hospital.  
 
Antaranya mewujudkan sistem shift outstandard hours di tiga buah KK di daerah 
Kuantan termasuklah di Klinik Kesihatan Jaya Gading bagi mengurangkan 
kedatangan pesakit ke unit kecemasan hospital terutamanya selepas waktu pejabat. 
Izinkan saya berkongsi sedikit dengan sidang Dewan berkaitan dengan err... jenis 
Piawaian Perkhidmatan Klinik Kesihatan di Malaysia. Ianya ditetapkan mengikut 
kedatangan... bilangan kedatangan pesakit dan juga jenis-jenis perkhidmatan yang 
disediakan, yang dibezakan di antara daripada KK 1 hingga KK 7. 

Untuk makluman Sidang Dewan, Klinik Kesihatan Jaya Gading ini telah siap ataupun 
mula beroperasi pada tahun 1991 berdasarkan Klinik Kesihatan Jenis 5, iaitu mengikut 
beban kedatangan 100 hingga 150 orang pesakit sehari, Dato’ Sri Yang di-Pertua.  
Walau bagaimanapun, pada masa kini Klinik Kesihatan Jaya Gading dengan 
kedatangan pesakit secara puratanya 400 orang sehari, sudah sesuai untuk menjadi 
Klinik Kesihatan Jenis 3. Jadi sehubungan itu, memang ada keperluan untuk menaik 
taraf KK Jaya Gading kepada KK Jenis 3 untuk memberikan perkhidmatan kesihatan 
secara optima kepada penduduk setempat dan bersesuaian dengan kedatangan 
pesakit serta piawaian perkhidmatan KK Jenis 3.  

Perkhidmatan kesihatan tambahan bersesuaian dengan KK Jenis 3 yang perlu 
ditawarkan adalah seperti pengimejan diagnostik, rehabilitasi, makmal perubatan 
untuk kegunaan pesakit yang tidak disediakan di KK Jaya Gading sedia ada. Jadi 
secara kesimpulannya Dato’ Sri Yang di-Pertua, memang ada keperluan untuk Klinik 
Kesihatan Jaya Gading ini dinaik taraf supaya perkhidmatan di klinik ini dapat 
ditambah baik dengan penambahan perkhidmatan yang disebutkan tadi dan sesuai 
dengan keperluan semasa. Terima kasih Dato’ Sri Yang di-Pertua.   
 
YB. ENCIK LEE AH WONG 
 
Soalan tambahan. Yang di-Pertua... 
 
YB. YANG DI-PERTUA DEWAN 
 
Yang Berhormat, ya Pulau Manis, tambahan. Lepas ini Yang Berhormat. Sila Pulau 
Manis. 
 
YB. DATO’ KHAIRUDDIN BIN MAHMUD 
 
Terima kasih Dato’ Sri Yang di-Pertua.   
 
Yang pertamanya, saya merakamkan ucapan terima kasih kepada pihak Exco dan 
Kerajaan Negeri yang mengetahui bahawa Klinik Kesihatan Jaya Gading sekarang ini 
telah menampung lebih daripada 400 orang pesakit dalam satu hari, yang meliputi 
kawasan-kawasan daripada DUN Pulau Manis sendiri dan juga DUN Panching dan 
DUN Lepar. Mereka lebih tertumpu di situ. Jadi saya bercadang kalau pihak Kerajaan 
Negeri memperakui perkara ini, saya bercadang untuk menyatakan ke dalam... apa ni 
er... cadangan dalam RMK-12, itu yang saya maksudkan.  
 
Dan soalan saya yang tambahannya ialah, dahulu zaman kita memerintah, masa BN 
memerintah, sebelum PH memerintah, kita telah dimaklumkan bahawa pihak kerajaan 
bercadang untuk menaik taraf seluruh klinik-klinik desa ataupun KD yang berada di 
dalam kampung-kampung, yang mana biasanya dihuni oleh bidan, paling tidaknya dua 
orang bidan.  Jadi, tujuannya ialah untuk menaik taraf daripada segi kakitangan dan 
juga seterusnya melihat prasarana yang terdapat di kawasan tersebut. Jadi saya nak 
bertanya pada hari ini apakah status perancangan tersebut setelah PH tidak 
memerintah lagi? Adakah kita sambung ataupun kita dah tertinggal pula? Terima 
kasih. 
 
YB. DATO’ SRI NOROLAZALI BIN SULAIMAN 
 
Dato’ Sri Yang di-Pertua, 

Sememangnya usaha kerajaan untuk meningkatkan perkhidmatan kesihatan primer 
bagi seluruh rakyat kita terus laksanakan. Walau bagaimanapun, kita faham bahawa 
kos untuk kita menjaga kesihatan rakyat di negara kita ini sangat besar, kita bukan 
sahaja berbelanja besar pada tahun ini iaitu sebanyak... ataupun peruntukan untuk 
tahun depan RM32.4 bilion tetapi secara umumnya Malaysia memang sebuah negara 
yang sangat bermurah hati dalam perkhidmatan kesihatan Dato’ Sri Yang di-Pertua. 
  
Kalau di negara-negara maju, sebahagian daripada  perkhidmatan kesihatan ini telah 
diserahkan kepada pihak industri, pihak swasta khususnya bagi mereka yang mampu 
dengan mewajibkan sistem insurans kesihatan, tetapi negara kita masih belum lagi. 
Sebaik mungkin kerajaan akan cuba untuk menyampaikan perkhidmatan kesihatan 
yang terbaik dengan belanja kerajaan sendiri.  
 
Respons kepada apa yang disebutkan oleh Pulau Manis tadi. Sebenarnya memang 
kita sentiasa menaik taraf klinik-klinik yang sedia ada seperti yang dikatakan tadi 
daripada 1 hingga ke 7 ataupun daripada 7 hingga ke 1. Minta maaf, terbalik ya, 
daripada kecil kepada yang besar, bahkan sepertimana kata Pulau Manis tadi, klinik-
klinik desa pun kita er... saya fikir, susahlah kita nak jumpa. Mungkin saya kena sah 
balik, mungkin sudah hampir tiada. Dalam rekod yang ada sini apa... Yang Berhormat, 
kita di Pahang ini ada 18 telah kita naik tarafkan klinik desa kepada KK Jenis 7, 5, 6 
dan 3 pun ada Yang Berhormat.  
 
Jadi, sememangnya kita sentiasa cuba untuk menaik tarafkan perkhidmatan ini. Walau 
bagaimanapun... walaupun Klinik Kesihatan Jaya Gading ini belum disenaraikan 
dalam rolling plan ke-2 ini, tetapi kita memang sentiasa cuba dan mengutamakan klinik 
ini. Pada masa yang sama, ada juga projek-projek penaiktarafan klinik di kawasan 
yang berhampiran yang kita rasa dapat membantu masalah kesesakan di Jaya 
Gading.  
 
2 projek yang sedang... ataupun 1 projek yang sedang dilaksanakan iaitu pembinaan 
Klinik Kesihatan Jenis 3 berserta kuarters di Soi yang sedang dalam pembinaan 
secara fizikalnya 3.62% dan juga kita ada cadangan dalam Rancangan Malaysia Ke-
2 ini kita harap dapat dilaksanakan pembinaan Klinik Kesihatan Jenis 3 Inderapura. 
Jadi saya percaya maklumat yang diberikan itu dapat memberi gambaran bahawa kita 
sentiasa berikan yang terbaik, Dato’ Sri Yang di-Pertua. 
 
YB. ENCIK LEE AH WONG 
 
Soalan tambahan.  
 
YB. YANG DI-PERTUA DEWAN 
 
Ya, sila Cheka. 
 
YB. ENCIK LEE AH WONG 
 
Tuan Yang di-Pertua,  
 
Kesesakan Hospital Tengku Ampuan Afzan, Kuantan (HTAA) ini memang 
menghadapi permintaan perkhidmatan yang tinggi. Jadi adakah Kerajaan Negeri 
ataupun Pusat merancang untuk naik taraf HTAA atau membina baru... hospital baru 
untuk daerah Kuantan?  Kalau ada, sila jelaskan, terima kasih. 

YB. DATO’ SRI NOROLAZALI BIN SULAIMAN 
 
Yang Berhormat Dato’ Sri Yang di-Pertua, 
 
Kerajaan sedar bahawa kesesakan ini satu yang amat perlu kita atasi. Walau 
bagaimanapun, suka saya kongsikan dengan Sidang Dewan Yang dimuliakan, 
sebahagian besar daripada kesesakan di HTAA Kuantan adalah disumbangkan oleh 
err... ataupun keperluan perkhidmatan wanita dan kanak-kanak ataupun woman and 
child.  
 
Jadi, untuk itu Yang Berhormat Dato’ Sri Yang di-Pertua dan Sidang Dewan, kerajaan 
sememangnya dalam cadangan untuk segera melaksanakan atau membangunkan 
hospital wanita dan kanak-kanak di Kuantan ini ataupun di Tanjung Lumpur, Dato’ Sri 
Yang di-Pertua. 
 
YB. YANG DI-PERTUA DEWAN 
 
Baik, terima kasih Yang Berhormat. Kita pergi kepada soalan berikutnya. Saya jemput 
Wakil dari Tahan. 
 
YB. ENCIK MOHD ZAKHWAN BIN AHMAD BADARDDIN 
 
Assalamualaikum WBT. Dato’ Sri Yang di-Pertua, sebelum saya kemukakan soalan 
saya, saya mohon izinlah daripada Dato’ Sri Yang di-Pertua, kalau bolehlah, 
sebenarnya tadi saya berhasrat untuk mengemukakan soalan tambahan pada soalan 
yang ke-5. Kalau boleh saya kemukakan dan dapat jawapan secara bertulis pun tak 
apa. Mohon izinlah daripada Dato’ Sri Yang di-Pertua. 
 
YB. YANG DI-PERTUA DEWAN 
 
Kenapa Yang Berhormat tak bangun tadi? 
 
YB. ENCIK MOHD ZAKHWAN BIN AHMAD BADARDDIN 
 
Saya nak bangun, Dato’ Sri dah alih dah. 
 
YB. YANG DI-PERTUA DEWAN 
 
Oh... dah beralih tempat. Bolehlah, tapi untuk kali inilah. 
 
YB. ENCIK MOHD ZAKHWAN BIN AHMAD BADARDDIN 
 
Okey, terima kasih banyak. 
 
YB. YANG DI-PERTUA DEWAN 
 
Kali inilah, sila. 
 
YB. ENCIK MOHD ZAKHWAN BIN AHMAD BADARDDIN 
 
Soalan sayalah berkenaan dengan pendidikan Orang Asli, 2. Pertama, saya nak tahu 
berapakah bilangan sekolah-sekolah rendah kitalah yang ada penglibatan pelajar-
pelajar anak-anak Orang Asal di Negeri Pahang? Yang kedua, apakah usaha-usaha 
yang dibuat untuk menarik golongan anak-anak orang Asal ini untuk turut bersama di 

sekolah-sekolah rendah ini? Itu saja Dato’ Sri Yang di-Pertua. Saya kemukakan soalan 
saya yang ke-7. 
 
YB. YANG DI-PERTUA DEWAN 
 
Nanti Yang Berhormat, satu-satu. 
 
YB. ENCIK MOHD ZAKHWAN BIN AHMAD BADARDDIN 
 
Terima kasih. 
 
YB. YANG DI-PERTUA DEWAN 
 
Yang Berhormat, kejap. Nak menjawab bertulis ke nak boleh teruskan jawapan. 
Saya beri izin memilih. 
 
YB. DATO’ SRI SYED IBRAHIM BIN SYED AHMAD 
 
Dia kalau tak nak merepek jawab bertulislah Dato’ Sri Yang di-Pertua. 
 
YB. YANG DI-PERTUA DEWAN 
 
Bertulis ya? 
 
YB. DATO’ SRI SYED IBRAHIM BIN SYED AHMAD 
 
Hah, bertulis.   
 
YB. YANG DI-PERTUA DEWAN 
 
Okey, sila. 
 
YB. DATO’ SRI SYED IBRAHIM BIN SYED AHMAD 
 
Terima kasih Dato’ Sri Yang di-Pertua. 
 
YB. YANG DI-PERTUA DEWAN 
 
Sama. Baik, Tahan sila soalan berikutnya. 
 
YB. ENCIK MOHD ZAKHWAN BIN AHMAD BADARDDIN 
 
Saya kemukakan soalan saya yang ke-7. 
 

[Penubuhan MTEN objektifnya untuk memajukan ekonomi, mewujudkan 
peluang pekerjaan dan memakmurkan Pahang susulan ancaman pandemik 
COVID-19 ini; 
 
1. Apakah perancangan yang telah dan sedang dibuat? 

 
2. Sejauh mana kejayaan dalam mewujudkan peluang pekerjaan kepada 

belia serta membantu usahawan-usahawan belia untuk bangkit kembali?] 

YB. YANG DI-PERTUA DEWAN 
 
Sila. 
 
YB. DATO’ SRI HAJI MOHD JOHARI BIN HUSSAIN 
 
[Ayat al-Quran]  Assalamualaikum WBT Yang Berhormat Dato’ Sri Yang di-Pertua, 
Terima kasih kepada sahabat saya dari ADUN Tahan. Saya nak jual pantun pagi ini 
ataupun baca pantun kepada beliau, 
 

Pinggan mangkuk, periuk belanga, 
Mari disusun di atas para, 
Soalan 7 ADUN Tahan bertanya,  
Kini sudah masa saya menjawab pula. 

  
Yang Berhormat Dato’ Yang di-Pertua,  
 
Bagi memajukan Ekonomi Belia dan mewujudkan peluang pekerjaan kepada anak 
muda, susulan pandemik COVID-19, Kerajaan Negeri melalui Jabatan Belia dan 
Sukan Pahang telah menjalankan pelbagai kursus dan aktiviti secara atas talian. 
Kursus dan aktiviti adalah seperti berikut, antaranya Webinar untuk semua usahawan 
belia, Webinar Biz Talk My Premiere bersama PUNB, MyGig bersama MDEC ataupun 
Malaysia Digital Economy Corporation Asean, Webinar Agro Premiere. Ini antara 
kursus-kursus dan juga aktiviti yang dilaksanakan oleh Kementerian Belia dengan 
kerjasama Kementerian Multimedia dan Komunikasi serta Malaysia Digital Economy 
Corporation dan lain-lain. Kerajaan Negeri, alhamdulillah, apabila berlaku COVID dua, 
tiga bulan terus menubuhkan atau menyelaraskan MTEN, Majlis Tindakan Ekonomi 
Negeri segera untuk menangani keadaan yang berlaku pada masa itu. 
 
Yang Berhormat Dato’ Yang di-Pertua,  
 
Setakat 29 Oktober 2021 seramai 1,185 orang belia dari Negeri Pahang telah berdaftar 
dengan Skim Perantisan Nasional atau SPN. Skim ini terbuka kepada belia yang 
berumur 18 tahun hingga 30 tahun melalui jaminan pekerjaan oleh syarikat ataupun 
organisasi. Majikan yang mengambil peserta SPN ini akan mendapat insentif kerajaan 
sebanyak RM1,000.00 dalam tempoh 3 bulan dan tuntutan sebanyak 40% daripada 
gaji bulanan selama enam bulan. Majikan perlu berdaftar dengan PERKESO untuk 
memudahkan tuntutan. Peserta SPN akan diserap masuk bekerja dengan majikan 
tersebut dan ia akan sekali gus membantu mengurangkan jumlah belia menganggur. 
 
Yang Berhormat Dato’ Yang di-Pertua,  
 
Izinkan saya membuat tambahan sedikit bahawa PERKESO sahaja di Negeri Pahang 
ini baru-baru ini dengan peruntukan yang disumbangkan oleh Yang Amat Berhormat 
Menteri Besar Pahang telah mengadakan ke sebelas daerah er…  untuk My Job Fair 
atau My Future Job. Ini adalah selaras dengan keadaan pandemik COVID yang 
berlaku untuk memberi peluang dan ruang kepada anak-anak muda seluruh Negeri 
Pahang mencari peluang pekerjaan. Ini adalah dengan kerjasama majikan-majikan 
seluruh Negeri Pahang. Dan yang terbaru diadakan kursus ataupun PERKESO iaitu 
di Parlimen Paya Besar dan sebelum itu di daerah Bera. Ini menggambarkan betapa 
seriusnya juga PERKESO dengan kerjasama Kerajaan Negeri untuk memberi peluang 
dan ruang kepada anak-anak muda mencari peluang pekerjaan. 
 
Yang Berhormat Dato’ Sri Yang di-Pertua,  

Begitu juga melalui Kerajaan Negeri, yang sebelum ini telah memperuntukan RM10 
juta untuk membuka Kome Café dan baru-baru ini alhamdulillah telah dilancarkan oleh 
Yang Amat Berhormat Menteri Besar Pahang di Tanjung Lumpur. Ini adalah satu hak 
bagi anak-anak muda untuk mencebur diri dalam perniagaan dan juga usahawan-
usahawan anak muda. Begitu juga dengan peruntukan cadangan RM20 juta yang 
diperkenalkan oleh Kerajaan Negeri melalui Yang Amat Berhormat Menteri Besar 
Pahang untuk membangunkan usahawan-usahawan dengan pinjaman RM5,000.00 
hingga ke RM10,00.00 bagi mereka yang layak.  
 
Begitu juga dengan kerjasama UCYP dan KPT oleh Yayasan Pahang telah 
menyalurkan hampir RM1.8 juta melalui Skim Skill Gradpreneur, Busines Junior, 
Gradpreneur Niaga dan juga Gradpreneur Job Pahang. Ini adalah antara perkara-
perkara yang telah diselaraskan di peringkat Negeri Pahang dengan kerjasama pihak 
kerajaan dan juga swasta untuk memberi ruang kepada anak-anak muda di dalam 
negeri ini mencapai kerjaya-kerjaya tertentu dan juga peluang-peluang usahawan. 
Begitu juga MARA sangat prihatin terhadap usahawan-usahawan belia yang terkesan 
dengan akibat COVID-19.  
 
Antara bantuan yang diberikan ialah melalui Pembiayaan Putra seramai 42 orang belia 
telah diberi pembiayaan berjumlah hampir RM400,000.00. Secara rumusannya 
Penubuhan MTEN telah berjaya mencapai objektif yang ditetapkan oleh Kerajaan 
Negeri dan perkara ini akan diperkukuhkan dan diperkasakan dari semasa ke semasa 
pada masa akan datang sehinggalah pandemik COVID-19 ini berakhir. Insya-Allah. 
Sekian, terima kasih, Yang Di-Pertua. 
 
YB. YANG DI-PERTUA DEWAN 
 
Terima kasih Yang Berhormat. Baiklah Ahli-ahli Yang berhormat sekalian, kita telah 
selesai membincangkan sesi Pertanyaan dan Jawapan. Saya mengucapkan terima 
kasih kepada Ahli-ahli Yang yang telah mengemukakan soalan-soalan dan juga pihak 
Kerajaan yang telah memberi jawapan-jawapan dengan jelas dan terang. Saya 
bercadang untuk menempohkan persidangan kita hari pagi ini untuk jamuan pagi. 
 
Sebelum itu, suka saya memaklumkan kepada Ahli-ahli Yang Berhormat sekalian, 
sebelum kita menikmati minum pagi, urus setia akan meminta semua Ahli Yang 
Berhormat untuk kita mengambil gambar photo group untuk dijadikan rakaman sejarah 
yang akan dibuat dalam bentuk Coffee Table Book Dewan Negeri Pahang sejak dulu 
hinggalah kini. Jadi saya harap semua Ahli-ahli Yang Berhormat, sebelum menikmati 
jamuan akan terus pergi ke… dan berkumpul di depan pintu utama seperti mana yang 
biasa kita adakan sesi bergambar dan selepas itu bolehlah kita beredar untuk jamuan 
ringan. 
 
Baiklah Ahli-ahli Yang Berhormat sekalian, untuk itu saya bercadang untuk 
menempohkan persidangan dan kita akan sambung semula dalam pukul 11.30 pagi. 
Saya harap Ahli Yang Berhormat bergerak keluar dalam keadaan tertib dan mematuhi 
penjarakan fizikal. Persidangan ditempohkan. Terima Kasih. 
 

[Persidangan ditempohkan pada pukul 11.30 pagi] 

[Persidangan disambung semula] 
 

RANG UNDANG-UNDANG 
 
SETIAUSAHA DEWAN 
 
Perkara Kelima: Rang Undang-Undang 
 
Rang Undang-undang Enakmen Perbekalan (2022) 2021. Kertas DN 22/2021. Kertas 
Belanjawan Negeri Pahang 2022, Kertas DN 24/2021. Yang Amat Berhormat Menteri 
Besar akan membawa cadangan. 
 
 

BACAAN KALI PERTAMA 
 
YAB. DATO’ SRI HAJI WAN ROSDY BIN WAN ISMAIL 
 
Yang Berhormat Dato‘ Sri Yang di-Pertua,  
 
Saya mohon mengemukakan Rang Undang-undang Enakmen Perbekalan (2022) 
2021. 
 
YB. TUAN IR. RAZALI BIN KASSIM 
 
Yang Berhormat Dato’ Sri Yang di-Pertua,  
 
Saya mohon izin menyokong cadangan tersebut. 
 
SETIAUSAHA DEWAN 
 
Suatu Enakmen bagi mengeluarkan sejumlah wang daripada Kumpulan Wang 
Disatukan untuk perkhidmatan tahun 2022 dan bagi memperuntukan jumlah wang itu 
untuk maksud tertentu. 
 
YAB. DATO’ SRI HAJI WAN ROSDY BIN WAN ISMAIL 
 
Yang Berhormat Dato‘ Sri Yang di-Pertua,  
 
Saya mohon Rang Undang-undang tersebut dibaca bagi kali yang kedua pada hari ini 
juga. 
 
YB. TUAN IR. RAZALI BIN KASSIM 
 
Yang Berhormat Dato‘ Sri Yang di-Pertua,  
 
saya mohon izin menyokong cadangan tersebut. 
 
 

BACAAN KALI KEDUA 
 
SETIAUSAHA DEWAN 
 
Rang Undang-undang ini bolehlah dinamakan Enakmen Perbekalan (2022) 2021 
dibaca bagi kali yang kedua.  

YB. YANG DI-PERTUA DEWAN 
 
Ahli-Ahli Yang Berhormat sekalian, dengan ini saya menjemput Yang Amat Berhormat 
Menteri Besar menyampaikan ucapan Belanjawan Negeri Pahang bagi tahun 2022. 
Dipersilakan Yang Amat Berhormat.  
 
YAB. DATO’ SRI HAJI WAN ROSDY BIN WAN ISMAIL 
 
Assalammualaikum WBT, salam sejahtera, Salam Keluarga Malaysia, Salam 
Keluarga Pahang.  
 
Yang Berhormat Tuan Yang di-Pertua,  
 
Bersyukur kita ke hadrat Allah SWT kerana dengan limpah inayah-Nya kita dapat hadir 
ke Mesyuarat Ke-2 Penggal Ke-4 Dewan Negeri Pahang Yang Ke-14 bermula pada       
6 Disember 2021. Pada sidang kali ini, insya-Allah saya akan bentangkan Belanjawan 
Negeri Pahang Darul Makmur 2022 yang bertemakan ‘Kemakmuran Negeri, Manfaat 
Bersama, Rakyat Sejahtera’. Terlebih dahulu saya mengucapkan syukur kehadrat 
Allah SWT dan menjunjung kasih Ke Sisi Kebawah Duli Yang Maha Mulia Seri Paduka 
Yang di-Pertuan Agong dan Pemangku Raja Pahang. 
 
Yang Berhormat Tuan Yang di-Pertua, 
 
Dalam belanjawan tahun 2022, Kerajaan Pusat telah memperuntukan sejumlah 
RM322.1 bilion, di mana RM233.5 bilion adalah untuk perbelanjaan mengurus. 
Sementara RM75.6 bilion adalah untuk perbelanjaan pembangunan serta peruntukan 
RM23.0 bilion untuk kumpulan wang COVID-19. Manakala peruntukan untuk 
simpanan luar jangka berjumlah RM2.0 bilion. Tahniah diucapkan kepada Kerajaan 
Pusat kerana dapat menyediakan belanjawan untuk kepentingan rakyat. 
 
Yang Berhormat Tuan Yang di-Pertua, 
 
Tahun 2022 bakal menjadi tahun pemulihan ekonomi selepas teruk dibadai pandemik 
COVID-19. Ekonomi diunjur pulih secara beransur-ansur pada tahun 2022 dengan 
mempergiatkan aktiviti pelancongan domestik dan perhotelan, pertanian, 
perladangan, perlombongan serta keseimbangan pertumbuhan sektor perindustrian.  
 
Kerajaan Negeri juga akan mewujudkan persekitaran perniagaan yang kondusif dan 
pembangunan insfrastruktur yang berterusan dengan memberi kepada penekanan 
untuk menjalankan perniagaan. Pembentangan belajawan tahun 2022 ini bertujuan 
mempercepatkan pemulihan ekonomi negeri serta membantu golongan terkesan 
dengan pandemik ini daripada pelbagai aspek sama ada dari segi program atau 
bantuan secara langsung kepada keluarga, individu atau perniagaan.  
 
Alhamdulliah, Kerajaan Negeri Pahang telah berkongsi hasil yang telah diperolehi 
dengan rakyat di negeri ini melalui pengagihan secara bersasar mengikut kemampuan 
kewangan kita. Oleh yang demikian, marilah kita berdoa supaya cabaran ini dapat 
diatasi bersama-sama dengan kerjasama dan sokongan semua rakyat Negeri Pahang 
kepada pentadbiran kerajaan pada hari ini. 
 
Yang Berhormat Tuan Yang di-Pertua, 
 
Dalam usaha untuk meningkatkan hasil, Kerajaan Negeri Pahang telah mengenal 
pasti beberapa strategi baru selain daripada hasil yang biasa kita terima setiap tahun. 

Antara strategi yang dilihat mampu menjana pendapatan hasil yang lumayan adalah 
dengan mentransformasikan sektor pelancongan negeri ke arah yang lebih mantap. 
Negeri Pahang yang dikurniakan tempat-tempat pelancongan berkonsepkan alam 
semulajadi seperti pantai, pulau, hutan, gua dan kawasan peranginan tinggi bukan 
sahaja dapat menghasilkan pulangan yang baik, malah dapat dijadikan alternatif 
daripada kebergantungan kepada hasil sumber alam seperti sebelum ini.  
 
Selain dari itu, Kerajaan Negeri juga bercadang untuk melihat beberapa perkara yang 
melibatkan penggunaan utiliti di Negeri Pahang ini yang boleh memberikan hasil 
tambahan. Sebagai contoh Kerajaan Negeri akan melihat semula pelaksanaan projek 
hidro eletrik Ulu Jelai yang melibatkan bayaran terhadap laluan talian, kawasan 
takungan, kawasan tadahan, empangan, royalti air dan juga ganti rugi balak. Bayaran 
laluan talian dan menara TNB di seluruh Negeri Pahang juga akan dituntut daripada 
pihak yang berkenaan.  
 
Bagi infrastruktur telekomunikasi, Kerajaan Negeri akan mengenal pasti pemilik 
struktur telekomunikasi yang terlibat dan akan mengenakan caj sewaan tahunan. 
Kerajaan Negeri juga telah mengenal pasti ketirisan hasil yang melibatkan tanah-tanah 
di bawah tanah rancangan FELDA. Bagi menangani ketirisan tersebut, Kerajaan 
Negeri telah bersetuju untuk meluluskan secara dasar pemberimilikan tanah di bawah 
Seksyen 76 Kanun Tanah Negara bagi tujuan pertanian kepada FELDA dalam 
kawasan FELDA.  
 
Sehingga kini, pentadbiran tanah Pahang telah menerima 1,788 permohonan daripada 
pihak FELDA dan sebanyak 685 permohonan telah diluluskan melibatkan tuntutan 
premium dan denda premium sebanyak RM86.0 juta. Kerajaan juga sedang 
mengambil tindakan yang sama bagi menuntut hasil negeri bagi tanah-tanah yang 
dimajukan oleh koperasi-koperasi FELDA dan kawasan FELDA.  
 
Yang Berhormat Tuan Yang di-Pertua, 
 
Kerajaan Negeri juga melihat terdapat keperluan untuk mengkaji semula beberapa 
perundangan serta perjanjian-perjanjian lama yang tidak menguntungkan Kerajaan 
Negeri. Antaranya adalah seperti Enakmen Taman Negara (Pahang) 1939 yang masih 
mengekalkan caj masuk ke Taman Negara sebanyak RM1.00 sejak tahun 1939. Bagi 
meningkatkan hasil hutan, perjanjian lama bagi projek-projek ladang hutan akan 
disemak semula termasuklah menguatkuasakan arahan penanaman semula kepada 
operator. 
 
Untuk hasil-hasil baru pada tahun 2022, Kerajaan Negeri akan mula mengenakan caj 
kelestarian ke atas penginap hotel di Negeri Pahang. Kadar cukai RM3.00 dikenakan 
kepada penginap hotel bagi satu malam. Tahun 2022 ini diunjurkan Kerajaan Negeri 
menerima hasil sebanyak RM21 juta. [batuk]. 
 
Yang Berhormat Tuan Yang di-Pertua,  
 
Walaupun kita sekarang sedang berkemelut dengan pandemik COVID-19. Saya amat 
bersyukur kehadrat Allah SWT kerana kedudukan kewangan negeri terus berada 
dalam keadaan yang baik. 
 
Sehingga 6 Disember 2021 Kerajaan Negeri telah berjaya mengutip hasil sebanyak 
RM812.41 juta berbanding sasaran yang ditetapkan sebanyak RM800.80 juta iaitu 
pencapaian sebanyak 101.44% [Ahli-ahli Dewan tepuk meja]. Ini adalah pencapaian 

yang membanggakan dan seterusnya menepis dakwaan sesetengah pihak yang 
mengatakan kedudukan kewangan Kerajaan Negeri tidak kukuh. 
 
Yang Berhormat Tuan Yang di-Pertua,  
 
Kerajaan Negeri mensasarkan kutipan hasil tahun 2022 sebanyak RM1.036 bilion iaitu 
peningkatan sebanyak RM236 juta atau 29.4% berbanding anggaran tahun 2021.  
Kutipan hasil tahun 2022 dijangka diperolehi daripada hasil tanah sebanyak RM643.71 
juta, hasil perhutanan RM150.10 juta, hasil air sebanyak RM19.41 juta, geran Kerajaan 
Pusat sebanyak RM101.05 juta dan lain-lain hasil sebanyak RM122.09 juta. 
 
Kutipan hasil negeri dijangka akan mengalami peningkatan melalui pelaksanaan yang 
lebih bersepadu bagi kutipan cukai premium dan hasil tanah. Walau bagaimanapun 
bagi jumlah sebenar adalah bergantung kepada prestasi kutipan hasil dan 
perbelanjaan pada tahun 2022.   
 
Demi kepentingan dan kesejahteraan rakyat, Belanjawan tahun 2022 akan 
menyediakan peruntukan berjumlah RM1.031 bilion bagi perbelanjaan mengurus yang 
merangkumi perbelanjaan emolumen, perkhidmatan dan bekalan, pemberian dan 
kenaan bayaran tetap, perbelanjaan lain dan aset. 
 
Anggaran perbelanjaan mengurus untuk tahun 2022 telah meningkat sebanyak 
RM235.57 juta ataupun 29.61% berbanding tahun 2021. Oleh yang demikian Yang 
Berhormat Tuan Yang di-Pertua, anggaran Belanjawan Tahun 2022 menunjukkan 
lebihan RM5.79 juta [Ahli Dewan menepuk meja].   
 
Manakala bagi perbelanjaan pembangunan, peruntukan adalah sebanyak RM323.26 
juta. Ia akan melibatkan projek infrastruktur sebanyak RM171.98 juta dalam… dengan 
pembiayaan secara langsung. Manakala RM151.28 juta adalah daripada pinjaman 
bagi membiayai projek bekalan air. Projek ini akan menyumbang sebanyak 46.80% 
daripada keseluruhan peruntukan projek pembangunan. Ini menunjukkan komitmen 
yang tinggi oleh Kerajaan Negeri dalam memberikan khidmat yang terbaik kepada 
rakyat dari segi bekalan.   
 
Secara keseluruhannya, anggaran perbelanjaan pembangunan untuk tahun 2022 
telah meningkat sebanyak RM121.35 juta atau 60.10% berbanding tahun 2021.  
Belanjawan Tahun 2022 ini adalah belanjawan yang telah mengambil kira semua 
aspek dalam pemulihan pasca COVID-19.  Belanjawan Tahun 2022 turut memberi 
tumpuan kepada keselesaan dan kesejahteraan rakyat melalui peningkatan 
perbelanjaan mengurus dan pembangunan. 
 
Kerajaan Negeri Pahang telah dan akan sentiasa memastikan kesejahteraan rakyat 
sebagai matlamat utama dalam pentadbiran hari ini. Tumpuan Kerajaan Negeri 
Pahang pada masa ini adalah meningkatkan pertumbuhan ekonomi negeri secara 
holistik dan juga memberi keutamaan kepada rakyat supaya dapat meneruskan 
kelangsungan kehidupan mereka setelah negara dilanda COVID-19.   
 
Oleh yang demikian belajawan tahun 20…Oleh yang demikian Belanjawan Tahun 
2022 memberi fokus kepada 5 strategi utama:  
  
Pertama: memenuhi keperluan asas rakyat,  
Kedua: melengkapkan kemudahan asas rakyat,  
Ketiga: mensejahterakan kehidupan dan pembangunan sosial ekonomi,  
Keempat: pelan pemulihan pasca COVID-19 melonjak ekonomi negeri; dan 



. . . . ..   
 

 Penyata Rasmi 
 Dewan Negeri   

PR: M2P4D14 (06.12.21)                                                                                                                      27                                                                  

Kelima: pemantapan pentadbiran. 
 
Yang Berhormat Tuan Yang di-Pertua, 
  
Rumah merupakan keperluan asas yang mustahak bagi individu sebagai tempat 
berlindung. Semestinya setiap individu di dalam negeri ini berhasrat untuk memiliki 
sebuah kediaman yang selamat dan selesa. Namun atas beberapa faktor sudah 
semestinya ada di antara mereka terutama daripada golongan miskin tegar dan 
miskin, malah yang berpendapatan rendah dan sederhana menganggap memiliki 
rumah kediaman adalah sesuatu yang mustahil untuk dijadikan realiti.   
 
Kerajaan Negeri Pahang amat prihatin terhadap keperluan golongan miskin tegar, 
miskin serta golongan berpendapatan rendah dan sederhana bagi memiliki rumah 
yang selesa dan selamat untuk didiami.  Malah, hasil maklumbalas daripada portal e-
belanjawan yang dibuka pada awal bulan November yang lalu, adalah didapati begitu 
ramai rakyat Pahang menyuarakan hasrat dan keinginan supaya Kerajaan Negeri 
dapat melakukan sesuatu dalam belanjawan kali ini. 
 
Untuk itu, Kerajaan Negeri komited dan bersedia untuk membantu golongan ini 
dengan menawarkan pelbagai skim dan bantuan perumahan, agar memastikan impian 
mereka menjadi realiti.  
 
Bagi kumpulan miskin tegar yang mana kumpulan ini sememangnya tidak mempunyai 
kemampuan untuk memiliki rumah kediaman, Kerajaan Negeri Pahang telah 
melancarkan Program Rumah Rakyat Pahang ataupun RRP.  Penerima projek RRP 
ini terdiri daripada mereka yang miskin atau miskin tegar yang tersenarai dalam 
senarai e-Kasih dan tidak memiliki rumah atau rumah yang didiami terlalu uzur untuk 
dibaiki.   
 
Projek Rumah Rakyat Pahang adalah program pemberian rumah secara percuma 
kepada rakyat yang layak. Kerajaan Negeri Pahang adalah satu-satunya Kerajaan 
Negeri yang menyediakan rumah secara percuma kepada rakyat yang memerlukan 
[Ahli Dewan menepuk meja].   
 
Pada tahun 2021 Kerajaan Negeri telah meluluskan peruntukan 102 unit Rumah 
Rakyat Pahang bagi fasa pertama dan 104 unit bagi fasa kedua.  Jumlah keseluruhan 
peruntukan yang telah diluluskan bagi Projek Rumah Rakyat Pahang 2021 adalah 
sebanyak RM13.47 juta. 
 
Bagi tahun 2022 kerajaan Negeri terus komited untuk memperkasakan usaha ini.  
Memandangkan kos pembinaan meningkat akibat pendemik COVID-19, Kerajaan… 
Kerajaan Negeri Pahang telah bersetuju menaikkan peruntukan pembinaan rumah 
dari RM65 ribu sebelum ini kepada RM75 ribu [Ahli-ahli Dewan tepuk meja]. Walau 
bagaimanapun, pertambahan kos ini tidak sesekali bermaksud kerajaan akan 
mengurangkan bilangan peruntukan Rumah Rakyat Pahang.  
 
Malah tahun 2022 Kerajaan Negeri bersedia menambah jumlah bilangan rumah 
daripada 4 buah ke 6 buah rumah di setiap kawasan DUN [Ahli-ahli Dewan tepuk meja] 
dengan jumlah sebanyak 266 unit dengan peruntukan se… berjumlah RM19.95 juta. 
 
Bagi kategori rakyat berpendapatan sederhana rendah dan sederhana, Kerajaan 
Negeri terus komited melaksanakan Projek PR1MA Pahang.  Sehingga tahun 2021 
sebanyak 124 projek PR1MA Pahang dengan bilangan unit sebanyak 39,679 unit telah 

diluluskan oleh Kerajaan Negeri kepada pemaju swasta di seluruh Negeri Pahang dan 
terus dilaksanakan pelaksanaan pembinaan pada tahun 2022. 
 
Sebagai penambahbaikan kepada Projek PR1MA Pahang yang sedia ada, Kerajaan 
Negeri telah melaksanakan Projek Rumah MAKMUR memenuhi golongan sasaran 
yang berpendapatan sederhana rendah. Sehingga kini, Kerajaan Negeri telah 
meluluskan 22 projek dengan jumlah rumah yang bakal dibina sebanyak 6,165 unit 
rumah.   
 
Rumah MAKMUR ini diharap memberikan lebih peluang kepada golongan 
berpendapatan RM5,000.00 dan ke bawah, satu isi rumah untuk memiliki kediaman 
yang selesa untuk didiami. Pada tahun 2021, sebanyak 3 projek dengan 722 unit 
rumah telah memulakan kerja di tapak iaitu di Kuantan, Maran dan Lipis. Di… di 
samping itu, sebanyak 30 unit Rumah Makmur di Lipis dijangka akan dapat disiapkan 
pada tahun 2022. 
 
Yang Berhormat Tuan Yang di-Pertua,  
 
Kerajaan Negeri tidak pernah ketandusan idea dalam membantu rakyat 
berpendapatan rendah untuk memiliki rumah kediaman yang selesa. Pada tahun 
2021, Kerajaan Negeri telah memperkenalkan Skim Pemilikan Tapak Rumah yang 
mempunyai infrastruktur asas seperti jalan, air dan elektrik. Skim ini dinamakan 
sebagai Skim Tanah Warisan. Skim ini adalah hasil dari cetusan idea menggabungkan 
pembangunan Rancangan Tanah Kelompok dan pemajuan projek perumahan oleh 
pemaju swasta. 
 
Projek Skim Tanah Warisan yang pertama diluluskan Kerajaan Negeri adalah di Kuala 
Medang, Lipis. Bagi projek ini, Kerajaan Negeri akan memberi hak milik tanah 
berkeluasan antara 8,000 hingga 10,000 kaki persegi bagi tujuan pembinaan rumah 
oleh peserta yang terpilih dengan dikenakan bayaran premium sebanyak 
RM10,000.00 sahaja. 
 
Pembinaan infrastruktur pula akan dilaksanakan oleh kontraktor yang dilantik dengan 
kos pembangunan dibiayai oleh Kerajaan Negeri. Bagi maksud pembiayaan untuk 
membina rumah kediaman, peserta dibenarkan untuk mencagarkan tanah yang diberi 
milik oleh Kerajaan Negeri bagi tujuan mendapatkan pinjaman bank. Peserta juga 
dikenakan moratorium… sekatan pindah milik tanah selama 10 tahun. 
 
Skim Tanah Warisan ini akan diperluaskan ke seluruh Negeri Pahang dengan 
pelaksanaan sekurang-kurangnya satu projek setiap daerah. Rancangan bagi tahun 
2022 adalah di 6 daerah iaitu di Raub, Temerloh, Rompin, Jerantut, Bera dan Maran 
dan seterusnya akan dikembangkan lagi ke daerah lain di Negeri Pahang. 
 
Sebagai permulaan kepada tahun 2022, Kerajaan Negeri memperuntukan RM15 juta 
bagi fasa pertama projek yang akan bermula di Kuala Medang, Lipis. Projek ini 
disasarkan akan memberi manfaat kepada 250 orang penerima. Perumahan Awam 
Kos Rendah Sungai Pandan, Kuantan adalah satu projek yang melibatkan 
pembangunan 2,000 unit rumah PAKR. Kerajaan Negeri telah memutuskan supaya 
pembangunan semula baki 1,200 PAKR Sungai Pandan ini akan dilaksanakan pada 
tahun 2022. Pembangunan semula ini akan berkonsepkan pembangunan berstrata 
bagi mengatasi isu banjir yang pernah dialami di lokasi tersebut. 
 
Kerajaan Negeri akan meneliti cadangan daripada pemaju atau kontraktor yang 
berminat untuk dipertimbangkan daripada aspek konsep pembangunan, kos dan            

lain-lain. Pembangunan semula PAKR Sungai Pandan dijangka akan dapat memberi 
manfaat lebih ramai isi rumah berpendapatan rendah atau B40 terutama di daerah 
Kuantan dalam memiliki rumah sendiri. 
 
Kerajaan Negeri juga terus komited dalam memastikan golongan berpendapatan 
rendah yang mendiami Perumahan Awam Kos Rendah terus terbela. Bagi penghuni 
PAKR yang telah menjelaskan keseluruhan bayaran ansuran unit masing-masing, 
mereka akan diberi pemilikan unit-unit PK… PAKR tersebut. Sebanyak 448 hak milik 
akan dikeluarkan pada tahun 2022.  
 
Di samping pemberi pemilikan unit-unit PAKR, Kerajaan Negeri turut memberi 
perhatian yang serius terhadap keselamatan dan keselesaan semua penghuni 
Perumahan Awam Kos Rendah di Negeri Pahang. Sehubungan dengan itu, Kerajaan 
Negeri telah meluluskan peruntukan sebanyak RM1.66 juta untuk tahun 2022 bagi 
pelaksanaan kerja-kerja penyelenggaraan untuk semua PAKR. Antaranya PAKR 
Sungai Pandan Kuantan, Projek Perumahan Rakyat Disewa Rumah Pangsa Pak 
Mahat Tanjung Lumpur, Kuantan dan PAKR PK… PAKR lain di seluruh negeri. 
 
Bagi tahun 2022, Kerajaan Negeri meluluskan tambahan peruntukan sebanyak 
RM400,000.00 lagi bagi kerja-kerja penyelenggaraan PPRS Rumah Pangsa Pak 
Mahat Tanjung Lumpur, Kuantan bagi meningkatkan kekerapan kerja-kerja 
penyelenggaraan. Antara kerja-kerja penyelenggaraan Perumahan Awam Kos 
Rendah adalah seperti penyelenggaraan lif, penggantian tangki air bumbung, 
pembaikpulihan saluran kumbahan dan sebagainya. 
 
Tambahan kepada insentif pengeluaran hak milik untuk Perumahan Awam Kos 
Rendah untuk golongan berpendapatan rendah atau B40, bagi tahun 2022 Kerajaan 
Negeri akan membuat penawaran sebanyak 300 unit rumah di tiga Projek Perumahan 
Rakyat Dimiliki. Antara projek yang akan ditawarkan kepada rakyat adalah Projek 
PPRM Inderapura, Kuantan, Projek PPRM Pulau Manis, Kuantan dan Projek PPRM 
Luit, Maran yang mana setiap satunya terdiri daripada 100 unit rumah kos rendah. 
Penawaran unit-unit PPRM ini akan dapat meringankan beban rakyat daripada aspek 
pembayaran sewa dan membolehkan penerima PPRM memiliki aset kekal sendiri 
sebagai satu jaminan kelangsungan hidup.  
 
Menyedari kepentingan penjawat awam sebagai pemangkin pembangunan negeri, 
Kerajaan Negeri turut mengambil berat mengenai hal ehwal kebajikan semua 
penjawat awam yang berkhidmat di Negeri Pahang daripada aspek keperluan 
perumahan. Pada tahun 2021, Kerajaan Negeri telah meluluskan Dasar Perumahan 
Khusus bagi penjawat awam yang dikenali sebagai Rumah Penjawat Awam Pahang.  
 
Bagi pemohon unit-unit Rumah Penjawat Awam Pahang ini, pemohon mestilah 
merupakan sama ada penjawat awam, pasangan atau anak kepada penjawat awam. 
Rumah Penjawat Awam Pahang ini akan dilaksanakan di lokasi dalam lingkungan 10 
kilometer daripada pusat bandar. Projek ini menawarkan tiga kategori harga jualan 
bermula daripada RM120,000.00 bagi rumah teres setingkat dan pangsapuri serta 
sehingga RM450,000.00 bagi rumah banglo setingkat. Bagi tahun 2022, Kerajaan 
Negeri telah meluluskan secara dasar seluas 80 ekar tanah bagi Projek RPAP di 
KotaSAS. 
 
Kerajaan Negeri juga tidak sesekali melupakan keperluan rakyat yang memerlukan 
bantuan baik pulih terhadap rumah yang mereka sedang diami. Oleh itu, bantuan baik 
pulih bawah Peruntukan Pembangunan Pejabat SUK Pahang diteruskan pada tahun 
2022 dengan peruntukan sebanyak RM3.70 juta. Pecahan adalah seperti berikut: 

Bagi rumah PAKR dan PPRS dengan kos sebanyak RM1.2 juta,  
Rumah Desa dan Bandar dengan kos sebanyak RM1 juta dan  
Rumah Orang Asli dengan kos sebanyak RM1.5 juta. 
 
Yang Berhormat Tuan Yang di-Pertua,  
 
Kerajaan Negeri sentiasa berpegang kepada betapa pentingnya agenda 
pembangunan institusi selaras dengan tun… tuntutan yang terdapat dalam agama 
Islam. Agama Islam juga menuntut supaya institusi dan umat-Nya sentiasa 
memperkembangkan ilmunya seiring dengan peredaran masa dan bagi memastikan 
umat Islam di negeri ini dapat mengadaptasikan ilmu dan kehidupan semasa, institusi-
institusi agama Islam di negeri ini haruslah diperkasakan. 
 
Menyedari keperluan untuk memperkasakan institusi agama Islam dari aspek 
merealisasikan ilmu dan teknologi yang berteraskan Revolusi Peindustrian Ke-4, 
Kerajaan Negeri memperuntukan sebanyak RM140 juta kepada Jabatan Agama Islam 
Pahang, Jabatan Kehakiman Syariah, Jabatan Pendakwaan Syariah Pahang dan 
Jabatan Mufti Pahang bagi tahun 2022.  
 
Peruntukan ini merangkumi pelbagai perolehan aset dan perbelanjaan modal insan 
kepada sekolah-sekolah dan masjid seluruh Negeri Pahang yang melibatkan RM1.92 
juta, pembinaan dewan serbaguna dan bangunan akademik, penyelenggaraan dan 
menaik taraf bangunan di bawah pentadbiran Jabatan Agama Islam Pahang 
termasuklah Pejabat Agama Islam Daerah dan asrama sekolah-sekolah di bawah 
pengurusan Jabatan Agama Islam Pahang yang keseluruhannya berjumlah RM10 
juta. 
 
Yang Berhormat Tuan Yang di-Pertua,  
 
Golongan Orang Kelainan Upaya atau OKU sentiasa mendapat perhatian istimewa 
dari Kerajaan Negeri sejak sekian lama. Golongan ini adalah golongan yang wajib 
dibantu dan diberi perhatian khas agar mereka tidak merasai terabai atau dipinggirkan. 
Adalah menjadi hasrat Kerajaan Negeri untuk memastikan kebajikan dan kesihatan 
OKU dalam Negeri Pahang sentiasa terbela.  
 
Kerajaan Negeri telah mewujudkan Majlis Penasihat OKU Negeri Pahang dan 
bersetuju untuk memperuntukan sebanyak RM150,000.00 setahun bagi menjalankan 
aktiviti dan program ke arah kesejahteraan OKU untuk memastikan agar golongan 
OKU terus dibela dan diberi perhatian.  
 
Pembelian peralatan pemulihan kepada 52 Pusat Pemulihan dalam Komuniti atau 
PPDK Negeri Pahang dengan kos RM520,000.00 bagi meningkatkan potensi 
pemulihan OKU dan mengelakkan kecacatan menjadi lebih teruk. Menyedari 
tanggungjawab besar yang dipikul oleh penyelia dan petugas PPDK, sumbangan one-
off RM250.00 kepada 300 orang penyelia dan petugas PPDK seluruh Negeri Pahang 
dengan kos sebanyak RM75,000.00 bagi mengiktiraf komitmen pekerja, pendidik dan 
pengasuh OKU untuk meningkatkan mutu perkhidmatan kepada OKU. [Ahli Dewan 
menepuk meja] 
 
Yang Berhormat Tuan Yang di-Pertua,  
 
Rakyat yang sihat adalah kunci kepada kejayaan sebuah negeri yang maju. Oleh yang 
demikian, Kerajaan Negeri juga ingin menyatakan komitmen untuk turut membantu 
Kerajaan Pusat dalam memastikan tahap kesihatan rakyat Pahang berada dalam 

keadaan yang baik. Justeru, beberapa pendekatan dan strategi akan diambil oleh 
Kerajaan Negeri untuk membolehkan hasrat ini tercapai.  
 
Kerajaan Negeri melalui Jabatan Kesihatan Negeri Pahang sentiasa memberikan 
penekanan terhadap pentingnya perkhidmatan penjagaan kesihatan melalui sistem 
penyampaian perkhidmatan kesihatan yang baik kepada rakyat. Fokus utama 
perkhidmatan ini adalah untuk menyediakan fasiliti kesihatan yang mudah diakses 
oleh semua penduduk, dekat dengan komuniti serta waktu perkhidmatan yang lebih 
panjang dan sesuai dengan keperluan penduduk setempat.  
 
Sebagai contoh, klinik kesihatan yang dalam pembinaan dan dijangka siap pada tahun 
2022 dan 2023 ialah Klinik Kesihatan Bandar Raub, Klinik Kesihatan Kuala Triang, 
Bera, Klinik Kesihatan Kampung Temai, Pekan; Klinik Kesihatan Kuala Krau, 
Temerloh, Klinik Kesihatan Kuala Tahan, Jerantut, Klinik Kesihatan Kampung Raja, 
Cameron Highlands, Klinik Kesihatan Soi, Kuantan dan Klinik Kesihatan Pos Lenjang, 
Kuala Lipis dan Klinik Kesihatan Maran.  
 
Kerajaan Negeri memberikan perhatian kepada isu peningkatan bebanan penyakit 
tidak berjangkit di Negeri Pahang ini. Satu transformasi perkhidmatan kesihatan awam 
dalam usaha meningkatkan mutu kesihatan rakyat Pahang amatlah diperlukan. Satu 
inisiatif diperlukan dengan pendekatan yang lebih agresif dengan penubuhan unit 
berfungsi yang terdiri daripada sukarelawan dari kalangan masyarakat Pahang yang 
bertindak sebagai agen perubahan untuk kesihatan optimum. Kumpulan sukarelawan 
ini dikenali sebagai Pasukan Gerak Sihat Pahang atau singkatannya GSIP. Kerajaan 
Negeri memperuntukan sebanyak RM692,000.00 bagi program ini yang akan 
melibatkan 277 NGO di seluruh Negeri Pahang.  
 
Kerajaan Negeri sentiasa prihatin kepada golongan warga emas dan bagi memastikan 
tahap kesihatan warga emas di Negeri Pahang berada di tahap yang baik, Kerajaan 
Negeri telah bersetuju memperuntukan sebanyak RM10 juta melalui Kad Kesihatan 
Warga Emas yang akan memberi manfaat kepada 18,000 penerima. Selain itu, 
Kerajaan Negeri telah mewujudkan Jawatankuasa Pembangunan Warga Emas Negeri 
Pahang pada tahun 2022. Kerajaan Negeri memperuntukan sebanyak RM150,000.00 
kepada jawatankuasa ini bagi melaksanakan program pembangunan dan 
kesejahteraan di setiap daerah.  
 
Kerajaan Negeri Pahang melalui Yayasan Pahang sedang melaksanakan Kompleks 
Warga Emas di Bandar Wakaf Madinah Mawaddah yang bercirikan bandar Islam 
moden yang terletak di atas tanah seluas 187 ekar di Penor, Kuantan. Bandar Wakaf 
Madinah Mawaddah ini dirancang sebagai perbandaran yang sempurna yang 
disokong oleh pelan pembangunan terperinci. Bandar ini juga akan menyantuni warga 
emas, qariah tempatan, warga ilmu dan juga golongan asnaf dan gelandangan yang 
memerlukan perkhidmatan sokongan.  
 
Fasa pertama pembinaan sedang berjalan yang meliputi Kompleks Warga Emas yang 
menyediakan 100 unit rumah warga emas kepada seramai 200 orang penghuni, surau 
atau pusat pengajian yang mampu memuatkan sekitar 600 jemaah dan beberapa 
fasiliti kemudahan sokongan. Fasa pertama dijangka siap akhir tahun 2022 dan 
penghuni pertama dijangka pada Mac 2023. Bandar Wakaf Madinah Mawaddah akan 
menjadi bandar wakaf pertama di Malaysia dan desa ini adalah merupakan desa 
warga emas yang terbesar di Malaysia.  
 
Yang Berhormat Tuan Yang di-Pertua,  

Kerajaan Negeri Pahang sentiasa fokus dalam memastikan pendidikan anak-anak 
Negeri Pahang tidak terabai walaupun sedikit. Alhamdulillah, komitmen Kerajaan 
Negeri membuahkan hasil. Ini dapat dibuktikan dengan kejayaan seorang demi 
seorang anak Pahang yang mendapat pelbagai pengiktirafan sama ada di dalam dan 
di luar negara.  
 
Antaranya ialah adik Maryam Muzamir, pelajar Darjah 5 Sekolah Kebangsaan 
Perempuan Methodist, Kuantan yang memenangi 3 pingat emas dalam pertandingan 
inovasi dan reka cipta yang berlangsung di Kanada pada bulan Ogos tahun ini. Selain 
itu, pencapaian adik Muhammad Hamdi Ahmad Hakimi anak kelahiran Pahang yang 
berasal dari Kuantan telah diterima untuk masuk ke Universiti Harvard, sebuah 
universiti terbaik di dunia adalah begitu membanggakan. Begitulah hebatnya anak-
anak Pahang.  
 
Komited dengan memperkasakan agenda pendidikan, Kerajaan Negeri pada tahun 
2022 akan meneruskan usaha yang telah dibuat sebelum ini di samping 
memperkenalkan beberapa skim bantuan yang baharu bagi memantapkan lagi usaha 
Kerajaan Negeri dalam membantu anak-anak Pahang terus cemerlang dalam 
pelajaran.  
 
Pada tahun 2021, seramai 20,335 pelajar telah menerima pinjaman berjumlah 
RM264.29 juta melalui agensi Kerajaan Negeri iaitu Yayasan Pahang. Untuk tahun 
2022, Kerajaan Negeri menerusi agensi yang sama akan memperuntukan sebanyak 
RM278.63 juta untuk 21,011 orang pelajar bagi mendapatkan pinjaman untuk 
melanjutkan pelajaran ke institusi pengajian tinggi sama ada di dalam atau luar negara.  
 
Yang Berhormat Tuan Yang di-Pertua, 
  
Kerajaan Negeri melalui Yayasan Pahang juga komited untuk membantu meringankan 
bebanan pinjaman pendidikan anak Pahang dengan menawarkan pelbagai program 
bantuan seperti berikut;  
 
Pertama, iaitu diskaun 20% bagi bayaran balik pinjaman. Skim bayaran RM50.00 
selama 12 bulan bagi peminjam yang terkesan akibat pandemik COVID-19. Insentif 
secara one-off sebanyak RM1,000.00 ditolak dari jumlah pinjaman; dan Peminjam 
yang baru membuat potongan gaji diberikan insentif one-off RM1,000.00 ditolak juga 
dari jumlah pinjaman. Kesemua bantuan ini diharap dapat membantu anak-anak 
Pahang untuk fokus membina kerjaya.  
 
Untuk makluman rakan-rakan Ahli Yang Berhormat, UNICEF melaporkan kadar celik 
huruf pelajar yang dikekang oleh Perintah Kawalan Pergerakan akan meningkat 6 kali 
ganda jika tiada langkah pencegahan diambil dan mengakibatkan peningkatan jurang 
sosioekonomi negara. Hasil kajian mendapati 79.5% atau 8 daripada 10 orang kanak-
kanak yang dikenal pasti sebagai yang tercicir adalah daripada golongan B40. Justeru, 
Kerajaan Negeri melalui Yayasan Pahang berhasrat melaksanakan intervensi dengan 
inisiatif seperti Baca Cepat Kawanku di sekolah luar bandar dan komuniti rentan.  
 
Anak-anak Orang Asli juga tidak dilupakan. Kerajaan Negeri melalui Yayasan Pahang 
akan menerapkan modul untuk meningkatkan kadar literasi dari kalangan anak-anak 
Orang Asli. Laluan khas dan insentif juga disediakan kepada pelajar Orang Asli bagi 
kemasukan ke IPT milik Kerajaan Negeri Pahang. Kerajaan Negeri juga mensasarkan 
80% dari kalangan pelajar Orang Asli lulus dalam semua subjek peperiksaan. Insentif 
khas ini diberikan sebagai galakan untuk mendorong kemasukan pelajar Orang Asli 
ke IPT.  

Usia 4 tahun dan ke bawah adalah critical age yang membentuk seseorang kanak-
kanak. Bagi menjana potensi dan meningkatkan tahap pendidikan awal kanak-kanak, 
Kerajaan Negeri melalui Yayasan Pahang memperuntukan sebanyak RM5,000.00 
kepada TASKA yang berdaftar dengan JKM, yang mencapai penarafan standard 4 
bintang ke atas, dengan keseluruhan peruntukan sebanyak RM350,000.00 dengan 
anggaran 70 TASKA mendapat penarafan 4 bintang. 
 
Seterusnya, Kerajaan Negeri akan meneruskan bantuan peranti digital dan pencetak 
kepada kanak-kanak kumpulan B40 yang akan mengambil peperiksaan SPM dengan 
memperuntukan sebanyak 1500 buah peranti digital kepada anak penerima bantuan 
JKM serta penghuni 4 institusi kanak-kanak JKM dengan peruntukan sebanyak RM2.2 
juta. 
 
Bagi memastikan pendidikan kanak-kanak golongan B40 tidak dipinggirkan dalam 
pendidikan, beberapa inisiatif akan diperkenalkan.  
 
Yang pertama, memupuk bakat ikon kanak-kanak untuk terus cemerlang dalam 
akademik, sahsiah dan kokurikulum dengan peruntukan sebanyak RM10,000.00 
seorang kepada seramai 22 orang kanak-kanak di bawah Majlis Perwakilan Kanak-
Kanak Negeri Pahang untuk mengikuti latihan soft-skills di bawah pendidikan agensi 
Kerajaan Negeri. Ini melibatkan peruntukan keseluruhan sebanyak RM220,000.00.  
 
Kedua, pengasahan bakat kanak-kanak cemerlang terus dipertingkatkan ke arah yang 
lebih cemerlang di samping menjadi role model kepada kanak-kanak lain.  
 
Ketiga, mengenal pasti masalah keciciran pelajar yang tidak mampu membaca bagi 
pelajar darjah satu, dan tidak mampu membaca Al-Quran melalui program 
pembangunan modal insan.  
 
Keempat, pembukaan cawangan tadika hafiz di empat daerah, dengan sasaran 
khatam juzuk apabila tamat tadika.  
 
Kelima, Sekolah Rendah Tahfiz di Negeri Pahang akan dibuka dengan 
menggabungkan modul Kokurikulum Standard Sekolah Rendah dan Modul Hafazan.  
 
Keenam, mengekalkan ranking pertama keputusan Sijil Pelajaran Malaysia Maahad 
Tahfiz di Pahang selama lapan tahun secara berturut-turut [Ahli Dewan menepuk 
meja] dan  
 
Kerajaan Negeri melalui Yayasan Pahang memberikan biasiswa sekolah rendah dan 
menengah bagi murid dari keluarga yang berpendapatan bawah RM2,500.00 di mana 
9 daripada 10 pelajar sekolah rendah dan 6 daripada 10 pelajar sekolah menengah 
telah menerima biasiswa ini. 
 
Yang Berhormat Tuan Yang di-Pertua, 
 
Pada 1 Disember 2021 bersama… bersamaan 26 Rabiulakhir 1443 Hijrah, Kolej 
Universiti Islam Pahang Sultan Ahmad Shah ataupun KUIPSAS, secara rasmi dikenali 
sebagai Universiti Islam Pahang Sultan Ahmad Shah atau singkatan UnIPSAS. Naik 
taraf UnIPSAS secara rasmi ini, sebagai sebuah universiti penuh merupakan kejayaan 
dan kebanggaan semua pihak di Negeri Pahang Darul Makmur.   
 
Kerajaan Negeri Pahang sentiasa komited, untuk menjadikan UnIPSAS terus 
berkembang dalam semua aspek melalui penyaluran geran tahunan. Selepas 

dinobatkan sebagai universiti Islam swasta pertama di Negeri Pahang dan di pantai 
timur, UnIPSAS boleh memainkan peranan yang lebih… UnIPSAS boleh memainkan 
peranan yang lebih luas dalam perkembangan semasa sektor pengajian tinggi di 
Malaysia melalui enrolment pendidikan tinggi negara terutama peringkat Sarjana dan 
Doktor Falsafah.  
 
Naik taraf UnIPSAS ini lebih bermakna kerana pada tahun 2021 ini, UnIPSAS 
menyambut Jubli Perak sempena ulang tahun penubuhannya kang ke-25. Usia 25 
tahun ini, sangat signifikan kerana membuktikan bahawa UnIPSAS terus kekal 
relevan, menerima sokongan yang baik daripada masyarakat serta berjaya 
menawarkan program pengajian yang menjadi permintaan dan mempunyai nilai 
keboleh pasaran graduan yang tinggi. Kerajaan Negeri memperuntukan sebanyak 
RM2.23 juta ringgit bagi program sokongan untuk universiti ini.  
 
Yang berhormat Tuan Yang di-Pertua,  
 
Kerajaan Negeri amat prihatin dengan rintihan para ibu bapa yang risau akan 
perbelanjaan mereka dalam persediaan menghadapi sesi persekolahan. Antara 
mereka adalah ibu bapa golongan B40, dan M40 yang terkesan terutama dari segi 
ekonomi pandemik COVID-19. Namun perbelanjaan persediaan memasuki sesi 
persekolahan ini adalah mustahak bukan sahaja bagi ibu bapa, tetapi untuk 
memastikan anak-anak Pahang berasa gembira dan teruja untuk memasuki 
persekolahan dengan keleng dengan kelengkapan yang serba baharu.  
 
Mengambil kira rintihan ini, Kerajaan Negeri Pahang akan memperkenalkan Kad 
Pelajar Kebanggaan Pahang ataupun dengan izin, Pahang Pride Student, yang akan 
diberikan kepada semua ketua isi rumah dari kumpulan B40 dan M40 yang 
mempunyai anak-anak yang masih bersekolah. B40 maksudnya pendapatan isi rumah 
yang kurang daripada RM4,850.00, Yang Berhormat Tuan Yang di-Pertua. Manakala 
M40, ialah pendapatan isi rumah di antara RM4,851.00 hingga RM10,970.00.  
 
Dengan kad ini, pembeli akan menikmati diskaun sebanyak 20% pada setiap 
perbelanjaan keperluan persekolahan termasuklah buku, pakaian sekolah, beg 
sekolah dan alat tulis yang terpilih. Kad ini merupakan inisiatif Kerajaan Negeri dengan 
kerjasama MBS Book & Stationery, sebuah syarikat swasta milik anak kelahiran 
Pahang yang telah memulakan perniagaan semenjak 40 tahun yang lalu. Kad 
Kebanggaan Pelajar Pahang ini, akan memberi manfaat kepada kira-kira 238,455 
pelajar dari keluarga B40 dan M40 dalam Negeri Pahang.  
 
Tambahan daripada itu, bagi meringankan lagi beban ibu bapa dalam kategori 
golongan miskin, Kerajaan Negeri telah bersetuju untuk memberikan tambah nilai 
sebanyak RM100.00 kepada setiap pelajar di bawah kategori keluarga miskin yang 
akan dikreditkan ke dalam kad diskaun Kebanggaan Pelajar Pahang. Selain 
menikmati potongan harga sebanyak 20% tadi, ibu bapa dalam kategori golongan 
miskin ini akan mendapat bantuan membeli set bantuan persekolahan bernilai 
RM100.00 yang akan lebih meringankan lagi beban mereka. Bagi maksud ini, 
Kerajaan Negeri bersetuju memperuntukan sebanyak 4.8 juta sebagai bantuan 
persekolahan kepada 48,711 pelajar  dalam kategori keluarga miskin di seluruh Negeri 
Pahang.  
 
Yang Berhormat Tuan Yang di-Pertua, 
 
Adalah menjadi tanggungjawab Kerajaan Negeri untuk memastikan kemudahan asas 
di negeri ini dapat disediakan selengkapnya. Kemudahan asas ini, penting agar dapat 

memastikan rakyat hidup selesa dan sejahtera. Dalam aspek ini, Kerajaan Negeri 
menyelami denyut nadi rakyat yang sentiasa menginginkan infrastruktur dan 
kemudahan selengkap yang boleh. Kerajaan Negeri juga sentiasa mendengar keluhan 
dan aduan rakyat, sama ada dari saluran rasmi ataupun komen dari media sosial. 
Setiap aduan diteliti satu persatu dan insya-Allah akan disentuh dalam strategi kedua 
Pembentangan Bajet 2022 Negeri Pahang ini.  
 
Isu bekalan air bersih bagi penggunaan penduduk adalah satu isu besar yang sering 
diutarakan oleh rakyat. Bahkan di dalam libat urus bersama pelbagai pihak untuk 
mendapatkan input berkenaan Belanjawan Tahun 2022 ini, isu perkhidmatan air 
adalah satu isu yang sering disebut. Dalam hal ini, Kerajaan Negeri komited dan 
mempunyai matlamat untuk memastikan perkhidmatan bekalan air bersih dapat 
disediakan dengan sehabis baik untuk seluruh kawasan penduduk di dalam Negeri 
Pahang. Dalam usaha untuk mencapai matlamat tersebut, Kerajaan Negeri terus 
memberi komitmen untuk melaksanakan program bekalan air, seperti yang telah 
dirancangkan. Pada tahun 2021, sebanyak 19... pada tahun 2021 sebanyak RM92.5 
juta peruntukan telah disediakan bagi menyiapkan projek-projek pembangunan 
infrastruktur bekalan air baru serta menaik taraf sistem sedia ada. Pada tahun 2022 
Kerajaan Negeri memperuntukan sebanyak RM151.28 juta iaitu peningkatan 
sebanyak RM58.78 juta bagi tujuan perbekalan air di Negeri Pahang.   
 
Bagi tahun 2022, Kerajaan Negeri melalui Pengurusan Air Pahang Berhad ataupun 
PAIP, akan meneruskan pelaksanaan projek-projek yang telah dirancang di bawah 
program Rancangan Malaysia Ke-12, yang mana sebahagian besarnya adalah 
merupakan projek-projek sambungan yang telah mula dilaksanakan dalam 
Rancangan Malaysia Ke-10 dan Rancangan Malaysia Ke-11. Projek tersebut 
melibatkan pembinaan loji rawatan air, pembinaan tangka simpanan dan pemasangan 
paip yang telah pun siap dan digunakan oleh pihak industri dan pengguna domestik. 
 
Bagi meningkatkan perkhidmatan air kepada rakyat, pada tahun 2021 Kerajaan Negeri 
telah melaksanakan projek bekalan air Raub bernilai RM18 juta. Pertama iaitu, projek 
pertama, kerja-kerja segera mengatasi kekeruhan yang tinggi di Loji Rawatan Air 
Sungai Bilut. Projek kedua ialah, kerja-kerja segera mengatasi kekeruhan yang tinggi 
di Loji Rawatan Air Sungai Semantan dan projek ketiga ialah kerja-kerja segera 
mengatasi kekeruhan yang tinggi di Loji Rawatan Air Sungai Klau.  
 
Selain itu, projek membina kolam takungan hiliran di Kuala Medang daerah Lipis juga 
telah mula dilaksanakan pada tahun 2021 dengan kos RM11 juta dan akan diteruskan 
pada tahun 2022. Manakala projek membina dan menyiapkan tangki imbangan 
berkapasiti 106 juta liter sehari di kawasan perindustrian Gebeng, Kuantan dan projek 
membina dan menyiapkan loji rawatan air Semambu Fasa 3 berkapasiti 145 juta liter 
sehari di daerah Kuantan akan dilaksanakan pada tahun 2022 dengan peruntukan 
berjumlah RM619 juta. 
 
Yang Berhormat Tuan Yang di-Pertua,  
 
Jaringan… Yang Berhormat Yang di-Pertua, jaringan jalan raya juga adalah satu 
perkara yang mustahak dan menjadi pemangkin pertumbuhan ekonomi dalam Negeri 
Pahang. Adalah mustahak agar jalan raya di negeri ini sentiasa dinaik taraf sesuai 
dengan kadar pertumbuhan kenderaan. Keadaan jalan raya yang baik juga penting 
bagi menjamin keselamatan pengguna jalan raya. Justeru itu, Kerajaan Negeri ingin 
mengumumkan bahawa jumlah peruntukan penyelenggaraan jalan negeri bagi tahun 
2021 adalah sebanyak RM371 juta telah disalurkan oleh kerajaan pusat bagi 
memastikan infrastruktur jalan Negeri Pahang diselenggarakan dengan baik.  

Bagi perbelanjaan pembangunan infrastruktur JKR tahun 2022, sebanyak RM60.83 
juta akan diperuntukan merangkumi penyelenggaraan dan naik taraf di antaranya 
kuarters dan pejabat-pejabat kerajaan. Terdapat peningkatan peruntukan 
pembangunan bagi tahun 2022 sebanyak RM27.73 juta iaitu 83.78% berbanding 
tahun sebelumnya. 
 
Negeri Pahang sememangnya tidak dapat lari dari masalah banjir terutama dalam 
musim tengkujuh. Namun Kerajaan Negeri tidak pernah sesekali mengabaikan isu 
banjir, malah sentiasa komited dan bersiap siaga dalam menghadapi bencana banjir 
pada setiap tahun. Kerajaan Negeri juga menggariskan beberapa projek dan pelan 
strategik yang akan dilaksanakan pada tahun 2022 untuk memastikan bencana ini 
tidak mendatangkan kesan yang telalu besar terutamanya kepada rakyat. Bagi 
peruntukan pembangunan di bawah Kerajaan Negeri, Jabatan Pengairan dan Saliran 
telah menerima peruntukan sebanyak RM4.9 juta untuk tahun 2021. Peruntukan ini 
adalah untuk membina projek-projek tebatan banjir dan pemuliharaan sungai-sungai 
di Pahang. 
 
Bagi tahun 2022, Kerajaan Negeri memperuntukan sebanyak RM10.35 juta dengan 
memfokuskan kepada Rancangan Pemulihan Koridor di Lembangan Sungai Negeri 
Pahang serta kerja-kerja membina infrastruktur di skim pengairan paya di daerah 
Maran. Bagi projek lembangan sungai bersepadu Sungai Kuantan untuk fasa 2 dan 3 
ianya dijadualkan akan di tender pada awal tahun 2022. Tujuan utama projek ini 
adalah untuk mengurangkan risiko banjir kepada penduduk di sekitar Kuantan. 
 
Selain daripada itu, bagi tahun 2022, projek rancangan saliran MCKIP Gebeng 
Kuantan akan dilaksanakan untuk membina saliran bagi kawasan perindustrian 
MCKIP dan menaik taraf sungai di Sungai Ular. Projek di bawah Rancangan Malaysia 
Kedua Belas yang berjumlah RM40 juta ini diharap dapat menarik minat pelabur-
pelabur untuk melabur di kawasan perindustrian Gebeng di Negeri Pahang.  
 
Memahami keperluan capaian internet-internet terutamanya dari aspek penggunaan 
internet dalam kehidupan norma baharu, Kerajaan Negeri ingin memastikan bahawa 
capaian internet di Negeri Pahang berada di tahap yang baik termasuklah di kawasan 
pedalaman dan kawasan Orang Asli.  
 
Pada tahun 2022, sejumlah RM2.7 juta akan diperuntukan oleh Kerajaan Negeri bagi 
pembangunan teknologi maklumat kepada jabatan dan agensi Kerajaan Negeri 
Pahang untuk memastikan kelancaran sistem penyampaian perkhidmatan awam 
secara berterusan dalam norma baharu. Manakala bagi memudahkan capaian data 
berkaitan bantuan untuk rakyat diperolehi dengan cepat dan pantas, Kerajaan Negeri 
membangun sistem data berpusat ataupun e-Rakyat Pahang dengan melibatkan 
peruntukan sebanyak RM283,000.00.  
 
Bagi menyokong pencapaian perkhidmatan pula, sebanyak RM400,000.00 telah 
diperuntukan bagi penggantian infrastruktur ICT di jabatan-jabatan kerajaan meliputi 
komputer dan juga pencetak yang digunakan bagi pengoperasian sistem-sistem online 
di kaunter. Sebanyak RM400,000.00 pula diagihkan bagi program pembangunan dan 
pemantapan proses literasi ICT sekolah menengah agama negeri yang mana ianya 
memfokuskan kepada penyediaan makmal komputer di 18 buah sekolah menengah 
agama negeri. 
 
Kerajaan Negeri juga memperuntukan sejumlah RM400,000.00 pula bagi menaik taraf 
infrastruktur Rangkaian 1 PahangNet di seluruh Negeri Pahang. Selain daripada itu, 

perancangan juga telah dibuat bagi membangunkan satu perkongsian data terbuka 
dan pema… pemaa.. pemanfaatan, minta maaf Yang di-Pertua…  
 
YB. YANG DI-PERTUA DEWAN 
 
Ambil masa Yang Berhormat… 
 
YAB. DATO’ SRI HAJI WAN ROSDY BIN WAN ISMAIL 
 
… tergeliat lidah… minum air dulu ya.  
 
Melalui program ini, diharapkan pentadbiran Kerajaan Negeri dapat menggunakan 
data-data untuk dianalisa bagi membuat keputusan yang tepat dan relevan untuk 
pembangunan dan kesejahteraan negeri dan rakyat khususnya. Bagi tahun 2022, 
penaiktarafan kabel-kabel rangkaian kepada model yang terkini iaitu CAT 6, CAT ini 
maksudnya Kategori 6, di semua agensi Kerajaan Negeri akan dilaksanakan secara 
berperingkat. Lesen-lesen peralatan rangkaian sedia ada akan diperbaharui untuk 
memastikan perkhidmatan yang disediakan adalah sentiasa terkini, selamat dan 
terjamin. Secara keseluruhannya Kerajaan Negeri memperuntukan sebanyak RM2.7 
juta bagi keseluruhan program pembangunan teknologi maklumat di agensi Kerajaan 
Negeri.  
 
Selain dari itu, Kerajaan Negeri memperuntukan RM60,000.00 setahun bagi 
langganan Perkhidmatan Jalur Lebar Satelit kepada 50 kawasan yang mempunyai 
masalah capaian. Jumlah keseluruhan peruntukan adalah sebanyak RM3 juta 
setahun.  
 
Kerajaan Negeri akan melaksanakan Pelan Digital Negeri Pahang yang menjadi 
peneraju untuk mencapai pembangunan sosial ekonomi yang eksklusif dan negeri 
yang mampan digital. Di antaranya adalah yang pertama, seluruh Negeri Pahang akan 
mendapat liputan jalur lebar 4G dengan kelajuan sehingga 35Mbps ataupun 35 
megabyte per second dengan mencapai liputan 4G sebanyak 96.9% menjelang tahun 
2022 melalui pembinaan 270 buah bilangan menara baru dalam liputan 4G sehingga 
hujung tahun 2022. Kedua, menaik taraf stesen pemancar sedia ada dari rangkaian 
2G atau 3G kepada 4G di kawasan penempatan luar bandar, pedalaman, kampung 
tradisional, kawasan penempatan berkelompok seperti FELDA, FELCRA dan jalan 
raya luar bandar. Sebanyak 893 buah pemancar akan dinaik taraf di seluruh Negeri 
Pahang.  
 
Seterusnya, menaik taraf rangkaian jalur lebar tetap kepada gentian optik yang 
membolehkan pencapaian berkeupayaan Gigabait mencapai 43… 83% di seluruh 
Negeri Pahang. Kemudahan akses jalur lebar tanpa wayar… tanpa wayar satelit 
mencapai kelajuan purata sehingga 35Mbps di perkampungan Orang Asli. Oleh itu, 
komuniti Orang Asli di 69 buah perkampungan dapat menikmati kemudahan akses 
jalur lebar sebelum suku kedua tahun 2022. Pelaksanaan rangkaian 5G di lokasi 
terpilih projek perintis rangkaian 5G akan dilaksanakan di pusat bandar Kuantan, 
Indera Mahkota dan KotaSAS. Akhirnya infrastruktur akses terbuka bagi capaian 
internet jalur lebar akan dilaksanakan di Kuantan, Pekan dan Cameron Highlands.  
 
Yang Berhormat Tuan Yang di-Pertua,  
 
Pada tahun ini Kerajaan Negeri dengan kerjasama Jabatan Kemajuan Orang Asli telah 
menyumbangkan Bantuan Bakul Makanan kepada 25,300 Ketua Isi Rumah Orang Asli 
Negeri Pahang yang terjejas oleh perintah kawalan pergerakan yang berjumlah RM8.5 

juta untuk fasa pertama dan fasa kedua. Peruntukan bagi tujuan Projek Pembangunan 
Infrastruktur dan Ameniti Sosial di perkampungan Orang Asli pada tahun 2021 adalah 
sebanyak RM7.5 juta, manakala program pemantapan penyelarasan bantuan 
pendidikan orang Asli dan bantuan kebajikan ataupun perubatan orang Asli 
diperuntukan sebanyak RM13 juta.  
 
Kerajaan Negeri sentiasa prihatin dan mengambil berat terhadap pembangunan dan 
kebajikan Orang Asli di Negeri Pahang. Oleh sebab itulah, Orang Asli Corporation 
ataupun ORACO telah ditubuhkan bagi menggantikan perancangan awal penubuhan 
unit Orang Asli yang bertujuan untuk memperkasakan masyarakat Orang Asli di Negeri 
Pahang. ORACO akan bertindak sebagai pusat sehenti atau One Stop Centre bagi 
merancang, mengurus dan memantau aktiviti ekonomi yang akan dijalankan di atas 
tanah yang berpotensi memberi manfaat kepada masyarakat Orang Asli. ORACO juga 
bertindak sebagai penyelaras pembahagian tanah yang berpotensi memberi manfaat 
kepada masyarakat Orang Asli yang akan dibangunkan kepada agensi-agensi 
kerajaan seperti FELCRA Berhad, RISDA dan RISDA Plantation Sdn. Bhd.  
 
Penubuhan ORACO di Negeri Pahang akan memainkan peranan untuk mengenal 
pasti tanah-tanah yang berpotensi untuk dibangunkan dan dikenal pasti untuk 
memberikan sumbangan ekonomi kepada masyarakat Orang Asli. Yang kedua ialah 
untuk menyelaras dan menguruskan semua tanah-tanah pertanian yang berpotensi 
untuk dibangunkan oleh agensi kerajaan seperti FELCRA, RISDA dan RISDA 
Plantation Berhad demi kepentingan ekonomi masyarakat Orang Asli dan yang 
akhirnya ialah meminimumkan ketirisan kutipan hasil melalui pengurusan tanah yang 
berpotensi untuk benda memberi manfaat kepada masyarakat orang Asli dengan 
sistematik dan berkesan. Justeru itu, Kerajaan Negeri akan memberi geran kepada 
ORACO sebanyak RM1 juta pada tahun 2022 untuk memulakan operasi dan program 
bagi Orang Asli Negeri Pahang.  
 
Yang Berhormat Yang di-Pertua,  
 
Bagi tujuan mewujudkan keseimbangan pembangunan di seluruh daerah Negeri 
Pahang, Majlis Pembangunan Wilayah Ekonomi Pahang Barat Plus telah ditubuhkan 
pada tahun 2020 bagi meningkatkan pelaburan dan pembangunan ekonomi dari 5 
kluster industri utama iaitu pelancongan, pertanian, perkayuan, mineral dan 
perkhidmatan. Kawasan pentadbiran bagi pelan pembangunan Wilayah Ekonomi 
Pahang Barat Plus merangkumi enam daerah iaitu Bentong, Cameron Highlands, 
Lipis, Bentong, Jerantut dan Bera dengan keluasan keseluruhan 1.978 juta hektar. 
Oleh itu, Kerajaan Negeri telah memperuntukan sebanyak RM1 juta untuk tujuan 
pembangunan yang tersebut.  
 
Yang Berhormat Tuan Yang di-Pertua, 
 
Negeri Pahang dikurniakan khazanah warisan yang tidak ternilai harganya. Pahang 
sememangnya terkenal dengan perkembangan tamadun Melayu, sejarah kehebatan 
pahlawan yang terbilang dan warisan-warisan berbentuk artifak dan kraftangan. 
Justeru adalah wajar untuk khazanah ini terus dipelihara agar ia kekal untuk menjadi 
tontonan, didikan dan ikutan anak cucu kita nanti. 
 
Oleh itu, Kerajaan Negeri telah memperuntukan sebanyak RM5.46 juta bagi mengurus 
dan mentadbir Perbadanan Muzium Negeri Pahang termasuk program tahunan 
Muzium, kajian dan penulisan Sejarah Pahang, penerbitan buku-buku, projek menaik 
taraf muzium-muzium dan kajian pembangunan artifak.  

Bagi tahun 2022, Perbadanan Muzium Negeri Pahang akan menaik taraf Muzium 
Masjid Sultan Abdullah, Pusat Kajian Sejarah dan Tamadun Al-Sultan Abdullah, 
Perkampungan Kraf Diraja Tunku Azizah Kampung Pulau Keladi dan pembangunan 
Pulau Beram di Pekan, Pahang. Sehubungan dengan itu, Kerajaan Negeri 
memperuntukan sebanyak RM18.80 juta kepada Perbadanan Muzium Negeri Pahang 
termasuk projek menaik taraf muzium-muzium dan kajian pembangunan artifak. 
 
Penubuhan Pusat Kajian Sejarah dan Tamadun Al-Sultan Abdullah merupakan satu 
usaha untuk menjadi sumber rujukan yang sahih dan dimanfaatkan oleh pelbagai 
peringkat masyarakat dengan menjalankan penyelidikan berterusan oleh pakar-pakar 
daripada pelbagai bidang ilmu, kajian lapangan, seminar, kolokium, persidangan dan 
penerbitan buku bacaan seperti buku jurnal, monograf, travelog, majalah dan 
sebagainya, Kerajaan Negeri telah memperuntukan RM1 juta bagi merealisasikan 
penubuhan tersebut. 
 
Peruntukan di bawah Rancangan Malaysia Ke-12, bagi cadangan projek menaik taraf 
pembangunan Pulau Beram, Pekan telah diluluskan sebanyak RM2 juta pada tahun 
2021. Muzium Negeri Pahang menerapkan konsep muzium dalam taman yang 
menjadikan muzium ini lebih terbuka dari segi penggunaan ruang dan mempunyai 
interaksi yang sangat baik dengan alam semula jadi.  Oleh itu, bagi meneruskan usaha 
ini pada tahun 2022, sebanyak RM9 juta akan diperuntukan untuk melaksanakan 
kerja-kerja tersebut. 
 
Pada tahun 2021, Muzium Pahang menguruskan projek menaik taraf Perkampungan 
Kraf Diraja Tunku Azizah Pulau Keladi. Hasil daripada projek menaik taraf ini akan 
mewujudkan 10 buah rumah inap ataupun homestay, bengkel penghasilan kain tenun 
khususnya Tenun Pahang Diraja yang menjadi identiti Negeri Pahang dan 
memperkenalkan permainan tradisional seperti permainan gasing. Perkampungan 
Kraf Diraja Tunku Azizah dapat memberi pengalaman percutian untuk pelancong dan 
membuka peluang pekerjaan bagi penduduk setempat sesuai dengan konsep 
penawaran dan permintaan. Pada tahun 2022 Kerajaan Negeri telah memperuntukan 
RM4 juta bagi melaksanakan kerja-kerja menaik taraf perkampungan tersebut. 
 
Yang Berhormat Tuan Yang di-Pertua, 
 
Perpustakaan adalah satu gedung ilmu yang harus sentiasa diperkasa. Malahan jika 
dilihat di luar negara, ia adalah sebuah mercu tanda dan simbolik terhadap betapa 
hebatnya ilmu yang dimiliki oleh penduduk di sesebuah kawasan tersebut. Selain itu, 
gedung ilmu inilah yang akan menjadi tempat bagi orang ramai mendapatkan semua 
sumber ilmu dan maklumat.   
 
Seperti yang diamalkan oleh negara-negara maju, Negeri Pahang juga berhasrat 
untuk menjadikan perpustakaan di dalam Negeri Pahang setanding dengan 
perpustakaan-perpustakaan di tempat lain. Justeru itu, peruntukan khas akan 
diberikan kepada Perbadanan Perpustakaan Awam Pahang bagi memastikan 
Perpustakaan Awam terus diperkasa. 
 
Pada tahun 2022, Kerajaan Negeri akan memperuntukan RM10 juta dengan 
peningkatan sebanyak RM3.09 juta berbanding bagi tahun 2021 iaitu sebanyak 
RM6.91 juta untuk membantu perpustakaan ke arah sebuah Pusat Kecemerlangan 
dan Pendigitalan Sumber Ilmu Negeri. Ini termasuklah penjenamaan semula 41 buah 
perpustakaan desa di seluruh Negeri Pahang serta perolehan dua buah bas bagi 
kegunaan Perpustakaan Bergerak Negeri Pahang. Selain itu, Kerajaan Negeri juga 
memperuntukan RM160,000.00 untuk membantu Perbadanan Perpustakaan Awam 

Pahang meneruskan usaha menambah baik Pusat Kecemerlangan dan Pendigitalan 
Sumber Ilmu Negeri. 
 
Adalah diharapkan agar masyarakat terutamanya pelajar sekolah, Institusi Pengajian 
Tinggi (IPT) para belia dan penduduk Pahang secara keseluruhannya dapat memberi 
manfaat kepada penggunaan perpustakaan bagi menjamin kualiti ilmu di kalangan 
masyarakat di negeri ini. 
 
Yang Berhormat Tuan Yang di-Pertua, 
 
Kerajaan Negeri sangat memandang serius, isu ketirisan aktiviti perlombongan, 
penebangan hutan dan pencerobohan tanah secara haram di dalam Negeri Pahang. 
Justeru, penubuhan Pasukan Elit Penguatkuasa Negeri Pahang telah ditubuhkan bagi 
memastikan kegiatan ini dapat dibendung dengan lebih cekap. Sebanyak RM2.39 juta 
telah diperuntukan bagi tujuan memperkasa penguatkuasaan Negeri Pahang.  
 
Penubuhan Unified Team dengan penyertaan pelbagai agensi penguatkuasaan bagi 
memperkukuhkan lagi penguatkuasaan di lapangan terutamanya di kawasan 
pembalakan dan perlombongan. Sebanyak 24 operasi penguat kuasa telah dirancang 
dan dilaksanakan dengan jumlah kompaun dan ganti rugi sebanyak RM8.5 juta. 
Laporan kejayaan aktiviti-aktiviti penguatkuasaan hutan telah kerap dipaparkan di 
media sosial.  
 
Yang Berhormat Tuan Yang di-Pertua, 
 
Peranan wanita dalam agenda pembangunan negara dan Negeri Pahang adalah 
begitu besar. Kaum wanita dilihat sentiasa efisen dalam memainkan peranan yang 
telah dipertanggungjawabkan. Malahan dari semasa ke semasa, kita dapat lihat kaum 
wanita dapat melahirkan bakat demi bakat dalam pelbagai bidang dan lapangan. 
 
Kerajaan Negeri Pahang, sememangnya mengiktiraf peranan wanita di Negeri Pahang 
baik di peringkat pentadbiran Kerajaan Negeri, politik, ekonomi, NGO, belia mahupun 
keluarga. Kerajaan Negeri menyedari dan mengambil berat dalam usaha 
memperkasakan wanita.  
 
Justeru Kerajaan Negeri memperuntukan sebanyak RM5 juta bagi penggubalan Dasar 
Wanita Pahang dan Pelaksanaan Pelan Tindakan Wanita Pahang dalam tempoh 5 
tahun daripada tahun 2022 hingga tahun 2026 dengan geran permulaan sebanyak 
RM1 juta setahun. [Ahli Dewan menepuk meja]. 
 
Pelan ini menyediakan hala tuju, garis panduan serta strategi yang melibatkan wanita 
secara berkesan dalam arus pembangunan supaya potensi wanita dapat 
dioptimumkan dalam pelbagai kluster pembangunan wanita di Negeri Pahang. Dasar 
yang komprehensif beserta pelan tindakan wanita ini khusus melibatkan seramai 100 
orang profesional, pakar dan penyelidik dari kalangan anak Pahang dalam pelbagai 
bidang. 
 
Jawatankuasa Kerja Pelan Tindakan Wanita dianggotai oleh tokoh-tokoh wanita 
Negeri Pahang seperti Tan Sri Noorul Ainur Mohd Nur, Prof. Dato’ Sri Dr. Zaleha 
Kamaruddin, Tan Sri Norliza Rofli, Dato’ Sri Maznah Mazlan dan ramai lagi. 
 
Bagi tujuan ini, kajian terperinci berkaitan kekuatan isu dan cabaran Wanita Pahang 
yang mencakupi semua kategori sasaran seperti wanita muda, ibu tunggal, usahawan, 

profesional dan suri rumah sedang dijalankan oleh pihak penyelidik dan hasil kajian 
dijangka akan dibentangkan pada penghujung tahun ini. 
 
Strategi pelaksanaan, tempoh pelaksanaan, agenda pelaksana, inisiatif-inisiatif baru 
serta latihan-latihan yang diperlukan akan turut dirangka bagi memastikan ianya dapat 
dilaksanakan dengan tuntas dalam pemerkasaan wanita Negeri Pahang. 
 
Untuk makluman Yang Berhormat Tuan Yang di-Pertua, Pahang Women’s Center 
(PWC) telah dilancarkan pada 8 Mac 2021 sempena Sambutan Hari Wanita 
Antarabangsa dan akan terus beroperasi memberi perkhidmatan kepada wanita 
Negeri Pahang. 
 
Antara perkhidmatan yang diberikan adalah sebagai Pusat Perlindungan Sementara, 
Pusat Khidmat Nasihat dan Kaunseling serta sebagai Pusat Aktiviti Majlis 
Pembangunan Wanita Negeri Pahang. 
 
Bagi memastikan perkhidmatan yang diberikan dapat berjalan dengan lancar, 
Kerajaan Negeri memperuntukan kos penyelenggaraan sebanyak RM80,000.00 
setahun. Seterusnya Kerajaan Negeri memperuntukan sebanyak RM280,000.00 
untuk melaksanakan program Anggun Niaga yang menyediakan bantuan kewangan  
one off bernilai RM1,000.00 seorang kepada 280 usahawan kecil ibu tunggal di seluruh 
Negeri Pahang.  
 
Menyedari bahawa kanser payudara adalah pembunuh utama bagi kaum wanita di 
seluruh dunia. Kerajaan Negeri pada tahun 2021 telah memperuntukan sejumlah 
RM1.5 juta untuk Program Saringan Mamogram Cakna Suri. Mamogram ni kena sebut 
betul-betul Dato’ Sri Yang Di-Pertua, sebab Yang Berhormat daripada Pulau Tawar, 
dia sebut lain. Mamo tu dia tukar MA, jadi MA. Dia bukan MA MO. 
 
YB. YANG DI-PERTUA DEWAN 
 
Orang Kuala Tahan gitu er… 
 
YAB. DATO’ SRI HAJI WAN ROSDY BIN WAN ISMAIL 
 
Kerajaan Negeri bersetuju untuk meneruskan program yang sama tetapi kali ini selain 
daripada pemeriksaan mamogram percuma, saya ulang, Kerajaan Negeri bersetuju 
untuk meneruskan program yang sama tetapi kali ini selain daripada pemeriksaan 
mamogram percuma, saringan kanser servik akan diberikan secara percuma.  
 
Program Cakna Suri ini akan memberi faedah kepada 6 ribu orang wanita B40 di 
negeri ini dengan peruntukan keseluruhan sebanyak RM1.9 juta. [Ahli Dewan tepuk 
meja] 
 
Yang Berhormat Tuan Di-Pertua,  
 
Kerajaan Negeri sebelum ini telah meluluskan pemberian sumbangan kepada 
pasangan yang berkahwin untuk kali pertama. Pada tahun 2022, usaha murni ini 
diperkembangkan lagi dengan memperkenalkan Program Anak Kebanggaan Pahang 
atau dengan izin, Pahang Pride Kid.  
 
Program ini adalah satu program bagi membantu para ibu bapa yang baru melahirkan 
dan juga yang baru mengharungi cabaran terutama dari sudut ekonomi dalam 
membesarkan bayi.  

Di samping turut meraikan kegembiraan mereka melahirkan cahaya mata. Ini juga 
adalah sebagai tanda anak yang mereka lahirkan adalah anak kebanggaan Negeri 
Pahang. Program Anak Kebanggaan Pahang ini adalah untuk memberikan saguhati 
kepada bayi yang dilahir di Negeri Pahang pada tahun 2022. 
 
Pemberian bernilai RM200.00 ini untuk setiap kelahiran diberikan dalam dua bentuk 
iaitu RM100.00 dalam bentuk simpanan bank dan RM100.00 dalam bentuk barangan 
penjagaan bayi dan ibu sewaktu berpantang. 
 
Maknanya 12.01 minit, 1 hari bulan 2022, kalau ada yang melahirkan anak dapat anak 
kebanggaan Pahang ini, RM200.00. [Ahli Dewan tepuk meja] 
 
Berdasarkan data Jabatan Perangkaan, kelahiran bayi bagi Negeri Pahang pada 
tahun 2020 adalah seramai 25,279 orang setahun. Oleh itu, keseluruhan peruntukan 
untuk program ini adalah sebanyak RM5 juta. Tapi Ahli Yang Berhormat, Yang Di-
Pertua, ada yang meramalkan 2021 ni 30 ribu orang akan lahir sebab PKP. Kita… kita 
tunggu dan lihat er...  
 
Yang Berhormat Tuan Di-Pertua,  
 
Kerajaan Negeri melalui Kumpulan Wang Amanah Jawatankuasa Malapetaka Negeri 
Pahang memperuntukan sebanyak RM7.6 juta kepada tabung ini untuk pengurusan 
bantuan kepada mangsa bencana di Negeri Pahang.  
 
Ini adalah bukti keprihatinan Kerajaan Negeri bagi membantu mangsa bencana 
dengan… dan dengan ini Kerajaan Negeri menaikkan bantuan bencana di setiap 
daerah. Daripada RM20,000.00 kepada RM50,000.00. Implikasi kenaikan ini adalah 
sebanyak er… Implikasi kenaikan ini adalah sebanyak RM330,000.00 menjadikan 
keseluruhan peruntukan daripada Kerajaan Negeri sebanyak RM550,000.00. 
 
Bagi meneruskan visi dan misi dalam pembanterasan pengedaran dan 
penyalahgunaan dadah di Negeri Pahang. Kerajaan Negeri bersama-sama PDRM, 
AADK dan agensi-agensi lain akan terus mempertingkatkan usaha dari segi 
meneruskan usaha membanteras dadah melalui Majlis Membanteras Dadah, 
meningkatkan tahap kesedaran masyarakat, terhadap bahaya dadah melalui 
pameran, ceramah dan pengedaran risalah berkaitan bahaya dadah dan juga melalui 
Program Rakan Cop dan Community Policing yang bertujuan mendapatkan kerjasama 
dan sokongan dari orang awam terutamanya dalam penyaluran maklumat pengedaran 
er… dan penyalahgunaan dadah.  
 
Yang Berhormat Tuan Yang Di-Pertua,  
 
Sebagai sebuah negeri yang sedang pesat membangun, memang tidak dapat 
dinafikan bahawa sumber hutan merupakan aset semula jadi yang penting kepada 
pertumbuhan ekonomi dan pembangunan masyarakat. ESG ataupun er… 
pemuliharaan dan pemeliharaan alam sekitar akan terus menjadi salah satu 
penyumbang utama kepada sumber pendapatan negeri dengan jangkaan sumbangan 
sejumlah RM150 juta bagi tahun 2022. 
 
Kutipan ini adalah daripada bayaran premium, royalti dan caj-caj lain. Pada yang masa 
yang sama, dalam usaha untuk terus mengekalkan prestasi sektor perhutanan yang 
menggalakkan dalam menyumbang kepada pembangunan sosio-ekonomi negeri. 
Kerajaan Negeri telah melaksanakan kadar royalti yang baru ke atas pengeluaran 

kayu balak dan kayu jaras. Melaksanakan proses tender untuk kawasan pembalakan, 
mengenakan caj memasuki Taman Eko Rimba dan Taman Negeri.  
 
Cadangan mengenakan caj untuk sumber air dalam hutan simpan kekal, mengenakan 
caj untuk penjualan anak pokok hutan, sumber daripada pokok herba, 
memperkemaskan industri sektor pelancongan, meningkatkan aktiviti 
penguatkuasaan perhutanan, menjana sepenuhnya penggunaan tenaga sumber 
manusia dan memperkemaskan sistem kutipan hasil hutan secara berkomputer agar 
kutipan hasil daripada sektor perhutanan dapat dipertingkatkan serta mengurangkan 
ketirisan hasil hutan. 
 
Di dalam Rancangan Malaysia Ke-12, untuk tempoh 5 tahun dari tahun 2021 sehingga 
tahun 2025, pelbagai projek pembangunan dan aktiviti perhutanan telah dirancang 
oleh Kerajaan Negeri dan Kerajaan Negeri memperuntukan sebanyak RM34.48 juta 
bagi pengurusan dan penjagaan sumber hutan Negeri Pahang bagi tujuan 
pembangunan tahun 2022, peruntukan sebanyak RM68.94 juta diberikan bagi 
menjalankan kerja-kerja pembangunan hutan dan operasi serta menguruskan 
perbelanjaan di peringkat pentadbiran.  
 
Di samping usaha untuk meningkatkan kutipan hasil hutan tersebut, Kerajaan Negeri 
melalui Jabatan Perhutanan Negeri juga akan terus memberi keutamaan kepada 
pembangunan untuk aktiviti memulihara dan melindungi kepelbagaian biologi hutan, 
air dan tanah untuk memastikan pengekalan penggunaan secara terus dan terancang.  
 
Jabatan Perhutanan Negeri akan terus menjalankan projek-projek yang berimpak 
tinggi berkaitan dengan ekopelancongan dan biodiversiti yang menjurus ke arah aspek 
kestabilan dan pengekalan kelestarian alam sekitar. Ini adalah sejajar dengan 
keperluan untuk matlamat Kerajaan Negeri bagi meningkatkan hasil dan perkhidmatan 
hutan melalui pelbagai aktiviti perhutanan seperti tumbuhan, ubatan, minyak gaharu 
dan sebagainya.  
 
Penguatkuasaan dan pemantauan juga telah ditambah baik bagi meningkatkan hasil 
kepada Kerajaan Negeri. Kerajaan Negeri melalui Jabatan Perhutanan Negeri Pahang 
sedang dalam perancangan membina bilik Gerakan Kawalan dalam pemprosesan 
perolehan imej. Pewujudan war room ini bertujuan untuk membuat pemantauan hutan 
secara real time menggunakan data imej satelit sebanyak RM1.05 juta diperuntukan 
bagi projek ini.  
 
Kesemua projek ini secara tidak langsung akan mengurangkan ketirisan hasil bagi 
jabatan dan Kerajaan Negeri. Kerajaan Negeri juga melalui Jabatan Perhutanan 
Negeri Pahang menyokong penuh Agenda Penghijauan Malaysia. Kempen 
penanaman 100 juta pokok iaitu 1 pokok, 1 warga Pahang bagi meningkatkan 
kesedaran tentang pentingnya kawasan er… litupan hijau dan hutan untuk 
kesejahteraan dan kualiti hidup selain usaha untuk menambah baik ekosistem dan 
biodiversiti negara. 
 
Program ini melibatkan semua agensi Kerajaan, swasta dan NGO di Negeri Pahang 
dimana semua aktiviti yang dirancang perlu melibatkan slot penanaman pokok. 
Sasaran penanaman ialah 5 juta pokok setahun sehingga tahun 2025. 
 
Untuk makluman, melalui kempen dan projek restorasi Jabatan Perhutanan Negeri 
Pahang telah berjaya menanam sebanyak 1,204,611 batang pokok melalui beberapa 
siri program penanaman yang antaranya program kempen kesedaran yang disertai 
oleh pelbagai lapisan masyarakat.  

Yang Berhormat Tuan Di-Pertua,  
 
Negeri Pahang perlu bangga ataupun kita semua harus bangga kerana sejumlah 24% 
daripada jumlah keluasan kawasan hutan simpanan kekal di Negeri Pahang telah 
diwartakan sebagai kawasan hutan tadahan air dengan keluasan 384.84 hektar. 
Kerajaan Negeri juga komited dengan menjadikan 1.6 juta hektar kawasan hutan di 
Negeri Pahang menjadi kawasan hutan simpan iaitu 57% daripada keseluruhan 
kawasan hutan yang ada. 
 
Justeru, Kerajaan Negeri berharap pengekalan khazanah alam ini akan diganti dengan 
pampasan yang sewajarnya oleh Kerajaan Pusat.  
 
Yang Berhormat Tuan Di-Pertua,  
 
Senario gajah liar berkeliaran di pinggir perkampungan di sekitar Pedalaman Hulu 
Tembeling telah menjadi fenomena biasa bagi penduduk di kawasan Kampung Tuit, 
Kuala Tahan.  

 
Keadaan ini dipercayai berlaku kerana gajah liar berkenaan sudah kekurangan 
makanan dan ketiadaan kawasan rayau akibat penerokaan hutan yang berlaku. Untuk 
itu, Kerajaan Negeri memperuntukan RM1 juta untuk Konservasi Gajah Liar dan juga 
menyediakan pampasan kepada petani atau mangsa yang menghadapi kerosakan 
pada harta benda akibat gajah liar berkeliaran. [Ahli Dewan menepuk meja] 
 
Yang Berhormat Yang Di-Pertua,  
 
Anak muda. Anak muda adalah golongan yang harus kita jaga dan cakna kerana 
merekalah yang mencorakkan masa depan negara dan negeri kita dan semestinya 
menjadi tanggungjawab kita untuk memberi segala bimbingan bagi memastikan 
mereka bersedia. Kerajaan Negeri Pahang sememangnya sebuah Kerajaan Negeri 
yang sentiasa memberikan pengiktirafan besar kepada anak muda. Baik dari sudut 
persatuan, perkhidmatan awam, anak-anak syarikat Kerajaan Negeri, bidang sukan 
dan olahraga, akademik atau kepimpinan. Anak muda Negeri Pahang sentiasa diiktiraf 
dan diberi ruang secukupnya untuk turut bersama-sama menyumbang dalam 
pembangunan Negeri Pahang, Negeri Mesra Anak Muda.   
 
Yang Berhormat Tuan Yang Di-Pertua,  
 
Kebawah Duli Yang Maha Mulia Pemangku Raja Pahang, Tengku Mahkota Tengku 
Hassanal Ibrahim Alam Shah Ibni Al-Sultan Abdullah Ri’ayatuddin Al-Mustafa Billah 
Shah menitahkan Kerajaan Negeri agar menyesuaikan pelaksanaan dasar dan 
program dengan jiwa generasi belia masa kini. Oleh itu, Kerajaan Negeri 
memperuntukan sebanyak RM11.9 juta untuk pembangunan sukan, yang mana RM3 
juta untuk menyediakan sebuah blueprint khusus untuk anak muda. Inilah komitmen 
saya kepada anak muda Pahang. Di samping itu, Kerajaan Negeri juga 
memperuntukan sebanyak RM1.3 juta untuk Akademi Sukan termasuk program sukan 
e-Sports.   
 
Kerajaan Negeri Pahang melalui Majlis Sukan Pahang telah mengujudkan sebuah 
Pelan Pembangunan Sukan Prestasi Tinggi Negeri Pahang 2021 hingga 2030 yang 
merupakan pelan tindakan kepada pembangunan Sukan Prestasi Tinggi di Negeri 
Pahang dengan tumpuan kepada 2 dimensi utama iaitu Memacu Kecemerlangan 
Sukan dan Pemerkasaan Pengurusan Sukan. 

Konsep pelaksanaan penubuhan Akademi Sukan dan e-Sports Negeri Pahang akan 
memberi penekanan kepada Program Kecemerlangan serta pembangunan dengan 
tumpuan kepada perkara seperti berikut; 
  
Pertama; pencarian bakat dan pengkhususan bakat,  
Kedua; penyertaan dan kemudahan latihan,  
Ketiga; kejurulatihan dan pembangunan program kejurulatihan,  
Keempat; pengukuhan pertandingan dan akhirnya penganjuran kejohanan. 
 
Selain itu, dengan adanya Akademi Sukan ini, remaja yang layak juga akan 
didedahkan bukan sahaja sebagai atlet, namun perkembangan dan peluang kerjaya 
pada masa akan datang seperti bidang kejurulatihan, pengurusan sukan, pengulas 
sukan mahupun pegawai sukan akan diterapkan seawal penyertaan di akademi.  
 
Oleh itu, Kerajaan Negeri bersetuju memperuntukan RM150,000.00 bagi pembinaan 
mini skatepark di Kuantan bagi kemudahan anak muda yang meminat sukan extreme.  
 
Pada tahun 2022, Kerajaan Negeri memperuntukan sebanyak RM8.7 juta yang 
merangkumi peruntukan tambahan bagi Kejohanan Sukan Malaysia, perolehan 
peralatan pusat pemulihan dan rehabilitasi, perolehan senjata api untuk Pasukan 
Menembak Negeri Pahang serta perbelanjaan mengurus dan penyelenggaraan di 
Majlis Sukan Pahang termasuk penyelenggaraan dan pembaikan kemudahan sukan 
sedia ada bagi meningkatkan perkhidmatan infrastruktur dan pengurusan. 
 
Kerajaan Negeri juga memperuntukan sebanyak RM1.05 juta yang merangkumi 
perbelanjaan mengurus dan penyelenggaraan di Majlis Sukan Pahang termasuk kerja-
kerja membina baru dewan serbaguna dan berbumbung serta menaik taraf 
infrastruktur sedia ada. Semoga dengan peruntukan pembangunan ini dapat memberi 
keselesaan kepada pihak pengurusan dan atlet-atlet dalam menjalani latihan. 
 
Majlis Sukan Pahang juga telah merangka perancangan tempoh jangka panjang 
dengan memohon tanah seluas 24.3 ekar di Gambang bagi cadangan membina 
Kompleks Sukan Berprestasi Tinggi untuk memastikan perancangan pembangunan 
sukan negeri dapat mencapai sasaran. Selain itu, satu perjanjian persefahaman 
dengan Politeknik Muadzam Shah telah ditandatangani untuk menjadikan politeknik 
tersebut sebagai pusat latihan bagi sukan ragbi wanita Negeri Pahang.  
 
Kerajaan Negeri sedar akan isu peningkatan pengangguran di kalangan graduan dan 
belia di Negeri Pahang. Oleh itu, Kerajaan Negeri merangka Program Jaminan Kerja 
Raya…Oleh itu, Kerajaan Negeri merangka Program Jaminan Kerjaya dalam pelbagai 
bidang teknikal. Saya ulang lagi sekali Yang Berhormat Yang di-Pertua, oleh itu, 
Kerajaan Negeri merangka Program Jaminan Kerjaya bukan Kerja Raya, Kerjaya. 
Saya teringat Exco Kerja Raya, Dato’ Norul, dia perhati saya daripada tadi lagi.   
 
Oleh itu, Kerajaan Negeri merangka Program Jaminan Kerjaya dalam pelbagai 
teknikal dan keusahawanan. Seramai 1,060 usahawan daripada golongan asnaf, 
miskin bandar dan luar bandar, belia dan Orang Asli telah dilahirkan dari program 
usahawan fertigasi dan usahawan anchor yang mensasarkan peningkatan 
pendapatan sekitar RM7 juta bagi tahun 2022 untuk peserta-peserta program tersebut.  
Kerajaan Negeri juga mensasarkan 1,000 anak Pahang dibantu melalui program 
keusahawanan dengan peruntukan sebanyak RM8.2 juta. 
 
Yang Berhormat Yang di-Pertua,  

Kerajaan Negeri berhasrat untuk memupuk karakter, jati diri dan ciri-ciri kepimpinan 
dalam diri belia. Sasaran seramai 2,000 belia anak Pahang mengikuti program ini 
dengan peruntukan sebanyak RM1 juta. Kerajaan Negeri juga sedar program-program 
libat urus bersama belia perlu diadakan dan memperuntukan sebanyak RM4.2 juta. 
Kesemua program bersasar ini akan memberi impak kepada 187,500 orang di negeri 
ini. 
 
Umum mengetahui bahawa sektor Agro Makanan memerlukan modal yang tinggi 
untuk memulakan projek. Kerajaan Negeri Pahang berhasrat untuk mengadakan 
Program Agropreneur Pahang dengan pemberian geran pemula Agro Makanan 
dengan modal pemulaan RM10,000.00. Program ini terbuka kepada golongan muda 
berumur 18 hingga 30 tahun yang terpilih untuk menyertai projek fasa pertama di 
Tanaman Kekal Pengeluaran Makanan Tanjung Putus, Paya Besar di mana seramai 
90 peserta dengan melibatkan 90 ekar tanah, yang mana setiap seorang peserta 
mendapat seluas 1 ekar tanah dan modal permulaannya. Kerajaan Negeri 
memperuntukan sebanyak RM1 juta bagi fasa pertama ini kerana Kerajaan Negeri 
menyedari betapa pentingnya keusahawanan belia dan jaminan makanan.  
 
Agenda pemerkasaan anak muda Negeri Pahang sentiasa menjadi agenda utama 
Kerajaan Negeri dengan memastikan kualiti kesejahteraan kehidupan anak muda 
terpelihara dan sentiasa bersama dalam arus pembangunan negeri. Justeru itu, bagi 
merealisasikan hasrat Kerajaan Negeri terhadap pembangunan keusahawanan anak 
muda, satu konsep baharu perniagaan berpusat anak muda atau foodlawn yang akan 
dijenamakan sebagai ‘Cafe Kome’ telah diperkenalkan. Kerajaan Negeri telah 
memperuntukan sebanyak RM10 juta bagi keseluruhan projek ini dan sebagai projek 
perintis, Kerajaan Negeri melaksanakan projek ini di Kuantan dengan peruntukan 
sebanyak RM2.8 juta. Upacara peletakan batu asas telah pun diadakan pada 3 
Disember yang lalu. 
 
Kerajaan Negeri juga sedar bahawa belia yang mengalami impak pandemik COVID-
19 memerlukan bantuan keusahawanan. Untuk itu, Kerajaan Negeri melalui 
kerjasama bank tempatan menyediakan pinjaman mikro kredit I-Push tanpa faedah 
kepada pemohon yang layak. Untuk menjayakan Program I-Push ini, Kerajaan Negeri 
memperuntukan sebanyak RM20 juta pada tahun 2022. [Ahli Dewan menepuk meja]. 
 
Yang Berhormat Yang di-Pertua, 
 
Kerajaan Negeri sedar akan keperluan tanah bagi generasi anak-anak FELDA.  
Kawasan pocket land yang sebelum ini tidak dibenarkan untuk pembangunan telah 
dibatalkan dan keputusan ini membolehkan kawasan-kawasan pocket land ini 
dijadikan Rancangan Tanah Kelompok bagi tujuan kediaman dan tapak rumah bagi 
generasi anak-anak FELDA. [Ahli Dewan menepuk meja]. Langkah ini dapat 
memastikan tiada anak-anak generasi FELDA yang menumpang di rumah ibu bapa 
dengan memberi peluang kepada mereka untuk pemilikan tanah dan rumah bagi 
generasi anak muda FELDA. 
 
Kerajaan Negeri juga ingin memaklumkan, bahawa sebanyak RM1 bilion telah 
diluluskan oleh Kerajaan Pusat bagi keseluruhan Projek Perumahan FELDA, 
termasuklah projek Perumahan Belia FELDA dan Projek Perumahan Generasi Baru 
FELDA. Peruntukan ini juga melibatkan projek bagi menyiapkan Perumahan Baharu 
FELDA yang terbengkalai yang bernilai RM200 juta yang melibatkan 10 kawasan iaitu 
Keratong, Jengka 1, Jengka 6, Jengka 11, Jengka 12, Kampung Awah, Bukit Sagu, 
Sg. Retang, Kota Gelanggi 2, Bukit Tajau, Chini 3, Sungai Tekam dan Sungai Koyan. 

Yang Berhormat Tuan Yang di-Pertua, 
 
Berkuat kuasa 1 Januari 2022, Kerajaan Pusat melalui Belanjawan Tahun 2022 telah 
memperkenalkan Geran Padanan untuk memastikan semua golongan pekerja sendiri 
memiliki perlindungan keselamatan sosial.  Kerajaan Negeri Pahang melaksanakan 
inisiatif terunggul bagi memastikan rakyatnya yang menjadi… Kerajaan Negeri 
Pahang melaksanakan inisiatif terunggul bagi memastikan rakyatnya yang 
menjalankan aktiviti pekerjaan sendiri mendapat perlindungan yang optimum dengan 
menyediakan geran khas bagi menampung baki 20% kadar caruman perlindungan 
keselamatan sosial kategori kedua.   
 
5,000 individu bekerja sendiri B40 bakal menerima manfaat perlindungan keselamatan 
sosial secara percuma. Untuk merealisasikan hasrat ini, Kerajaan Negeri 
memperuntukan sebanyak RM233,000.00 iaitu bersamaan 20% daripada jumlah 
caruman sebenar.  
  
Yang Berhormat Tuan Yang di-Pertua, 
 
Negeri Pahang merupakan salah satu negeri pengeluar makanan yang berasaskan 
ternakan.  Jabatan Perkhidmatan Veterinar Negeri Pahang memainkan peranan yang 
sangat penting dalam pengeluaran makanan hasil ternakan meliputi daging, susu dan 
telur.  Untuk tahun 2022, jangkaan pengeluaran hasil ternakan adalah sebanyak 
RM1.4 bilion.   
 
Dalam mengimbangi pembangunan industri penternakan, Kerajaan Negeri menerusi 
agensi bertanggungjawab iaitu Jabatan Perkhidmatan Veterinar akan terus komited 
dalam menjamin kesihatan ternakan dan bebas dari penyakit yang mempunyai 
kepentingan ekonomi dan zoonotik.   
 
Justeru itu, bagi menyokong pelan pemulihan ekonomi khususnya dalam industri 
pen… penternakan di Negeri Pahang, Kerajaan Negeri memperuntukan sebanyak 
RM17.09 juta pada tahun 2022 khusus dalam bentuk pelbagai program dan insentif 
kepada warga penternak dan industri hiliran sebagai sokongan Kerajaan Negeri 
kepada kumpulan sasar ini. Ia diharap menjadi suntikan semangat kepada warga 
penternak dan usahawan hiliran yang berkaitan untuk sama-sama bangkit 
memperkasakan ekonomi negara.  
 
Yang Berhormat Tuan Yang di-Pertua, 
 
Negeri Pahang berada di kedudukan no.4 di Semenanjung Malaysia dan di kedudukan 
pertama bagi negeri Pantai Timur untuk pengeluaran ikan tangkapan. Bagi 
pengeluaran akuakultur pula, Negeri Pahang berada di kedudukan no.5 dalam 
Semenanjung Malaysia dan kedudukan pertama bagi negeri Pantai Timur. Manakala 
bagi pengeluaran perikanan darat pula, Negeri Pahang berada di kedudukan no.2 di 
Malaysia dan pertama di Pantai Timur. 
 
Bagi memastikan bekalan ikelan… bagi memastikan bekalan ikan mencukupi, 
beberapa usaha untuk memperkukuhkan kelestarian sumber perikanan telah pun 
diberikan penekanan. Antara usaha yang telah dilaksanakan bagi meningkatkan 
pengeluaran perikanan laut adalah seperti berikut:  
 
Pertama; Pemodenan vesel & teknologi penangkapan ikan. 
Kedua; Pengurusan Perikanan Tangkapan seperti menubuhkan Fisheries 
Management Plan. 

Ketiga; Pemutihan Vesel & Nelayan. 
Keempat; Exit Plan Pukat Tunda, Closed Season ataupun Area dan Pemuliharaan dan 
Perlindungan Sumber contohnya Marine Protected Area, Tukun Tiruan dan Santuari. 
 
Seterusnya, Pemerkasaan Monitoring, Control & Surveillance (MCS) melalui Vessel 
Monitoring System, Bot Peronda dan akhirnya Kolaborasi Penguatkuasaan, 
Pembangunan Komuniti Nelayan dengan wujudnya My Komuniti Perikanan, 
Penyelidikan, Pembangunan Modal Insan dan Perundangan. 
 
Yang Berhormat Tuan Yang di-Pertua, 
 
Strategi keempat dalam Belanjawan 2022 Negeri Pahang ini akan menyentuh pelan-
pelan pemulihan Pasca COVID-19. Ini adalah satu aspek yang sangat penting kerana 
kesan daripada pandemik COVID-19 ini dihadapi oleh semua golongan masyarakat di 
Negeri Pahang. Justeru itu, Kerajaan Negeri telah memberikan satu ikhtiar yang boleh 
dianggap terbaik dalam mengurus kesan pandemik COVID-19 ini. 
 
Bukan sahaja komited dengan menyalurkan pelbagai bantuan, pelbagai skim dan 
tawaran juga diperkenalkan untuk meringankan beban termasuk pengurangan dan 
pengecualian cukai tanah, melanjutkan tempoh akhir pembayaran cukai serta pelbagai 
lagi.  
 
Berkat komitmen Kerajaan Negeri bersama petugas barisan hadapan dan rakyat 
secara keseluruhannya, alhamdulillah, Negeri Pahang adalah di antara negeri terawal 
dapat beralih ke Fasa 4 Pelan Pemulihan Negara walaupun terdapat pelbagai cabaran 
terutama dari segi demografi dan keluasan sempadan negeri. 
 
Yang Berhormat Tuan Yang di-Pertua, 
 
Kutipan keseluruhan hasil tanah Negeri Pahang bagi tahun 2020 adalah berjumlah 
RM505.15 juta atau bersamaan dengan 120.91 peratus berbanding jumlah sasaran 
awal tahun 2020 yang telah ditetapkan Kerajaan Negeri iaitu sebanyak RM417.80 juta.  
 
Sasaran yang ditetapkan bagi kutipan hasil tanah Negeri Pahang untuk tahun 2021 
pula adalah berjumlah RM453.39 juta dengan jumlah kutipan hasil tanah sehingga 
berakhir 30 November 2021 adalah sebanyak RM492.46 juta iaitu bersamaan dengan 
108.6 peratus daripada jumlah sasaran yang ditetapkan pada awal tahun 2021. 
 
Susulan gelombang ketiga penularan wabak pandemik COVID-19 yang melanda 
negara, Kerajaan Negeri atas dasar prihatin telah bersetuju melanjutkan tempoh 
bayaran cukai tanah semasa sehingga 31 Ogos 2021. Ini bertujuan memberikan masa 
yang mencukupi dan sewajarnya kepada pemilik tanah berdaftar untuk menjelaskan 
cukai tanah semasa tahun 2021 dan seterusnya akan meningkatkan lagi kutipan cukai 
tanah semasa bagi tahun 2021.  
 
Pada masa yang sama, jumlah kutipan tunggakan cukai tanah Negeri Pahang 
sehingga berakhir 30 November 2021 adalah sebanyak RM90.67 juta dan jika 
dibandingkan pencapaian pada tahun 2020, kutipan tunggakan cukai tanah adalah 
RM56.79 juta.  Ini bermakna kutipan tunggakan cukai tanah Negeri Pahang pada 
tahun 2021 telah mencapai peningkatan sebanyak RM33.88 juta.  
 
Dalam usaha untuk memperkukuhkan dan memantapkan lagi tahap kecekapan 
urusan pentadbiran tanah Negeri Pahang yang mana secara tidak langsung 
menyumbang kepada peningkapan… kepada peningkatan kutipan hasil tanah, 

pihak… pihak Kerajaan Negeri melalui Pejabat Pengarah Tanah dan Galian Pahang 
(PTG) dan Pejabat Daerah Tanah (PDT) telah melaksanakan pelbagai inisiatif untuk 
mempercepatkan proses permohonan diterima setiap tahun.  
 
Penyelesaian tuntas tunggakan urusan permohonan tanah Kerajaan akan berperanan 
sebagai serampang dua mata dengan membantu meningkatkan lagi kutipan hasil 
daripada pembayaran premium dan cukai tanah serta pada maya… masa yang sama 
menyelesaikan isu-isu yang melibatkan permohonan tertunggak untuk sekian lama. 
 
Bagi tujuan membantu rakyat Negeri Pahang khususnya pemilik tanah berdaftar, 
Kerajaan Negeri telah bersetuju untuk melanjutkan tempoh bayaran cukai tanah tahun 
2021 bagi semua hak milik tanah di Negeri Pahang sehingga berakhir 31 Ogos 2021. 
Sehubungan dengan itu, pengiraan denda lewat menjelaskan cukai tanah hanya akan 
dikenakan mulai 1 September 2021.  
 
Pada masa yang sama, untuk memudahkan urusan pembayaran cukai tanah dalam 
tempoh pelaksanaan Perintah Kawalan Pergerakan (PKP) yang mana pemilik tanah 
menghadapi kesukaran untuk hadir ke PTG atau mana-mana Pejabat Tanah Daerah 
untuk membuat bayaran, pembayar cukai tanah di Negeri Pahang boleh membuat 
semakan cukai tanah dan membuat pembayaran secara dalam talian menerusi laman 
sesawang PTG menerusi bayaran dalam talian. 
 
Kerajaan Negeri Pahang juga telah bersetuju supaya remisyen kadar cukai tanah 
tahun 2021 dikekalkan se… sebagaimana yang diputuskan pada tahun 2020. Melalui 
keputusan pemberian remisyen kadar cukai tanah 2021, adalah diharap dapat 
memberi kelegaan dan ruang mencukupi kepada pemilik tanah berdaftar untuk 
menjelaskan cukai tanah semasa tahun 2021 sepenuhnya walaupun dalam 
mendepani cabaran pandemik COVID–19.  
 
Yang Berhormat Tuan Yang di-Pertua,  
 
Bercakap mengenai kecekapan pentadbiran kerajaan dalam menguruskan sumber 
negeri, Kerajaan Negeri Pahang tidak pernah melupakan jasa dan komitmen penjawat 
awam Negeri Pahang dalam memastikan agenda pembangunan negeri dan 
masyarakat dapat dicapai. Sebagai penghargaan Kerajaan Negeri kepada kakitangan 
awam, Kerajaan Negeri telah bersetuju untuk memberi insentif sebanyak RM1,200.00 
kepada setiap penjawat awam di bawah Pentadbiran Kerajaan Negeri bagi semua 
gred. Bayaran ini akan dikreditkan kepada mereka pada minggu ke-3 bulan Januari 
2022 dan melibatkan sebanyak lapan (8) ribu penjawat awam dengan peruntukan 
sebanyak RM9.6 juta. 

 
Yang Berhormat Yang di-Pertua, 
 
Setakat ini, Kerajaan Negeri telah membelanjakan 75.03 juta bagi tujuan perbelanjaan 
pengurusan dan operasi mencegah penularan COVID-19. Daripada jumlah tersebut, 
RM31.3 juta telah diagihkan melalui pakej Bantuan Prihatin Pahang yang telah 
dilaksanakan melalui empat (4) fasa khusus kepada golongan sasar yang terkesan 
akibat daripada pandemik ini. Untuk tahun 2022, Kerajaan Negeri meneruskan 
peruntukan sebanyak 30 juta ringgit bagi pakej Bantuan Prihatin Pahang dan 40 juta 
ringgit bagi membantu usaha ke arah endemik COVID-19 termasuk Operasi Perintah 
Kawalan Pergerakan Diperketatkan, Operasi Pusat Kuarantin dan Rawatan COVID-
19 dan Operasi Sekatan Jalan Raya. 

Kerajaan Negeri juga turut prihatin terhadap penggiat seni dan kebudayaan yang 
terkesan selepas pandemik COVID-19. Oleh itu, Kerajaan Negeri menyediakan 
peruntukan kebudayaan kepada kumpulan ini sebanyak RM500,000.00 melalui Majlis 
Kebudayaan Negeri Pahang untuk menjalankan aktiviti kebudayaan yang tertangguh 
akibat pandemik COVID-19. 
 
Industri pelancongan merupakan sektor yang sangat berpotensi di Pahang 
berdasarkan kepada aset-aset pelancongan yang kita miliki. Sehubungan dengan itu, 
Kerajaan Negeri secara serius akan melaksanakan Pelan Transformasi Sektor 
Pelancongan di Pahang bagi tahun 2022. Bagi meneruskan penyediaan infrastruktur 
dan prasarana pelancongan seluruh Negeri Pahang, Kerajaan Negeri akan 
memperuntukan sebanyak RM8.4 juta pada tahun 2022.  
 
Kerajaan Negeri Pahang melalui Tourism Pahang telah merangka dan merancang 
pelbagai strategi yang memberi penekanan ke arah usaha meningkatkan keyakinan 
pasaran untuk melancong semula akibat penularan wabak COVID-19 dengan 
kerjasama penggiat-penggiat industri di antaranya ialah penyediaan tawaran 
penginapan kreatif dengan kadar menarik oleh sektor perhotelan dengan menawarkan 
konsep Buy Now Travel Later dalam pelbagai media dalam tempoh Perintah Kawalan 
Pergerakan atau selepasnya dan meneruskan konsep Baucar Pelancongan.   
 
Kedua, Agensi Pelancongan akan menawarkan pakej-pakej inovatif bersesuaian 
dengan cita rasa pelancong tempatan, bekerjasama dengan pengusaha homestay 
untuk reka bentuk pakej baru dan meneruskan usaha Pelan Pemulihan Sektor 
Pelancongan Negeri Pahang iaitu melalui Travel Bubble dan meneruskan konsep 
Baucar Pelancongan. Kerajaan Negeri juga akan menggiatkan usaha promosi media 
melalui kerjasama dengan stesen TV dan radio milik kerajaan dan swasta bagi 
mempromosikan produk pelancongan di kalangan rakyat Malaysia serta 
mempergiatkan promosi dengan syarikat-syarikat pengiklanan swasta. 
 
Yang keempat, sentiasa memberi galakan kepada pengusaha-pengusaha homestay 
untuk menjual produk-produk kampung bagi meningkatkan sumber pendapatan dan 
akhirnya mempromosikan keunikan imej dan kekuatan sesebuah destinasi seperti 
Kuala Lipis; Heritage Meets Nature, Kuantan; Capital Connection,  Bentong;  Gateway 
to The East Coast, Raub; A Heritage of Gold Agro and Adventure dan Temerloh; 
Centre of Peninsular. 
 
Usaha untuk merancakkan sektor pelancongan bukan sahaja dapat menyumbang 
kepada pembangunan ekonomi negeri, tetapi yang paling penting, dapat 
menghidupkan kembali sektor yang menjadi tulang belakang ekonomi dan sara hidup 
rakyat Negeri Pahang. Pada tahun 2022, Kerajaan Negeri Pahang akan menganjurkan 
Pertandingan Kayak bertaraf dunia yang kita namakan sebagai Pahang Ocean Canoe 
International Challenge. Pertandingan ini akan menggunakan jajaran persisiran pantai 
sepanjang lebih 240 kilometer, iaitu daripada Pantai Hiburan Rompin hingga ke Pantai 
Cherating. Ia juga dijadualkan berlangsung selama lima (5) hari dan melibatkan 
anggaran 900 peserta termasuk dari luar negara.  
 
Penggunaan terkini live streaming bertaraf antarabangsa seperti dibuat di dalam acara 
lumba basikal antarabangsa di Malaysia akan digunakan sepanjang tempoh 
kejohanan tersebut. Siaran langsung selama 2 hingga 3 jam akan turut menyiarkan 
Tourism Pahang secara keseluruhannya. Ruang siar yang begitu panjang akan 
memberikan ruang kepada pihak Tourism Pahang menyiarkan aset-aset tempat 
pelancongan selain daripada tempat perlumbaan yang dipromosikan sepanjang acara 
berlangsung. Ini bermakna promosi Genting Highlands, Cameron Highlands, Taman 

Negara, Fraser’s Hill dan kesemua tempat yang tidak terlibat secara langsung dengan 
acara ini akan turut dipromosikan semasa live streaming. 
 
Pahang Ocean Canoe International Challenge akan menjadi mercu tanda baharu 
dalam sektor pelancongan Negeri Pahang khususnya dan Malaysia amnya. 
 
Yang Berhormat Yang Di-Pertua, 

 
Bagi mendepani kesan pandemik COVID-19 yang dialami oleh golongan B40 yang 
kebanyakannya merupakan penyewa di projek-projek Perumahan Awam Kos Rendah, 
Kerajaan Negeri telah mempertimbangkan untuk memberikan moratorium 
pembayaran ansuran bulanan sewa beli untuk PAKR seluruh Negeri Pahang selama 
dua (2) bulan pada tahun 2022. Jumlah sewaan bulanan bagi PAKR di Negeri Pahang 
adalah dianggarkan RM330,000.00 sebulan. Ini akan melibatkan jumlah peruntukan 
keseluruhan sebanyak RM660,000.00. 
 

Kerajaan Negeri bersetuju untuk memberikan bantuan makanan ternakan ikan kepada 
100 pengusaha ternakan ikan dalam sangkar di seluruh 10 daerah yang berkaitan di 
Negeri Pahang yang terjejas disebabkan pandemik COVID-19. Pemberian makanan 
ini dijangka dapat menampung kos operasi penternak untuk sepusingan ternakan bagi 
satu petak sangkar dengan sasaran pengeluaran sebanyak 600 kilogram hasil 
ternakan. Sebanyak 10 beg makanan jenis starter dan 50 beg makanan jenis grower 
dapat dibekalkan kepada seorang penternak dengan nilai RM5,000.00 bagi tempoh 8 
bulan ternakan ikan patin. Cadangan bantuan ini melibatkan implikasi kewangan 
keseluruhan sebanyak RM500,000.00. 
 
Di samping itu juga, Kerajaan Negeri juga bersetuju untuk meluluskan pemberian 
bantuan in-kind ataupun dalam bentuk barangan kepada kira-kira 380 orang nelayan 
darat seluruh Negeri Pahang yang terjejas akibat pandemik COVID-19. Butiran 
peralatan adalah seperti jala, jaring dan peralatan keselamatan dengan nilai 
RM1,000.00 seorang. Cadangan bantuan ini melibatkan implikasi kewangan 
keseluruhan sebanyak RM380,000.00. 
 
Yang Berhormat Yang Di-Pertua, 

Pada tahun ini juga, Kerajaan Negeri menerima peruntukan dari Kerajaan Pusat 
berjumlah RM10 juta bagi melaksanakan Program Strategik Memperkasa Rakyat dan 
Ekonomi. Sebanyak 180 projek di seluruh daerah di Negeri Pahang sedang 
dilaksanakan. Sehingga kini kemajuan projek telah mencapai 91.64 peratus. Sedikit 
sebanyak peruntukan yang disalurkan ini dapat membantu kontraktor-kontraktor kecil 
yang terjejas dengan pandemik COVID-19.  
 
Pada tahun 2022, Kerajaan Negeri melalui Pahang Skills telah diperuntukan sebanyak 
RM7.08 juta. Pentingnya reskilling dilaksanakan bagi membantu mereka yang 
kehilangan pekerjaan ketika pandemik untuk menyertai dunia pekerjaan berteknologi 
tinggi. Pahang Skills meletakkan sasaran sebanyak lima (5) program dalam bidang 
baharu diperkenalkan pada tahun 2022 yang membuka sekurang-kurangnya 100 
peluang kepada anak Pahang untuk mengikuti program yang berimpak tinggi. 
Seterusnya, Pahang Skills juga telah diluluskan peruntukan di mana sebahagian iaitu 
RM1.88 juta bagi tujuan 16 projek penyelenggaraan bangunan dan kampus bagi 
menambah baik kualiti perkhidmatan, keselamatan dan kemudahan latihan di Pahang 
Skills. Pahang Skills menawarkan kursus baharu dalam bidang Aeroangkasa, Logistik 
Bersepadu, Pertanian Pintar, Kepintaran Buatan, Machine Learning, dan Cloud 



. . . . ..   
 

 Penyata Rasmi 
 Dewan Negeri   

PR: M2P4D14 (06.12.21)                                                                                                                      52                                                                  

Computing, sejajar dengan keperluan pembangunan dan perindustrian di Negeri 
Pahang.  
 
Manakala sebanyak sembilan (9) projek yang dirancang bagi tujuan mewujudkan 
pusat kecemerlangan latihan di Pahang Skills. Bidang-bidang yang difokuskan melalui 
bajet ini adalah Creative Content, Drone, Renewable Energy, Internet of Things, Cyber 
Security & Big Data serta Small & Medium Enterprise. Bidang-bidang baru ini adalah 
selari dengan era Revolusi Perindustrian Ke-4 yang menjadi tumpuan Kerajaan Negeri 
bagi memperkasakan kualiti pendidikan dan menghasilkan tenaga kerja yang berdaya 
saing dan berteknologi. Ia secara langsung akan membantu Kerajaan Negeri 
meningkatkan tahap ekonomi dengan lebih cekap dan berkesan. 
 
Dalam usaha pemulihan industri, khususnya Perusahaan Kecil Sederhana, pihak 
Pahang Skills telah terpilih oleh Malaysian Productivity Corporation sebagai Training 
Centre bagi melaksanakan Program MYRESKILLS Internet of Things  melalui Program 
PENJANA - Malaysian Productivity Corporation. Di bawah program ini, Pahang Skills 
diamanahkan untuk melatih sebanyak 250 syarikat di Negeri Pahang yang akan 
melibatkan seramai 1,000 orang peserta. Sebagai permulaan bagi tahun 2021, pihak 
Pahang Skills mensasarkan untuk melatih sebanyak 100 buah syarikat Perusahaan 
Kecil Sederhana dan selebihnya akan dibawa ke tahun 2022. Antara objektif program 
ini adalah untuk melatih syarikat mengaplikasi Internet of Things di dalam pengurusan 
ataupun operasi syarikat iaitu daripada kaedah konvensional kepada digital dalam 
usaha meningkatkan produktiviti syarikat.  
 
Program intervensi sosial di kawasan komuniti rentan merupakan antara agenda yang 
menjadi fokus kerajaan dalam memastikan pembangunan sosial di kalangan komuniti 
ini dapat dipertingkatkan.  
 
Masalah gejala sosial di kalangan komuniti ini yang juga merupakan mereka yang 
dikategorikan sebagai miskin bandar, mesti diselesaikan dengan cekap kerana ia turut 
melibatkan isu-isu sosial termasuklah isu keselamatan.  
 
Di bandar raya Kuantan, apabila kita sebut sahaja Jalan Wong Ah Jang, Yang 
Berhormat YB. Sim ada tak sini. Di bandar raya Kuantan, apabila kita sebut sahaja 
Jalan Wong Ah Jang sudah semestinya terdapat persepsi negatif yang timbul di fikiran 
orang ramai. Ia dikaitkan dengan aktiviti-aktiviti pelacuran, penyalahgunaan dadah dan 
pelbagai lagi aktiviti maksiat yang lain.  
 
Satu program intervensi sosial telah dilaksanakan oleh Kerajaan Negeri membabitkan 
pelbagai agensi antaranya Majlis Bandaraya Kuantan (MBK), Majlis Ugama Islam dan 
Adat Resam Negeri Pahang (MUIP), Yayasan Pahang (YP), Unit Pembangunan 
Wanita (UPW), Pertubuhan Dapur Infaq Ummah telah berjaya melakukan satu 
transformasi positif kepada golongan rentan dan gelandangan di kawasan tersebut.  
 
Kebanyakan anak-anak di kawasan tersebut merupakan anak yang ‘tidak sah 
tarafnya’ yang sebelum ini tidak boleh membaca, menulis dan mengira telah pun diberi 
bimbingan dari segi pendidikan akademik dan pendidikan moral. Kini ramai di antara 
mereka sudah boleh membaca, menulis, mengira dan mengaji al-Quran. [Ahli-ahli 
Dewan tepuk meja].  
 
Ahli-ahli Yang Berhormat kalau ada masa dan kelapangan boleh pergi di Jalan Wong 
Ah Jang. Kalau sebelum ini ada… ada yang pergi sebelum ini dia boleh tengok 
perubahan. Yang pusat snooker telah ditukarkan kepada surau. Dan ada juga 
program-program intergrasi dan sebagainya. Saya ucapkan syabas dan tahniah 

kepada semua agensi yang terlibat dan sudah tentulah syabas dan tahniah saya 
kepada Exco Kebajikan di mana saya telah er… melontarkan satu cabaran kepada 
beliau supaya menukarkan imej negatif kepada imej positif di Jalan Wong Ah Jang dan 
ianya telah berakhir. Syabas dan tahniah.  
 
Berdasarkan analisis demografi, lepas ini Yang Berhormat Tuan Yang di-Pertua kita 
nak pergi ke daerah lain pula. Yang Berhormat daripada Lanchang mencadangkan di 
Temerloh kerana ada juga kawasan-kawasan yang… yang tidak sihat. Mungkin YB. 
Lanchang boleh calonkan atau telah dikenal pasti. 
 
Berdasarkan analisis demografi, populasi Komuniti Rentan di Lorong Wong Ah Jang 
dan Jalan Pasar adalah seramai 172 Ketua Isi Rumah yang terdiri daripada 92 lelaki 
dan 80 perempuan dengan jumlah tanggungan sebanyak 157 orang, menjadikan 
jumlah Komuniti Rentan seramai 329 orang. Daripada 172 orang Ketua Isi Rumah, 19 
orang daripadanya adalah ibu tunggal, 56 orang telah berkahwin dan 91 orang adalah 
bujang. Demografi pendapatan golongan ini adalah 122 orang tidak bekerja 
selebihnya pendapatan keluarga di bawah RM1,000.00.  
 
Golongan ini juga telah mendapat peluang pekerjaan yang baru melalui beberapa 
usaha kerjasama iaitu projek fertigasi bersama pihak Yayasan Pahang seramai lima 
(5) orang peserta dan peluang pekerjaan melalui agensi seperti TMG, De Rhu Resort 
dan UIAM. Pihak MBK mengaktifkan aktiviti komersial yang memberi peluang 
pekerjaan kepada golongan rentan seperti aktiviti jualan bundle serta ‘pasar karat’ dan 
telah beroperasi pada setiap hari Sabtu dan Ahad di mana jumlah semasa peniaga 
adalah seramai 162 orang peniaga. Manakala pihak Yayasan Pahang bersama NGO 
memfokuskan kepada program-program Jaminan Kerjaya.  
 
Aktiviti pembangunan dalam proses pelaksanaan di bawah pihak MBK 
memperuntukan sebanyak RM1.17 juta bagi aktiviti pembangunan infrastruktur dan 
jalan, pencahayaan, lorong kecil, pemasangan CCTV dan mural. Pihak MUIP 
memperuntukan sebanyak RM144,300.00 bagi aktiviti pembangunan insan Komuniti 
Rentan Wong Ah Jang. Pihak Yayasan Pahang memperuntukan sebanyak 
RM150,000.00 bagi program intervensi.  
 
Melalui program ini, Majlis Bandaraya Kuantan telah menerima anugerah daripada 
Pertubuhan Kesihatan Sedunia (WHO) di bawah kategori ‘Penglibatan Bersama 
Kumpulan Rentan untuk Penjagaan dan Perlindungan Ketika Pandemik COVID-19’. 
Tahniah sekali lagi saya ucapkan.[Ahli-ahli Dewan tepuk meja]. 
 
Yang Berhormat Tuan Yang di-Pertua,  
 
Bagi memastikan semua strategi yang dibentangkan kepada Dewan Yang Mulia pada 
hari ini dapat dicapai, Kerajaan Negeri telah menggariskan strategi terakhir iaitu 
pemantapan pentadbiran kerajaan. Bukanlah sesuatu yang mudah untuk kita pastikan 
bahawa segala yang dibentang dapat ditunaikan bagi memuaskan hati semua pihak, 
tetapi dengan kecekapan pentadbiran yang cekap, efisen dan berkualiti, segala 
perancangan akan dapat kita tunaikan.  
 
Justeru, sudah semestinya sebahagian daripada peruntukan ini, akan disalurkan 
kepada agensi-agensi bagi memastikan tahap kecekapan pentadbiran mereka 
menjadi lebih mantap.  
 
Pada masa yang sama, untuk memudahkan urusan pembayaran cukai tanah dalam 
tempoh pelaksanaan Perintah Kawalan Pergerakan (PKP) yang mana pemilik tanah 



. . . . ..   
 

 Penyata Rasmi 
 Dewan Negeri   

PR: M2P4D14 (06.12.21)                                                                                                                      54                                                                  

menghadapi kesukaran untuk hadir ke PTG atau mana–mana PDT untuk membuat 
bayaran, pembayar cukai tanah di Negeri Pahang boleh membuat semakan cukai 
tanah dan membuat pembayaran secara dalam talian menerusi laman sesawang PTG 
menerusi bayaran atas talian. 
 
Inisiatif dan Program Digital Kerajaan Negeri melalui PahangGo mengandungi tiga (3) 
teras utama iaitu Infrastruktur Digital, Kerajaan Digital dan Inklusif Digital. Pelbagai 
program yang khusus bagi melancarkan dan menambah baik sistem penyampaian 
kerajaan dilaksanakan pada tahun 2022 dengan kos sebanyak RM16.33 juta.  
 
Kerajaan Negeri melalui Pejabat Pengarah Tanah dan Galian Pahang dalam proses 
melaksanakan e-Tanah dan kos keseluruhan bagi projek ini adalah RM128 juta secara 
Inisiatif Pembiayaan Swasta bersama syarikat yang dipilih. Negeri Pahang menjadi 
negeri yang ke-4 melaksanakan e-Tanah pada tahun 2022 dan pendigitalan 
pengurusan tanah untuk mengekang ketirisan hasil dan meningkatkan sistem 
penyampaian kerajaan.  
 
Yang Berhormat Tuan Yang di-Pertua,  
 
Pusat Pentadbiran Sultan Ahmad Shah (PPSAS) yang sedang dibina di KotaSAS 
dalam peringkat akhir penyiapan dan proses perpindahan dijangka akan dilaksanakan 
secara berperingkat bermula bulan Mac 2022.  
 
Untuk itu, Kerajaan Negeri telah memperuntukan RM750,000.00 bagi tujuan 
kelancaran proses perpindahan aset dari Wisma Sri Pahang ke PPSAS. Kerajaan 
Negeri juga memperuntukan RM250,000.00 bagi tujuan proses perolehan aset dan 
inventori yang tidak termasuk dalam kos projek. Jumlah keseluruhan peruntukan bagi 
tahun 2022 adalah sebanyak RM1 juta. 
 
Yang Berhormat Tuan Yang di-Pertua, 
 
Kampung Baru merupakan penempatan manusia yang diwujudkan semasa zaman 
darurat iaitu tahun 1948 hingga 1960 bagi tujuan membanteras ancaman komunis. Di 
Negeri Pahang, terdapat 62 kampung baru. Pelantikan Ahli Jawatankuasa Kemajuan 
Dan Keselamatan Kampung (Kampung Baru) (JKKKB) dibuat melalui Mesyuarat 
Majlis Mesyuarat Kerajaan Pahang (MMK) melibatkan lantikan seramai 13 orang.  
 
Peruntukan bagi bayaran elaun kepada Pengerusi, Setiausaha dan pengurusan 
mesyuarat adalah menggunakan peruntukan Kementerian Perumahan dan Kerajaan 
Tempatan (KPKT) yang dikreditkan secara terus ke akaun JKKKB. Kerajaan Negeri 
pada masa yang sama menyediakan elaun mesyuarat kepada Pengerusi, Setiausaha 
serta elaun pengendalian mesyuarat berjumlah RM111,600.00.  
 
JKKKB memainkan peranan utama dalam menghubungkan masyarakat di Kampung 
Baru dengan agensi ataupun dengan jabatan Kerajaan Negeri. Hal ini bertujuan bagi 
memudahkan penyelarasan sesuatu dasar ataupun agenda pembangunan Negeri di 
semua peringkat masyarakat. Selain itu, JKKKB juga dipertanggungjawabkan untuk 
membantu Kerajaan Negeri menangani masalah kemiskinan, pendidikan, kesihatan 
dan isu-isu berbangkit di kalangan masyarakat Kampung Baru. Struktur dan kegiatan 
JKKKB sentiasa diperkemaskan selaras dengan fungsi Jawatankuasa Keselamatan 
dan Kemakmuran Kampung (JKKK) di Negeri ini.  
 
Kerajaan Negeri telah melaksanakan kajian persempadanan JPKK bertujuan… JPKK 
lah. Jawatankuasa Pembangunan dan Keselamatan Kampung (JPKK) yang bertujuan 

untuk menilai kewajaran bagi pertambahan, percantuman dan pengurangan JPKK di 
Negeri Pahang. Susulan itu, sebanyak 66 JPKK Negeri Pahang adalah dicadangkan 
untuk penubuhan baharu dan tiga (3) JPKK digabungkan daripada 543 JPKK sedia 
ada menjadikan keseluruhan 606 JPKK. Inisiatif ini dibuat untuk memastikan tiada 
rakyat yang tercicir dan terlepas pandang dalam memberi perkhidmatan yang efisen 
serta bantuan kepada rakyat yang memerlukan. Jika sebelum ini elaun yang diterima 
JPKK adalah RM500.00, Kerajaan Negeri memberikan tambahan RM250.00 
menjadikannya RM750.00.  

 
Ini merupakan tambahan peruntukan daripada peruntukan tahun 2021 sebanyak 7.66 
juta ringgit. Kenaikan elaun Jawatankuasa Pembangunan Keselamatan Kampung 
(JPKK) Negeri Pahang ini memberikan implikasi tambahan berjumlah RM1.69 juta. 
 
Yang Berhormat Tuan Yang di-Pertua, 
 
Belanjawan Tahun 2022 Kerajaan Negeri Pahang yang dibentangkan hari ini dengan 
peruntukan 1.031 bilion ringgit. Ini menunjukkan peningkatan Belanjawan Negeri 
meningkat dari tahun ke tahun. Semua ini tidak dapat dicapai tanpa adanya kestabilan 
politik di mana kesinambungan kepimpinan yang terdahulu yang telah meletakkan 
asas pentadbiran yang kukuh menjadi pendorong kepada saya untuk melakukan apa 
yang terbaik untuk negeri yang disayangi dan rakyat yang sentiasa di hati.  
 
Selama 42 bulan dua minggu dengan takdir Allah Subhanahu Wata’ala, saya diberi 
kepercayaan menerajui Kerajaan Negeri Pahang, bersama rakan-rakan Exco 
Kerajaan Negeri, rakan-rakan Ahli Yang Berhormat, Setiausaha Kerajaan Negeri, 
pegawai tertinggi Kerajaan Negeri, pegawai kanan negeri dan pegawai-pegawai 
daerah serta anak-anak syarikat Negeri Pahang yang sentiasa cuba melakukan 
penambahbaikan untuk kemajuan negeri bagi manfaat rakyat dari semasa ke semasa. 
Berkata sama sekata, berdiri sama sebaris dan bergerak sama sederap dalam satu 
pasukan. 
 
Belanjawan ini menepis dakwaan pihak tertentu yang meramalkan Pahang akan 
menghadapi krisis kewangan yang teruk malahan mengatakan Pahang gagal mungkin 
gagal membayar gaji penjawat awam selepas PRU yang lalu kerana ketika itu 
Kerajaan Negeri tidak sealiran dengan Kerajaan Pusat. Namun, dengan izin Allah, 
Alhamdulillah kita telah menunjukkan bahawa Pahang mampu berdikari. Inilah 
Pahang! This is Pahang! Dengan izin Tuan Yang di-Pertua. 
 
Yang Berhormat Tuan Yang di-Pertua, 
 
Belanjawan Tahun 2022 ini bersifat inklusif bukan hanya libat urus di kalangan 
pembuat dasar malahan mengambil kira pandangan rakyat dari segenap lapisan 
masyarakat dan kelompok termasuklah pandangan yang dilontarkan di portal e-
belanjawan Negeri Pahang dan media sosial untuk dipertimbangkan menjadi intipati 
Belanjawan Tahun 2022 Negeri Pahang. 
 
Kata orang tua-tua, “yang dimakan rasa, yang dilihat rupa dan yang didengar bunyi”. 
Maksudnya tiap-tiap satu pekerjaan itu hendaklah sempurna baik pada rupa, 
pendengaran dan perasaan. Begitulah juga harapan saya terhadap Belanjawan 
Negeri Pahang Tahun 2022 ini akan dapat menyentuh jiwa setiap dari kita. 
 
Pada Sidang DUN kali ini, saya ingin merakamkan jutaan terima kasih kepada semua 
pihak yang telah sama-sama berjuang memerangi pandemik COVID-19 yang melanda 
seperti PDRM, tentera, petugas kesihatan, Pegawai-pegawai Daerah, Pegawai  

Kerajaan Persekutuan dan Negeri, MTSP dan Sukarelawan NGO serta ramai lagi yang 
terlibat secara langsung dan tidak langsung yang tidak dapat saya sebutkan satu 
persatu. 
 
Kemuncak kepada segalanya ialah persembahan ucapan setinggi-tinggi junjung kasih 
ke sisi Kebawah Duli Yang Maha Mulia Sultan Pahang yang juga Kebawah Duli Yang 
Maha Mulia Seri Paduka Baginda Yang di-Pertuan Agong, Al-Sultan Abdullah 
Ri'ayatuddin Al-Mustafa Billah Shah Ibni Almarhum Sultan Haji Ahmad Shah Al-
Musta’in Billah, Kebawah Duli Yang Maha Mulia Seri Paduka Baginda Raja Permaisuri 
Agong Tunku Hajah Azizah Aminah Maimunah Iskandariah binti Almarhum Al-
Mutawakkil Alallah Sultan Iskandar Al-Haj dan Kebawah Duli Yang Maha Mulia 
Pemangku Raja Pahang, Tengku Mahkota Tengku Hassanal Ibrahim Alam Shah Ibni 
Al-Sultan Abdullah Ri'ayatuddin Al-Mustafa Billah Shah. Ampun Tuanku.  
 
Yang Berhormat Tuan Yang di-Pertua, 
 
Kepada Allah kita berserah, kepada Allah kita memohon agar Negeri Pahang ini 
sentiasa dalam RahmatNya, aman makmur demi manfaat bersama. 
 

Terbang tinggi si rama-rama,  
Hinggap sekejap di dahan tunggal, 
Belanjawan Pahang dicorak bersama, 
Semua golongan tidak tertinggal. 
 
Hinggap sekejap di dahan tunggal, 
Dahan tunggal diikat tali,  
Semua golongan tidak tertinggal, 
Inilah tanda Kerajaan Pahang peduli. 
 
Dahan tunggal diikat tali, 
Dikerat untuk jadikan sakti, 
Inilah tanda kerajaan peduli, 
Tiada janji, lihatlah bukti. 

 
Yang Berhormat Tuan Yang di-Pertua, 
 
Saya dengan ini membentangkan Belanjawan 2022 dan saya mohon mendapat 
sokongan semua, insya-Allah. 
 
Saya mohon mencadangkan. 
 
Wabillahi Taufik Walhidayah Wassalamualaikum Warahmatullahi Wabarakatuh 
 
YB. YANG DI-PERTUA DEWAN 
 
Sila Yang Berhormat. 
 
YB. TUAN IR. RAZALI BIN KASSIM 
 
YB. Dato’ Sri Yang di-Pertua, saya mohon izin menyokong cadangan ditutup. 

YB. YANG DI-PERTUA DEWAN 
 
Daun selasih daun peraga, 
Hidup subur merata-rata, 
Bajet mantap rakyat lega, 
Itulah hasrat MB kita. 
 

Ahli-ahli Yang Berhormat sekalian,  
 
Rang undang-undang ini telah dicadang dan disokong untuk dibaca pada kali yang 
kedua. Sebelum perkara ini dibuka bagi dibahaskan sukacita saya menarik perhatian 
Yang Berhormat sekalian kepada peraturan 66 (2) Peraturan-peraturan Majlis 
Mesyuarat Dewan Negeri Pahang bahawa perbahasan mengenai rang undang-
undang ini mestilah ditangguhkan sekurang-kurangnya satu jam. Oleh itu, perbahasan 
atas rang undang-undang ini akan dimulakan pada hari esok, Selasa 7 Disember 2021 
dan akan dibahaskan bersekali dengan Usul Anggaran Pembangunan dan Perbekalan 
Air 2022 yang akan dibentangkan sebentar lagi.  
 
Sekarang mesyuarat beralih kepada aturan urusan mesyuarat selanjutnya. 

 
 

USUL 
 

SETIAUSAHA DEWAN 
 
Perkara keenam: Usul.  
 
Usul Anggaran Pembangunan Dan Perbekalan Air 2022. Yang Amat Berhormat 
Menteri Besar Pahang akan membawa cadangan.  
 
YB. DATO’ SRI HAJI WAN ROSDY BIN WAN ISMAIL 
  
Yang Berhormat Dato’ Sri Yang di-Pertua,  
 
Saya mohon izin untuk membawa satu usul di Dewan Yang Mulia ini yang berbunyi 
bahawa Dewan ini mengikut peruntukan seksyen 9 Akta Kumpulan Wang 
Permohonan Negeri dan mengikut ketetapan yang menubuhkan Kumpulan Wang 
Pembangunan dan Kumpulan Wang Perbekalan Air dengan ini bersetuju meluluskan 
anggaran perbelanjawan bagi tahun 2022 daripada Kumpulan Wang tersebut itu 
sebagai mana yang ditetapkan dalam di dalam rang anggaran perbelanjaan dalam 
bahagian 2 dan 3 2022 yang dibentangkan dalam persidangan ini sebagai Kertas DN 
24/2021. 
 
Yang Berhormat Dato’ Sri Yang di-Pertua, 
 
Saya berharap usul yang saya bentangkan hari ini akan mendapat sokongan dan 
kelulusan Dewan Yang Mulia ini. 
 
YB. YANG DI-PERTUA DEWAN 
 
Menyokong? 

YB. DATO’ NOR AZMI BIN MAT LUDIN 
 
Yang Berhormat Dato’ Sri Yang di-Pertua,  
 
Saya mohon menyokong usul yang telah dibawa oleh Yang Amat Berhormat Menteri 
Besar Pahang.  
 
YB. YANG DI-PERTUA DEWAN 
 
Terima kasih. Ahli-ahli Yang Berhormat sekalian, seperti yang saya maklumkan saya 
akan menempohkan perbahasan usul ini untuk dibahaskan bersama-sama dengan 
rang undang-undang Perbekalan (2022) 2021 pada hari esok, Selasa 7 Disember 
pada jam 9.30 pagi. Untuk makluman Ahli-ahli Yang Berhormat saya akan 
menyediakan selama dua hari iaitu pada 7 dan 8 Disember 2021 di mana jadual yang 
telah diedarkan kepada Ahli-ahli Yang Berhormat untuk mengambil bahagian dalam 
perbahasan dan yang telah dibincangkan bersama ketua-ketua parti. Saya berharap 
Ahli Yang Berhormat mematuhi jadual yang telah disyorkan. 
 
Penyusunan dan penggiliran ini akan memudahkan Ahli-ahli Yang Berhormat 
membuat persediaan yang lebih rapi dengan hujah-hujah lebih fokus dan mantap. 
Dalam tempoh masa selama 15 minit setiap Yang Berhormat, akan membolehkan 
semua Ahli-ahli Yang Berhormat mengambil bahagian dalam perbahasan bajet yang 
dibentangkan sebentar tadi secara lebih saksama.  
 
Baiklah Ahli-ahli Yang Berhormat saya suka juga memaklumkan bahawa pada petang 
ini acara sukan riadah boling… boling akan diadakan jam 3 petang di Kuantan 
Megalanes Tingkat 3, Berjaya Megamall dengan kerjasama Majlis Sukan Pahang. 
Secara tidak langsung acara sukan ini akan mengukuhkan lagi hubungan dakwah, 
hubungan ukhuwah dan kasih sayang serta merealisasikan konsep Keluarga Pahang 
Keluarga Malaysia di samping membina tubuh badan yang sihat sepertimana yang 
dihasratkan oleh Yang Amat Berhormat Menteri Besar. Saya berharap semua Ahli-ahli 
Yang Berhormat berkelapangan akan boleh mengambil bahagian. Saya 
menempohkan sesi pagi ini dan sepertimana maklum kita akan bersidang semula 
pada hari esok, 7 Disember 2021 hari Selasa, jam 9.30 pagi. 
 
Saya berharap Ahli-ahli Yang Berhormat dapat bergerak keluar dengan tertib tidak 
berpusu-pusu di pintu dan mematuhi penjarakan fizikal. Mesyuarat ditempohkan, 
sekian terima kasih. Wasalammualaikum warahmatullahi wabarakatuh. 

 
[Persidangan ditempohkan pada pukul 1.45 tengah hari] 

 Urusetia 
 Dewan Negeri  
 Penyata Rasmi 
 Dewan Negeri  

 
 

MESYUARAT KE-2 PENGGAL KE-4 
DEWAN NEGERI PAHANG KE-14 

DI DEWAN NEGERI, WISMA SRI PAHANG, KUANTAN. 
  
 
 

           Hari Kedua         :   07 Disember 2021 (Selasa) 
 

           Masa                   :    9.30 Pagi 
 

 
HADIR: 
 
Yang Berhormat Yang di-Pertua Dewan Negeri Pahang 
Dato’ Sri Haji Ishak bin Haji Muhamad,  
SSAP., SIMP., DSAP., DIMP., AMP., PKC. 
 
Yang Amat Berhormat Menteri Besar Pahang         

Dato’ Sri Haji Wan Rosdy bin Wan Ismail,  -   Jelai 
SSAP., SUMW., DSAP., DIMP., SMP., AMP.       
Pengerusi Jawatankuasa:  
Jawatankuasa Perancangan, Kewangan, Tanah, Sumber Asli, Tenaga dan Air. 
Jawatankuasa Pelaburan, Perindustrian dan Ekonomi. 
 
 

Yang Berhormat Dato’ Sri Haji Mohd. Sharkar bin Haji Shamsudin,  -     Lanchang 
SSAP., SIMP., DSAP., DIMP.        
Pengerusi Jawatankuasa Pelancongan, Kebudayaan, Alam Sekitar, 
Perladangan dan Komoditi 
 
 

Yang Berhormat Dato’ Sri Haji Ir. Mohd. Soffi bin Tan Sri Abd Razak,  - Benta 
SSAP., SIMP., DSAP., DIMP., AMP.       
Pengerusi Jawatankuasa Pertanian, Industri Asas Tani dan Bioteknologi 
 
 
Yang Berhormat Dato’ Sri Hajah Shahaniza binti Shamsuddin,  -    Kuala Sentul 
SSAP., DIMP., AMP., BCM.        
Pengerusi Jawatankuasa Perpaduan, Kebajikan Masyarakat,  
Pembangunan Wanita dan Keluarga 

 
 
Yang Berhormat Dato’ Sri Syed Ibrahim bin Syed Ahmad, -   Kerdau  
SSAP., DIMP., AMP., AMN.        
Pengerusi Jawatankuasa Hal Ehwal Agama Islam dan Pendidikan 

 
Yang Berhormat Dato’ Sri Norolazali bin Sulaiman, - Guai  
SSAP., DIMP.          
Pengerusi Jawatankuasa Kerja Raya, Pengangkutan dan Kesihatan 

 
 
Yang Berhormat Dato’ Sri Mohd. Johari bin Hussain,   -    Tioman  
SSAP., DIMP., PPA.         
Pengerusi Jawatankuasa Sumber Manusia, Belia, Sukan dan  
Badan-badan Bukan Kerajaan 

Yang Berhormat Dato’ Abd. Aziz bin Haji Mat Kiram,    -    Batu Talam 
DIMP., SMP., AMP., KMN., PJK.       
Pengerusi Jawatankuasa Pembangunan Luar Bandar Dan  
Hal Ehwal Orang Asli 

 
 
Yang Berhormat Dato’ Mohammad Fakhruddin bin Mohd. Ariff,  -    Bebar 
DSAP., DIMP., AMP., AMN., PKT.        
Pengerusi Jawatankuasa Sains, Teknologi, Inovasi, Komunikasi  
dan Multimedia 

 
 
Yang Berhormat Dato’ Nazri bin Ngah,  
DSAP., DIMP.         -    Pulau Tawar 
Pengerusi Jawatankuasa Hal Ehwal FELDA, Koperasi, Usahawan  
dan Hal Ehwal Pengguna 

 
 
Yang Berhormat Dato’ Abd Rahim bin Muda,     -    Lepar 
DSAP., AMP., PKC. 
Pengerusi Jawatankuasa Kerajaan Tempatan dan Perumahan 

    
 
Yang Berhormat Dato’ Sri Haji Shahiruddin bin Ab. Moin,    -    Dong 

SSAP., SIMP., DSAP., DIMP., PKT.        

 
Yang Berhormat Dato’ Sri Haji Shafik Fauzan bin Sharif,    -    Inderapura 
SSAP., DSAP., DIMP., SMP.        
 
Yang Berhormat Dato’ Sri Haji Mohamed bin Haji Jaafar,    -    Jenderak 

SSAP., DIMP., SMP., KMN., PJK.       
(Timbalan Yang di-Pertua Dewan) 

 
Yang Berhormat Dato’ Haji Md. Sohaimi bin Haji Mohamed Shah,  -    Sungai  
DIMP., AMP.                                  Lembing 
 
Yang Berhormat Dato’ Khairuddin bin Mahmud,    -    Pulau Manis 
DIMP., SMP 

 
Yang Berhormat Dato’ Mustapa bin Long,     -    Padang 
DIMP.               Tengku  
 
Yang Berhormat Dato’ Sri Haji Sh. Mohmed Puzi bin Sh. Ali,  -    Peramu Jaya 
SSAP., DJMK., DSAP., DIMP., AMP., PKC.      
 
Yang Berhormat Dato’ Nor Azmi bin Mat Ludin, -    Kuala         
DIMP.                   Semantan 
 

Yang Berhormat Datin Samsiah binti Arshad , KMN    -    Bukit Ibam
  
Yang Berhormat Tuan. Ir. Razali bin Kassim      -    Muadzam    
                Shah  
 
Yang Berhormat Encik Lee Ah Wong , SMP., PKC    -    Cheka 

Yang Berhormat Mohd Sharim bin Hj Md Zain    -    Chini  

   
Yang Berhormat Tuan Haji Andansura bin Rabu    -    Beserah 
 
Yang Berhormat Encik Mohd Sofian bin Abd Jalil    -    Luit 
 
Yang Berhormat Encik Mohd Tarmizi bin Yahaya    -    Panching 

 
Yang Berhormat Encik Mohd Zakhwan bin Ahmad Badarddin  -    Tahan 
 
Yang Berhormat Encik Mujibur Rahman bin Ishak    -    Chenor 
 
Yang Berhormat Encik Shahril Azman bin Abd Halim   -    Jengka 
 
Yang Berhormat Tuan Haji Zuridan bin Mohd Daud    -    Damak 
 
Yang Berhormat Puan Kamache a/p A. Doray Rajoo   -    Sabai 
 
Yang Berhormat Encik Chow Yu Hui      -    Tras 
 
Yang Berhormat Encik Lee Chin Chen     -    Bilut 
 
Yang Berhormat Cik Leong Yu Man      -    Triang 
 
Yang Berhormat Encik Lee Chean Chung     -    Semambu 
 
Yang Berhormat Encik Sim Chon Siang     -    Teruntum 
 
Yang Berhormat Encik Chiong Yoke Kong     -    Tanah Rata 
 
Yang Berhormat Encik Woo Chee Wan     -    Mentakab 
 
Yang Berhormat Puan Young Syefura binti Othman    -    Ketari 
 
 
AHLI-AHLI YANG HADIR MENGIKUT BAHAGIAN II  
PERKARA 11 UNDANG-UNDANG TUBUH KERAJAAN PAHANG: 
 
Yang Berhormat Setiausaha Kerajaan Negeri Pahang, 
Dato’ Sri Dr. Sallehuddin bin Ishak,  
SSAP., SIMP., DIMP., JSM., PJK. 
 
Yang Berhormat Pegawai Kewangan Negeri Pahang, 
Dato' Indera Nazri bin Abu Bakar,  
SIMP., DSAP., DIMP., SMP. 
 
Yang Berhormat Penasihat Undang-Undang Negeri Pahang, 
Dato’ Saiful Edris bin Zainuddin,  
DSAP. 
 
 
TIDAK HADIR DENGAN MAAF: 
 
Dato’ Sri DiRaja Haji Adnan bin Haji Yaakob,     -    Pelangai  
SDSA., SSAP., DSAP., DGSM.  

Yang Berhormat Dato’ Mohd. Fadil bin Osman,    -    Kemayan 
DIMP., SMP. 

 
Yang Berhormat Tuan Haji Rosli bin Abdul Jabar    -    Tanjung  
                         Lumpur 
 
 
SETIAUSAHA MESYUARAT:  
 
Encik Mohd Zukri bin Sidek, SMP., AMP. 

SETIAUSAHA DEWAN 
 
Mesyuarat Ke-2 Penggal Ke-4 Dewan Negeri Pahang Ke-14 di Dewan Negeri, Wisma 
Sri Pahang, Kuantan. 
 
  Hari : Selasa, 7 Disember 2021 
    bersamaan 2 Jamadilawal 1443 Hijrah 
 
 Masa :  9.30 pagi 
 
 

DOA 
 
Perkara Pertama: Bacaan Doa 
 
YB. YANG DI-PERTUA DEWAN 
 
Bismillahirahmanirahim. Segala puji bagi Allah, dibuka Mesyuarat Dewan Negeri 
dengan menyebut nama Allah Yang Maha Pemurah, Yang Maha Mengasihani, 
kepada-Nya terpulang segala puji-pujian.  Ya Allah yang bersifat Maha Hikmah, limpah 
keadilan yang menanggungkan kewajipan ke atas Raja dan Ahli-ahli Dewan Negeri 
bagi mentadbir maslahah masyarakat pergaulan, mudah-mudahan sentosa, aman, 
makmur, limpah kebahagiaan meliputi penduduk Negeri Pahang ini. Ya Allah, kami 
sekalian hamba-Mu yang diperkenan menJadi, Ahli Dewan Negeri menyempurnakan 
kewajipan yang diamanahkan, yang terutama bagi negeri ini serta rakyatnya sekalian.
  
Ya Allah, berkat-Mu ke atas kami berhimpun. Dipohon anugerahkan Taufik-Mu, 
dipohonkan menyuluh, memandukan pada ketika kami berunding, menimbang, 
bertukar fikiran pada segala perkara yang dibentangkan dengan saksama serta 
keamanan, kemakmuran dan kesejahteraan bagi negeri ini serta penduduk-
penduduknya sekalian. Ya Allah, dipohon doa kami diperkenan. [Bacaan dalam 
Bahasa Arab]  
  
 

PERTANYAAN-PERTANYAAN KEPADA MENTERI BESAR 
   
Perkara Kedua: Pertanyaan-pertanyaan Kepada Menteri Besar. 
 
YB. YANG DI-PERTUA DEWAN 
     

Yang Amat Berhormat Menteri Besar Pahang, Yang Berhormat Ahli-ahli Majlis 
Mesyuarat Kerajaan, Ahli-ahli Yang Berhormat sekalian. Alhamdulillah dan marilah 
kita bersama-sama bersyukur Ke hadrat Allah SWT dengan izin-Nya, kita semua dapat 
menghadiri Mesyuarat Ke-2 Penggal Ke-4 Dewan Negeri Pahang Ke-14 pada pagi 
yang berbahagia ini. 
 
Baiklah, untuk meneruskan aturan mesyuarat yang seterusnya, saya menjemput Ahli 
Yang Berhormat daripada Muadzam Shah untuk mengemukakan soalan, silakan. 

YB. TUAN IR. RAZALI BIN KASSIM 
 
Assalamualaikum WBT dan salam sejahtera. Terima kasih Dato’ Sri Tuan Yang di-
Pertua.  Soalan saya, Pertanyaan nombor 1. 
 

[Berapakah jumlah pelaburan asing yang dibawa masuk sepanjang tempoh 
Mac 2020 sehingga September 2021?] 
 

YAB. DATO’ SRI HAJI WAN ROSDY BIN WAN ISMAIL 
 
Assalamualaikum WBT, selamat pagi dan salam sejahtera. Yang Berhormat Tuan 
Yang di-Pertua, saya ucapkan terima kasih kepada ADUN kawasan Muadzam yang 
begitu prihatin mengenai pelabur asing di Negeri Pahang di mana Yang Berhormat 
ingin mengetahui berapakah jumlah pelabur asing yang telah dibawa ke Negeri 
Pahang daripada tahun 2020 hingga 2021. 
 
Yang Berhormat Dato’ Sri Yang di-Pertua, 
 
Berdasarkan laporan daripada Lembaga Pembangunan Pelaburan Malaysia ataupun 
MIDA, jumlah pelaburan yang diluluskan di Negeri Pahang adalah seperti berikut. Bagi 
tahun 2020, kita bahagi kepada 2 iaitu 1 er... tempatan bernilai RM2.432 bilion 
manakala pelaburan langsung asing RM4.319 bilion menJadi,kan kesemua jumlah 
pelaburan di Negeri Pahang pada tahun 2020 ialah RM6.751 bilion. Manakala bagi 
tahun ini sehingga Jun, pelaburan tempatan RM441 juta manakala pelaburan asing 
RM508 juta. Jumlah keseluruhan RM0.94 bilion. 
 
Yang Berhormat Dato’ Sri Yang di-Pertua, 
 
Walau bagaimanapun, saya telah mendapat angka yang tidak rasmi daripada Unit 
Antarabangsa, Pejabat SUK, di mana jumlah pelaburan sehingga Disember ini 
mencecah RM12 bilion, insya-Allah. Manakala untuk tahun hadapan walaupun tidak 
ditanya oleh Yang Berhormat daripada Muadzam, sukacita saya maklumkan untuk 
tahun hadapan 2022 penetapan sasaran bagi jumlah pelaburan tempatan dan asing 
di Negeri Pahang disasarkan sebanyak RM18 bilion. Terima kasih Yang Berhormat 
Dato’ Sri Yang di-Pertua. 
 
YB. YANG DI-PERTUA DEWAN 
 
Terima kasih. 
 
YB. TUAN IR. RAZALI BIN KASSIM 
 
Soalan tambahan. 
 
YB. YANG DI-PERTUA DEWAN 
 
Soalan tambahan, sila. 
 
YB. TUAN IR. RAZALI BIN KASSIM 
 
Terima kasih jawapan daripada pihak Kerajaan. Soalan tambahan saya, berdasarkan 
kepada jawapan jumlah pelaburan tersebut, berapa banyak pula peluang pekerjaan 
yang dapat dimanfaatkan oleh rakyat? Terima kasih. 

YAB. DATO’ SRI HAJI WAN ROSDY BIN WAN ISMAIL 
 
Yang Berhormat Tuan Yang di-Pertua, 
 
Sudah tentulah apabila ada pelaburan asing akan mewujudkan peluang pekerjaan 
kepada rakyat Negeri Pahang dan mengikut rekod yang diberitahu kepada saya, 
sekiranya benar-benar RM12 bilion ini mencapai sasaran untuk tahun ini, lebih kurang 
10,000 peluang pekerjaan akan diwujudkan di Negeri Pahang. Pelbagai kategori, 
pelbagai kemahiran. Terima kasih Yang di-Pertua. 
 
YB. YANG DI-PERTUA DEWAN 
 
Seterusnya saya menjemput Yang Berhormat daripada Tahan. 
 
YB. ENCIK MOHD ZAKHWAN BIN AHMAD BADARDDIN 
 
Assalamualaikum WBT. Dato’ Sri Yang di-Pertua, soalan saya nombor 2. 
 

[Apakah langkah-langkah proaktif yang telah diambil oleh Kerajaan Negeri 
untuk jangka masa pendek dan panjang bagi mengelakkan berlakunya krisis 
air di Negeri Pahang sebagaimana yang telah berlaku di beberapa negeri lain 
seperti Selangor dan Terengganu?] 
 

YAB. DATO’ SRI HAJI WAN ROSDY BIN WAN ISMAIL 
 
Yang Berhormat Dato’ Sri Yang di-Pertua,  
 
Terima kasih kepada ADUN Tahan. Saya menjangkakan ADUN Tahan akan 
bertanyakan soalan gajah sebab selalu asak saya pasal gajah tapi rupanya 
bertanyakan soalan yang er... mengenai jangka masa pendek langkah-langkah 
proaktif kerajaan bagi mengelakkan krisis air di negeri kita.   
 
Untuk makluman Yang Berhormat daripada Tahan, langkah-langkah proaktif yang 
diambil oleh Kerajaan Negeri bagi memastikan tidak berlaku krisis bekalan air Negeri 
Pahang ada 3 pendekatan. Antaranya ialah memastikan sumber air mentah sentiasa 
mencukupi. Kedua, menaik taraf loji-loji rawatan air sedia ada bagi menambah kapasiti 
serta melaksanakan program penggantian paip air yang lama iaitu paip asbestos. 
Yang ketiga, membina loji-loji rawatan air yang baru.  
 
Ini adalah 3 pendekatan yang kita er... tindakan proaktif yang kita ambil dan untuk 
penjelasan yang lebih lanjut sebagai contohnya, memastikan sumber air mentah 
mencukupi. Ini ada masalah, kadang-kadang di mana kita menghadapi sumber air 
terjejas di loji-loji rawatan disebabkan penyusutan sumber air ketika musim kemarau. 
Yang kedua ialah masalah er… kekeruhan sumber air mentah yang tinggi.  
 
Walau bagaimanapun, Yang Berhormat Dato’ Sri Yang di-Pertua, Kerajaan Negeri 
melalui PAIP cuba mengatasi masalah ini dengan beberapa cadangan projek 
pembinaan Off River Storage dan empangan yang mana yang telah Kerajaan Negeri 
cadangkan dan diangkat dalam Rancangan Malaysia Ke-12. Dalam masa yang sama 
juga, PAIP telah dan sedang membina beberapa projek tangki pra pemendapan bagi 
mengatasi masalah kekeruhan air di kawasan-kawasan yang sesuai. Bagi tujuan itu, 
pembiayaan projek-projek ini adalah di bawah peruntukan geran oleh Kerajaan 
Persekutuan. 

Kerajaan Negeri Pahang adalah antara negeri yang paling banyak memohon 
peruntukan dalam usaha memastikan kelangsungan sumber bekalan air di Pahang. 
Untuk makluman Yang Berhormat daripada Tahan, antara projek-projek yang telah 
diluluskan dan sedang dalam pelaksanaan adalah seperti berikut. Pertama, kerja-kerja 
segera, bagi mengatasi masalah kekeruhan yang tinggi di loji rawatan air Sungai Bilut.  
Setakat ini kemajuan pembinaan ialah 43% dijangka siap pada tahun hadapan bulan 
September.  
 
Yang kedua, kerja-kerja segera bagi mengatasi masalah kekurangan tinggi di Loji 
Rawatan Air Semantan. Kemajuan pembinaan ialah 57% dijangka siap Ogos pada 
tahun hadapan. Ketiga, kerja-kerja segera bagi mengatasi masalah kekeruhan yang 
tinggi di Loji Rawatan Air Sungai Kerlau. Kemajuan pembinaan 66% dijangka siap 
pada bulan Ogos juga tahun hadapan. Seterusnya kerja-kerja menyiapkan off river 
storage (ORS) di Chini. Kemajuan pembinaan setakat ini 35% dijangka siap Ogos 
2022 manakala kerja-kerja menyiapkan off river storage (ORS) di Lipis kerja 
pembinaan dijangka akan dimulakan pada hujung Disember 2021. 
 
Manakala, daripada segi menaik taraf loji-loji rawatan air yang sedia ada, antara 
masalah yang kita hadapi adalah kapasiti loji-loji rawatan air yang semakin 
berkurangan dan paip-paip agihan air yang lama dan uzur menyebabkan sering 
berlaku paip pecah. 
 
Projek menaik taraf loji rawatan air dan pengantian paip-paip asbestos dirancang 
untuk memastikan kapasiti loji rawatan air di sedia ada meningkat dan bekalan air 
yang lebih stabil dapat dibekalkan kepada pengguna. Insya-Allah pada tahun 
hadapan, pihak PAIP bercadang menggunakan dana dalaman PAIP sebanyak RM80 
juta bagi melaksanakan projek-projek seperti berikut. 
 
Antaranya ialah membina komponen sistem rawatan air Loji Rawatan Air Benta, Lipis, 
menaik taraf sistem bekalan air dari Tanjung Putus ke Jeram Besu, Ulu Atok. Ketiga, 
membina dan menaik taraf sistem Loji Rawatan Air Terla serta kerja berkaitan. 
Keempat, membina dan menaik taraf sistem Loji Rawatan Air Seberang Tembeling. 
Kelima, memasang paip mild steel 400mm dari Loji Rawatan Air Terloi di Tanjung 
Putus, Raub sepanjang 6,400 meter. Keenam, memasang paip mild steel 400 meter 
sebanyak 3 kilometer di jalan Temerloh - Triang. Ketujuh memasang mild steel yang 
mana mild steel lebih baik daripada asbestoslah. Tuan Yang di-Pertua. 
 
Sepanjang 7 kilometer di kawasan Tanjung Gahai, Kuala Lipis. Yang kelapan, 
memasang paip mild steel 250 mm sepanjang 2 kilometer di kawasan POLISAS 
Semambu Kuantan. Dan akhirnya memasang paip mild steel 300mm sepanjang 850 
meter dari kaki Benta ke Simpang Jerkoh, Kuala Lipis. 
 
Yang Berhormat Dato’ Sri Yang di-Pertua,  
 
Selain daripada peruntukan dalaman PAIP sendiri tersebut, PAIP juga berjaya 
mendapat pembiayaan sejumlah RM76 juta daripada Pengurusan Aset Air Berhad 
ataupun PAAB. Dan PAIP sudah pun merangka projek-projek yang sesuai untuk turut 
dilaksanakan pada tahun 2022. Manakala bagi rawatan loji baru, cadangan ini adalah 
untuk memastikan pengeluaran air bersih dapat memenuhi permintaan semasa dan 
pembangunan baru pada masa akan datang. Salah satu projek utama yang akan 
dilaksanakan oleh pihak PAIP dan Kerajaan Negeri Pahang adalah pembinaan 
sebuah loji baru berkapasiti 400 juta JLH di Bukit Puling yang mana boleh menampung 
bekalan air daerah Kuantan sehingga tahun 2040.  

PAIP juga bercadang untuk memperuntukkan dana berjumlah RM23 juta pada tahun 
hadapan bagi tujuan menggantikan sistem pam di Kobat dan kerja-kerja berkaitan 
untuk menjana kapasiti tambahan sebanyak 20% di Loji Rawatan Air Semambu di 
samping memastikan kelangsungan bekalan air bertambah baik di daerah Kuantan. 
 
Kerajaan Negeri melalui PAIP juga aktif untuk mencari pembiayaan bagi menaik taraf 
bekalan air daripada beberapa agensi pembiaya seperti Perbadanan Aset Air Berhad 
(PAAB), agensi-agensi kerajaan lain seperti FELDA, Kementerian Pembangunan Luar 
Bandar dan juga Kementerian Alam Sekitar dan Air. 
 
Yang Hormat Yang di-Pertua,  
 
Itu sahajalah penjelasan saya. Harap dengan penjelasan yang agak panjang ini dapat 
memuaskan hati daripada ADUN Tahan dan juga rakan-rakan Ahli-ahli Yang 
Berhormat yang lain. Terima kasih Yang di-Pertua. 
 
YB. TUAN HAJI ANDANSURA BIN RABU 
 
Soalan tambahan. 
 
YB. YANG DI-PERTUA DEWAN 
 
Sila, Beserah. 
 
YB. TUAN HAJI ANDANSURA BIN RABU 
 
Terima kasih Yang di-Pertua. Kita ucapkan tahniahlah kepada PAIP di atas usaha-
usaha proaktif yang diambil untuk mengatasi masalah air di Negeri Pahang. Cuma 
saya ingin tanya kepada pihak kerajaan, bila kita berada di keadaan krisis ini, saya 
pasti PAIP mesti ada Emergency Management System dia er… untuk nak activate 
situasi krisis bagaimana? Ada tak dikelaskan atau dikategorikan kawasan-kawasan 
yang penting utama untuk diaktifkan er… perancangan emergency ini supaya tidak 
berlaku krisis yang besar. Contohnya, kalau di kampung-kampung tradisional kalau 
mereka tidak ada air 3 hari masih boleh bertahan kerana dia ada sumber lain. Dia 
boleh ada telaga, dia ada sungai dan sebagainya. 
 
Tapi kawasan-kawasan bandar dan pinggir bandar kawasan perumahan, dua hari 
tidak ada air sahaja akan jadi krisis. Maka Emergency Management System PAIP ini 
perlu ikut kategori ini. Kalau sekiranya kawasan bandar pinggir bandar dua hari ke satu 
hari setengah tiada air mesti activated emergency. Kawasan kampung mungkin empat 
hari, lima hari baru activated. Ada tak sistem ini di peringkat PAIP? Terima kasih.  
 
YAB. DATO’ SRI HAJI WAN ROSDY BIN WAN ISMAIL 
 
Yang Berhormat Dato’ Sri Yang di-Pertua,  
 
Terima kasih kepada ADUN Beserah. Kalau jawapan ringkasnya ada… ada tapi untuk 
saya elaborate sikit dia… air ini dia berkait dengan TNB bekalan elektrik. Dia bukan 
secara solo. Dia kait mengait, bermakna kalau ada gangguan bekalan elektrik akan 
menyebabkan apa ini… menyebabkan gangguan kepada bekalan air. Dan untuk 
memulihkannya sudah tentu akan mengambil masa. Tetapi setakat hari ini, saya 
daripada segi prestasi PAIP lah ya, sebagai contohnya boleh menggunakan sumber 
dalaman bermakna PAIP setakat hari ini yang saya dapat tahu memang mereka 
menjalankan kerja dengan cekap.  

Apa-apa aduan yang diberikan kepada mereka dengan cekap cumanya kadang-
kadang masyarakat bagi tahu hari ini bagi tahu pukul 10, seolah-olah pukul 11 nak ada 
dah bekalan. Sedangkan perkara itu tidak boleh berlaku. Macam kita la, kalau kita 
kahwin pun dapat anak kalau Tuhan izin, paling kurang 9 bulan. Mana boleh hari ini 
kahwin esok dapat anak. 
 
Jadi, tindakan jangka pendek dan jangka panjang memang ada. Sebagai contohnya, 
menghantar tangki-tangki air ke tempat-tempat yang bermasalah. Cuma kalau boleh 
kita mendapat maklumat awal diberitahu kepada PAIP dan insya-Allah mereka akan 
mengambil tindakan dan kita faham sangat kalau tiada air, tiada bekalan elektrik 
memang agak mengganggu kehidupan seharian kita. Dan insya-Allah seperti mana 
yang telah saya bentangkan sebentar tadi, usaha-usaha ini akan terus kita 
laksanakan, tingkatkan kerana negeri kita ni luas dan PAIP pun di Negeri Pahang ini 
kalau tidak silap saya kalau dicantum-cantumkan, daripada Kuala Lumpur sampai ke 
London panjang. PAIP yang digunakan ini kalau dijentik boleh pecah sebab dah 
terlampau lama.  
 
Jadi, usaha-usaha ke arah itu akan buat dan yang pentingnya ada tindakan oleh pihak 
kerajaan untuk memastikan bekalan ini akan lebih baik daripada sebelumnya. Terima 
kasih Tuan Yang di-Pertua. 
 
YB. YANG DI-PERTUA DEWAN 
 
Bilut... Bilut 
 
YB. ENCIK LEE CHIN CHEN 
 
Ya, Yang Hormat Tuan Yang di-Pertua.  
 
Soalan saya adalah, bila sekarang hujan lebat ini akan mengakibatkan air Sungai Bilut 
teruk, itu sebab loji-loji Bilut tidak berfungsi itu akan mengakibatkan kawasan sekeliling 
tidak bekalan air. Itu sebab saya nak tanya pihak kerajaan apakah langkah-langkah 
ataupun cara untuk mengelakkan keadaan sebegini? Bila lepas hujan lebat tiada 
bekalan air. Ini berlaku di kawasan Bilut. 
 
YAB. DATO’ SRI HAJI WAN ROSDY BIN WAN ISMAIL 
 
Yang Berhormat Tuan Yang di-Pertua,  
 
Saya rasalah ADUN Bilut ini tahu jawapan dia. Dia… air itu tidak akan berlaku keruh 
secara sendiri, mesti ada sebab. Bilut ini antaranya ialah… yang kita dapat maklumat 
ialah pasal kebun durian Musang King. Itu sebenarnya sedikit sebanyak menjejaskan, 
mengeruhkan air di kawasan Yang Berhormat. Tetapi kita juga bendung perkara ini 
dan sebab itulah dikenakan tindakan-tindakan Kerajaan Negeri telah ambil supaya 
salah satunya untuk memastikan air di Lembah Bilut ini dapat dikurangkan 
kekeruhannya. Itu salah satu sebablah Yang Berhormat. Tetapi hujan lebat juga 
mempengaruhi. Ini secara… secara automatik.  
 
Bila berlaku hujan lebat maknanya sisa-sisa yang ada tidak kiralah apa-apa benda 
dalam yang di tepi sungai dan sebagainya ke dalam sungai. Sebab itu di Sungai Ichat, 

Cameron Highlands, kita kuat kuasakan. Sebabnya apabila mereka membuat kebun 
haram, botol-botol racun, tin-tin racun akan dibuang berhampiran dengan gigi sungai. 
Dan apabila hujan, apabila hujan turun, air-air itu terkena ke botol dan sebagainya 
akan menyebabkan sisa-sisa esok mengalir ke dalam sungai. Dan ini menyebabkan, 

menimbulkan bahaya kepada mereka yang menggunakan air tersebut. Terima kasih, 
Tuan Yang di-Pertua. 
 
YB. ENCIK CHOW YU HUI 
 
Soalan tambahan. Tuan Yang di-Pertua, bolehkah saya bertanya pada kerajaan, ada 
satu projek yang dipanggil Sabo Dam yang dibina empat tahun lepas untuk 
menyelesaikan masalah air keruh sungai, apakah status ini? Sabo Dam, yang dibina 
empat tahun lepas.  
 
YAB. DATO’ SRI HAJI WAN ROSDY BIN WAN ISMAIL 
 
Yang Berhormat Tuan Yang di-Pertua,  
 
Saya tidak mendapat maklumat lanjut tetapi memang adalah perkembangan, status 
setakat ini belum saya dapat tahu dengan sejelas-jelasnya. Kalau saya jawab mungkin 
kurang tepat. Jadi, saya rasa lebih elok saya dapatkan maklumat yang lebih tepat dan 
saya akan bagi tahu kepada Yang Berhormat. Terima kasih. 
 
YB. YANG DI-PERTUA DEWAN 
 
Soalan seterusnya saya jemput Yang Berhormat Cheka. 
 
Soalan… soalan. Soalan seterusnya. Saya menjemput Yang Berhormat… 
 
YB. TUAN HAJI ANDANSURA BIN RABU 
 
Yang di-Pertua, saya mewakili sahabat saya Yang Berhormat Tanjung Lumpur 
mengemukakan soalan ke-3. 
 

[Rumah-rumah rakit telah banyak dibina sepanjang Sungai Kuantan terutama 
dari Sungai Isap ke Bukit Rangin. 
 
Apakah tindakan Kerajaan Negeri untuk menJadi,kan rumah-rumah rakit ini 
sebagai tarikan pelancongan bagi Negeri Pahang?] 

 
YB. DATO’ SRI HAJI MOHD. SHARKAR BIN HAJI SHAMSUDIN 
 
Yang Berhormat Yang di-Pertua,  
 
Terima kasih kepada soalan daripada, Wakil daripada Tanjung Lumpur dan 
sememangnya kita di dalam industri pelancongan ini, kreativiti adalah sangat penting 
untuk kita menyajikan perkara-perkara baru atau aktiviti-aktiviti baru dan rakit… rumah 
rakit adalah salah satu daripada experiencing iaitu pengalaman seseorang itu untuk 
berada di tempat tersebut, dalam waktu tersebut kerana ini adalah sebahagian 
daripada produk pelancongan. 
 
Yang Berhormat Tuan Yang di-Pertua,  

 

Sememangnya dari segi kementerian er... pihak Kementerian Pelancongan kita masih 
lagi belum mempunyai dasar yang jelas tentang rumah rakit ini. Dan walau 
bagaimanapun kita tahu bahawa ianya sekarang ini telah menjadi satu produk baru 
dan untuk itu kita faham bahawa penginapan alternatif ini, satu perkara yang sangat 

sangat diminati terutama sekali kepada mereka yang tinggal di Kuala Lumpur, bandar-
bandar besar yang tidak pernah ada pengalaman seperti ini.  
 
Dan kerana itulah Majlis Bandaraya Kuantan mengenal pasti 2 pengusaha utama yang 
menjalankan aktiviti penyewaan rumah rakit di Rumah Rakit Bukit Rangin dan Rumah 
Rakit Sungai Isap. Pihak Bandaraya juga telah mengadakan pertemuan dengan 
kedua-dua pengusaha di mana… untuk memperkemaskan dan memperelokkan 
aktiviti rumah rakit berkenaan.  
 
Jadi, kita sebenarnya mengalu-alukan walaupun dasar… secara dari segi kementerian 
masih lagi dalam kajian tetapi kita Kerajaan Negeri sememang kita mengalu-alukan. 
Membantu pihak pengusaha untuk mendapatkan kebenaran daripada Pejabat Tanah 
dan juga Pejabat Daerah Kuantan. Ini di antaranya sebab kita mesti berdaftarlah 
dengan Pihak Berkuasa Tempatan dan juga pejabat tanah kerana sungai ataupun 
tebing sungai itu juga memerlukan ini…ini kebenaran tanah TOL. Permohonan untuk 
kita buat TOL supaya dibenarkan oleh pejabat tanah untuk beroperasi. 
 
Dan yang keduanya, untuk mendapatkan peruntukan menambah baik rumah-rumah 
rakit berkenaan supaya rumah rakit tersebut walaupun tidak perlu tandaslah kan. 
Sebab dia… tandas… tandas dia… tandas xlarge, tandas yang besar ya, tetapi kena 
ada jugalah contohnya ini… dari segi keselamatan, kemudian security, kemudian 
bekalan api air. Apakah bekalan api tersebut nak kita bawa daripada er... daripada 
atas… er... ataupun daripada bekalan biasa kerana kadang-kadang kalau air naik, ok, 
ye dak? Wayar tersebut ikut naik, tapi kalau surut mungkin wayar tersebut putus dan 
sebagainya.  
 
Jadi, semua perkara ini kita kaji dengan baik untuk kita memastikan bahawa ini 
merupakan satu produk baru dan bukan sahaja di Kuantan ini malah di Chenor pun 
saya difahamkan ada, di Temerloh kemudian di Rompin dan tempat-tempat di Lipis, 
tempat-tempat yang ada sungai. Ini adalah salah satu produk pelancongan yang baru. 
Terima kasih. 
 
YB. YANG DI-PERTUA DEWAN 
 
Baik, terima kasih. Soalan seterusnya. Saya jemput Yang Berhormat Cheka.  
 
YB. ENCIK LEE AH WONG 
 
Yang Berhormat Tuan Yang di-Pertua, saya kemukakan soalan ke-4. 
 

[Hari Warga Emas disambut pada 1 Oktober setiap tahun. Kebajikan warga 
emas yang memerlukan bantuan dititikberatkan oleh Kerajaan Negeri Pahang. 

 
a) Bagaimanakah Kerajaan Negeri membantu warga emas yang kurang 
sihat/kurang bernasib baik yang memang memerlukan bantuan, selain bantuan 
one-off kepada warga emas yang berusia 80 ke atas? 

 
b) Pusat Penjagaan Warga Emas atau Rumah Orang Tua biasanya 
dikendalikan oleh pihak swasta. Adakah Kerajaan Negeri Pahang merancang 
untuk menubuhkan Pusat Penjagaan Warga Emas yang dibiayai oleh Kerajaan 
Negeri?] 

YB. DATO’ SRI HAJAH SHAHANIZA BINTI SHAMSUDDIN 
 
Yang Berhormat Tuan Yang di-Pertua,  
 
Untuk menjawab soalan 4 daripada Cheka, berkenaan dengan bantuan terhadap 
warga emas. Untuk makluman Kerajaan Negeri melalui Jabatan Kebajikan 
Masyarakat boleh mempertimbangkan sekiranya ada permohonan untuk bantuan 
bulanan kepada warga emas yang memerlukan dengan kadar RM500.00 sebulan.  
 
Bantuan alat tiruan dan sokongan juga boleh diberikan mengikut keperluan warga 
emas terbabit. Ini yang dilaksanakan oleh JKM dan yang terkini seperti mana semalam 
yang telah diumumkan oleh Yang Amat Berhormat Menteri Besar, 18,000 orang warga 
emas di Negeri Pahang akan menikmati kemudahan Kad Kesihatan Warga Emas 
mulai 1 Januari 2022. Kad kesihatan ini yang mana kita akan kreditkan sejumlah 
RM500.00 untuk mereka mendapatkan pemeriksaan kesihatan dan ubat daripada 
panel klinik yang berdaftarlah. Nanti kita akan bagi makluman kepada semua Ahli 
Dewan berkenaan dengan panel klinik dan bagaimana kad kesihatan ini akan 
dilaksanakan.  
 
Dan berkenaan dengan soalan ke-2, rumah ataupun pusat penjagaan warga emas 
orang tua, buat masa ini memang kita tidak ada lagi yang dibiayai oleh kerajaan 
mahupun JKM di Negeri Pahang. Sekiranya ada kita akan hantar ke Rumah Seri 
Kenangan (RSK) ataupun Rumah Ehsan di Selangor. Tetapi seperti mana juga yang 
telah disebut oleh Yang Amat Berhormat Besar semalam sewaktu pembentangan 
belanjawan, Kerajaan Negeri melalui Yayasan Pahang sekarang ini sedang membina 
Kompleks Warga Emas di Bandar Wakaf Madinah Mawaddah di Penor Kuantan yang 
mana ianya mengandungi 106 unit rumah yang akan menempatkan 200 penghuni. 
Dan fasa 1 dijangka siap di akhir tahun 2022 dan penghuni yang pertama dijangka 
akan menghuni Kompleks Warga Emas ini pada Mac 2023. Dan ianya akan menJadi, 
desa warga emas terbesar di Malaysia. Terima kasih. 
 
YB. ENCIK LEE AH WONG 
 
Soalan tambahan. Yang Berhormat Tuan Yang di-Pertua, soalan pertama, memang 
kami mengalu-alukan usaha kerajaan untuk melaksanakan Kompleks Warga Emas 
tetapi yang bercirikan bandar Islam moden ini. Soalan saya ialah, adakah desa warga 
emas ini juga akan membantu warga emas yang memerlukan dari pelbagai kaum?  
 
Soalan ke-2, rumah kebajikan ataupun rumah orang tua ini yang dibiayai oleh pihak 
swasta dalam tempoh penularan COVID-19 ini menghadapi masalah kerana 
sokongan orang ramai ini berkurangan. Jadi, adakah kerajaan membantu rumah orang 
tua yang dikelolakan oleh pihak swasta? Terima kasih. 
 
YB. DATO’ SRI HAJAH SHAHANIZA BINTI SHAMSUDDIN 
 
Berkenaan dengan… Yang Berhormat Tuan Yang di-Pertua, berkenaan dengan 
Kompleks Warga Emas yang sedang dalam pembinaan di Bandar Wakaf Madinah 
Mawaddah ini, saya kira tidak ada satu polisi ataupun dasar mengatakan ianya adalah 
khusus untuk muslim sahaja. Ya, sekiranya sesuai dengan permohonan ianya akan 
dipertimbangkan. Cuma konsep desa warga emas itu, adalah konsep er... bandar 
Islam moden, ya. Dan dia memang, Kompleks Warga Emas ini tak macam biasa yang 
kita tengok. Macam asrama macam itu kan, dia akan ada rumah teres, dia ada semi-
D er... dia sebenarnya berbentuk wakaf ya.  

Jadi, ini pun kita akan bagi apabila ianya nak dilaksanakan nanti, nak terima penghuni, 
kita akan bagi taklimat pada semua Ahli Dewan bagaimana permohonan dan 
sebagainya untuk soalan yang kedua tadi er… adakah kita bercadang untuk memberi 
bantuan.  Sebenarnya bantuan ini, kita bagi secara one-off banyak er… saya nak 
menjawab Wakil daripada Cheka ini adalah tertakluk kepada permohonan ya. Mereka 
juga ada bekerjasama dengan pihak JKM dan pihak JKM juga ada menyalurkan 
permohonan ini kepada kita.   
 
Dan saya sendiri telah beberapa kali sebenarnya melawat rumah-rumah jagaan orang 
tua swasta yang ada sekitar di Negeri Pahang terima kasih.   
 
YB. YANG DI-PERTUA DEWAN 
 
Baik, soalan berikutnya saya jemput Yang Berhormat Tanah Rata. 
 
YB. ENCIK CHIONG YOKE KONG 
 
Terima kasih Yang Berhormat Tuan Yang di-Pertua, saya mohon izin kemukakan 
soalan No. 5.  
 

[A. Sila nyatakan kadar vaksinasi dalam komuniti orang Asli mengikut 
Daerah di Negeri Pahang dan faktor peningkatan kes COVID-19 dalam 
kalangan komuniti ini. 

 
B. Sila nyatakan jumlah warga pekerja asing yang menerima vaksinasi 
mengikut Daerah di Negeri Pahang. 

 
C. Apalah langkah-langkah Kerajaan bagi memastikan tiada seorang 
daripada mereka yang tercicir daripada divaksinasikan.] 

 
 
YB. DATO’ SRI NOROLAZALI BIN SULAIMAN 
 
Dato’ Sri Yang di-Pertua,  
 
Terima kasih ke atas peluang yang diberikan untuk saya menjawab soalan daripada 
Tanah Rata yang bertanyakan mengenai status semasa kadar vaksinasi. Soalan 
pertama Tanah Rata adalah: 
 

A. Sila nyatakan kadar vaksinasi dalam komuniti orang Asli mengikut Daerah 
di Negeri Pahang dan faktor peningkatan kes COVID-19 dalam kalangan 
komuniti ini. 

 
Jadi, Yang Berhormat Tanah Rata. Kalau saya nak bacakan satu-persatu kadar 
vaksinasi semua daerah ini akan mengambil masa yang panjang dan bila cakap pasal 
vaksinasi juga. Kita kena faham kita ada dos 1, dos 2, penggalak dan saya rasa tidak 
sesuai kita bincang di sini dan kita akan berikan secara bertulis. Tapi secara 
ringkasnya Yang Berhormat Dato’ Sri Yang di-Pertua, Negeri Pahang kita tahu 
mempunyai jumlah penduduk Orang Asli yang terbesar di Semenanjung dan statistik 
terkini yang dikeluarkan oleh JAKOA pada tahun 2021 ini adalah seramai 86,532 
sehingga 6 Disember pada tahun ini sebanyak (91.6%) ataupun 46,674 populasi 
dewasa telah menerima dos 1 dan 45,485 ataupun (83.3%) telah menerima dos yang 
lengkap.  

 



. . . . ..   
 

 Penyata Rasmi 
 Dewan Negeri   

PR: M2P4D14 (07.12.21)                                                                                                                      11                                                                  

Untuk makluman sidang Dewan Yang di Muliakan, sehingga 5 Disember tahun ini 
sebanyak 7,536 penduduk Orang Asli telah dijangkiti COVID-19. Walau 
bagaimanapun, terdapat peningkatan kes yang agak ketara dalam kalangan 
masyarakat Orang Asli sejak bulan Julai pada tahun ini. Berdasarkan pemantauan di 
peringkat daerah, komuniti masyarakat Orang Asli terdedah kepada risiko jangkitan 
daripada tempat kerja mereka dan pergerakan keluar masuk individu berisiko ke 
perkampungan Orang Asli juga memberikan sumbangan. 
 
 Di samping itu juga, terdapat sebahagian komuniti Orang Asli yang kurang mematuhi 
SOP yang kita tetapkan menyebabkan penularan wabak ini. Justeru itu, aktiviti 
pemerkasaan komuniti dalam membudayakan norma baharu di kalangan masyarakat 
Orang Asli serta peningkatan liputan vaksinasi dalam kalangan Orang Asli sentiasa 
menjadi, agenda utama kerajaan Negeri. 
 
Soalan kedua Yang Berhormat berkaitan dengan: 

 
B. Jumlah warga pekerja asing yang menerima vaksinasi mengikut Daerah di 
Negeri Pahang. 

 
Juga akan diberikan dalam bentuk jadual lengkap. Secara ringkasnya sehingga 9 
November, seramai 132,260 warga asing di Negeri Pahang telah menerima vaksin 
dos 1 dan 121,265 orang telah menerima dos yang lengkap. Secara keseluruhannya 
kita ada 132,260 ye yang… yang kita dapat kesan dan kita vaksinkan.   
 
Sebahagian mereka ini masih belum menerima vaksin dan seterusnya untuk atas 
pelbagai sebab saya kira Yang Berhormat.   
 
Soalan ketiga: 
 

C. Apakah langkah-langkah Kerajaan bagi memastikan tiada seorang daripada 
mereka yang tercicir daripada divaksinasikan. 

 
Sidang Dewan Yang dimuliakan, seperti yang sedia maklum bahawa vaksinasi 
bukanlah satu perkara yang diwajibkan dalam apa perundangan di negara kita. Walau 
bagaimanapun berbagai langkah telah diambil untuk memastikan tidak ada warga 
negara asing yang tercicir dalam diberi vaksin kita sentiasa bekerja dengan 
bekerjasama dengan jabatan, agensi atau individu berkepentingan dengan 
warganegara asing, untuk menyediakan kemudahan vaksinasi termasuklah aktiviti 
walk in di mana-mana pusat-pusat pemberian vaksin (PPV) ataupun aktiviti out reach 
ataupun aktiviti jangkau luar tanpa mengira status kewarganegaraan. Di samping itu 
promosi untuk menggalakkan vaksinasi di kalangan penduduk termasuk warganegara 
asing sentiasa dilaksanakan dari semasa ke semasa. 
 
YB. ENCIK CHIONG YOKE KONG 
 
Soalan tambahan. Tahniah dan terima kasih kepada pihak kerajaan kerana melak 
ukan inisiatif untuk memastikan bahawa daerah kawasan Cameron Highlands adalah 
antara yang kadar vaksinasinya agak tinggi. Bukan saja di negeri kita, tapi di Malaysia. 
Yang ini terima kasih kepada inisiatif pihak kerajaan. 
 
Dan saya ini soalan saya adalah: 

A. Untuk vaksinasi dos penggalak ataupun lebih dikenali sebagai booster 
dose, adakah inisiatif yang sama akan dilakukan kepada golongan Orang 
Asli dan juga golongan pekerja asing di negeri kita? 

 
Dan jika ada kos tambahan dikenakan kepada majikan sekiranya mereka yang nak 
ambil dos penggalak ini. Terima kasih. 
 
YB. DATO’ SRI NOROLAZALI BIN SULAIMAN 
 
Dato’ Sri Yang di-Pertua,  
 
Er… dalam hal untuk kita mengekang pandemik COVID-19 ini, kita sememangnya 
akan sebaik mungkin, akan mengvaksinasikan seramai mungkin er... penduduk di 
dalam negara kita ini. Sama ada warganegara ataupun tidak.   
 
Jadi, dari segi gerak kerja kita ini, kita akan teruskan daripada masa ke semasa. Tapi 
dari segi soal kos itu er... buat masa ini tidak ada satu er… dasar dari oleh pihak 
Kerajaan Negeri. Dan saya percaya pihak Kerajaan Persekutuan akan boleh 
mempertimbangkan sekiranya ada keperluan untuk kita bersama-sama 
mengurangkan kos kepada majikan. Terima kasih Tuan Yang di-Pertua.  
 
YB. ENCIK LEE CHIN CHEN 
 
Yang Berhormat Tuan Yang di-Pertua,  
 
Terima kasih er... ulasan daripada pihak kerajaan. Soalan saya tentang er... vaksinasi 
booster. Saya didapati bahawa ramai er... apa itu warga emas ataupun penduduk di 
Negeri Pahang ini. Bila mereka dapat apa itu… appoinment temu janji booster. Tapi 
mereka tidak berani nak ambil booster ini kerana mereka mungkin mereka dapat 
informasi yang tidak tepat atau whit… ataupun banyak apa itu berita palsu yang 
diviralkan er... apakah langkah yang diambil oleh kerajaan bahawa boleh 
mengelakkan er... berita pal… palsu ataupun boleh meningkatkan atau meninggikan 
er... booster ini yang diambil oleh warga di Negeri Pahang ini. Sekian. 
 
YB. DATO’ SRI NOROLAZALI BIN SULAIMAN 
 
Dato’ Sri Yang di-Pertua,  
 
Wakil Bilut berkongsikan kebimbangan sebahagian daripada warganegara kita rakyat 
kita yang masih lagi teragak-agak untuk mengambil vaksinasi dos, booster dose ini. 
Untuk makluman sidang dewan sebenarnya bukan sahaja booster dose. Bahkan untuk 
dos kedua yang diwajibkan pun masih ramai lagi yang belum menghadirkan diri. Tapi 
inilah kita hidup dalam sebuah negara yang mengamalkan sistem demokrasi dan 
dalam akta kita, kita tidak meletakkan ini satu perkara yang mandatori diwajibkan. 
 
Jadi, sememangnya agak sukar untuk kita memaksa orang. Ya, dan inilah peranan 
kita bukan sahaja peranan agensi-agensi kerajaan. Bukan sahaja khususnya jabatan 
kesihatan, bukan jabatan kesihatan sahaja, bukan jabatan-jabatan keselamatan yang 
membantu jawatankuasa pengurusan bencana sahaja. Bahkan segenap lapisan 
masyarakat termasuklah saya fikir terutamanya kita sendirilah Ahli-ahli Dewan 
Undangan Negeri ini ‘we have to walk the talk’. Kita sama-sama kehadapan 
membuktikan bahawa er... kepentingan keberkesanan er... vaksinasi kedua dan 
booster dose ini. Sama-sama kita apa promosikan Dato’ Sri Yang di-Pertua. Terima 
kasih. 

YB. YANG DI-PERTUA DEWAN 
 
Soalan seterusnya saya menjemput Yang Berhormat daripada Ketari.  
 
YB. PUAN YOUNG SYEFURA BINTI OTHMAN 
 
Yang Berhormat Dato’ Sri Yang di-Pertua, soalan saya No. 6. 
 

[5.1: Apakah perancangan Kerajaan Negeri untuk pembangunan kemudahan 
sukan di kawasan Bentong. Ini adalah kerana kemudahan sedia ada sudah 
uzur dan belia di Bentong tiada tempat yang sesuai untuk melakukan riadah. 

 
5.2: Ketari memohon pertimbangan Kerajaan Negeri untuk membina stadium 
mini Bentong yang lengkap dengan kemudahan sukan untuk kegunaan warga 
Bentong. 

 
5.3: Di Ketari, terdapat peningkatan ketagihan dan penggunaan dadah jenis 
"ice" atau Metamfetamina di kalangan belia yang masih bersekolah dan belia 
di kawasan Felda. Apakah perancangan Kerajaan Negeri bagi membendung 
dan menghapuskan aktiviti ini?] 

 
 
YB. DATO’ SRI HAJI MOHD. JOHARI BIN HUSSAIN 
 
Dato’ Sri Yang di-Pertua,  
 
Terima kasih kepada er... ADN Ketari atas soalan yang telah diajukan tadi kepada 
saya ya. Saya ingin mengucapkan terima kasih kepada ADUN Ketari kerana soalan 
yang dibangkitkan sangat baik dan saya tahu beliau Wakil Rakyat yang selalu 
membuat perjumpaan dengan Wakil-wakil Rakyat dan juga mentadbir di kawasan 
Bentong itu. Jadi, merujuk kepada soalan yang dibangkitkan itu, saya er... 
memandangkan di bahagian Bentong Barat masih tidak memiliki kompleks dan 
kemudahan sukan yang lengkap.  
 
Maka pihak Jabatan Belia dan Sukan Pahang telah menyenaraikan bagi pembinaan 
sebuah kompleks sukan mini di daerah Bentong dalam Rolling Plan Ke- 2 (RMK-12) 
dengan nilai penggunaan peruntukan sebanyak RM5 juta sejak dulu lagi dah tetapi 
oleh kerana masalah semasa, kita akan terus er... membuat pemantauan dan juga 
rujukan yang menJadi, keutamaan bagi pihak jabatan. Walau bagaimanapun, 
permohonan ini juga ada kebergantungan er... kepada kelulusan tanah oleh pihak 
Pejabat Tanah dan Daerah Bentong ye. 
 
Er... seterusnya pihak Jabatan Belia dan Sukan Negeri Pahang juga sentiasa 
bekerjasama dengan Majlis Belia Negeri dan Majlis Belia Daerah bagi melaksanakan 
program-program pembangunan diri dan memupuk nilai-nilai murni di kalangan anak 
muda dari semasa ke semasa. Dan er... untuk makluman Yang Berhormat Ketari juga, 
er... bagi membendung masalah penggunaan dadah di kalangan anak muda, pihak 
jabatan sentiasa bersedia untuk bekerjasama dengan agensi-agensi terlibat. Ini 
termasuklah Jabatan Belia dan Sukan Negeri Pahang sendiri dan juga daerah er... 
begitu juga dengan pihak AADK er... Daerah Bentong sudah semestinyalah. 
 
Dan kalau kita tengok dari segi er... statistik er... kes-kes data Orang Kena 
Pengawasan (OKP) AADK Bentong bagi kawasan DUN Ketari September 2016 
sehingga September 2021, saya nak bacakan yang dua pu… er... tahun dua ri… 2020 

ke 2021. Sebagai contoh jumlah OKP daerah Bentong pada September 2020 (259) 
manakala September 2021 (187). Manakala jumlah OKP DUN Ketari, September 2020 
(113), September 2021 (84 orang). Kes Dadah Metha… Methamphetamine DUN 
Ketari, September 2020 (91 orang) manakala September 2021 hanyalah 64 orang. 
 
Yang Berhormat er... ADUN Kawasan Ketari boleh rujuk er... sendiri juga er... nanti di 
er... Agensi Antidadah Kebangsaan Bentong. Begitu juga dengan kerjasama FELDA 
Wilayah Kuantan er... Jabatan Pendidikan Negeri Pahang ya. Kalau saya nak tunjuk 
di sini banyak gambar-gambar Yang Berhormat Tuan Yang di-Pertua ye er... makna 
kata AADK di Bentong ini sangat aktif er... begitu juga Yang Berhormat er... boleh rujuk 
dengan Yang Hormat Pegawai Tadbir Daerah atau Pegawai Daerah di sana. Memang 
saya tengok ini penuh ya.  
 
Pada 18 haribulan Oktober er... walking er... message bertemu komuniti di sekitar 
kawasan Ketari. Kemudian ada… lagi Program Walking Message bertemu komuniti di 
sekitar Taman Sri Siantan er... di Taman Kolej pada 20 Oktober 2021. Kemudian 
Omnipresence AADK di sekitar kawasan Ketari pada 20 Oktober 2021. Begitu juga 
pertemuan dengan Encik Mohd Khairun bin Abdullah, Penghulu Mukim Bentong ye 
er... dengan peringkat akar umbi kerjasama dengan AADK pada 26… 26 Oktober 
2021. Begitu juga dengan er... Tuan Haji Abdullah bin Abdul Hadi, Timbalan Pengerusi 
Rumah Komuniti Chamang er... dengan masyarakat setempat pada 27/10/2021 dan 
yang terakhir sekali di sini saya tengok pertemuan bersama Encik Azhar, seorang 
wakil komuniti penduduk Ketari bagi mendapatkan maklumat yang lebih jelas 
mengenai isu remaja terlibat dadah pada 28 Oktober er... hari bulan sepuluh er... 28 
Oktober 2021, dan terkini kalau Yang Berhormat Kawasan tengok dalam FB pun hari 
ini masih ada lagi program berjalan oleh AADK di kawasan Bentong tersebut.  
 
Jadi, ini er... sedikit sebanyak menjawab persoalan… persoalan yang dibangkitkan 
oleh Yang Berhormat ADN Kawasan. Terima kasih. 
 
YB. YANG DI-PERTUA DEWAN 
 
Soalan berikutnya, saya jemput Yang Berhormat Padang Tengku. 
 
YB. DATO' MUSTAPA BIN HAJI LONG 
 
Assalamualaikum WBT. Yang Berhormat Dato’ Sri Yang di-Pertua, sekarang dah 
masuk musim tengkujuh, pertanyaan saya nombor 7. 
 

[Mohon Kerajaan menyatakan: 
 
1. Perkembangan pelaksanaan Projek Infrastruktur Komunikasi di bawah 

inisiatif Jalinan Digital Negara bagi kawasan Dewan Negeri Padang 
Tengku dan implikasi kewangan yang terlibat bagi menjayakan projek 
tersebut. 

 
2. Langkah-langkah bagi memastikan syarikat-syarikat telekomunikasi 

memberikan perkhidmatan yang berkualiti tinggi setimpal dengan 
bayaran yang dikenakan kepada pengguna di kawasan terlibat 
memandangkan pengguna telah membayar kos perkhidmatan yang 
tinggi walaupun perkhidmatan yang diterima berada di bawah tahap 
memuaskan meskipun telah berulang kali kajian dibuat berkenaan 
liputan telekomunikasi di kawasan terbabit.] 

YB. DATO’ MOHAMMAD FAKHRUDDIN BIN MOHD. ARIFF 
 
Terima kasih kepada rakan saya daripada Padang Tengku yang selalu 
mengemukakan soalan-soalan berkaitan dengan… telekomunikasi. Er... bagi 
pelaksanaan Pelan JENDELA Fasa 1, Projek Pembangunan Infrastruktur 
Telekomunikasi yang sedang dilaksanakan di Dewan Negeri Padang Tengku 
sehingga 2021 adalah seperti berikut: 
 
Pertama, pembinaan 12 menara baru di kawasan penduduk luar bandar dalam 
kawasan Dewan Negeri Padang Tengku, di mana satu daripadanya telah pun siap 
iaitu di Kampung Gua Kalong dan telah pun ke udara pada Julai 2021.  
 
Keduanya, menaik taraf 71 stesen pemancar yang sedia ada daripada er... dan 
sebanyak 34 stesen pemancar telah pun siap dinaik taraf seperti di kawasan Kampung 
Pagar Sasak, Kampung Gelenggang, Sungai Tanum, Kampung Relong, Sungai 
Temau, Chegar Perah, Pekan Padang Tengku, Pekan Merapoh, FELDA Kechau 1 
dan 6, Sungai Yu, Bukit Tujuh, Kampung Gua, Kechor Tui, Kampung Mentara Baru, 
Kampung Laluh dan Kampung Persit. 
 
Yang ketiga, pula adalah pelaksanaan penyambungan rangkaian gentian optik di 711 
premis luar bandar dalam kawasan Dewan Negeri Padang Tengku. Yang keempat 
adalah penyediaan liputan jalur lebar menggunakan teknologi satelit di dua kampung 
Orang Asli dalam kawasan Negeri… Dewan Negeri Padang Tengku iaitu kawasan 
Orang Asli Teluk Gaung dan kawasan Orang Asli Sekin. Kesemua projek yang 
dinyatakan di atas untuk kawasan negeri… Dewan Negeri Padang Tengku 
dianggarkan bernilai lebih daripada RM60 juta. 
 
Bagi menjawab soalan rakan-rakan bagi memastikan syarikat-syarikat telekomunikasi 
memberikan perkhidmatan yang berkualiti tinggi, sukacita saya maklumkan di sini 
bahawa setiap syarikat penyedia perkhidmatan telekomunikasi atau telco adalah 
dikawal selia oleh pihak MCMC. 
 
Bagi menangani isu kualiti perkhidmatan, setiap telco tertakluk kepada peraturan yang 
telah ditetapkan seperti Standard Mandatori Kualiti Perkhidmatan (MSQoS), dengan 
izin Yang Berhormat Tuan Yang di-Pertua, yang telah menetapkan piawaian kualiti 
perkhidmatan yang perlu dipatuhi termasuk kelajuan akses jalur lebar, capaian liputan 
perkhidmatan, kualiti panggilan dan lain-lain lagi. Ketidakpatuhan kepada peraturan ini 
boleh menyebabkan tindakan boleh diambil terhadap syarikat pembekal perkhidmatan 
berkaitan. 
 
Di samping pendapatan… penetapan MSQoS, antara tindakan lain yang diambil 
dalam memastikan syarikat pemberi perkhidmatan memberikan perkhidmatan yang 
setimpal dan berkualiti adalah pihak SKMM memastikan yang pertamanya, 
menjalankan kerja-kerja kawal selia dengan membuat audit dan semakan terhadap 
kualiti secara berkala di seluruh negeri bagi memastikan pematuhan yang berterusan 
kepada MSQoS itu dipenuhi. 
 
Yang kedua, melakukan intervensi kepada aduan-aduan yang diterima bagi 
memastikan pihak pemberi perkhidmatan menyiasat dan membuat 
penambahbaikan… yang sewajarnya.  
 
Yang ketiga, mengambil langkah-langkah penguatkuasaan seperti mengeluarkan 
notis peri… peringatan dan amaran, dan kompaun kepada syarikat pemberi 

perkhidmatan yang tidak memenuhi piawaian serta gagal memberikan tahap 
perkhidmatan yang berkualiti kepada pengguna.  
 
Dan ke-empat adalah menyemak dan mengemas kini peraturan-peraturan, kod 
pengguna, mahupun akta yang berkaitan dari semasa ke semasa supaya ianya 
sentiasa relevan dengan situasi dan teknologi terkini. 
 
Ketidakpatuhan terhadap Standard Manda… Mandatori bagi Kualiti Perkhidmatan 
adalah satu kesalahan di bawah Seksyen 105 (3) AKM 1998 dan jika disabit 
kesalahan, boleh didenda tidak melebihi RM100,000.00 atau dipenjarakan selama 
tempoh tidak melebihi 2 tahun atau kedua-duanya sekali di bawah Seksyen 242. 
Sepanjang tempoh 3 tahun yang lepas, pihak SKMM telah mengeluarkan sejumlah 
130 notis ketidakpatuhan terhadap pembekal perkhidmatan bagi pelanggaran 
standard minimum yang telah ditetapkan. Sekian, terima kasih. 
 
YB. DATO' MUSTAPA BIN HAJI LONG 
 
Soalan tambahan Dato’… Dato’ Sri Yang di-Pertua. 
 
YB. YANG DI-PERTUA DEWAN 
 
Sila. 
 
YB. DATO' MUSTAPA BIN HAJI LONG 
 
Terima kasih kepada jawapan yang dikemukakan oleh EXCO. Saya kira satu jawapan 
yang menyeluruh er... semua kawasan-kawasan dalam DUN Padang Tengku telah 
pun diliputi dan kita amat menunggu dan meletakkan harapan yang tinggilah masalah 
er... ini dapat kita selesaikan. 
 
Saya nak buat pertanyaan tentang Pusat Internet Komuniti yang kita tahu kalau di 
Padang Tengku ini kita ada sebanyak 6 er... 5… 5 Pusat er... internet ini tapi daripada 
pemerhatian saya, saya nampak kurang meriah. Kurang sambutan yang diberikan 
oleh er... penduduk-penduduk setempat. Jadi, persoalan saya apakah langkah-
langkah Kerajaan er... untuk memastikan bahawa er... dan pusat internet ini er… betul-
betul memberikan manfaat kepada penduduk setempat. 
 
 Yang keduanya, baru-baru ini er… Menteri Komunikasi Multimedia Tan Sri Annuar 
Musa telah menyatakan bahawa er… akan ada penjenamaan semula kepada pusat 
internet ini dengan nama Pusat Ekonomi Digital Keluarga (PEDi) dan er… satu DUN 
satu. Persoalan yang saya nak timbulkan sini bagaimana dengan pusat-pusat internet 
yang lain macam saya sebutkan di Padang Tengku tadi ada er… ada 5. Jadi, er… 
mungkin ada pusat-pusat yang akan ketinggalan. 
 
Dan yang terakhirnya, soalan saya yang ketiga ialah pada 29 Ogos 2021 yang lalu 
telah ada pelancaran Projek Perpustakaan Komuniti Merapoh di Pusat Internet 
Merapoh iaitu kolaborasi di antara er… SKMM apa er… SKMM dengan Perbadanan 
Perpustakaan Awam Negeri Pahang dan juga Sekolah Perniagaan Antarabangsa 
Azman Hashim UTM. Er… saya ingin tahu apakah kedudukan ataupun progress er… 
projek ini dan sejauh mana er… projek ini dapat menJadi, pemangkin kepada 
penduduk setempat dalam membudayakan penggunaan ataupun amalan internet ini 
sebagai satu er… norma baru dalam kehidupan kini dan juga masa akan datang. 
Terima kasih. 

YB. DATO’ MOHAMMAD FAKHRUDDIN BIN MOHD. ARIFF 
 
Panjang pertanyaan [ketawa]. Yang pertamanya, er... kedudukan pusat-pusat internet. 
Pada baru-baru ini, kerajaan melalui er... SKMM melalui Kementerian Komunikasi dan 
Multimedia telah akan er... mengubah ataupun menaik taraf ataupun menukar kepada 
Pusat Ekonomi Digital Keluarga Malaysia di mana di pusat-pusat internet yang sedia 
ada ini kemudahan infrastrukturnya seperti peralatan yang er... lebih baik akan 
ditempatkan di pusat-pusat internet tersebut bagi er... menaik tarafkan, bagi 
meningkatkan lagi kualiti penggunaan ataupun peralatan di kalangan-kalangan 
pengguna-pengguna.  
 
Sudah tentu peningkatan er... ataupun penambahan peralatan di pusat-pusat internet 
ini akan menarik lebih banyak perhatianlah… diharap akan menarik lebih banyak 
perhatian di Pusat Ekonomi Digital ini di mana salah satunya juga digunakan sebagai 
satu pemangkin untuk kepada generasi-generasi ataupun pengusaha-pengusaha, 
peniaga-peniaga di dalam talian untuk meningkatkan taraf hidup mereka di kawasan 
masing-masing. Berkaitan dengan soalan yang berkaitan SKMM ataupun pusat er... 
di perpustakaan.  
 
Jadi, saya er... tak dapat memberikan er... maklum atau data yang lebih tepat buat 
masa ini dan insya-Allah saya akan memberikan jawapannya secara bertulis kepada 
rakan saya Padang Tengku. Terima kasih. 
                          
YB. YANG DI-PERTUA DEWAN 
 
Baik. Soalan berikutnya, saya jemput Yang Berhormat daripada Jengka.  
 
YB. ENCIK SHAHRIL AZMAN BIN ABD HALIM 
 
Dato’ Sri Yang di-Pertua, soalan saya nombor lapan. 
  

[Berapakah keluasan tanah FELDA Plantation di Pahang dan berapakah hasil 
cukai yang dibayar kepada Kerajaan Negeri setahun?] 

 
YB. DATO’ HAJI NAZRI BIN NGAH 
 
Terima kasih Dato’ Sri Yang di-Pertua. Terima kasih ADUN Jengka yang bertanyakan 
tentang keluasan tanah FELDA Plantation yang sekarang ini nama FELDA Global 
Ventures Malaysia Sdn. Bhd. Keluasan di Negeri Pahang sejumlah 142,588.73 hektar. 
Cukai berbayar bagi tahun 19 er… 2021 berjumlah RM24,015,957.86 (RM24.02 juta). 
Sekian, terima kasih. 
  
YB. ENCIK SHAHRIL AZMAN BIN ABD HALIM 
 
Soalan tambahan. Er... soalan tambahan saya iaitu er... berapakah ekar ataupun 
hektar tanah-tanah FELDA yang sudah dapat hak milik dan belum dapat hak milik. 
Yang kedua, berapa purata cukai per hektar yang dibayar kepada Kerajaan Negeri.  
  
YB. DATO’ HAJI NAZRI BIN NGAH 
 
Terima kasih Yang Berhormat Jengka. Mengikut rekod pengurusan tanah Jabatan 
FELDA Ibu Pejabat, sebanyak 138,349.07 hektar yang diberi hak milik oleh Kerajaan 
Negeri kepada FELDA Plantation dan 4,300 lebih kurang yang belum dapat hak milik 
iaitu di FELDA Plantation FGV Keratong 11 dan Chini Timur 4 dan ianya jika 

dikeluarkan hak milik notis 5A kita akan mendapat RM2.2 juta lagi cukai pada Kerajaan 
Negeri. Purata cukai per ekar lebih kurang RM173.00 atau hingga RM175.00 per ekar 
kerana ianya status tanah pertanian. Sekian, terima kasih. 
   
YB. YANG DI-PERTUA DEWAN 
 
Baik, soalan terakhir pada pagi ini saya jemput Yang Berhormat Semambu. 
  
YB. ENCIK LEE CHEAN CHUNG  
 
Terima kasih Dato’ Sri Yang di-Pertua, soalan saya soalan sembilan.  

 
[Apakah langkah kerajaan untuk menangani isu banjir kilat di kawasan 
perumahan, dan adakah satu jawatankuasa khas ditubuhkan bagi 
mengendalikan isu tersebut?] 
 

YB. DATO’ ABD RAHIM BIN MUDA 
 
Assalammualaikum WBT. Terima kasih Yang di-Pertua. Terima kasih Semambu 
menanyakan soalan berkaitan dengan banjir. Sebelum saya jawab soalan ini saya nak 
maklumkan bahawa er... memang dah ada jawatankuasa dah yang bertanggungjawab 
untuk mengatasi masalah banjir terutamanya di bawah Jawatankuasa Bencana 
Daerah yang dipengerusikan oleh er... Tuan Pegawai Daerah dan yang keduanya, er... 
Jawatankuasa Teknikal yang dipengerusikan oleh YDP ya, masing-masing di setiap 
daerah.  
 
Dan juga kita ada satu task force team, dengan izin, yang telah ditubuhkan pada tahun 
2020 untuk kita mengatasi masalah er... kebersihan termasuk masalah pembersihan 
kawasan-kawasan longkang yang terlibat dengan banjir yang diketuai oleh er... bandar 
raya, Datuk Bandar dan agensi-agensi yang terlibat adalah SWCorp, JKR, JPS, 
Roadcare, Alam Flora, YP Maintenance dan er... juga jabatan-jabatan yang 
berkaitanlah. Jadi, itu, jawatankuasa yang bertindak untuk mengatasi masalah banjir 
yang terdapat di… di Kuantan dan juga Negeri Pahang.  
 
Untuk jawapan berkaitan dengan masalah banjir kilat di kawasan perumahan, er... 
pihak Majlis Bandaraya Kuantan telah mengambil tindakan jangka pendek dengan er... 
membaik pulih longkang-longkang yang rosak dan tersumbat dengan kos sebanyak 
RM2.5 juta dan juga membina longkang-longkang baru bagi mengatasi masalah banjir 
dan saliran dengan kos hampir sebanyak RM7 juta. 
 
Untuk jangka masa panjang, pihak Kerajaan Negeri er... sedang menyemak dan 
membuat kajian berkaitan kawasan-kawasan yang selalu dilanda banjir kilat dan 
antara cadangan penyelesaian adalah menyediakan er... tadahan ataupun retention 
pond untuk menyimpan dan mengumpul air. Walau bagaimanapun, cadangan ini 
memerlukan kos yang sangat besar di samping masalah pengambilan tanah dan juga 
penyediaan rizab.  
 
Yang kedua, membesarkan dan membaik pulih longkang-longkang sedia ada yang 
telah dilaksanakan secara berperingkat-peringkat oleh jabatan yang terlibat seperti 
JKR melibatkan jalan-jalan persekutuan, Majlis Bandaraya dan Jabatan Pengairan 
dan Saliran.  
 
Dan yang ketiga, membersih sungai-sungai utama dan tindakan pembersihan Sungai 
Galing telah dilaksanakan sejak bulan 10 yang lalu. Untuk makluman juga, er… pada 

21 Oktober, saya bersama dengan Jawatankuasa Bencana Daerah Kuantan dan juga 
Majlis Bandaraya er… JKR, YP Maintenance, Roadcare, Alam Flora, SWCorp telah 
melawat kawasan telah dilanda banjir kilat pada awal tahun baru ini pada 5 Januari di 
Jalan Lim Hoe Lek dan juga di Jalan Pasar. 
 
Ada beberapa cadangan penyelesaian jangka pendek dan jangka panjang yang 
dilaksanakan untuk mengatasi masalah banjir di jalan ini terutamanya dengan 
membesarkan cross culvert dengan izin, yang melintang antara er... apa ini Hotel LA 
dan melintang cross ke stadium ye. Pada masa lawatan er... memang didapati bahawa 
inlet adalah 4 meter persegi er... 4 kaki persegi sedangkan outlet dia adalah 2 kaki 
persegi. Ini menyebabkan berlakunya bottle neck, dengan izin, yang apabila 
berlakunya sampah-sampah tersumbat dan airnya akan melimpah di atas jalan. 
  
Yang keduanya, cadangan untuk er… mendalamkan er… parking di hadapan Stadium 
Darul Makmur sebagai kawasan retention pond ini memerlukan kos yang agak besar 
la ye. Sebenarnya dulu Padang MPK 2 ini er… adalah memang retention pond, dry 
pond atau wet pond yang digunakan untuk menyimpan sementara air sebelum 
disalurkan ke Sungai Galing. Jadi, ini juga memerlukan kos yang sedang dalam 
perancangan Kerajaan Negeri untuk memohon peruntukan daripada er… pihak 
Kerajaan Persekutuan ye.  
 
Kerja-kerja pencucian juga telah dibuat berselaras bersama dengan agensi-agensi 
terlibat iaitu SWCorp, Alam Flora dan agensi-agensi pembersihan untuk memastikan 
segala sampah-sampah yang tersumbat perlu dibersihkan sebelum selewat-lewatnya 
akhir bulan Oktober. Kita ini dah masuk bulan November. Walau bagaimanapun, kerja-
kerja pemantauan ini sentiasa dipantau oleh pihak er… apa ini SWCorp, JKR dan juga 
Majlis Bandaraya ye. Manakala kawasan-kawasan yang tidak ada er... tidak ada 
peruntukan kawasan pembersihan yang di bawah pihak SWCorp, pihak Majlis 
Bandaraya telah memohon peruntukan daripada MARRIS untuk melakukan kerja-
kerja.  
 
Manakala untuk er... jangka panjang pula er... Kerajaan Negeri melalui Jabatan 
Pengairan dan Saliran, JPS Bahagian Saliran Mesra Alam telah merancang untuk 
melaksanakan kajian pelan induk saliran mesra alam ataupun PISMA, di beberapa 
kawasan perumahan antara kajian PISMA telah dilantik consultant ialah Projek 
Lembangan Sungai Kuantan, iaitu komponen saliran mesra alam kawasan kajian 
merujuk kepada blok rancangan kecil Tanjung Lumpur, berluas 40 kilometer persegi 
ya. Kajian …. dijangka siap pada akhir tahun 2021 tahun ini hasil dari kajian ini nanti, 
akan dibentangkan kepada Kerajaan Negeri pada jangkaan Februari 2022 sama ada 
untuk menerima dan mengguna pakai PISMA sebagai rujukan dalam perancangan 
pembangunan bagi mengurangkan isu banjir kilat serta pencemaran air menerusi 
pembangunan yang mampan.  
 
Pelan Induk Saliran Mesra Alam (PISMA) merupakan dokumen yang menerangkan 
isu-isu dan kelemahan berkaitan sistem sedia ada dan kualiti air serta cadangan kerja-
kerja yang perlu dilaksanakan dan berdasarkan penyelesaian jangka panjang bagi 
mengatasi masalah banjir kilat dan kualiti air di kawasan bandaran sebagai panduan 
dan rujukan pembangunan yang lebih sistematik untuk pembangunan yang bakal 
dilaksanakan di masa akan datang. 
 
Penyediaan PISMA, di bandar Rompin juga telah dijangka mula pada tahun 2022 
tahun depan melalui peruntukan negeri dan kos sebanyak RM1.5 juta. Kerja-kerja 
menaik taraf sistem saliran dan membina kolam takungan di Triang Central Daerah 
Bera juga dijangka bermula pada tahun 2022 melalui peruntukan Kerajaan Negeri. 

Jabatan Pengairan dan Saliran Malaysia telah siap melaksanakan kajian Pelan Induk 
Mesra Alam… Mesra Alam Cameron Highlands pada akhir tahun 2018.  
 
Menurut kajian tersebut sistem saliran sedia ada perlu ditambah baik dan sistem 
saliran sistematik perlu diwujudkan. Laporan tersebut turut mencadangkan beberapa 
langkah amalan pengurusan terbaik yang perlu dilaksanakan pada pengurusan air 
larian hujan. Permohonan peruntukan sebanyak RM80 juta bagi menambah baik 
sistem saliran yang sedia ada telah dipohon dalam RMK-12 dan belum diluluskan lagi. 
Walau bagaimanapun, pihak jabatan akan mengemukakan semula permohonan 
tersebut dalam Rolling plan ketiga dalam RMK-12 nanti. Sekian. 
 
YB. ENCIK LEE CHEAN CHUNG 
 
Soalan tambahan. 
 
YANG DI-PERTUA DEWAN 
 
Sila. 
 
YB. ENCIK LEE CHEAN CHUNG 
 
Terima kasih atas penjelasan tadi. Pagi tadi saya baru turun dengan wakil Majlis 
Bandaraya Kuantan, Encik Khairul untuk turut meninjau salah satu tempat yang ada 
isu dengan sistem perparitan, Jadi, saya ucapkan tahniah kepada pihak MBK yang 
banyak memberikan bantuan. Persoalannya adalah banjir kilat selalunya berlaku di 
kawasan perumahan yang mana kita boleh tackle ataupun kita boleh er... selesaikan 
tumpukan isu itu, dengan kos ataupun bajet yang saya jangka tidak begitu banyak.  
 
Masalahnya adalah kepada maklumat yang kita dapat sebab penduduknya kalau 
berhadapan dengan banjir kilat sekiranya kita tidak ada satu pendekatan untuk 
berbincang ataupun menerima maklum balas kepada mereka agak sukar bagi pihak 
jurutera untuk kemudian mengemukakan cadangan. Maka di sini pejabat saya 
telahpun kena mengambil inisiatif la, telah pun kenal pasti 14 kawasan di bawah 
Semambu yang mana terdapatnya isu banjir kilat. Jadi, di sini persoalannya adalah 
bagaimana suara ataupun pungutan pendapat daripada pihak penduduk wakil 
penduduk ini dapat disampaikan kepada pihak kerajaan supaya peruntukan diberikan 
untuk tangani. Terima kasih. 
 

YB. DATO’ ABD RAHIM BIN MUDA 
 
Untuk makluman Ahli-ahli Dewan, kita ada jawatankuasa kampong, JKK melibatkan 
kampung dan juga KRT. Mereka ini adalah peranan sebagai apa ni penyampai 
ataupun orang tengah antara pihak penduduk dengan pihak agensi untuk 
menyampaikan masalah ini dan kita juga ada wakil-wakil majlis di setiap kawasan Jadi, 
inilah yang perlu mereka salurkan dan terima kasihlah kepada er... Semambu kerana... 
dan pihak bandar raya akan mengambil tindakan untuk memastikan terutamanya 
longkang-longkang perumahan yang lama yang saiznya dibina tidak mengikut apa ni 
yang keadaan sekaranglah dan er... kalau saya maklumkan tadi sebanyak RM7 juta 
telah diperuntukkan untuk membaik pulih longkang-longkang lama yang untuk 
mengatasi masalah banjir kilat ini.   
 
YB. ENCIK SIM CHON SIANG 
 
Soalan tambahan.  

Terima kasih Wakil Kerajaan. Saya nak tanya, er... saya baru tahu jasa… er... 
Jawatankuasa khas telah ditubuhkan di Kuantan tetapi saya nak tanya kenapa saya 
dengan er... Semambu tidak pernah dijemput dan telah tidak pernah dibagi tahu apa 
yang sudah dilakukan pada jawatankuasa khas. Bolehkah kerajaan anggap kita ini 
sebagai pembangkang dan tidak pedulikan dua wakil kita… dua wakil kita ini? Saya 
haraplah kerajaan jangan er... bagi dua er... tolonglah kawasan kita, jemput kita, kita 
tau apa yang kerajaan sedang buat. Terima kasih. 
 
YB. DATO’ ABD RAHIM BIN MUDA 
 
Ahli-ahli Dewan er... jawatankuasa ini tidak ada orang-orang politik ya… semua agensi 
kerajaan, sama ada jawatankuasa bencana peringkat daerah ataupun jawatankuasa 
teknikal ataupun Task Force Team yang disebutkan tadi, tidak ada orang politik. Jadi, 
kalau YB nak masuk jawatankuasa ini, mungkin masuk sebelah sini dululah ya. 
 
YB. YANG DI-PERTUA DEWAN 
 
Terima kasih Yang Berhormat. Ahli-ahli Yang Berhormat sekalian, kita selesai 
membincangkan 9 pertanyaan-pertanyaan kepada Yang Amat Berhormat Menteri 
Besar, saya mencadang untuk menempohkan persidangan pagi ini untuk minum pagi 
dan persidangan disambung semula pada pukul 11.10 minit pagi. Saya memohon ahli-
ahli Yang Berhormat bergerak keluar dewan dalam keadaan tertib dan mematuhi 
penjarakan fizikal. Persidangan ditempohkan. 
 
 

[Persidangan ditempohkan pada pukul 10.39 pagi] 

[Persidangan disambung semula] 
 

PERBAHASAN RANG UNDANG-UNDANG DAN USUL 
 
SETIAUSAHA DEWAN 
 
Perbahasan Rang Undang-undang Enakmen Perbekalan (2022) 2021 dan Usul 
Anggaran Perbelanjaan Pembangunan dan Perbekalan Air 2022. 
 
YB. YANG DI-PERTUA DEWAN 
 

Assalamualaikum WBT. Ahli-ahli Yang Berhormat sekalian, masalah di hadapan Majlis 
sekarang ialah;  
 

“Suatu enakmen bagi mengeluarkan sejumlah wang daripada Kumpulan 
Wang Disatukan untuk perkhidmatan tahun 2022 dan bagi 
memperuntukkan jumlah wang itu dengan maksud tertentu”  

 
dan satu usul yang berbunyi:  
 

“Bahawa Dewan ini, mengikut peruntukan Seksyen 9, Akta Kumpulan 
Wang Pembangunan Negeri dan mengikut ketetapan yang menubuhkan 
Kumpulan Wang Pembangunan dan Kumpulan Wang Perbekalan Air 
dengan ini bersetuju meluluskan Anggaran Perbelanjaan bagi tahun 
2022 daripada Kumpulan Wang tersebut sebagaimana yang ditetapkan 
di dalam Rang Anggaran Perbelanjaan Bahagian II dan III, 2022 yang 
dibentangkan dalam Persidangan ini sebagai Kertas DN 24/2021.” 

 
Rang Undang-undang dan Usul ini telah dibawa oleh Yang Amat Berhormat Menteri 
Besar Pahang pada hari semalam, 6 Disember 2021 dan telah pun mendapat 
sokongan. Rang Undang-undang dan Usul ini akan dibuka untuk dibahaskan.  
 
Seperti yang dimaklumkan kepada Ahli-ahli Yang Berhormat dan telah dipersetujui, 
kita mencadangkan seramai 15 Ahli-ahli Yang Berhormat akan berbahas pada hari ini 
dan kita berharap Ahli-ahli Yang Berhormat akan dapat mematuhi masa yang telah 
ditetapkan kerana kita masih lagi berada dalam Persidangan SOP. Saya harap semua 
Ahli-ahli Yang Berhormat dapat memahami perkara tersebut.  
 
Baiklah, untuk meneruskan Persidangan kita pada pagi ini, saya dengan ini memohon 
dan menjemput Yang Berhormat daripada kawasan Muadzam Shah bagi memulakan 
perbahasan pada pagi ini. Sila, Yang Berhormat.  
 
YB. TUAN IR. RAZALI BIN KASSIM 
 
Terima kasih Dato’ Sri Yang di-Pertua, [Ayat al-Quran] Assalamualaikum WBT. Terima 
kasih kerana memberi peluang saya untuk menyampaikan Perbahasan di Dewan 
Yang Mulia ini. Terlebih dahulu saya ingin melafazkan rasa syukur ke hadrat Allah 
SWT kerana dengan izin dan limpah kurnia-Nya saya diberi peluang untuk mengambil 
bahagian dalam Perbahasan tentang Bajet 2022.  
 
Tuan Yang di-Pertua,  
 
Perkara pertama ialah berkaitan dengan pembentangan Bajet 2022 semalam adalah 
tentang bajet kali keempat oleh Yang Amat Berhormat Menteri Besar Pahang yang 

Ke-5. Bermula dengan pembentangan bajet pertama selepas dilantik sebagai Menteri 
Besar iaitu Bajet 2019, kemudian Bajet 2020, Bajet 2021 dan 2022 pada hari semalam. 
Kalau kita merujuk kembali pembentangan bajet bertahun-tahun yang lepas, 2019 
dalam situasi keadaan negeri, kita di Pahang tidak bersama dengan Kerajaan Pusat. 
Anggaran pendapatan ialah pada ketika itu RM703 juta, bukan RM8 juta… RM703... 
RM703.8 juta tetapi pendapatan sebenar yang dapat adalah RM847.9 juta iaitu lebihan 
lebih kurang RM144 juta. Itu situasi kita tidak bersama dengan Kerajaan Pusat.  
 
Kemudian pada tahun 2020, dalam situasi negara dan dunia dibelenggu oleh masalah 
COVID-19 yang menjejaskan ekonomi seluruh dunia, anggaran pendapatan ketika itu 
RM744 juta dan pendapatan sebenar melebihi… kita dapat RM850 juta dan lebihan 
RM106 juta dan anggaran pendapatan pada tahun 2021 lebih kurang RM800.7 juta 
dan sehingga semalam seperti yang dimaklumkan oleh Yang Amat Berhormat Menteri 
Besar, pendapatan kita telah melebihi daripada anggaran iaitu sudah berada RM812 
juta.  
 
Jikalau kita menyingkap kembali dalam pembentangan bajet pada Bajet 2020 pada 
November 2019 yang dibentangkan oleh Yang Amat Berhormat Menteri Besar di 
Dewan Yang Mulia ini, pihak kerajaan mensasarkan kutipan hasil negeri mencecah 
RM1 bilion dalam tempoh 3 hingga ke 4 tahun. Alhamdulillah pada semalam tidak 
sampai 3 ataupun 4 tahun, baru 2 tahun daripada tarikh er… 2019 itu, Yang Amat 
Berhormat Menteri Besar telah merealisasikan sasaran tersebut dalam Bajet 2022 
dengan anggaran kutipan hasil melebihi RM1 bilion iaitu RM1.036. [Ahli Dewan 
menepuk meja]. 
 
Bukan setakat anggaran kutipan hasil sahaja melebihi RM1 bilion, malah buat kali 
pertama juga, belanjawan mengurus juga melebihi mencecah RM1 bilion iaitu 
RM1.03... RM1.031 dengan lebihan pendapatan RM5.7 juta. 
 
Tuan Yang di-Pertua,  
 
Kita semua kena akui bahawa pendapatan dan hasil yang meningkat ini juga tidak 
datang atau muncul dengan sendiri ibarat pepatah melayu “yang bulat tidak datang 
bergolek, yang pipih tidak datang melayang”. Sudah pastilah hasil yang diperolehi 
berkat usaha dan kegigihan pihak Kerajaan Negeri Pahang yang diketuai oleh Yang 
Amat Berhormat Menteri Besar walaupun dalam keadaan ekonomi seluruh dunia 
terkesan akibat pandemik COVID-19, alhamdulillah Kerajaan Negeri Pahang terus 
dilimpahi rezeki.  
 
Jadi, untuk itu saya mohon semua Ahli Yang Berhormat bangun dan memberi satu 
tepukan penghormatan [Ahli Dewan menepuk meja] dan tahniah kepada pihak 
kerajaan yang diketuai oleh Yang Amat Berhormat Menteri Besar dan pihak 
pentadbiran kerajaan dan penjawat awam yang diketuai oleh Yang Berhormat 
Setiausaha Kerajaan Negeri telah berjaya membentang Belanjawan Tahun 2022 
melebihi RM1 bilion.  
 
Tuan Yang di-Pertua,  
 
Rakyat di luar sana mungkin tertanya-tanya ke mana hasil Kerajaan Negeri ini 
dibelanjakan. Alhamdulillah Kerajaan Negeri Pahang telah berkongsi hasil-hasil yang 
diperolehi dengan rakyat di negeri ini melalui pengagihan secara bersasar. 
Sebahagian hasil dibelanjakan untuk tujuan mempercepatkan pemulihan ekonomi 
negeri serta membantu golongan yang terkesan akibat pandemik COVID-19 daripada 

pelbagai aspek sama ada dari segi program atau bantuan secara langsung kepada 
keluarga, individu dan juga perniagaan.  
 
Kalau kita melihat pembentangan Bajet semalam, tumpuan Kerajaan Negeri pada 
masa ini adalah meningkatkan pertumbuhan ekonomi negeri secara pasif dan juga 
memberi keutamaan kepada rakyat supaya dapat meneruskan kelangsungan hidup 
mereka setelah negara dilanda COVID-19 dengan memfokuskan lima strategi utama, 
yang pertama memenuhi keperluan asas rakyat, keduanya melengkapkan kemudahan 
asas rakyat, ketiga mensejahterakan kehidupan dan pembangunan sosial ekonomi, 
keempat memulihkan pasca COVID-19 melonjak ekonomi negeri dan yang kelimanya 
memantapkan pentadbiran.  
 
Sudah pastilah hasil diperolehi ini dibelanjakan untuk tujuan mengurus Negeri Pahang 
termasuk emolumen atau pembayaran bayaran gaji, elaun penjawat awam, 
perkhidmatan dan perbekalan aset dan lain-lain termasuklah kalau kita lihat dalam 
buku anggaran perbelanjaan itu di bawah tajuk 40,000 pemberian dan kenaan bayaran 
tetap meningkat daripada RM224 juta pada tahun 2021 meningkat kepada RM440 juta 
iaitu peningkatan RM182.5 juta dan saya berharap perbelanjaan ini semua dapat 
memberi manfaat kepada rakyat. 
 
Tuan Yang di-Pertua,  
 
Seperkara lagi, saya mengucapkan terima kasih di atas sikap prihatin Yang Amat 
Berhormat Menteri Besar bila mana menambahkan bilangan Rumah Rakyat Pahang 
setiap tahun. Kerajaan Pahang mula memperkenalkan RRP pada tahun 2020 iaitu 2 
buah rumah setiap DUN dan seunit setiap Parlimen dengan jumlah keseluruhannya 
98 unit dengan peruntukan RM6.37 juta dan pada tahun 2021 er… bilangan ini 
bertambah kepada 4 unit setiap DUN dan 2 unit setiap Parlimen dalam bentuk 2 fasa 
yang berjumlah keseluruhannya 206 unit dengan peruntukan RM13.47 juta. Pada 
tahun 2022, seperti diumumkan oleh Yang Amat Berhormat Menteri Besar semalam 
bilangan unit bertambah lagi kepada 6 unit setiap DUN dengan jumlah keseluruhannya 
266 unit dengan peruntukan berjumlah RM19.95 juta.  
 
Kalau kita kira dalam tempoh 3 tahun… dalam 3 tahun Kerajaan Negeri membina 570 
unit rumah dan membelanjakan RM39.79 juta hampir RM40 juta dan mereka yang 
menerima ini adalah rakyat yang susah, miskin tegar, ibu tunggal dengan tanggungan 
anak yang ramai, ada yang masih bersekolah dan yang lebih menariknya rumah ini 
diberi secara percuma.  
 
Saya kira ini adalah sumbangan Kerajaan Negeri yang cukup besar ertinya kepada 
rakyat yang benar-benar susah. [Ahli Dewan menepuk meja] Saya boleh katakan, 
semasa membuat penyerahan “kunci rumah” ya, kepada penerima-penerima ini boleh 
dikatakan semuanya menitiskan air mata ya, kerana mereka tidak pernah terfikir, 
mereka tidak pernah terbayang, tidak pernah terlintas di fikiran mereka bahawa dalam 
keadaan mereka yang benar-benar susah, daif tiba-tiba tersergam ya sebuah rumah 
3 bilik yang cukup selesa pada mereka untuk bertumpang teduh, membesarkan anak-
anak di masa hayat mereka masih ada. 
 
Yang Berhormat Tuan Yang di-Pertua, 
 
Perkara ke-2, ialah berkaitan dengan er… saya nak menyentuh berkaitan dengan 
Perbadanan Setiausaha Kerajaan Negeri (PSK).  Saya mengucapkan tahniah di atas 
usaha pihak Kerajaan Negeri mewujudkan Perbadanan Setiausaha Kerajaan Negeri 

atau PSK. Setakat yang saya faham, antara peranan PSK ini ialah mengurus dan 
mentadbir tanah-tanah kerajaan yang telah diberi milik kepada PSK.   
 
Pihak PSK juga berperanan menarik pelabur… pelaburan ke atas tanah-tanah PSK 
ini.  Ini adalah usaha yang baik bagi memastikan tanah-tanah yang berpotensi dapat 
dimajukan sama ada bagi tujuan pertanian, perladangan, ternakan ataupun 
pembangunan komersial dan sudah pasti usaha ini meningkatkan hasil negeri. Walau 
bagaimanapun, PSK selaku tuan tanah er… saya lihat ada beberapa perkara yang 
perlu diperkemaskan dan perlu diperkukuhkan. Saya bangkitkan perkara ini kerana 
ada 2 projek dalam kawasan saya yang melibatkan tanah PSK. 
 
Yang pertamanya, berkenaan projek Perumahan di Bandar Satelit di bandar Muadzam 
Shah. Dalam perjanjian tersebut tertulis “selepas 15 bulan pelaksanaan kerja 
dijalankan, pihak pemaju mesti membina Rumah Kos Sederhana Rendah berjumlah 
98 unit yang berharga RM68,000.00 setiap unit”.  Walau bagaimanapun, sehingga kini 
sudah hampir… saya rasa lebih kurang 6 ataupun 7 tahun lah er… pembangunan 
tersebut, Rumah Sederhana Rendah masih belum dilaksanakan.   
 
Yang Berhormat Tuan Yang di-Pertua, 
 
Harga barang binaan semakin hari semakin naik, saya bimbang akhirnya ianya tidak 
dibina yang menJadi, mangsa ialah rakyat yang berada dalam kategori susah yang 
sepatutnya sudah layak mendudukinya dan sudah lena tidur dalam rumah tersebut 
tetapi sehingga kini hanya mimpi sahaja ya.   
 
Dan seperkara lagi, yang menJadi, masalah bila mana rakyat selalu bertanya kepada 
Wakil Rakyatnya er… “pemaju tu buat ke atau tidak? Rumah Kos Sederhana Rendah, 
MB dah umum… hah ini MB dulu lah er… Pelangai dah umum dalam perasmian, 
pemaju akan sediakan 98 unit Rumah Kos Rendah.”  Jadi, er… masalah kepada saya 
untuk menjawab sama ada dibina atau tidak. 
 
Kes ke-2 yang berlaku er… ialah berkenaan projek cadangan ternakan udang galah 
high impact project sebuah industri akuakultur di Kampung Tanam Kedaik.  Saya pun 
tidak pasti di mana er... silapnya, tetapi yang pasti, yang ruginya ialah pihak Kerajaan 
Negeri tidak dapat hasil, rakyat juga rugi sebab sepatutnya penduduk setempat 
berpeluang untuk dapat pekerjaan dan secara umumnya sudah pastilah sosioekonomi 
tidak dapat berkembang. Dengar ceritanya pelabur ada tapi sudah lebih 7, 6 tahun 
masih juga tidak beroperasi.    
 
Yang Berhormat Tuan Yang di-Pertua,  
 
Sehubungan itulah, saya mencadangkan… ya… beberapa perkara yang perlu 
diperkemaskan dan diperkukuhkan, PSK selaku tuan ataupun pemilik tanah itu. 
Pertama berkaitan dengan perkara-perkara yang melibatkan pemantauan dan 
pelaksanaan kerja atau kontrak dan memastikan pihak pelabur mematuhi perjanjian 
yang telah dipersetujui dan ditandatangani. Ini bertujuan mengelakkan pihak pelabur 
melanggar perjanjian manakala pihak PSK pula takut terlepas pandang ya.  
 
Saya percaya pihak pengurusan PSK akan dilihat lebih cekap sekiranya ada isu-isu 
yang berkaitan dengan pasal kontrak yang tidak dipatuhi oleh pelabur proses 
pengeluaran notis peringatan dikeluarkan bagi memastikan pihak pelabur sentiasa 
mengikuti perjanjian dan tindakan segera undang-undang perlu diambil sekiranya 
pihak pelabur didapati ingkar dari perkara yang sepatutnya. 
 



. . . . ..   
 

 Penyata Rasmi 
 Dewan Negeri   

PR: M2P4D14 (07.12.21)                                                                                                                      26                                                                  

Yang kedua, sekiranya perlu saya cadangkan, pihak PSK perlu melantik lebih ramai 
penasihat-penasihat korporat profesional bagi membantu pihak PSK melaksana… 
melakukan analisa dan kajian yang terperinci atas setiap cadangan pelaburan 
daripada pihak swasta contohnya menjalankan analisa seperti unjuran kewangan dan 
indicator-indicator seperti kadar pertumbuhan tahunan majmuk ataupun C.A.G.R., 
Compound Annual Growth Rate, dengan izin Yang di-Pertua. 
 
Yang ketiganya, saya juga mencadangkan bahawa jika perlu ada satu mekanisme 
kerjasama PSK dengan pihak kepimpinan tempatan bagi memastikan outcome atau 
impak yang maksimum kepada ekonomi tempatan setiap daerah sebelum cadangan 
dilaksanakan dan yang ke-4 nya, saya juga berharaplah siasatan lebih terperinci di 
tapak perlu diadakan sebelum menimbang kelulusan kepada pihak-pihak pelabur ini 
sebab berlaku permohonan-permohonan yang diluluskan kepada pihak pelabur ini 
bertindih dengan permohonan-permohonan individu orang-orang kampung. 
 
Untuk mendapat kelulusan individu orang kampung ini memakan masa 10 hingga 20 
tahun sedangkan kelulusan kepada pihak pelabur melalui PSK ini er… mungkin ia 
memakan masa 1 hingga 2 ataupun 3 tahun sahaja. Jadi, saya berharap perkara ini 
juga diberi perhatian dan pertimbangan. 
 
Yang Berhormat Tuan Yang di-Pertua,  
 
Perkara ke-3 berkaitan dengan isu air. Saya faham isu air ini adalah isu negeri 
bukannya isu setempat er… membabitkan soalan-soalan lisan pun ada melibatkan isu 
air ini. Walau bagaimanapun ini adalah masalah rakyat dan perlu saya suarakan di 
Dewan Yang Mulia ini.  
 
Gangguan bekalan air di kawasan saya kerap kali berlaku iaitu terutama di kawasan 
FELDA gugusan… FELDA Gugusan Chanis, Gugusan Selancar dan juga area… 
kawasan Perantau Damai. Saya percaya DUN er… Ibam pun mengalami masalah 
sama boleh dikatakan dalam tempoh sebulan tu 2 atau 3 kali, ada sahaja masalah 
atau aduan daripada rakyat mengadu masalah bekalan air. Tidak ada. 
 
Jadi, er... sebab sumber atau punca air dari adalah dari kawasan er... dia punca air ini 
daripada Sungai Pukin di Kawasan saya mengalir ke Sungai Keratong. Jadi, dari 
Sungai Keratong tu lah ada er… loji rawatan air dan air itu semula dipam balik ke er… 
ke belah er… Selancar, Chanis dan juga Perantau Damai termasuk juga sebelah Ibam. 
 
Jadi, masalah utama er… ialah paip-paip air dari jenis AC paip.  AC paip ini memang 
paip yang peringkat awal lagi dibina dan juga HDPE yang telah berusia dan kerap kali 
pecah. Bila paip fesyen lama ni tidak boleh buka besar ya, dia buka lebih sikit paip 
akan pecah dan bila buka kecil pula tekanan air dalam paip itu rendah dan akan 
menyebabkan rumah-rumah yang berada di kawasan tinggi tidak dapat air.  
 
Jadi, inilah masalah rungutan rakyat yang sentiasa pihak kami terima. Er… selain 
daripada itu sekiranya berlaku kerosakan ataupun break down di loji rawatan di Sungai 
Keratong ini untuk pulih. Bila dah pulih tu, nak sampai balik air ke kawasan yang paling 
hujung sekali di Selancar tu mengambil masa 3 hingga 4 hari. Walaupun loji tu dah 
pulih, tapi air nak sampai itu 3 ke 4 hari sebab terlalu jauh. Jadi, er… saya berharaplah 
perkara-perkara ini dapat perhatian daripada pihak Kerajaan Negeri dan saya sendiri 
sudah turun er… melawat kawasan-kawasan tersebut dan kenal pasti beberapa 
masalah dan er… dan jalan penyelesaiannya perlu menukarkan paip-paip retikulasi 
terutama di kawasan Gugusan Selancar.  

Selain daripada itu terdapat juga er… kena buat pemisahan jajaran er… di satu pam 
penggalak tu ada booster, kena buat pemisahan jajaran paip ke pam ke booster bagi 
meningkatkan kapasiti suction tank… dan… 
 
YB. YANG DI-PERTUA DEWAN 
 
Yang Berhormat, masa dah sampai… 
 
YB. TUAN IR. RAZALI BIN KASSIM 
 
Masa dah sampai. 
 
YB. YANG DI-PERTUA DEWAN 
 
Boleh buat penggulungan sikit. 
 
YB. TUAN IR. RAZALI BIN KASSIM 
 
Okey.  Er… Tuan di-Pertua, saya berharap agar masalah rakyat yang sudah berpuluh 
tahun ini kita dapat perhatian dan er… Kerajaan Negeri. 
 
Tuan di-Pertua,  
 
Tahun 2022 ini adalah tahun pemulihan ekonomi dan bajet tahun 2022 bersifat inklusif 
dengan mengambil kira pelbagai faktor. Hasil diperolehi tahun ini berjumlah melebihi 
RM1 bilion tidak er… tidak dapat tercapai tanpa adanya kestabilan politik. 
 
Saya percaya rakyat di luar sana akan melihat dan menilai bahawa politik yang ikhlas 
akan stabilkan negeri dan memakmurkan rakyat. Akhir kalam, saya dengan rasa 
tanggungjawab akan sama-sama membantu Kerajaan Negeri Pahang untuk memacu 
ekonomi negeri dan dengan ini mohon menyokong. Sekian, wabillahi taufik wal 
hidayah wassalamualaikum warahmatullahi wabarakatuh. [Ahli Dewan menepuk meja] 
 
YB. YANG DI-PERTUA DEWAN 
 
Terima kasih Muadzam Shah. Saya jemput wakil dari Panching. 
 
YB. ENCIK MOHD TARMIZI BIN YAHAYA 
 
Assalamualaikum WBT, Tuan Speaker, Yang Berhormat Dato’ Sri Menteri Besar dan 
juga barisan Exco, Ahli-ahli Yang Berhormat seterusnya seluruh Ahli Sidang Dewan 
sekalian. 
 
Alhamdulillah syukur kepada Allah Taala kerana pada kesempatan ini diberi peluang 
untuk sama-sama berbahas er… Bajet 2022 yang dibentangkan oleh Dato’ Sri Menteri 
Besar.  
 
Terlebih dahulu saya mengambil peluang ini untuk mengucapkan syabas dan tahniah 
kepada Kerajaan Negeri dibawah pimpinan Menteri Besar diatas kejayaan er… 
memperoleh perolehan yang lebih daripada sasaran dan seterusnya membawa 
Pahang ke arah perbelanjaan melebihi RM1 bilion er… pada tahun 2022. 
 
Tuan Yang di-Pertua,  

Antara perkara yang ingin saya sentuh dalam ucapan perbahasan ini ialah 
kegembiraan saya sendiri bila melihat di antara isi kandungan bajet dibentangkan itu 
ialah pembinaan semula rumah er… kos rendah yang berjumlah er… 1200 unit di 
PAKR Pandan yang sangat-sangat dinantikan oleh er… rakyat kerana rumah RRP 
yang disediakan oleh kerajaan yang sangat er… baik tetapi tidak semua rakyat yang 
susah itu memiliki tanah dan er… tidak juga mudah sebenarnya kami di peringkat 
pejabat ADN untuk mendapatkan penama-penama bagi mengisi er… permohonan 
rumah RRP kerana sebahagian besar mereka yang er… yang er… miskin ini tidak 
memiliki tanah.  
 
Dengan adanya tawaran ataupun cadangan untuk pembangunan 1,200 unit er… 
rumah kos rendah di PAKR Pandan memberi harapan baru kepada rakyat yang saya 
kira beribu permohonan daripada rakyat untuk memiliki rumah dan rumah-rumah ini 
sewajarnya dan sememangnya dinantikan oleh mereka yang berada pada kategori 
B40. 
 
Cuma harapan saya supaya pembinaan rumah selepas ini tidaklah sebagaimana 
rumah yang dibina sebelum ini. Kita lihat ada er… rumah yang dibina itu dalam 
keadaan yang tidak sempurna. Lantainya tidak rata, longkangnya tidak mengikut 
spesifikasi yang akhirnya menyebabkan banjir kilat walaupun belum berlaku banjir di 
tempat lain. Jadi, menyebabkan mereka yang dapat menikmati rumah tetapi masih lagi 
er… terpaksa berhadapan masalah air masuk dalam rumah dan sebagainya.  
 
Tuan Yang di-Pertua,  
 
Suka juga untuk saya menyebut di sini er… tahniah kepada Kerajaan Negeri di atas 
peruntukan yang agak besar kepada institusi agama dalam er… Negeri Pahang. Yang 
mana peruntukan RM147 juta dan er… peruntukan yang besar ini saya kira dapat 
benar-benar dimanfaatkan untuk memperkasakan institusi-institusi agama dalam 
negeri terutamanya yang melibatkan aset utama Kerajaan Negeri iaitu Sekolah 
Menengah Agama Negeri yang juga disebut sebagai SMAN. 
 
Tuan Yang di-Pertua, 
 
Sekiranya kita melihat sebahagian daripada Sekolah-Sekolah Menengah Agama 
SMAN ini telah ada pun sekolah yang menghampiri jumlah pelajarnya 1,000 orang dan 
bangunan-bangunan yang dibina telah er… mula padat. Kalau saya boleh bagi contoh, 
di antara sekolah yang mendapat sambutan yang ramai ialah Sekolah Ihsan dan juga 
Sekolah Khairiah.  
 
Sekolah Ihsan contohnya berada di kawasan banda raya yang mana rakyatnya telah 
melebihi daripada 500 ribu orang dan kalau kita lihat setiap tahun akan ada lebih 
daripada 60% permohonan-permohonan yang terpaksa ditolak untuk memasuki 
Sekolah Agama Ihsan dan juga Sekolah-sekolah agama yang lain. Begitu juga kalau 
kita lihat di sekolah er… Khairiah contohnya, bilangan pelajar yang ramai dan 
bangunan yang sangat padat, berada di tepi jalan utama dan saya kira perlu ada er… 
perancangan untuk mewujudkan sekolah kedua bagi mengisi permintaan permohonan 
yang tinggi daripada er… rakyat. 
 
Dan baru-baru ini kita lihat er… KUIPSAS telah pun dinaik taraf kepada UnIPSAS dan 
saya mengambil kesempatan ini untuk mengucapkan tahniah kepada Kerajaan Negeri 
di atas pengiktirafan ini dan saya kira UnIPSAS ini customer utamanya nanti, 
pelanggan utamanya nanti juga adalah datang daripada pelajar-pelajar sekolah 

SMAN, untuk mengisi tawaran-tawaran dan mengambil manfaat daripada 
pengiktirafan, penaiktarafan universiti ataupun UnIPSAS. 
 
Tuan Yang di-Pertua,  
 
Di antara perkara juga yang saya kira perlu diberi perhatian dalam memperkasakan 
institusi agama terutamanya SMAN di er… Negeri Pahang ialah perlu menilai kembali 
penggredan gaji pegawai utama ataupun pemain utama di sekolah-sekolah SMAN 
iaitu pengetua.  
 
Kalau kita lihat gred gaji pengetua-pengetua nya masih lagi pada gred gaji 48 dan 
masih ada juga gred gaji 44. Dan saya kira sekolah-sekolah kebangsaan, pengetua-
pengetua mereka telah 10 tahun yang lalu berada pada gred gaji 52 dan telah pun ada 
mereka yang berada pada time-based gred gaji er… 54. 
 
Dan sebahagian daripada gred… grading gaji itu juga kalau saya silap mungkin boleh 
betulkan, juga diberikan berdasarkan status sekolah. Sekolah bandar dan juga 
sekolah luar bandar. Bagi sekolah bandar, diberi gred gaji 48 dan sekolah luar bandar 
diberikan gred gaji pada… gred gaji pada… gred gaji 44. 
 
Dan saya kira sekiranya kita ingin memberi galakan dan semangat kepada pengetua-
pengetua kita untuk er… memaju serta meletakkan institusi kita pada institusi yang 
cemerlang juga, maka kita kena letakkan juga gred yang sama kepada mereka di atas 
usaha, penat jerih mereka membangunkan institusi agama sekolah di dalam negeri 
kita. 
 
Tuan yang di-Pertua, 
 
Di sekolah er… pelajar-pelajar di Sekolah Menengah Agama Negeri, er… 
sebagaimana juga pelajar-pelajar sekolah lain berhadapan dengan masalah. Masalah 
diri, masalah keluarga, masalah kawan-kawan dan berbagai masalah yang 
menyebabkan mereka terkesan dan terganggu pembinaan akhlak dan juga 
pembelajaran mereka. 
 
Cuma saya lihat, di Sekolah-sekolah Menengah Agama Negeri ini tidak ada 
perjawatan er… guru-guru kaunseling.  Tidak ada perjawatan Guru Kaunseling yang 
profesional yang saya kira jawatan itu sangat penting pada ketika ini, di mana anak-
anak kita ini berhadapan dengan cabaran yang sangat membimbangkan. Tidak 
sebagaimana berlaku di zaman kita pada suatu ketika dahulu. Oleh yang demikian, 
saya suka mencadangkan kepada Kerajaan Negeri terutama Jabatan Agama Islam 
Pahang untuk mewujudkan jawatan Guru Kaunseling Terlatih di sekolah-sekolah er… 
SMAN dan dengan cara ini dapat membimbing, mengawal serta mengatasi er… 
kewujudan masalah-masalah moral dan akhlak yang melibatkan pelajar-pelajar kita.   
 
Tuan Yang di-Pertua,  
 
Pernah dibangkitkan juga di dalam Dewan Yang Mulia ini berkenaan dengan guru-
guru ASPA yang berkhidmat membantu kecemerlangan institusi sekolah agama 
negeri. Suka juga untuk saya mencadangkan dengan bajet yang besar disediakan oleh 
Menteri Besar untuk guru-guru ini diserapkan kepada status Contract of Service 
supaya mereka juga mendapat kelebihan-kelebihan sebagaimana yang dinikmati oleh 
staf yang lain.  Sebahagian daripada guru-guru ASPAini juga memiliki kelayakan 
ikhtisas seperti Diploma Pendidikan dan sebagainya, dan sebahagian mereka juga 
diiktiraf hingga diberi kelayakan untuk menanda kertas peperiksaan, tetapi masih lagi 

juga statusnya guru ASPA yang saya kira tidak diberikan keistimewaan seperti tiada 
KWSP, tiada PERKESO, tiada kenaikan gaji. Sedangkan penat lelah mereka juga 
setara dan sebanding dengan guru-guru yang lain yang ditawarkan pendapatan gaji 
yang lebih istimewa.   
 
Tuan Yang di-Pertua, 
 
Suka juga untuk saya mencadangkan di sini supaya kita di peringkat Kerajaan Negeri 
mempunyai GLC-GLC yang kita lihat semakin cemerlang er… pendapatannya dan 
sekiranya boleh dicadangkan supaya sekolah-sekolah menengah agama ini diJadikan 
sekolah angkat kepada GLC-GLC ini untuk membantu sekolah-sekolah ini lebih 
berdaya saing, maju er… pada masa yang akan datang.   
 
Tuan Yang di-Pertua, 
 
Dan dalam kesempatan ini juga, suka untuk saya membangkitkan beberapa isu er… 
di tempat saya terutamanya berkaitan dengan sistem perparitan, dan saya 
mengucapkan terima kasih dan tahniah kepada JPS yang saya kira tahun ini er… 
penyelenggaraan parit dan longkang dilakukan lebih awal ya, pada bulan Oktober dan 
sebelumnya ya. Tidak sebagaimana tahun-tahun yang sebelumnya. Cuma saya suka 
juga mencadangkan supaya setiap tahun ada sahaja parit-parit utama ini yang dinaik 
taraf dari parit tanah ke parit konkrit er… kerana setiap kali diadakan er… proses cuci 
parit ini, maka keluasan parit ini semakin… semakin besar dan sebahagian itu 
melibatkan jalan-jalan kampung juga er… berlaku runtuhan kepada jalan-jalan 
kampung ini.   
 
Jadi, sekiranya parit-parit utama ini setiap tahun ada sahaja dinaik taraf kepada parit 
konkrit maka kita dapat menyelesaikan masalah-masalah yang melibatkan tumbuh-
tumbuhan yang mengganggu aliran air dan sebagainya.  Sekiranya kita setiap tahun 
menaik taraf parit-parit ini, dan saya kira parit-parit terutama contohnya di Taman Tas. 
Kadar… jumlah penduduk telah melebihi 30,000 ribu orang tetapi salirannya kita lihat 
er… bila pergi melalui Permatang Badak dan Chendering tiada tempat pemprosesan 
air yang baik menyebabkan penduduk di Permatang Badak terpaksa mencium, 
menghidu bau air yang busuk pada setiap pagi. Jadi, keadaan ini, mewujudkan 
keadaan yang tidak sihat ya, dan tidak baik bagi penduduk kampung yang terpaksa 
melalui setiap hari aliran air daripada taman yang begitu pesat membangun pada 
ketika ini.   
 
Juga suka saya sebutkan di sini berkenaan pengurusan sampah yang melibatkan 
kampung-kampung hari ini, di pinggir-pinggir bandar raya. Kita, Kuantan dah naik taraf 
kepada bandar raya tapi kalau kita lihat di jalan-jalan contohnya di apa ini jalan utama 
menuju ke Gambang masih ada lagi sampah yang terlalu banyak longgokannya ya. 
Jadi,, boleh Jadi, kerana kurangnya kesedaran sivik daripada rakyat kita. Saya tengok 
ada satu tempat itu setiap hari diletakkan sampah tilam.  Hah, ini hari-hari ada je yang 
buang tilam kat sampah tu, dan masyarakat kita ini seolah-olahnya menganggap 
pekerja-pekerja er… apa Alam Flora ini, mungkin er… pekerja upahan mereka 
agaknya sehingga mereka membuang sampah tanpa membungkus, tanpa 
meletakkan sebaik-baiknya dan bilamana ditarik balik kelebihan tong sampah besar 
ini maka kita akan lihat, maka akan adalah suara-suara yang marahlah.   
 
Jadi, kepada er… di kampung-kampung tradisional di pinggir bandar ini kita lihat juga 
berlaku kepesatan pembinaan rumah yang melibatkan rumah taman. Rumah taman 
ini masih ada lagi pengurusan sampah yang baik tetapi rumah-rumah kampung juga 
telah banyak dibina rumah-rumah anak-anak dan sebagainya, tetapi tidak ada 

pengurusan sampah yang baik yang menyebabkan mereka terpaksa mencari tong-
tong sampah yang jauh, dan bilamana tong sampah kita tarik kerana tiada kesedaran 
meletakkan sampah dengan baik, akhirnya mereka longgokkan sahaja sampah di 
pinggir-pinggir jalan yang menyebabkan berlakunya kekotoran, hilangnya seri kepada 
persekitaran dan sebagainya. 
 
Tuan Yang di-Pertua,  
 
Tadi ada juga dibangkitkan oleh pembahas yang pertama tentang paip. Saya melihat 
setengah tempat di kampung er… hanya dibina… contohlah saya ambil tadi, kampung 
di pinggir bandar ini, rumah dah banyak tetapi main paipnya hanya berada di luar dan 
masyarakat kampung terpaksa menarik air dalam jarak yang jauh er… menggunakan 
paip er… poly warna hitam itu er… menyebabkan mudah berlakunya pecah dan 
tekanan air yang sangat-sangat rendah. Jadi, saya kira, pihak PAIP perlu melihat 
kembali keadaan ini supaya dapat memberi keselesaan. Kita di Kuantan ini, mungkin 
kurang berlaku masalah ketiadaan air tetapi yang biasa berlaku ialah tekanan air yang 
sangat rendah. 
 
Yang terakhirnya Tuan Yang di-Pertua,  
 
Saya ingin mengajak kerajaan untuk menilai, melihat juga keadaan trafik di bandar 
Kuantan yang sangat-sangat teruk terutamanya selepas PKP ini di Bukit Rangin, di 
bandar er… Jadi, walaupun... kalau hujung minggu kita boleh katakan trafik teruk ini 
kerana kehadiran pelancong-pelancong tetapi kalau pada hari biasa weekday, kita 
akan lihat, kita terpaksa berhadapan dengan traffic jam yang sangat panjang er... di 
jalan bypass, jalan utama dan sebagainya. Antara yang biasa saya lihat dilakukan oleh 
pemandu-pemandu ini pada waktu pagi adalah mencari jalan-jalan alternatif, jalan 
kampung supaya mereka boleh lepas dari traffic jam. Jadi, mungkin boleh kita boleh 
lihat jalan-jalan alternatif untuk mengurangkan kesesakan jalan yang utama er… 
mengurang kesesakan jalan utama dan boleh er… melancarkan perjalanan setiap 
hari.   
 
Jadi, saya kira, Tuan Yang di-Pertua, Itulah dia ucapan ringkas saya. Semoga ada 
manfaat untuk diri kita bersama. Saya mohon menyokong bajet Menteri Besar. [Ahli 
Dewan menepuk meja] 
 
YB. YANG DI-PERTUA DEWAN 
 
Terima kasih YB. Panching. Saya jemput wakil dari Teruntum. 
 
YB. ENCIK SIM CHON SIANG 
 
Terima kasih Yang Berhormat Yang di-Pertua.   
 
Tuan Yang di-Pertua, 
 
Perancangan bandar raya yang juga amat penting untuk memastikan susun atur 
keperluan, kemudahan awam selaras dengan keperluan dan kehendak penduduk 
tempatan. Tahniah kepada pihak Kerajaan Negeri kerana berjaya menjadikan Menara 
Kuantan 188 sebagai tarikan dan mercu tanda baru di Kuantan.  Walau bagaimana 
pun, kualiti bangunan yang berada di sekeliling bandar Kuantan juga harus dijaga. 
Berdasarkan pemerhatian saya, bangunan yang berada di sekitar bandar Kuantan 
harus melakukan er… pembaharuan. Pada pendapat saya, kualiti bangunan di 
sekeliling Menara Kuantan 188 haruslah setanding dengan kemegahan Menara ini. 

Seterusnya saya juga berasa Kerajaan Negeri haruslah bertindak secara konsisten 
jika terdapat sebarang usaha untuk memperbaharui bangunan. Sebagai contohnya, 
bangunan IPD Kuantan yang telah usang haruslah diperbaharui dan bangunan-
bangunan di sekitar er… sana juga amatlah usang. 
 
Saya mendapati bangunan hadapan bangunan IPD Kuantan telah dicat semula tetapi 
bangunan office para pegawai polis yang berada di belakang bangunan IPD tidak 
dicat. Semasa saya menjalankan tugas saya di bilik IO, saya mendapati pelbagai 
kerosakan pada bangunan IPD Kuantan. 
 
Kerosakan yang paling jelas adalah keretakan er… pada bangunan IPD Kuantan. 
Penghawa dingin yang di kaunter IPD juga tidak berfungsi dengan baik. Saya berasa 
Kerajaan Negeri haruslah er… menitik berat isu tersebut kerana isu tersebut 
melibatkan imej kerajaan. Perkara sebegini tidak haruslah berlaku pada bangunan 
kerajaan. 
 
Tuan Yang di-Pertua, 
 
Dalam tempoh PKP ini saya telah diberitahu oleh beberapa pengadu yang positif 
COVID-19, tidak diambil terus ke hospital. Saya berasa amat dukacita apabila saya 
menerima aduan tersebut. Salah satu pengadu yang positif COVID-19 tinggal 
bersama ahli keluarganya yang ramai telah er… setelah saya menerima aduan 
tersebut, saya pun terus menelefon ke PKD COVID-19 er...Kuantan melalui telefon 
yang diberi oleh pihak Tengku Ampuan Afzan tetapi panggilan telefon saya kepada 
PKD 09-5667980, nombor yang diberi oleh pihak HTAA tidak menjawab, tidak dijawab. 
Kenapa perkara seperti ini boleh akan berlaku? Ini merupakan satu perkara yang 
harus diberi perhatian oleh pihak Kerajaan.  
 
Pengadu tersebut telah tunggu di rumahnya selama 3 hari untuk diambil oleh 
ambulans ke Pusat Kuarantin. Adakah hospital di Kuantan menghadapi sebarang 
masalah? Saya dengan ini memohon penjelasan daripada pihak Kerajaan jika pesakit 
COVID-19 tersebut tidak dihantar terus ke Pusat Kuarantin dalam masa yang terdekat 
ini akan meningkatkan risiko ahli keluarga dijangkit oleh penyakit yang sama. 
 
Seperti apa yang dinyatakan oleh KKM, Varian Delta ini amat merbahayakan dan 
sesiapa boleh dijangkiti dalam masa lima saat sahaja. Perkara ini merupakan perkara 
yang benar-benar berlaku di Kuantan. Oleh itu, saya berasa pihak Kerajaan haruslah 
sentiasa audit operasi PKD COVID-19 di Pahang untuk memastikan operasi 
memutuskan rantaian pandemik ini efisyen dan efektif.  
  
Saya dengan ini juga mengemukakan satu soalan kepada pihak Kerajaan. 
Bagaimanakah pihak Kerajaan boleh memastikan semua pesakit COVID-19 dapat 
dihantar ke Pusat Kuarantin dalam masa yang tersingkat? 
 
Tuan Yang di-Pertua, 
 
Walaupun pandemik Covid 19… 
 
YB. DATO’ SRI NOROL AZALI BIN SULAIMAN 
 
Dato’ Sri Yang di-Pertua 

YB. YANG DI-PERTUA DEWAN 
 
YB. 
 
YB. DATO’ SRI NOROL AZALI BIN SULAIMAN 
 
Mohon saya dapat penjelasan sedikit daripada er... Teruntum ya kalau boleh berikan 
maklumat terperinci berkaitan dengan pesakit dan er... latar belakang keluarga yang 
dimaksudkan untuk siasatan. Terima kasih Dato’ Speaker. 
 
YB. ENCIK SIM CHON SIANG 
 
Terima kasih wakil Kerajaan, saya akan bagi kemudian. er... Tuan Yang di-Pertua, 
walau pandemik COVID-19 belum habis, masalah demam denggi juga tidak harus 
dipandang enteng.  Pada bulan Julai, saya difahamkan beberapa kawasan di bawah 
Teruntum telah menjalankan kawalan rektor denggi. Sebagai contohnya, di Lorong 
Kubang Buaya secara khususnya sebanyak 2 kali er… semburan dengan izin, fogging 
dia… telah diadakan.  
 
Tetapi saya masih malapi…mendapati bilangan nyamuk aedes tidak berkurang. 
Pejabat saya telah mendapat beberapa aduan mengenai nyamuk aedes di kawasan 
rumah pengadu. Oleh itu, saya harap pihak Kerajaan dapat mengambil tindakan yang 
serius untuk membendung wabak denggi. 
 
Saya juga ingin bertanya ke… kepada pihak Kerajaan, berapakah bilangan pesakit 
yang menjang… jangkit penyakit demam denggi dari Januari 2021 sehingga kini.  
 
Tuan Yang di-Pertua, 
 
Setelah saya meneliti Laporan Ketua Audit Negeri Pahang Bagi Tahun 2019, ada 
beberapa masalah yang saya wajib nak bangkitkan. Masalah yang pertama berkaitan 
kedudukan kewangan KYP Education Sdn Bhd atau dikenali sebagai KESB yang 
kurang stabil. Berdasar laporan audit 2019, tunai yang kesetaraan tunai pada akhir 
2018 berbaki negatif sejumlah RM6.66 juta. Apakah sebab sebenarnya menyebabkan 
kesetaraan KESB berbaki negatif? Adakah ini disebabkan tadbir urus korporat yang 
lemah? Saya memohon Kerajaan Negeri supaya meneliti masalah tersebut secara 
terperinci dan menjalankan instituitional reform, dengan izin Tuan Yang di-Pertua, 
supaya masalah tersebut tidak membebankan kedudukan kewangan Yayasan 
Pahang.   
 
Masalah seterusnya melibatkan perolehan yang tidak mengikut prosedur. Laporan 
audit secara terang telah menyatakan 16 baucar bayaran bernilai RM170.00, 
RM170.00, RM541.00 tidak mematuhi prosedur perolehan ditetapkan. Perkara ini 
seperti ini tidak harus timbul di sebuah institusi terutama institusi kerajaan seperti 
KESB. Bagaimanakah pihak K… KESB boleh meluluskan perolehan tersebut 
sedangkan baucar bayaran tidak mendapat kelulusan dari mana-mana 2 orang 
pengurusan tertinggi syarikat. Adakah masalah ini juga berpunca dari tadbir urus 
korporat yang lemah? Pihak Pengurusan Tinggi KESB perlu menjelaskan situasi 
sebenarnya tersebut, memastikan dana KESB disalah gunakan oleh mana-mana 
pihak. 
 
Masalah yang ketiga melibatkan prestasi akademik staff serta pelajar UCYP dan KYP. 
Menurut laporan audit juga, KESB tidak mendapatkan sebarang outcome atau 
pencapaian terhadap aktiviti dilaksanakan. Saya berasa amat kecewa kerana institut 



. . . . ..   
 

 Penyata Rasmi 
 Dewan Negeri   

PR: M2P4D14 (07.12.21)                                                                                                                      34                                                                  

pendidikan di bawah KESB tidak disenarai dalam Times Highest Education World 
University Ranking atau lebih singkat THE bagi Tahun 2022. 
 
Kriteria penilaian THE merangkumi inovasi universiti, kepakaran pengajaran serta 
pengaruhan pendidikan atau dikenal… kenali sebagai research influence. Takkanlah 
insta…institusi pendidikan di bawah KESB langsung tidak mampu untuk mencapai 
sebarang kriteria yang ditetapkan. Oleh itu, saya seru pihak Kerajaan untuk memantau 
perkembangan prestasi institusi pendidikan di bawah KESB. 
 
Masalah yang ke-4 melibatkan kemudahan yang disediakan oleh KESB. Menurut satu 
kajian dibuat antara pelajar KESB, peratusan respons yang tidak berpuas hati dengan 
kemudahan capaian internet yang disediakan oleh perpustakaan mencapai lebih 
daripada 50 peratus. Tanpa kemu… kemudahan internet yang cekap, pelajar akan 
menghadapi pelbagai masalah sewaktu proses pengajaran dan pembelajaran.  
 
Ada juga responden yang memberi cadangan kepada pihak KESB untuk menaik taraf 
keadaan surau. Keadaan surau yang kurang lestari akan mengganggu keselesaan 
pelajar muslim beribadah. Saya harap pihak kerajaan boleh mengambil tindakan yang 
sewajar bagi menaikkan taraf kecekapan kemudahan internet serta kele… kelestarian 
surau. 
 
Tuan Yang di-Pertua,  
 
Bangunan Chik Sang Tong merupakan… 
 
YB. YANG DI-PERTUA DEWAN 
 
YB. Teruntum, tak dengar.  Ya YB. Teruntum, cuba ulang sekali lagi. 
 
YB. ENCIK SIM CHON SIANG 
 
Tuan Yang-Dipertua,  
 
Bangunan Chik Sang Tong merupakan tempat orang Cina menjalankan upacara 
sembahyang, kematian. Ia dibina di Lorong Mat Kilau 14 sejak tahun 1968 dan kini 
sudah berusia 53 tahun. Tempat tersebut hanya boleh menampung upacara 
sembahyang, kematian bagi 6 orang mayat sahaja. Ini jelas tidak mencukupi sebab 
jumlah orang cina yang tinggal di Kuantan semakin meningkat. Saya dengan ikhlas 
memohon kerajaan untuk memberi sebidang tanah sekurang-kurang 5 ekar yang 
terletak tidak melebihi 10 kilometer di kawasan bandar Kuantan kepada pihak 
pengurusan Chik Sang Tong untuk meneruskan sembahyang, kematian yang semakin 
meningkat. 
 
YB. YANG DI-PERTUA DEWAN  
 
Bagi laluan. 
 
YB. DATO’ SRI SYED IBRAHIM BIN SYED AHMAD 
 
Bukanlah surau ya, tokong ya? Dato’ Sri, tokong ni citer ni… 
 
YB. YANG DI-PERTUA DEWAN  
 
YB Teruntum. 

YB. ENCIK SIM CHON SIANG 
 
Untuk wakil kerajaan tadi surau apa tu tadi di er... KESB tengok, tengok audit, tengok 
audit ini laporan dalam audit 
 
YB. DATO’ SRI SYED IBRAHIM BIN SYED AHMAD 
 
Dia dia masalah apa surau tu? 
 
YB. ENCIK SIM CHON SIANG 
 
Tidak selesa, saya tak tahu, ini dalam laporan audit. okey 
 
YB. YANG DI-PERTUA DEWAN  
 
YB, teruskanlah, laporan audit ya. 
 
YB. ENCIK SIM CHON SIANG 
 
Okey kerajaan baca dalam audit 2019. Tuan Yang di-Pertua, di sini ingin saya 
memaklumkan kepada pihak kerajaan mengenai masalah yang saya dapati di 
Kompleks KDN di Indera Mahkota.  Sesiapa yang berurus di Jabatan Pendaftaran 
Negara (JPN) Pahang tahulah betapa teruknya sistem penghawa dingin bangunan 
tersebut. Pekerja-pekerja atau pegawai-pegawai serta orang ramai yang berurusan di 
dalam bangunan tersebut terpaksa berpeluh akibat sistem penghawa dingin yang 
kurang diselenggara. Selepas saya sendiri naik ke tingkat 7 untuk meneliti situasi 
sebenarnya saya mendapati 2 daripada 3 unit chiller dengan izin Tuan Yang di-Pertua, 
telah pun rosak. Situasi tersebut telah berlaku sejak tahun 2018.  
 
Ini merupakan satu masalah yang serius dan tidak harus dipandang enteng oleh pihak 
kerajaan. Secara-cara… secara pihak kerajaan mengenai premis akan menunjukkan 
imej kerajaan sendiri kepada rakyat. Jika sesuatu sistem penghawa dingin pun 
kerajaan tak mampu menyelesaikan, bagaimana Kerajaan Negeri boleh 
menyelesaikan masalah rakyat. Dan seterusnya saya memohon pihak kerajaan 
supaya mengambil tindakan sewajar dengan memberi peruntukan yang secukupnya 
untuk memastikan segala aset yang terdapat di premis kerajaan boleh diselesaikan 
dengan baik. Ini bukan sahaja boleh memastikan kakitangan kerajaan atau pegawai 
yang boleh bekerja dengan selesa. 
 
Tuan Yang di-Pertua, 
 
Selepas kerajaan membentangkan bajet bagi Negeri Pahang bagi 2022, saya juga 
ingin mengambil kesempatan ini memberi… memberi serba sedikit komen mengenai 
bajet tersebut. Pertama, saya amat teruja apabila Kerajaan Negeri sebegitu optimistik 
terhadap anggaran hasil Kerajaan Negeri pada 2022 sehingga membuat anggaran 
hasil yang sebegitu besar sebanyak 1,000 juta.  
 
Sebelum COVID-19 pada tahun 2019 kerajaan hanya membuat anggaran hasil 
sebanyak RM703.8 juta. Anggaran hasil dibuat oleh Kerajaan Negeri telah meningkat 
lebih 10%, kadar tersebut telah jauh melebihi kadar inflasi. Adakah pihak kerajaan 
mempunyai keyakinan bahawa keadaan ekonomi Negeri Pahang akan menJadi, lebih 
baik daripada tahun 2019. Saya berharap pihak kerajaan bersifat realistik dan 
merangka bajet tersebut dan bukan sekadar buat bajet sahaja. 

YB. YANG DI-PERTUA DEWAN  
 
Teruntum, Menteri Besar ingin mencelah 
 
YAB. DATO’ SRI HAJI WAN ROSDY BIN WAN ISMAIL 
 
Yang Berhormat Dato’ Sri Yang di-Pertua, 
 
Kita ini dalam mensasarkan sesuatu dalam masa kita belajar dulu, sasaran kita nak 
dapat first gred, at least kalau kita drop jatuh sikit, dan kita kena berjiwa besar kena 
think big. Kita mensasarkan RM1 bilion adalah satu usaha yang sangat baik sebab kita 
nak elakkan ketirisan, kebocoran. Untuk makluman Yang Berhormat daripada 
Teruntum, saya cakap banyak kali dah, saya dah jumpa Menteri Luar Singapura dan 
setiap kali perjumpaan, ayat yang sering diperkatakan kepada saya ialah dia cakap 
dalam bahasa Inggeris la tapi dalam bahasa Melayu dia kata “negeri tuan ini ada 
macam-macam, ada laut ada Tioman… ada pulau, ada bukit, ada gunung, ada cuaca 
yang baik, ada mineral dan sebagainya. Berbanding dengan negara saya, di mana air 
longkang pun terpaksa saya proses untuk bagi rakyat Singapore minum”.  
 
Saya menganggap ini satu pengkongsian yang baik tetapi dalam masa yang sama 
saya merasakan seolah-olah dia perli kita, dia air longkang pun dia proses, dia jadi 
negara maju. Kita ada semua benda yang diperkatakan bajet kita defisit. Jadi, saya 
anggap itu satu perkara yang positif dan saya berbincang dengan rakan-rakan Exco 
termasuk pegawai-pegawai tinggi kerajaan dan kita buat ni bukan bangun pagi tadi 
kita kata RM1 bilion. Kita buat bajet retreat YB, tidak pernah kita buat sebelum ini kita 
buat bajet retreat kita bincang berapa sasaran kita, dan bukan saya kata kita mesti 
buat RM1.5 bilion profit tetapi tidak, ada asas-asas tertentu dan itu adalah usaha kita 
sebab itu saya kata serah pada Tuhan, kepada Allah supaya apa yang kita 
harapkannya akan menjadi kenyataan.  
 
Saya harap YB. pun mesti bersetuju kalau dapat RM1 bilion kan sebab janji kerajaan 
untuk bagi balik pada rakyat. Jadi, apa masalah dia? Sepatutnya YB. cakap saya 
ucapkan syabas tahniah kepada kerajaan Barisan Nasional Pahang kerana membuat 
sasaran bajet RM1 bilion. [Ahli Dewan menepuk meja] bukan cuba nak apa ini… lari 
dari sasaran. Terima kasih Yang di-Pertua. 
 
YB. YANG DI-PERTUA DEWAN  
 
Okey Teruntum. 
 
YB. ENCIK SIM CHON SIANG 
 
Biar saya habis dulu.   
 
YB. YANG DI-PERTUA DEWAN  
 
Ya belum habis lagi ke? 
 
YB. ENCIK SIM CHON SIANG 
 
Sikit lagi, sikit lagi.  

YB. YANG DI-PERTUA DEWAN  
 
1 minit lagi. 
 
YB. ENCIK SIM CHON SIANG 
 
Okey, seterusnya saya juga ingin memberi komen bagi bahagian hasil bukan cukai 
dalam bajet tersebut. Kerajaan Negeri membuat anggaran hasil daripada denda dan 
hukuman sebanyak RM9.382 juta  pada tahun 2020. Kerajaan hanya terima hasil 
denda hukuman sebanyak RM6.97 juta. Peningkatan hasil daripada denda dan 
hukuman mengikut kiraan saya adalah 48.99% kenaikan. Mengapa Kerajaan  Negeri 
membuat anggaran sebegitu. Adakah Kerajaan Negeri suka menghukum rakyat dan 
denda rakyat. Saya memohon kerajaan super… supaya mengamalkan dasar lebih 
mendidik daripada menghukum. Saya tidak nafikan denda dan hukuman patut 
diadakan, tetapi saya, mohon Kerajaan Negeri supaya tidak meletakkan hasil daripada 
denda dan hukuman sebagai salah satu keutamaan dalam bajet tersebut. Sekian 
terima kasih. 
 
YB. YANG DI-PERTUA DEWAN  
 
Okey. 
 
YAB. DATO’ SRI HAJI WAN ROSDY BIN WAN ISMAIL 
 
Okey, sebab dah tutup saya ingat saya jawab masa menggulung la. 
 
YB. YANG DI-PERTUA DEWAN  
 
Terima kasih Yang Berhormat. Terima kasih Teruntum. Saya rasa kita pergi ke 
seterusnya, wakil Beserah. Sila 
 
YB. TUAN HAJI ANDANSURA BIN RABU 
 
Bismillahirrahmanirrahim, Assalamualaikum WBT dan salam sejahtera.  
 
Terima kasih Yang Berhormat Dato’ Sri Yang di-Pertua, kerana memberikan keizinan 
saya untuk sama-sama mengambil bahagian di dalam membahaskan belanjawan 
Kerajaan Negeri Pahang yang dibentangkan oleh Yang Amat Berhormat Dato’ Sri 
Menteri Besar pada hari semalam untuk tahun 2022. Sebagai permulaan indikasi 
ekonomi dunia pada masa ini adalah sangat suram apatah lagi pada tahun 2019, 2020 
sehinggalah pada saat ini keadaan ekonomi global masih lagi bergelut dalam usaha 
untuk memastikan kita dapat bergerak bersama seiring dan juga memastikan 
kedudukan juga ekonomi dunia berada dalam keadaan kembali pada keadaan yang 
lebih baik. Begitu juga dengan nasib kepada negara kita.  
 
Pada tahun 2020 pengucupan ekonomi negara sebanyak 5.6% telah berlaku dan 
ianya telah merupakan satu perkara biasa apabila kita berdepan dengan cabaran 
apatah lagi cabaran yang tidak pernah kita lalui sebelum ini iaitu cabaran pandemik 
COVID-19. Namun begitu keberanian dan juga ketabahan usaha yang baik yang 
diterapkan oleh Kerajaan Negeri Pahang, saya mengambil kesempatan ini untuk 
mengucapkan setinggi-tinggi syabas dan tahniah walaupun dalam pelbagai keadaan 
dan kemelut yang berlaku masih lagi mempunyai keazaman yang tinggi untuk 
memberikan pulangan yang baik kepada rakyat Negeri Pahang melalui hasil usaha 
untuk meningkatkan pendapatan negeri dan juga mensejahterakan kehidupan rakyat. 

Tuan Yang di-Pertua,  
 
Saya juga ingin mengambil kesempatan ini untuk mengimbau apa yang telah kita 
bincangkan dalam beberapa siri er… perbincangan perbentangan belanjawan 
daripada 5 tahun yang lalu semasa saya mula berada di dalam Dewan ini.  
 
Pada tahun 2013 anggaran perbelanjaan ataupun hasil adalah sekitar RM500 juta, 
kemudian meningkat RM600 juta, RM700, RM800 dan ini cabaran kepada Kerajaan 
Negeri Pahang sekarang ini. Pada masa itu, saya masih ingat supaya kita ada 
perancangan supaya kita dapat menjadi sebahagian daripada ahli kelab RM1 bilion. 
Alhamdulillah pada tahun 2022 cabaran ini menjadi realiti seperti yang dibentangkan 
oleh Yang Amat Berhormat Menteri Besar pada hari semalam.  
 
Untuk makluman Ahli Dewan, kita juga perlu ada perancangan apabila kita telah 
mencapai tahap RM1 bilion seterusnya kita perlu ada keazaman untuk melonjakkan 
semula atau lonjakan semula hasil dan pendapatan negeri kita. Supaya kita pula 
menJadi, peneraju utama penyumbang kepada KDNK negara yang besar.  
 
Untuk makluman Ahli Dewan, setakat hari ini ada 4 negeri yang menJadi, penyumbang 
utama Keluaran Dalam Negara Kasar. Yang menyumbang 72% KDNK negara iaitu 
Selangor, Wilayah Persekutuan, Johor, Sarawak dan juga Sabah. Jadi, saya berharap 
mulai sekarang, mulai hari ini di tahun hadapan kita perlu melonjakkan supaya kita 
tersenarai sebagai peneraju utama Keluaran Dalam Negara Kasar negara pada, 
mungkin dari 3 tahun dari sekarang. Yang ini kita perlu usahakan bersama. Namun 
kita perlu bersama-sama di dalam kita hendak menjayakan merialisasikan harapan 
dan juga cabaran tersebut. 
 
Saya juga ucap tahniah kepada Kerajaan Negeri Pahang walaupun ada laporan 
statistik negara nilai dagangan Malaysia menguncup jugak. Berkurangan sebanyak 
3.6% pada tahun 2019 dan 2020. Nilai dagangan Malaysia RM1.78 trilion pada tahun 
2020 berbandingkan dengan RM1.84 trilion tahun 2019. Namun begitu jumlah eksport 
Negeri Pahang meningkat. Mengikut laporan statistik 2020. Antara negeri antara yang 
mencatat, antara 3 negeri yang mencatat nilai eksport adalah Negeri Pahang. 
Walaupun pengucupan nilai eksport 1.4% seluruh negara, Pahang mencatat 
peningkatan 13.5%. Ini pencapaian yang kita rasa miracle ataupun satu perkara akan 
yang luar jangka. Ianya disumbang sebahagian besarnya ialah eksport besi dan keluli. 
 
Jadi, bila kita sebut besi dan keluli dia tak boleh lari daripada kawasan sayalah yang 
banyak menyumbang daripada industri besi dan keluli tersebut.  
 
Tuan-tuan dan puan-puan er… Yang Berhormat Dato’ Sri Yang di-Pertua, 
 
Namun begitu, segala perbentangan dan perancangan yang telah dibentangkan ini 
dan digariskan dengan 5 strategi ini harus dilaksanakan dengan baik dan pantas 
supaya mampu mencapai matlamat dan hasrat yang telah diterapkan. Kita tidak mahu 
ianya hanya cantik di atas kertas tetapi bila dilaksanakan ianya mengalami pelbagai 
halangan ataupun tidak dapat dilaksanakan sepertimana yang dihajatkan.  
 
Strategi pertama yang digariskan oleh Yang Amat Berhormat Menteri Besar adalah 
berkaitan dengan memenuhi keperluan asas rakyat. Apakah keperluan asas rakyat. 
Ada tiga keperluan asas rakyat. Yang pertama makan dan minum, yang kedua pakaian 
dan yang ketiga tempat tinggal. Banyak yang telah diberikan dan telah dirancang oleh 
pihak Kerajaan Negeri berkaitan dengan tempat tinggal.  

Saya dapati ada 4 skim rumah atau 3 skim rumah. Yang pertama Rumah Rakyat 
Pahang, Rumah PR1MA Pahang, Rumah Makmur Pahang. Dan ianya adalah 
merupakan satu er… inisiatif yang sangat baik untuk yang memang berketepatan 
untuk menyediakan tempat tinggal yang sesuai kepada rakyat. Makna ini keperluan 
asas.  
 
Namun begitu ianya tidak mampu untuk hendak memenuhi kehendak dan keperluan 
semasa. Ramai lagi rakyat kita yang tidak memiliki rumah. Sama ada tidak mampu, 
dia memiliki tanah tetapi tidak mampu membina rumah. Mereka juga tidak ada er… 
memiliki tanah yang terhad atau rumah yang terhad. Tetapi terpaksa dikongsi dengan 
bersama-sama keluarga yang lain.  
 
Oleh itu, saya ingin mencadangkan kepada Kerajaan Negeri supaya mengkaji dan 
menilai cadangan untuk menawarkan kepada rakyat Negeri Pahang yang 
berkelayakan 1 lot tapak rumah setiap rakyat. 1 lot tapak rumah untuk setiap rakyat 
Negeri Pahang sekurang-kurangnya mereka ada aset dan mereka boleh guna tanah 
ini sebagai er… sebagai collateral apa? Er… sebagai cagaran untuk membina rumah.  
 
Kalau dia hendak bina rumah tapi tanah pun tak ada dia hendak buat pinjaman sudah 
pastilah tidak lepas dan sebagainya. Ada sebahagian mereka yang tidak layak untuk 
memiliki PR1MA Pahang, mungkin melepasi skala gaji dia, tapi masih tidak mampu 
untuk hendak membeli rumah. Maka kalau kita boleh kira semula keluasan Negeri 
Pahang jumlah tanah yang ada dan bilangan rakyat yang memerlukan rumah ini 
mungkin 1 keluarga 1 lot tapak rumah. Maka memungkinkan berusaha dan berikhtiar 
untuk menduduki rumah mereka sendiri. Saya nyatakan ini sebagai kerana saya 
melihat apa yang berlaku di kawasan saya.  
 
Di kawasan saya dalam senarai saya ada 95 orang di kawasan Kampung Chendor 
mereka telah mendiami tanah tersebut ada yang 45 tahun mohon dan setiap tahun 
dan memohon 4 kali ditolak. Tetapi terus memohon. Ada yang tanah mereka duduki 
telah er… 1 keluarga tetapi bila dah ada anak dia buat rumah sebelah itu pula. Tetapi 
hak milik masih tidak dapat berikan. Saya tak pasti kenapa perkara ini berlaku dalam 
40 tahun memohon. Dan ini genuine kes dan benar-benar berlaku 95 orang duduk di 
kawasan tersebut. Dan lebih malang lagi bila mereka mendapat khabar kawasan tanah 
yang mereka duduki 50 tahun ini akan digunakan untuk pembangunan Daerah Kecil 
Gebeng. Maka mereka akan rasa, mereka ini seperti dianiaya kerana duduk di situ 
sekian lama, mohon tanah, bina keluarga usahakan tanah tersebut tetapi terpaksa 
menyerahkan balik. 
 
Maka, saya ingin mencadangkan supaya satu langkah yang baik saya er… dapati er… 
Yang Amat Berhormat Menteri Besar ada sebut semalam semasa menjawab soalan 
Ahli Dewan telah menubuhkan jawatankuasa mengikut zon timur, zon tengah dan zon 
barat yang diketuai oleh agensi-agensi dan ketua-ketua. Dan saya berharap ianya 
dapat perhalusi terutamanya yang menjaga zon timur. Dapat memperhalusi kawasan 
saya. Saya boleh er… saya ada senarai dan boleh berhubung dengan mereka.  
 
Begitu juga dengan 20 pemohon yang tanahnya telah diberikan kepada PASDEC. Dan 
PASDEC telah memberi notis kepada mereka. Mereka telah duduk lama di situ 40 
tahun, 50 tahun, mana mereka hendak pindah selepas ini. Maka saya hendak 
cadangkan ada usaha untuk kita selesaikan perkara ini. Kalau perlu wujudkan tapak 
penduduk ataupun tapak pemindahan mereka sediakan di dalam infra yang betul dan 
rumah yang sesuai untuk mereka pindah sebelum ianya menJadi, isu yang lebih besar 
atau menJadi, lebih berat.  

Tuan Yang di-Pertua, 
 
Keperluan asas rakyat kedua ialah makanan. Rakyat perlu tahu, er… rakyat perlu 
diberi jaminan bahawa mereka ada makan. Untuk hari ini, esok dan seterusnya. Maka 
untuk hendak mempastikan kemudahan ataupun keperluan asas rakyat itu ini kita 
dapat penuhi dengan baik maka kita perlu ada langkah-langkah lebih baik dan 
tersusun untuk mempastikan rakyat berjaya untuk mendapat bekalan makanan 
mereka. Tetapi apa yang berlaku hari ini apabila harga bekalan makanan makin 
meningkat. Bukan sahaja bekalan makanan semua harga barang. Bila ditanya kenapa 
harga naik kerana COVID. Alasan yang paling klise dan mudah untuk difahami COVID. 
Menyebabkan harga barang naik.  
 
Namun apa yang berlaku bila kita turun di bawah, mereka yang menanam sayur, harga 
yang mereka jual kepada orang tengah ini sama seperti dulu. Tak naik pun. Tapi bila 
sampai dekat pasar harga dia meningkat dua kali ganda, tiga kali ganda Jadi, mana 
kita nak kata sebab COVID menyebabkan harga naik. Saya berikan satu contoh 
laporan daripada FAMA untuk tarikh 8 November hingga minggu… minggu 8 
November hingga 14 November, saya ambil satu contoh sayur sawi hijau, harga di 
ladang adalah sebanyak RM2.95, harga borong RM4.40, harga runcit RM5.95 
daripada RM2.95. 
 
YB. DATO’ SRI IR HAJI MOHD. SOFFI BIN TAN SRI ABD RAZAK 
 
Yang di-Pertua, mohon mencelah. 
 
YB. YANG DI-PERTUA DEWAN 
 
Boleh Beserah bagi laluan. 
 
YB. DATO’ SRI IR. HAJI MOHD.SOFFI BIN TAN SRI ABD RAZAK 
 
Yang Berhormat ini, Beserah 8 November hingga 14 tahun berapa? Dua ribu, hari ini 
berapa hari bulan, harini Disember…. November, okey. Terima kasih. 
 
YB. TUAN HAJI ANDANSURA BIN RABU 
 
Minggu ke-45 kalau tak silap dia sebut sini. Maksudnya Yang di-Pertua, daripada 
RM2.95 harga petani dapat sampai di pasar harga menJadi, RM5.95 maknanya 200% 
naik di mana silapnya ini, adakah kerana COVID perkara ini boleh berlaku sebab 
RM2.95 ini harga yang memang dulu harga petani dapat untuk sawi hijau, jadi ini yang 
kita perlu tengok dan kita perlu lihat di mana kelemahan yang perlu ada maka saya 
ingin mengemukakan untuk diperhalusi satu cadangan iaitu agensi kerajaan yang ada 
sekarang ini FAMA lah yang paling bertepatan.  
 
Jadi, pemborong ambil semua hasil petani dan pasarkan terus atau jangan bagi pada 
orang tengah lain FAMA yang control kalau RM2.95 contohnya FAMA ambil harga 
markup lah 10-20% dan dia jual kepada terus kepada peruncit. Maknanya FAMA 
sebagai pemborong, maka dia tak bolehlah naik sampai 100% kalau daripada RM2.95 
ataupun RM3.00. Jadi, RM4.50 pun munasabah tidaklah sampai ke tahap yang begitu 
membebankan.  
 
Ini yang sebenarnya yang sedang berlaku di dalam change of supply makanan kita 
dalam food change supply kita. Ini sebenarnya berlaku juga kepada barangan-
barangan lain, mereka yang mengeluar dan mengusahakan barangan ini dapat harga 

yang sama seperti mana sebelum COVID tapi bila sampai kepada rantaian yang 
berterusan ini dia menaik dia selalu meningkat dan kesempatan juga diambil oleh 
mereka yang tamak di dalam perniagaan hingga menyebabkan perkara ini tidak dapat 
dikawal. Maka kita perlu ada satu tindakan yang baik yang sesuai yang mampu untuk 
kita er… bantu rakyat dalam memenuhi keperluan asas dia.  
 
Yang kedua, cadangan saya supaya menggalakkan rakyat kita tahu Pejabat 
Pertanian. Jabatan Pertanian berusaha keras memberikan kempen, promosi supaya 
orang tanam sendiri sayur, gunakan satu teknologi baru, sistem baru, hidroponiknya 
dan bermacam-macam. Kita faham, ini adalah usaha yang kita perlu teruskan dan kita 
perlu berikan kesedaran dan kefahaman namun kita perlu juga melihat bagaimana kita 
nak bantu input ini supaya dia boleh sampai kepada semua orang supaya dia boleh 
memberi manfaat kepada lebih besar rakyat dan lebih ramai rakyat dan kita dapat 
mengawal keadaan dan juga memenuhi keperluan asas rakyat. 
 
Saya beralih kepada strategi yang kedua yang telah digariskan oleh Yang Amat 
Berhormat Menteri Besar adalah untuk kemudahan rakyat. Saya puji satu er… 
tindakan yang baik apabila Kerajaan Negeri Pahang memperuntukkan RM10 juta 
kepada Perbadanan Perpustakaan Awam untuk menaik taraf dan juga 
mempertingkatkan perkhidmatan perpustakaan dan kita telah berada dalam satu era 
yang mana ilmu adalah merupakan satu aset yang sangat penting.  
 
Ilmu adalah merupakan satu perkara asas juga, boleh jadi satu perkara yang perlu ada 
pada setiap orang maka untuk nak menambah dan mempertingkatkan kecemerlangan 
ilmu rakyat dan masyarakat, maka gedung ilmu ini perlu diperkasakan Jadi, langkah 
yang tepat untuk kita naik tarafkan perpustakaan desa ini sebagai pusat 
kecemerlangan ilmu dan juga pusat pembudayaan pendigital teknologi baru kerana 
kita tak boleh elak dah sekarang untuk menuntut ilmu perlukan teknologi, ini adalah 
kehendak semasa dan perlu dipenuhi dan perpustakaan desa perlu dilengkapkan 
dengan kemudahan-kemudahan digital ini dan disokong dengan baik oleh kemudahan 
internet jalur lebar. 
 
Kalau tidak dia tak mampu, dia jadi macam satu proses yang tak lengkap ataupun satu 
cara atau kaedah yang hanya kita buat sesuatu tetapi tidak mendatangkan manafaat 
yang baik ataupun hasil yang berkesan. Saya juga mengharap agar perpustakaan 
desa ini dipertambahkan lagi bilangan mereka kerana satu DUN macam saya ini ada 
dua tempat je yang perpustakaan desanya saya tak pasti capaian dia bagaimana, 
berapa ramai orang yang pergi ke perpustakaan tersebut tapi kalau sekiranya adanya 
digital teknologi yang boleh dibantu maka capaian dia perlu sampai ke setiap rumah 
dalam kampung itu.  
 
Mereka boleh akses kepada bahan-bahan perpustakaan ini melalui digital sekarang 
tak perlu pakai fizikal, buku-buku er… fizikal sebab anak-anak kita pun perlukan benda 
ini kerana mereka hendak mengulang kaji pelajaran mereka di rumah mereka akan 
menggunakan teknologi dan digital maka perpustakaan menJadi, satu elemen penting 
kerana itu menJadi, tempat rujukan maka kita harap perpustakaan desa dinaik taraf 
menJadi, virtual library untuk setiap desa Jadi, perpustakaan maya.  
 
Seluruh orang kampung boleh akses kepada perpustakaan maka er… bahagian 
komunikasi dan teknologi multimedia perlu sokong dengan kemudahan internet jalur 
lebar. 

YB. YANG DI-PERTUA DEWAN 
 
Masa Yang Berhormat. 
 
YB. TUAN HAJI ANDANSURA BIN RABU 
 
Tuan Yang di-Pertua. 
 
YB. YANG DI-PERTUA DEWAN 
 
Yang Berhormat . 
 
YB. TUAN HAJI ANDANSURA BIN RABU 
 
Ya. 
 
YB. YANG DI-PERTUA DEWAN 
 
Yang Berhormat, bagi satu minit lagi untuk  
 
YB. TUAN HAJI ANDANSURA BIN RABU 
 
Uishh, seminit lagi. 
 
YB. YANG DI-PERTUA DEWAN 
 
Ya. 
 
YB. TUAN HAJI ANDANSURA BIN RABU 
 
Okey-okey saya cuba. Saya sambut baik dan ucap tahniah kepada kerajaan juga telah 
memberikan cadangan untuk membina daerah kecil Gebeng, kawasan saya. Saya 
masuk kawasan saya, Dato’ Sri Yang di-Pertua. Daerah kecil Gebeng yang dalam 
proses kita nak naikkan dia kerana kita tahu bahawa daerah kecil Gebeng ini penting 
diberikan penambahbaikan kerana dia memberikan sumbangan yang besar kepada 
ekonomi dan kepulangan kepada Negeri Pahang khasnya daerah Kuantan ini.  
 
Namun ada beberapa perkara yang perlu kita selarikan dengan kita menaiktarafkan 
daerah kecil Gebeng kita juga perlu melihat persiapan kita untuk memenuhi kehendak 
masa depan daerah kecil Gebeng ini kerana bila dia Jadi, daerah kecil Gebeng, 
industri itu akan duduk di bawah daerah itu maka sumber tenaga itu perlu 
dipersiapkan. Kalau kita kata nak Jadi,kan Gebeng itu satu bandar aeroangkasa, ada 
rancangan ada ada pengumuman yang dibuat oleh pihak Kerajaan Negeri maka kita 
perlu persiapkan rakyat negeri rakyat daerah Gebeng ini dengan kebolehan dan juga 
keupayaan untuk menguruskan teknologi aeroangkasa supaya dia tak timbul nanti ada 
jurang kita nak teknologi dan sumber manusia. 
 
Kita nak orang yang pandai ini tapi tiada maka saya harap institusi pengajian dan 
pendidikan yang ada di Kuantan diberikan keutamaan untuk menganjurkan bidang-
bidang yang berkaitan dengan teknologi termasuk aeroangkasa supaya bertepatan 
dengan apa yang kita hasratkan. Yang keduanya, pemuliharaan alam sekitar kerana 
daerah kecil Gebeng akan menJadi, kawasan industri akan menJadi, hak 
pengangkutan Pantai Timur dan lebih besar maka dan dalam masa yang sama 
kawasan ini kawasan pelancongan maka perlu ada balance kesimbangan 

pembangunan dan juga pemuliharaan dan pemulihan kelestarian alam sekitar perlu 
ada keseimbangan kita bimbang er… kerana terlalu teruja untuk membangun industri 
kita terlupa untuk memulih dan memulihara alam sekitar. 
 
YB. YANG DI-PERTUA DEWAN 
 
Okey Beserah. 
 
YB. TUAN HAJI ANDANSURA BIN RABU 
 
Last-last penutup. 
 
YB. YANG DI-PERTUA DEWAN 
 
Point terakhir. 
 
YB. TUAN HAJI ANDANSURA BIN RABU 
 
Okey-okey, saya juga mengucapkan tahniah kepada Majlis Bandaraya Kuantan di 
atas naik taraf sebagai bandar raya dan juga tahniah kepada seluruh warga kerja 
Majlis Perbandaran Kuantan di atas usaha mereka selama ini yang telah tanpa jemu 
memacu dan juga menaikkan imej Kuantan sehingga menJadi, Majlis Bandaraya. 
Cuma saya harap satu je, jadilah Majlis Bandaraya yang mesra kepada rakyat. Bukan 
untuk kita nak maju, kita nak dapatkan pendapatan tapi rakyat yang rasa tertekan. 
Saya ambil satu kes, yang mana baru ini Majlis Bandaraya Kuantan saya faham dia 
cuba nak clearkan, nak… nak bersihkan kereta-kereta rosak yang tersadai di rumah 
perkampungan dan sebagainya yang dah lama menjadi tempat pembiakan nyamuk 
sebagainya.  
 
Saya faham, itu untuk pembersihan. Namun ada juga elemen penganiayaan.  Bila 
kereta yang rosak itu, memang tuan dia masih guna, perlukan, cuma tak ada duit nak 
baiki, 2 tahun orang ke laut, dia gunakan untuk tarik bot dia dan sebagainya tapi MBK, 
Majlis Bandaraya tarik juga.  Bila dia tengok, tak ada dah kereta dia.  Dah tak ada 
kereta dia, mana nak pergi?  Bila hubungi MBK, kena bayar.  Satu hari RM100.00 caj 
simpan dan kena nak bayar tarik RM100.00 lagi, orang itu dahlah er... tak ini.  Jadi, 
sebab itu saya kata, kena mesra rakyat, kena faham situasi keadaan ini. 
 
YB. DATO’ SRI HAJI MOHD. JOHARI BIN HUSSAIN 
 
Tuan Yang di-Pertua, mohon laluan sekejap. 
   
YB. TUAN HAJI ANDANSURA BIN RABU 
 
Sila. 
 
YB. DATO’ SRI HAJI MOHD. JOHARI BIN HUSSAIN 
 
Kalau setakat ini, dalam statistik berapa buah kereta dah kena tarik?[ketawa] 
 
YB. TUAN HAJI ANDANSURA BIN RABU 
 
Yang saya terima ini 1 aduan.  2 kereta dia kena tarik.  Kereta dia rosak.  Memang dia 
COVID-19 dia duduk rumah anak dia, kereta dia memang rosak... 

YB. DATO’ SRI HAJI MOHD. JOHARI BIN HUSSAIN 
 
2? 2 buah saya ingat YB. kawasanlah tolong aturkan benda ini. 
 
YB. TUAN HAJI ANDANSURA BIN RABU 
 
Kalau 3 bulan, RM100.00 sehari [ketawa] 2 biji, bayangkan macam mana?  Dia nak... 
dia tak boleh... Jadi, saya harap ada er... elemen kemanusiaan di dalam kita 
menguatkuasakan benda ini. Tengok... kalau kereta tu betul mengganggu lalu lintas, 
mengganggu permandangan, saya setuju tak ada masalah tapi kalau kereta itu duduk 
dalam garaj dia, rosaklah... memang lama, memang ini tapi janganlah buat begitu. 
 
YB. YANG DI-PERTUA DEWAN 
 
Okey Beserah, dalam perhatian YB. 
 
YB. TUAN HAJI ANDANSURA BIN RABU 
 
Jadi, saya rasa itulah yang dapat saya sampaikan.  Saya ucap tahniah sekali lagi 
kepada Yang Amat Berhormat Menteri Besar dan seluruh Ahli Majlis Mesyuarat 
Kerajaan di atas usaha ini.  Semoga ianya mendapat keberkatan dan rahmat daripada 
Allah SWT, saya mohon menyokong, terima kasih. 
 
YB. YANG DI-PERTUA DEWAN 
 
Terima kasih Beserah.  Saya terpaksa memberhentikan kerana masa yang ditetapkan 
telah sampai sebenarnya.  Seterusnya saya jemput wakil dari Pulau Manis.  Sila, YB. 
 
YB. DATO’ KHAIRUDDIN BIN MAHMUD 
 
[Bacaan dalam Bahasa Arab] Assalamualaikum WBT.  Terima kasih Dato’ Sri Yang 
di-Pertua kerana memberi laluan kepada saya.  Hanya saya rasa pelik sikitlah.  
Sentiasa saya dengan Beserah ini, dulu… kemudian.  Macam dilaga-laga pula dah.  
Pertamanya, saya mengucapkan setinggi-tinggi tahniah kepada Yang Amat 
Berhormat Dato’ Sri Wan Rosdy bin Wan Ismail, Menteri Besar Pahang kita, yang kita 
sayangi, yang telah membentangkan Bajet 2022 Negeri Pahang bertemakan 
Kemakmuran Negeri Manfaat Bersama, Rakyat Sejahtera. 
 
Walaupun kita sedang berdepan atau bergelut dengan pandemik COVID-19 yang 
sedang melanda, bukan sahaja negeri kita malah di dunia, namun sehingga 6 
Disember seperti yang dimaklumkan, kerajaan kita telah berjaya mengumpul atau 
mengutip sebanyak RM812.41 juta berbanding yang kita anggarkan hanya setakat 
RM800.8 juta. Jadi, sekali lagi kita mendapati, kita menepis apa yang telah dikatakan 
oleh kerajaan terdahulu bahawa negara kita ataupun negeri kita Pahang mungkin akan 
menghadapi kesukaran dalam keadan kewangan dan mungkin tidak mampu untuk 
membayar gaji kakitangan kerajaan yang mana itu merupakan satu ugutan pada ketika 
itu. 
 
Dato’ Sri Yang di-Pertua, 
 
Seperti yang dijelaskan oleh Yang Amat Berhormat Menteri Besar, Kerajaan Pahang 
sangat mengutamakan kesejahteraan rakyat.  Jadi, belanjawan 2022 di mana dengan 
anggaran sebanyak RM1.031 bilion yang telah dicadangkan dan tadi kita nampak 

bahawa Teruntum tidak faham apa yang dimaksudkan kita memberikan satu 
anggaran.  Ini dinamakan anggaran.  Begitulah juga kalau di peringkat sekolah. 
   
Peringkat sekolah, kita di minta membuat satu anggaran bahawa berapa ramai murid 
yang akan kita bagi kelulusan er… 5A ke kalau sekolah rendah ataupun 10A untuk 
sekolah menengah dalam pencapaian peperiksaan.  Pada masa itu, kita mendapati 
bahawa mungkin pada masa itu bulan Januari ke, bulan Februari kita dapati bahawa 
mereka ini tadi dapat C pun payah tapi pengetua mencadangkan bahawa guru-guru 
yang terlibat dengan pengajaran dan pembelajaran mesti fokuskan murid ini dapat A.  
Jadi,, nak tak nak kita akan bekerja.  Bekerja supaya apa yang kita anggarkan murid 
ini tadi akan tercapai dapat A.  Insya-Allah dengan kerja kuat dan sokongan daripada 
semua pihak, belanjawan yang dibentangkan oleh Yang Amat Berhormat Menteri 
Besar ini tadi akan mencapai kejayaan. 
 
Dato’ Sri Yang di-Pertua,  
 
Seperti yang disebut oleh kawan-kawan bahawa kerajaan kita di bawah pimpinan 
Yang Amat Berhormat Menteri Besar memfokuskan 5 strategi utama untuk mencapai 
kejayaan ini.  Saya tidak bercadang sama sekali untuk menghuraikan kelima-lima 
perkara tersebut.  Tapi walau bagaimapun, daripada apa yang disebutkan oleh kawan-
kawan yang telah berhujah tadi, saya hanya melihat kepada beberapa perkara sahaja 
untuk tengah hari ini.   
 
Yang pertama sekali, tahniah Dato’ Sri MB iaitu telah memberi dan mengagihkan 
Rumah Rakyat Pahang daripada pelancarannya 2 buah, kemudian hanya dalam 
tempoh setahun telah pun menghadiahkan pula 4 buah kepada setiap DN dan 
kemudian terus mengumumkan pada hari semalam bahawa akan meningkat kepada 
6 buah bagi setiap DN.  Hah, inilah merupakan... dan ditambahkan pula dengan 
dahulunya hanya dengan peruntukan RM65,000.00 tetapi sekarang ini kerajaan telah 
pun mengisytiharkan bahawa RM75,000.00 pula kos rumah tersebut. Ini semua 
kerana nak mengimbangi er... kenaikan harga barang terutama besi dan simen dan 
sebagainya. 
 
Jadi, terima kasih saya ucapkan kepada Yang Amat Berhormat Menteri Besar yang 
telah memikirkan kepentingan yang nak dinikmati oleh rakyat.  Pengumuman yang 
kedua, yang kedua ini saya nak ulas Beserahlah Dato’ Sri, Yang di-Pertua iaitu 
berkenaan dengan tapak rumah.  Sebenarnya dalam ucapan Yang Amat Berhormat 
Menteri Besar semalam pun dah menyebutkan bahawa... 
 
YB. YANG DI-PERTUA DEWAN 
 
Yang Berhormat... 
 
YB. DATO’ KHAIRUDDIN BIN MAHMUD 
 
Ya, saya. 
 
YB. YANG DI-PERTUA DEWAN 
 
Yang Berhormat nak mengulas ke, nak sokong ke nak apa? 
 
YB. DATO’ KHAIRUDDIN BIN MAHMUD 
 
Nak ulas. 

YB. YANG DI-PERTUA DEWAN 
 
Biar pihak kerajaanlah yang mengulasnya saya ingat. 
 
YB. DATO’ KHAIRUDDIN BIN MAHMUD 
 
Tak, ulas sahabat dengan sahabat aje. 
 
YB. YANG DI-PERTUA DEWAN 
 
Oh, begitu pula. Okeylah, saya benarkanlah Yang Berhormat. 
 
YB. DATO’ KHAIRUDDIN BIN MAHMUD 
 
Iaitu berkaitan dengan kerajaan apa ini Pahang kita, kerajaan yang dipimpin oleh Yang 
Amat Berhormat Menteri Besar telah pun menyebut bahawa kita akan melaksanakan 
Skim Tanah Warisan. Maknanya, setiap daerah telah pun diarahkan untuk mengenal 
pasti kawasan-kawasan yang terbaik bagi kita membina tanah-tanah tersebut untuk 
tapak rumah dengan keluasan RM8,000.00 hingga RM10,000.00 kaki persegi dengan 
harga RM10,000.00 bagi setiap lot. Jadi, maknanya kerajaan telah sebut semalam.  
Saya tahulah sama ada Beserah keluar ke, [ketawa] tapi bila kita dengar benda ini kita 
rasa teruja... oii baik sungguh.  Maknanya bukan setakat apa yang dijelaskan oleh 
Beserah tadi benar, kita tak boleh minta rumah, kita tak boleh mohon rumah kalau kita 
tak ada tanah, satu.   
 
Yang kedua, kita ada seekar tanah tapi kita ada 8 beradik.  Peninggalan daripada 
arwah orang tua kita, 1 ekar tanah kita nak kongsi dengan 8 beradik.  Cuba bayang, 
berapa besar dan luas lot yang kita dapat dan kemudian kita akan tengok pula, 
kesesuaian pula dengan berbagai-bagai pokok tanaman, dusun yang ada dalam tanah 
seekar itulah.  Di situlah ada kelapa 5 batang, di situlah ada nangka sebatang, di 
situlah ada durian 4 batang dan sebagainya.  Jadi, dengan keadaan begini, maknanya 
Yang Amat Berhormat Menteri Besar kita berfikir, telah ke hadapan merancang 
bahawa setiap daerah sila kenal pasti kawasan masing-masing tak kira di mana-mana 
supaya satu kawasan boleh dibuat dan dimajukan dengan memberi lot-lot rumah.  
  
Dato’ Sri Yang di-Pertua, 
  
Saya ada dah borak dah dengan anak-anak muda. Anak-anak muda sangat teruja dan 
masing-masing menunggu-nunggu bilakah pelaksanaan projek ini akan dilaksanakan, 
terima kasih Yang Amat Berhormat Menteri Besar. Yang kedua, iaitu berkenaan 
dengan RTK.  Lama dah saya di sini bercakap pasal RTK ini. Jadi, sekarang ini saya 
nampak ada cara dan kaedah penyelesaian iaitu daripada RTK ini Rancangan Tanah 
Kelompok ditukar nama sikit aje, tukar nama aje STR iaitu Skim Tanah Rakyat. Jadi, 
saya nampak ini pun tadi diulas juga oleh kawan saya daripada Beserah iaitu Skim 
Tanah Rakyat ini telah diuruskan nanti oleh tiga peringkat kumpulan. 
 
Yang pertama dipanggil kawasan Pahang Barat. Kemudian Pahang Tengah dan 
Pahang Timur. Jadi, kita ni berada di Pahang Timur dan saya sendiri telah pun 
menyerahkan dua projek RTK dalam DUN saya yang tak selesai-selesai sampai ke 
hari ini daripada zaman Dato’ Yang di-Pertua bersama dengan saya dalam Mesyuarat 
Tindakan Daerah sehinggalah hari ini. 

YB. YANG DI-PERTUA DEWAN 
 
Bahagian saya selesai. 
 
YB. DATO’ KHAIRUDDIN BIN MAHMUD 
 
Hah… iya lah. Itulah saya nak cerita. Jadi, saya harap dengan tertubuhnya 
Jawatankuasa Penyelarasan Tanah STR ini bagi Pahang Timur saya difahamkan 
akan dipengerusikan oleh Dato’ Sri SS sendiri maka dua projek tanah RTK iaitu yang 
pertama sekali RTK Temai Seberang dan yang keduanya RTK Jaya Gading. Dapatlah 
diselesaikan kalau bolehlah seberapa cepat yang mungkin. Seperti yang dipersetujui 
oleh Mesyuarat Penyelarasan Tanah di daerah Pekan. 
 
Dato’ Sri Yang di-Pertua, 
 
Seterusnya… seterusnya saya juga sangat tertarik dengan sifat kerajaan kita 
menyantuni warga OKU, menyantuni warga emas. Di mana kerajaan telah 
memberikan peruntukan khas dan bukan itu sahaja mewujudkan pula jawatankuasa 
khas bagi menyelaraskan keadaan ini. 
 
Jadi, sebagai bukti, sebagai bukti baru-baru ini saya tak tahu bila perkara ini lancar 
mungkin dah lancar tapi sebagai bukti saya baru-baru ini menerima 1500 bakul 
makanan khas untuk warga emas. Jadi, kita serah dan kita bergeraklah mencari 
warga-warga emas di dalam kampung-kampung sampai di samping kita bertanya 
khabar kepada mereka. Ini nampaknya Dato’ Sri Yang di-Pertua sangat disukai oleh 
warga-warga emas. 
 
Jadi, bila disebut dengan warga emas dan juga OKU, maka teringatlah saya kepada 
soalan yang saya kemukakan kepada pihak EXCO pada hari semalam. Saya 
menyatakan tentang perlunya Klinik Jaya Gading dinaik taraf. Tapi Jawapannya saya 
nampak jawapannya tidak berapa jelas. Hanya pihak EXCO berbincang dengan saya 
faham sangat apa yang saya maksudkan. Yang saya maksudkan ialah untuk 
menampung HTAA ataupun Hospital Tengku Ampuan Afzan yang begitu sibuk sekali. 
Yang begitu padat sekali dengan kehadiran pesakit-pesakit.  
 
Jadi, yang saya nampak kawasan saya ini tadi di Jaya Gading menJadi, tumpuan klinik 
itu daripada DUN Panching dan juga DUN er… Lepar. Dan bila saya bertanya kepada 
doktor bertugas, dan dia kata memang betul sekarang ni dah lebih daripada 400 orang 
satu hari bertumpu ke situ melainkan pesakit-pesakit yang didapati tidak upaya klinik 
tersebut menguruskan barulah di transferkan ke HTAA. 

 
Jadi, sebab itulah saya satu ketika dulu dah berbincang dengan ketua pengarah klinik 
apa ni KKM Negeri Pahang. Dia bertanya kepada saya adakah Klinik jaya Gading ini 
kawasannya ada tanah sampingan? Jadi, saya mendapati bahawa ada tanah yang 
kita reserve kan untuk kawasan klinik ini. Jadi, kalau boleh dengan seluas 3 ekar yang 
ada di sebelah klinik tersebut boleh lah kita naikkan taraf klinik tersebut untuk dia 
menampung semua penduduk-penduduk Gambang ke daripada Panching ke 
daripada Lepar ke tak perlu pergi ke bandar Kuantan. Hanya singgah di Jaya Gading 
dan mendapatkan rawatan. 
 
Ha… itu tujuan yang saya tanya Dato’ Yang di-Pertua. Kemudian satu lagi saya tidak 
tahu tapi dalam semakan dalam buku soalan, saya tidak ada jawapan atau pun 
pertanyaan saya tidak diangkat tapi saya nak sebut dalam Dewan ini iaitu berkaitan 

dengan cadangan saya supaya sebuah sekolah agama… sebuah sekolah agama 
Kerajaan Pahang Kuantan ha… dibina di dalam kawasan kita ini. 
 
Dan dalam semakan saya, bahawa ada sebidang tanah dengan keluasan 66 ekar 
terdapat di dalam di kawasan Indera Sempurna. Dan bila kita semak bahawa tanah itu 
memang tanah di reserve kan untuk pembinaan sekolah tersebut. Sekolah ini 
bentuknya berupa Sekolah TAHAP di Jerantut dan juga sekolah agama di er…  
Muadzam Shah. Sekolah Agama Pahang dia panggilkan. Sekolah Agama Pahang 
Muadzam Shah sebab saya pernah mengajar di situ dulu. Itu cerita dia. 
 
Jadi, tujuan saya supaya bukan kita rasa apa yang dah ada ni mencukupi tapi kita 
minta supaya sebuah sekolah agama sebegitu yang ketiga diwujudkan. Sebab 
Kuantan ini dulu ibu negeri kita. Sekarang ini dah Jadi, banda raya kita. Jadi, patut 
kalau semua sekali perkara yang mencukupi pendidikan ada vokasional, ada agama, 
ada teknikal lengkap dalam kawasan kita. Itu tujuan saya Yang di-Pertua. 
 
Kemudian, hari ini saya bercakap menggunakan komputer, payah sikit… [Ketawa]. 
 
YB. YANG DI-PERTUA DEWAN 
 
Teknologi baru Yang Berhormat. 
 
YB. DATO’ KHAIRUDDIN BIN MAHMUD 
 
Ha, kononnya. Begitulah susah lah sedikit saya. Ha… satu lagi Dato’ di-Pertua, bila 
disebut pendidikan itu tadi saya berpuashatilah apabila saya sebagai satu jiwa cikgu, 
MB mengumumkan bahawa pelajar-pelajar akan terus dibantu. Pelajar-pelajar, setiap 
pelajar yang akan bersekolah akan mendapatkan kad, kad pelajar. Kad pelajar ini 
rupanya akan memberi potongan atau pun diskaun kepada barang-barang keperluan 
sekolah yang dibeli. Yang inilah yang kita kena uar-uarkan kepada orang kampung. 
Beritahu dia ada berapa orang anak, dia ada empat anak dapat empat kad. 
 
Kalau satu orang beli dapat 20%, orang kedua beli 20% kena lima orang 100% lah. 
Hah begitu contohnya. Dan kemudian meneruskan pula sumbangan RM100.00 tapi 
kata tambah lagi tapi yang ini saya tak berapa nampak. Ha ya tambah lagi pula kepada 
setiap pelajar di awal-awal persekolahan Jadi, maknanya bahawa kerajaan kita 
Pahang selain daripada Yayasan Pahang yang begitu bermurah hati sejak dari dulu 
lagi menyumbangkan apa sahaja bantuan kepada anak-anak kita yang belajar, anak-
anak kita yang nak melanjutkan pelajaran dan sebagainya belum lagi pergi tunjuk surat 
panggilan dan dapat RM500.00. Ha… yang inilah kalau bolehlah kita minta daripada 
RM 500.00 tambahkan lagi kepada RM 800.00. Ha itu contoh dia. 
 
Jadi, maknanya cadangannya kita boleh membantu anak-anak kita belajar dan inilah 
dia anak-anak Pahang. Jadi, yang MB sebut maknanya bila lahir dia mesti berjiwa 
Pahang. Dia mesti anak Pahang. Kita bantu bagi RM 200.00. Memang betul bagus 
tapi yang dah berjaya sekarang ini. Kita kena pupuk dia, kita kena hantar dia supaya 
ibu bapa dia yang menghantar dia selesa Dato’ Sri. Hah, dapat pergi balik bayar tol, 
bayar minyak dengan perbelanjaan yang Yayasan Pahang bagi itu tadi. Ha… yang itu 
sebahagian daripada beberapa perkara yang saya nak sebut lagi. 
 
Seterusnya Dato’ Sri, 
 
Saya juga bila disebut Kerajaan Negeri Pahang telah memperuntukkan RM151.28 juta 
untuk memproses air bersih bagi kemudahan nikmat untuk rakyat Pahang. Saya 

sangat-sangat bersetuju sampailah masanya maknanya keprihatinan kerajaan kita 
meneliti saban tahun setiap kali bersidang tak ada masalah lain yang sentiasa kita 
sebut mesti bergema dengan masalah air. Jadi, sekarang ini saya dahulu tidak timbul 
sangat masalah air, diam juga tapi sekarang ni rupanya betul. 
 
Kalau masalah air telah meruncing di dalam kawasan kita, memang orang kampung 
ya, dia tidak kisah menda pun. Dia mengadu kepada penghulu, penghulu tak daya. 
Dia mengadu kepada Tok Empat, Tok Empat pun tak mampu. Saya dapat maklumat, 
dia adu pada MB. Orang Sri Makmur hantar whatsapp pada MB dan whatsapp itu saya 
dapat. Jadi, saya tengoklah. Terima kasihlah apabila Yang Berhormat Dato’ Sri 
menyebut memang kita sedang berusaha untuk menyelesaikan masalah ini. 
 
Jadi, sebab itulah daripada RM151.28 juta itu tadi apalah salahnya merayu sungguh 
jika RM3.5 juta diperuntukkan kepada FELCRA Sri Makmur bagi menyelesaikan 
masalah air di mana 30 tahun lebih dah paip airnya yang telah dibina sekarang ini bila 
kita cuba baiki tempat ini, lepas molek tempat lain pula pecah. Pergi baiki tempat yang 
pecah, tempat lain pula yang pecah. Tak pernah habis Dato’ Sri, pecah memanjang.  
 
Jadi, kalau bolehlah, saya hanya mohon RM3.5 juta je untuk menyelesaikan masalah 
paip air tersebut. Dan kemudian yang kedua, iaitu kawasan Kampung Sri Gemuruh, 
ha, yang ni pelik pulak lagi. Saya ceritakan dia pelik. Apabila berlaku kita er… membaik 
pulih ataupun kita menyelesaikan masalah kerosakan di muka sauk ataupun di Loji 
Lepar hanya dalam masa satu hari memang pemberitahuan telah dimaklumkan 
kepada kampung-kampung semua, kampung-kampung tersebut. Tapi bila dah baik 
sahaja semua kampung dapat nikmat air. Bila dah dibaiki tapi Kampung Sri Gemuruh 
ini terus sahaja terus bukan satu dua hari, sampai seminggu tidak sampai-sampai air 
juga.  
 
Jadi, itulah, kalau bolehlah kita siasat apa masalah yang berlaku. Apabila masalah air 
berlaku kerosakan, Kampung Sri Gemuruh yang malang sekali sebab airnya tak 
sampai setelah dibaiki.  
 
YB. YANG DI-PERTUA DEWAN 
 
Okey Yang Berhormat, masalah masa sekarang ni… 
 
YB. DATO’ KHAIRUDDIN BIN MAHMUD 
 
Masa… sikit lagi. Seterusnya saya… 
 
YB. YANG DI-PERTUA DEWAN 
 
Itu point yang terakhir Yang Berhormat. 
 
YB. DATO’ KHAIRUDDIN BIN MAHMUD 
 
Dua helai kertas ni je lagi. Tadak pada kertas dah. Pada telefon tak ada… pada 
komputer tak ada dah.  [Ahli Dewan ketawa]. Ha… boleh ye. 
 
YB. YANG DI-PERTUA DEWAN 
 
Saya timbangkanlah… 

YB. DATO’ KHAIRUDDIN BIN MAHMUD 
 
Seterusnya… ha ni, terima kasih juga saya… saya tak sangka bahawa Yang Amat 
Berhormat Menteri Besar menyebut bahawa satu jawatankuasa untuk menguruskan 
membaik pulih rumah. Rumah orang kampung ni kadang-kadang atap bocor, dulu di 
Pekan kami bergantung pada Yayasan Rahah. Rosak je atap, jumpa Yayasan Rahah. 
Sekarang tak ada dah, abis dah. Jadi, sekarang ni tiba-tiba MB semalam ada sebut 
satu jawatankuasa dibentuk untuk menyelesaikan masalah membaik pulih rumah, 
Jadi, syukur kita dan apabila diberitahu lagi bahawa perkara ini telah diserahkan 
kepada pihak SUK sebagai tempat penyelesaian bagi masalah ini.  
 
Terima kasih saya kepada Exco Luar Bandar kerana telah membuat semakan semula 
persempadanan pentadbiran JKKK. Jadi, kalau dulu-dulu kita lihat JKKK Gudang 
Rasau mentadbir 3 DUN, DUN Pulau Manis, DUN Inderapura, DUN Panching. Jadi, 
saya dah mintak dah tu supaya diasingkan. Ha, kemudian saya cerita juga lagi, JKKK 
Kampung Padang duduk dalam Inderapura. Orang Kampung Padang dalam 200 
orang je. Tapi ketua kampungnya mentadbir Sri Melati, mentadbir Alor Beruang, 
mentadbir Indera Sempurna.  
 
Indera Sempurna tu 6,000 orang. Jadi, kalau boleh biarlah pentadbiran tersebut 
mengikut DUN. Jadi, maknanya dapatlah saya berhubung terus. Kalau tidak nak cari 
Tok Empat Kampung Pahang ni di sebelah sana bukannya mudah. Ya, dan  yang  
seterusnya terima kasih JKR. Ada belakang saya ni… 
 
YB. YANG DI-PERTUA DEWAN 
 
Terus yang terakhir. 
 
YB. DATO’ KHAIRUDDIN BIN MAHMUD 
 
Yelah. 
 
YB. YANG DI-PERTUA DEWAN 
 
Yang Berhormat… 
 
 
YB. DATO’ KHAIRUDDIN BIN MAHMUD 
 
Kertas terakhir…kertas terakhir. 
 
YB. YANG DI-PERTUA DEWAN 
 
Dah tiga kali akhir ni. 
 
YB. DATO’ KHAIRUDDIN BIN MAHMUD 
 
Terima [ketawa] kasih kepada JKR, dua kawasan jalan runtuh ke Belimbing telah 
dapat peruntukan dan sedang jalankan usaha-usaha untuk menyelesaikannya. Terima 
kasih kepada JPS yang sekarang ni memang longkang-longkang berada di mana.. di 
mana tadi ada yang sebut… longkang. Saya pun pelik juga. Sebab tempat saya 
alhamdullilah longkang-longkang telah dibersihkan oleh pihak JPS. Maknanya bukan 
sahaja perahu boleh masuk, boleh lalu. Kalau musim banjir, bot pun boleh lalu.  

Dan terima kasih kepada FELCRA. FELCRA ni baru-baru ni telah mengumumkan 
akan memberikan surat tauliah, surat tauliah pemberian tanah RTK Kampung Bunut. 
Saya memang menjemput Yang Amat Berhormat Dato’ Sri Menteri Besar untuk ke 
majlis tersebut. Tapi Yang Amat Berhormat jumpa saya dia beritahu memang tak lepas 
kerana majlis tersebut er… Yang Amat Berhormat terlibat dengan penganugerahan 
pingat di istana. Jadi, saya minta Yang Amat Berhormat datang ke kawasan saya 
masa kita buat serahan RTK Temai Seberang. Ha… begitu.  
 
Jadi, Dato’ Sri itu sahajalah dari saya, terima kasih banyak-banyak bagi saya peluang 
dan Pulau Manis mohon menyokong.  
 
YB. YANG DI-PERTUA DEWAN 
 
Yang Berhormat telah ambil masa lebih daripada 3 minit. Yang Berhormat dah vaksin 
belum. Sudah. Booster? 
 
YB. DATO’ KHAIRUDDIN BIN MAHMUD 
 
Dah… 
 
YB. YANG DI-PERTUA DEWAN 
 
Dah, ok dah, selamat alhamdullilah. Sebab saya dengar nafas tu…  hembusan nafas 
tu huh… huh… huh… huh. Saya bimbang juga. Tapi insya-Allah selamat ye.  Baiklah, 
sahabat saya Pulau Manis ni. Seterusnya saya jemput wakil dari Bilut. Sila YB. 
 
YB. ENCIK LEE CHIN CHEN  
 
Yang Berhormat Tuan Yang di-Pertua, salam sejahtera.  
 
Pertamanya saya ingin merakamkan terima kasih merakamkan terima kasih ke atas 
memberi kesempatan saya mengambil bahagian dalam perbahasan Rang Undang-
undang Enakmen Perbekalan (2022) 2021, Usul Anggaran Pembangunan dan 
Perbekalan… dan Perbekalan Air Tahun 2022 yang dibentangkan oleh Yang Amat 
Berhormat  Menteri Besar Negeri Pahang. 
 
Pantai timur akan dilanda monsun timur laut setiap akhir tahun, dan jumlah hujan akan 
meningkatkan dengan ketara. Jika keadaannya bertambah ekstrem, banjir teruk akan 
berlaku di banyak kawasan. Pada awal tahun ini, Pahang sudah mengalami ketiga-
tiga banjir, tanah runtuh dan jalan rosak. Ribut yang serius menyebabkan keruntuhan 
tanah di jalan lama Bentong-Raub. Laluan tersebut terpaksa ditutup lebih kurang 
setengah tahun. Mujurlah jalan alternatif dibuka di sebelahnya dan gangguan lalu 
lintas dapat dielakkan.  
 
Jalan utama dari Bentong ke Gua Musang iaitu Laluan FT08, Jalan Bentong ke Gua 
Musang Seksyen 15 hingga 20 yang dirosakkan akibat tanah runtuh juga ditutup sejak 
24 November selama sebulan untuk kerja baik pulih. Pengguna jalan raya terpaksa 
mengambil jalan yang lebih jauh dan menghabiskan lebih banyak masa atas jalan 
raya.  
 
Pahang berisiko tinggi banjir dan tanah runtuh pada setiap akhir tahun dan awal tahun. 
Justeru, saya mencadangkan agar Kerajaan Negeri supaya memandang serius 
terhadap risiko tersebut dan bersedia sepenuhnya sebelum kemalangan berlaku. 
Kerajaan Negeri juga dicadangkan supaya menyediakan peruntukan kecemasan 

menangani bencana alam. Dana tersebut boleh digunakan dengan segera untuk 
membaik pulih infrastruktur dalam masa yang singkat supaya sistem pengangkutan 
tidak terganggu. 
 
Kedua, kita sudah melawan pandemik lebih daripada 2 tahun sejak Februari 2020. 
Dalam tempoh ini, bukan sahaja pergerakan kita disekatkan malahan kebebasan kita 
turut dihadkan. Akan tetapi, sebaik sahaja kadar vaksinasi negara kita mencapai 
sasaran, kita mampu menikmati sedikit kelonggaran. Sekurang-kurangnya kita boleh 
merentas negeri dengan bebas sekarang. 
 
Dalam bulan yang lalu, angka kes positif harian berlegar antara 4,000 hingga 7,000. 
Kalau menurut data, betullah penularan wabak telah dikurangkan, tetapi keadaan 
masih belum stabil dan wabak mungkin merebak pada bila-bila masa. 
 
Semasa saya berurusan dengan penduduk-penduduk yang disahkan positif, saya 
mendapati sistem pengesanan kontak Jabatan Kesihatan adalah tidak lengkap. 
Pesakit-pesakit yang disahkan positif dikelabut dan tidak tahu apa yang perlu buat.  
 
Walaupun mereka telah dilaporkan situasi mereka kepada Jabatan Kesihatan, namun 
JKN tidak melakukan saringan terhadap kontak rapat dan mereka terpaksa melakukan 
ujian kendiri. Ada juga yang tidak melakukan ujian kendiri mahupun tidak kuarantin. 
Jika penduduk tersebut telah dijangkiti COVID-19 tetapi tidak diuji ataupun diasingkan, 
maka dia akan menyebarkan virus itu ke orang ramai. Jika masalah seperti ini 
berterusan, pandemik ini berkemungkinan besar akan bertambah serius lagi. 
 
Oleh demikian, saya mencadangkan Jabatan Kesihatan Negeri supaya menetapkan 
satu set prosedur operasi standard yang ketat untuk menambahbaikkan sistem 
pengesanan semua orang yang berkontak rapat dengan pesakit positif COVID-19 
mesti disaringi dan diasingkan. Kerja-kerja disinfeksi dan pembersihan mesti dilakukan 
di kawasan yang pernah dilawati oleh mereka. Langkah-langkah sedemikian penting 
untuk mem…meminimumkan risiko penularan wabak dan mengelakkan 
jangkiti…jangkitan dalam komuniti.   
 
Yang Berhormat Tuan Yang di-Pertua, 
  
Seterusnya, semenjak negara dilanda pandemik, ekonomi negara kita mengalami 
kemerosoton. Ramai mengalami pengurangan mahupun pengurangan pendapatan. 
Jutaan warga Malaysia hidup dalam kesusahan apabila kita bersidang dalam Dewan 
Yang Mulia ini. Pandemik ini memberi kesan serius terhadap ekonomi Malaysia dan 
menyebabkan kadar inflasi yang tinggi. Harga barang khususnya makanan naik 
dengan ketara dalam beberapa bulan ini.   
 
Harga sayuran mencecah paras tertinggi, harga barangan keperluan harian mahupun 
makanan turut meningkat. Rakyat macam dalam derita, dalam lagi dibebankan. Kos 
sara hidup yang melambung tinggi menyebabkan kita semakin sesak nafas. 
 
Sekiranya keadaan ini berterusan, rakyat akan mengalami tekanan ekonomi yang 
melampau.  Oleh itu, kerajaan mesti memandang serius terhadap isu sekuriti makanan 
dan mengurangkan kebergantungan negara terhadap makanan import. Kerajaan juga 
perlu memastikan bekalan makanan Malaysia sekurang-kurangnya mencapai tahap 
sara diri. 

Di samping itu, Kementerian Perdagangan dalam Negeri dan Hal Ehwal Pengguna 
juga perlu membuat pemeriksaan mengejut ke atas pasaran awam dari masa ke 
semasa bagi mengesan peniaga yang mengaut keuntungan yang melampau. 
 
Keempat, sejak Oktober lalu banyak kes kebakaran besar, kecil berlaku di Bentong. 
Yang paling serius adalah kebakaran di Kampung Baru, Karak. Yang telah 
menyebabkan puluhan keluarga kehilangan tempat berteduh. Nasib baik mereka 
mendapat sokongan daripada orang ramai dan mampu membina semula kehidupan 
mereka secara beransur-ansur. 
 
Lebih kurang 10 kes kebakaran berlaku di kawasan Bentong dalam masa 2 bulan 
sahaja. Hal ini sangat luar biasa dan amat merisaukan. Saya cadangkan supaya 
Tenaga Nasional Berhad memulakan penyiasatan…penyiasatan berskala besar di 
kawasan Bentong untuk mengenalkan…mengenalpasti punca kebakaran yang kerap 
dan meletakkan langkah penyelesaian yang sewajarnya.   
 
Selain daripada itu terdapat banyak kampung baru dan rumah kayu di Bentong. 
Kebakaran akan menyebabkan impak yang lebih besar di kawasan tersebut. Di 
samping itu, tragedi di Karak disebabkan oleh tekanan air yang sedia ada tidak mampu 
menghapuskan api dengan segera. 
 
Oleh itu, saya berharap agar agensi-agensi yang berkenaan dapat 
memeriksakan…memeriksa pili bomba dengan kerap bagi memastikan setiap pili 
bomba berfungsi dan tekanan air adalah normal untuk mengelakkan tragedi yang tidak 
diinginkan. 
 
Akhir sekali, 2 sekolah rendah vernakular Cina di Pekan telah diganti papan tanda 
tanpa aksara Cina pada bulan lepas. Jabatan Pendidikan menggantikan papan tanda 
yang asalnya dalam aksara Cina dan Melayu dengan papan tanda Melayu tulisan rumi 
dan tulisan jawi. Insiden ini menimbulkan kontroversi dalam pelbagai komuniti. 
Menurut laporan media kejadian ini diakibatkan oleh kesilapan oleh pegawai Jabatan 
Pendidikan. 
 
Papan tanda dalam bahasa Melayu dan tulisan Jawi. Kemudian diganti semula dengan 
papan tanda asal. Saya berpandangan bahawa Jabatan Pendidikan harus menangani 
isu yang sama dengan lebih sensitif. Lagipun memang wajar sekolah rendah Cina 
mengan…menggantung papan tanda bahasa Cina. Saya berharap kesilapan serupa 
ini tidak akan berulang pada masa hadapan. Itu saja daripada saya sekian, terima 
kasih. 
 
YANG DI-PERTUA DEWAN 
 
Terima kasih Wakil daripada Bilut. Seterusnya saya jemput Wakil dari Cheka. 
 
YB. ENCIK LEE AH WONG 
 
Yang Berhormat Dato’ Sri Yang di-Pertua,  
 
Terima kasih sebab memberi peluang kepada saya untuk berbahas tentang Bajet 2022 
Pahang Darul Makmur. Saya mengucapkan tahniah kepada Kerajaan Negeri Pahang 
di bawah kepimpinan Yang Amat Berhormat Menteri Besar kerana berjaya 
membentangkan Belanjawan berlebihan pada tahun 2022. Syabas juga kepada 
Kerajaan Negeri Pahang kerana berjaya membentangkan belanjawan surplus selama 

4 tahun berturut-turut. Sejak Belanjawan Tahun 2019 terbukti pemimpin baru telah 
memberi nafas baru kepada Negeri Pahang.  
 
Tuan Yang di-Pertua,  
 
Menurut Penyata Kewangan Negeri Pahang tahun 2020, Kerajaan Negeri telah 
berjaya menguruskan kewangan negeri dengan berkesan dan bijak. Buktinya ialah 
pada 31 Disember 2020 baki wang tunai, jumlah pelaburan, keseluruhan hasil yang 
diperolehi oleh Kerajaan Negeri meningkat berbanding tahun 2019.   
 
Akaun hasil disatukan bagi tahun 2020 ialah lebihan RM165 juta dan Penyata 
Kewangan Kerajaan Negeri Pahang Tahun 2020 telah sempurna diaudit oleh Jabatan 
Audit Negara dengan penganugerahan “Sijil Audit Bersih”. Tahniah dan syabas 
kepada Kerajaan Negeri yang bijak menguruskan kewangan. 
 
Tuan Yang di-Pertua,  
 
Saya mewakili Ketua Kampung mengucapkan terima kasih kepada Kerajaan Negeri 
kerana mulai tahun 2022 akan memberi tambahan RM250.00 kepada Pengerusi JPKK 
menJadi, elaun berjumlah RM750.00. Di samping itu, terima kasih juga kepada 
Kerajaan Negeri kerana menghargai dan mengiktiraf peranan penting yang dimainkan 
oleh 62 Jawatankuasa Kemajuan dan Keselamatan Kampung-kampung baru 
(JKKKB). 
 
Saya menerima rayuan dan permintaan daripada Pengerusi JKKKB agar Kerajaan 
Negeri juga mempertimbangkan tambahan elaun sebanyak RM250.00 kepada 
Pengerusi JKKKB kerana mereka memikul tanggungjawab yang berat dan bekerja 
keras untuk kepentingan dan kemajuan kampung baru di seluruh Negeri Pahang.  
 
Pertimbangan kerajaan akan meninggikan semangat kerja mereka dan juga akan 
menepati Belanjawan yang bertemakan “Kemakmuran Negeri Manfaat Bersama” saya 
tekankan manfaat bersama rakyat sejahtera.  
 
Tuan Yang di-Pertua, 
 
Terima kasih kepada kerajaan yang komited yang memastikan bekalan air bersih 
dapat disediakan untuk semua. Saya juga memuji usaha pihak Pengurusan Air Negeri 
Pahang (PAIP) kerana sentiasa berusaha untuk meningkatkan keberkesanan 
perkhidmatan bekalan air yang bersih.  
 
Di daerah Lipis, Bandar Kuala Lipis adalah pusat perniagaan yang mempunyai 
penduduk yang paling padat untuk menampung permintaan air bersih yang makin 
tinggi Loji Rawatan Air Bersih Jelai telah diluluskan peruntukan untuk naik taraf loji dan 
paip bekalan air bersih. Dukacita dimaklumkan bahawa projek itu merupakan ‘projek 
sakit’. Sudah 3 tahun berlangsung baru sahaja mempunyai 70% sahaja maka saya 
meminta piha…pihak PAIP bertindak tegas kepada kontraktor agar projek ini berjalan 
lancar mengikut jadual. Jangan hampakan rakyat yang sudah lama menunggu. 
 
Tuan Yang di-Pertua,  
 
Pada awal tahun 2021, daerah Lipis dilanda banjir yang teruk khasnya di Benta dan 
Bandar Kuala Lipis. Saya ucapkan terima kasih kepada semua agensi yang 
bertanggungjawab yang telah melaksanakan tugas bantu dan menyelamat dengan 
baik.  Di bawah Jawatankuasa Bencana Daerah yang komited, Kerajaan Negeri yang 

prihatin juga telah menghulurkan bantuan kepada mangsa banjir, tidak kira dari rumah 
kediaman atau premis perniagaan. Mangsa banjir juga menerima bantuan dari 
NADMA iaitu Agensi Pengurusan Bantuan Bencana Negara. 
 
Atas permintaan Kerajaan Negeri Pahang yang saya fahamkan bersetuju memberi 
bantuan kepada mangsa yang tidak masuk ke Pusat Pemindahan Sementara atas 
sebab-sebab yang boleh diterima. Tahniah kepada NADMA kerana telah melakukan 
satu penambahbaikan yang disambut baik oleh mangsa banjir. Walau bagaimanapun, 
bantuan ihsan NADMA hanya diberi kepada mangsa banjir dari rumah kediaman 
sahaja. Saya tegaskan, rumah kediaman sahaja.  
 
Manakala peniaga yang premis perniagaan dibanjiri air tidak menerima bantuan. Saya 
menerima keluhan daripada peniaga. Kata mereka, mereka tidak dilayan dengan adil, 
mereka juga mangsa banjir yang menanggung kerugian, mereka juga pembayar cukai 
dan bukan semua peniaga itu kaya. Oleh itu, saya ingin meminta Kerajaan Negeri 
memberi cadangan kepada NADMA agar peniaga juga diberi bantuan ihsan pada 
masa akan datang. Mengikut Pentadbir Daerah hanya melalui pengaruh ataupun 
usaha politik sahaja NADMA akan bertindak. 
 
Tuan Yang di-Pertua, 
 
Saya ingin menarik perhatian pihak Veterinar tentang masalah lembu yang berkeliaran 
merata-rata tanpa kawalan yang baik daripada tuan lembu. Hal ini telah menimbulkan 
banyak masalah khasnya apabila kecelakaan jalan raya berlaku. Saya difahamkan 
bahawa pihak Veterinar Negeri menghadapi kekangan menangkap lembu yang 
berkeliaran atau mengawal bilangan lembu. Masalahnya ialah, satu, hanya satu 
pasukan sahaja yang menangkap lembu berkeliaran untuk satu Negeri Pahang yang 
begitu luas. 
 
Yang kedua, tiada sumber kuasa untuk mendaftar bilangan lembu untuk kawalan 
susulan. Pihak penguat kuasa hanya boleh bertindak berdasarkan Enakmen Kawalan 
Tahun 2001 yang hanya boleh bertindak terhadap lembu yang berkeliaran kurang 
daripada 20 meter di atas jalan raya persekutuan atau jalan negeri atau di tempat 
awam sahaja. Pertanyaan saya kepada Veterinar Negeri, untuk membekalkan sumber 
kuasa kepada para penguat kuasa, adakah pihak Veterinar bersedia untuk meminda 
enakmen yang sedia ada atau membuat enakmen baru supaya masalah kawalan 
terhadap bilangan lembu dan juga lembu yang mengancam kesejahteraan hidup 
awam itu boleh diatasi? 
 
Akhir sekali Tuan Yang di-Pertua, saya mohon menyokong. Terima kasih. 
 
YB. YANG DI-PERTUA DEWAN 
 
Terima kasih. Terima kasih YB. Seterusnya pergi kepada wakil daripada Ibam. Ibam 
ya. 
   
YB. DATIN SAMSIAH BINTI ARSHAD 
 
[Bacaan dalam Bahasa Arab]. Assalamualaikum WBT. Terima kasih Tuan Yang di-
Pertua kerana memberi keizinan kepada saya untuk sama-sama membahaskan 
Belanjawan 2020 yang dibentangkan oleh Yang Amat Berhormat Menteri Besar pada 
pagi semalam. Dannya saya ingin merakamkan ucapan sekalung tahniah kepada 
Yang Amat Berhormat Menteri Besar dan juga team yang telah menyediakan 
Belanjawan 2020 Negeri Pahang. Ianya memberi mudah-mudahan dapat memberi 

harapan baru kepada rakyat Pahang dalam menghadapi fasa baru COVID…pandemik 
COVID-19 ini. 
 
Ada beberapa perkara yang ingin saya bicarakan dalam Belanjawan ini yang 
berhubung kait dengan DUN Bukit Ibam.  
 
Pertamanya, ialah berkenaan peruntukan pembangunan er...belia dan sukan yang 
er...berjumlah RM11.9 juta yang RM8.7 juta daripadanya adalah pembiayaan 
kejohanan sukan. Jadi, saya mohon dilihat juga su…sukan-sukan lain selain daripada 
yang telah biasa kita dengar iaitu sukan permotoran yang saya kira ini kali kedua saya 
menyebutnya dalam Sidang Dewan ini. 
 
Ia bukan sahaja menjadi kebanggaan bagi diri kita atau peserta atau juga dan juga 
kerajaan, tetapi juga kejoha…er...sukan ini mampu menjana ekonomi generasi kedua 
kita. Dan…dan ini er...iaitu contohnya ialah Kejohanan Motocross. Perlu diambil 
perhatian kerana ini terbukti pada 13 dan 14 November 2021, Kejohanan Motocross 
Keratong Open 2021 di Litar Motocross er...Bandar Tun Razak, Keratong telah berjaya 
menghimpunkan 400 peserta dari seluruh Malaysia dengan pelbagai kate…kategori 
daripada usia 12 tahun hingga malah kepada kategori wanita pun ada juga. Diharap 
Pengerusi Jawatankuasa Pembangunan Wanita yang dengan peruntukan RM5 
jutanya dapat melihat sisi baru er...bagi Pelan Pembangunan Wanita er...dari sudut 
sukan ekstrem ini. 
 
Kejohanan dua kali setahun ini yang bermula pada 2018 ini telah membantu peniaga-
peniaga kecil di kalangan generasi kedua, malah pengusaha-pengusaha homestay di 
DUN Bukit Ibam malah Muadzam Shah juga mendapat manfaatnya iaitu full booking 
er...Yang Berhormat Tuan Yang di-Pertua. 
 
Insya-Allah, pada Februari 2022, kejohanan akan disertai oleh peserta-peserta dari 
Singapura, Indonesia, Thailand dan juga Philippines. Sebagai Penaung Kelab 
Motocross Keratong dan Keratong Biker’s Team, saya merakamkan ucapan terima 
kasih kepada Yang Amat Berhormat Menteri Besar dan Kerajaan Negeri, juga kepada 
Pengerusi Jawatankuasa Belia dan Sukan yang menyokong sumbangan yang 
diberikan kepada kejohanan ini…bagi menjayakan kejohanan ini.  
 
Untuk itu, peruntukan menaik taraf litar yang dilaksanakan oleh anak-anak muda 
secara gotong-royong dan kutipan derma ini dapat dimasukkan dalam bajet RM11.9 
juta dan diharap juga ianya boleh dimasukkan dalam Kalendar Pelancongan Negeri 
Pahang, mudah-mudahan.  
 
Tuan Yang di-Pertua, 
 
Kemudahan asas iaitu bekalan air yang saya kira telah er...di…bicarakan oleh rakan 
saya tadi daripada Muadzam Shah iaitu peruntukan RM151.28 juta saya kira sampai 
masanya PAIP untuk memberikan perhatian kepada masalah ini kerana, air ini 
terutama di kawasan DUN Bukit Ibam yang melibatkan 11,500 er...akaun tidak 
termasuk daripada ladang-ladang yang menggunakan satu akaun.  
 
Jadi,, saya kira tadi daripada Muadzam telah mencadangkan supaya ditukar pipeline 
itu…saluran pipeline itu tetapi saya memberikan cadangan juga iaitu supaya loji air di 
Kampung Rekoh ini, di Sungai Keratong sebahagiannya ialah meliputi Perantau 
Damai, Selancar, Bandar Tun Razak, Keratong ini dibahagi kepada dua, iaitu 
ditukarkan daripada loji air ini supaya er...gugusan Perantau Damai, Kota Bahagia, 
kampung-kampung tradisional, Lubuk Batu, Melati, Meripoh, ladang KOSMA 

dipindahkan ke Loji Air Gadak. Saya kira kerana kalau untuk kesemua ini er...untuk 
peruntukan menukarnya agak besar. Jadi, line…supaya loji gad…er...Loji Kampung 
Rekoh ini tidak me…menampung kapasiti akaun yang begitu besar.  
 
Sekiranya berlaku apa-apa masalah kepada la…Loji Air Kampung Rekoh ini ia tidak 
melibatkan ka…pengguna-pengguna yang begitu besar akaunnya. Dan saya juga 
mencadangkan kerana loji baru di Kampung Gadak ini hanya membekalkan lojinya 
adalah loji baru dan hanya membekalkan air untuk gugusan Bandar Satelit ke Daik 
Leban Condong. 
 
Dan sementara loji di Kampung er...Aur adalah meliputi gugusan Kampung Aur dan 
Bandar Muadzam Shah. Jadi, saya mohon supaya Kampung Aur juga er...Kampung 
Aur Seberang diberikan bekalan air bersih kerana ia masih lagi menggunakan pam 
daripada air perigi. Kerana ini saya dimaklumkan bahawa laluan air ke Kampung 
Keladan…Kampung Asli Keladan melalui Kampung Aur Seberang. Jadi,orang 
Kampung Aur Seberang ini tengok aje laluan paip air bersih dia tapi dia tak dapat. 
 
Jadi, saya harap PAIP dapat memberikan perhatian untuk masalah ini kerana ini 
meliputi berpuluh-puluh tahun dah mereka mohon. Jadi, adalah sesuatu yang amat 
wajarlah kita memberikan perhatian kepada kampung-kampung ini di waktu zaman 
pemodenan ini mereka masih lagi menggunakan perigi. 
 
Er...kepada klinik-klinik kesihatan, saya memohon supaya klinik-klinik kesihatan 
terutamanya di Bandar Tun Razak ini dinaiktaraf. Pandemik CO…Pandemik COVID-
19 telah memperlihatkan banyak keperluan asas er…dan yang penting ialah tidak 
er…yang penting tidak mencukupi. Contohnya, bekalan oksigen, ambulans-ambulans 
diperlukan dengan kelengkapan dan wajarlah sekiranya er… ambulans kenderaan itu 
ditukar kepada yang baru kerana kenderaan-kenderaan yang digunakan sebagai 
ambulans ini telah melebihi usia 20 tahun. Dan saya perlu er…dimaklumkan bahawa 
ada ketikanya ia satu ambulans ini dikongsi dengan klinik-klinik kesihatan Chanis dan 
juga Perwira Jaya dan saya juga memohon supaya sekiranya bolehlah ditambahkan staf-
staf di klinik-klinik kesihatan ini terutamanya er…staf-staf yang memerlukan kepentingan 
kepada er…penduduk-penduduk.  
 
Saya juga ingin merakamkan ucapan terima kasih yang tidak terhingga er…kepada 
Pengerusi Jawatankuasa Komunikasi dan Multimedia yang telah mengambil inisiatif 
dengan pantas dan er…tepat pada masanya apabila berlaku er…sedikit masalah di 
Kota Shahbandar berhubung dengan er…internet ini. Jadi, er…saya juga ingin 
merakamkan ucapan terima kasih kepada Encik Mohd Faisal, Pengarah Suruhanjaya 
Komunikasi Multimedia Negeri Pahang yang telah bersama dengan teamnya yang 
telah turun.  
 
Jadi, saya ingin memaklumkan di sini er…Tuan Yang di-Pertua bahawa di saat-saat 
kita menghadapi masalah di sesuatu kawasan itu kadang kalanya adalah perlu 
er…team pelaksana itu turun untuk memberi penjelasan kerana biasanya orang politik 
ini kalau dia yang beri penjelasan, rakyat ini tak berapa nak percaya er…Jadi, 
sekiranya pihak pelaksana seperti ini turun dan memberi penjelasan dengan tepat dan 
er…pantas maka ia akan meredakan keadaan itu dan memperjelaskan yang 
sebenarnya. Terima kasih saya ucapkan.  
 
Saya juga untuk er…ingin menyentuh berhubung dengan er…Yayasan Pahang. Saya 
dimaklumkan bahawa Yayasan Pahang hanya memberi one-off kepada 
er…penerima-penerima yang sekira…sekali sahaja iaitu apabila mereka masuk 
matrik, mereka tidak dapat lagi er…menerima one-off daripada Yayasan Pahang 

apabila mereka er…mengambil diploma ataupun ijazah. Jadi, er…di sini saya 
memohon sekiranya er…polisi ini dapat diubah kerana sebahagian daripada mereka 
ini mungkin ramai lagi bukanlah orang yang berkemampuan. Seandainya mereka 
mempunyai ramai adik-beradik, keluarga yang dapat masuk ke universiti pada ketika 
ini ia amat memerlukan. Jadi, harapan saya sekiranya ada er…lebihan yang tinggi 
yang besar daripada Yayasan Pahang bolehlah ia dibuat satu polisi yang dikaji 
semula, polisi ini untuk kebaikan mereka semua.  
 
Saya juga ingin er…menyentuh berhubung dengan pembatalan GSA. Pembatalan 
GSA ini saya mengharapkan supaya Kerajaan Negeri er…mengadakan perbincangan 
terus dengan FELDA kerana ia bagi saya membolehkan tanah-tanah GSA yang tidak 
dibayar cukainya atau belum dibayar cukai premiumnya kepada Kerajaan Negeri ini 
dapat diasingkan dengan segera bagi membolehkan kelulusan ini dilaksanakan 
proses kelulusan ini dilaksanakan dengan er…dengan segera di pejabat daerah dan 
juga dipercepatkan permohonan-permohonan untuk generasi kedua.  
 
Saya juga ingin memaklumkan bahawa sekiranya boleh er…MMK mempercepatkan 
kelulusan permohonan bagi er…permohonan-permohonan perumahan generasi 
kedua yang mengambil masa yang cukup lama supaya saya memberi contoh sebagai 
er…di Keratong 5 iaitu di Keratong 5 ini telah mengambil masa yang cukup lama 
er…sehingga daripada tahun er…2016 sehinggalah kini masih lagi belum mendapat 
keputusan er…geran daripada er…Kerajaan Negeri.  
 
Jadi, er…selain daripada itu saya ingin merakamkan ucapan terima kasih juga kerana 
e-Pemantapan Tanah dengan kos sebanyak RM128 juta bersama-sama dengan 
syarikat-syarikat yang terpilih dan antaranya ialah er…di DUN Bukit Ibam telah terpilih 
iaitu Syarikat er…di Pekoti Timur di mana er…Syarikat Greenworld Plantation telah 
menyediakan er…mengadakan ladang-ladang nenas dan juga er…pisang dan ini 
adalah dibuat secara kerjasama dengan er…di kalangan contract farmers er…B40. 
Jadi, saya kira ini satu yang amat er…penting untuk memastikan B40 ini sama-sama 
dapat menjana ekonomi yang diperlukan untuk memastikan mereka terus bangkit 
mendepani masa depan yang lebih…lebih cerah.  
 
Tuan Yang di-Pertua, 
  
Saya juga ingin merakamkan ucapan terima kasih kepada er…tahniah dan terima 
kasih kepada Yang Amat Berhormat Menteri Besar dan team yang cakna rakyat. Jadi,, 
saya beranggapan apa yang telah dibentangkan semalam adalah kerana Yang Amat 
Berhormat adalah seorang pemimpin yang baik. Dia adalah bukan sahaja sebagai 
pemimpin yang baik yang mampu… bukan sahaja mampu memimpin tetapi juga 
sanggup dipimpin. Oleh itu, Tuan Yang er…di-Pertua, saya dengan lafaz alhamdulillah 
[ayat al-Quran], Bukit Ibam menyokong Belanjawan 2020. Terima kasih er…2022. 
Terima kasih.         
    
YB. YANG DI-PERTUA DEWAN  
 
Baik, terima kasih. Terima kasih…sebelum saya menjemput YB. wakil dari Mentakab, 
suka saya memaklumkan bahawa kita telah memutuskan persidangan kita akan 
diteruskan sehingga habis er…perbahasan yang telah kita tetapkan. Ini sebagai satu 
cara untuk kita mengekang dan mematuhi SOP. Sekiranya saya membuat 
er…membuat hentian rehat Ahli…sudah tentu Ahli Yang Berhormat akan keluar 
daripada Dewan dan kita nak mengelakkan daripada kontak luar Jadi, pihak KKM 
mencadangkan supaya kita lebih er…lebih selesa tidak ada kontak dari luar dan tidak 
perlu kita adakan waktu rehat di tengah hari.  

Bagaimanapun, Ahli-ahli Yang Berhormat bolehlah mengambil masa dua, tiga minit 
sekiranya ada keperluan di luar dan saya harap Ahli-ahli Yang Berhormat dan juga 
Ahli-ahli Majlis Mesyuarat yang telah mengambil bahagian dapat sama-sama kita 
tunggu sehinggalah ke akhir persidangan kita pada petang ini. Jadi,, itulah ya, dalam 
tatacara mengikut SOP ini saya harap kerjasama Ahli-ahli Yang Berhormat sangatlah 
perlu dan sangat saya…saya hargai setinggi-tingginya. Kita dah er…dah ramai, dah 
ramai Ahli Berhormat dah mengambil bahagian hanya beberapa wakil lagi yang belum 
dan lepas ini saya persilakan wakil daripada Mentakab dapat meneruskan 
perbahasan, sila.        
 
YB. ENCIK WOO CHEE WAN 
 
Dengan izin Yang Berhormat Tuan Yang di-Pertua,  
 
Saya mengucapkan terima kasih kerana diberi peluang menyampaikan pandangan 
saya di Dewan Yang Mulia ini. Saya juga mengucapkan tahniah kepada Yang Amat 
Berhormat Menteri Besar telah berjaya membentangkan Belanjawan 2022. Namun 
begitu, izinkan saya mengingatkan sebaik manapun atau sebagus manapun dasar 
atau polisi berkaitan dengan belanjawan, ianya tidak akan memberikan impak yang 
berkesan kepada rakyat sekiranya tidak dilaksanakan dengan telus, professional serta 
jika ianya masih lagi mempunyai ketirisan.  
 
Saya berpendapat selain kita bersetuju untuk memajukan Pahang dengan lebih giat 
lagi, namun begitu perkara-perkara asas seperti kemudahan infrastruktur bukan 
sahaja diperbaiki malah wajib dipertingkatkan demi keselesaan rakyat. Kerana itulah 
di Pahang ini yang kaya dengan sumber air namun, masalah bekalan dan penyaluran 
air yang bersih masih lagi menjadi, isu sejak sekian lama. Saya berpandangan 
masalah ini bukan sahaja di kawasan saya tetapi saya juga percaya terjadi, di hampir 
seluruh Negeri Pahang. Apabila pengurusan air diswastakan, rakyat mengharapkan 
perkhidmatan yang cemerlang, cekap dan profesional dapat dimanfaatkan.  
 
Pengamatan saya, kekerapan terputusnya bekalan air khususnya di kawasan DUN 
Mentakab dan Temerloh keseluruhannya makin meningkat sejak kebelakangan ini.  
Bekalan air sangat kerap terputus manakala penyaluran air di tahap tekanan yang 
rendah dan saya diberitahu, peralatan-peralatan seperti pam dan paip kerap rosak 
barangkali berpunca dari kegagalan sama ada sebelum atau selepas diswastakan 
untuk menggantikan paip-paip baru atau sekurang-kurangnya melaksanakan kerja-
kerja baik pulih secara berkala.  
 
Saya mencadangkan isu bekalan air bersih ini harus menJadi, keutamaan kepada 
kerajaan kerana itulah saya mengulangi sekali lagi dan memohon kepada Yang Amat 
Berhormat Menteri Besar dalam kita merangka belanjawan bagi memakmurkan Negeri 
Pahang Darul Makmur ini, keutamaan harus diberikan bagi mempertingkatkan 
infrastruktur seperti air bersih sebagai contoh. Selama bertahun-tahun saya 
difahamkan rumah pam di Taman Rimba Mentakab yang kerap rosak menyebabkan 
low pressure dengan izin bekalan air masih lagi tidak dapat diselesaikan dengan 
sepenuhnya. Saya difahamkan peralatan berkenaan seharusnya diganti dengan yang 
baru tetapi sehingga hari ini peralatan-peralatan tersebut tidak diganti dan hanya 
diselenggarakan. 
 
Tuan Yang di-Pertua, 
 
Saya juga menarik perhatian, Dewan Yang Mulia ini, kepada penggunaan apps iaitu 
aplikasi Mysejahtera walaupun saya memahami, bahawa Mysejahtera ini dibina dan 

dijaga oleh Kementerian Kesihatan yang ini dibidang kuasa persekutuan, 
namun…namun begitu saya berpandangan bahawa saya perlu mempertengahkan isu 
ini di sini supaya pihak berwajib boleh mengangkatnya. Terlalu kerap saya menerima 
aduan daripada orang ramai bahawa Mysejahtera ini gagal untuk update atau 
kemaskini berkaitan dengan sijil vaksinasi iaitu digital certificate yang tidak dikemas 
kini. Kami telah membantu dengan cara refresh dengan izin dan sebagainya tetapi sijil 
tersebut masih lagi tidak dapat dipaparkan. Tentunya ini telah menimbulkan kesulitan 
kepada pengguna Mysejahtera saya mencadangkan selain digital certificate ini, ada 
kaedah atau cara lain seperti sijil vaksinasi hardcopy dengan izin dikeluarkan kepada 
mereka yang memerlukan. 
 
Bukan semua rakyat Negeri Pahang yang mampu memiliki telefon bimbit yang 
canggih. Masih lagi tentang Mysejahtera, kami sering menerima aduan di dalam 
keadaan telefon bimbit mereka tercicir atau hilang apabila mereka membeli telefon 
bimbit yang baru, mereka tidak dapat update dengan izin, dan menggunakan data 
mereka sepertimana yang terkandung di dalam telefon bimbit mereka yang lama. 
Malah langsung tidak boleh flashback the history…dengan izin, ini bermakna semua 
data mengenai vaksinasi telah hilang seolah-olah mereka ini tidak divaksin. 
 
Tuan Yang di-Pertua, 
 
Sepertimana yang kita tahu, sejak dulu lagi hujung tahun merupakan musim hujan 
atau monsun Timur Laut atau istilah orang Temerloh, musim pejur, tidak dapat tidak 
atau suka maupun tidak suka kita harus menerima keadaan ini kerana sudah menJadi, 
ketentuan Tuhan tetapi tentunya kita boleh melakukan mitigasi bagi mengurangkan 
kesan buruk daripada musim hujan ini. Sempena ketibaan musim pejur tahun ini, saya 
ingin membangkitkan di kawasan saya malah saya percaya di kawasan rakan baik 
saya ADUN Lanchang. Setiap kali hujan lebat walaupun di luar musim, akan 
menyebabkan terjadinya banjir kilat yang sangat menyusahkan rakyat. 
 
Baru-baru ini di Taman Tualang Indah, bersebelahan kawasan perindustrian 
Mentakab banjir kilat berlaku yang saya kira agak teruk juga adalah menJadi, 
keperluan yang sangat mendesak untuk membuat flood mitigation dengan izin di 
kawasan yang telah dikenal pasti mudah dinaiki air. Ini yang harus segera dijalankan 
dan diambil tindakan serius.  
 
Saya sangat bersimpati kepada penduduk yang melibatkan yang terlibat kerana 
membabitkan kerugian kewangan serta kualiti hidup yang terjejas malah daripada 
sudut yang lain nilai hartanah juga terjejas. Maka perlu barangkali untuk mendalamkan 
serta membersihkan longkang-longkang secara berkala dan sistematik. Hal ini juga 
sangat berkaitan dengan pembangunan yang pesat yang rancak yang saya 
berpendapat menJadi, penyumbang utama kepada masalah ini. Perlu ada perancang 
yang mengambil kira flood mitigation dengan izin ini sebelum kelulusan diberikan.  
 
Pengalaman kita di awal tahun ini, apabila banjir besar melanda Mentakab khususnya. 
Seharusnya menJadi, titik tolak bagi mengurangkan risiko banjir tetapi malangnya 
saya lihat tidak ada tindakan yang benar-benar proaktif daripada pihak kerajaan 
mengatasi masalah banjir. Sehubungan dengan itu, saya suka merakamkan bagi 
pihak penduduk Mentakab, merafak sembah Kebawah Duli Yang Maha Mulia Sultan 
Pahang dan Duli Yang Teramat Mulia Pemangku Raja Pahang yang sangat prihatin 
serta bersimpati malah sanggup mengambil risiko meredah banjir menghulurkan 
bantuan kepada rakyat. Sekali lagi saya memohon keutamaan kerajaan Pahang bagi 
menyelesaikan… 

YANG DI-PERTUA DEWAN 
 
…boleh… 
 
YB. ENCIK WOO CHEE WAN 
 
Sekali lagi saya memohon keutamaan Kerajaan Negeri Pahang bagi menyelesaikan 
dan mengurangkan risiko banjir besar mahupun banjir kilat bukan sahaja di kawasan 
saya malah di seluruh Negeri Pahang. Saya juga menggesa supaya ADUN-ADUN 
pembangkang dilantik ke dalam Jawatankuasa Pengurusan Bencana Daerah di 
samping peruntukan bantuan kepada mangsa banjir turut disalurkan kepada ADUN 
setempat tanpa mengira parti. 
  
YB. DATO’ SRI NOROL AZALI BIN SULAIMAN 
 
Yang Berhormat Dato Sri Yang di-Pertua, 
 
Saya mohon mencelah, sering kali kita, wakil-wakil rakyat pembangkang mengatakan 
bahawa mereka ini dianaktirikan, diketepikan kerana tidak dibawa masuk ke dalam 
Jawatankuasa Pengurusan Bencana. Untuk makluman sidang Dewan Mulia Yang 
dimuliakan, ini sebenarnya Jawatankuasa Pengurusan Bencana itu adalah berpunca 
daripada bidang punca kuasa Majlis Keselamatan Negara ya…  jawatankuasanya dan 
sememangnya Ahli-ahli Dewan Undangan Negeri bukanlah dari sebahagian daripada 
jawatankuasa. Jadi, tak timbul soal pembangkang ataupun kerajaan. Jadi, saya harap 
persepsi yang tidak baik ini boleh kita hentikan. Terima kasih Dato’ Sri Yang di-Pertua. 
 
YB. ENCIK WOO CHEE WAN 
 
Terima kasih penjelasan daripada belah pihak kerajaan. Sebab er…saya 
wujudkan…sebab saya bangkitkan isu ini, sebab apabila bantuan ehsan telah 
disalurkan tetapi kami tidak dijangan cakap, dijemput malah tidak dimaklumkan. Itulah 
kami rasa dipinggirkan. Okey saya teruskan.  
 
Saya ingin menzahirkan penghargaan dan ucapan terima kasih khususnya kepada 
JKR. Ada satu selekoh yang dikenali sebagai selekoh maut di jalan Temerloh-
Mentakab iaitu dekat Kampung Tambun yang juga berhampiran di rumah Almarhum 
Allahyarham Sudirman Haji Arshad yang telah diperbaiki dan diluruskan. Saya 
percaya dengan kerja meluruskan selekoh ini akan dapat mengurangkan risiko 
kemalangan jalan raya yang sebelum ini hampir setiap minggu.  
 
Pada tahun lalu memang saya berbincang dan memohon kepada JKR Temerloh untuk 
segera membaiki selekoh tersebut dan sekali lagi saya mengucapkan terima kasih di 
atas tindakan yang telah diambil dan tentunya memberikan faedah kepada rakyat.  
 
Tuan Yang di-Pertua, 
 
Sebagai anak Pahang jati, saya sangat menginginkan melihat Negeri Pahang tercinta 
ini maju dan makmur. Saya mengambil sikap apa-apa dasar yang dibawa oleh 
Kerajaan BN sekiranya menguntung… menguntungkan rakyat dan memajukan Negeri 
Pahang akan saya sokong sepenuhnya. Pun begitu, sekali lagi saya mengingatkan 
supaya ketelusan dan berlaku adil di dalam semua aspek pemerintahan… 
pemerintahan wajib diberikan pertimbangan. Bagi meraih keberkatan, maka keadilan 
kepada semua tanpa mengira kaum dan agama serta pegangan politik wajib diberikan 
keutamaan. 

Sehubungan ini, mari kita sama-sama berganding bahu bagi memajukan Negeri 
Pahang yang tercinta ini. Dengan itu, saya mohon menyokong.  
 
YB. YANG DI-PERTUA DEWAN 
 
Terima kasih, terima kasih daripada Wakil daripada Mentakab. Saya jemput Wakil dari 
Sabai. 
 
YB. PUAN KAMACHE A/P A DORAY RAJOO 
 
Terima kasih kerana diberi peluang untuk mengambil bahagian dalam Perbahasan 
Mesyuarat Ke-2 Penggal Ke-4 Dewan Negeri Pahang Yang Ke-14. Selamat pagi dan 
salam sejahtera kepada Yang di-Pertua, Yang Berhormat Ahli-ahli Dewan dan juga 
pegawai-pegawai kerajaan. 
 
Yang Berhormat Tuan Yang di-Pertua, 
 
Pertama sekali, saya ingin mengucapkan terima kasih atas peluang yang diberi untuk 
membahaskan isu-isu yang saya kira amat perlu dititikberatkan dalam Dewan Yang 
Mulia ini. Sebelum saya meneruskan bahas saya hari ini, saya menyeru Yang 
Berhormat sekalian agar berpandangan secara terbuka dalam perkara ini iaitu isu 
pemberian geran tanah kepada pemohon-pemohon yang telah menunggu selama 
saban tahun mengharapkan jasa baik Kerajaan Negeri. Perkara ini amat serius bukan 
di kawasan DUN saya sahaja tetapi pejabat saya sentiasa menerima kunjungan dari 
pemohon yang telah memohon di kawasan lain seperti Pelangai. 
 
Yang Berhormat Tuan Yang di-Pertua, 
 
Merujuk kepada jawapan bagi pertanyaan bertulis sempena Mesyuarat Ke-3 Penggal 
Ke-3 Dewan Negeri Pahang Yang Ke-14, saya telah mendapat maklum balas bahawa 
Kerajaan Negeri sedia maklumkan isu sejumlah 24 permohonan dari penduduk rumah 
papan kawasan Taman Hijau Karak, Bentong. Pihak PBT telah memaklumkan bahawa 
pihak mereka mempunyai perancangan untuk membuka sebuah universiti bertaraf 
antarabangsa di kawasan tersebut, namun sehingga ke hari ini tiada sebarang tanda-
tanda ke arah pembangunan sebegitu, malah pihak PBT tidak mampu menguruskan 
jalan yang sedia ada dengan sempurna selama sekian tahun.  
 
Persoalan saya di sini ialah, adalah pihak Kerajaan Negeri mempunyai sebarang 
perancangan untuk penempatan semula penduduk di penempatan tersebut atau 
hanya akan berdiam diri sehingga mereka diusir keluar tatkala pembangunan mula 
dilakukan di kawasan tersebut walaupun pihak Kerajaan Negeri sudah sedia maklum 
tentang perkara ini. 
 
Yang Berhormat Tuan Yang di-Pertua, 
 
Pihak Kerajaan Negeri juga sedia maklum tentang permohonan dari penempatan 
seperti Kampung Cherpai, Karak dan kampung tepi sungai yang masih tiada 
penyelesaian selama bertahun-tahun dan saya pasti dalam isu penempatan ini, tiada 
sebarang masalah untuk memberikan geran kepada kampung yang telah wujud 
selama bertahun-tahun sejak kewujudan Pekan Karak lagi. Saya ingin membawa ke 
perhatian Dewan ini bahawa penduduk di kawasan penempatan ini sedang sengsara 
selama berpuluhan tahun kerana mereka takut untuk melakukan pembaikan atau 
kerja-kerja pembinaan semula rumah-rumah papan yang telah usang kerana tiada 
geran. Mereka juga menghadapi masalah pengurusan sampah, perparitan walhal 

sudah ada jambatan yang terputus selama hampir dua tahun, namun tiada sebarang 
penyelesaian setakat ini. 
 
Yang Berhormat Tuan Yang di-Pertua, 
 
Saya yakin bahawa pihak Kerajaan Negeri juga maklum bahawa permohonan 
pemilikan- pemilikan sementara secara T.O.L untuk tujuan pertanian juga sangat tinggi 
di negeri rentetan kesesuaian geografi dan kekurangan peluang pekerjaan. Berikutan 
saranan Kerajaan Persekutuan rentetan kenaikan harga bekalan sayur, sayur-sayuran 
sehingga ke tahap menghampiri kadar inflasi yang membimbangkan, saya pasti 
bahawa ini merupakan masa yang terbaik untuk Kerajaan Negeri mendorong anak 
muda tempatan yang sedang menunggu selama bertahun-tahun untuk mendapatkan 
sebidang tanah untuk diusahakan dan amat jelas sekali perkara ini sudah pasti selaras 
dengan saranan Kerajaan Persekutuan yang sedang menggalakkan rakyat supaya 
menceburkan diri dalam bidang pertanian walaupun kecil-kecilan untuk 
mengurangkan impak peningkatan harga hasil pertanian. 
 
Yang Berhormat Tuan Yang di-Pertua, 
 
Saya ingin menekankan tentang perlunya sebuah pangkalan data bersepadu, jabatan 
atau perbadanan dari pihak Kerajaan Negeri agar permohonan-permohonan yang 
telah menunggu setelah sekian tahun boleh mendapatkan maklum balas dan jawapan 
yang jelas. Saya pasti isu pencerobohan tanah juga dapat dibendung dengan adanya 
saluran yang dapat menjawab kemusykilan pemohon dan mendapatkan maklum balas 
yang sewajarnya. Saya ingin menekankan di sini bahawa sekiranya kekhilafan dari 
pihak Kerajaan Negeri dalam memproses, pemberian maklum balas dan menyalurkan 
maklum balas kepada pemohon dapat di atasi, sudah pasti isu-isu penerokaan tanah 
milik Kerajaan Negeri secara haram dapat dibendung dengan lebih efisien dalam 
jangka masa yang panjang. 
 
Yang Berhormat Tuan Yang di-Pertua, 
 
Saya amat berharap agar Kerajaan Negeri dapat meningkatkan ketelusan dalam isu 
pemerolehan tanah di mana seperti yang telah sebut tadi, pihak Kerajaan Negeri perlu 
memberikan alasan yang munasabah agar situasi seperti permohonan tanah di 
Sungai Klau, Telemong di mana terdapat beberapa permohonan tanah untuk 
pertanian secara kecil-kecilan tidak sampai 0.5 hektar. Setiap permohonan telah 
dibuat dan mendapat pengesahan permohonan tanah bertarikh 2 Ogos 2016 dari 
Pejabat Daerah dan Tanah Bentong tetapi tanah tersebut sedang diusahakan oleh 
sebuah syarikat swasta secara besar-besaran.  
 
Ini secara terang-terang adalah penindasan kepada anak watan kampung ini sendiri 
dan saya sebagai ADN kawasan tersebut yang sepatutnya menJadi, pengantara di 
antara Kerajaan Negeri dan rakyat kawasan itu tidak mampu menjawab persoalan-
persoalan dari pemohon yang sudah hilang sabar dengan penindasan ini kerana saya 
sendiri meragui ketelusan pihak Kerajaan Negeri dalam perkara ini. 
 
Yang Berhormat Tuan Yang di-Pertua, 
 
Setiap hari pejabat saya menerima aduan tentang gangguan bekalan air tidak 
berjadual di sekitar Karak. Antara sebab-sebab gangguan adalah seperti paip utama 
jenis AC 200mm pecah, paip utama jenis PVC 200mm pecah, paip utama jenis poly 
315mm pecah dan macam-macam lagi dan juga paip bocor. Berapa lama lagikah 
penduduk Sabai harus mendengar alasan-alasan ini. Bukankah lebih jimat jika paip-

paip lama digantikan dengan yang baru sahaja daripada membazir wang dan masa 
dengan kerja-kerja pembaikan. Saya amat berharap bahawa dengan dana yang 
diperuntukkan untuk naik taraf paip kawasan Sabai juga diberi perhatian dan akan 
disalurkan dengan dana yang secukupnya bagi mengatasi masalah bekalan air. 
 
Yang Berhormat Tuan Yang di-Pertua, 
 
Pada 1 Oktober, satu kebakaran yang amat dahsyat telah berlaku di Kampung Baru 
Karak. Kebakaran bermula lebih kurang pukul 9.00 malam di mana pihak Bomba telah 
bertungkus-lumus sehingga pukul 12.30 malam untuk memadamkan api. Malangnya 
api yang membara dengan cepat telah menjilat lebih 50 buah rumah dan 8 buah kedai. 
Saya berada di tempat keJadi,an pada malam itu dan mendapati pihak Bomba telah 
berusaha sedaya upaya untuk memadamkan api dan saya ingin mengambil peluang 
ini untuk berterima kasih kepada pihak Bomba dan juga Unit Bomba Sukarelawan 
yang tidak kurang peranan dalam proses memadamkan api. 
 
Yang Berhormat Tuan Yang di-Pertua, 
 
Saya tidak menafikan bahawa faktor rumah yang rapat serta bangunan kayu 
menyebabkan api marak dengan cepat, namun saya juga ingin menegaskan bahawa 
masalah tekanan air yang sangat rendah adalah faktor utama Bomba mengalami 
kesukaran mengawal api sebelum api marak dari Lorong 1 hingga ke Lorong 5.  Saya 
amat berharap bahawa Kerajaan Negeri akan memandang serius perkara ini kerana 
selepas kebakaran besar Kampung Baru Karak terdapat beberapa kes kebakaran 
dilaporkan di sekitar Karak. 
 
Satu-satunya adalah kebakaran yang berlaku di Kampung Sungai Karak pada tengah 
malam sehari selepas kebakaran di Kampung Baru Karak di mana 3 buah rumah telah 
dijilat api. Bukan itu sahaja beberapa tiang lampu TNB juga mengalami kebakaran dan 
memberi tekanan yang amat besar kepada penduduk setempat.  Saya amat berharap 
bahawa pihak Kerajaan Negeri dan pihak TNB akan pandang serius masalah 
pendawaian elektrik di bangunan lama yang boleh menJadi, faktor utama berlakunya 
kebakaran. 
 
Oleh yang demikian, saya syorkan supaya kawasan-kawasan yang masih 
menggunakan pendawaian lama dan berisiko tinggi dikenal pasti dan dinaikan taraf 
supaya kita dapat menghalang daripada berlakunya sebarang malapetaka seperti 
kejadian di Kampung Baru Karak. 
 
Akhir sekali, Yang Berhormat Tuan Yang di-Pertua, seperti sedia maklum ada di 
kalangan kita sudah menempuh tahun 2021 dengan penuh rintangan dan cabaran dan 
pastinya terdapat banyak peristiwa yang pahit mahupun yang manis. 
 
Saya berharap semoga kehadiran tahun baru 2022 akan memberi makna yang besar 
kepada kita serta memberi dorongan untuk terus berusaha bagi mencapai kejayaan 
yang diimpikan. Slogan-slogan seperti Keluarga Malaysia, Keluaga Pahang, saya nak 
Keluarga Sabai jugak (ketawa) kepada er...Exco-Exco yang datang ke Sabai dari dulu 
saya sentiasa menekankan supaya slogan-slogan ini bukannya untuk kita er… 
gunakan sebagai gimik politik sahaja, tetapi kita mesti praktis. 
 
Semasa kebakaran berlaku di Karak, saya mesti berterima kasih kepada Duli Yang 
Maha Mulia Seri Paduka Baginda Yang Di-Pertuan Agong dan juga er…Tengku 
Mahkota yang telah datang ke Karak tapi kami diberitahu jangan er… datang sebab 
tak mahu politikkan kedatangan Duli Yang Maha Mulia Seri Paduka Baginda. Yang itu 

saya faham tetapi bila er… Exco-Exco yang datang, bila Menteri Besar yang datang 
ke kawasan saya di mana satu malapetaka yang besar telah berlaku, saya berada di 
sana sejak kejadian itu berlaku sampai api dipadamkan lebih kurang pukul 1, saya 
pula tidak diberitahu yang Menteri Besar sedang ada di kawasan saya tetapi mangsa-
mangsa kebakaran telah datang kepada saya, mereka kata Menteri Besar ada di 
kawasan kita, you adalah YB. yang kami pilih, Wakil Rakyat mesti datang beritahu er… 
Menteri Besar apa masalah kami. 
 
So, saya terpaksa chase lari kepada Menteri Besar dan beritahu beberapa perkara, 
beberapa masalah yang timbul kepada penduduk-penduduk er… Kawasan Sabai. So, 
sekali lagi perkataan-perkataan, slogan-slogan seperti Keluarga Malaysia, Keluarga 
Pahang itu bukan semata-mata untuk gimik politik sahaja, kita harus praktis untuk 
kebaikan er… rakyat. Terima kasih, dengan itu saya mohon sokong. 
 
YB. YANG DI-PERTUA DEWAN 
 
Okey YB. ADUN Sabai. Saya jemput Wakil dari Tanah Rata. Sila. 
 
YB. ENCIK CHIONG YOKE KONG 
 
Terima kasih kepada Yang Berhormat Tuan Yang di-Pertua, kerana memberi peluang 
kepada saya untuk mengambil bahagian dalam Perbahasan Belanjawan Negeri 
Pahang Bagi Tahun 2022 yang telah berjaya dibentangkan oleh Yang Amat Berhormat 
Menteri Besar pada hari Isnin yang lepas. 
 
Terima kasih kepada semua barisan depan frontliner yang kita hormati kerana 
melindungi kita ketika wabak COVID-19 yang menular di seluruh negara ini. 
 
Yang Berhormat Tuan Yang di-Pertua,  
 
Saya ingin menarik perhatian Dewan Yang Mulia ini tentang beberapa perkara yang 
tidak dibawa dalam Belanjawan Negeri Bagi Tahun 2022.  
 
Yang pertamanya adalah pembinaan Jalan Pintasan Cameron Highlands. Menurut 
jawapan bertulis yang disediakan oleh JKR Pahang, kajian kebolehlaksanaan Jalan 
Pintasan Cameron Highlands ini telah berjaya dilakukan dan 3 opsyen telah disyorkan 
oleh pihak perunding kepada pihak Kerajaan.  
 
Berdasarkan Mesyuarat Jawatankuasa Pemandu (JKP) yang lalu kita diketahui 
bahawa opsyen ke-3 telah dipersetujui iaitu jejambat dan terowong akan dibina dari 
Ringlet; bandar Ringlet ke Jalan Persekutuan FT185 ataupun lebih dikenali sebagai 
Jalan Simpang Pulai - Cameron Highlands FT185 dengan beberapa kajian lanjut dan 
penambahbaikan. 
 
JKP telah mengarahkan supaya pihak perunding mengambil kira dan melaksanakan 
lebih sempurna. Namun begitu, saya dimaklumkan bahawa keputusan kajian sebenar 
ini hanya akan diketahui selepas tempoh kajian dibentangkan iaitu selepas 7 Oktober 
2021.   
 
Oleh itu, pada masa sekarang sudah sampainya bulan Disember, saya ingin memohon 
pencerahan dan juga penghuraian lanjut tentang pembinaan tersebut daripada pihak 
kerajaan sebab kita memandangkan opsyen ke-3 ini melibatkan pembinaan terowong, 
maka timbulnya kebimbangan bahawa adakah ini sesuai pembinaan terowong ini 
sesuai di tanah tinggi atau tidak. 

Oleh itu, saya memohon pencerahan dan penghuraian yang lebih lanjut daripada pihak 
kerajaan, dan di samping itu pembinaan jalan pintasan ini adalah projek yang dinanti-
nantikan oleh orang ramai. Bukan sahaja orang setempat Cameron Highlands tetapi 
juga orang ramai dari seluruh negara ini sebab Cameron Highlands ini merupakan 
pusat pelancongan yang amat popular di Malaysia. Pada musim…bukannya pada 
musim pelancongan walaupun sekarang bukan musim pelancongan pun kita selalu 
melihat kesesakan lalu lintas di Cameron Highlands. 
 
Oleh itu, jalan pintasan ini boleh menyelesaikan masalah lalu lintas di daerah Cameron 
Highlands. Oleh itu, saya amat berharap pembinaan tersebut boleh direalisasikan 
secepat mungkin demi kebaikan semua.  
 
Yang Berhormat Tuan Yang di-Pertua,  
 
Perkara ke-2 yang saya ingin bangkitkan adalah kegagalan cerun dan kejadian tanah 
runtuh yang sering berlaku dalam atau di sekitar daerah Cameron Highlands. Dalam 
minggu lalu ataupun bulan ini juga, kita dikejutkan dengan kejadian tanah runtuh di 
Jalan Simpang Pulai dan Cameron Highlands iaitu FT185 yang telah meragut 2 nyawa 
ekoran hujan lebat berterusan dan mengakibatkan hakisan tanah. Saya di sini, ingin 
merakamkan ucapan takziah kepada seluruh keluarga mangsa kejadian tersebut.  
 
Sesungguhnya, kejadian tersebut bukannya berlaku di dalam Negeri Pahang tetapi di 
mana lokasinya terletak di sempadan Negeri Perak. Namun begitu Jalan Tapah - 
Ringlet ataupun dan Jalan Simpang Pulai - Cameron Highlands ini merupakan antara 
2 jalan utama untuk memasuki Daerah Cameron Highlands. 
 
Jadi, kita dimaklumkan bahawa keJadi,an tanah runtuh FT185 itu yang berlaku pada 
bulan September lalu sebab pada bulan September lalu telah pun berlakunya suatu 
keJadi,an tanah runtuh 2 bulan sebelum ini. Kejadian tersebut, selepas siasatan 
adalah disebabkan hakisan dan pergerakan tanah di kaki cerun yang telah menerima 
hujan yang lebat. Lantaran itu tiada sokongan yang kuat bagi bahagian cerun lalu 
keseluruhan tanah menggelongsor ke bawah termasuk sebahagian jalan raya.  
 
Manakala kejadian tanah runtuh yang berlaku pada minggu lepas walaupun di Jalan 
Simpang Pulai tetapi di lokasi yang berlainan adalah berpunca daripada bahagian atas 
puncak bukit ekoran hujan lebat. Selalunya tanah runtuh jenis ini di lereng bukit akan 
membawa sekali tanah dan pokok-pokok yang di luar kawasan tarahan bukit.  
 
Oleh itu, kita boleh lihat pergerakan tanah ini agak berisiko tinggi untuk ke semua 
pengguna jalan raya. Bukan sahaja pergerakan tanah akan berlakunya di kaki cerun 
bukit tetapinya puncak bukit pun ada risikonya dan jelas sekali kita pun tahu punca 
utama kejadian tanah runtuh ini bukan sebabnya pembangunan atau apa-apa, sebab 
jalan itu… di sekitar jalan itu tiada apa-apa pembangunan dan juga pertanian. Hah! 
Jalan itu hanya terletak di lokasi yang hutan simpan. Punca utama kejadian ini kita 
semua tahu, hujan yang berterusan dan juga lebat. Hujan yang berterusan 
menyebabkan tanah menjadi… menjadi, lembut dan lepas tu hujan yang lebat, dia 
akan menjadi, tanah itu runtuh. 
 
Namun begitu, kita tidak boleh menjadikan itu alasan untuk membiarkan kejadian 
tanah runtuh ini terus memberi ancaman kepada pengguna jalan raya. Oleh itu, kita 
perlu satu solusi jangka panjang untuk mengurangkan risiko kegagalan cerun ini. 

Namun, di Malaysia selalunya tiada peruntukan yang khusus untuk pihak JKR ataupun 
KKR bagi kerja-kerja pemantauan dan juga penyelenggaraan cerun. Selalunya cuma 
setelah berlaku kejadian tanah runtuh, baru lah kita ada peruntukan untuk kerja-kerja 
penstabilan cerun ataupun dengan izinnya slope stabilization dilakukan. 
 
Selalunya ada masalah, ada hakisan tanah barulah kita ada peruntukan untuk 
membaiki cerun itu. Er…tapi kita tahu er…zaman sekarang sudah berbeza dengan 
dulu. Dengan teknologi yang er…yang canggih sekarang, pihak KKR ataupun JKR 
haruslah mampu selalu memantau dan juga memeriksa keadaan cerun yang berisiko 
ini. Contohnya, dengan penggunaan drone. Kalau ada peruntukan yang lebih baik, 
yang lebih, kita boleh pakai satellite untuk tujuan pemantauan cerun. Fokus kita 
tentulah kawasan yang berisiko er…tinggi di tanah runtuh khususnya di kawasan 
tanah tinggi. 
 
Oleh itu, saya di sini juga berharap, memohon pihak kerajaan boleh lah memberi 
peruntukan yang khusus untuk pemantauan dan pemeriksaan cerun bagi 
mengurangkan risiko kegagalan cerun kepada orang ramai. Kita tahu bahawa 
kemalangan ini kita tidak boleh control, kita tidak boleh kawal, kita juga tidak boleh 
meramalkan bila-bila nya kemalangan boleh berlaku. Tetapi, hujan lebat dengan 
hakisan tanah ini kita boleh memantau sentiasa dengan ada nya teknologi yang 
canggih. Saya pastinya boleh…saya yakin pihak JKR boleh membuat pemantauan 
yang lebih rapi dan juga lebih lengkap kepada cerun-cerun bukit sebegitu. 
 
Yang Berhormat Tuan Yang di-Pertua,  
 
Perkara yang ketiga yang saya er…yang saya nak bangkitkan dalam Dewan Yang 
Mulia ini adalah isu yang paling hangat sekarang iaitu kenaikan harga barangan 
keperluan ini sudah naik mendadak. Orang ramai banyak meluahkan rasa terbeban 
dan mereka juga terkesan dengan kenaikan harga barangan mentah seperti ayam, 
daging, sayur-sayuran, telur serta barang keperluan asas seperti minyak, minyak 
sawit, minyak…minyak yang kita untuk masak dan juga produk tenusu ini. 
 
Semua barang ini er… macam-macam. Semua menaik… harga dia menaik 
mendadak. Banyak orang ramai sudah meluah dan ini adalah, saya yakin semua Yang 
Berhormat dalam dewan ini juga mendengar keluhan-keluhan orang ramai bahawa 
mereka memang terkesan akibat fenomena ini. Punca kenaikan harga er…barang ini 
ada banyak. Kita pun tahu, tadi ada YB-YB juga ada berbahas bahawa semua aspek 
dalam rantaian penghasilan, pengeluaran, pemprosesan, penghantaran dan juga 
pembekalan makanan ataupun barangan keperluan asas ini telah meningkatkannya 
kos masing-masing. Semua aspek dalam rantaian ini, semua aspek dia meningkat 
kos.  
 
Oleh itu, kita disini juga tidak nak menyalahkan, er…kita nak salahkan pengeluar 
ataupun pekebun, petani, peniaga bahawa mereka yang sengaja menaikkan harga ini, 
tidak. Kita tengok balik semua bahan mentah yang diperlukan dalam rantaian 
pengeluaran dan juga er…pemprosesan ini, semuanya menaik. 
 
Oleh itu, kita tidak boleh menyalahkan mereka bahawa mereka yang menyebabkan 
kenaikan harga ini. Yang pentingnya ialah kita perlu melakukan inisiatif yang cukup 
inclusive untuk membantu. Bukan katanya menurunkan tetapi kita perlu mengawal, 
kita perlu stabilize kenaikan harga ini. Dan tambahan pula kita boleh lihat keadaan 
dimana cuaca yang buruk pada…bukan pada bulan ini saja tetapi pada masa yang 
akan datang, kita juga boleh meramalkan cuaca buruk ini akan sentiasa berlaku telah 
menyekat bekalan makanan ini menjadikannya lebih mahal. 

Dan ia adalah amat membimbangkan kerana nya akan menghakis kuasa beli 
pengguna terutamanya mereka yang berpendapatan rendah. Oleh itu kita…kita akan 
menjangkakan harga barang keperluan ini akan terus meningkat pada bulan-bulan 
yang akan datang seperti yang kita boleh lihat di negeri yang…di negara yang lain pun 
sama. 
 
Itu sebabnya, kenapa saya di sini juga sentiasa memohon kepada pihak kerajaan 
sebab di Negeri Pahang, kita adalah salah satu negeri yang mengeluarkan banyak 
makanan. Kita…negeri kita ini ada banyak pekebun dan juga petani. Dan kenapanya 
saya sentiasa merayu kepada pihak kerajaan supaya boleh memberi pengecualian 
cukai ataupun sewaan tanah kepada pihak pekebun dan juga petani dalam tempoh 2-
3 tahun ini saja.  
 
Bagi kita untuk mengurangkan kos pengeluaran ini. Dan untuk cukai kelestarian yang 
telah er… yang telah diumumkan oleh pihak kerajaan semalam, iaitu yang akan mula 
dilaksanakan pada tahun depan iaitu kadar cukai RM3.00 akan dikenakan kepada 
penginap hotel bagi satu malam.  
 
Saya berpendapat ini adalah satu inisiatif yang baik… baik… bagus. Tetapi saya rasa 
juga buat masa sekarang, belum lagi masa yang sesuai untuk melaksanakan dasar 
ini. Sebab kita tengok sektor pelancongan ini, kita belum lagi pulih… belum lagi pulih 
sempurna daripada Pandemik COVID-19. Sedangkan kita tahu varian baru COVID-19 
ini iaitu Omicron ini akan menJadi, ancaman baru untuk negara. Dan yang paling 
penting ialah sempadan negara kita belum lagi…belum lagi bukak semua, masih 
tertutup. Oleh itu, kita er… kita tiada pelancong asing ataupun ada pun kurang. 
Pelancong asing masih tiada. 
 
Oleh itu, untuk kebanyakan pengusaha pelancongan, mereka masih dalam keadaan 
yang agak baik. Mereka belum lagi, mereka sudah menderita sejak 2 tahun, sejak 
COVID-19 ini akibat MCO. Dan pada tahun depan saya rasanya belum lagi sampai 
nya masa yang sesuai untuk melaksanakan cukai kelestarian ini. 
Saya…saya…saya…saya kata ini inisiatif yang bagus. Cuma belum er…masa yang 
sesuai lagi. 
 
Oleh itu, saya juga difahamkan kedudukan kewangan negeri kita adalah dalam 
keadaan yang sangat sihat dan er…bagus. Tetapi yang penting ialah saya rasanya 
rakyat belum lagi. Negeri, Kerajaan Negeri, negeri kita kaya dan kedudukan kewangan 
kita ada dalam keadaan yang sihat dan bagus. Tetapi rakyat lagi. Kita belum sedia 
lagi. 
 
Oleh itu, sekali lagi saya ingin menegaskan bahawa tiada maknanya kalau kita 
semata-matanya mengutip cukai daripada rakyat kita sendiri sahaja. Sebab untuk 
sektor pelancongan ini lebih baik adalah kita mengambil cukai daripada pelancong 
asing bukannya kalau semata-mata daripada rakyat sendiri, tak baik lah. Oleh itu, saya 
memohon kerajaan supaya kerajaan boleh mempertimbangkan semula dasar ini 
dilaksanakan pada tahun depan.  
 
Yang Berhormat Tuan Yang di-Pertua,  
 
Dan akhirnya saya ingin mengambil kesempatan ini untuk merakamkan ucapan terima 
kasih kepada semua kakitangan kerajaan dan juga agensi dan badan berkanun 
kerajaan yang telah memberi perkhidmatan yang baik kepada rakyat kita. Terima kasih 
Tuan Yang di-Pertua. Sekian, terima kasih. 

YB YANG DI-PERTUA DEWAN 
 
Baik, terima kasih YB Tanah Rata. Seterusnya saya menjemput wakil dari Sungai 
Lembing. 
 
YB DATO’ HAJI MD. SOHAIMI BIN HAJI MOHAMED SHAH 
 
Terima kasih Tuan Yang di-Pertua. Assalamualaikum WBT. [Ayat al-Quran] 
 
Tuan Yang di-Pertua,  
 
Terlebih dahulu saya merakamkan penghargaan tahniah setinggi-tingginya kepada 
Yang Amat Berhormat Dato’ Sri Utama Menteri Besar Pahang kerana er…di atas 
Pembentangan Belanjawan Pahang Tahun 2022 pada hari semalam. 
 
Tuan Yang di-Pertua,  
 
Belanjawan tersebut memberi fokus kepada 5 strategi utama iaitu memenuhi 
keperluan asas rakyat, melengkapkan kemudahan asas rakyat, mensejahterakan 
kehidupan dan pembangunan Sosio Ekonomi Pelan Pemulihan Pasca COVID-19 bagi 
melonjak ekonomi negeri dan pemantapan pentadbiran. Jadi, bagi saya Tuan Yang di-
Pertua, pembentangan yang disampaikan oleh Yang Amat Berhormat Dato’ Sri Utama 
mencakupi semua aspek. Takde menda yang boleh dikatakan yang Dato’ Sri Menteri 
Besar tak sentuh.  Jadi, kita berharaplah mudah-mudahan dengan er…kita dapat 
melaksanakan, memenuhi, apa yang dalam ucapan Yang Amat Berhormat Dato’ Sri 
itu er… Negeri Pahang ini semakin mantap. Insya-Allah.   
 
Tuan Yang di-Pertua, 
 
Ada er… beberapa perkara yang saya ingin sentuh er…bagi sayalah dalam keadaan 
sekarang kalau masa dulu di Negeri Pahang ni er…bila kita bajet defisit, ada banyak 
sungutan dan rungutan. Jadi, kita sekarang ini dah melangkah ke hadapan. Kita 
berharap semua sekali seluruh rakyat Negeri Pahang, pemimpinnya dan segenap 
lapisan golongan masyarakat memberikan kerjasama bagi kita menjadikan Negeri 
Pahang, negeri yang terkedepan di Pantai Timur dan antara negeri yang akan 
melangkah maju di Malaysia ini. Insya-Allah.  
 
Tuan Yang di-Pertua, 
 
Dalam bajet ini, Yang Amat Berhormat Dato’ Sri Menteri Besar telah… Kerajaan 
Negeri telah memperuntukkan sebanyak RM140 juta bagi program-program ataupun 
peruntukan keagamaan. JAIP, Jabatan Mufti, Jabatan Kehakiman Syariah dan lain-
lain lagi.  
 
Dalam hal ini, kita juga dalam bab-bab bidang agama ini, kita juga berharap supaya di 
samping pihak Kerajaan menekankan semua sekali dalam aspek-aspek keagamaan 
mendirikan masjid, surau, sekolah-sekolah agama dan lain-lain. Saya hanya ingin 
menyentuh sedikit berkaitan dengan kebajikan, nasib guru-guru KAFA.  Jadi, guru-
guru KAFA ni er… kalau daripada segi bidang tugas, tanggungjawab berat macam 
guru-guru yang lain juga.  Kita tengok macam er… baru-baru ini kes COVID, macam 
mana guru-guru KAFA mengajar murid-murid, macam mana guru KAFA melakukan 
peperiksaan secara maya dengan murid-murid.   

Jadi, tugas mereka teruk tetapi elaun mereka tidak memadai. Kebajikan mereka 
kurang. Jadi, saya berharaplah supaya pihak Kerajaan Negeri dapat memberikan 
pertimbangan dan juga ihsan kepada nasib guru-guru KAFA tersebut. Mereka hanya 
diberikan elaun bukannya gaji. Tak ada apa-apa keistimewaan yang lain, sekali sekala 
dapat one-off. Peruntukan lebih kurang er… elaun lebih kurang RM1,000.00 sebulan. 
Sedangkan tugas dalam keadaan sekarang ni kita tahu, RM1,000.00 tu tak mencukupi. 
Saya berharap pihak Kerajaan Negeri dapat memberikan pertimbangan sebab kita 
tahu peranan guru-guru agama ni walaupun guru KAFA mengajar budak-budak 
sekolah rendah sangatlah penting dalam masyarakat.   
 
Tuan Yang di-Pertua,  
 
Selain daripada itu, baru-baru ini, bukan barulah agak lama juga. Kebawah Duli Yang 
Maha Mulia Pemangku Raja Pahang er… ada menetapkan ataupun menitahkan 
Kerajaan Negeri mengadakan buffer zone di kawasan-kawasan yang tertentu. 
Misalannya di kawasan-kawasan kalau dulukan er… Duli Yang Maha Mulia Tuanku 
memberikan pandangan menitahkan cadangan berkenaan dengan Chini.  Jadi, saya 
juga berharap supaya konsep buffer zone, zon penampan ini dapat diperluaskan di 
seluruh Negeri Pahang.  
 
Misalannya kalau di Cameron Highlands, tadi Wakil Cameron Highlands bercakap 
Tanah Rata. Cameron Highlands ini terkenal dengan sejuk, Jadi, kita kena pastikan 
bahawa apa-apa berlaku di Cameron Highlands ini sentiasa sejuk dan dingin sebab 
itu antara minat dan hasrat pelancong-pelancong datang ke Cameron Highlands. Jadi, 
kita kena ada pemantauan, pastikan.  Kalau kita tengok pembangunan misalannya 
sampai ke mercu tanah-tanah tinggi pun dah ada orang tanam sayur, contoh dia.   
 
Begitulah juga di kawasan saya, di Sungai Lembing. Flora dan faunanya, 
kehijauannya, Bukit Panorama misalannya. Di Bukit Panorama yang di sebelah sana 
tu, ada kawasan perlombongan. Kawasan perlombongan tu kalau ikut komen dari 
pelancong-pelancong, bila pandang kalau nak tengok matahari terbit, rosak sebab 
habis er… apa ni kawasan-kawasan yang sepatutnya hijau, jadi kering kontang.  
Sedangkan Sungai Lembing itu adalah tarikan pelancong, kehijauannya.  
 
Jadi, itulah sebabnya penting, kita menerapkan atau pun kita menjadikan, menetapkan 
kawasan-kawasan yang perlu untuk jadikan sebagai zon penampan. Bukannya banjir 
sahaja ada penampan sekarang ni pelancongan pun kita kena er… menitikberatkan 
sebab itulah dia antara yang menJadi, sumber kebanggaan dan juga sumber ekonomi 
bagi Negeri Pahang.   
 
Tuan Yang di-Pertua, 
 
Di samping itu juga, saya amat tertarik er…dengan pembentangan oleh Yang Amat 
Berhormat Dato’ Sri Menteri Besar terutama sekali dari segi perumahan rakyat.  
Rumah Rakyat Pahang, alhamdullilah er…Kerajaan Negeri pada tahun hadapan akan 
tambah kepada 6 biji rumah bagi setiap DUN kemudian perbelanjaannya pula daripada 
kos RM65 ribu, dia tambah kepada RM75 ribu. Saya menyanjung tinggi di atas 
keperihatinan Yang Amat Berhormat Dato’ Sri Menteri Besar, hanya saya berharap 
masa pembinaan rumah RRP tersebut biarlah kita masukkan sekali kos bekalan api 
dan air. Jadi, orang tu memang orang dah susah. Bila sampai masa kos bekalan api 
dan air. Tak de orang lain nak terkam, dia terkam Wakil Rakyat.     
 
Tuan Yang di-Pertua, 

Jadi, saya harap maknanya dalam pembinaan rumah yang akan datang ni, masukkan 
sekali kos bekalan api, bekalan air kemudian saya dengarnya nanti, perabot pun akan 
diberi. Syabas dan tahniah di atas keprihatinan Yang Amat Berhormat Dato’ Sri 
Menteri Besar Pahang.   
 
Tuan Yang di-Pertua, 
 
Di samping itu juga, kita difahamkan hutan simpan kekal Pahang kini 1.6 juta hektar 
iaitu 57% daripada keseluruhan kawasan hutan Negeri Pahang ini. Ketika ini kawasan 
tadahan air seluas 343,503.35 hektar, 10% keluasan tanah di Pahang.   
 
Saya ada terbaca dalam media baru-baru ini, Tuan Yang di-Pertua, Kerajaan Negeri 
Kedah, keluasan kawasan tadahan hujan, kalau tak silap saya 344,000 hektar. Dia 
claim minta pampasan dengan Kerajaan Pusat RM100 juta setahun. Jadi, kita 
berharap er… seperti mana kita tahu Yang Amat Berhormat Dato’ Sri ada mengajukan 
permohonan kepada Yang Amat Berhormat PM. PM pun dengar-dengarnya macam 
bersetuju. Jadi, kita berharaplah dengan pengorbanan yang diberikan oleh Kerajaan 
Negeri untuk mengekalkan kawasan tadahan hujan dan mempastikan 2, 3 negeri er… 
di sekeliling kita ni pun tak tandus er… bekalan air er… Kerajaan Negeri er… Kerajaan 
Malaysia, Kerajaan Pusat akan dapat mempertimbangkan keadaan tersebut.   
 
Tuan Yang di-Pertua, 
 
Baru-baru ini er… Menteri Kerajaan Pusat, Tok Pa datang er… ke Kuantan 
mengumumkan er… Projek Cadangan Pembinaan Jalan Sg. Lembing-Jerantut yang 
daripada tahun 1980 lagi Wakil Rakyat pada masa itu er... membawa usul er... dalam 
Dewan Yang Mulia ini er... Jadi, nampaknya kerajaan er... Pusat er...dah menetapkan 
mungkin pembinaan tersebut akan berlangsung pada tahun 2030 nanti.   
 
Jadi, Tuan Yang di-Pertua, bagi sayalah er...dengan adanya jalan-jalan er...tersebut 
kemudian cadangan pembinaan er...Lapangan Terbang Antarabangsa di Gebeng 
sudah tentulah er... kita membayangkan betapa lancarnya kepesatan ekonomi dan 
juga aktiviti pelancongan yang akan berlangsung di antara Pahang Barat Pahang 
Timur, Kuan…  Sg. Lembing, Jerantut Taman Negara, Bandar Tun Razak, Jengka.   
 
Jadi, saya juga berharap Tuan Yang di-Pertua, kalau sekiranya ada cadangan 
daripada mana-mana pelabur untuk mempercepatkan pembinaan jalan Sg.Lembing, 
Jerantut mungkin dengan cadangan satu pertubuhan pusat ekonomi yang baru bagi 
apa merancakkan lagi ekonomi er...di tengah-tengah antara Kuantan er...ke Jerantut 
er... saya berharap er... Kerajaan Negeri juga Kerajaan Pusat dapat 
mempertimbangkan hal tersebut er... dalam mungkin er...dalam beberapa kaedah 
supaya mudah-mudahan cadangan tersebut akan dapat dilaksanakan. Saya tak dapat 
er... bayangkan macam mana ya keadaan yang akan berlaku pada masa itu.   
Tuan Yang di-Pertua, 
 
Di samping itu juga, kebajikan Orang Asli.  Kebajikan masyarakat Orang Asli, Orang 
Asal ni pun turut er... menjadi, fokus dalam er... ucapan belanjawan YAB. Dato Sri 
Utama Menteri Besar Pahang.  Dalam hal ini Tuan Yang di-Pertua, saya nak bertanya 
pihak kerajaan, ada dua projek er... pertanian orang Asli ni.   
 
Pertamanya, di Kg. Sungai Emas, dulu bagi kepada Koperasi Kijang Emas.  Balak 
habis tapi projek sampai sekarang ni tak berjalan dengan penuh lancar dan sempurna.  
Jadi, Orang Asli tak dapatlah elaun-elaun atau pun er... dividen-dividen daripada 
projek tersebut.  Jadi, saya nak tanya apa dah jadi tu dengan Koperasi Kijang Emas? 

Senyap. Walaupun YAB. dah umumkan ORACO tu tapi kita nak supaya 
kesinambungan projek tu mesti dijalankan terus. 
 
Begitulah juga hasrat masyarakat orang Asli di Kampung Bukit Bangkong di mana er... 
projek-projek yang telah pun ada di Kampung tersebut tak cukup untuk er... beberapa 
orang atau beberapa ratus er... orang er... peserta ataupun penduduk di kawasan 
tersebut.  Di samping itu juga, saya menyampaikan er... hasrat dan juga permohonan 
daripada masyarakat Orang Asli di kawasan DUN Sg. Lembing ni mohon pembinaan 
rumah-rumah baharu. Mohon pembaikpulihan rumah-rumah atau pun kediaman 
mereka yang ada pada masa sekarang ni.   
 
Tuan Yang di-Pertua, 
 
Berdasarkan pencapaian er... kutipan hasil er... RM1 bilion kemudian pembentangan 
bajet, kita pun RM1 bilion. Jadi, er... di sini kita menampakkan bahawa er... 
pentadbiran kerajaan kita ni er... semakin gagah, semakin kemas dan semakin menuju 
ke ke arah yang lebih jelas untuk kita berjaya. 
 
Dalam hal ini, saya juga mencadangkan er... pelaksanaan mungkin beberapa aspek 
kita dah laksanakan konsep er...smart city Tuan Yang di-Pertua. Jadi, konsep 
er...smart city ni telah dilaksanakan di Putrajaya, Cyberjaya, Bandar raya Kuala 
Lumpur, Sri Iskandar Johor dan juga Selangor, smart Selangor.   
 
Kita yakin Tuan Yang di-Pertua, dengan mengwujudkan sistem bandar bersepadu 
memberikan banyak faedah kepada rakyat bukan sahaja untuk meninggikan kualiti 
hidup tetapi juga untuk pastikan kemampanan dan kepenggunaan sumber yang 
sebaik mungkin. Penggunaan komunikasi dua hala secara digital ini juga dapat 
menyediakan mutu kepenggunaan dan perkhidmatan yang lebih baik. 
 
Penyesuaian ini bergantung kepada pendekatan bersepadu daripada semua sektor 
ekonomi, konsumerisme, sektor swasta serta khususnya Kerajaan Pahang dan rakyat 
Pahang sendiri.  Dengan sokongan dan infrastruktur yang tepat, bandar pintar boleh 
beri kesan positif kepada semua pihak serta meningkatkan taraf ekonomi dan 
mencipta penyelesaian bersama seiring dengan keadaan dan ekonomi semasa di 
negeri kita yang tercinta ini. 
 
Walau bagaimanapun Tuan Yang di-Pertua, itulah kita berharap er... prasarana 
daripada segi digitalnya kita mesti pastikan er... prasarana ter… terutama sekali di 
bandar ni er... mesti cukup sebab macam mana pun kita tahu pada masa sekarang ni 
er... beberapa tempat di bandar Kuantan pun kadang-kadang putus-putus juga er... 
line…  line ni…  line apa wireless sekarang ni. 
 
Jadi, itu kita berharap dalam hal ini kalau kita er... benar-benar nak melangkah ke arah 
yang lebih gagah, lebih megah er... kita perlu bersedia ke arah itu.   
 
Tuan Yang di-Pertua, 
 
Er... menyebut er... berken… berkenaan dengan pasca COVID-19, kita bersyukur 
kepada Allah kita ni dah sampai ke dia panggil apa er... tahap 4 ya peringkat 4. Jadi, 
er... keadaan er... masyarakat boleh berjalan aktiviti macam biasa hanya dengan 
macam-macamnya ada varian ada Omicron yang ternyata lebih dahsyat lebih 
merbahaya er... suntikan booster yang ketiga belum tentu lagi Tuan Yang di-Pertua, 
mungkin akan ada yang keempat, yang kelima pada masa akan datang.  Takut ada 
lagi varian ataupun Omicron yang baharu pula. Jadi, masalah ni tak habis-habis.  

Jadi, apa yang penting sekali kepada kita semua, kepada seluruh rakyat di Negeri 
Pahang ni Tuan Yang di-Pertua, jangan lupa er... jaga SOP.  Itu yang penting sekali. 
Dah kita nak makan ubat, ubat pun belum tahu lagi sama ada kita ni betul-betul kebal 
atau pun tidak Tuan Yang di-Pertua.  Jadi, tu yang penting sekali saya menyeru 
kepada seluruh rakyat Negeri Pahang jaga SOP. Er... macam yang kita buat kita 
laksanakan pada masa sekarang ni.  
 
Di samping itu juga bagi saya Tuan Yang di-Pertua, amalan yang diajar dalam islam, 
amalan makanan sunnah er... bagi saya sangat baik. Minyak habbatus sauda ataupun 
jintan hitam, minyak zaitun, makan buah kurma makan apa suma er... macam serbuk 
daripada Timur Tengah tu. er... itu antara er... boleh membantu.. 
 
YB. DATO’ YANG DIPERTUA DEWAN 
 
YB…YB., ada makan serbuk tu? 
 
YB. DATO’ HAJI MD. SOHAIMI BIN HAJI MOHAMED SHAH 
 
Ya. 
 
YB. DATO’ YANG DIPERTUA DEWAN 
 
Ada makan serbuk tu? 
 
YB. DATO’ HAJI MD. SOHAIMI BIN HAJI MOHAMED SHAH 
 
Ada makan Tuan Yang di-Pertua tapi daun ketum tak minumlah.  Ada yang kata daun 
ketum pun bagus Tuan Yang di-Pertua.  
 
Jadi, er... kita mengucapkan syabas dan tahniah Tuan Yang di-Pertua kepada 
Kerajaan Pusat dan terutamanya kepada er... YAB. Dato’ Sri Utama Menteri Besar 
Pahang kerana mengambil berat, prihatin dan boleh katakan Negeri Pahang ni kita 
bantu rakyat yang memerlukan semua terima bantuan.  Habis daripada wakil rakyat, 
pemimpin er... parti-parti, NGO, semua turun bagi kita membantu.  Itulah sebabnya 
kita bersyukur kepada Allah S.W.T., Tuan Yang di-Pertua, tiada dah bunyi kes bunuh 
diri ni.  Kita bersyukur kepada Allah itu maknanya er... rakyat rasa tenteram dan 
selesa. Kalau dulu er... lepas terlalu banyak sekatan-sekatan. Jadi, rakyat rasa 
tertekan dan terseksa.   
 
YB. DATO’ YANG DIPERTUA DEWAN 
 
Masa Yang Berhormat.   
 
YB. DATO’ HAJI MD. SOHAIMI BIN HAJI MOHAMED SHAH 
 
Sikit lagi Tuan Yang di-Pertua.  Akhirnya… 
 
YB. DATO’ YANG DIPERTUA DEWAN 
 
Jaga masa Yang Berhormat.   

YB. DATO’ HAJI MD. SOHAIMI BIN HAJI MOHAMED SHAH 
 
Tuan Yang di-Pertua, hati kena jaga juga Tuan Yang di-Pertua.  Sikit lagi.  Jadi, Tuan 
Yang di-Pertua, er... disamping itu juga kita bersyukur kepada Allah S.W.T. kerana 
ki… Pahang ni er... memiliki kepimpinan yang teguh, yang kuat bersemangat, berjiwa 

rakyat, tapi juga kita mendapat penaung iaitu Kebawah Duli Yang Maha Mulia Tuanku 
Sultan Pahang dan Kebawah Duli Yang Maha Mulia Pemangku Raja Pahang. Mudah-
mudahan Negeri Pahang ini akan terus aman makmur dan berjaya dalam hasrat dan 
cita-cita kita. Tuan Yang di-Pertua dengan ini saya mohon menyokong. Terima kasih. 
 
YB. YANG DI-PERTUA DEWAN  
 
Terima kasih Yang Berhormat. Seterusnya kita pergi kepada wakil daripada Tahan, 
Tahan ya. YB sila. 
 
YB. ENCIK MOHD ZAKHWAN BIN AHMAD BADARDDIN 
 
Bismillahirrahmanirrahim, Assalamualaikum WBT, Alhamdulillah [Bacaan dalam 
Bahasa Arab]. 
 
Dato’ Sri Yang di-Pertua,   
 
Yang Amat Berhormat Dato’ Sri Menteri Besar, seluruh ahli mesyuarat Kerajaan 
Negeri, rakan-rakan Yang Berhormat, Ketua-ketua Jabatan, alhamdulillah pertama 
sekali saya mengucapkan syukur kepada Allah SWT kerana diberi peluang untuk 
bersama-sama dalam persidangan pada kali ini dan diberikan peluang untuk 
mengambil bahagian dalam perbahasan er... bajet bagi 2022. 
 
Pertamanya, saya ingin mengucapkan ucapan tahniah dan syabas kepada Yang Amat 
Berhormat Dato’ Sri Menteri Besar di atas pembentangan belanjawan 2022 pada hari 
semalam yang merupakan belanjawan penting dalam usaha kita untuk memulihkan 
ekonomi dan juga sara hidup rakyat impak daripada pandemik COVID-19. Saya 
menyokong penekanan dalam belanjawan ini terhadap pelbagai inisiatif yang diambil 
dalam isu terutamanya dalam isu perumahan rakyat dan juga pemilikan tanah. Tidak 
kurang daripada 7 langkah yang telah diambil oleh pihak kerajaan negeri dalam 
perkara ini. Antaranya RRP, Prima Rumah Makmur, PPRM, RPAP dan juga 
sebagainya. 
 
Pada masa yang sama, saya juga mengharapkan dan saya penuh yakin bahawa 
inisiatif ini akan melibatkan golongan anak muda sebagai salah satu kumpulan sasar 
utama yang akan menerima manfaat yang besar daripada inisiatif yang dirancang ini. 
Tahniah juga saya ucapkan di atas langkah pembatalan GSA yang merupakan 
tindakan proaktif bagi memastikan anak-anak muda generasi kedua FELDA juga 
dapat memiliki tanah juga tapak rumah dan sehingga kini telah ramai yang bertanya 
kepada saya bagaimana caranya mereka hendak mendapatkan er... tanah ataupun 
peluang untuk mendapatkan tanah terutama daripada anak-anak generasi kedua di 
FELDA yang saya yang berada di dalam kawasan saya. 
 
Dato’ Sri Yang di-Pertua, 
 
Dalam strategi ketiga kerajaan telah meletakkan prospek kerjaya bagi belia Pahang. 
Saya ingin mengambil perhatian Dewan Yang Mulia ini bahawa keadaan kadar 
pengangguran di peringkat nasional pada September 2021 adalah masih tinggi iaitu 
sebanyak 4.5% membabitkan 700,290 orang. Ini sangat berbeza dengan angka 

sebelum pandemik COVID-19 iaitu 3.2% ataupun 511,700 orang yang menggangur 
pada Januari 2020. Oleh yang demikian, prospek kerjaya ini perlu dirancang secara 
bersasar bagi mengurangkan kadar pengangguran dalam kalangan anak muda di 
seluruh Negeri Pahang. Saya mengharapkan agar kerajaan kita berbelanja besar, kita 
tidak mahu kerajaan kita berbelanja besar bagi menyediakan peluang kerjaya tetapi 
akhirnya tidak sampai kepada golongan sasar yang sepatutnya.   
Dato’ Sri Yang di-Pertua, 
 
Jutaan ringgit yang dibelanjakan bagi pembangunan anak muda Pahang juga mestilah 
tidak hanya ditumpukan kepada bentuk fizikal dan material semata-mata. Aspek 
spiritual dan juga kerohanian juga mestilah menjadi, aspek penting dalam 
pembangunan anak muda. Oleh itu saya berkeyakinan penuh bahawa aspek ini akan 
dimasukkan ke dalam blueprints khusus anak muda yang dirancang di mana kerajaan 
merancang untuk membelanjakan sebanyak RM3 juta bagi tujuan blueprints tersebut. 
 
Dalam pembangunan generasi muda ini, kerajaan sepatutnya juga menumpukan 
kepada pembasmian unsur-unsur negatif yang boleh mengancam kehidupan anak 
muda sebagai pelbagai kaum dan agama. Salah satunya adalah perjudian. Oleh 
kerana itu, saya melihat sudah sampai masanya ataupun mungkin Kerajaan Negeri 
Pahang boleh mencontohi usaha-usaha yang telah dilakukan oleh Kerajaan Negeri 
Kelantan, Negeri Terengganu dan terbaru Negeri Kedah iaitu langkah untuk 
menghapuskan er... untuk tidak memperbaharui, untuk tidak memperbaharui lesen 
premis perjudian. Mudah-mudahan hasil daripada pendekatan ini kita akan mendapat 
keberkatan daripada Allah dan juga kemakmuran daripada Allah SWT, sesuai dengan 
gelaran Darul Makmur bagi Negeri Pahang. 
 
Dato’ Sri Yang di-Pertua, 
 
YB. ENCIK CHOW YU HUI 
 
Minta celah,  
 
YB. ENCIK MOHD ZAKHWAN BIN AHMAD BADARDDIN 
 
Ya. 
 
YB. ENCIK CHOW YU HUI 
 
Bolehkah saya tanya wakil daripada PAS, kenapa mesti nak tutup kedai judi? Saya 
tahu muslim tak boleh judi, tapi bukan muslim mereka ada hak untuk judi, tapi saya 
bukan galakkan judi, tapi ini hak asasi bukan muslim. Oleh itu saya nak tanya PAS 
kenapa nak selalu galakkan tutup ini tutup itu, rokok pun tak baik tapi adakah PAS 
setuju untuk bankan ataupun tak setuju bagi mereka er...teruskan rokok.  Sila jawab! 
 
YB. ENCIK MOHD ZAKHWAN BIN AHMAD BADARDDIN 
 
Dato’ Sri Yang di-Pertua, 
 
Banyak benda negatif yang ada yang boleh memberikan kesan buruk kepada 
pembangunan negara juga insan. Saya sebut satu contoh sahaja sebagai cadangan 
saya kepada kerajaan negeri kita dengar nanti apa respons daripada Kerajaan Negeri. 
 
Dato’ Sri Yang di-Pertua, 

Saya beralih kepada beberapa perkara yang berkaitan dengan kepentingan rakyat 
DUN Tahan pertama sekali berkenaan isu air. Saya pertama sekali saya ucap terima 
kasih banyak-banyak di atas pengumuman yang diberi oleh Dato’ Sri Menteri Besar 
yang mana pihak PAIP akan menggunakan dana dalaman mereka untuk 
menyelesaikan isu-isu berkenaan air, disebut jugak akan diberi keutamaan kepada isu 
berkenaan air yang berlaku di dalam FELDA Sungai Retang. 
 
Dan saya jugak mengucapkan terima kasih kepada pihak FELDA yang saya 
difahamkan FELDA juga memperuntukkan satu peruntukan untuk membina tangki 
simpanan dalam er… FELDA Sungai Retang dan saya harap er... pelaksanaan kerja-
kerja ini akan menyelesaikan masalah yang telah berlaku lebih daripada 10 tahun 
kepada penduduk FELDA Sungai Retang dan juga sekitarnya. Dalam masa yang 
sama saya juga mengharapkan agar kepentingan atau bekalan air bersih kepada 
penduduk kampung Tandah Pindah Bukit Mat Dali dan juga Kampung Batu Balak  dan 
beberapa buah kampung jugak yang belum lagi er... yang belum lagi memiliki ataupun 
mendapatkan bekalan air bersih jugak akan terus diberikan perhatian oleh pihak 
Kerajaan Negeri. 
 
Seterusnya berkenaan naik taraf jalan-jalan. Saya ucap terima kasih kepada Kerajaan 
Persekutuan yang saya dimaklumkan akan meneruskan er… penyambungan projek 
jalan raya daripada Kampung Bantal ke Pasir Raja dan juga ianya akan merancakkan 
lagi ekonomi insya-Allah di antara Negeri Pahang dan juga Negeri Terengganu. 
Namun saya juga mengharapkan agar jalan dalam yang berada laluan di antara 
Kampung Bantal sehingga Kampung Mat Daling, jalan dalam di Kampung Kuala Sat 
dan juga jalan dalam bagi menghubungkan Kampung Batu Balak juga diberikan 
perhatian sewajarnya oleh pihak Kerajaan Negeri. 
 
Sekarang kita hampir kepada musim banjir. Di antara dua lokasi yang menjadi, hotspot 
kepada er… dalam DUN Tahan yang akan memutuskan perhubungan banyak 
kampung, daerah itulah laluan simpang Paya Garut dan juga laluan di er… Sungai 
Kerak iaitu menghala ke Kuala Tembeling yang menghubungkan er… Jerantut dan 
juga Lipis. 
 
Dua kawasan ini sekian lama bila berlaku limpahan air akan ditengelami air dan 
memutuskan perhubungan dan menyebabkan ramai er… terperangkap. Oleh kerana 
itu saya mengesyorkan agar sama ada naik taraf ataupun naik aras perlu er… dibuat 
er… kepada dua laluan ini.  
 
Di akhir sekali, saya mengucapkan jutaan terima kasih kepada Kerajaan Negeri 
kepimpinan Yang Amat Berhormat Dato’ Sri Menteri Besar kerana secara khusus telah 
menyebut er… dalam bajet yang dibentangkan pada hari semalam berkenaan dengan 
isu ancaman gajah liar. Saya rasa pun er… sebenarnya ada soalan kalau tak silap 
saya berkenaan dengan gajah ni. Tapi tak muncul lagi soalan tersebut. Jadi, saya ucap 
terima kasih kepada Kerajaan Negeri kerana telah… 
 
YAB. DATO’ SRI HAJI WAN ROSDY BIN WAN ISMAIL 
 
Yang Berhormat Tuan Yang di-Pertua saya mohon mencelah. Soalan tu bukan 
sengaja tidak muncul tetapinya telah dibangkitkan oleh Yang Berhormat daripada 
Pulau Tawar, 2 bulan yang lalu, 3 bulan yang lalu. Dan atas sebab itulah baharu-
baharu ini semalam saya membentangkan bajet kita memperuntukkan RM1 juta untuk 
membuat pembayaran ganti rugi. Jadi, dua-dua daripada Jerantut membangkitkan 
tetapi oleh sebab saya selalu berjumpa dengan Yang Berhormat daripada Pulau 
Tawar, tiap-tiap minggu dia bercakap pasal gajah ini dan akhirnya EXCO buat 

keputusan beliau dilantik sebagai Pengerusi Gajah Liar Pahang. Terima kasih Tuan 
Yang di-Pertua. 
 
YB. ENCIK MOHD ZAKHWAN BIN AHMAD BADARDDIN  
 
Terima kasih kepada Yang Amat Berhormat Menteri Besar dan juga terima kasih 
kepada Pengerusi Gajah Liar Pahang. 
 
Akhir sekali saya ingin mewakili semua er… rakyat DUN Tahan er… khususnya yang 
terlibat dalam lawatan Yang Amat Berhormat Menteri Besar pada er… bulan yang lalu. 
Dan mengucapkan terima kasih di atas keprihatinan er… Dato’ Sri Menteri Besar 
kerana beberapa kali sepanjang sesi ini telah mengadakan lawatan ke DUN Tahan. 
Mudah-mudahan tahan manfaat daripada er…pembangunan dan juga daripada 
pendapatan er… Negeri Pahang ini akan terus dapat dinikmati oleh er… rakyat di 
dalam DUN Tahan. Sekian, terima kasih. 
 
YB. YANG DI-PERTUA DEWAN 
  
Terima kasih Wakil daripada ADUN Tahan. Sekarang saya jemput Wakil daripada 
Jengka. Sila. 
 
YB. ENCIK SHAHRIL AZMAN BIN ABD HALIM 
 
[Bacaan dalam Bahasa Arab] Assalamualaikum WBT dan selamat petang. [Ayat al-
Quran] Terima kasih kepada Dato Sri Yang di-Pertua, kerana memberi ruang kepada 
saya untuk turut sama membahaskan Belanjawan Negeri Pahang 2022 yang 
dibentangkan semalam oleh Yang Amat Berhormat Menteri Besar Pahang yang 
bertemakan ‘Kemakmuran Negeri, Manfaat Bersama, Rakyat Sejahtera”. Satu tema 
yang besar yang memberi makna dalam dan bererti kepada seluruh rakyat Pahang.  
 
Saya ucap tahniah kepada Yang Amat Berhormat Dato’ Sri dan pasukannya yang 
bekerja keras dengan penuh teliti dalam menyediakan bajet yang mampan bukan 
suatu yang senang untuk menyediakan bajet waktu negara dan negeri dilanda 
pandemic COVID-19, kerana banyak perkara luar jangkaan. Ini mari virus yang baharu 
pulak ni kita tak tahu harap-harap nauzubillah er… tidak memberikan kesan yang 
banyak kepada Negeri Pahang ini. Insya-Allah ya.  
 
Bajet yang boleh saya sifatkan sebagai bajet yang komprehensif. Dirangka dengan 
mengambil kira pandangan pelbagai pihak demi memastikan semua golongan 
masyarakat merasai manfaatnya sesuai dengan tema yang di… disebut semalam. 
 
Bajet ini juga menunjukkan bahawa kedudukan kewangan semasa Negeri Pahang 
berada dalam keadaan stabil walau berdepan dengan pandemik COVID-19. Syukur 
alhamdulillah. Bajet ini saya lihat RM1.036 bilion yang menunjukkan peningkatan 
sebanyak 236 juta hasil negeri berbanding 2021. Saya kira ia suatu bajet yang realistik 
berdasarkan asas-asas yang dinyatakan di dalam bajet yang dibentangkan semalam 
dan berdasarkan unjuran ekonomi Pahang yang dijangka pulih dan rancak pada tahun 
2022, insya-Allah. 
 
Aspek iman dan takwa harus dijadikan dasar dalam pentadbiran negeri. Agar Pahang 
terus maju dan rezeki diperluaskan oleh Allah SWT inilah er…satu garis panduan yang 
disebut dengan izin Allah SWT kata [ayat al-Quran]. Kalau penduduk sebuah negeri, 
negara itu beriman dan bertakwa kepada Allah SWT dan Allah SWT nescaya kami 
akan buka pintu rezeki yang berkat daripada langit dan juga bumi. Manalah tahu akan 

datang Pahang ini ada minyak. Katanya Pahang ini ada emas yang banyak. Wallahu 
a’alam. Tak boleh sebutlah di sini. Nanti habislah korek tanah.  
  
Dato Sri Yang di-Pertua, 
 
Ada beberapa perkara yang menarik perhatian saya dalam bajet yang dibentangkan 
semalam, antaranya yang pertama ialah pembatalan GSA di kawasan-kawasan 
pocket land di kawasan FELDA. Ini disebut dalam bajet. Sudah tentu perkara ini 
menggembirakan generasi muda peneroka FELDA. Generasi kedua, generasi ketiga. 
Ia sekaligus membolehkan generasi kedua, ketiga, keempat dan ia menggambarkan 
satu mempunyai peluang cerah untuk memiliki tapak rumah sendiri. 
 
Apa yang dilakukan ini sangat membantu anak-anak peneroka. Saya pun anak 
peneroka, Dato’ Nazri pun anak peneroka. Tetapi Dato’ Nazri tak bolehlah bagi tapak 
rumah kepada dia, dia sudah ada. Saya pun dah ada. Apa yang dilakukan ini sangat 
membantu anak-anak peneroka yang kurang berkemampuan untuk mendapatkan 
tanah. Saya yakin di kalangan kita yang ada tanah Rancangan FELDA di kawasan 
DUN masing-masing ketika kita melawat, menziarahi beberapa keluarga kita dapati 
kadang-kadang lima, enam keluarga duduk dalam satu rumah terpaksa kerana 
mereka tidak berkemampuan. Jadi, sudah tentu apa yang telah dilakukan oleh 
kerajaan ini sangat mengembirakan peneroka asal dan generasi-generasi muda yang 
sekarang ini semakin ramai.  
 
Cuma kita harap ialah supaya er… pemilihan peserta mestilah adil dan berdasarkan 
kepada kelayakannya untuk mendapatkan tapak rumah tersebut dengan kita 
berpandukan kepada pemimpin-pemimpin masyarakat setempat untuk kita 
memberikan kepada mereka yang layak insya-Allah. Tahniah Kerajaan Negeri. 
 
Yang kedua, pembangunan sosial ekonomi komuniti rentan yang disebut semalam 
telah dinaik taraf di kawasan Jalan Wong Ah Jang. Kawasan ini saya pun rasa hendak 
pergi buat lawatan kot kawasan ini bersama dengan Dato’ Sri Shahaniza insya-Allah 
ya. Kawasan ini yang… 
 
YB. YANG DI-PERTUA DEWAN 
 
Yang Berhormat, maafkan saya… 
 
YB. DATO’ SRI HAJI MOHD SHARKAR BIN HAJI SHAMSUDIN  
 
Yang Berhormat Yang di-Pertua, elok bawa muhrimlah. Kalau berdua, tak berapa elok. 
 
YB. YANG DI-PERTUA DEWAN 
 
Nak tambah, nak betulkan sikit Yang Berhormat dalam tataurus Dewan ni, kita lebih 
sesuai memanggil Wakil Kerajaan daripada DUN Kuala Sentul, pengerusi apa gajah 
liar tadi, DUN Pulau Tawar daripada kita menyebut nama Yang Berhormat. 
 
YB. ENCIK SHAHRIL AZMAN BIN ABD HALIM 
 
Terima kasih. 

YB. YANG DI-PERTUA DEWAN 
 
Bukan apa ni adalah satu pembaharuan untuk memberitahu Yang Berhormat sebab 
tu saya panggil wakil daripada Jengka saya tak sebut nama wakil daripada 
Damak…ha, Jadi, dalam Dewan kita gunakan cara itu sebenarnya. Terima kasih Yang 
Berhormat ya. 
 
YB. ENCIK SHAHRIL AZMAN BIN ABD HALIM 
 
Terima kasih Dato’ Sri. 
 
YB. YANG DI-PERTUA DEWAN 
 
Ya sila. 
 
YB. ENCIK SHAHRIL AZMAN BIN ABD HALIM 
 
Jadi, pembangunan sosioekonomi naik taraf jalan Wong Ah Jang dan saya gembira 
apabila disebut program diadakan program intervensi, transformasi positif ada anak 
er... terbiar yang dulu tak boleh baca al-Quran sekarang dah boleh baca al-Quran, 
alhamdulillah. Apa yang saya nak kaitkan di sini kita bukan hanya ada di kawasan 
Wong Ah Jang itu sahaja tetapi di seluruh Pahang ini  kita berdepan dengan ada anak 
luar nikah, ada anak terbiar dan sebagainya.  
 
Maka kita er... bersama dengan agensi-agensi kerajaan kita memberikan tumpuan 
mudah-mudahan supaya mereka ini juga dapat kita didik dan dalam masa yang sama 
manusia ni juga ada kadang-kadang kita boleh dengar nasihat ada yang nasihat pun 
dia tak pakai Jadi, ada manusia perlu dengan undang-undang yang perlu kita upgrade 
supaya mereka ini di control dengan undang-undang yang kita draf bersama untuk 
kebaikan kita sebagai rakyat dalam Negeri Pahang, insya-Allah. 
 
Saya juga ingin menyentuh beberapa isu di kawasan saya. Pertama, tadi saya lihat 
er...pagi tadi er...Yang Berhormat dari Berserah ada menyentuh dan saya juga ingin 
menyentuh berkaitan dengan kediaman orang-orang melayu di Jalan Besar Matau, 
Bandar Pusat Jengka yang saya difahamkan mereka ini terpaksa berpindah kerana 
sudah ada satu syarikat yang diberikan untuk memajukan kawasan tersebut. Mereka 
ini sudah mereka dalam 11 keluarga bertemu dengan saya bagaimana nak buat 
mereka sudah menduduki di situ melebihi 40 tahun dengan membayar T.O.L sehingga 
ke tahun 2000 T.O.L itu diberhentikan.  
 
Mereka duduk sejak tahun 1985 bayar T.O.L setiap tahun dan mereka mohon tanah 
tersebut orang kampung kata sekangkang kera bukan luas pun dia nak supaya mereka 
dapat membina kediaman tapi sekarang mereka pun sudah mendapat notis supaya 
keluar daripada kawasan tersebut. Jadi, apa yang saya harapkan ialah supaya ada 
alternatif... okey notis itu daripada er... syarikat pemaju yang dapat projek er… untuk 
membangunkan kawasan tersebut ya. Jadi, mereka ini dapat notis er...sepatutnya 
bulan 3 baru ni mereka keluar Jadi, harap ini dapat diberikan perhatian oleh pihak 
kerajaan kepada mereka yang sudah lama berdiam di situ mungkin ada alternatif untuk 
kediaman mereka, itu yang pertama. 
 
Yang kedua, ialah er... berkaitan er... tangki utama rumah pam yang rosak di er... 
Maahad Sultan Ahmad Shah di Jengka ya. Maahad Sultan Ahmad Shah di Jengka ini 
mereka ada pam utama yang besar ya dan saya pergi ke sekolah tersebut melihat 
Jadi, saya di explain oleh pengetua mengatakan bahawa pam rumah pam ini dan 

tangki ini tidak boleh digunakan dari tahun 2009… dari tahun 2009 dan saya 
difahamkan oleh pengetua mengatakan bahawa mereka er... Pihak JKR Daerah 
sudah datang tengok berapa kos untuk baik pulih dan telah dinyatakan RM269,600.00 
baik pulih dan saya difahamkan bahawa mereka sudah hantar permohonan kepada 
JAIP kalau tak silap saya tapi belum dapat kelulusan.  
 
Jadi, yang kedua mereka juga hantar pada 7 Oktober hantar kepada KASA, 
Kementerian Alam Sekitar dan Air mereka hantar dan pihak KASA telah menghantar 
SPAN untuk pergi melihat dan saya ada sekali lihat dan pihak SPAN kata ini kena nilai 
semula sebab kos dia yang 2009 dengan sekarang sudah berbeza Jadi, pihak sekolah 
katanya akan buat surat kepada pihak Jabatan Agama Islam sebab Maahad SAS ini 
Jadi, saya harap ini ada perhatian daripada pihak Jabatan Agama Islam, insya-Allah. 
 
Jadi, itu dua perkara yang saya nak sebut di kawasan saya dan sebagai akhir kalam 
dengan rasa rendah diri saya menyokong Bajet 2022 yang telah dibentangkan oleh 
Yang Amat Berhormat Menteri Besar semalam. Sekian, Assalamualiakum WBT. 
 
YB. YANG DI-PERTUA DEWAN 
 
Terima kasih Yang Berhormat dari Jengka yang cukup baik. Saya mengakhiri 
perbahasan pada petang ini dengan menjemput wakil daripada Peramu Jaya, sila. 
 
YB. DATO’ SRI SH MOHMED PUZI BIN SH ALI  
 
Bismillahirrahmanirrahim, Assalamualikum WBT, Salam sejahtera. Terima kasih Dato’ 
Sri Yang di-Pertua memberi peluang kesempatan dan ruang kepada saya bersama-
sama menyertai perbahasan pada petang ini walaupun merupakan orang yang 
terakhir tetapi saya cuba lah menepati masa sebagaimana yang dikehendaki. Kalau 
kita lihat bahawa fokus Bajet 2022 yang telah dibentangkan oleh Yang Amat 
Berhormat Menteri Besar bertemakan Kemakmuran Negeri, Manfaat Bersama, Rakyat 
Sejahtera jelas bahawa anggaran bajet berdasarkan pendapatan RM1.036 bilion dan 
perbelanjaan RM1.031 bilion maka wujudnya surplus ataupun lebihan berjumlah 
RM5.79 juta.  
 
Saya ingin memetik satu madah Melayu lama, sebenarnya orang melayu ni ada nama 
ekonomi melayu lama dipanggil. Saya tertarik dengan bait-bait di dalam madah ini.  
 

Tanggam bersendi-sendi, 
Sendi-sendi tanggam, 
Terpahat jitu rapat, 
Jitu rapat kukuk mengukuh, 
Untung rumah kukuh tegak. 

 
Jadi, itu lah dari segi Bahasa Melayunya mendalam maksudnya seringkasnya saya 
ingin nyatakan bahawa maksudnya ekonomi yang kukuh ibarat rumah tadi 
berlandaskan usaha gigih, muafakat, sumber yang kukuh dan perbelanjaan ke arah 
berfaedah adalah merupakan kejayaan ekonomi. Meskipun saya tidak berhasrat untuk 
membahaskan secara total tentang bajet ini saya yakin kemakmuran negeri mampu 
mensejahterakan rakyat di bawah kepimpinan Yang Amat Berhormat Menteri Besar 
Pahang kerana kekangan dan tambatan masa saya terus ke isu utama di kawasan 
saya.  
 
Sukacita di maklumkan, bahawa hasrat untuk menyelesaikan masalah air di Pekan 
sewajarnya merupakan kejayaan yang telah ditempa. Malangnya sehingga ini 

masalah bekalan air di Pekan masih merupakan masalah yang menJadi, rungutan 
mereka-mereka yang telah mengalami masalah ini bertahun-tahun lamanya. Saya 
ingin memaklumkan bahawa tangki air Tanjung Agas Fasa 3A yang telah dilaksanakan 
melalui Majlis Pembangunan Wilayah Ekonomi Pantai Timur (ECERDC) telah siap 
sepenuhnya pada bulan Ogos 2020 berkapasiti 600,000 gelen yang diambil daripada 
Loji Air Ganchong.  Malangnya semasa dalam proses penyerahan kepada pihak PAIP, 
berlakulah pandemik COVID-19.   
 
 
Akibat daripada itu, proses penyerahan loji ini ataupun tangki ini kepada Kerajaan 
Negeri tertangguh dan difahamkan bahawa tanggungjawab masih di bawah LKNP 
iaitu Lembaga Kemajuan Negeri Pahang. Apa saya nak bangkitkan isunya mudah 
sahaja iaitu penduduk di kawasan saya terutama di Kampung Pasir Panjang, 
Kampung Sekukuh, Kampung Tanjung Agas mengalami masalah tekanan air rendah 
dan bekalan tidak mencukupi. Jumlah akaun yang ada di kawasan ini ialah sebanyak 
2,871.   
 
Resolusinya mudah iaitu cadangan tee off, saya ulang cadangan tee off bekalan 
daripada tangki ECERDC melalui kawasan industri minyak dan gas Tanjung Agas 
boleh masuk terus ke Sekukuh dan terus ke kampung-kampung di kawasan Tanjung 
Agas. Kosnya pun tidak besar itu sebanyak RM50,000.00 sahaja diperlukan dan ianya 
bukanlah memerlukan satu kepakaran yang tinggi memadai pihak PAIP 
melaksanakan secara pentadbiran masalah bekalan air dan tekanan rendah di 
kawasan-kawasan yang saya sebutkan tadi dapat kita atasi dan kita selesaikan. 
Kesianlah kepada rakyat kerana masalah ini bukan merupakan masalah lagi dah kalau 
ikut kepada keadaan perancangan kita cuma akibat tak serah sahaja kita tak boleh 
laksanakan tugas ini dan mereka terpaksa menunggu lagi lama. Jadi, ini saya rasa kita 
perlu beri perhatian kerana perkara ini masih di dalam lingkungan kuasa kita Kerajaan 
Negeri.  
 
YB. YANG DI-PERTUA DEWAN 
 
Yang Berhormat Peramu Jaya, bukan... sedikit ilmu nak berkongsi. 
 
YB. DATO’ SRI SH MOHMED PUZI BIN SH ALI 
 
Tak dengar, Dato’ Sri. 
 
YB. YANG DI-PERTUA DEWAN 
 
Dewan, saya nak berkongsi. Dalam menyampaikan hujah-hujah, Yang Berhormat 
pandang ke saya. 
 
YB. DATO’ SRI SH MOHMED PUZI BIN SH ALI 
 
Oh, pandang. 
 
YB. YANG DI-PERTUA DEWAN 
 
Jadi,, sebab itu Speaker ini kedudukannya tinggi. Memudahkan Ahli Yang Berhormat 
memandang ke saya. 

YB. DATO’ SRI SH MOHMED PUZI BIN SH ALI 
 
Insya-Allah. 
 
YB. YANG DI-PERTUA DEWAN 
 
Yang Berhormat pandang ke sana, pandang ke Pulau Manis semua, saya 
memandang ke Yang Berhormat. 
 
YB. DATO’ SRI SH MOHMED PUZI BIN SH ALI 
 
Insya-Allah. Teguran diterima. 
 
YB. YANG DI-PERTUA DEWAN 
 
Jadi, tak mahu langsung memandang ke saya, Jadi, pakai yang cukup... 
 
YB. DATO’ SRI SH MOHMED PUZI BIN SH ALI 
 
Saya memang suka pandang Dato’ Speaker pun. 
 
YB. YANG DI-PERTUA DEWAN 
 
Sesekali menghala ke saya, saya pun seronok tengok. 
 
YB. DATO’ SRI SH MOHMED PUZI BIN SH ALI 
 
Seterusnya saya sambung. 
 
YB. YANG DI-PERTUA DEWAN 
 
Boleh. Boleh. Saya tambah satu minit, tak apa. 
 
YB. DATO’ SRI SH MOHMED PUZI BIN SH ALI 
 
Saya ingin bangkitkan satu perkaralah ya. Saya memahami bahawa Kerajaan Negeri 
juga menghadapi masalah. Saya nak kata masalah pun, boleh kata masalah juga 
tetapi kita perlu berfikir panjang untuk membolehkan Kerajaan Negeri sentiasa 
mendapat hasil-hasil baru daripada perkara-perkara baru ataupun perkara-perkara 
baru yang kita kekalkan ataupun kita naikkan kadarnya, kita dapat juga sumber yang 
baru. Saya ingin cadangkan, ini saya ambil contoh, mungkin contoh ini satu di Pekan 
sahaja, saya tak tahu di daerah lain. Saya ambil contoh kehilangan sumber air pada 
bulan Oktober 2021 di Pekan ya, saya bacakan ya.   
 
Pengeluaran air 2,865,473 meter padu, 100% pengeluaran. Penggunaan 1,456,006 
meter padu merupakan 50.81%. Boleh bayangkan kehilangan air 1.409497 iaitu 
49.19%. Jadi, kalau kita ambil kira bilangan akaunnya 29,402. Kehilangan air hampir 
separuh di Pekan sahaja dan kita boleh bayangkan anggaran hasil setiap bulan ialah 
sebanyak RM980,000 sebulan. Maksudnya kalau kita kira dari segi mudah 
pengiraannya kita hilang antara RM11 hingga RM12 juta setahun air yang hilang.   
 
Ini adalah disebabkan laporan paip lama yang masih belum ditukar itu banyak. Dulu 
adalah daripada asbestos simen. Saya memahami bahawa Kerajaan Negeri perlu juga 
menanggung kos-kos pembelian paip baru bukan bermaksud sekaligus tetapi boleh 

dibuat berperingkat-peringkat. Saya bacakan saiz paip 100 milimeter, panjang paip 
111.34 kilometer. Lagi satu, 150mm paip, 49.18, ada lagilah data-data yang lain 
sehingga 400mm. Yang saya ingin sentuh ialah, kalau kita jumlahkan jumlah asbestos 
simen, paip asbestos simen ini berjumlah 188.20 kilometer.  
  
Apa yang saya nak sampaikan ialah kita mengharapkan kalau Kerajaan Negeri nak 
buat sekaligus memang sukar, ini untuk daerah Pekan sahaja, daerah lain pun 
menghadapi paip yang sama, paip lama. Jadi, saya sarankan agar ianya dibuat 
berperingkat-peringkat kerana di Pekan sahaja kehilangan air RM1 juta sebulan. Kalau 
kali dua belas bulan, RM12 juta. Kalau kali dengan 11 daerah kita boleh kiralah, berapa 
jumlah kehilangan air untuk satu Pahang sedangkan kalau pendapatan kita ada, 
RM100 hingga RM120 juta setahun, banyak perkara yang boleh kita gunakan kerana 
inilah sumber asli kita yang boleh kita bangunkan dan boleh kita memanfaatkan 
walaupun kos terpaksa kita keluarkan untuk perbelanjaan membaiki tetapi saya 
sarankan sejujurnyalah agar Kerajaan Negeri dapat menimbangkan, menukar secara 
peringkat demi peringkat dengan perancangan yang teliti dan rapi. 
 
Saya nak sentuh lagi satu isu haiwan berkeliaran laluan utama Kampung Semangat 
ke lampu isyarat Kampung Lamir. Banyak orang kadang-kadang tidak merasai 
bahawa penggunaan lebuh raya 2 hala, kita panggil lebuh rayalah taraf kita ini, 2 hala 
pergi dan balik merupakan satu kemudahan yang terbaik tetapi mengikut rekod polis 
daripada tahun 2016 hingga 2021 dalam tempoh 6 tahun, kemalangan akibat 
melanggar haiwan, ini tolak langgar khinzir. Langgar khinzir pun banyak juga, langgar 
haiwan. Biasa lembu, kerbau, kambing, biri-biri. Kibas tak adalah kawasan tu, biri-biri.   
 
Dalam tempoh 2016 hingga 2021 meninggal 17 orang, ada satu ketika sekali 
meninggal kerana kenderaan terlanggar kerbau, 4 orang sekali meninggal pada ketika 
itu. Cedera 72. Ini kita tidak kira kerosakan yang berlakulah kepada pengguna jalan 
raya tersebut, Jadi,, saya sarankanlah agar kita kena memikirkan melalui jabatan 
haiwan, majlis perbandaran sebelah sini masuk Kuantan, sebelah sana masuk Pekan. 
Kita kena fikirkan kaedah yang sesuai untuk membolehkan kita mengurangkan 
masalah ini dengan cara-cara yang tertentu, ibarat kita mengambil rambut dalam 
tepung, tepung tidak berselerak, rambut kita boleh tarik dengan selamat. 
 
Akhir sekali Dato’ Pengerusi, saya ingin membangkitkan lagi satu perkara bagi saya 
yang amat penting iaitu keperluan jalan pintas dari Sungai Miang keluar dari bandar 
Pekan. Jalan Kuantan-Pekan kita ada 2 hala dengan 2 lorong. Jalan Pekan ke Sungai 
Miang, kita ada juga 2 hala 2 lorong. Tengah-tengah bandar Pekan dua hala satu 
lorong. Boleh bayangkan begitu berlaku masalah kesesakan di situ. Ini orang putihkan 
katalah, maaf cakaplah, common sense bahawa sini besar, tengah-tengah tu kecil. 
Akibat daripada itu, esok apabila nak buat pembangunan Muzium Pekan, saya pasti 
kesesakan akan lebih meruncing lagi.  
 
Bila ada ini, jadi, kita sesak di kawasan itu. Jadi, sebenarnya saya yang dulu saya dah 
bangkitkan dalam er… pembentangan hujah saya yang lepas iaitu kita perlukan satu 
jajaran jalan pintas daripada Sungai Miang terus keluar ke jambatan Sultan Abu Bakar 
dengan kos RM250 juta.  
 
Jadi, saya minta jasa baik Kerajaan Negeri melalui jasa baik Yang Amat Berhormat 
Menteri Besar agar perkara ini dapat kita pertengahkan di dalam RMK-12. Kalau tidak 
tak ada makna dua besar tengah tu kecil, di situlah akan menJadi, timbul masalah dan 
orang putih katalah, maaf saya guna istilah defeat the purpose. 

YB. YANG DI-PERTUA DEWAN 
 
Dengan izin ya. 
 
YB. DATO’ SRI SH MOHAMED PUZI BIN SH ALI 
 
Ya, dengan izin. Maaf, dengan izin. Defeat the purpose. Tambah lagi Tuan Pengerusi, 
dengan izin, no point. Tak ada maknanya jalan itu dibuat kalau ini yang berlaku. Saya 
mintalah saranan agar dapat kita buat sesuatulah kalau tidak ianya akan menJadi, 
ibarat gajah putih boleh digunakan tapi faedahnya akhirnya akan menJadi, bukan 
manfaat tetapi menJadi, musibah kepada rakyat. 
 
Itu sahaja Dato’ Sri Yang di-Pertua, saya lagi sekalilah ingin merakamkan 
penghargaan terima kasih kepada semua yang ada pada petang ini kerana orang 
terakhir ini dia macam orang kenduri Dato’ Sri Pengerusi, selalunya sama ada dia ada 
lauk atau pun lauk habis atau pun lauk lebih ada banyak. Jadi, dia dapat makan 
lebihlah. 
 
YB. YANG DI-PERTUA DEWAN 
 
Yang Berhormat sebenarnya… 
 
YB. DATO’ SRI SH MOHAMED PUZI BIN SH ALI 
 
Cukup masa dah? 
 
YB. YANG DI-PERTUA DEWAN 
 
Semua ada lebih, lauk lebih, nasi lebih, masa pun lebih ini. [Ketawa] 
 
YB. DATO’ SRI SH MOHAMED PUZI BIN SH ALI 
 
Iyalah sebab tak makan nasi lagi ini. 
 
YB. YANG DI-PERTUA DEWAN 
 
Ya, Itu lah. Saya boleh bagi kalau nak lagi. 
 
YB. DATO’ SRI SH MOHAMED PUZI BIN SH ALI 
 
Akhir kalam, Pembentangan bajet kali ini banyak faedah dapat dinikmati. Dengan 
perasaan rendah diri, saya memohon mohon menyokong bajet ini. Assalamualaikum 
WBT. 
 
YB. YANG DI-PERTUA DEWAN 
 
Terima kasih, Peramu Jaya. Hebat ya dengan puisi dan pantun sekali. Baiklah Ahli-
ahli Yang Berhormat sekalian, kita telah sampai ke penghujungnya. Saya 
mengucapkan terima kasih pada Ahli-ahli Yang Berhormat yang telah dapat 
menyampaikan hujah-hujah yang baik, mendalam, terperinci dan saya cukup kagum 
dan mengucapkan tahniah kepada semua Ahli-ahli Yang Berhormat yang telah 
menyampaikan penghujahan pada hari ini dengan baik dan lebih penting lagi dapat 
menepati masa. 

Terima kasih juga Yang Amat Berhormat Menteri Besar, Ahli Majlis Mesyuarat 
Kerajaan Pahang, Ahli-ahli Yang Berhormat, Ketua-ketua Jabatan memberi kerjasama 
mendengar dan menghayati setiap perbahasan bersama-sama saya sehingga ke 
akhirnya. Saya lihat Wakil-wakil Kerajaan, Wakil-wakil Pembangkang masih tetap 
berada di Dewan ini. Inilah semangat Dewan Pahang dan dengan izin juga this is the 
real Pahang. 
 
Jadi, saya bercadanglah untuk menempohkan persidangan kita hari ini dan disambung 
semula insya-Allah pada hari esok 8 Disember 2021. 
 
YB. DATO’ SRI HAJI MOHD SHARKAR BIN HAJI SHAMSUDIN 
 
Yang Berhormat Yang di-Pertua. Saja sikit je.  
 
The Real Pahang ada, The Fake Pahang ada? 
 
YB. YANG DI-PERTUA DEWAN 
 
Tak ada [Ketawa]. 
 
 

[Persidangan ditempohkan pukul 3.19 petang] 

MESYUARAT KE-2 PENGGAL KE-4 
DEWAN NEGERI PAHANG KE-14 

DI DEWAN NEGERI, WISMA SRI PAHANG, KUANTAN. 
  
 
 

           Hari Ketiga         :   08 Disember 2021 (Rabu) 
 

           Masa                   :    9.30 Pagi 
 

 
HADIR: 
 
Yang Berhormat Yang di-Pertua Dewan Negeri Pahang 
Dato’ Sri Haji Ishak bin Haji Muhamad,  
SSAP., SIMP., DSAP., DIMP., AMP., PKC. 
 
Yang Amat Berhormat Menteri Besar Pahang         

Dato’ Sri Haji Wan Rosdy bin Wan Ismail,  -   Jelai 
SSAP., SUMW., DSAP., DIMP., SMP., AMP.       
Pengerusi Jawatankuasa:  
Jawatankuasa Perancangan, Kewangan, Tanah, Sumber Asli, Tenaga dan Air. 
Jawatankuasa Pelaburan, Perindustrian dan Ekonomi. 
 
 

Yang Berhormat Dato’ Sri Haji Mohd. Sharkar bin Haji Shamsudin,  -     Lanchang 
SSAP., SIMP., DSAP., DIMP.        
Pengerusi Jawatankuasa Pelancongan, Kebudayaan, Alam Sekitar, 
Perladangan dan Komoditi 
 
 

Yang Berhormat Dato’ Sri Haji Ir. Mohd. Soffi bin Tan Sri Abd Razak,  - Benta 
SSAP., SIMP., DSAP., DIMP., AMP.       
Pengerusi Jawatankuasa Pertanian, Industri Asas Tani dan Bioteknologi 
 
 
Yang Berhormat Dato’ Sri Hajah Shahaniza binti Shamsuddin,  -    Kuala Sentul 
SSAP., DIMP., AMP., BCM.        
Pengerusi Jawatankuasa Perpaduan, Kebajikan Masyarakat,  
Pembangunan Wanita dan Keluarga 

 
 
Yang Berhormat Dato’ Sri Syed Ibrahim bin Syed Ahmad, -   Kerdau  
SSAP., DIMP., AMP., AMN.        
Pengerusi Jawatankuasa Hal Ehwal Agama Islam dan Pendidikan 

 
Yang Berhormat Dato’ Sri Norolazali bin Sulaiman, - Guai  
SSAP., DIMP.          
Pengerusi Jawatankuasa Kerja Raya, Pengangkutan dan Kesihatan 

 
 
Yang Berhormat Dato’ Sri Mohd. Johari bin Hussain,   -    Tioman  
SSAP., DIMP., PPA.         
Pengerusi Jawatankuasa Sumber Manusia, Belia, Sukan dan  
Badan-badan Bukan Kerajaan 

Yang Berhormat Dato’ Abd. Aziz bin Haji Mat Kiram,    -    Batu Talam 
DIMP., SMP., AMP., KMN., PJK.       
Pengerusi Jawatankuasa Pembangunan Luar Bandar Dan  
Hal Ehwal Orang Asli 

 
 
Yang Berhormat Dato’ Mohammad Fakhruddin bin Mohd. Ariff,  -    Bebar 
DSAP., DIMP., AMP., AMN., PKT.        
Pengerusi Jawatankuasa Sains, Teknologi, Inovasi, Komunikasi  
dan Multimedia 

 
 
Yang Berhormat Dato’ Nazri bin Ngah,  
DSAP., DIMP.         -    Pulau Tawar 
Pengerusi Jawatankuasa Hal Ehwal FELDA, Koperasi, Usahawan  
dan Hal Ehwal Pengguna 

 
 
Yang Berhormat Dato’ Abd Rahim bin Muda,     -    Lepar 
DSAP., AMP., PKC. 
Pengerusi Jawatankuasa Kerajaan Tempatan dan Perumahan 

    
 
Yang Berhormat Dato’ Sri Haji Shahiruddin bin Ab. Moin,    -    Dong 

SSAP., SIMP., DSAP., DIMP., PKT.        

 
Yang Berhormat Dato’ Sri Haji Shafik Fauzan bin Sharif,    -    Inderapura 
SSAP., DSAP., DIMP., SMP.        
 
Yang Berhormat Dato’ Sri Haji Mohamed bin Haji Jaafar,    -    Jenderak 

SSAP., DIMP., SMP., KMN., PJK.       
(Timbalan Yang di-Pertua Dewan) 

 
Yang Berhormat Dato’ Khairuddin bin Mahmud,    -    Pulau Manis 
DIMP., SMP 

 
Yang Berhormat Dato’ Mustapa bin Long,     -    Padang 
DIMP.               Tengku  
 
Yang Berhormat Dato’ Sri Haji Sh. Mohmed Puzi bin Sh. Ali,  -    Peramu Jaya 
SSAP., DJMK., DSAP., DIMP., AMP., PKC.      
 
Yang Berhormat Dato’ Nor Azmi bin Mat Ludin, -    Kuala         
DIMP.                   Semantan 
 

Yang Berhormat Datin Samsiah binti Arshad , KMN    -    Bukit Ibam
  
Yang Berhormat Tuan. Ir. Razali bin Kassim      -    Muadzam    
                Shah  
 
Yang Berhormat Encik Lee Ah Wong , SMP., PKC    -    Cheka 
 
Yang Berhormat Mohd Sharim bin Hj Md Zain    -    Chini  

   
Yang Berhormat Tuan Haji Andansura bin Rabu    -    Beserah 

Yang Berhormat Tuan Haji Rosli bin Abdul Jabar    -    Tanjung  
                         Lumpur 
 
Yang Berhormat Encik Mohd Sofian bin Abd Jalil    -    Luit 
 
Yang Berhormat Encik Mohd Tarmizi bin Yahaya    -    Panching 

 
Yang Berhormat Encik Mohd Zakhwan bin Ahmad Badarddin  -    Tahan 
 
Yang Berhormat Encik Mujibur Rahman bin Ishak    -    Chenor 
 
Yang Berhormat Encik Shahril Azman bin Abd Halim   -    Jengka 
 
Yang Berhormat Tuan Haji Zuridan bin Mohd Daud    -    Damak 
 
Yang Berhormat Puan Kamache a/p A. Doray Rajoo   -    Sabai 
 
Yang Berhormat Encik Chow Yu Hui      -    Tras 
 
Yang Berhormat Encik Lee Chin Chen     -    Bilut 
 
Yang Berhormat Cik Leong Yu Man      -    Triang 
 
Yang Berhormat Encik Lee Chean Chung     -    Semambu 
 
Yang Berhormat Encik Chiong Yoke Kong     -    Tanah Rata 
 
Yang Berhormat Encik Woo Chee Wan     -    Mentakab 
 
Yang Berhormat Puan Young Syefura binti Othman    -    Ketari 
 
 
AHLI-AHLI YANG HADIR MENGIKUT BAHAGIAN II  
PERKARA 11 UNDANG-UNDANG TUBUH KERAJAAN PAHANG: 
 
Yang Berhormat Setiausaha Kerajaan Negeri Pahang, 
Dato’ Sri Dr. Sallehuddin bin Ishak,  
SSAP., SIMP., DIMP., JSM., PJK. 
 
Yang Berhormat Pegawai Kewangan Negeri Pahang, 
Dato' Indera Nazri bin Abu Bakar,  
SIMP., DSAP., DIMP., SMP. 
 
Yang Berhormat Penasihat Undang-Undang Negeri Pahang, 
Dato’ Saiful Edris bin Zainuddin,  
DSAP. 
 
 
TIDAK HADIR DENGAN MAAF: 
 
Dato’ Sri DiRaja Haji Adnan bin Haji Yaakob,     -    Pelangai  
SDSA., SSAP., DSAP., DGSM.  

Yang Berhormat Dato’ Mohd. Fadil bin Osman,    -    Kemayan 
DIMP., SMP. 

 
Yang Berhormat Dato’ Haji Md. Sohaimi bin Haji Mohamed Shah,  -    Sungai  
DIMP., AMP.                                  Lembing 
 
Yang Berhormat Encik Sim Chon Siang     -    Teruntum 
 
 
SETIAUSAHA MESYUARAT:  
 
Encik Mohd Zukri bin Sidek, SMP., AMP. 

SETIAUSAHA DEWAN 
 
Mesyuarat Ke-2 Penggal Ke-4 Dewan Negeri Pahang Ke-14 di Dewan Negeri, Wisma 
Sri Pahang, Kuantan. 
 
  Hari : Rabu, 08 Disember 2021 
    bersamaan 3 Jamadilawal 1443 Hijrah 
 
 Masa :  9.30 pagi 
 
 

DOA 
 
Perkara Pertama:  Bacaan Doa 
 
YB. YANG DI-PERTUA DEWAN 
 
Bismillahirahmanirahim. Segala puji bagi Allah, dibuka Mesyuarat Dewan Negeri 
dengan menyebut nama Allah Yang Maha Pemurah, Yang Maha Mengasihani, 
kepada-Nya terpulang segala puji-pujian. Ya Allah yang bersifat Maha Hikmah, limpah 
keadilan yang menanggungkan kewajipan ke atas Raja dan Ahli-ahli Dewan Negeri 
bagi mentadbir maslahah masyarakat pergaulan, mudah-mudahan sentosa, aman, 
makmur, limpah kebahagiaan meliputi penduduk negeri Pahang ini.  Ya Allah, kami 
sekalian hamba-Mu yang diperkenan menjadi Ahli Dewan Negeri menyempurnakan 
kewajipan yang diamanahkan, yang terutama bagi negeri ini serta rakyatnya sekalian.
  
Ya Allah, berkatMu ke atas kami berhimpun. Dipohon anugerahkan taufikMu, 
dipohonkan menyuluh, memandukan pada ketika kami berunding, menimbang, 
bertukar fikiran pada segala perkara yang dibentangkan dengan saksama serta 
keamanan, kemakmuran dan kesejahteraan bagi negeri ini serta penduduk-
penduduknya sekalian. Ya Allah, dipohon doa kami diperkenan. [Bacaan dalam 
Bahasa Arab]  
   

 
PERTANYAAN-PERTANYAAN KEPADA MENTERI BESAR 

   
SETIAUSAHA DEWAN 
 
Perkara Kedua:  Pertanyaan-pertanyaan kepada Menteri Besar. 
 
YB. YANG DI-PERTUA DEWAN 
     

Bismillahirahmanirahim. Assalammualaikum WBT, salam sejahtera dan selamat pagi.  
Yang Amat Berhormat Menteri Besar Pahang, Yang Berhormat Ahli-ahli Majlis 
Mesyuarat Kerajaan, Ahli-ahli Yang Berhormat sekalian. Alhamdulillah, marilah kita 
mengangkat setinggi-tinggi rasa syukur kepada Allah SWT, masih lagi memberi nikmat 
sihat, kelapangan dan kekuatan kepada kita semua untuk berada dalam persidangan 
kita pada pagi ini. Marilah, untuk Aturan Urusan Mesyuarat selanjutnya saya 
menjemput Wakil dari Tanah Rata mengemukakan soalan. 

YB. ENCIK CHIONG YOKE KONG 
 
Terima kasih Tuan Yang... Yang Berhormat Yang di-Pertua, saya mohon izin 
mengemukakan soalan nombor satu. 
 

[Sila senaraikan projek-projek pembangunan di Negeri Pahang yang tidak 
dapat disiapkan di bawah RMK-11, yang akan disambung dan dilaksanakan di 
bawah Rancangan Malaysia Kedua Belas (RMK-12) mengikut daerah dengan 
perbelanjaan masing-masing.] 

 
 
YAB. DATO’ SRI HAJI WAN ROSDY BIN WAN ISMAIL 
 
Yang Berhormat Dato’ Sri Yang di-Pertua, 
 
ADUN Tanah Rata bertanyakan soalan tapi saya merasakan bukanlah satu soalan 
hanya Yang Berhormat meminta supaya saya menyenaraikan projek pembangunan 
Rancangan Malaysia Ke-11 dan seterusnya yang akan disambung di dalam 
Rancangan Malaysia Ke-12 mengikut daerah dengan perbelanjaan masing-masing. 
Betul, Yang Berhormat? Okey. Maknanya tidak ada soalan tambahanlah, sebab minta 
senarai je. 
 
Yang Berhormat Dato’ Sri Yang di-Pertua, 
 
Senarai projek… Yang Berhormat Dato’ Sri Yang di-Pertua, senarai projek ada. Ya… 
detail, mengikut daerah dengan kos semua sekalilah. Tapi kalau saya baca semua ni, 
rakan-rakan saya mungkin tidak berpeluang untuk  menjawab soalan-soalan yang lain. 
Jadi Yang Berhormat kalau ingin tahu lebih lanjut boleh… saya boleh bagi. Sebab ini 
tidak ada rahsia dan memang telah pun diumumkan oleh pihak kerajaan.  
 
Walau bagaimanapun… 
 
YB. YANG DI-PERTUA DEWAN 
 
Yang Berhormat Tanah Rata… 
 
YAB. DATO’ SRI HAJI WAN ROSDY BIN WAN ISMAIL 
 
Walau bagaimanapun saya cuba ringkaskan. Untuk detail saya tidak sebut tapi saya 
cuba ringkaskan iaitu untuk makluman Yang Berhormat, terdapat 21 projek 
sambungan daripada Rancangan Malaysia Ke-11 yang disambung pelaksanaannya 
di bawah Rancangan Malaysia Ke-12. 271… YB ya… yang merangkumi pelbagai 
Kementerian, daerah dan kategori projek termasuk fizikal dan bukan fizikal dengan 
kos keseluruhan adalah sebanyak RM19.894 bilion. Saya ulang lagi sekali, kos 
keseluruhan ialah RM19.894 bilion, dapat YB Tanah Rata? Okey.  
 
Bilangan projek sambungan mengikut daerah adalah seperti berikut… ikut daerah 
bolehlah Yang di-Pertua… kalau detailnya tak sempat nak sebut… Bentong ada 16, 
berjumlah… saya bulatkanlah YB ya… saya bulatkan. Maknanya saya tidak sebut 
sampai ke sen-sen… saya tak sebutlah. Bentong 16 projek yang melibatkan RM1.632 
bilion, Bera 20 projek RM1.011 bilion, Cameron Highlands 11 projek RM221 juta ya, 
Jerantut RM1.7 bilion 26 projek, Kuantan 48 projek RM6.36 bilion, Lipis 21 projek 
melibatkan RM2 bilion, Maran 10 projek RM513 juta, Pekan 46 projek RM2.4 bilion, 
Raub 23 projek RM2 bilion, Rompin 16 projek RM179 juta, Temerloh 21 projek RM805 

juta dan pelbagai daerah, makna daerah yang tidak saya tak sebut tadilah, 13 projek 
RM972 juta. Itu sahajalah Yang Berhormat Dato’ Sri Yang di-Pertua, terima kasih. 
 
YB. ENCIK CHIONG YOKE KONG 
 
Soalan tambahan. 
 
YB. YANG DI-PERTUA DEWAN 
 
Ya… YB. 
 
YB. ENCIK CHIONG YOKE KONG 
 
Terima kasih Yang Berhormat Tuan Yang di-Pertua,  
 
Terima kasih jawapan daripada Yang Amat Berhormat Menteri Besar. Soalan saya 
adalah, apakah langkah-langkah yang akan diambil di pihak kerajaan bagi 
memastikan ataupun kita memastikan projek-projek pembangunan itu sentiasa boleh 
mematuhi jadual masa supaya tidak dibawa ke Rancangan Malaysia yang akan 
datang seperti RMK-13 nanti? Sebab kita memandangkan senarai yang diberikan oleh 
Dato’ Sri Menteri Besar tadi adalah sebanyak 271 projek dibawa ke RMK-12 dari RMK-
11. Oleh itu tinggilah jumlahnya juga. Oleh itu, apakah langkah-langkah yang akan 
diambil oleh pihak Kerajaan? Terima kasih. 
 
YAB. DATO’ SRI HAJI WAN ROSDY BIN WAN ISMAIL 
 
Yang Berhormat Dato’ Sri Yang di-Pertua,  
 
Satu soalan yang saya fikir agak baik. Sebenarnya di peringkat Kerajaan Persekutuan 
dan peringkat Kerajaan Negeri, kita ada mengadakan mesyuarat iaitu 3 kali ataupun 
4 kali setahun yang mana akan dipengerusikan secara bersama, sama ada dengan 
Menteri ataupun dengan Timbalan Perdana Menteri dan Yang Amat Berhormat 
Perdana Menteri. 
 
Dan baru-baru ini kita telah mengesan, ada beberapa projek yang kita istilahkan projek 
sakit. Dan antara yang kita kenal pasti ialah projek ini daripada Kementerian. Apabila 
contohnya, Kementerian buat klinik ataupun hospital. Bajet daripada Kementerian er… 
urusan tender dan sebagainya Kementerian dan ianya dikawal selia oleh Kementerian 
manakala pihak Kerajaan Negeri ataupun Jabatan Kesihatan Negeri tidak diberi 
peluang untuk memantau projek tersebut.  
 
Dan kita telah… saya telah membangkitkan perkara ini. Di antara sebab-sebab  yang 
menyebabkan kelewatan ialah kerana Kerajaan Negeri tidak berpeluang melihat atau 
memantau bersama projek-projek yang sedang dilaksanakan kerana itu adalah projek 
Kementerian. Tetapi kita telah dapat satu understanding supaya perkara ini akan 
dipantaukan secara bersama. Itulah di antara perkara-perkara… antara perkara  yang 
telah dikesan tetapi yang lain-lainnya kadang-kadang faktor cuaca, banjir dan 
sebagainya menyebabkan kelewatan berlaku juga projek.  
 
Kita tidak mungkin mendapat zero deffect maknanya zero… 271 projek contohnya 
akan dilaksanakan mengikut ketetapan masa. Mesti ada satu taupun dalam 10, 15%, 
20% projek yang tidak dapat diteruskan. Sebab itulah kita panggil projek… projek 
sambungan. Banyak sebab dia kadang-kadang masalah kontraktor pun ada ya, tetapi 
apa yang kita buat sekarang ini ialah Yang Berhormat Dato’ Sri Yang di-Pertua, kita 

cuba meminimakan… meminimakan supaya projek dapat disiapkan mengikut yang 
dijadualkan. Terima kasih Yang Berhormat Dato’ Sri Yang di-Pertua. 
 
YB. ENCIK LEE CHIN CHEN 
 
Soalan tambahan. 
 
YB. YANG DI-PERTUA DEWAN 
 
Ya, terima kasih… ya sila. 
 
YB. ENCIK LEE CHIN CHEN 
 
Yang Berhormat Tuan Yang di-Pertua,  
 
Er… soalan saya tentang er… Central Spine Road. Mengikut kenyataan er… Menteri 
Kerja Raya pada Oktober yang lalu, beliau berkata peruntukan bagi pelaksanaan ke 
Simpang Pelangai Central Spine Road tidak termasuk dalam Rancangan Malaysia Ke-
12. Bolehkah saya tanya, adakah kerajaan memastikan er… apa itu Central Spine 
Road di… di dari Bentong ke Simpang Pelangai akan diteruskan? 
 
YAB. DATO’ SRI HAJI WAN ROSDY BIN WAN ISMAIL 
 
Yang Berhormat Dato’ Sri Yang di-Pertua,  
 
Perkara ini kita telah bangkitkan semasa perjumpaan dengan Menteri di JPM iaitu 
Yang Berhormat Dato’ Sri Mustapa Mohamed supaya ianya dimasukkan di dalam er… 
perancangan untuk yang akan datang. Dan Kerajaan Negeri memang sentiasa 
memperjuangkan supaya jalan tersebut dapat direalisasikan, insya-Allah. Terima 
kasih Dato’ Sri Yang di-Pertua. 
 
YB. YANG DI-PERTUA DEWAN 
 
Terima kasih Yang Amat Berhormat Menteri Besar. Seterusnya saya menjemput Wakil 
dari Bukit Ibam. 
 
YB. DATIN SAMSIAH BINTI ARSHAD 
 
Yang Berhormat Tuan Yang di-Pertua, saya mohon mengemukakan soalan nombor 
2. 
 

[Sektor pelancongan antara yang paling terkesan oleh pandemik COVID-19 
dan Pahang telah beralih dari Pemulihan Fasa 3 ke Fasa 4 

 
• Apakah perancangan yang telah dan akan dilaksanakan oleh 
Kerajaan Negeri bagi membantu sektor ini bangkit semula; Nyatakan 
perbelanjaan yang diperuntukkan. 

 
• Adakah dalam perancangan Kerajaan Negeri untuk mempromosikan 
kawasan baru di Pahang supaya banyak pilihan untuk pelancong dalam 
negeri, luar negeri Pahang dan luar negara?] 

YB. DATO’ SRI HAJI MOHD. SHARKAR BIN HAJI SHAMSUDIN 
 
Yang Berhormat Yang di-Pertua,  
 
Terima kasih kepada Wakil daripada Bukit Ibam. Sememangnya kita sangat terkesan 
dengan COVID ini. Terutamanya iaitu industri pelancongan dan er… kita pun telah 
beralih ya, daripada fasa 3 kepada fasa 4. Antara selain daripada bantuan yang kita 
berikan kepada pemain-pemain industri, kita juga Kerajaan Negeri telah 
memperuntukkan sebanyak RM3.4 juta.  
 
Er… tahun lepas untuk dilaksanakan tahun ini untuk 25 projek di seluruh negeri 
Pahang di bawah Projek Penyediaan Infrastruktur dan Fasiliti Pelancongan Kawasan 
Pelancongan Negeri Pahang 2021. Antara fokus yang diberikan adalah untuk 
menambah baik dan juga membaik pulih kawasan-kawasan tarikan pelancong bagi 
memberikan keselesaan kepada pengunjung. 
 
Bagi yang ke-2, Yang Berhormat Yang di-Pertua, iaitu kita sentiasa akan terus 
mempromosi er… Negeri Pahang kerana itulah insya-Allah, awal tahun depan kita juga 
akan melancarkan tagline kita. Tahun ini, ‘This is Pahang’. Tahun depan mungkin er… 
lain ataupun mungkin sama ataupun mungkin ada tambahan. Itu insya-Allah, kita 
tunggu sahaja. 
 
Er… dan yang kedua, Yang Berhormat Tuan Yang di-Pertua, kita akan terus membuat 
promosi sama ada ianya dalam bentuk er… sosial media ataupun dalam bentuk 
pertandingan dan begitu juga dalam bentuk bersemuka. Kita juga menghadiri 
pameran-pameran dan juga travel mart ya, yang kita yang paling penting kita dapat 
berjumpa dengan pemain-pemain industri er… yang ada.  
 
Bagi negeri Pahang bagi produk-produk baru ya, ada produk lama tetapi kita bagi 
nafas baru. Sebagai contohnya kita akan terus mempromosi Taman Negeri Rompin 
yang baru ini antara tempat yang saya kira semua Yang Berhormat kena pergi. 
Standard dia standard luar negara.  Sama standard er… dengan Yosemite Park. Yang 
Berhormat Tuan Yang di-Pertua, dah pergi ke Yang Berhormat Tuan Yang di-Pertua? 
 
YB. YANG DI-PERTUA DEWAN 
 
Belum lagi.  
 
YB. DATO’ SRI HAJI MOHD. SHARKAR BIN HAJI SHAMSUDIN 
 
Ah… belum lagi nanti boleh ikut sekalilah.  
 
YB. YANG DI-PERTUA DEWAN 
 
Boleh, bawa sekalilah. [Ahli Dewan ketawa]   
 
YB. DATO’ SRI HAJI MOHD. SHARKAR BIN HAJI SHAMSUDIN 
 
Yang keduanya, sebagai contoh Lubuk Yu. Ini di antara kawasan baru yang kita 
rasakan perlu diberi… diberikan promosi dan ada er… dia punya niche market dia 
ataupun market yang tersendiri yang mempunyai kelebihan tersendiri.   
 
Yang ketiganya, sebagai contoh Titik Tengah Semenanjung. Ini di kawasan Lanchang. 
Yang Berhormat dah pergi Yang Berhormat? Pun belum lagi? 

YB. YANG DI-PERTUA DEWAN 
 
Belum lagi.  
 
YB. DATO’ SRI HAJI MOHD. SHARKAR BIN HAJI SHAMSUDIN 
 
Ah… belum lagi. Kemudian sebagai contoh Sungai Lembing El Dorado of The East, 
ya. Ini di antara produk lama tetapi kita akan bagikan nafas baru dan banyak lagi 
seperti Taman Negara dan sebagainya. 
 
Er… termasuklah Genting Highlands ya, Genting Highlands er… insya-Allah saya… 
saya difahamkan bahawa pihak Genting Highlands akan membuka iaitu satu theme 
park baharu iaitu yang dinamakan sebagai Sky Worlds. Ya ini nanti kita boleh jemput 
semua wakil-wakil apa nama rakan-rakan kita Wakil Rakyat, percumalah. Saya akan 
er… dapatkan bagaimana untuk dapatkan apa namanya tiket percuma untuk seorang. 
Sebab satu tiket pun mahal juga. Nanti mereka akan umumkan. Kita dah melawat dan 
kita telah tengok ya. Bagaimana persediaan-persediaan akhir bersama dengan Yang 
Amat Berhormat Menteri Besar dan seluruh er… EXCO dan kerana itulah Yang 
Berhormat Yang di-Pertua, setiap masa dan setiap ketika.   
 
Contohnya Tasik Biru di Rompin. Itu di antara produk baru yang kita perkenalkan. 
Cuma Tasik Biru ini dia tak boleh mandi. Kalau mandi maknanya terus mandi sekali. 
So dia sebab dia contain iron dia ataupun lead dia terlalu tinggi tak boleh mandi. Jadi 
Yang Berhormat Tuan Yang di-Pertua, sentiasa dan kita juga nak ucapkan terima 
kasih kepada er… kepada… kepada aktivis… bukan aktivitis Yang Berhormat Tuan 
Yang di-Pertua, orang yang datang ke Pahang. 
 
Kemudian mereka selfie mereka er… down… upload gambar-gambar tersebut sama 
ada di dalam ini Facebook ataupun Twitter, Instagram, TikTok dan sebenarnya ini 
sebenarnya membantu juga kita. Ya, membantu juga kita er… untuk supaya kita 
mendapat promosi membuat promosi selain daripada ya kita mengadakan 
pertandingan dan sebagainya.  Terima kasih Yang di-Pertua. 
 
YB. YANG DI-PERTUA DEWAN 
 
Terima kasih. Ya, sila Bukit Ibam. 
 
YB. DATIN SAMSIAH BINTI ARSHAD 
 
Yang Berhormat Tuan Yang di-Pertua,  
 
Er… saya kira terima kasih pertama saya nak ucapkan kepada Pengerusi 
Jawantankuasa Pelancongan. Er… dia tentu ingatlah pada 7 November 2020 
Pengerusi telah melawat Tasik Biru er… 10 November 2020 Pengerusi Jawatankuasa 
Wanita juga er… Pembangunan Wanita telah melawat Tasik Biru dan pada 10 Ogos 
2020, Tourism Pahang berserta dengan agensi pelancongan dan juga pihak media 
telah pergi ke Tasik Biru. 
 
Jadi, saya… soalan saya ialah di Tasik Biru er… minta maaf Yang Berhormat Tuan 
Yang di-Pertua, selain daripada Tasik Biru di Bukit Ibam, kita ada juga Jeram Leleh. 
Jadi, persoalannya mungkin Pengerusi Jawatankuasa Pelancongan tahu masalah di 
Tasik Biru. Jadi, soalan saya ialah apakah usaha dan tindakan daripada Tourism 
Pahang bagi menyelamatkan Tasik Biru supaya ia tidak ber… menjadi sebagaimana 
Tasik Merah di Bukit Ibam yang sekarang telah tertimbus. 

Yang kedua, soalan tambahan saya ialah adakah peruntukan khas yang er… yang… 
yang ada untuk membangunkan kawasan-kawasan baru seperti ini dan berapakah 
nilanya? Terutamanya di Ibam ini dia ada satu lagi yang kita namakan Jeram Leleh. 
Er… Yang Berhormat Tuan Yang di-Pertua, setakat ini usaha-usaha adalah daripada 
gotong-royong daripada DUN dan juga NGO-NGO tempatan. Terima kasih.  
  
YB. DATO’ SRI HAJI MOHD. SHARKAR BIN HAJI SHAMSUDIN 
 
Yang Berhormat Tuan Yang di-Pertua,  
 
Kita sememangnya memberikan galakan dan juga kita sememangnya ingin… ingin 
memperbanyakkan lagi produk-produk pelancongan yang ada di Negeri Pahang ini. 
Kita sangat mengalu-alukanlah, kalau sekiranya kita ada produk-produk baru yang 
tentunya ia bermula dengan er… dengan kita kenal pasti produk tersebut dan ianya 
juga akan mengambil masa untuk sampai ke peringkat yang matang dari segi 
pembangunan dan juga dari segi… dari segi apa nama ini memastikan bahawa ianya 
menjadi tarikan.  
 
Saya ambil contoh, mula-mula saya menjadi Wakil Rakyat dulu er… di Kuala Gandah 
itu tak ada apa pun ada. Yang Berhormat Kuala Semantan boleh confirmkan tak ada 
apa. Ia cuma kawasan tersebut orang tangkap gajah itu sahaja. Bila saya mula jadi 
Wakil Rakyat, saya bagitahu kawasan ini ada potensi untuk dibangunkan.  Jadi kita di 
Negeri Pahang ataupun di mana-mana negara… negeri di Malaysia ini er… 
Kementerian Pelancongan mereka mempunyai peruntukan untuk membangunkan 
sama ada infrastruktur dan juga membangunkan kawasan tersebut. 
 
Selain daripada Kerajaan Negeri ya, Kerajaan Negeri saya mengucapkan terima kasih 
kepada Yang Amat Berhormat kerana telah memperuntukkan peruntukan yang agak 
banyak juga untuk kita bangunkan kawasan-kawasan ini. Dan kerana itulah kita sangat 
mengambil er… apa namanya ini… ini er… ambil peduli ataupun kita akan 
memberikan tumpuanlah jika sekiranya kita diajukan dengan produk-produk baru 
maka kita akan pergi melawat dan kita akan tengok pertama sekali accessibility 
ataupun jalan nak masuk.  
 
Kemudian er… fasiliti di sana ada tandas ke dan bagaimana kaedah-kaedah dari segi 
er… apa nama kawasan tersebut dan yang ketiganya adalah bagaimanakah 
penduduk-penduduk tempatan mereka boleh apa er... apa yang kita sebut sebagai 
menangguk ataupun mereka boleh menjadikan tempat tersebut sebagai sumber 
pendapatan mereka iaitu boleh… mereka boleh membuka mungkin gerai, tempat 
minum, tempat makan, tempat souvenirs.  
 
Dan kemudian satu lagi kita nak lihat juga apakah tempat tersebut memerlukan 
penginapan. Kalau sekiranya ianya jauh dari Rompin ataupun yang jauh dari bandar 
yang terdekat tidak ada er... ini penginapan, maka mungkin kita boleh bangunkan er... 
homestay dan sebagainya. 
 
Jadi, dia sangat holistik sebenarnya. Tapi walau bagaimanapun saya ucap terima 
kasih dan insya-Allahlah, jika sekiranya Wakil dari Ibam memperkenalkan ke kawasan 
Jeram… Jeram?  
 
YB. DATIN SAMSIAH BINTI ARSHAD 
 
Leleh. 
 



. . . . ..   
 

 Penyata Rasmi 
 Dewan Negeri   

PR: M2P4D14 (08.12.21)                                                                                                                      8                                                                  

YB. DATO’ SRI HAJI MOHD. SHARKAR BIN HAJI SHAMSUDIN 
 
Leleh? Oh… Jeram Leleh ini dia meleleh la? Saya ada satu Yang Berhormat Yang di-
Pertua, kat kam… kat Lanchang ini dia ada Sungai Leleh. Jadi Sungai Leleh dan 
Jeram Leleh. So, boleh ajukan. 
 
Dan yang keduanya tentang Tasik Biru. Sememangnya ke… Kerajaan Negeri  
sentiasa mengkaji kerana kita tahu bahawa kawasan tersebut adalah kawasan bekas 
lombong ya. Dan kawasan tersebut masih lagi ada lombong yang masih aktif lagi, dan 
insya-Allah kita akan er... kaji. Jika sekiranya kita perlu lakukan sesuatu yang boleh 
meng… merosakkan er... kawasan tersebut, insya-Allah kita… kita akan bawa kepada 
ke… Kerajaan Negeri untuk buat keputusan. Terima kasih.   
 
YB. YANG DI-PERTUA DEWAN 
 
Terima kasih Yang Berhormat. Soalan berikutnya saya jemput ADUN Pulau Manis. 
 
YB. DATO' KHAIRUDDIN BIN MAHMUD 
 
Terima kasih Dato’ Sri Yang di-Pertua, saya mohon mengemukakan soalan nombor 
3. 
 

[Berapakah jumlah tapak Tanaman Kekal Pengeluaran Makanan (TKPM) yang 
ada di Pahang? Adakah kawasan tersebut telah penuh diisi dengan peserta 
dan adakah Kerajaan Negeri berhasrat menambah tapak Tanaman Kekal 
Pengeluaran Makanan (TKPM) khas buat orang muda bagi mengatasi 
masalah pengangguran?] 

 
 
YB. DATO’ SRI IR. HAJI MOHD. SOFFI BIN TAN SRI ABD RAZAK 
 
Assalamualaikum WBT. Yang Berhormat Dato’ Sri Yang di-Pertua, 
 
Pertama sekali saya ingin er... merakamkan terima kasih ya, penghargaan kepada 
sahabat saya daripada Pulau Manis, yang telah membangkitkan satu soalan yang 
cukup baik, relevan terutama sekali dalam keadaan yang kita hadapi sekarang ini, 
berkaitan dengan isu pengeluaran makanan. 
 
Jadi, persoalan yang ditanya oleh sahabat saya ialah tentang apa yang dipanggil 
sebagai tan… Taman Kekal Pengeluaran Makanan (TKPM) ya. Jadi untuk makluman, 
TKPM ini adalah merupakan satu strategi oleh pihak Kerajaan di bawah Dasar 
Pertanian Negara untuk er... mentransformasikan sektor pertanian dengan 
menggalakkan pelaksanaan projek pertanian secara berskala besar ya. Er... dan 
secara komersial dan menggunakan teknologi tinggi er... oleh usahawan termasuk 
daripada sektor swasta dengan kerjasama daripada Kerajaan Persekutuan dan 
Kerajaan Pusat er... ke… Kerajaan Negeri. 
 
Dan er... dalam konteks yang seumpama ini, kita er... ingin memaklumkan 
bahawasanya di Pahang ini, alhamdulillah ya, jumlah TKPM yang kita ada di negeri 
Pahang sebenarnya er... peringkat asalnya ada 18 ya. Dan er... terkini… terkini ya 
daripada 18 ini, kita sekarang telah pun er... menambah 2 lagi, menjadikan 20 lah. 
 
Dan er... makna kelulusan yang kita perolehi ada 2 dalam tahun ini ya tahun 2021 ini, 
ada 2. Dan er... kalau saya boleh namakan ya, TKPM ini yang 18 ini, iaitu TKPM 

Inderapura, Kuantan, kemudian Permatang Lawang, Kuantan juga dan er... di Pekan 
ialah TKPM Salong, TKPM Kota Perdana. Manakala di Rompin ialah TKPM Janglau, 
TKPM er... Sepayang dan er... Muadzam Shah. Manakala di Maran kita ada er... 
TKPM Serengkam. Di Bera er... TKPM Charok Puting dan er... Tebing Tinggi. 
Manakala di Temerloh, kita ada TKPM Lanchang iaitu merupakan er... Skim Pertanian 
Moden yang melibatkan er... usahawan swasta dan juga usahawan bimbingan 
Jabatan Pertanian. Di Jerantut kita ada er... TKPM Rengat. Kemudian di Bentong kita 
ada TKPM Lebu, di Raub er... Ulu Sungai, di Lipis TKPM Jelai dan Atong, dua.  
 
Dan er... untuk er... TKPM negeri, kita ada er... TKPM Bunian di Maran. Dan yang saya 
katakan, yang kita telah er... meluluskan atau mendapat kelulusan kepada 2 TKPM 
yang baru ialah di Pulau Manis di Kuantan dan baru-baru ini TKPM Merapoh di Lipis. 
Jadi semua sekali ada… ada 20. Dan dia melibatkan er... dalam 322 peserta semua 
sekali jumlahnya. Dan er... sahabat saya telah bertanya sama ada terdapat 
kekosongan di TKPM ini. 
 
Saya nak maklumkan bahawasanya, kita ada kekosongan ya iaitu di TKPM Inderapura 
er... sejumlah 4 er... kekosongan, Permatang Lawang ada 3, di Sepayang, Rompin 
ada 1, di er... Jerantut ada 1, di Atong… Sungai Atong ada 1 dan di TKPM Bunian, 
Maran ada 2. Dan er... sama ada pihak Kerajaan Negeri berhasrat untuk menambah 
tapak Taman Kekal Pengeluaran. Ini inisiatif yang kita telah usahakan. Alhamdulillah 
dengan inisiatif daripada Yang Amat Berhormat Dato’ Sri Menteri Besar sendiri ya, 
yang mencadangkan supaya kita er... memperbanyakkan lagi TKPM di negeri Pahang 
ini. Kita antara yang paling banyak sekali TKPM di seluruh Malaysia.     
 
Dan er... dalam konteks seumpama itu, maka atas inisiatif yang sama dengan 
kerjasama daripada er...  Berhormat Dato’ Sri SS ya, Setiausaha Kerajaan Negeri, er... 
maka TKPM Tanjung Putus ini telah di… diilhamkan dan diluluskan oleh pihak 
Kerajaan Negeri dan er... disediakan peruntukan untuk itu. Manakala bagi er... TKPM 
Merapoh ya alhamdulillah pihak Kerajaan Pusat telah er... meluluskan er... bajet 
sejumlah RM1 juta bermula pada tahun 2022 lah, insya-Allah. 
 
Dan salah satu lagi Projek TKPM yang sedang diberi pertimbangan yang sewajarnya 
ialah di Jengkalah ya. Er... ini Wakil Jengka telah membangkitkan dalam sesi er... 
Sidang Dewan yang lalu dan er... pihak… ini… Jabatan Pertanian dengan kerjasama 
daripada er... Pejabat er... Pengarah Tanah Galian (PTG) dan Pejabat Tanah er... 
Maran telah er... mengenal pastilah beberapa lokasi yang mungkin sesuai untuk 
dilaksanakan Projek TKPM yang baru ini. Jadi yang ini pun kita akan apa nama 
usahakan, insya-Allah. 
 
Dan er... mengenai cadangan TKPM untuk… khusus untuk anak-anak muda, 
sebenarnya TKPM Tanjung Putus dan juga TKPM Merapoh ini sebenarnya memberi 
tumpuan kepada usahawan-usahawan atau agropreneur-agropreneur muda yang 
akan diberikan peluang untuk menjayakan er... Projek TKPM ini, insya-Allah. Terima 
kasih.         
 
YB. DATO' KHAIRUDDIN BIN MAHMUD 
 
Ya Dato’ Pengerusi, soalan tambahan Dato’ Yang di-Pertua. 
 
YB. YANG DI-PERTUA DEWAN 
 
Sila. 

YB. DATO' KHAIRUDDIN BIN MAHMUD 
 
Berdasarkan kepada sejarah, kita mendapati bahawa RTP, Rancangan Tanah 
Pemuda yang diperkenalkan oleh Allahyarham Tun Abdul Razak telah menampakkan 
satu kejayaan di mana berlaku penempatan contohnya di Sri Gemuruhlah, Pekan.  
 
Jadi, saya nak bertanya kepada pihak Kerajaan, adakah pihak Kerajaan bercadang 
untuk mendapatkan khidmat anak muda bagi menyertai Projek TKPM ini, secara 
khusus? Sebab, kalau kita lihat sekarang ini, kebanyakan anak muda berada dalam 
keadaan tidak ada pekerjaan kerana desakan pk… PKP COVID-19 ini. Jadi kita lihat, 
adakah ini merupakan satu peluang terbaik, kita menawarkan kepada mereka satu 
projek seperti ini, di mana-mana kawasanlah dalam Pahang untuk menyelesaikan 
sedikit masalah yang dihadapi oleh penganggur- penganggur orang muda pada masa 
ini. Terima kasih.  
 
YB. DATO’ SRI IR. HAJI MOHD SOFFI BIN TAN SRI ABD RAZAK  
 
Dato’ Sri Yang di-Pertua,  
 
Sekali lagi terima kasih kepada er… sahabat saya ADUN Pulau Manis yang 
membangkitkan mengenai isu ini dan ianya cukup relevan sebab dalam er… masa 
PKP ataupun pandemik COVID-19 ini, kita dapati bahawasanya anak-anak muda 
begitu kreatif dan bersemangat dalam menceburkan diri dalam er… pelbagai sektor 
termasuk ini agromakanan iaitu sektor agro ini sendiri dan malahan er… saya suka 
nak memaklumkan er… kepada Dewan Yang Mulia ini bahawasanya usahawan-
usahawan muda ini dia begitu berani Dato’ Sri untuk menceburkan diri dalam bidang-
bidang yang… yang baru.  
 
Misal contohnya, katalah er… ini di er… Janda Baik ye Janda Baik kawasan er… 
Janda Baik ini anak-anak muda dia menceburkan diri dalam er… mengusahakan er… 
ini tanaman fig, buah tin ya, buah tin dan diusahakan secara serius, secara ini 
komersial hinggakan ada di kalangan mereka yang telah melebarkan dia punya aktiviti 
ini di luar daripada kawasan Pahang, ia bermakna dia dah buat di Janda Baik tapi 
kemudian itu dia juga er… melebarkan er… apa nama aktiviti dia ini di luar daripada 
bumi kita Pahang. Makna anak-anak Pahang sebenarnya berjaya mengeksport 
kemahiran mereka hingga ke luar, peringkat luar, ini fig. Halia misal contohnya 
tanaman halia itu sendiri diusahakan, ada yang telah diusahakan oleh anak-anak 
muda.  
 
Begitu juga vanila di Temerloh ini kawasan er… apa nama sahabat saya daripada 
Semantan. Dia er… ini di antara peneroka, perintis, pioneer, dengan izin, er… 
tanaman-tanaman seumpama ini dan er… ada juga aktiviti penanaman er… ataupun 
pengusahaan er… ini cili secara fertigasi yang dibuat di Lebu misal contohnya secara 
besar-besaran dan telah menghasilkan er… yang apa nama hasil pertanian yang 
boleh dibanggakan dan er… itu sebabnya er… hasrat Yang Amat Berhormat Dato’ Sri 
Menteri Besar bila kita zahirkan mengenai Pahang [tidak jelas] ini, ialah untuk kita er… 
melahirkan dan juga memperkasakan anak-anak muda khususnya dalam bidang 
agromakanan.  
 
Sebab itu, Tanjung Putus ini adalah merupakan satu kawasan TKPM yang 
keluasannya lebih kurang dalam 90 hektar yang dikenal pasti akan dilaksanakan 
maknanya projek tanaman sayur-sayuran secara er… ini moden menggunakan 
teknologi IoT misalnya Internet of Things dan sebagainya dan ini er… adalah di antara 
pendekatan yang kita ambil termasuk juga di Merapoh dan dalam konteks seumpama 

ini er… pihak Kerajaan Negeri dengan kerjasama daripada er… pihak ini Suruhanjaya 
er… ini Multimedia MCMC er… dengan izin, kita memohon supaya pihak MCMC er… 
memperkasakan liputan er… talian telefon ini supaya er… kita dapat menggunakan 
teknologi-teknologi terkini. Anak-anak muda ini dia… dia boleh menggunakan 
teknologi terkini ini dalam melaksanakan projek-projek mereka dan sudah tentu ianya 
mempunyai potensi yang cukup luas. Jadi, insya-Allah, perkara ini akan diberikan 
penekanan yang cukup khusus. Terima kasih.  
 
YB. YANG DI-PERTUA DEWAN 
 
Okey, terima kasih.  
 
YB. DATO’ SRI HAJI MOHD. JOHARI BIN HUSSAIN    
 
Yang di-Pertua, mohon mencelah sedikit boleh?  
 
YB. YANG DI-PERTUA DEWAN 
 
Sila. 
 
YB. DATO’ SRI HAJI MOHD. JOHARI BIN HUSSAIN    
 
Saya ucap terima kasih er… pada rakan sejawatan saya dari pihak kerajaan. Untuk 
makluman Yang Berhormat Yang di-Pertua juga dan juga rakan sejawatan saya, er… 
berhubung dengan agro er… pertanian ini saya ingin memaklumkan juga kepada 
rakan dari Pulau Manis. Bersyukur kita pada Allah SWT kerana Kerajaan Negeri dalam 
er… pembentangan bajet baru ini, Yang Amat Berhormat Dato’ Sri Menteri Besar 
Pahang ada menyatakan tentang er… TKPM Tanjung Putus. Ini satu perkara ataupun 
perkhabaran yang amat gembira er… menggembirakanlah anak-anak muda kita untuk 
menceburkan diri dalam pertanian dan tambahan sedikit daripada saya info berhubung 
dengan er… pertanian ini, baru-baru ini saya ada merasmikan ya Projek Tanaman 
Roselle di daerah Rompin.  
 
Merupakan er… satu tanaman dan juga Rompin merupakan pengeluar roselle yang 
terbesar di Malaysia ya er… ini satu perkara yang amat baik dan kami telah membuat 
MoU er… untuk anak muda seramai 25 orang termasuk 5 orang daripada daerah 
Pekan ya dan saya mengesyorkan TKPM ini juga boleh menceburkan er… inisiatif 
ataupun er… tanaman baru ini diperluaskan di daerah-daerah lain. Terima kasih 
kerana er… saya difahamkan er… eksport ke Australia dalam bentuk kordial dan juga 
lain-lain amat memberangsangkan di sana. Terima kasih.  
 
YB. YANG DI-PERTUA DEWAN 
 
Terima kasih Yang Berhormat. Baiklah…  
 
YB. DATO’ SRI IR. HAJI MOHD. SOFFI BIN TAN SRI ABD RAZAK  
 
Dato’ Sri, saya ini er…  
 
YB. YANG DI-PERTUA DEWAN 
 
Ha… sila.  

YB. DATO’ SRI IR. HAJI MOHD. SOFFI BIN TAN SRI ABD RAZAK  
 
Mohon maaf tadi, yang saya maksud yang tadi yang 18 itu termasuk di Pulau Manis 
er… yang dua itu ialah Tanjung Putus dan er… Merapoh yang terima kasih sahabat 
saya. Jadi dua… dua ini memang khusus untuk… untuk anak-anak muda. Terima 
kasih.    
 
YB. YANG DI-PERTUA DEWAN 
 
Yang Berhormat, baiklah. Soalan berikutnya, saya jemput Wakil dari Damak. [Batuk] 
 
YB. TUAN HAJI ZURIDAN BIN MOHD DAUD  
 
Assalamualaikum WBT. Dato’ Sri Yang di-Pertua, saya kemukakan soalan nombor 
empat.   
 

[Memandangkan pihak Jabatan Kemajuan Islam Malaysia (JAKIM) dalam 
proses membuat pindaan Rang Undang-Undang 355. Mohon penjelasan pihak 
kerajaan berkaitan; 
 
a) Apakah tindakan dan penyelarasan yang telah dilakukan bagi memastikan 
usaha tersebut dapat dilaksanakan sebaiknya? 
 
b) Sila nyatakan usaha-usaha yang telah dilakukan oleh pihak Kerajaan Negeri 
bagi memperkasakan pelaksanaan undang-undang Syariah tersebut di negeri 
Pahang?] 
 
 

YB. DATO’ SRI SYED IBRAHIM BIN SYED AHMAD 
 
Bismillahirahmanirrahim. [bacaan dalam Bahasa Arab] Assalamualaikum WBT, salam 
sejahtera. Terima kasih Dato’ Sri Yang di-Pertua, mengizinkan saya untuk er… 
menjawab persoalan yang dikemukakan oleh sahabat saya daripada Damak yang 
menanyakan tentang status ataupun RUU 355 er… sejauh manakah pelaksanaannya 
dan juga apakah er… tindakan Kerajaan Negeri, dua soalan sekali.  
 
Dato’ Sri Yang di-Pertua,  
 
RUU 355 ini pada satu ketika dahulu 2016, memanglah panas dan hangat 
diperbahaskan oleh bukan sahaja Dewan Parlimen, Dewan Rakyat bahkan oleh rakyat 
di negara kita dan benda itu tertangguh sampai ke hari ini. Pada ketika itu, ia 
dibentangkan oleh Ahli Parlimen Marang dan disokong oleh ramai er… Ahli-ahli 
Parlimen di dalam Dewan termasuk juga rakan-rakan daripada PAS dan UMNO dan 
perkara ini tertangguh sampailah ke hari ini. Sebenarnya, hal ini er… dibincangkan 
di… apa di Parlimen bukan di peringkat DUN kerana ia melibatkan apa er… apa level 
Persekutuan dan sebagainya, Dato’ Sri Yang di-Pertua.  
 
Namun sahabat saya ini dia er… Sahibul Madat dengan izin, Dato’ Sri Yang di-Pertua. 
Sahibul Madat maknanya madrasah dia itu namanya Madat. Tapi sebelah rumah saya 
itu namanya Al-Indat. Madat ini plural, Indat ini er… Madat ini singular iaitu Indat ini 
plural jadi hak sebelah rumah saya itu banyak sedikit la Dato’ Sri er… Yang di-Pertua 
er… Indat. Jadi, saya jawab juga la walaupun bukan dalam apa bidang kuasa kita di 
sini.  

Adapun Kerajaan Negeri senang sahaja untuk jawab kepada sahabat saya sebab dia 
lebih memahami dalam kaedah fiqah dalam hal-hal taqnin dan tasyniq ini dikatakan 
[bacaan dalam Bahasa Arab] Senang sahaja kita ikut sahaja Persekutuan on, kita 
negeri pun ikut. Betul tak Dato’ Sri LA? Kalau kita on dulu, dia jadi macam Kelantan 
bentang RUU itu tak boleh nak buat sebabkan Persekutuan tak apa er… tak on lagi. 
Jadi apa namanya, insya-Allah la ada pun persoalan apa yang Kerajaan Negeri buat 
surat khabar Fikrah yang baru…  
 
YAB. DATO’ SRI HAJI WAN ROSDY BIN WAN ISMAIL  
 
Yang Berhormat Dato’ Sri Yang di-Pertua…  
 
YB. YANG DI-PERTUA DEWAN 
 
Ya, Yang Berhormat.  
 
YAB. DATO’ SRI HAJI WAN ROSDY BIN WAN ISMAIL  
 
Maknanya kena dua-dua on baru jadi. [Ketawa] 
 
YB. YANG DI-PERTUA DEWAN 
 
On dua-dua, Yang Berhormat.  
 
YB. DATO’ SRI SYED IBRAHIM BIN SYED AHMAD 
 
Maknanya dia er… dia ijab dan qabul itu kena ada Dato’ Sri. Ha… baru dia positif. 
Tidak, tak jalan.   
 
YB. YANG DI-PERTUA DEWAN 
 
Satu on satu off tak jadi.  
 
YB. DATO’ SRI SYED IBRAHIM BIN SYED AHMAD 
 
Tak jadi Dato’ Sri. Dato’ Sri Yang di-Pertua, er… ditanyakan apakah inisiatif Kerajaan 
Negeri tentang supaya RUU ini dapat diperkasakan. Bukan senang ini nak bercakap. 
Semalam sahabat saya baru cakap apa macam mana nak tutup er… apa sahabat 
saya daripada Tahan ke daripada er… bukan… Tahan tanya pasal nak tutup kedai 
judi. Rakan kita daripada apa Tras dah geli dah [Ahli Dewan ketawa]. Bukan senang 
ini er… Bilut dah geli padahal dia pun tak berapa setuju, dia sendiri khabar tak setuju 
saya dengan judi ini tapi biarlah orang nak main judi. Kan ke payah benda ini er… nak 
nak dielemenkan benda yang sangat susah.  
 
Jadi orang bijak pandai ada, ahli-ahli pakar apa er… pakar undang-undang, dia orang 
sedang duduk bersama dengan JAKIM semua pihak. Dia orang dah selesai dah detail 
nanti dah dipersetujui di Parlimen, Parlimen tu kita pun sendiri tengoklah dia tak 
macam Pahang. Pahang ini contoh… tak beramuk aman je… di sana tu beramuk hari-
hari bagai nak rak tak tahu sape, mana hujung mana pangkal dah tak tahu menda 
dibahasnya.  
 
Jadi Dato’ Sri Yang di-Pertua, kita ikut apa yang Parlimen persetujui nanti RU… RUU 
355 seandainya dibentang dan diperakui sudah tentu negeri akan ikut. Apa pun negeri 
buat, saya jemput sahabat saya daripada Damak, buka surat khabar Fikrah, hari 

semalam dah diedar ada di dalam laman yang ke-5, saya tak… kalau tak salah saya 
menyenaraikan apa Dewan Undangan Negeri Pahang telah apa, usahakan untuk 
memperkasakan apa RUU di Negeri Pahang ini di dalam Mahkamah Syariah. Terima 
kasih Dato’ Sri Yang di-Pertua. 
 
YB. YANG DI-PERTUA DEWAN 
 
Terima kasih Wakil Kerajaan, yang menerang dengan jelas. Berikut saya jemput Wakil 
dari Ketari.  
 
YB. PUAN YOUNG SYEFURA BINTI OTHMAN 
 
Assalamualaikum WBT. Yang Berhormat Dato’ Sri Yang di-Pertua, soalan saya No.5 
 

[Terdapat banyak kawasan perlancongan yang memerlukan perhatian dan 
naik taraf infrastruktur seperti kawasan di Bukit Tinggi dan Janda Baik, 
terutamanya lorong-lorong jalan. Oleh itu Ketari ingin memohon kerja naik taraf 
lorong-lorong ini agar dapat memberikan keselesaan kepada pelancong yang 
datang.] 

  
 
YB. DATO’ SRI NOROLAZALI BIN SULAIMAN 
 
Dato’ Sri Yang di-Pertua,  
 
Ketari ingin mencadangkan penaiktarafan jalan di lorong-lorong sekitar kawasan 
Janda Baik dan Bukit Tinggi. Sidang Dewan dimuliakan, sememangnya pihak Jabatan 
Kerja Raya bersama syarikat-syarikat konsesi yang dilantik sentiasa memantau 
keadaan jalan-jalan di seluruh negeri ini dan akan mencadangkan er…. sekiranya ada 
keperluan untuk menaik taraf mana-mana jalan. Tapi merujuk kepada cadangan Yang 
Berhormat Ketari, kita kena kenal pasti Dato’ Sri di-Pertua sama ada jalan ini adakah 
jalan Kerajaan ataupun ianya jalan persendirian. Sekiranya ianya jalan Kerajaan, 
pastinya boleh kita cadangkan. Sekiranya ia membabitkan jalan, lorong-lorong milik 
persendirian maka kita tidak dapatlah menaikkan taraf jalan itu, sekiranya tidak ada 
keperluan tanpa perbincangan dengan pemilik-pemilik tanah ini. 
 
Dato’ Sri Yang di-Pertua,  
 
Walau bagaimanapun, bagi kerja-kerja penyelenggaraan di kawasan Janda Baik dan 
Bukit Tinggi, kerja-kerja telah dilaksanakan oleh JKR dalam 3 tahun yang lepas er… 
bernilai lebih RM2 juta Dato’ Sri, dan selain daripada itu, Kementerian Perumahan 
Kerajaan Tempatan juga telah er… menurunkan peruntukan melalui Jawatankuasa 
Kemajuan Kampung Baru untuk menyelenggara jalan-jalan di kawasan Bukit Tinggi. 
 
YB. PUAN YOUNG SYEFURA BINTI OTHMAN 
 
Soalan tambahan. Terima kasih ucapan yang telah diberikan, jawapan yang telah 
diberikan namun begitu saya juga ingin menarik perhatian Sidang Dewan juga 
mengenai keadaan jalan lama KL – Bentong yang mana permukaan jalannya agak 
teruk dan er… kerana jalan tersebut adalah jalan yang digunakan untuk mereka yang 
bermain basikal dan sebagainya. Jadi permukaan jalan yang teruk ini akan 
mengundang bahaya dan sebagailah. Dan kita juga amat memerlukan er… lampu 
jalan di kawasan-kawasan jalan kampung yang masih lagi tidak ada… jalan lama yang 
masih lagi teruk.  

Jadi saya berharap pihak Kerajaan Negeri dapat menggesa pihak JKR ataupun jika ia 
di bawah PBT dan sebagainya supaya memasang lampu jalan dan juga 
membaikpulihlah jalan-jalan yang diperkatakan termasuk juga jalan-jalan dari Lebu ke 
Mempaga yang saya telah kerap bangkitkan isu ini. Sehingga hari ini, masih ada 
beberapa peringkat jalan yang belum lagi dinaik taraf dan ia sangat mengundang 
bahaya kepada penduduk sekitar yang menggunakan jalan tersebut. Terima kasih.  
 
YB. DATO’ SRI NOROLAZALI BIN SULAIMAN 
 
Dato’ Sri Yang di-Pertua,  
 
Mungkin perkataan naik taraf yang dimaksudkan oleh Yang Berhormat Ketari ini tadi 
penyelenggaraan agaknya ya. Naik taraf ni memerlukan satu proses yang berbeza. 
Walau bagaimanapun, mengambil kefahaman ianya adalah satu cadangan 
penyelenggaraan… penyelenggaraan kerja-kerja jalan ni, Yang Berhormat Dato’ Sri 
Yang di-Pertua kita sentiasa laksanakan sekiranya ianya Jalan Persekutuan ianya 
akan diselenggarakan oleh RoadCare. Sekiranya ianya satu jalan yang kita 
klasifikasikan sebagai Jalan Negeri ianya dilaksanakan oleh YP Maintenance, dan 
selain itu bagi jalan-jalan kampung dan jalan pertanian ianya di… penyelenggaraan 
dilaksanakan menerusi konsesi er… KH Road Builders & Kukuh Global.  
 
Jadi kerja-kerja ini kita sentiasa jalankan. Er… kalau kita tengok er… dalam tempoh 
beberapa bulan ni Dato’ Sri Yang di-Pertua, memanglah beberapa jalan kita nampak 
kerosakan dia akan lebih teruk kerana ini adalah satu fenomena di kawasan negeri-
negeri di Pantai Timur dalam er… kita kata musim monsun timur laut 2021, 2022 ni, 
memang kerja-kerja ini agak mencabar. Walau bagaimanapun, secara 
keseluruhannya kita sentiasa memberi perhatian kepada aduan-aduan bukan sahaja 
daripada Yang Berhormat, dalam social media dan sebagainya, kita akan cuba 
senggarakan dengan baik.  
 
Fakta yang ingin saya kongsikan dengan Dato Sri Yang di-Pertua, serta Sidang 
Dewan, sebenarnya panjang seluruh jalan di Malaysia ini sebenarnya kalau tengok 
jalan Persekutuan sahaja hampir 20% daripada Jalan Persekutuan berada dalam 
Negeri Pahang, ya. Jadi, satu yang sangat apa ni satu… satu panjang yang… yang 
sangat besarlah jumlah Dato’ di-Pertua, dan dari segi penyenggaraan Jalan Negeri 
pula dalam tempoh er… penggal ini bermula daripada tahun 2018 hingga sekarang 
kita telah menambahkan peruntukan penyelenggaraan jalan sebanyak lebih 50%. Ini 
adalah hasrat Yang Amat Berhormat Menteri Besar ingin memastikan bahawa semua 
jalan-jalan di Pahang ini diselenggarakan dengan baik dan bagi tujuan 
penyelenggaraan ianya mestilah didaftarkan.  
 
Alhamdulillah, bermula daripada tahun 2018 kita mendaftarkan lebih 2,000 kilometer 
jalan dan selepas itu 3 tahun berturut-turut kita mendaftarkan lebih 6,000 kilometer 
jalan setiap tahun. Jadi saya rasa wajarlah Sidang Dewan yang dimuliakan ini, 
memberi penghargaan kepada Kerajaan Negeri yang diurusetiakan oleh JKR dalam 
kita meningkatkan lebih separuh daripada panjang jalan. 2017 kita ada 16,000 dan 
pada tahun ini kita dah mendaftarkan 37,000 dalam erti kata lain dalam senarai 
MARRIS kita menjadi negeri yang paling banyak sekali mendaftarkan jalan di seluruh 
Malaysia, Dato’ Sri Yang di-Pertua. 
  
YB. YANG DI-PERTUA DEWAN 
 
Terima kasih YB. Soalan berikut Wakil daripada Beserah. 

YB. TUAN HAJI ANDANSURA BIN RABU 
 
Assalamualaikum WBT dan salam sejahtera. Dato’ Sri Yang di-Pertua, soalan saya 
nombor 6 
 

[Jawatankuasa Pembangunan dan Keselamatan Kampung (JPKK), 
merupakan satu institusi penting diperingkat akar umbi, sila nyatakan; 

 
a) Apakah kriteria utama perlantikan dan pemilhan Pengerusi dan AJK JPKK? 

 
b) Berapakah had tempoh perkhidmatan seseorang pengerusi JPKK? 

 
c) Berapakah peruntukan pembangunan yang diberikan kepada setiap JPKK?] 

 
 
YB. DATO’ ABD. AZIZ BIN HAJI MAT KIRAM 
 
Assalamualaikum WBT dan salam sejahtera. Terima kasih Yang Berhormat Dato’ Sri 
Yang di-Pertua dan terima kasih juga kepada Wakil Beserah yang telah menanyakan 
soalan mengenai Jawatankuasa Pembangunan dan Keselamatan Kampung ataupun 
JPKK. 
 
Bagi pertanyaan pertama, mengenai kriteria utama perlantikan dan pemilihan, 
pengerusi dan jawatankuasa JPKK. Menurut tatacara pengurusan JPKK, yang 
dikeluarkan oleh Kementerian Pembangunan Luar Bandar (KPLB), syarat umum 
perlantikan adalah merujuk kepada kriteria berikut. Pertamanya, warganegara 
Malaysia. Kedua, berumur di antara 21 hingga 35 tahun. Manakala bagi Pengerusi 
hendaklah berumur 40 tahun dan ke atas. Ketiga, penduduk tetap di kampung yang 
dipohon jawatan. Keempat, tahap pendidikan sekurang-kurangnya SPM atau setaraf. 
Kelima, tidak muflis. Keenam, tiada rekod sabitan kes jenayah.  
 
Ketujuh, sihat mental dan fizikal. Kelapan, bebas daripada penyalahgunaan dadah. 
Kesembilan, aliran pemikiran dan daya kepimpinan dapat diterima oleh masyarakat 
setempat dan pimpinan tempatan. Kesepuluh, mengamalkan nilai integriti dan 
kepimpinan berwibawa. Kesebelas, keanggotaan sekurang-kurangnya 30% wanita. 
Kedua belas, keanggotaan sekurang-kurangnya terdiri dari seorang belia. Ketiga 
belas, tiada pertalian keluarga anak-beranak, suami isteri, adik-beradik di antara 
pengerusi dan setiausaha dalam satu JPKK. Dan yang akhirnya, syarat tambahan lain 
selain di atas yang ditetap dari masa ke semasa oleh Pihak Berkuasa Negeri ataupun 
KPLB. Itu adalah pertanyaan yang pertama. 
 
Bagi pertanyaan yang kedua, berapakah had tempoh perkhidmatan seorang 
Pengerusi JPKK. Tempoh perkhidmatan Pengerusi JPKK adalah selama 2 tahun bagi 
satu sesi ataupun satu penggal. 
 
Bagi pertanyaan ketiga, berapakah peruntukan pembangunan yang diberikan kepada 
setiap JPKK. Peruntukan pembangunan tidak diberi secara terus ataupun tetap 
kepada setiap JPKK. Ianya adalah bergantung kepada kelulusan permohonan projek 
yang dirancang untuk dibangun bersama melalui Kerajaan Negeri ataupun 
Persekutuan dan diuruskan oleh jabatan dan agensi yang berkenaan. Terima kasih, 
Dato’ Sri Yang di-Pertua. 

YB. TUAN HAJI ANDANSURA BIN RABU 
 
Soalan tambahan. Terima kasih Wakil Kerajaan di atas jawapan yang diberikan. 
Antara perkara yang saya lihat er… dan juga saya perlukan penjelasan daripada pihak 
Kerajaan. Dalam era terkini… era masa kini, peranan JPKK adalah merupakan satu 
peranan yang sangat penting, institusi yang perlu diperkasakan adalah JPKK. Er… 
kesian saya tengok Tok Empat di tempat-tempat saya ni terutama sekali dalam zaman 
sekarang ni bila mereka dapat maklumat, dihantar maklumat di media sosial, mereka 
kena orang kata apa… er… bersedia 24 jam.  
 
Jadi, peranan dia diharapkan oleh rakyat bukan sekadar sebagai Ketua Kampung. 
Rakyat mengharapkan Tok Empat ini ataupun Pengerusi JPKK ini adalah merupakan 
penyelesai masalah, sebagai fasilitator, sebagai spokes person daripada rakyat 
kepada kerajaan. Maka, kriteria sebagai Pengerusi JPKK ini, saya ingin tanya kepada 
pihak Kerajaan adakah perlu dilihat ataupun ada cadangan untuk melihat bahawa 
Pengerusi JPKK ini perlu ada mereka yang mempunyai soft skills, kemahiran 
berkomunikasi, kemahiran menyelesaikan masalah, kemahiran untuk bekerjasama 
dengan semua ahli masyarakat kerana jika tidak, maka dia akan jadi stress.  
 
Yang kedua, tidak menjadi satu kriteria untuk mewariskan, kalau ayah dia dulu Tok 
Empat, wariskan kepada anak dia. Kita harap ini boleh kita selesaikan perkara ini tidak 
berlaku dan yang ketiga mereka perlukan juga peruntukan, JPKK ini untuk nak 
menguruskan institusi JPKK kampung ini. Bukan kecil tapi perlu ada peruntukan yang 
sewajar dan yang padan dengannya. Terima kasih. 
 
YB. YANG DI-PERTUA DEWAN 
 
Terima kasih. 
 
YAB. DATO’ SRI HAJI WAN ROSDY BIN WAN ISMAIL 
 
Yang Amat Berhormat Dato’ Sri Yang di-Pertua… 
 
YB. YANG DI-PERTUA DEWAN 
 
Yang Amat Berhormat… 
 
YAB. DATO’ SRI HAJI WAN ROSDY BIN WAN ISMAIL 
 
Saya mohon minta laluan daripada Exco Luar Bandar. Saya mengalu-alukan 
cadangan daripada Beserah. Yang pertama daripada segi penerimaan ataupun ada 
kelulusan dan sebagainya tetapi sukacita saya nyatakan di sini antara kriteria yang 
paling utama yang Kerajaan Negeri lihat ialah sama ada ia diterima atau tidak oleh 
masyarakat atau kampung tersebut. Kalau dia ada ijazah pun, dia tidak diterima tak 
ada gunanya kita lantik dia. Itu kriteria utama, maknanya tidak semestinya dia boleh 
cakap, dia pandai bercakap macam… Sukarno contohnya tetapi kalau tidak diterima 
di kampung tersebut, lebih baik… kalau yang diam tu lebih diterima, kita ambil yang 
diam.  
 
Jadi, bukanlah menjadi syarat utama sebab dalam kes ini kita lebih kepada 
penerimaan masyarakat. Dalam politik juga tak semestinya ada degree itu, ada ijazah 
diterima oleh masyarakat. Kita ambil yang jadi calon yang diterima oleh masyarakat 
dan kriteria yang dicadangkan tadi boleh kita pertimbangkan termasuk peruntukan dan 
sebenarnya ada peruntukan yang disalurkan, kadang-kadang terpulang kepada 

Pengerusi JKKK yang aktiflah sebab sumber kita terhad, kita tidak boleh umumkan. 
Kita ada berapa JKKK semua Yang Berhormat ADUN Batu Talam? 
 
YB. DATO’ ABD. AZIZ BIN HAJI MAT KIRAM 
 
543. 
 
YAB. DATO’ SRI HAJI WAN ROSDY BIN WAN ISMAIL 
 
Ha… 543, lima ratus empat puluh tiga. Jadi, kadang-kadang ada yang datang jumpa 
minta secara one-off semua kita bagi. Kita tidak boleh umumkan satu JKKK dapat 
RM10,000.00, RM5,000.00 sebagainya sebab sumber kewangan kita terhad sebab 
kita nak bagi juga kepada peruntukan-peruntukan yang lain. Terima kasih, Yang 
Berhormat Dato’ Sri Yang di-Pertua. 
 
YB. YANG DI-PERTUA DEWAN 
 
Saya ingat dah jelas jawapan itu. Kita pergi kepada soalan berikut, jemput Wakil 
Sungai Lembing. 
 
YB. DATO’ HAJI MD. SOHAIMI BIN HAJI MOHAMED SHAH 
 
Tuan Yang di-Pertua, saya mohon untuk kemukakan soalan nombor 7. 
 

[Mohon penjelasan berkaitan dengan penghuni rumah terbakar di pekan 
Sungai Lembing, sejak dari tahun 2019 dan sehingga kini masih belum ada 
tindakan selanjutnya. Apakah tindakan Kerajaan Negeri?] 
 

 
YB. DATO’ ABD RAHIM BIN MUDA 

 
Yang di-Pertua,  
 
Ahli-ahli Dewan Mesyuarat sekalian, sebelum saya menjawab soalan ini, kejadian 
kebakaran di Sungai Lembing ini berlaku pada 31 Ogos 2019, hari kita menyambut 
kemerdekaan di Padang MPK pada ketika itulah. Sebanyak 32 buah rumah telah 
terlibat dengan kebakaran ini dan alhamdulillah dengan kerjasama daripada Jabatan 
Bomba dan Penyelamat Pahang telah dapat mengurangkan merebaknya kebakaran 
yang lebih besar berlaku di Sungai Lembing pada ketika itu dan untuk makluman Ahli-
ahli Dewan dan juga Sungai Lembing, Kerajaan Negeri sebenarnya telah 
mengarahkan Pejabat Tanah dan Daerah Kuantan untuk mencari tapak yang sesuai 
kepada mangsa yang terlibat dengan kebakaran di pekan Sungai Lembing pada ketika 
itu.  
 
Hasil daripada siasatan yang telah dilakukan oleh Pejabat Daerah Kuantan, telah 
mengenal pasti satu kawasan yang sesuai yang untuk dibina kediaman. Pada awalnya 
satu kawasan telah dikenal pasti tetapi kawasannya agak bercerun, jadi tidak sesuai 
untuk dibina rumah di tapak yang disediakan dan akhirnya tapak yang sesuai ini telah 
sebanyak 7 lokasi atau 7 boleh ditempatkan oleh 7 tapak untuk bina rumah kerana 
daripada 32 mangsa yang telah terlibat pada kebakaran berkenaan, pejabat daerah 
dan juga pihak Polis Diraja Malaysia telah diarahkan untuk menyiasat mangsa-
mangsa kebakaran ini dan kita kenal pasti cuma 7 ini yang benar-benar yang duduk di 
rumah berkenaan, yang lain tu lebih kepada penyewa daripada kawasan luar.  

Jadi, sebenarnya tapak ini telah disediakan oleh pihak apa ni pejabat tanah, cuma 
perlu pihak mangsa yang terlibat ini untuk membuat permohonan kepada Pejabat 
Tanah dan pihak Kerajaan Negeri juga sebenarnya telah memberikan bantuan pada 
hari yang berkenaan di mana sebanyak RM31,500.00 daripada wang Jawatankuasa 
Malapetaka Bencana Negeri Pahang telah diagihkan kepada semua mangsa yang 
terlibat dan termasuk juga keperluan daripada Jabatan Kebajikan Masyarakat sendiri 
seperti toto, selimut, kain batik, kain pelikat, tuala dan sebagainya yang telah 
diserahkan oleh Pemangku Raja  yang melawat pada hari berkenaan juga.  
 
Jadi, itulah beberapa perkara yang perlu diambil tindakan oleh mereka yang terlibat 
dan pihak bomba juga telah menjalankan siasatan untuk memastikan keadaan 
keselamatan kebakaran di Sungai Lembing kerana di Sungai Lembing ini sebenarnya 
bangunan yang ada ni adalah berusia lebih daripada 100 tahun. Jadi, pada 10 Julai 
2021, pihak Jabatan Bomba dan Penyelamat Pahang telah merancang untuk 
menangani pengurangan risiko dan penduduk-penduduk juga telah dimaklumkan di 
kawasan berkenaan supaya mengambil tindakan. Yang pertamanya, menyemak 
sistem pendawaian elektrik di kawasan masing-masing untuk memastikan tiada lagi 
kebakaran yang besar sebagaimana yang berlaku di Sungai Lembing pada ketika itu. 
Sekian, terima kasih.  
 
YB. ENCIK LEE AH WONG 
 
Tuan… 
 
YB. YANG DI-PERTUA DEWAN 
 
Sungai Lembing, YB Cheka. 
 
YB. DATO’ HAJI MD. SOHAIMI BIN HAJI MOHAMED SHAH 
 
Tuan Yang di-Pertua,  
 
Soalan tambahan. Berkaitan dengan 7 oranglah, 7 keluarga mangsa utama yang kita 
apa… pihak Kerajaan membantu sediakan tapak. Jadi, mereka itu semasa kejadian… 
selepas kejadian telah pun masing-masing menerima sumbangan daripada NGO, 
Tuan Yang di-Pertua, RM28,000.00 seorang tetapi dah lama habis. Duit itu sepatutnya 
itulah yang sepatutnya digunakan untuk bangunkan rumah masing-masing. Jadi, saya 
difahamkan… RM28,000.00. Jadi, duit itu mungkin dah habis, dah tinggal berapa dah. 
Jadi, selain daripada tapak, kita juga minta jasa baik pihak Kerajaan Negeri, Kerajaan 
Pusat ataupun NGO untuk bina 7 rumah berkenaan. Kalau tak bukan rumah sebiji, 
rumah ala kuarters pun tak apa untuk kediaman mereka. Terima kasih, Tuan Yang di-
Pertua. 
 
YB. ENCIK LEE AH WONG 
 
Soalan tambahan. Tuan Yang di-Pertua… 
 
YB. YANG DI-PERTUA DEWAN 
 
Boleh Yang Berhormat, bagi EXCO Perumahan dulu… 
 
YB. ENCIK LEE AH WONG 
 
Saya perlukan penjelasan… sekejap ya. 

YB. YANG DI-PERTUA DEWAN 
 
Exco Perumahan menjawab. Lepas ni baru soalan Yang Berhormat. 
 
YB. DATO’ ABD RAHIM BIN MUDA 
 
Untuk makluman Sungai Lembing, sebenarnya peruntukan telah diberi oleh NGO 
kepada semua mangsa yang terlibat. Oleh kerana mereka ini belum lagi memohon 
tanah ni, jadi kita pun tak dapat membantu apa-apalah, kita harap mungkin lepas ni 
mungkin ada tindakan susulan. 
 
YB. YANG DI-PERTUA DEWAN 
 
Ya, sila Cheka. 
 
YB. ENCIK LEE AH WONG 
 
Yang di-Pertua,  
 
Saya hanya minta penjelasan, tapak kediaman disediakan untuk yang tuan rumah 
yang terbakar itu ialah untuk semua yang duduk di rumah itu sendiri ataupun yang 
menyewa. Semua dapat ke separuh sahaja? 
 
YB. DATO’ ABD RAHIM BIN MUDA 
 
Sebagaimana yang saya sudah maklumkan cuma 7 orang yang duduk rumah sendiri, 
rumah berkenaanlah, yang lain itu adalah mereka yang tidak layaklah, menyewa 
kawasan berkenaan. 
 
YB. ENCIK LEE CHIN CHEN 
 
Soalan tambahan. 
 
Yang Berhormat Tuan Yang di-Pertua,  
 
Saya nak tanya er… keadaan di kebakaran Karak itu, saya didapati bahawa telah pun 
menubuh satu jawatankuasa untuk membina semula rumah di er… di tapak asal 
Kampung Baru Karak. Bolehkah saya tanya pihak Kerajaan, bahawa apakah 
perkembangan pembinaan semula er… apa tu… rumah di Kampung Baru Karak, yang 
kebakaran pada Oktober lalu itu? Sekian. 
 
YB. DATO’ ABD RAHIM BIN MUDA 
 
Yang Berhormat Tuan Yang di-Pertua,  
 
Soalan ini tiada kaitan dengan Sungai Lembing maklumkan pada pagi ini.  
 
YB. ENCIK LEE CHEAN CHUNG 
 
Er… soalan saya tentang Sungai Lembing Yang Berhormat Dato’ Sri. Balik kepada 
kebakaran di Sungai Lembing. Mengapakah er… 2 soalan tambahan. 
 

1. Adakah pemilik lain yang walaupun bukan menetap di situ dapat apa-apa jenis 
pampasan er… contohnya kalau yang betul-betul duduk situ dapat tapak dan 

rumah tapi yang kehilangan bangunan mereka, rumah mereka, walaupun tidak 
menetap di situ, ada apa pampasan sampingan kita boleh er… cadangkan; 
dan 
 

2. Adalah tentang mengapa mengambil masa 2 tahun, dah 2 tahun jadi ramai 
masih tunggu-tunggu. Jadi pohon percepatkan permohonan. Terima kasih. 

 
 
YB. YANG DI-PERTUA DEWAN 
 
Terima kasih YB. Terima kasih Semambu. 
 
YB. DATO’ ABD RAHIM BIN MUDA 
 
Untuk makluman Semambu ya, er… 7 orang ini memang mangsa yang dikenal pasti, 
yang betul-betul duduk di situ dan orang itu Sungai Lembing, yang lain itu adalah 
mereka yang daripada luar yang duduk di bangunan situ sebenarnya masih milik er… 
Kerajaan lagi, kawasan berkenaan, tanah berkenaan, ya. 
 
Dan berkaitan yang ke-2, sebenarnya kita telah lebih awal lagi telah menyediakan 
tapak tapi mungkin daripada 7 mangsa yang terlibat ini masih lagi belum 
mengemukakan apa-apa bantuan, memohon kepada pihak Kerajaan dan yang lain-
lain itu semua telah diberikan bantuan sama ada oleh Kerajaan Negeri ataupun 
daripada pihak swasta ya.  
 
YB. YANG DI-PERTUA DEWAN 
 
Baiklah. Terima kasih Yang Berhormat. Ahli-ahli Yang Berhormat sekalian, saya 
mengucapkan terima kasih atas soalan-soalan dan jawapan. Saya ingin 
menempohkan Persidangan ini untuk kita bersama-sama menikmati minum pagi dan 
saya berharap dalam masa rehat ini Ahli-ahli Yang Berhormat janganlah pergi jauh 
daripada perkarangan Wisma Sri Pahang supaya kita dapat mematuhi arahan SOP 
dan pada pukul 11.15 nanti kita masuk semula untuk sesi seterusnya. Mesyuarat 
ditempohkan. Terima kasih. 
 
 

[Persidangan ditempohkan pada pukul 10.40 pagi] 

[Persidangan disambung semula] 
 
SETIAUSAHA DEWAN 
 
Perkara Ketiga: Sambungan Perbahasan Rang Undang-Undang Enakmen Mineral… 
Enakmen Perbekalan (2022) 2021 dan Usul Anggaran Perbelanjaan Pembangunan 
dan Perbekalan Air 2022. 
 
YB YANG DI-PERTUA DEWAN 
 
Assalamualaikum WBT dan salam sejahtera. 
 
Ahli-ahli Yang Berhormat, kita masih lagi dalam perbahasan Rang Undang-Undang 
Perbekalan (2022) 2021 dan Usul Anggaran Perbelanjaan Pembangunan dan 
Perbekalan Air 2022. Rang Undang-Undang dan usul ini telah dibentang pada 6 
Disember 2021 dan dibahas pada 7 Disember 2021 dan perbahasan disambung 
semula pada hari ini. 
 
Ahli-ahli Yang Berhormat, untuk makluman seramai 15 orang Ahli Dewan telah 
berucap kepada majlis. Sukacita saya maklumkan bahawa setiap Ahli-ahli Yang 
Berhormat diberi masa 15 minit bagi perbahasan. Bagi memulakan perbahasan saya 
menjemput Yang Berhormat Ahli Dewan Negeri daripada kawasan Kuala er… Kuala 
Semantan untuk memulakan ucapan. Silakan. 
 
YB DATO’ NOR AZMI BIN MAT LUDIN 
 
Bismillahirahmanirrahim, Assalamualaikum WBT. Yang Berhormat Dato’ Sri Yang di-
Pertua, Yang Amat Berhormat Menteri Besar dan Barisan Ahli Exco Kerajaan Negeri, 
Sidang Dewan yang di hormati sekalian. 
 
Terima Kasih Dato’ Sri Yang di-Pertua kerana memberikan peluang kepada saya 
bersama-sama dalam perbahasan pada kali ini. Firman Allah SWT dalam Surah 
Ibrahim Ayat ke-7; [Ayat al-Quran] “Sesungguhnya jika kamu bersyukur, pasti Kami 
akan menambah nikmat kepadamu, dan jika kamu mengingkari nikmat-Ku, maka 
sesungguhnya azab-Ku yang sangat pedih”. Inilah roh… inilah roh persidangan pada 
hari ini. Kita sama-sama berbincang mencari solusi terbaik untuk memakmur dan 
mentadbir nikmat yang tergalas di bahu kita bersama. 
 
Saya ingin terlebih dahulu mengucapkan ucapan setinggi-tinggi tahniah kepada Yang 
Amat Berhormat Menteri Besar dan pasukan di atas kerja kuat mentadbir negeri 
Pahang dengan baik. Ini dibuktikan sehingga 6 Disember 2021, Kerajaan Negeri telah 
berjaya mengutip hasil sebanyak RM812.41 juta berbanding sasaran yang ditetapkan 
sebanyak RM800.8 juta. 
 
Peningkatan hasil sebanyak RM11.6 er… 61 juta iaitu 11.44% cukup untuk 
membuktikan kecekapan pengurusan Kerajaan Negeri di bawah pimpinan Yang Amat 
Berhormat Menteri Besar. Jelas er… kestabilan politik Pahang membolehkan kerajaan 
memikirkan dasar-dasar terbaik untuk rakyat. Dengan pembentangan belanjawan 
2022, dengan tema Kemakmuran Negeri, Manfaat Bersama, Rakyat Sejahtera. 
 
Inilah keyakinan kita bersama. Bajet kali ini menyeluruh dan berdasar kepada seluruh 
masyarakat. Sama ada masyarakat atasan mahupun masyarakat bawahan. Bonus 
penjawat awam tidak pernah dilupakan. One-off untuk golongan yang memerlukan 
sangat menyentuh dan memakmurkan rakyat yang berpayung di negeri ini.  

Kebajikan wanita, ibu tunggal, warga emas, orang kurang upaya semuanya dijaga. 
Denyut nadi dan suara anak-anak muda sentiasa didengari. Malah apa saja yang 
melibatkan rakyat negeri ini, semuanya diambil peduli. Bersyukur, Alhamdulillah. Sejak 
Yang Amat Berhormat Menteri Besar mengambil alih kerajaan. Belanjawan Pahang 
sentiasa mencatat lebihan dan terus memberikan cakna yang berdasar kepada rakyat 
di bawah. Syabas dan tahniah sekali lagi saya ucapkan. 
 
Dato’ Sri Yang di-Pertua,  
 
Jika dulu kita menyambung amanah kerajaan ini, maka hari ini kita menjaga kerajaan 
ini. Malah esok, lusa dan kita tetap mempertahankan kerajaan ini. Saya akan 
memperkatakan 3 perkara dalam ucapan saya pada hari ini. Saya ingin mengucapkan 
setinggi-tinggi tahniah kepada pimpinan Kerajaan Negeri yang telah memperkenalkan 
produk baru iaitu Rumah Penjawat Awam ataupun RPAP dan Skim Tanah Warisan. 
 
Saya ingin mengucapkan ribuan terima kasih bagi seluruh er… penjawat awam 
Pahang atas inisiatif yang cakna ini. Penjawat awam ialah nadi kerajaan yang 
menentukan maju mundur negeri ini. Inisiatif ini sedikit sebanyak menjadi suntikan 
moral kepada mereka untuk terus bekerja kuat dan memajukan negeri ini. Saya 
berharap agar projek ini diperluaskan ke seluruh daerah-derah dalam negeri Pahang 
ini. 
 
Begitu juga dengan Skim Tanah Warisan, perlu diperluaskan dan pastikan generasi-
generasi baru di luar tahu dan merebut peluang yang telah disediakan oleh kerajaan 
ini. Pemilikan hartanah bagi generasi baru sangat mendesak jika kerajaan boleh 
selesai dan bantu 20% golongan ini. Ia merupakan satu pencapaian er… besar kepada 
Kerajaan Negeri. 
 
Dato’ Sri Yang di-Pertua,  
 
Jambatan baru di Temerloh. Temerloh telah menerima 2 jambatan baru. Yang 
pertama, jambatan melintasi Sungai Pahang untuk laluan ECRL. Yang kedua, 
jambatan kedua Temerloh yang telah diluluskan zaman Bossku. Ini adalah hasil 
perjuangan sahabat saya, wakil daripada Lanchang yang telah berjaya untuk beliau 
dapatkan, untuk orang-orang Temerloh. 
 
Walau bagaimanapun, pembinaan jambatan kedua ini yang melibatkan kos projek 
sejumlah RM146.3 er…37 juta, di mana dalam mesyuarat…  mesyuarat penyelarasan 
projek yang pertama. Saya telah dimaklumkan oleh pihak JKR bahawa di mana projek 
ini melibatkan er…perobohan… perobohan Masjid Kampung Tebal dan bajet untuk 
membina semula sebagai masjid ganti bernilai RM3 er…RM3 juta. Di mana 
peruntukan itu termasuk dalam kos permohonan Jambatan Temerloh.  
 
Tetapi malangnya apa yang telah dimaklumkan oleh JKR baru-baru ini dalam 
mesyuarat penyelarasan yang kedua di mana peruntukan untuk membina semula 
jambatan itu tidak termasuk dalam kos projek jambatan kedua itu. Inilah yang 
merunsingkan, yang merisaukan seluruh masyarakat-masyarakat di dalam kawasan 
saya. 
 
Saya ingin memaklumkan dalam dewan pada hari ini, masjid ini yang melibatkan 5 
kampung dan lebih daripada 10 taman-taman perumahan di kawasan yang 
berhampiran. Saya ingin menuntut pada er… pihak kerajaan bagi memastikan masjid 
ini tidak dirobohkan selagi tiada masjid gantian untuk memastikan kemudahan 



. . . . ..   
 

 Penyata Rasmi 
 Dewan Negeri   

PR: M2P4D14 (08.12.21)                                                                                                                      24                                                                  

penduduk setempat beribadah. Jangan sampai nanti pembangunan ini merosakkan 
ekosistem ibadah masyarakat setempat.  
 
Dato’ Sri Yang di-Pertua,  
 
Saya juga ingin menyentuh soal bekalan air paip di kawasan saya di Kuala Semantan. 
Kampung-kampung tradisi sebagai contohnya Kampung Bachap, Kampung Loyang, 
Kampung Kuala Sanggang, Kampung Berhala Gantang, Kampung Bintang tempat 
lahirnya Wakil daripada Lanchang, Kampung Teluk Ira, Sekolah Sri Tualang yang 
merupakan Sekolah Integrasi yang mempunyai masalah yang cukup kritikal dengan 
tekanan air yang begitu rendah. Siang sudah pasti tidak ada air. Malam ada air tapi 
bagaikan air kencing. Inilah yang merisaukan, yang sering menghantui masyarakat-
masyarakat di kampung sekitar.   
 
Saya berharap agar pihak kerajaan melihat perkara ini bagi memastikan agensi-agensi 
yang terlibat untuk mengkaji dan menjalankan kerja-kerja penambahbaikan supaya 
masalah ini dapat diselesaikan. Mungkin boleh dipasangkan booster pump bagi 
menyelesaikan masalah yang dihadapi oleh masyarakat. Kita pun sedia maklum, air 
ini merupakan keperluan paling penting apatah lagi orang-orang Islam khususnya di 
malam Jumaat. Disebabkan masalah air ini, ada pergolahan di antara isteri dan suami. 
Inilah suatu perkara yang harus kita fikirkan bersama.   
 
Yang Berhormat Dato’ Sri Yang di-Pertua,  
 
Saya menerima mesej daripada rakan-rakan dalam kawasan saya yang menyentuh 
soal saf solat berjemaah di masjid. Saya sendiri mendengar luahan masyarakat 
terutamanya para asatizah dan para jemaah mengenai penjarakan saf di masjid. Saya 
ingin memohon kepada Kerajaan Negeri agar pertimbangkan agar saf solat berjemaah 
dapat dirapatkan semula seperti sebelum-sebelum ini dengan SOP yang praktikal. 
 
Hari ini stadium sudah mula diisi dengan penonton. Baru-baru ini pertandingan Piala 
Malaysia final, kita melihat penuh stadium. Ada antara mereka tidak mematuhi SOP 
yang telah ditetapkan oleh pihak kerajaan. Pasar raya pun telah mula mengadakan 
jualan murah dan orang pun ramai. Tempat pelancongan juga telah dibuka. Saya 
berharap agar Kerajaan Negeri dapat menjadi negeri terawal melakukan usaha ini 
dengan consent KKM dan juga Kebawah Duli Yang Maha Mulia Tuanku sebagai cakna 
kita kepada soal ibadah dan tindakan ini, insya-Allah akan menjadikan negeri kita lebih 
dirahmati Allah.   
 
Dato’ Sri Yang di-Pertua,  
 
Saya ingin menyentuh soal kenaikan harga. Zaman ini zaman perjuangan. Kenaikan 
harga bukan baru, tetapi sangat tak wajar berlaku di masa ini, yang menyedihkan ada 
di antara PBT-PBT yang terlibat… terlibat dengan menaikkan kadar bayaran letak 
kereta. Kerajaan Negeri perlu menasihati PBT-PBT ini, tunggu dulu. Rakyat tengah 
susah. Jangan kita menambahkan susah mereka. Rakyat client kita. Walaupun sikit, 
tetapi mereka sangat terasa. Kerajaan berilah banyak mana pun tapi kalau tak kawal 
kenaikan tetap tak memberi kesan kepada mereka. 
 
Yang Berhormat Dato’ Sri Yang di-Pertua, 
 
Saya juga ingin menyentuh soal kekosongan jawatan Yang Dipertua Majlis 
Perbandaran Temerloh, hampir lebih 6 bulan. Saya dimaklumkan oleh pegawai-
pegawai Majlis Perbandaran dan juga Ahli-ahli Majlis. Banyak urusan yang tidak dapat 

diselesaikan termasuk 4 tender yang telah dikeluarkan pada bulan 6 atau bulan 7 yang 
lalu. Sehingga kini tidak dapat diluluskan kerana tidak dapat untuk mengadakan 
mesyuarat, dan saya memohon kepada Kerajaan Negeri agar isu ini dapat 
diselesaikan segera bagi melancarkan urusan pentadbiran Majlis Perbandaran 
Temerloh. Kerajaan perlu juarai kawalan kenaikan harga. Di mana-mana agensi yang 
kita kuasai, biar mereka rasa Kerajaan Pahang sentiasa bersama mereka. Tindakan 
ini mungkin nampak kecil buat kita, tetapi sesungguhnya ianya sangat besar dan 
cukup bermakna buat mereka.   
 
Yang Berhormat Dato’ Sri Yang di-Pertua, 
 
Pahang dan orang muda. MPSP, NGO Kebajikan, STW, NGO Kesukarelawan, 
Akademi Tok Wan, Latihan Kepimpinan. Inilah adalah antara produk Kerajaan Negeri 
untuk member pendedahan kepada kepimpinan pelapis. Ini adalah usaha yang baik 
dan wajar diteruskan. Kalau boleh, biar setiap pelusuk di negeri Pahang ini, ada 
pemuda-pemudi yang Berjaya menjadi pemimpin hasil daripada produk-produk yang 
diperkenalkan oleh Kerajaan Negeri.  
 
Saya ingin mencadangkan kepada Dewan Yang Mulia ini supaya Dewan Belia Negeri 
Pahang dapat diteruskan. Kita mengharapkan agar suasana persidangan tersebut 
seperti Sidang Dewan Negeri Pahang yang cukup prestij. Pandangan mereka 
didengari dan dijawab oleh pihak kerajaan. Setiap Ahli Dewan diberikan ilmu dan 
pendedahan sebenar kepada mereka, dengan ini kita boleh melahirkan barisan 
pemimpin-pemimpin pelapis yang hebat dan berkarisma di negeri Pahang yang 
tercinta ini. We need more people like Tok Wan, dengan izin.   
 
Yang Berhormat Dato’ Sri Yang di-Pertua, 
 
Sebagai penutup, saya ingin membaca dua pantun.   
 

Bandar Temerloh di Kuala Semantan,  
Tempat pertemuan pedagang lama,  
Belanjawan 2022 Pahang sudah dibentangkan, 
Kemakmuran Negeri Manfaat Bersama, Rakyat Sejahtera. 
 
Pahang ini tanah kita, 
Pahang ini amanah kita, 
Pahang ini perjuangan kita, 
Maju terus Pahang,  
Pahang 1st This is Pahang. 

 
Assalamualaikum WBT. Saya mohon menyokong. 
 
YB. YANG DI-PERTUA DEWAN 
 
Terima kasih Yang Berhormat kerana menepati masa dan mempercepatkan.  
Seterusnya, saya menjemput Yang Berhormat daripada Damak.   
 
YB. TUAN HAJI ZURIDAN BIN MOHD DAUD 
 
Bismillahirahmanirrahim. Assalamualaikum WBT. [Bacaan dalam Bahasa Arab].  

Terima kasih Yang Berhormat Dato’ Sri Yang di-Pertua, yang saya kasihi Yang Amat 
Berhormat Dato’ Sri Menteri Besar Pahang, barisan para Exco seterusnya rakan-rakan 
yang berhormat sekalian.   
 
Di kesempatan ini saya ingin mengucapkan tahniah, khususnya kepada Yang Amat 
Berhormat Menteri Besar Pahang dan pasukannya yang telah berjaya menyediakan 
Belanjawan Pahang 2022. Semoga belanjawan ini dapat memberikan manfaat kepada 
seluruh rakyat negeri Pahang, insya-Allah. Allah SWT berfirman dalam Surahtul 
Baqarah, ayat 155 [Ayat al-Quran] yang bermaksud “Dan sesungguhnya kami pasti 
akan menguji kamu dengan sedikit perasaan takut, lapar, kekurangan harta benda, 
dan juga kematian dan juga kurangnya tanaman dan buah-buahan. Maka 
sampaikanlah berita gembira kepada orang-orang yang sabar”.   
 
Yang Berhormat Dato’ Sri Yang di-Pertua, 
 
Kemelut ekonomi yang berlaku kini menuntut ujian, menuntut kesabaran bagi kita. 
Keadaan ekonomi negara dalam fasa pelan pemulihan negara sangat memberikan 
impak, impak ataupun kesan kepada kehidupan sekalian seharian rakyat. Semakin 
banyak keluhan yang kita terima daripada rakyat di bawah sana, khususnya berkaitan 
dengan kenaikan harga barang. Apabila harga keperluan asas seperti makanan naik, 
maka pelbagai lagi barangan yang berantaian dengannya turut naik mendadak. Ini 
sudah pasti memberikan kesan kepada rakyat, terutamanya mereka yang baru bangkit 
bertatih untuk kembali pulih daripada tekanan sara hidup di saat Perintah Kawalan 
Pergerakan yang telah dilaksanakan.    
 
Beberapa pakar dalam bidang telah memberikan amaran kepada kita bahawa 
gelombang pandemik jangkitan harian akan meningkat berlaku jika kita tidak 
mematuhi SOP dengan sebaiknya. Moga Allah SWT melindungi kita daripada 
jangkitan dan kita dengar dengan varian yang baru yang lebih ganas yang mana ini 
menginsafkan kita, walaupun sehebat mana idea yang kita ada, walaupun sebijak 
mana akal kita, kita tidak boleh melawan kuasa Allah SWT. Justeru itu, ini memberikan 
di dalam kita berusaha, jangan lupa kita bertawakal dan berdoa kepada Allah SWT. 
Justeru saya mengingatkan diri saya dan yang hadir semua dalam Dewan pada hari 
ini sebagai pemimpin, seharusnya kita menjadi contoh teladan yang terbaik di dalam 
mematuhi SOP supaya Allah SWT melindungi kita semua. 
 
Yang Berhormat Dato’ Sri Yang di-Pertua, 
 
Perpaduan adalah asas kekuatan manakala perpecahan pula adalah punca 
kelemahan. Allah SWT berfirman dalam surah Ali ’Imran ayat 103 [ayat al-Quran] 
“Berpeganglah kamu dengan seteguh-teguhnya dengan tali Allah dan janganlah kamu 
berpecah belah”.  
 
Allah SWT mengarahkan kepada kita supaya  berpegang kepada tali, yakni dengan 
agama agar kita tidak berpecah belah mengikut hawa hafsu, mengikut yang peribadi, 
yang akhirnya membawa perbalahan dan permusuhan antara sesama kita. Apabila 
tercetusnya permusuhan, maka sudah pasti akan timbul penyakit benci membenci, 
fitnah memfitnah yang pastinya akan membawa natijah kelemahan buat ummah ini. 
Dan kita yakin, dengan melihat kepada kemajuan negeri Pahang dan kesentosaan kita 
sama-sama nikmati, ini adalah hasil perpaduan yang telah kita asaskan di Negeri 
Pahang Darul Makmur ini. 
 
Seterusnya Yang Berhormat Dato’ Sri Yang di-Pertua,  

Saya tertarik dengan belanjawan 2022 yang dibentangkan oleh Yang Amat Berhormat 
Menteri Besar Pahang yang menjurus kepada aspek pembangunan pelancongan. 
Pihak Kerajaan Negeri Pahang telah menambahbaik pelbagai kemudahan 
infrastruktur di seluruh negeri Pahang yang berkaitan dengan pelancongan dan 
khususnya di dalam DUN Damak yang saya wakili. Dan pada hari ini kita lihat bandar 
Jerantut, alhamdulillah, baru-baru ini Yang Amat Berhormat Menteri Besar bersama-
sama rombongannya telah datang ke daerah Jerantut tapi saya mohon maaf kepada 
Yang Amat Berhormat Menteri Besar kerana tidak dapat menyambut rombongan ini 
kerana saya diminta untuk kuarantin peribadi.   
 
Dan kita lihat bandar Jerantut hari ini telah bertukar wajah dengan pelbagai slogan-
slogan baru dan antaranya “Jerantut Adalah Daerah Pelancongan”. Tahniah saya 
ucapkan sekali lagi dan bagi memperkasakan lagi aspek pelancongan walaupun tidak 
disebut sebagai detail dan secara fokus dalam belanjawan berkaitan dengan daerah 
Jerantut ini, saya ingin menyuarakan beberapa penambahan dan penambahbaikan di 
daerah Jerantut khususnya dalam aspek pelancongan yang merupakan daerah yang 
terbesar dalam negeri  Pahang.   
 
Pertama, saya mencadangkan agar Jerantut ini dijadikan lokasi dengan izin, edu-
tourism ataupun spiritual tourism iaitu pelancongan yang berasaskan pendidikan dan 
kerohanian. Ini adalah kerana setiap minggu atau hujung minggu, daerah Jerantut 
menerima pelancong-pelancong domestik secara khususnya begitu ramai. Kerana 
apa? Tarikan lokasi-lokasi pelancongan seperti air terjun, sungai dan seumpamanya.  
 
Namun demikian, mungkin kita terlepas pandang, Jerantut ini mempunyai 16 buah 
pusat tahfiz dan madrasah. Yang mana saya dimaklumkan ada 12 telah berdaftar 
dengan Majlis Ugama Islam dan selebihnya dalam proses pendaftaran, yang bukan 
sahaja menjadi pusat pengajian, malah juga menyediakan pelbagai aktiviti-aktiviti 
seperti memanah dan berkuda. Jadi dengan adanya bilangan tahfiz atau madrasah 
yang banyak di daerah Jerantut ini, sebenarnya boleh memberi peluang kepada Pihak 
Berkuasa Tempatan memanfaatkan dan mempromosikannya sebagai lokasi tawaran 
yang unik buat para pelancong untuk dilawati, sama ada bertujuan untuk menyantuni 
pelajar-pelajar dan mungkin ada pelajar-pelajar anak yatim dan juga menyertai aktiviti-
aktiviti yang diadakan sama ada berbentuk keilmuan ataupun kerohanian.  
 
Selain itu, para pelancong juga sudah pasti akan dapat menghulurkan bantuan dengan 
lebih tepat dan yakin kerana hari ini terlalu banyak promosi-promosi untuk disalurkan 
infak tapi kita belum pasti apakah dia tempat yang sesuai ataupun benar-benar wujud. 
Jadi dengan mengalami suasana pelancongan yang unik ini, bukan sahaja dapat 
memberi suasana baru tetapi akan dapat meningkatkan lagi kualiti kefahaman ilmu 
dan juga kerohanian. 
 
Yang kedua, saya mencadangkan agar lokasi-lokasi yang berpontensi untuk 
ekopelancongan  sepanjang jajaran Kampung Baru hingga ke Kampung Ulu Cheka 
dan juga ke Kampung Perlok dan sampai juga ke Kampung Batu Balai dan juga 
kampung sempadan diwartakan dan saya harap pihak kerajaan dapat memelihara dan 
mempromosi kawasan-kawasan baru yang cukup bernilai ini. Dan sebagai contoh 
terdekat ini terdapat satu lokasi di DUN Damak yang menarik satu ketika dahulu dan 
menjadi tempat persinggahan tapi kini dah menjadi sepi dan tiada pengunjung iaitu 
Pusat Rekreasi Hutan Simpan Som yang pernah saya bangkitkan dalam Dewan ini. 
Kawasan yang berpotensi ini untuk tarikan pelancong dan sudah seperti ini semestinya 
perlu diselenggara dan dipromosikan.   

Selain itu juga kawasan ekopelancongan dan sekitarnya dan kawasan sekitarnya saya 
harap  dapat diselia dengan baik dan tidak diusik oleh tangan-tangan ghaib, yang cuba 
untuk merosakkan keindahan flora dan fauna. Seperti mana firman Allah SWT dalam 
surah Ar-Rum ayat 41 [Ayat al-Quran] maksudnya, “Telah zahir kerosakan di daratan 
dan juga di lautan dengan sebab apa yang telah dilakukan oleh tangan-tangan 
manusia, kerana Allah hendak merasakan kepada mereka sebagai balasan terhadap 
sebahagian dari perbuatan yang mereka lakukan, mudah-mudahan mereka kembali 
kepada jalan Allah”. 
 
Yang ketiga, rentetan daripada isu gajah liar masuk kampung yang kita dengar hanya 
di kawasan DUN Damak dan saya dimaklumkan sudah dilantik ketua penembak… 
bukan ketua penembak gajah ya, ketua gajah ini, tapi sebenarnya di DUN Damak ini, 
semenjak dua menjak ini telah belaku isu gajah masuk kampung, khususnya Kampung 
Baru dan ini berlaku sehingga sekarang.  
 
Jadi saya ingin mencadangkan agar pihak Kerajaan Negeri Pahang merealisasikan 
Pahang yang terkenal dengan jolokan dengan negeri Tok Gajah dengan menyediakan 
kawasan penempatan khusus untuk habitat gajah. Saya dimaklumkan pusat 
konservasi gajah di kawasan er…. Dato’ Sri YB. Lanchang itu adalah tempat untuk 
rawatan dan juga transit untuk gajah-gajah ini. Mungkin nanti dapat diperjelaskan dan 
saya difahamkan oleh ketua penangkap gajah yang saya pergi bertemu dengannya di 
kawasan Kampung Baru ini, bahawa gajah-gajah di Negeri Pahang yang ditangkap 
oleh PERHILITAN ini akhirnya akan di pindah ke kawasan taman… 
 
YB. DATO’ HAJI NAZRI BIN NGAH 
 
Dato’ Sri,  
 
Saya nak mencelah sikit. Bukan dilantik sebagai satu kumpulan menembak gajah. 
Dilantik Pengerusi Gajah Liar untuk memastikan bekerjasama dengan pihak 
PERHILITAN dan JKKK terlibat di kampung-kampung yang jadi mangsa kemasukan 
gajah-gajah liar dan Yang Amat Berhormat menghargai peranan Mergastua dan JKKK 
untuk menyelesaikan masalah gajah liar dengan memberikan peruntukan sebanyak 
RM1 juta bagi tahun 2022. Bukan penembak gajah, penembak gajah salah. 
 
YB. TUAN HAJI ZURIDAN BIN MOHD DAUD 
 
Terima kasih er...Pulau Tawar di atas penjelasan ini dan saya ucapkan tahniah dan 
insya-Allah saya juga akan bekerjasama jika turut dilibatkan dalam usaha 
menyelesaikan masalah ini. Jadi saya sebut tadi, gajah-gajah ini ditangkap dan di 
hantar ke Taman Negara dan Taman Negeri di Terengganu dan Kelantan dan saya 
dimaklumkan yang di Pahang ini berisiko untuk pupus. Jadi justeru itu saya cadangkan 
kalau ada satu kawasan yang luas kita lepaskan gajah ini dan boleh menjadi kawasan 
tarikan pelancong, insya-Allah.  
 
Yang keempat, Pekan Damak adalah lokasi utama bagi… lokasi utama yang menjadi 
tumpuan orang ramai khususnya di musim durian. Ia juga menjadi destinasi 
persinggahan bagi mereka yang ingin menerokai keindahan bukit, sungai, air terjun, 
flora dan fauna di kawasan sekitar. Namun sekiranya kita datang ke Pekan Damak 
hari ini, kita lihat ia adalah satu pekan yang seolah-olah tidak terurus dengan baik. 
Justeru saya mencadangkan agar dibaiki segera jalan utama, dibaik pulih sistem paip 
air yang sentiasa pecah dan mengalir di atas jalan besar, menyusun kembali dan 
menaik taraf rumah-rumah kedai yang usang, membaiki papan kenyataan yang rosak 
dan menyediakan sistem pengurusan sampah yang baik. 

Dato’ Sri Yang di-Pertua, 
 
Pembangunan infrastruktur adalah untuk kesejahteraan rakyat. Merujuk kepada 
strategi kedua Belanjawan Tahun 2022, melengkapkan kemudahan asas rakyat, saya 
sekali lagi ingin mengucapkan tahniah dan terima kasih kepada Yang Amat Berhormat 
Menteri Besar Pahang yang sangat prihatin dalam masalah infrastruktur ini dan juga 
saya mengucapkan terima kasih kepada JKR Pahang dan secara khususnya di 
Jerantut kerana sangat proaktif apabila menerima aduan berkaitan dengan 
permohonan dan pembaikan jalan raya khususnya dalam DUN saya. 
 
Alhamdulillah, lebih 90% aduan yang dibuat menerima tindak balas yang sangat baik 
dan rakyat dapat menikmati hari ini jalan raya yang baru dan yang dibaik pulih di 
semua kampung dan juga beberapa kawasan lebuh raya persekutuan. Juga tahniah 
saya ucapkan kepada Majlis Daerah Jerantut yang telah menaik taraf jalan raya-jalan 
raya di taman-taman perumahan dan juga kemudahan-kemudahan berekreasi di 
kawasan pentadbiran Pihak Berkuasa Tempatan, Jerantut. Di samping itu, saya 
mohon penjelasan sedikit berkaitan status jalan raya baru dari Jerantut ke Benta. 
Apakah kerajaan merancang untuk menaik taraf jalan tersebut? Sebab yang sekarang 
ini daripada Bandar Jerantut, Batu Satu ke Kampung Lata Kasah dan jadi… apakah 
ada perancangan untuk sampai ke Benta yang sudah pasti akan menghubungkan 
Jerantut, Lipis dan Raub? Jika ada, bilakah projek ini akan bermula dan bilakah 
dijangka siap?    
 
Manakala isu yang menghantui penduduk kampung pada hari ini seperti mana yang 
dibangkitkan juga oleh Semantan tadi khususnya pada Kampung Baru, Kampung 
Sempadan dan Kampung Perlok ialah masalah air yang seolah-olah tiada 
berkesudahan hingga kini. Saya juga tertanya-tanya mengapa tiada peruntukan 
khusus buat DUN Damak seperti yang dibentangkan bagi menyelesaikan masalah air 
ini. Di waktu ini, saya mendapat laporan daripada penduduk kampung khususnya 
Kampung Baru, mereka berdepan dengan keputusan bekalan air berminggu-minggu 
dan keadaan ini menjadi bertambah buruk akibat daripada sumber air bukit yang 
terjejas dan bertambah-tambah lagi apabila berlakunya hujan lebat 
 
Dan untuk makluman Dewan juga, seluruh penduduk di Kampung Sempadan yang 
bersempadan dengan er... DUN Benta ya, bersebelahan DUN Benta. DUN Benta 
memang hebat lah. DUN kome ni, jadi di kawasan Kampung Sempadan itu hingga 
kini, tidak ada perkhidmatan air paip. Mereka bergantung sepenuhnya kepada air bukit 
dan saya dimaklumkan bahawa isu yang berlaku semenjak sekian lama ini adalah 
berpunca daripada loji air Batu Balai yang sudah lama dan tidak mampu menampung 
keperluan penduduk sekitar. Justeru pihak kerajaan, saya harap dapat mengambil 
perhatian serius kepada masalah ini. 
 
Yang Berhormat Dato’Sri Yang di-Pertua, 
 
Pada minggu lepas… habis masa ya? 
 
YB. YANG DI-PERTUA DEWAN 
 
Satu minit lagi. 
 
YB. TUAN HAJI ZURIDAN BIN MOHD DAUD 
 
Saya mendapat laporan bahawa Sekolah Menengah Kebangsaan Tebing Tinggi er... 
berlaku… yang juga menjadi pusat pemindahan banjir, telah berdepan dengan 

masalah siling atap yang runtuh. Dan apabila saya pergi er... ada bilik kemahiran, 
surau telah ditutup dan memang siling-silingnya runtuh. Jadi bila saya tanya mereka 
sudah membuat laporan namun yang demikian tiada tindakan segera dan saya 
dimaklumkan sudah hampir setahun, dua tahun dimaklumkan perkara ini. Jadi bila 
saya pergi saya sangat bimbang kerana ia berisiko runtuh dan membahayakan anak-
anak murid. Justeru itu, saya ingat dapat diambil perhatian oleh pihak kerajaan. 
 
Berikutnya, memartabatkan sukan, menyihatkan badan, mencergaskan minda. Sukan 
boleh menyatukan kita tapi saya lihat di Negeri Pahang mutakhir ini sukan-sukan 
berprestij contohnya bola sepak, badminton, takraw tidak ada nama-nama dari Negeri 
Pahang dan saya mendapat juga pandangan daripada sahabat-sahabat, nama Tok 
Gajah yang segah dulu tu kita sudah tukar menjadi Sri Pahang. Jadi kalau sebut Tok 
Gajah tu nampak gagah sikit tapi bila tukar Sri Pahang tu umph tu tiada. Jadi ini 
dibangkitkan oleh kawan-kawan kita dan kita harap agar ada usaha yang bersungguh-
sungguh daripada pihak kerajaan akan menaikkan kembali nama bola sepak kita dan 
juga wakil-wakil daripada Negeri Pahang dalam sukan badminton dan juga sukan-
sukan popular yang lain. 
 
Seterusnya, akhirnya saya mengucapkan terima kasih dan tahniah kepada Yang Amat 
Berhormat Menteri Besar Pahang, Exco Agama daripada Kerdau yang telah 
mengagaskan Madinatul Mawaddah, betul ya Dato’ Sri Kerdau, betul ya. Madinatul 
Mawaddah ataupun bandar Islam yang baru. Saya begitu teruja dengan gagasan 
pemikiran dan apa yang diasaskan ini dan apa yang telah dibentangkan sudah pasti 
ia akan menjadi satu model yang terbaik untuk kita jadikan, bandar Kuantan mungkin, 
akan jadi salah satu bandar Mawaddah, yang mana Mawaddah ini maksudnya adalah 
kasih sayang dan sudah pasti daripada kasih sayang itu akan melahirkan kesatuan 
dan perpaduan sesama kita.  
 
Sekali lagi akhirnya yang kedua saya ucapakan terima kasih kepada seluruh 
kakitangan kerajaan dalam khususnya daerah Jerantut dan di DUN Damak yang 
memberikan kerjasama yang sangat baik kepada saya sepanjang saya diamanahkan 
mewakili rakyat di DUN Damak dan juga kepada Penghulu, Pengerusi JPKK yang 
pasti kerjasama dan ukhuwah yang dibina ini akan dapat mewujudkan budaya harmoni 
dalam masyarakat. 
 
Akhirnya yang ketiga, saya ucapkan tahniah kepada Yang Amat Berhormat Dato’ Sri 
Menteri Besar Pahang di atas pembentangan Belanjawan 2022 dan saya mohon 
menyokong. [Ayat Al-Quran]. 
 
YB. YANG DI-PERTUA DEWAN 
 
Terima kasih Yang Berhormat, seterusnya saya menjemput Yang Berhormat 
Inderapura, silakan.  
 
YB. DATO’ SRI HAJI SYAFIK FAUZAN BIN SHARIF 
 
Bismillahirahmanirrahim, Assalamualaikum WBT. [ayat Al-Quran]. Terima kasih Dato’ 
Sri Timbalan Yang di-Pertua atas ruang yang diberikan dalam mengambil bahagian 
perbahasan ucapan Bajet Yang Amat Berhormat Dato’ Sri Menteri Besar, Dato’ Sri 
Wan Rosdy bin Wan Ismail dalam Mesyuarat kali Ke-2 Penggal Ke-4 Dewan Negeri 
Pahang yang Ke-14. Alhamdulillah, sama-sama kita panjatkan kesyukuran kepada 
Allah SWT, selawat dan salam atas Junjungan Besar Nabi Muhammad SAW, selaku 
wakil daripada DUN Inderapura, saya harap saya tak bercakap banyak-banyak. Saya 
suka pergi kepada point tapi maklumlah dalam Kuantan, DUN Inderapura ini dalam 

Kuantan, jadi bila kita berada dalam Kuantan, kita tidak dapat lari daripada isu-isu 
perbandaran dan juga penduduknya ramai. 
 
Saya fikir penduduk Kuantan kalau dahulu mungkin setengah juta daripada jumlah 
keseluruhan 1.5 kurang lebihlah jumlah penduduk negeri Pahang. Saya fikir mungkin 
er… rekod statistik saya tiada, tapi anggaran tapi mungkin salah sampai peratusan 
600 ribu penduduk di daerah Kuantan. Dan mestinya terpalit dengan yang mentadbir 
bandarnya, Majlis Bandaraya Kuantan. Tahniah kepada kerajaan telah menaik taraf 
daripada bandar… bandar kepada bandaraya. 
 
Dan semestinya ada slogan “Lestari Kuantan”. Saya amat bersetuju dengan 
kelestarian bandar Kuantan. Dengan penanaman pokok kiri kanan, jalan ada pokok la 
semua, ada juga pokok yang ditebang dan menyebabkan kesesakan lalu lintas. Ada 
juga complain dalam apa… social media tapi teruskan mana yang patut. Cuma 
cadangan saya, supaya kelestarian tu tetap dengan lestari tapi kalau pokok itu diganti 
sering berganti identiti pokok itu. Bunga kertas tanam Bunga Kertas tapi janganlah 
esok lagi tiga empat tahun bunga lain pula maksud saya. Jadi kita kekalkan. 
 
Macam saya pernah pergi ke Chiang Mai, semasa menjadi Exco. Semasa main golf. 
Bunga kertas itu cantik. Main golf. Salah satu lah minat saya. Nanti saya cerita pada 
golf, ada sikit. Jadi kalau pokok bunga kertas, pokok bunga kertas. Dulu pada suatu 
ketika, semasa saya kecil, Kuantan di masa zaman sekolah dikenali sebagai Palm. 
Pokok palma. Jadi palma dia tak hidup dah. Jadi pokok lain. 
 
Dan alhamdulillah saya ucap tahniah kerana daya penarik kita yang baru di daerah 
Kuantan ini apa ni… dinasour. Tak kira la tiket tu siapa… tiket itu inisiatif swasta, ya. 
Suatu dulu saya kecil Taman Teruntum tu zoo, tapi kita dah beralih ke satu fasa yang 
lain, nak nengok benda yang baru di Kuantan, ya. Kalau boleh saya ini mencadangkan 
Padang Kemunting tu we have to do something orang putih khabar. Orang putih cakap, 
we have to do something dekat Padang Kemunting tu. 
 
Dato’ Sri Timbalan Yang di-Pertua,  
 
Tempat orang jogging, jogging track, ada mini stadium. Contoh. Sebab orang pernah 
main kat situ. Orang berjogging ni memang suka tunjuk ke orang, tak kira laki ke 
perempuan ke. Dia jogging ni memang dia suka tunjuk. Kalau jogging seorang-
seorang ini macam orang gila, dia tak nak. Pasal dia berjumpa kawan, boleh bercakap 
dengan kawan. Jadi itu new acttractive. Saya harap di Padang Kemunting,cadangan. 
Padang Kemunting itu kita buat mini stadium, open mini stadium dengan ada jogging 
track keliling tu. Orang nak berlari laju ke, berlari pendek ke contoh. Jadi apa-apa hal 
pun saya ucapkan tahniah.  
 
Dan lebih saya nak memohonlah Pihak Majlis Bandaraya Kuantan supaya melihat 
semula, melihat semula kepada soal penjaja yang tidak ada lesen ini. Yang di collect 
pula dah la tiada lesen, tiap-tiap minggu collect duit. Saya pun tidak faham macam 
mana tiap-tiap minggu dia collect duit. Collect tu cara mana? Tapi kalau collect tiap-
tiap minggu collect duit, mungkin ada… tak menuduh, quote and unquote Dato’ Sri 
Yang di-Pertua, mungkin ada unsur-unsur lain yang boleh masuk. Jadi supaya saya 
mencadangkan dan melihat balik, kita bagi je lah orang berniaga. Lesen kan dia, 
mudah kan dia, facilitate Pihak kerajaan. 
 
Seterusnya… dah habis malas dah nak cakap cerita Majlis Bandaraya. Overall 
keseluruhannya, alhamdulillah. Dengan pentadbiran baru, lampu kelip kelap semua 

dalam Bandar Kuantan, kita syukur. Lip-lap lip-lap saya tengok ya. Di apa… di 
bangunan baru bangunan MBK tu.  
 
Sedikit mengenai pentadbiran daerah. Kalau daripada JKKK kepada JPKK adalah 
elaun naik, tahniah kepada kerajaan mengambil kira menitikberatkan soal-soal 
pentadbiran. Tapi malangnya institusi pemukiman ini, mukim di Kuantan ini kita ada 
Kuala Kuantan 1, Kuala Kuantan 2, Lepar. Jadi Kuala Kuantan 1, Kuala Kuantan 2 ini, 
dia punya demographic density. Menatang apa saya tidak tahu. Tapi makna 
kependudukan dia tinggi, demographic density, kepadatan penduduk tinggi. Jadi 
dalam soal itu, kita perlu melihat semula soal-soal persempadanan penghulu itu. 
 
Kalau JKKK, JKPP… JPKK itu kita dah buat, apa kata untuk meringankan beban 
Penghulu ini, kita buat persempadanan semula supaya dapat diagih-agihkan. jadi 
maknanya ada Internal Equality. Maknanya agihan itu sama rata dari segi apa ini 
dalamannya. Saya ingin menanya, saya borak-borak ahli Pulau Manis. Makna saya 
nak tahu, dia cerita dekat saya, saya nak minta dia cerita pula. Boleh Dato’ Sri Yang 
di-Pertua? Minta ahli daripada Pulau Manis cerita pula, Penghulu yang paling sikit 
pentadbiran dia, berapa orang berapa biji rumah? Minta boleh jawapan saya? 
 
YB. DATO’ KHAIRUDDIN BIN MAHMUD 
 
Boleh Dato’ Yang di-Pertua? 
 
YB. YANG DI-PERTUA DEWAN 
 
Boleh, cerita yang elok-elok ya. 
 
YB. DATO’ KHAIRUDDIN BIN MAHMUD 
 
Insya-Allah. Apabila perkara ini dibangkitkan semalam, berkenaan dengan JKKK, jadi 
sahabat kita daripada Inderapura ini berhasrat untuk membangkitkan berkenaan 
dengan penghulu. Saya pun menyokonglah. Apabila saya mendapati kawan saya 
penghulu Mukim Kuala Kuantan 2, mempunyai 19 JKKK. Penghulu Kuala Kuantan 2 
mempunyai 19 JKK di bawah pentadbiran dia. Sedangkan ada penghulu di dalam 
kawasan saya, dia hanya 2 JKK. Dah la 2 JKK, kampung yang pertama 23 buah 
rumah, kampung yang kedua 30 buah rumah. Hanya satu kampung tu sahaja 400 
buah rumah. Ha, itu lah pembandingannya, maka tercetus lah idea untuk 
membangkitkan. Terima kasih beri laluan kepada saya. 
 
YB. DATO’ SRI HAJI SHAFIK FAUZAN BIN SHARIF 
 
Jadi penghulu tu pun tak nak tukar-tukar. Pasal kecil. [Ketawa] 
 
YB. DATO’ KHAIRUDDIN BIN MAHMUD 
 
Tak nak tukar. Tak nak. [Ketawa] 
 
YB. DATO’ SRI HAJI SHAFIK FAUZAN BIN SHARIF 
 
Itulah apa ini hakikat keadaannya, saya mohon mencadangkan supaya 
persempadanan isu… mungkin itu persempadanan ikut peta-peta dulu. Kita kena 

relook balik perkara itu supaya ada effectiveness, keberkesanan dalam soal mentadbir 
menguruskan masyarakat di seluruhnya. 
 
Dato’ Sri Yang di-Pertua,  
 
Seterusnya ini traffic juga, tapi ada kaitan juga dengan MBK sedikit dengan JKR. Kalau 
di sepanjang jalan Kuantan - Jalan Gambang tak kira peak hours dah situ. Dah 
jammed, dah jammed. Dan kita berjaya, pihak kerajaan dah berjaya menyuraikan 
kesesakkan lalu lintas di bandar. Tapi bila sampai ke luar bandar jadi bottle neck pula. 
Jadi saya mahu mencadang supaya dikaji untuk jambatan kedua.  
 
Kalau di Korea Selatan menyeberangkan sungai, sungai apa saya tak ingat, banyak 
jambatan. Jadi Kuantan ini ada berapa banyak jambatan macam Tanjung Lumpur ada 
dua, 3 je la Jambatan Tanah Putih. Kita buat satu lagi jambatan boleh pass thru 
daripada bandar nak ke Sungai Isap, Permatang Badak situ satu jambatan dan yang 
immediate action saya mohon, supaya di buat satu lagi lane panjang sikit, simpang 
masuk nak masuk ke Sungai Isap tu buat retaining wall, another lane. Satu lagi barisan 
untuk tujuan membelok ke kanan, ya. 
 
Dato’ Sri Tuan Yang di-Pertua,  
 
Seterusnya, Alhamdulillah, berkat kepimpinan Yang Amat Berhormat Dato’ Sri Menteri 
Besar kita, banyak perubahan. Saya pun kurang yakin dulu. Kurang yakin menda 
untuk Bajet, RM800,000.00, eh, RM800,000.00 sikit je. RM800 juta. Alhamdulillah 
melebihi 100% Bajet 2021. Kita dapat capai. Dan insya-Allah saya cukup yakin, 
kepimpinan Yang Amat Berhormat Dato’ Sri Menteri Besar dengan barisan Exco yang 
ada, dapat mencapai pula untuk Bajet 2022 dengan RM1 bilion lebih. Saya yakin 
perkara ini boleh dibuat dengan berkat dan usahanya. Dan saya tertarik, bajet yang 
dibentangkan itu daripada lahir dapat RM200.00, tapi kalau saya nak dapat RM200.00, 
saya layak juga rasanya. Layak tak Dato’ Exco? Dato’ Exco Kuala Sentul? Tapi layak  
tapi saya kena yang lainlah. [Bacaan dalam Bahasa Arab] ha… itulah yang saya tak… 
saya surrender [Bacaan dalam Bahasa Arab] saya ingat Ahli daripada Bebar… dia 
kuat berlaku adil. Er… Ahli Bebar dia memang berlaku adil, jadi saya takut, saya 
khuatir [Bacaan dalam Bahasa Arab] makna kita khuatir tak berlaku adil, satu pun 
cukuplah. [Bacaan dalam Bahasa Arab].  
 
Dato’ Sri Yang di-Pertua… 
 
YB. DATO’ SRI  HAJJAH SHAHANIZA BINTI SHAMSUDDIN 
 
Dato’ Sri Tuan Yang di-Pertua, saya mohon izin mencelah, kepada yang… apa tadi 
[Bacaan dalam Bahasa Arab]  
 
YB. DATO’ SRI HAJI SHAFIK FAUZAN BIN SHARIF 
 
[Bacaan dalam Bahasa Arab] 
 
YB. DATO’ SRI HAJJAH SHAHANIZA BINTI SHAMSUDDIN 
 
[Bacaan dalam Bahasa Arab] tu… saya… 
 
YB. DATO’ SRI HAJI SHAFIK FAUZAN BIN SHARIF 
 
[Bacaan dalam Bahasa Arab] 

YB. DATO’ SRI HAJJAH SHAHANIZA BINTI SHAMSUDDIN 
 
Saya nak bagitaulah kepada rakan saya daripada Tioman nampaknya dia teruja… 
[Bacaan dalam Bahasa Arab] itu je.  
 
YB. DATO’ SRI HAJI SHAFIK FAUZAN BIN SHARIF 
 
Ooo jangan berdukacita pula ya. [Ahli Dewan ketawa]. Jadi daripada awal kelahiran 
sampai ke peringkat mati Kerajaan Negeri melakukan kebaikan… melakukan 
penambahbaikan. Mati COVID-19… ada duit rasanya. Ada. Saya tak tahu berapa 
RM2,000.00… RM3,000.00 ha. Untuk sekolah… untuk kahwin. Daripada awal, one 
circle of life, orang putih panggil. One circle of life… daripada birth sampai ke death. 
Hidup, mati Kerajaan Negeri membuat sesuatu… 
 
YB. DATO’ SRI HAJI MOHD. JOHARI BIN HUSSAIN 
 
Yang Berhormat Tuan Yang di-Pertua… 
 
YB. DATO’ SRI HAJI SHAFIK FAUZAN BIN SHARIF 
 
… yang terbaik untuk rakyat. 
 
YB. DATO’ SRI HAJI  MOHD. JOHARI BIN HUSSAIN 
 
Tuan Yang di-Pertua,  
 
Mohon mencelah. Saya tertarik dengan apa yang dibangkitkan oleh Yang Berhormat 
ADUN Inderapura ini. dia sebut pelbagai bantuan, insentif yang dilaksanakan oleh 
Kerajaan Negeri, bahkan jenazah COVID-19 pun diberi bantuan. Termasuklah baru-
baru ini dalam perbincangan dengan Yang Berhormat ADUN Sentul, rakan sejawatan 
saya… mana-mana kematian COVID-19 yang berlaku di Pulau Tioman juga bersama 
rakan sejawatan saya ADUN Benta juga, dimaklum bahawa mana-mana kematian 
yang berlaku di Pulau Tioman juga dapat insentif untuk mengeluarkan jenazah untuk 
post morterm dan sebagainya. Terima kasih. 
 
YB. DATO’ SRI HAJI SHAFIK FAUZAN BIN SHARIF 
 
Terima kasih rakan Exco. Jadi bila hal itu saya tertarik untuk menyebut sedikit ayat-
ayat Allah. Ayat-ayat Allah… 2 ayat je tak banyak yang saya nak sebut. Tadi dah sebut 
ayat, ni ayat yang berikutnya, juzu’ yang ke-18… juzu’ ke-18, surah yang   ke-23, surah 
Al-Mukminun… ayat yang berbunyi, [bacaan dalam Bahasa Arab] itu ayat 61 dan ayat 
yang ke-60… itu ayat 60 dan ayat yang ke-61. [bacaan dalam Bahasa Arab] ini yang 
penting. [bacaan dalam Bahasa Arab] apa yang kerajaan buat ni… [bacaan dalam 
Bahasa Arab] berlumba-lumba untuk membuat kebaikan, untuk membuat kebajikan.  
 
Dah lama kita buat, alhamdullilah… tahniah sekali lagi. Makna ayat itu, [bacaan dalam 
Bahasa Arab] “dan orang-orang yang telah berikan apa yang mereka telah berikan”. 
Maksudnya orang-orang yang mengeluarkan sedekah dan menginfakkan hartanya di 
jalan Allah. Satu riwayat dalam tafsir mengatakan, “orang-orang yang melakukan 
amal-amal kebaikan yang telah mereka perbuatkan, [bacaan dalam Bahasa Arab] dan 
hati mereka takut dan gentar kerana apa… kerana mereka akan kembali kepada Allah 
SWT di akhirat kelak”. Mereka takut kalau-kalau Allah tidak menerima amalan 
merekaa. Moga-moga Allah menerima amalan Yang Amat Berhormat Dato’ Sri Menteri 
Besar, rakan-rakan Exco dan kita semua Ahli Dewan Undangan…  

YB. YANG DI-PERTUA DEWAN 
 
Satu minit… satu minit lagi… masa. 
 
YB. DATO’ SRI HAJI SHAFIK FAUZAN BIN SHARIF 
 
Hoh.. tak dan la banyak. Tapi Itu la saya nak kabor [bacaan dalam Bahasa Arab] 
merekalah yang berlumba-lumba. Seterusnya… saya sebagai… saya peminat pemain 
golf dan Yang Amat Berhormat Dato’ Sri Menteri Besar banyak membantu Kelab Golf 
DiRaja Pahang. Dan banyak lagi pembangunan-pembangunan yang perlu kita buat. 
Dan saya menyeru ahli rakan-rakan Dewan yang belum menjadi ahli kelab golf, insya-
Allah ke depan ini kita ada nak buat satu perancangan yang besar dan saya 
menyeru… saya selaku naib presiden kelab golf… Naib Presiden II Kelab Golf DiRaja 
Pahang… saya nok memakaikan logo saya, perkenalkanlah sikit.  
 
Baju ni baju free Kelab Golf bagi. Arr… adalah jugak Kelab Golf bagi… arr… adalah 
jugakkan… 
 
YB. DATO’ SRI HAJI  MOHD. JOHARI BIN HUSSAIN 
 
Yang Berhormat Dato’ Yang di-Pertua,  
 
Mohon mencelah sikit. Saya ambil kesempatan di sini nak mengumumkan kepada 
Sidang Dewan bahawa Yang Berhormat ADUN Inderapura ini, menang tanpa 
bertanding baru ini. Tahniah. 
 
YB. DATO’ SRI HAJI SHAFIK FAUZAN BIN SHARIF 
 
Terima kasihlah, sikit je kawan-kawan tolong. Tapi tujuan saya bercakap ni, maknanya 
kalau boleh Yang Amat Berhormat Menteri Besar tolong lagilah Kelab Golf DiRaja 
Pahang ini. Dan saya nak mengiklankan supaya yang mana-mana belum jadi ahli, 
jadilah ahli Kelab Golf.  
 
Kalau orang kerajaan, bayar RM2,500.00 kurang lebih… Ahli-ahli Dewan pun bayar 
RM2,500.00… boleh claim balik rasanya. Ha… boleh claim semula… kerajaan. Jadi 
main free tapi kena bayar buggy. Ha… inilah yang… kerja baru saya yang saya cari. 
Ni kerja barulah ni.  
 
YB. DATO’ MOHAMMAD FAKHRUDDIN BIN MOHD. ARIF 
 
Dato’ Sri Yang di-Pertua,  
 
Mohon mencelah. Saya rasa saya nak ucapkan tahniahlah pada Naib Presiden II ye… 
 
YB. DATO’ SRI HAJI SHAFIK FAUZAN BIN SHARIF 
 
Ya… ya… 
 
YB. DATO’ MOHAMMAD FAKHRUDDIN BIN MOHD. ARIF 
 
Menang tanpa bertanding. Kepada… tapi saya cadangkanlah dalam Dewan ini, 
supaya Ahli Yang Berhormat menjemput rakan-rakan kita daripada kalangan Ahli-ahli 
Dewan pergi ke Kelab Golf. Makan percuma… 

YB. DATO’ SRI HAJI SHAFIK FAUZAN BIN SHARIF 
 
Haa… 
 
YB. DATO’ MOHAMMAD FAKHRUDDIN BIN MOHD. ARIF 
 
…atas nama Naib Presiden supaya Ahli-ahli Yang Berhormat yang tak tahu, yang tak 
main golf, boleh jadi ahli kelab untuk kolam renang… bussiness lot tak payahlah. Itu 
cadangan sayalah. 
 
YB. DATO’ SRI HAJI SHAFIK FAUZAN BIN SHARIF 
 
Kita cadangkan. Kita tunggu nanti kita ada pembangunan baru, insya-Allah saya 
jemput. Makan tu… 
 
YB. YANG DI-PERTUA DEWAN 
 
Baik... Yang Berhormat hal-hal kawasan dah tak ada ya. Dah abis yer. 
   
YB. DATO’ SRI HAJI SHAFIK FAUZAN BIN SHARIF 
 
Habis dah..habis. 
 
YB. YANG DI-PERTUA DEWAN 
 
Okey… Okeylah… 
 
YB. DATO’ SRI HAJI SHAFIK FAUZAN BIN SHARIF 
 
Dak kita versatile sikit, Yang Berhormat… 
 
YB. YANG DI-PERTUA DEWAN 
 
Masa pun dah mencukupi… 
 
YB. DATO’ SRI HAJI SHAFIK FAUZAN BIN SHARIF 
 
Ya…ya… 
 
YB. YANG DI-PERTUA DEWAN 
 
Lebih… lebih dah 2 minit…  
 
YB. DATO’ SRI HAJI SHAFIK FAUZAN BIN SHARIF 
 
Terima kasih atas masa yang diberi dan partisipasi daripada rakan-rakan yang lain. 
Dan saya dengan ini memohon menyokong… apa ni mohon menyokong ucapan Bajet 
Yang Amat Berhormat Menteri Besar Pahang. Terima kasih. Assalamualaikum WBT. 
 
YB. YANG DI-PERTUA DEWAN 
 
Terima kasih Yang Berhormat, seterusnya saya menjemput Yang Berhormat daripada 
Semambu. 

YB. ENCIK LEE CHEAN CHUNG 
 
Terima kasih kepada Dato’ Sri Timbalan… Dato’ Sri Timbalan Yang di-Pertua. 
 
Dalam belanjawan ini, kerajaan mengatakan bahawa Environmental, Social & 
Governance (ESG) akan terus menjadi salah satu penyumbang utama kepada sumber 
pendapatan negeri dengan jangkaan sumbangan sejumlah RM150 juta bagi tahun 
2022. Turut dikatakan bahawa pelbagai premium, royalti dan caj-caj lain telah pun 
dikenakan bagi meningkatkan hasil daripada sumber hutan dan aset semulajadi.  
 
Saya ucapkan tahniah kepada Kerajaan Pahang kerana mengiktiraf kepentingan ESG, 
dengan menjadi proaktif dalam menerajui agenda ESG, Pahang dapat respons secara 
segera kepada trend dunia supaya kita berada di hadapan gelombang perubahan 
untuk menangani perubahan iklim atau climate change melalui usaha nyah karbon, 
elektrifikasi dan lain-lain.  
 
Akan tetapi, saya beranggapan bahawa kita tidak boleh terus bergantung kepada 
aktiviti ataupun industri hutan atau tanah yang tidak mapan seperti pembalakan dan 
perlombongan.  Mengikut pengiraan saya dengan menggunakan Laporan Kewangan 
Pahang 2020, kebanyakan hasil negeri datang daripada tanah RM411 juta, balak 
RM129 juta, dan lombong, pasir, kuari dan batu sebanyak RM94 juta. Saya dapati 
bahawa hasil negeri yang datang daripada kegiatan pembalakan dan perlombongan 
adalah lebih daripada 26% jumlah hasil yang Pahang perolehi pada tahun 2020. Dato’ 
Sri Yang di-Pertua, peratusan yang amat tinggi.   
 
Saya beranggapan bahawa Kerajaan Pahang harus menzahirkan idea-idea baru 
supaya dapat menjana hasil alternatif untuk Kerajaan Pahang. Sudah pastinya salah 
satu cara adalah dengan melalui keuntungan Syarikat Berkaitan Kerajaan (GLC), yang 
mana saya dapati RM50 juta… RM52 juta berjaya diperolehi oleh Kerajaan Pahang 
daripada 40 GLC untuk tahun 2021. Kejayaan ini dapat saya kaitkan dengan Pahang 
Corporation yang ditubuhkan pada 21 Mac 2019. Ini adalah kerana semasa 
penubuhan, Pahang Corp. diberikan matlamat untuk memantau semua GLC Pahang 
supaya lebih efektif.  
 
Dato’ Sri Timbalan  Yang di- Pertua,  
 
Sebagai peneraju utama, Pahang Corp. menjadi syarikat utama kepada Pahang 
Corporate Management Services, Koridor Utiliti Pahang, Pahang Water Energy dan 
Resources Sdn. Bhd., dan juga PahangGo. Walau bagaimanapun, saya tidak dapat 
mencari maklumat lebih lanjut tentang Syarikat Pahang Corp. buat masa ini. Laman 
sesawang mempamerkan skrin yang amat pelik yang saya tunjukkan di sini. Laman 
sesawang minta saya key in nombor ic.  Jadi saya ikut arahanlah saya key in, tapi 
lepas itu apa yang munculnya lagi pelik. Dia keluar Server Error 500. Dato’ Sri Yang 
di-Pertua, saya nampak laman web tersebut masih ibarat rumah yang masih belum 
siap, jika begini dimanakah digitalisasinya?. 
 
Dato’ Sri Yang di-Pertua,  
 
Yang lebih serius adalah tentang ketelusan dan profesionalisme. Pahang Corp. tidak 
diperbadankan sebagai badan berkanun, maka tidak diwajibkan untuk membentang 
laporan tahunan kepada Dewan Undangan Negeri Yang Mulia ini. Tambahan pula, 
disebabkan Wakil-wakil Rakyat daripada kedua-dua blok tidak dapat menerima 
laporan tahunan tentang prestasi dan pencapaian syarikat tersebut, maka ianya 
umpama satu kotak hitam ataupun black box yang tidak dapat diakses dan dipantau 

https://utusantimur.com/2021/10/26/pahang-terima-hasil-rm52-juta-daripada-glc-tangani-isu-ketirisan/

oleh Wakil-wakil Rakyat yang mulia di sini, walaupun ianya umpama “ibu” kepada 
GLC-GLC lain.  
 
Oleh yang demikian, dalam Dewan Yang Mulia ini, saya ingin meminta pihak kerajaan 
di bawah YAB. Menteri Besar supaya melaporkan kemajuan dan progress Pahang 
Corp. kepada Dewan. Malah bukan kali ini sahaja, tetapi secara berkala. Apakah KPI-
KPI kepada GLC-GLC Pahang? Berapakah keuntungan daripada PahangGo dan 
KUP? Apakah unjuran dividen kepada Negeri Pahang? Adakah Ketua Pegawai 
Eksekutifnya masih En. Mohd Khusaini?  Kesemua ini haruslah dijawab dan terjawab 
dalam Dewan Yang Mulia ini. 
 
Jangan salah faham. Ianya bukan lontaran kritikan semata-mata, sebaliknya saya 
cuba untuk membantu. Saya ingin bertanya, adakah rakan-rakan Dewan Yang Mulia 
ini masih ingat pernah ada sebuah Syarikat yang bernama Pahang Technology 
Resources?  Syarikat ini digelar syarikat TECH yang begitu hebat pada masa itu, tapi 
akhirnya mencatat kerugian berjuta-juta ringgit sehingga ditegur oleh Ketua Audit 
Negara.  Persoalannya, dimanakah ianya sekarang?  
 
Dato’ Sri Yang di-Pertua,  
 
Cara terbaik untuk mengelakkan kesilapan sebegini adalah dengan adanya ketelusan, 
dan bukannya kotak hitam. Adanya dasar inklusif, dan bukan pendekatan yang 
tertutup.  Aspirasi Pahang Corp. supaya menjadi peneroka sektor baru seperti 
“teknologi hijau” memang dialu-alukan, dan saya yakin melalui sistem laporan yang 
terbuka dan inklusif, ianya dapat memperkasakan lagi usaha tersebut.  
 
Dato’ Sri Yang di-Pertua,  
 
Balik kepada beberapa topik yang berkenaan dengan kawasan Semambu. Pertama, 
saya mengalu-alukan berita bahawa tangki imbangan berkapasiti 106 juta liter sehari 
di kawasan perindustrian Gebeng dan Loji Rawatan Air Semambu Fasa 3 berkapasiti 
145 Juta liter sehari berjumlah RM619 juta akhirnya akan dibina tahun depan. Saya 
yakin ianya dapat membantu mengekalkan keyakinan pelabur di samping menjamin 
bekalan yang mencukupi kepada warga Kuantan. Saya minta pihak kerajaan 
menyatakan apakah jangkaan masa ianya akan disiapkan?  
 
Kedua, kelmarin Majlis Bandaraya Kuantan ataupun MBK telah menjalankan operasi 
pemutihan untuk hotel dan hotel bajet dan bangunan-bangunan komersial yang lain.  
Penguatkuasaan terhadap premis yang memohon pengusaha-pengusaha 
mengemukakan pelan pembangunan yang baru membebankan kerana ianya akan 
melibatkan kos-kos arkitek serta kos pengubahsuaian yang lain.  
 
Pusat khidmat saya menerima satu aduan yang mana seorang pengusaha hotel bajet 
er…berkenaan dengan notis untuk menghantar pelan pembangunan yang baru untuk 
hotel bajetnya. Kos untuk mengupah arkitek difahamkan dalam RM5,000.00 hingga 
RM7,000.00 dan ia masih tidak merangkumi kos pengubahsuaian jika ia tidak 
mematuhi syarat yang ditetapkan oleh pihak-pihak berkuasa.  
 
Ketika ekonomi sedang beransur pulih, tindakan penguatkuasa sebegini hanya akan 
membebankan rakyat. Sehubungan dengan itu, saya memohon kerajaan untuk 
menangguhkan penguatkuasaan terdahulu sehingga keadaan menjadi lebih baik.  
 
Ketiga, saya ingin menyentuh isu kesesakan lalu lintas di Lebuhraya Pantai Timur 
pada hujung minggu, iaitu biasanya dari arah Gombak ke Bentong pada Jumaat, dan 

dari Bentong ke Gombak pada Ahad malam. Kesesakan ini sangat serius sehingga 
ianya mengambil masa 3 jam untuk pergerakan jarak sepanjang 50 km.  Saya bimbang 
kesesakan ini akan menjejaskan reputasi Pahang, termasuk Kuantan sebagai 
destinasi tarikan pelancongan, penginapan dan industri. Saya minta kerajaan 
mengkaji isu ini betul-betul, dan saya cadangkan kerajaan mengambil beberapa 
pendekatan berikut: 
 

1. Melaksanakan lorong boleh berpatah balik, ataupun reversible lanes, iaitu 3 
lorong untuk pengguna dari Bentong ke Kuala Lumpur pada Ahad malam dan 
sebaliknya. 
 

2. Memberikan diskaun tol kepada mereka yang bertolak atau balik awal. 
 

3. Untuk jangka masa panjang, Kerajaan Pahang wajar membawa isu ini kepada 
Kerajaan Persekutuan untuk membina lebuhraya alternatif. Buatlah sebelum 
keadaan menjadi semakin parah. 
 

Dato’ Sri Timbalan Yang di-Pertua,  
 
Bersambung dengan isu tersebut, simpang di Bukit Rangin juga mengalami jam yang 
semakin serius. Bagi menjamin kesejahteraan hidup penduduk sekitar dan juga 
keberkesanan Jalan bypass sebagai jalan utama yang menghubungi Pelabuhan 
Kuantan, kluster industri Gebeng dengan luar Kuantan, kerajaan wajar 
mempercepatkan proses membina jejantas di Simpang Bukit Rangin. 
  
Akhir kata, saya ingin merakamkan terima kasih kepada semua barisan Exco, Wakil-
wakil Rakyat, semua wakil agensi kerajaan dan urus setia dewan yang bersama 
dengan kita, bukan sahaja sepanjang persidangan ini, tapi selama beberapa tahun ini. 
 
Dalam pertemuan dengan Dato’ Sri Speaker minggu lepas beliau mengatakan bahawa 
ini mungkin sidang yang terakhir. Mungkin beliau bergurau, tapi saya sentiasa 
menganggap bahawa bukan mudah kita dapat bertemu, apatah lagi untuk bersidang 
dalam era norma baru COVID-19 ini. Setinggi-tinggi penghargaan saya rakamkan 
kepada Dato’ Sri Speaker dan Dato’ Sri Timbalan Speaker yang banyak memberikan 
panduan kepada saya untuk menjalankan tugas. Saya berasa masih banyak peluang 
untuk kita melaksanakan reformasi institusi, yang mana saya percaya kita semua telah 
pun usahakan yang terbaik dan dengan hati yang ikhlas.  
 

Nasi Dagang lauknya ikan, 
Dikasih kerupuk rasanya gurih, 
Tak lupa ku ucapkan, 
Beribu-ribu terima kasih. 

 
Terima kasih. 

 

YB. YANG DI-PERTUA DEWAN 

 

Terima kasih YB. Seterusnya saya menjemput Yang Berhormat Padang Tengku. 

 

YB. DATO’ MUSTAPA BIN LONG 

 

Assalamualaikum WBT. Bismillahirrahmanirrahim [bacaan dalam Bahasa Arab] 
Terima kasih Yang Berhormat Dato’ Sri Yang di-Pertua, Yang Amat Berhormat Menteri 

Besar, rakan-rakan Ahli Mesyuarat Kerajaan, rakan-rakan sejawat Ahli Dewan, Ketua-
ketua Jabatan. Alhamdulillah kita mengucapkan syukur kehadrat Allah SWT, kita 
dapat berada di dewan ini dikhaskan satu bajet yang saya kira begitu baik, yang begitu 
komprehensif dan tahniah diucapkan kepada Yang Amat Berhormat Menteri Besar 
bersama-sama dengan teamnya yang telah mengagahkan satu er… belanjawan yang 
amat alu-alukan.  Belanjawan yang telah menunjukkan kedudukan kewangan kita 
yang begitu stabil dan juga iltizam kepimpinan kita yang begitu bersungguh-sungguh 
bekerja demi rakyat untuk kemajuan kepada kita. 
 
Bersesuaian dengan tema “Kemakmuran Negeri Manfaat Bersama” rakyat sejahtera.  
Er…yang berasaskan kepada 5 strategik yang telah digariskan pada bajet ini.  Saya 
akan menyentuh beberapa perkara yang menjadi beberapa… menjadi isu-isu di 
Padang Tengku yang pernah saya utarakan er…dalam sidang-sidang yang lepas 
tetapi belum ada jalan penyelesaian yang tuntas, yang dapat dilihat. Justeru itu, er... 
saya ingin mengemukakan beberapa perkara.  
 
Pertama ialah berkaitan dengan perumahan. Sekali lagi saya nak mengucapkan 
tahniah kepada Kerajaan Negeri Pahang yang begitu memberi perhatian yang begitu 
mendalam terhadap perkara ini. Berbagai-bagai projek, skim telah dilaksanakan dalam 
menangani er...perumahan yang merupakan satu keperluan yang besar kepada rakyat 
kita. 
 
Perumahan Rakyat Pahang… er...PR1MA Pahang, Rumah Makmur, Perumahan 
Awam Kos Rendah, Perumahan er...Perumahan Rakyat Dimiliki, Rumah Penjawat 
Awam Pahang, juga skim-skim pemulihan dan pembaikan rumah dan saya kira er... 
semua ini merupakan satu program yang cukup baik yang kita… sebagai rakyat 
Pahang, bersyukur. 
 
Tetapi, sebenarnya yang menunggu, yang mengharapkan kepada skim-skim rumah 
terutama rumah-rumah yang boleh membantu rakyat-rakyat yang tidak mampu er... 
mengeluarkan belanja sendiri, ia begitu mendesak dan begitu tinggi. Di Padang 
Tengku sahaja er... senarai yang berada dalam E-Kasih, yang kita… yang ada dalam 
rekod saya, tak kurang daripada 140 keluarga yang sedang menunggu. Sedangkan 
skim-skim yang ada walaupun kita berterima kasih dan kita amat-amat mengalukan 
ma… misalnya Rumah Rakyat Pahang yang dahulunya bermula daripada 2 kemudian 
meningkat kepada 4. 
 
Kemudian, insya-Allah pada tahun hadapan 2022 ini, kita dapat 6, dan kita percaya 
dengan usaha bersungguh-sungguh kita bersama er... kita akan dapat menentukan 
dan mencari dana-dana kewangan yang kukuh, insya-Allah er... inisiatif ini akan 
ditambah lagi. Dan kita percaya Dato’ Sri Menteri Besar dan juga [tidak jelas] kan 
menambah mungkin sampai satu kita… satu ketika nanti kita mungkin dapat 10 atau 
er... sedozen, 12 buah rumah bagi setiap DUN. Ini bukanlah satu yang mustahil kalau 
kita sama-sama berusaha. 
 
Justeru itu, er... sebenarnya berbagai-bagai pihak telah berusaha ke arah ini. Saya 
nak merakamkan atau menjunjung kasih di kesempatan ini kepada Kebawah Duli 
Yang Maha Mulia er... Tuanku Yang di-Pertuan Agong, yang telah mengurniakan 15 
buah rumah er... di bawah Program Rakyat… Rumah Rakyat Al-Sultan Abdullah 
(Ru’RASA) kepada rakyat miskin di kawasan Padang Tengku. Jadi ini merupakan satu 
lagi inisiatif yang cukup mulia yang kita junjung tinggi dan er... sebesar-besar terima 
kasih kepada er... Tuanku di atas keprihatinan yang besar kepada rakyat kita. 

Justeru itu, tuan-tuan dan puan-puan, saya juga menyeru ketua-ketua jabatan, ketua-
ketua g… GLC juga mungkin boleh er... menganjurkan program-program er... CSR 
untuk melihat dan membantu mana-mana rakyat termiskin yang berada dalam senarai 
untuk kita sama-sama bantu. Di kesempatan ini, saya nak mengucapkan ribuan terima 
kasih umpamanya kepada er... Pengurus Besar Tenaga Nasional Berhad (TNB) 
Pahang yang telah menyumbangkan sebuah rumah asnaf di bawah Program Baiti 
Jannati di Kampung Merapoh di kawasan saya di Padang Tengku. 
 
Jadi, saya kira banyak lagi agensi-agensi, GLC-GLC yang sebenarnya boleh er... 
memberikan penempatan sama sebagaimana yang telah ditunjukkan dan juga kita 
mengharapkan MUIP, salah satu dari agensi yang er... perlu melihat perkara ini. Sebab 
dalam kes-kes tertentu er... misalannya dalam kes rumah-rumah terbakar. Rumah 
terbakar ini dia merupakan rumah yang er... miskin serta-merta, ya. Orang miskin 
serta-merta kerana tak… kalau kita bandingkan dengan banjir, mungkin banjir ada 
barang yang boleh diselamat. Tapi kalau rumah terbakar, habis hangus, total loss itu 
memang dia akan miskin dalam keadaan yang serta-merta dan perlu dibantu 
sebagaimana yang diceritakan oleh rakan-rakan kita Sungai Lembing tadi 
umpamanya, er... memakan masa yang begitu lama untuk kita me… mendapatkan 
rumah-rumah yang semacam ini. 
 
Saya kira perlu ada satu skim perumahan untuk rumah-rumah ini supaya kita dapat 
dibantu dan MUIP er... memang sentiasa membantu tetapi dalam kes-kes tertentu, 
kadang-kadang pernah berlaku di tempat saya, bila kita nak utarakan er... permohonan 
ini, dia menyatakan ini kena dapat titah daripada Tuanku. Jadi, bila Tuanku nak datang 
melawat er... saya ingat ada kes-kes tertentulah Tuanku boleh datang melawat. Yang 
lain itu kita akan salurkan melalui organisasi yang sedia ada tetapi er... kita tahu 
keputusannya agak lambat dan kadang-kadang memakan masa dan ada skim-skim 
yang semacam ini terpaksa menggunakan skim-skim yang sedia ada, yang terpaksa 
berkongsi dengan er... atau mengambil kuota-kuota yang telah ditentukan kepada 
orang-orang yang telah kita senaraikan lebih awal. 
 
Ha ini berkaitan dengan rumah apa nama ini… er... rumah percuma ataupun rumah… 
Satu lagi er... rumah yang berkaitan dengan perkara yang sama ialah rumah yang er... 
diberikan oleh er... apa nama ini sumbangan daripada rumah-rumah PPRT. 
Sumbangan daripada Kementerian Pembangunan Luar Bandar. 
 
Tapi… saya kira semenjak dua menjak ini, kita macam lihat sis… program ini macam 
tak wujud. Saya nak beritahu di Padang Tengku, umpamanya… bukan di Padang 
Tengku, di Lipis, di daerah Lipis yang er... kita tahu ataupun ada 12 mukim. 12 mukim 
kesemuanya. Tetapi er... apa yang er... kita dapati di bawah Skim Rumah PPRT ini, di 
bawah kendalian GIATMARA pada tahun 2020, hanya 4 buah rumah untuk rumah 
baru, rumah bina baru dan er... 47 buah rumah bagi baik pulih. Tahun 2021, 6… 8 
buah rumah. 
 
Jadi macam tak… tak nampaklah. Sebab kalau di… nak agihkan kepada satu… 
sebuah rumah bagi 1 mukim pun tak dapat. Jadi saya kira er... ada keperluan untuk 
Kerajaan Negeri khususnya di bawah Exco er... Pembangunan Luar Bandar untuk 
berbincang dengan pihak er... Kementerian Luar Bandar untuk kita menambahkan 
kuota supaya er... kita dapat melihat er... angka-angka dalam senarai menunggu e-
Kasih itu dapat kita kurangkan daripada masa ke semasa.  
 
Saya juga mengalu-alukan dan mengucapkan terima kasih di atas usaha yang 
dilakukan oleh peringkat kerajaan dalam membina Rumah Pahang er... Rumah 
PR1MA Pahang dan juga Rumah Makmur. Di kawasan Padang Tengku umpamanya 

telah do… telah pun dilancarkan satu er... kawasan ataupun satu Skim Rumah 
Makmur di kawasan Tanjung Jambu dan er... telah pun dilakukan upacara er... 
pelancaran ataupun pecah tanah oleh Yang Berhormat Exco er... Exco Perumahan 
yang mewakili Yang Amat Berhormat Menteri Besar. Dan er... telah dilakukan saya 
ingat dah dekat setahun jugalah apa yang telah berlaku. 
 
Tetapi kita masih lagi tertanya-tanya tentang kedudukan sebenarnya. Sebab ada 
daripada penduduk-penduduk kawasan saya yang berminat untuk er... memiliki rumah 
tersebut, membuat pendaftaran dan permohonan dan sebagainya, mereka pergi ke 
laman web Perumahan er... SUK, tak ada dalam senarai er... di situ, yang 
menyebabkan mereka tertanya-tanya dan yang nampak ialah apa ini… billboard yang 
besar er... bergambar er... Menteri Besar yang ada di situ. 
 
Jadi saya harap er... projek ini er... dapat er... kita nak tahu statusnya dan dapat di… 
dipastikan ianya dapat dilaksanakan dalam tempoh yang bersesuaian. Begitu juga kita 
juga tertanya-tanya, kita juga mendengar ada Skim Perumahan er... PR1MA Pahang 
di Kampung Tempoyang. Tapi ini juga kita hanya mendengar uar-uar sahaja. Jadi kita 
harapkan satu kepastian dapat dijelaskan oleh er... Exco Perumahan tentang…. 
keduk…perkara-perkara ini sebab ini juga menjadi er... tanda tanya kepada penduduk-
penduduk di kawasan saya. 
 
Saya juga ingin mencadangkan di dalam rumah er... PR1MA Pahang dan juga Rumah 
Makmur ini, kita mewujudkan satu skim untuk membantu golongan belia dengan kita 
er... memberikan potongan 10% kepada golongan belia, khususnya yang baru 
berkahwin untuk memiliki rumah, untuk kali pertama. Kalau penjawat awam ada 
kemudahan ini, potongan sebanyak 10%, saya kira kepada golongan-golongan belia 
er... juga wajar kita memberikan potongan sama bagi tujuan er... mereka memiliki 
rumah. 
 
Er... Dato’ Sri Yang di-Pertua, 
 
Saya juga ingin mengutarakan apa yang pernah er... saya ucapkan di Dewan ini 
berkenaan dengan Pusat Pertumbuhan Desa Kampung… Kampung Berchang yang 
er... pernah di… disebut oleh apa… pemajunya, pelaksananya iaitu PK… PKNP er... 
untuk melaksanakan projek ini tapi sampai sekarang ia jadi… masih lagi menjadi tanda 
tanya akan kedudukan kedua-dua perkara rumah ini. 
 
Er... saya juga ingin memohon kerjasama ataupun jasa baik daripada Exco 
Perumahan dan Kerajaan Tempatan untuk er... menanyakan atau mendapat berita 
tentang Skim Rumah Mesra Rakyat. Sebab Skim Rumah Mesra Rakyat ini memang 
menjadi tanda tanya dan sekarang dia tidak ada lagi er... ater… hubungan atau kaitan 
dengan kita. Jadi saya er... tetapi rakyat-rakyat di kawasan selalu bertanya tentang 
kedudukan Skim ini sebab ada rakyat-rakyat yang telah pun er... pemohon-pemohon 
yang telah pun dikatakan er... mendapat kelulusan untuk membina rumah ini tetapi 
sampai sekarang rumah ini belum dibina. Itu berkaitan dengan rumah, Dato’ Sri Yang 
di-Pertua. 
 
Saya nak beralih ke perkara yang selanjutnya iaitu Skim Tanah Rakyat dan juga Skim 
Tanah er… tanah apa… Warisan. Kedua-dua skim pemberian tanah untuk tujuan 
tapak pertanian dan juga perumahan ini sebenarnya merupakan satu lagi er… inisiatif 
yang sebenarnya begitu menggembirakan rakyat dan er… saya begitu berterima kasih 
kepada Kerajaan Negeri Pahang yang di kawasan Lipis saya telah meluluskan er… 
sebanyak 91 skim yang merupakan skim yang terbesar di negeri Pahang lah. Tetapi 
persoalan yang er… timbul di sini ialah tujuan kita nak beri rumah memberi tanah itu 

ialah untuk mengatasi masalah kelaparan tanah yang tinggi di kalangan penduduk kita 
tetapi apa yang berlaku setelah kita beri tanah, tanah tidak dimajukan.  
 
Kemudian, ada tanah-tanah yang dijual sebaik sahaja dapat apa nama ini borang er… 
5A itu, dah dia dah cari orang untuk… untuk membelinya. Dan juga, er… ada 
kumpulan-kumpulan yang mempunyai kedudukan yang tinggi yang… yang kewangan 
yang kukuh, mereka menjadi pembeli-pembeli pula kepada orang ini. Di kawasan saya 
umpamanya telah dikenal pasti er… ada seorang dua orang-orang yang berada ini 
er… membuat perjanjian dengan pihak peguam untuk mereka membayar kepada apa 
ini er… atau membeli tanah-tanah ini sampai mengumpulkan sehingga lebih daripada 
10 lot dan saya kira ini satu perkara yang tidak baik dalam usaha kita untuk menangani 
masalah kelaparan tanah yang di… terjadi kepada rakyat jelata.  
 
Justeru itu, saya ingin mencadangkan beberapa perkara dalam skim ini supaya kita 
memasukkan syarat-syarat tertentu kepada er… kelulusan bagi skim er… tanah rakyat 
dan juga tanah er… warisan ini. Pertamanya, saya ingin mencadangkan supaya 
sepanjang tempoh er… proses untuk kita mendapat kelulusan. Sebab dalam 
menempoh apa tempoh mendapat kelulusan ini, dia memakan masa yang panjang 
dulu er… jugalah dan er… sekarang mungkin dah ada satu kaedah tapi dulu-dulunya 
memang panjang sampai setahun… sampai lima tahun dan sebagainya.  
 
Saya kira dalam tempoh itu er… kita boleh menyewa atau memajak ataupun 
memberikan lesen sementara TOL kepada peminat-peminat ataupun pemaju-pemaju 
yang ingin mengusahakan tanah tersebut sebelum ianya diluluskan kepada peserta-
peserta er… apanya Skim Tanah Rakyat. Jadi dalam tempoh itu, kita boleh berikan 
kepada pemaju-pemaju yang berminat sama ada dalam bentuk individu ataupun 
berkumpulan er… mereka ini akan memajukan dengan tanaman-tanaman kontan dan 
saya kira pada tempoh itu sudah tentulah tanah ini akan dibangunkan, akan 
dibersihkan dan sebagainya dan kerajaan juga akan mendapat hasil daripada itu.  
 
Saya ingin tertarik mungkin kita boleh menggunakan kumpulan-kumpulan di tempat 
saya yang pernah ada kumpulan belia di Kampung Dusun, satu kampung er… yang 
telah baru sahaja memenangi er… Desa Lestari. Hadiah Desa Lestari, Anugerah Desa 
Lestari di situ ada lebih daripada er… 20 orang pengusaha-pengusaha fertigasi belia 
di kalangan belia yang menyewa tanah-tanah persendirian yang ada di sekitar 
kampung dan saya kira melalui skim-skim tanah er… warisan ini ataupun tanah apa 
nama ini er… rakyat ini, boleh diberikan kepada kumpulan-kumpulan yang semacam 
ini.  
 
Yang keduanya, saya ingin mencadangkan supaya kumpulan atau orang-orang 
individu-individu yang menjual tanah skim tanah rakyat ini supaya disenarai hitamkan, 
disenarai hitamkan daripada memiliki dan diluluskan permohonan-permohonan tanah 
di masa-masa yang akan datang. Kita senarai hitamkan kepada penjual dan 
pembelinya sekali. Yang ketiga… 
 
YAB. DATO’ SRI HAJI WAN ROSDY BIN WAN ISMAIL  
 
Yang Berhormat Dato’ Sri Yang di-Pertua… 
 
YB. DATO’ MUSTAPA BIN LONG 
 
Ya, Dato’.  

YAB. DATO’ SRI HAJI WAN ROSDY BIN WAN ISMAIL  
 
ADUN Padang Tengku, minta izin. Saya ingat… saya ingat tak timbul isu dah, sebab 
masa saya membentangkan Belanjawan, kita kenakan moratorium sepuluh tahun. 
Sesiapa yang mendapat tanah STW ini Skim Tanah Warisan ini, dikenakan 
moratorium. Maknanya dia tak boleh jual dalam tempoh sepuluh tahun. Itu pun ada 
er… rakan-rakan Exco mencadangkan lima belas, dua puluh tetapi saya merasakan 
sepuluh tahun itu sudah memadai. Jadi syarat er… syaratnya telah ada jadi tidak 
timbul lagi la isu ini. Minta maaf saya menjawab secara… secara terus. Terima kasih, 
Dato’ Sri Yang di-Pertua.  
 
YB. YANG DI-PERTUA DEWAN 
 
Terima kasih, teruskan.   
 
YB. DATO’ MUSTAPA BIN LONG 
 
Terima kasih er… saya harap perkara ini akan dapat dilaksanakan sebab perkara ini 
sedang berlaku. Maknanya isu-isu ini sedang berlaku er… di kawasan-kawasan 
ataupun di bawah sana. Kemudian saya ingin mencadangkan supaya tempoh 
dipanjangkan er… tadi apa nama ini pajakan tempoh… tempoh dibenarkan hak milik 
dipanjangkan daripada sekarang, lima kepada sepuluh ataupun lebih dan juga kadar 
er… proses bayaran hak milik juga dinaikkan dan kerajaan juga mengenakan syarat 
supaya surat hak milik tidak diberikan kepada pembeli yang telah membeli tanah-tanah 
warisan itu. 
 
Er… dan seterusnya saya nak juga mengucapkan terima kasih kepada satu er… 
rancangan ataupun rancangan kerajaan untuk membatalkan er… tanah GSA di… di 
kawasan FELDA dalam usaha untuk kita memberikan tanah kepada anak-anak muda. 
Dan memang anak-anak muda di FELDA ini mengharapkan er… mereka dapat 
menyelesaikan masalah ini sebab mengharapkan begitu lama berbagai-bagai projek 
misalnya perumahan apa nama ini er… generasi kedua yang er… terus tidak tentu 
kedudukannya dan saya kira dengan pembatalan ini, kita memberikan lot-lot tanah di 
kawasan saya di Kechau FELDA, Kechau 1  umpamanya kita ada 15 lot tanah kosong 
dan juga er… tanah pocket land er… sebanyak 10 ekar dan satu lagi di kawasan 
FELDA Chegar Perah 1 umpamanya, ada satu kawasan seluas 251 hektar yang er… 
tertera di situ sebagai kawasan penempatan bandar… bandar er… FELDA Kechau 1. 
 
Tetapi hari ini saya difahamkan patutnya tanah itu tak boleh dibina ataupun dimajukan 
untuk tanaman kelapa sawit dan sebagainya tetapi sekarang ini telah disewakan atau    
dipajakkan oleh pihak FELDA kepada apa nama FGV untuk ditanam dengan kelapa 
sawit dan saya nak minta Exco er… Exco FELDA supaya lihat perkara ini dan kita 
mungkin ambil, boleh ambil tanah yang lebih daripada 200 hektar ini eh kita buat STR 
untuk er… apa nama ini generasi kedua FELDA ataupun generasi-generasi er… muda 
di sekitarnya.  
 
Tuan Yang di-Pertua,  
 
Saya nak beralih ke satu lagi isu iaitu berkaitan dengan bekalan air. Kita semua tahu 
bahawa ini merupakan isu yang besar, yang pernah… yang diakui oleh Bajet kita di 
dalam ucapan Dato’ Sri Menteri Besar, dia menyebut ini merupakan isu besar yang 
diutarakan oleh rakyat. Samalah di Padang Tengku tapi di waktu yang sama saya nak 
ucapkan terima kasih yang setinggi-tingginya kepada PAIP, pihak PAIP yang sentiasa 
menadah telinga tentang cemuhan-cemuhan dan er… berbagai-bagai, bukan… kita 

berkongsi la sebenarnya bukan sahaja PAIP yang menerima apa… kecaman-
kecaman ini tapi Wakil Rakyat dan kepimpinan-kepimpinan setempat saya percaya 
menghadapi perkara yang sama. Jadi kita sama-sama menerima ini sebagai satu er… 
tanggungjawab dan bebanan yang perlu kita pikul.  
 
Saya nak mengutarakan isu ini berkaitan dengan bekalan air di Merapoh sampai er… 
hari ini lagi. Semalam, sepanjang saya di Dewan ini, cerita isu air ini di Merapoh ini 
menjadi perkara yang utama. Di Merapoh ini masalahnya sekarang ini, keupayaan loji 
itu memang tidak menam… tidak dapat menampung jumlah penduduk yang ramai, 
rumah yang semakin bertambah dan juga kegagalan kita menambah keupayaan loji 
ini, menyebabkan pembangunan di Merapoh itu tidak dapat dilaksana sebagaimana 
yang dirancangkan.  
 
Pernah er… beberapa projek seperti Projek Perumahan Impian yang ingin 
dilaksanakan oleh pihak SPNB terpaksa dibatalkan kerana er… mereka telah 
disyaratkan oleh pihak PAIP, pihak PAIP tidak menyokong tetapi boleh dilaksanakan 
dengan syarat pihak pemaju membina sendiri tangki er… untuk apa nama er… 
melaksanakan projek itu dan ini sudah pasti membebankan kos er… pembangunan 
yang ada yang menyebabkan pihak SPNB telah menarik diri. Begitu juga saya 
difahamkan er… beberapa apa pemaju-pemaju yang berusaha ingin mendirikan er… 
hotel-hotel dan tempat penginapan di Merapoh er… umpamanya PKPP er… juga yang 
telah membawa pengusaha-pengusaha bagi membina hotel juga telah membatalkan 
hasrat mereka kerana er… isu masalah air di Merapoh ini.  
 
Justeru itu, saya… saya difahamkan bahawa pihak PLB…  
 
YB. YANG DI-PERTUA DEWAN 
 
Yang Berhormat… Yang Berhormat masa dah mencukupi. Dah lebih pun. Kalau 
boleh… minta habiskan Yang Berhormat.   
 
YB. DATO’ MUSTAPA BIN LONG 
 
Saya cari…. Saya cari penutup ya, Yang Berhormat. Saya cari penutup. Apa ini isu di 
Merapoh ini supaya dapat dilaksanakan, dapat dicarikan peruntukan. Saya 
difahamkan er… kita perlukan peruntukan sebanyak er… sebanyak hampir RM6 juta 
untuk projek ini. Dan yang akhirnya, saya juga ingin mengutarakan satu juga isu air 
yang telah saya sebutkan di sini iaitu di er… Kampung Petola dan Kampung er… 
Kampung Dada Kering yang er… sekarang menjadi isu lain pula. Sebenarnya, saya 
dah utarakan dulu.  
 
Peruntukan telah diluluskan oleh pihak er… Kementerian Pembangunan Luar Bandar 
sebanyak RM6.5 juta. Tetapi belum dapat dilaksanakan kerana pihak konsultan 
menyatakan bahawa JKR er… hendak menukar jajaran er… laluan air itu bagi 
membesarkan er… apa nama ini… bagi membesarkan Jalan Laluan 8. Sedangkan 
jalan itu sekarang bukan jalan utama lagi sebab kita dah ada jalan CSR dan saya 
mencadangkan supaya tidak ada keperluan untuk kita masa ini untuk membesarkan 
jajaran itu. Kerana untuk membesarkan jajaran itu, er… terpaksa ditangguhkan projek 
ini, dan juga peruntukan… ditambah lagi sebanyak menjadi RM9 juta.  
 
Jadi payah nak cari peruntukan sedangkan kita dah dapat peruntukan itu dan saya 
harapkan dilihat perkara ini supaya kita dapat melaksanakan dan projek jajaran jalan 
dan pembesaran Jalan Laluan 8 yang dicadangkan oleh pihak JKR itu supaya 
ditangguhkan dulu dan kita selesaikan dulu… masalah air di kampung apa ini… Dada 

Kering dan Petola yang telah berpanjangan kebih daripada 12 tahun itu. Jadi dengan 
kata-kata itu, saya dengan lafaz bismillah er… dengan ini menyokong ucapan 
belanjawan yang telah dibentangkan oleh Yang Amat Berhormat Menteri Besar terima 
kasih. 
 
YB. YANG DI-PERTUA DEWAN 
 
Terima kasih Yang Berhormat. Seterusnya saya menjemput Yang Berhormat Tanjung 
Lumpur. 
 
YB. TUAN HAJI ROSLI BIN ABDUL JABAR 
 
Bismillahirahmanirrahim. Assalamualaikum WBT. [bacaan dalam Bahasa Arab] 
 
Yang Berhormat Dato Sri Yang di-Pertua, seterusnya yang dikasihi Yang Amat 
Berhormat Menteri Besar Pahang, barisan para Exco, Ahli-ahli Yang Berhormat, 
ketua-ketua jabatan dan juga wakil-wakil daripada pihak kerajaan dan semua muslimin 
muslimat yang sama-sama berada di dalam dewan yang mulia ini. Pertama-tama saya 
mengucapkan tahniah dan juga terima kasih di atas pembentangan Belanjawan 
Negeri Pahang 2022. Semoga ianya memberikan manfaat yang begitu besar kepada 
rakyat secara keseluruhan bersesuaian dengan tema “Kemakmuran Negeri Manfaat 
Bersama Rakyat Sejahtera”. 
 
Dan saya juga Mengambil kesempatan memohon sedikit kemaafan di atas 
ketidakhadiran pada hari semalam kerana err… masalah kesihatan dan pada hari ini 
pun masih belum sihat 100% tapi insya-Allah, Alhamdulillah dapat menyertai 
perbahasan dan saya Mengambil beberapa perkara yang begitu penting bagi kami, 
bagi saya di DUN Tanjung Lumpur khususnya sempena dengan peluang yang 
diberikan untuk menyertai perbahasan pada hari ini. 
 
Pertama berkaitan dengan kegiatan judi err… online, judi ataupun juga judi yang tidak 
berlesen, judi ini semua haram, yang ada lesen pun haram, yang tak ada lesen itu dia 
haram berganda, haram kuasa dua. Tetapi saya nak merujuk kepada soal judi yang 
tidak berlesen yang begitu berleluasa khususnya di DUN Tanjung Lumpurlah. Kerana 
dalam mungkin juga mereka mengambil kesempatan di musim pandemik, ketika mana 
rakyat kesusahan, yang mana ada daripada kalangan mereka yang berakal pendek 
yang mungkin mengambil kesempatan untuk mencari keuntungan daripada judi.  
 
Lalu kita melihat bagaimana banyaknya tempat-tempat perjudian haram ini dibuka 
berselindung di sebalik kedai runcit, di sebalik restoran kalau di bawah pejabat saya 
itu, pejabat ADUN Tanjung Lumpur di jalan Tanjung Lumpur, dia dulu itu kedai CD, 
tapi CD orang tak pakai dah, tuan-tuan sekalian sehingga kedai itu kosong takde apa-
apa pun tapi masih dibuka dan tauke kedai itu duduk dalam kedai itu dengan hanya 
berbekalkan laptop dan sememangnya berjudi. 
 
Dan kita buat beberapa laporan kepada pihak polis pun tetapi kegiatan itu berterusan 
dan juga yang terbaru kedai yang kolam memancing udang, di Tanjung Lumpur juga 
telah dikenal pasti sebagai pusat untuk berlakunya perjudian haram. Saya er… 
mengutamakan perkara ini disebabkan walaupun kita dah banyak kali ulang perkara 
ini, tetapi perkara ini ia bersifat sentiasa er… bersifat sentiasa. Makna kita tutup dia 
akan ada yang baru, tutup akan ada yang baru. Jadi kesan-kesan dia amat buruk 
kepada masyarakat. Kita sebagai Wakil Rakyat pastinya kita mendapat pelbagai-bagai 
aduan yang sangat menyedihkan berlaku kepada masyarakat khususnyalah mungkin 
boleh menarik perhatian pada Exco daripada Kuala Sentul kerana dia melibatkan 

wanita, isteri-isteri dan anak-anak yang teraniaya disebabkan kerana suaminya 
berjudi.  
 
Perkara kedua yang saya nak bawa juga merupakan perkara yang juga memberikan 
kesan buruk kepada masyarakat iaitu apa skim pinjaman wang sama ada berlesen 
ataupun tidak berlesen ataupun dalam erti kata lain boleh kita sebut sebagai Ah Long. 
Dalam tempoh pandemik ini juga, kita melihat syarikat-syarikat ataupun agensi haram 
ini, yang haramlah mereka memang bergerak cergas, sehingga iklan-iklan mereka itu, 
daripada Tanjung Lumpur sampai Kempadang, habis segala tempat yang mereka 
boleh tampal, mereka tampal di tiang-tiang elektrik dan sebagainya dan bagaimana ini 
juga satu perkara yang sangat membebankan terutama sekali kepada kaum wanitalah 
sebab suami mereka yang banyak meminjam dan ada juga daripada kalangan 
perempuan yang meminjam khususnya peniaga-peniaga kecil.  
 
Saya mengambil satu kes, satu kes seorang ibu tunggal, bila ibu tunggal ini 
perempuanlah. Sama ada ibu tunggal ataupun ibu tertinggal, dia memang perempuan. 
Dari segi peniaga kecil, dia pinjam RM2,500.00 ketika dia datang kepada saya itu, dia 
dah jadi RM25,000.00 dah… dah jadi RM25,000.00.., dia pinjam RM2,500.00 dan 
kemudian dalam tempoh tertentu dia tidak dapat bayar, hutang dia dah jadi 
RM7,000.00.  
 
Ah Long yang ini rekomen pula pada dia cadangkan supaya dia pinjam pula daripada 
Ah Long lain untuk bayar hutang dia bayar. Pinjam dengan Ah Long ini, RM7,000.00, 
bayar Ah Long ini. Sampai satu peringkat dah jadi berbelas ribu tak boleh pula, 
dicadangkan pinjam dengan Ah Long lain untuk bayar sehingga 3, 4 lapis Ah Long 
daripada pinjam RM2,500.00 sampailah kepada RM25,000.00 dan RM30,000.00 
untuk dia bayar. 
 
Saya nak bagitahu daripada sudut kesan, kesan dia semua kita faham dari sudut 
kesusahan kehidupan dan sebagainya dan kesan yang lain pula, dari sudut 
keselamatan yang mana mereka ugut dan sebagainya. Jadi pada kedua-dua perkara 
yang saya sebutkan tadi judi dan juga soal pinjaman Ah Long dan sebagainya saya 
nak sebut supaya pihak kerajaan khususnya pihak keselamatan dan sebagainya 
supaya kalau boleh mana ruang undang-undang yang boleh kita gunakan untuk kita 
menyekat perkara tersebut. Walaupun kita faham bukan semua dapat kita hapuskan 
tetapi sekurang-kurangnya untuk mengurangi dan sebagainya. Kerana selagi mana 
perkara-perkara ini tidak dapat kita banteras selagi itulah institusi masyarakat kita 
berada dalam keadaan yang sukar dan bahaya terutama sekali dalam tempoh 
pandemik ini. 
 
Kemudian perkara yang ketiga, ialah berkaitan dengan banjir. Banjir kerana kita akan, 
kita sekarang telah pun masuk pada zon banjirlah kita sebut, bagaimana di Tanjung 
Lumpur ada beberapa tempat kawasan banjir yang boleh dikatakan baru. Kalau dulu 
terkenal Sungai Isap, dan beberapa tempat tapi kita melihat pada tahun, pada tahun 
lepas banjir juga besar di Kempadang Makmur ataupun Pinggiran Putra 3 dan 4 yang 
sebelum daripada ini, tidak tidak banjir dan kita yakin ia adalah berpunca daripada 
pihak.. daripada saliran. Dan saya juga mengucapkan terima kasihlah kepada pihak 
JKR pihak kerajaanlah yang telah membina saliran baru membaiki saliran lama di 
Kampung Kempadang tapi tidak tahulah sejauh mana keberkesanan kerana kita 
masih belum lagi datangnya hujan lebat bertembung dengan air pasang dan 
sebagainya.  
 
Cuma apa yang saya minta supaya pihak Kerajaan memberikan perhatian kepada 
kawasan-kawasan, kawasan-kawasan baru sebegini yang ditimpa banjir. Kempadang 

Makmur misalnya sebelum ni belum pernah lagilah banjir begitu besar tapi kali ini 
boleh kata melibatkan 100% Kempadang Makmur dinaiki air, berpunca daripada 
terbinanya pembangunan-pembangunan baru yang lebih tinggi dan termasuklah yang 
agak menyedihkan di PR1MA yang sedang dibina di Sungai Soi.  
 
PR1MA ini tuan-tuan sekalian, ada yang dah beli pun… rumah belum siap lagi, tapi 
dah tenggelam air dah tuan-tuan sekalian. Mesti orang hak beli tepuk dahi, tuan-tuan 
sekalian. Dia beli dah tak boleh duduk lagi, tapi rumah dah ditenggelami air. Jadi, apa 
yang saya nak sebut ialah supaya ia menjadi perhatian oleh pihak-pihak kerajaan.  
 
Perkara yang keempat ialah semua kita tahu bahawa di jalan Tanjung Lumpur ni 
sekarang ni sedang berlakunya projek pembinaan pembetungan er… pembetungan 
yang sangat mengganggu terutama sekali lalu lintas. Memang… sememangnya kami 
ada pertemuan, perjumpaan dengan pihak kontraktor berkaitan dengan perkara 
tersebut. Aduan-aduan masyarakat ini memang terlalu banyak dan kita pun faham ada 
beberapa sebab yang dikemukakan oleh pihak kontraktor kerana masalah paras air, 
kerana masalah batu dan gas dalam lubang yang dikorek, kita faham.  
 
Cuma apa yang diminta oleh pihak masyarakat ialah supaya kalau boleh, kalau boleh, 
pihak kerajaan dengan perbincangan dengan pihak syarikat kepada kontraktor Jalur 
Cahaya, supaya buat jalan alternatif, jalan alternatif untuk mengelakkan kesesakan 
lalu lintas terutama sekali pada waktu perdana pagi dan juga petang waktu orang balik 
kerja. Terutama sekali di traffic light la di simpang masuk ke Pak Mahat, memang jauh 
jam. Puncanya tak lain tak bukan kerana projek pembetungan yang sedang dijalankan.  
 
Di samping itu juga, kesan daripada projek tersebut berlakunya takungan air, tak 
tunggu banjirlah cukup sekadar hujan di hadapan Peramu itu, terdapat jalan dinaiki air 
lebih kurang dalam 1 kaki, sentiasa bertakung. Ini sangat membahayakan lalu lintas. 
Jadi, juga mohon perhatian daripada pihak-pihak kerajaan. 
 
Kemudian sedikit lagi untuk masa yang masih ada er… permintaan daripada pihak 
rakyat di antaranya mesin ATM tempat keluar duit tu lah di Sungai Isap. Penduduk dia 
ramai, kemudian di sebelah Bandar Putra dan sebagainya yang kebanyakan mereka 
menyebut supaya adakan mesin ATM ini.  
 
Kemudian juga, permintaan daripada rakyat untuk bawa khairat kematian 65 tahun ke 
atas bagaimana yang dibuat di negeri Kelantan lah 65 tahun kerajaan daftarkan dia 
dengan khairat kematian dan kemudian begitu juga KWSP i-Suri untuk suri rumah 
yang dicadangkan supaya kerajaan carumkan, carumkan mereka terutama sekali 
kumpulan B40 lah, sama ada melalui potongan bantuan bulanan dan sebagainya 
supaya mereka….  
 
Kemudian satu lagi yang terakhir ialah apa tu pegawai-pegawai masjid yang tidak 
bergaji tetap. Jadi, ramai daripada kalangan mereka mencadangkan supaya pihak 
kerajaanlah, mungkin melalui MUIP untuk carumkan mereka ini di dalam PERKESO 
supaya mereka ada… jadi yang tidak bergaji tetap. Jadi yang ni dia tidak ada apa-apa. 
Jadi, kalau ada PERKESO tu, adalah sedikit perlindungan kepada mereka apabila 
berlakunya perkara-perkara yang tidak diingini. Itu adalah pandangan daripada rakan-
rakan penjawat-penjawat di masjid lah.  
 
Jadi, saya kira cukup sekadar itu dan saya mengucapkan terima kasih juga kepada 
semua jabatan-jabatan kerajaan yang selama ni memberikan kerjasama yang baik 
kepada pihak kami dan mudah-mudahan Allah SWT memberkati dan merahmati kita 
dan saya menyokong pembentangan Belanjawan Negeri Pahang 2022 yang telah 

dibentangkan oleh Yang Amat Berhormat Menteri Besar. Assalamualaikum WBT [Ahli 
Dewan menepuk meja] 
 
YB. YANG DI-PERTUA DEWAN 
 
Terima kasih Yang Berhormat. Seterusnya saya menjemput Yang Berhormat daripada 
Ketari, silakan. 
 
YB. PUAN YOUNG SYEFURA BINTI OTHMAN 
 
Bismillahirahmanirrahim. Assalamualaikum WBT dan salam sejahtera. Terima kasih 
Yang Berhormat Tuan Yang di-Pertua, Yang Berhormat-Yang Berhormat, pegawai-
pegawai Kerajaan.  
 

Dari Ketari saya datang,  
Datang membawa hajat di hati,  
Belanjawan Negeri sudah dibentang, 
Jangan lupa kami di Ketari. 

 
Pertamanya, saya ingin mengucapkan sekalung penghargaan kepada Yang Amat 
Berhormat Menteri Besar atas pembentangan Belanjawan Negeri Pahang pada hari 
Isnin yang lalu. Dengan pembentangan Belanjawan Negeri Pahang ini, Ketari ingin 
memohon pertimbangan dari pihak kerajaan untuk menyelesaikan masalah yang 
membelenggu DUN Ketari dan saya berharap agar masalah ini dapat diselesaikan 
melalui peruntukan yang telah dibentangkan melalui Belanjawan Negeri Pahang. 
 
Umum mengetahui bahawa di kawasan Ketari terdapat kawasan-kawasan peranginan 
yang menyumbangkan pendapatan kepada Kerajaan Negeri. Antara kawasan 
peranginan tersebut ialah kawasan Janda Baik dan Bukit Tinggi. Kawasan ini sering 
menjadi tumpuan pelancong dari dalam dan luar negara kerana keindahan alam 
semula jadi yang terdapat di kawasannya. Namun yang demikian, kawasan ini 
mempunyai kekurangan dari segi kemudahan perkhidmatan kesihatan. 
 
Untuk makluman, sehingga kini di Janda Baik dan Bukit Tinggi hanya terdapat klinik 
desa sahaja. Ia tidak sesuai dengan status kawasan ini sebagai kawasan peranginan 
dan kawasan ini juga mempunyai pertambahan penduduk serta warga emas. Klinik 
desa yang hanya menempatkan bidan dan doktor hanya hadir mengikut hari yang 
ditetapkan, bermaksud tiada doktor mahupun pegawai perubatan yang tetap di klinik 
ini. Jika terjadi kecemasan, penduduk di kawasan ini dan pengunjung terpaksa pergi 
sama ada ke Bentong ataupun Selayang yang mengambil masa lebih daripada 30 
minit. Klinik desa juga tidak mempunyai kemudahan ambulans untuk kecemasan.  
 
Oleh itu yang demikian, selaras dengan strategi pertama memenuhi keperluan asas 
rakyat dan strategi kedua melengkapkan kemudahan asas rakyat seperti yang disebut 
di dalam Ucapan Belanjawan Yang Amat Berhormat Menteri Besar, maka dengan itu 
Ketari memohon pertimbangan menaik taraf klinik desa di Janda Baik ataupun Bukit 
Tinggi ke klinik kesihatan dengan jenis yang bersesuaian menepati status kawasan-
kawasan ini sebagai pusat peranginan dan juga bersesuaian dengan kepadatan 
penduduknya. 
 
Selain itu, di Janda Baik dan Bukit Tinggi juga tiada kemudahan balai Bomba. Pada 5 
September 2021, satu kejadian kebakaran telah berlaku di Janda Baik yang telah 
mengakibatkan hampir… sebuah keluarga hampir kehilangan seluruh kediamannya. 
Buat masa ini, balai Bomba yang terdekat di Janda Baik dan Bukit Tinggi ialah Balai 

Bomba Bentong dan Balai Bomba Genting Highlands yang mengambil masa lebih 
kurang 30 minit daripada kedua-dua tempat tersebut.  
 
Manakala di Kampung Janda Baik, mereka hanya mempunyai balai Bomba 
sukarelawan yang mempunyai peralatan dan tenaga mahir yang sangat terhad. Oleh 
yang demikian, Ketari ingin memohon agar satu balai Bomba kategori D di Bukit Tinggi 
bagi meliputi kawasan Janda Baik dan Bukit Tinggi. Ini kerana selain itu, selain 
kebakaran, kemalangan juga kerap berlaku di kawasan highway Karak sewaktu 
musim perayaan. 
 
Tuan Yang di-Pertua, 
 
Jalan raya ini dan lampu jalan juga boleh dikelaskan sebagai kemudahan asas untuk 
rakyat. Di Ketari terdapat lorong-lorong jalan kampung yang masih memerlukan jalan 
raya yang baru dan lampu jalan. Tadi telah pihak daripada er… Exco telah menjawab, 
namun begitu saya akan membangkitkan juga di dalam ucapan perbahasan saya ini. 
Contohnya yang masih memerlukan jalan-jalan baru di Kampung Chegar Medang, 
Kampung Janda Baik dan Kampung Perting.  
 
Oleh yang demikian, Ketari menggesa keperluan asas ini dipenuhi oleh Kerajaan 
Negeri untuk kegunaan dan keselesaan rakyat negeri Pahang yang tinggal di kawasan 
DUN Ketari. Lampu jalan mesti diadakan dan jalan-jalan ini mesti dinaik atas… dinaik 
taraf atau diselenggara dengan baik. Menyentuh keadaan lampu jalan raya, saya juga 
ingin membawa perhatian Sidang Dewan Negeri… Sidang Dewan ini kepada keadaan 
lebuhraya Karak yang menghala ke negeri Pahang selepas terowong di Genting 
Sempah. Jika kita lihat keadaan lebuh raya Karak menuju ke Kuala Lumpur, keadaan 
jalan raya terang-benderang dilimpahi dengan cahaya lampu jalan.  
 
Namun yang demikian err… jalan menghala ke negeri Pahang gelap gelita. Saya 
percaya Ahli Yang Berhormat yang berada di dalam Dewan ini menggunakan lebuh 
raya Ini untuk ke Kuala Lumpur dan ke kawasan masing-masing. Oleh yang demikian, 
saya mohon agar Kerajaan Negeri err… memberikan tekanan ataupun meminta pihak 
konsesi lebuh raya ini untuk memasang lampu jalan di sepanjang lebuh raya. Ini 
adalah keadaan permukaan jalan lebuh raya itu sendiri yang berbukit dan licin apabila 
hujan lebat dan sebagainya, setidak-tidaknya cahaya lampu ini dapat membantu 
perjalanan dan mengelakkan kejadian yang tidak diingini berlaku. 
 
Seterusnya Tuan Yang di-Pertua,  
 
Saya ingin mengucapkan tahniah kepada Kerajaan Negeri kerana telah menempatkan 
sebuah pejabat tah… sebuah Pejabat Daerah Kecil di Genting Highlands. Ini 
menunjukkan komitmen Kerajaan Negeri untuk mentadbir dan menguruskan sumber 
pendapatan negeri dengan lebih baik dan teratur. Saya juga ingin mencadangkan 
penempatan Unit Majlis Perbandaran Bentong di kawasan Genting Highlands. Ini bagi 
memastikan penguatkuasaan undang-undang tempatan dipatuhi di kawasan Genting 
Highlands.  
 
Walaupun ia kawasan perindustrian, namun ia tertakluk di bawah Undang-undang 
Kerajaan Tempatan. Isu pengurusan sampah, jalan berlubang atau rosak serta kes 
yang tular baru-baru ini mengenai anak muda yang berkhemah di tapak parking kereta 
Genting Highlands. Jadi, jika ada Unit Khas Majlis Perbandaran Bentong di Genting 
Highlands, akan ada lebih banyak penguatkuasaan di kawasan tersebut yang 
diperlukan di kawasan Genting Highlands khususnya. 

Tuan Yang di-Pertua, 
 
Pada sidang DUN yang lalu, Kerajaan Negeri telah meluluskan RUU Lembaga 
Perumahan dan Hartanah Pahang bagi menguruskan projek terbengkalai di sekitar 
negeri Pahang. Namun di Ketari masih terdapat banyak projek-projek terbengkalai 
binaan, bangunan dan rumah yang terbengkalai. 
 
Saya faham RUU ini akan mula dikuatkuasakan pada Januari 2022. Namun begitu 
saya berharap selepas sahaja ia dikuatkuasakan, segala tindakan dan 
penguatkuasaan RUU ini dilakukan dengan segera tanpa sebarang kelewatan. Ini 
adalah kerana projek terbengkalai adalah satu pembaziran sumber dan ia juga boleh 
mengakibatkan banyak masalah seperti pembiakan nyamuk aedes, sarang penagih 
dadah dan aktiviti yang tidak sihat selain ia memberikan pemandangan yang tidak 
menyenangkan.  
 
Tuan Yang di-Pertua,  
 
Saya juga di sini, ingin mengucapkan sekalung tahniah kepada Kerajaan Negeri dan 
Kerajaan Pusat di atas pembukaan Lebuhraya CSR yang memberikan banyak 
kebaikan kepada pengguna jalan raya. Lebuh raya ini ternyata menjimatkan masa 
perjalanan dari Bentong ke Kota Bharu. Malah ia sangat menjimatkan masa penduduk 
Mempaga ke bandar Bentong.  
 
Namun yang demikian Tuan yang di-Pertua, oleh kerana lebuh raya ini adalah lebuh 
raya yang tidak bertol, maka keadaan sekelilingnya tidak berpagar. Ini telah 
menimbulkan masalah kerana ia di kawasan sekeliling… di sekeliling kawasan lebuh 
raya ini terdapat ternakan lembu yang berkeliaran dan melintas di lebuh raya. Lembu-
lembu ini adalah ternakan daripada warga FELDA dan orang kampung yang 
berhampiran.  
 
Saya mohon agar tindakan segera daripada Jabatan Veterinar, FELDA dan agensi-
agensi yang berkaitan agar masalah ini dapat diselesaikan segera kerana ia boleh 
mengundang tragedi di jalan raya. Mungkin warga Bentong boleh alert ataupun boleh 
tahu situasi keadaan di lebuh raya tersebut. Namun begitu untuk orang luar yang 
menggunakan lebuh raya untuk terus ke Kelantan dan sebagainya, err… mungkin 
mereka tidak fasih dan faham keadaan persekitaran dan ia akan mencetuskan 
masalah seperti tragedi jalan raya. 
 
Tuan Yang di-Pertua,  
 
Semalam, Pengerusi Jawatankuasa Sumber Manusia, Belia, Sukan dan Badan-Badan 
Bukan Kerajaan Pahang telah menjawab soalan saya secara lisan. Saya ingin 
mengucapkan setinggi penghargaan kepada Yang Berhormat Exco kerana sudi 
menjawab persoalan saya. Namun, jawapan yang diberikan agak samar-samar, 
sepertinya tiada kepastian mengenai hal ketiadaan kompleks dan kemudahan sukan 
yang lengkap di kawasan Bentong.  
 
Saya menuntut Kerajaan Negeri Pahang agar memandang serius akan hal ini. Ini 
adalah sejajar dengan Strategi Ketiga: Mensejahterakan Kehidupan dan 
Pembangunan Sosial Ekonomi yang telah disebut dalam Ucapan Belanjawan Negeri 
Pahang. Kerajaan Negeri Pahang melalui strategi ini juga telah memperuntukkan 
sebanyak RM1.05 juta bagi kerja-kerja menaik taraf infrastruktur yang sedia ada.  

Maka dengan ini, Ketari sangat berharap agar sebahagian ataupun sedikit err… 
peruntukan itu dapat disalurkan untuk membaik pulih kemudahan sukan yang ada di 
Ketari. Ketari juga mencadangkan agar padang hoki yang terdapat di Pejabat Belia 
dan Sukan Bentong dinaik taraf kepada padang turf hoki… padang hoki turf. Ketari 
juga mencadangkan agar kompleks sukan ataupun stadium mini yang kita mohon 
selama ini dilengkapi dengan trek larian dibina bersebelahan dengan Kolam Benus… 
Kolam Renang Benus.  
 
Tuan Yang di-Pertua,  
 
Di dalam belanjawan Negeri Pahang yang bentangkan pada hari Isnin yang lalu 
banyak menyebut tentang inisiatif untuk warga penternak untuk mewujudkan lonjakan 
ekonomi ternakan yang juga bantuan pasca COVID-19. Namun yang demikian, kita 
terlupa mengenai golongan petani. Di Ketari, terdapat ramai petani yang 
mengusahakan ladang sayur-sayuran seperti halia dan sebagainya. Kini hangat 
diperkatakan mengenai kos baja dan racun yang kini mencecah hingga 200% yang 
kemudiannya menyumbang kepada kenaikan harga makanan. Ramai petani 
menyuarakan masalah ini kepada saya.  
 
Oleh yang demikian, Ketari mencadangkan agar Kerajaan Negeri memberikan juga 
sedikit subsidi dan bantuan kepada para petani agar mereka tidak terbeban dengan 
kenaikan harga racun dan baja. Golongan ini bukanlah dari golongan yang senang, 
yang mempunyai ladang-ladang ataupun kebun-kebun yang besar. Kenaikan kos baja 
dan racun ini sangat memberikan impak yang besar kepada mereka dan keluaran 
produktiviti mereka juga turut terkesan. Campur tangan dan bantuan daripada 
Kerajaan Negeri amat diharapkan bagi membantu mereka dengan secara tidak 
langsung dapat menurunkan harga barangan. 
 
Akhir sekali, Tuan Yang di-Pertua,  
 
Saya ingin menyentuh isu banjir dan paip lama di Kawasan Ketari. Saya pasti isu banjir 
ini, dan paip ini err… terlalu kerap disentuh oleh Yang Berhormat di dalam Dewan ini. 
Isu banjir adalah isu yang berulang di kawasan Bentong. Saya akui ia tidaklah seteruk 
di kawasan-kawasan lain, namun begitu ia sangat kerap berlaku pada musim hujan.  
Saya khuatir ia akan menjadi satu musibah yang besar untuk bandar Bentong, ia perlu 
diberikan perhatian. Antara kawasan yang selalu dinaiki air er… ketika hujan lebat 
ialah kawasan seperti bandar Bentong, Benus dan juga Janda Baik. Walaupun Janda 
Baik atas bukit namun akan sentiasa er… kalau hujan lebat, air pasang er… kepala 
air dan sebagainya akan kerap berlaku banjir kilat disetengah kawasan yang rendah.   
 
Isu banjir ini juga disebabkan oleh sistem perparitan lama di bandar Bentong dan 
masalah sistem saliran sedia ada. Sistem perparitan di kawasan Bentong ini sudah 
berusia lebih kurang 30 tahun dan ia tidak boleh menampung kepadatan penduduk di 
Bentong. Jabatan Pengairan dan Saliran kerap kali memberikan alasan tiada 
peruntukan yang mencukupi untuk membaiki atau menaik taraf tebatan banjir. Namun 
begitu, saya mengucapkan terima kasih juga kepada JPS kerana telah er… membantu 
menarik taraf beberapa tempat tebatan banjir disekitar Ketari, terima kasih banyak-
banyak tetapi saya juga memohon agar kerja-kerja ini er… kerja-kerja naik taraf ini 
dilakukan segera selepas ini.  
 
Saya juga mencadangkan err… kerana kita lihat, kalau dilihat… dirujuk dalam jadual 
Enakmen Pembekalan 2022… (2022) 2021 JPS Negeri Pahang mencatatkan 
peruntukan sebanyak RM 26,823,928.00. Oleh itu, saya mencadangkan agar satu 
pelan induk saliran mesra alam untuk bandar Bentong dibuat supaya kita dapat 

mengenal pasti masalah yang sebenarnya kenapa ia kerap berulang dan masalah ini 
sentiasa perlu dihadapi oleh penduduk Bentong. 
 
Akhir sekali, Tuan Yang di-Pertua,  
 
Belanjawan Negeri Pahang dirangka untuk kestabilan dan kemakmuran rakyat negeri 
Pahang, saya berharap agar peruntukan yang telah diperuntukkan selama err… untuk 
disalurkan dan diberikan faedah kepada semua rakyat negeri Pahang tanpa mengira 
kaum, kawasan… tanpa mengira kawasan yang mereka tinggal sama ada kawasan 
ADUN Kerajaan atau pun ADUN Pembangkang.  
 
Pembangunan untuk rakyat perlu sekata, seimbang dan saksama demi kesejahteraan 
rakyat dan kemakmuran negeri ini. Sebelum saya akhiri ucapan saya, saya ada 
serangkap pantun juga;  
 

Dari Ketari hendak ke Triang, 
Singgah sebentar di Lanchang, 
Ketari ucapkan Salam Sayang, 
Khas untuk Keluarga Pahang. 

 
Sekian, terima kasih.  Assalamualaikum. 
 
YB. YANG DI-PERTUA DEWAN 
 
Terima kasih Yang Berhormat. Seterusnya saya menjemput Yang Berhormat daripada 
Chini. Silakan 
 
YB. ENCIK MOHD SHARIM BIN HJ. MD ZAIN 
 
Bismillahirrahmanirrahim [ayat al-Quran]. Assalamualaikum WBT. Salam Sejahtera. 
 
Yang Berhormat Dato’ Sri Yang di-Pertua,   
 
Saya mengucapkan ribuan terima kasih kerana berpeluang dalam perbahasan 
Belanjawan Negeri Pahang Darul Makmur 2022 bertemakan “Kemakmuran Negeri, 
Manfaat Bersama, Rakyat Sejahtera”. 
 
Tahun 2021 telah sampai ke penghujungnya. Dengan penuh cabaran terpaksa 
ditempuhi semua lapisan rakyat negeri ini akan kesan wabak pandemik COVID-19 
hampir 1 tahun 9 bulan. Ada yang hilang pekerjaan, ada yang hilang perniagaan, ada 
yang hilang orang tersayang.  
 
Pelbagai inisiatif, bantuan daripada Kerajaan Negeri Pahang telah disalurkan kepada 
semua golongan yang terkesan akibat pandemik COVID-19 pada tahun ini. 
Belanjawan Tahun 2022 yang telah dibentangkan oleh Yang Amat Berhormat Menteri 
Besar Dato’ Sri Utama Wan Rosdy bin Wan Ismail dengan peruntukan sejumlah 
RM1.031 bilion ini memberi tumpuan kepentingan kesejahteraan rakyat dan 
meningkatkan pertumbuhan ekonomi Negeri Pahang dengan mensasarkan 5 strategi 
utama.  
 
Memulihkan keperluan asas rakyat, melengkapkan kemudahan asas rakyat, 
mensejahterakan kehidupan dan pembangunan sosioekonomi, pelan pemulihan 
pasca COVID-19, melonjak ekonomi negeri dan akhir pemantapan pentadbiran. 

Yang Berhormat Dato’ Sri Yang di-Pertua,  
 
Saya ingin menzahirkan ucapan syabas dan tahniah kepada Yang Amat Berhormat 
Menteri Besar dalam tempoh 42 bulan 2 minggu telah berusaha gigih bersama 
pimpinan Exco Kerajaan Negeri dan semua pihak agensi kerajaan memastikan segala 
kemaslahatan rakyat terjaga. Bertetapan slogan Yang Amat Berhormat Menteri Besar, 
“Tiada Janji Lihatlah Bukti”, “This is Pahang”, “Pahang 1st”, “Maju Terus Pahang”. 
 
Belanjawan Tahun 2022 dapat saya rumuskan bahawa segala peruntukan dan 
bantuan diberikan dari bayi baru lahir hingga kepada warga emas serta golongan 
persekolahan hingga golongan muda. Justeru itu, Belanjawan Tahun 2022 ini 
mengimbangi segala keperluan dan kehendak lapisan rakyat secara keseluruhannya.  
 
Saya juga selaku anak peneroka menzahirkan ucapan terima kasih kepada Yang Amat 
Berhormat Menteri Besar yang menitikberatkan golongan generasi baru FELDA yang 
melibatkan 115 Rancangan FELDA Negeri Pahang dengan membenarkan kawasan 
pocket land dijadikan tapak rumah terutama mereka yang tinggal bersama ibu bapa 
sekian lama untuk memilik rumah, memiliki tapak rumah sendiri dalam Rancangan 
FELDA. 
 
Yang Berhormat Dato’ Sri Yang di-Pertua,  
 
Dewan Negeri Chini juga ingin membawa perkara berkaitan permasalahan setempat. 
Antaranya, yang pertama, keperluan Pusat Hemodialisis di Klinik Kesihatan Chini 
seperti mana diumumkan dalam media oleh Menteri Kesihatan ketika lawatan ke Klinik 
Kesihatan Chini pada Jun 202 lalu…2022…2020…maaf, Jun 2020 lalu dapat 
dilaksanakan segera. Yang kedua, keperluan baik pulih atap rumah kepada penduduk 
kampung tradisional dan penduduk kampung orang Asli yang daif mendapat perhatian 
sewajarnya. 
 
Yang ketiga, mewujudkan peluang kerjaya bagi menambah pendapatan kepada ibu-
ibu tunggal muda untuk perbelanjaan er…keluarga. Dan yang keempat, memberI 
keutamaan kepada penjaja-penjaja kecil yang berniaga di tepi jalan raya untuk 
mendapat bantuan pinjaman kewangan bagi er…bagi membantu menambah 
perniagaan mereka…menambah baik perniagaan mereka. 
 
Yang Berhormat Dato’ Sri Yang di-Pertua, 
 
Dengan ini, Chini menyokong Belanjawan 2022 yang telah dibentangkan. Sekian. 
Wabillahitaufik Assalamualaikum WBT. 
 
YB. YANG DI-PERTUA DEWAN 
 
Terima kasih Yang Berhormat. Seterusnya saya menjemput Yang Berhormat Tras. 
 
YB. ENCIK CHOW YU HUI 
 
Tuan Speaker, salam sejahtera. Saya ingin merakamkan terima kasih kerana memberi 
kesempatan kepada saya untuk mengambil bahagian dalam perbahasan. Beberapa 
isu yang saya ingin bangkitkan dalam Dewan ini.  
 
Isu pertama, saya ingin memaklumkan kepada Kerajaan Negeri bahawa penduduk 
Taman Muhibbah di Tranum, Raub mengalami banjir kilat yang mengalami kerugian 
yang besar dalam sejarah pada 12 Julai 2021 dan 21 November tahun ini. Banjir 

tersebut dipercayai berlaku kerana tebing sungai yang mendekati simpang masuk ke 
Taman Muhibbah jadi sempit dan dasar sungai jadi cetek akibat daripada pembinaan 
sebuah kilang yang…ke atas sungai itu dengan menggunakan cara membentuk 
daratan baru.  
 
Saya harap kerajaan tempatan dapat mengambil tindakan untuk mengarahkan kilang 
tersebut melebarkan tebing sungai dan mendalamkan dasar sungai supaya dapat 
kembalikan permukaan asal bagi melancarkan air sungai untuk mengelakkan banjir 
berlaku satu kali lagi. 
 
Isu kedua, berhubung dengan draf Rancangan Tempatan Daerah Raub, Pahang 2035 
yang dikemukakan beberapa bulan lepas. Dalam jilid cadangan memperkukuhkan dan 
mempertingkatkan kedudukan kewangan Majlis Daerah Raub, saya tertarik dengan 
salah satu cadangan iaitu memperkenalkan dan mewajibkan penggunaan logo 
Musang King Raub dalam program promosi di peringkat nasional dan juga 
antarabangsa. 
 
Pihak majlis boleh mengenakan komisen ke atas setiap biji durian yang dipasarkan 
dengan menggunakan kotak khas dengan logo tersebut. Perunding merangka… 
menjangka pihak er…MDR boleh menjana pendapatan antara RM4 juta sehingga 
RM6 juta satu tahun. 
 
Dan juga memperkenalkan dan mewajibkan penggunaan teknologi cip Pengenalan 
Frekuensi Radio iaitu RFID ke atas setiap biji durian Musang King yang dipasarkan 
bakal memberikan pulangan kepada majlis sejumlah lebih RM2 juta setahun. Tuan 
Speaker, saya rasa rancangan pembangunan tebatan tersebut perlu mengadakan 
dialog dengan pihak-pihak kepentingan yang relevan seperti pekebun, pemborong dan 
pengeskport sebelum mengeluarkan draf rancangan ini. 
 
Dalam era post pandemik ini, saya rasa kedua-dua cadangan akan memudaratkan 
pasaran durian serta er…menghalang pembangunan industri durian kerana ia akan 
menambahkan beban kepada pekebun, pemborong dan pengeksport. Dengan 
penambahan beban ini, harga pasaran kemungkinan akan naik dengan ketara.  
 
Er…Fenomena ini akan mempengaruhi kecekapan durian tempatan di pasaran 
antarabangsa. Tambahan lagi, kita menghadapi saingan kuat dari Thailand. Nama 
Durian Raub terkenal ditentukan oleh kualiti dan bukan logo atau RFID. Jika RFID dan 
logo Durian Raub diperkenalkan, saya bimbang akan membuka ruang kepada durian 
tempat lain menggunakan cara yang luar biasa untuk mendapat identiti Durian Raub 
ini. Pasaran dan pengguna juga akan senang dikelirukan. Tujuan yang untuk 
menjaminkan kualiti Durian Raub ini akan bertambah rumit pada akhirnya.  
 
Tuan Speaker, saya rasa tanggungjawab utama MDR sebenarnya adalah untuk 
mewujudkan, memeliharakan dan menyelenggarakan infrastruktur dan persekitaran 
yang friendly untuk membolehkan pekebun-pekebun serta peniaga-peniaga dari 
industri durian boleh mencari nafkah mereka dengan aman dan selamat.  
 
Satu anggapan bahawa MDR tidak mendapat manfaat dan keuntungan daripada 
industri Musang King sebenarnya adalah salah. Industri Musang King Raub telah 
mencipta nilai ekonomi yang besar kepada Raub di kebelakangan 20 tahun ini. Ia 
membawa kepada rantaian ekonomi yang matang kepada penduduk tempatan 
daripada pekebun durian, baja, penjual durian, eksport, kilang pemprosesan, durian 
hasil sampingan, agro pelancongan dan juga menjadi pemangkin untuk er… 
pertumbuhan ekonomi kepada perniagaan tempatan. Nilai ekonomi yang dicipta oleh 

industri durian akan automatik membantu perkembangan ekonomi seluruh daerah 
Raub. Ini juga boleh dikira satu kejayaan MDR. 
 
Tuan Speaker,  
 
isu ketiga yang saya nak sentuh adalah isu pemusnahan pokok-pokok Musang King 
matang yang berlaku di Hutan Simpan Padu Dalam, Mukim Tras pada bulan Julai lalu. 
Dalam sembilan hari saja, Kerajaan Negeri melalui Jabatan Hutan secara dinamiknya 
menebang 15 ribu pokok durian di Hutan Simpanan Batu Talam, Mukim Tras.  
Pekebun-pekebun mengalami kehilangan sumber pendapatan dengan sekelip mata. 
Sebelum menjalankan operasi menebang pokok-pokok Musang King matang ini, 
adakah Kerajaan Pahang pernah berfikir dari dasar perikemanusiaan terutamanya 
pada masa kesusahan pandemik ini.  
 
Pokok-pokok ini sudah diterokai selama 20 tahun. Bukan 1 tahun, 2 tahun. Pekebun-
pekebun telah berusaha selama 10 - 20 tahun, baru nampak hasilnya. Pekebun-
pekebun memohon geran atau license untuk menanam sepanjang tahun ini tapi 
sentiasa ditolak. Auhtority berkenaan memang tahu mereka menanam di sana. Jika 
nak ambil tindakan, kenapa tidak ambil tindakan pada awal-awalnya.  
 
Sekarang pokok-pokok sudah ada buah. Pekebun-pekebun pun sudah bergantung 
kepada kebun-kebun ini untuk mencari rezeki. Mereka mencipta nilai ekonomi kepada 
tempatan tetapi Kerajaan Negeri datang dan musnahkan semua tak kira titik peluh 
yang pekebun usaha selama ini tapi…   
 
YAB. DATO’ SRI HAJI WAN ROSDY BIN WAN ISMAIL 
 
Yang Berhormat Dato’ Sri Yang Di-Pertua,  
 
YB. ENCIK CHOW YU HUI  
 
Kepada… 
 
YAB. DATO’ SRI HAJI WAN ROSDY BIN WAN ISMAIL 
 
Saya mohon…saya mohon izin untuk mencelah. Boleh YB.? Terima kasih. 
 
Yang pertama sekali, saya nak bagitau Yang Berhormat Dato’ Sri Yang Di-Pertua, 
durian yang ditanam tersebut ialah di dalam Hutan Simpan.  Di dalam Hutan Simpan, 
kita tak boleh tanam durian.  Itu sepertimana yang termaktub di dalam enakmen atau 
pun akta.  Jelas ya YB.  Itu yang pertama.  
 
Yang kedua, buahnya, kalau nak tunggu buahnya tak ada, sampai kiamat pun tak 
boleh tebang pokok. Sebab dia apa orang kata berfasa-fasa. Yang ini berputik, yang 
ini buah masak, pastu yang ini tumbuh pula. Jadi, kalau nak tunggu habis buah, 
memang tak boleh.  
 
Yang kedua yang nak dikatakan penganiayaan, sepatutnya pekebun-pekebun 
musang king ini seharusnya berterima kasih kepada kerajaan, yang diterajui oleh 
Kerajaan Barisan Nasional, kerana secara tidak langsung membenarkan mereka 
menanam selama 22 tahun. Sepatutnya. Tanpa membayar cukai dan apa-apa. 
Maknanya kalau itu dikatakan penganiayaan. Tak tepat sama sekali, dan yang dibuat 
ni pun bukan untuk cari makan, untuk meniaga. Kalau…kalau mereka tanam, dapat 
buah durian, jual durian, balik beli beras dan sebagainya, itu baru kita kata cari makan. 

Dan baru-baru ini kalau kita baca dalam media, ramai di antara mereka kena income 
tax, dan bukan setakat RM10.00, RM20.00 Yang Berhormat Dato’ Sri Yang Di-Pertua,  
berjuta-juta. Jadi saya tak nampaklah apa yang dikatakan penganiayaan dan 
sebagainya.   
 
Saya berharap rakan-rakan daripada pembangkang seharusnya bersetuju dengan 
kerajaan kerana ini adalah penerokaan tanah secara haram, hutan simpan dan akan 
menimbulkan banyak masalah di masa-masa yang akan datang. Jadi, tujuan kerajaan 
tak kira siapa. Walaupun kita dalam keadaan strength yang agak terhad, tetapi kita 
buat di Sungai Ichat, pun kita buat sebab kita merasakan…takkan kita nak tunggu 
orang sakit, sakit perut nauzubillah kematian dan sebagainya baru kita nak kuat kuasa. 
Kemudian di beberapa kawasan lain lagi tapi kita taklah buat secara menyeluruh. 
 
Cuma sekarang ini kita sangat pandang serius kerana penerokaan tanah haram ini 
tidak sepatutnya berlaku, dan sebagai kerajaan yang ada pada hari ini, kita dengar 
orang bercakap di mana-mana. Di Kuala Lumpur, hah! Kalau nak tanam durian secara 
haram, pergi ke Pahang. Kalau nak melombong secara haram, pergi ke Pahang.  
Kalau nak curi pasir, pergi ke Pahang.  
 
Jadi, ini sangat menjejaskan imej kerajaan yang ada pada hari ini. Seolah-olah 
Kerajaan yang ada pada masa ini dipanggil condonation. Maknanya kita… kita 
membiarkan perkara tersebut berlaku. Jadi, ini yang kita buat, kita tak ada niat sama 
sekali. Tak de niat racist ke, apa ke. Saya tak tau. Saya percayalah…saya percaya 
rakan-rakan di dalam Dewan ini semua bersetuju dengan kerajaan.  Penerokaan tanah 
secara haram adalah memang salah. Terima kasih Tuan Yang di-Pertua.   
 
YB. CIK LEONG YU MAN 
 
Minta laluan.  
 
YB. YANG DI-PERTUA 
 
Saya nak minta YB. Tras, teruskan. 
 
YB. ENCIK CHOW YU HUI  
 
Saya bagi Triang. 
 
YB. YANG DI-PERTUA 
 
Saya…saya. YB. Tras teruskan. 
 
YB. ENCIK CHOW YU HUI  
 
Tuan Speaker,  
 
Berhubung kenyataan MB. Ya, jika yang tanam haram yang satu tahun, dua tahun 
memang…mungkin akan ambil tindakan, mesti ambil tindakan tapi yang ini sudah 20 
tahun. Pekebun-pekebun sudah bergantung kepada kebun-kebun ini untuk mencari 
rezeki. Kenapa tak boleh cari satu solusi yang win-win untuk dapatkan satu 
pendekatan ekonomi boleh ditumpukan kerana Musang King di Raub sangat terkenal 
dan kami boleh bayar cukai kepada negeri. Tetapi pada hal masa ini, tebangkan 
semua dan sanggup memusnahkan usaha…      

YAB. DATO’ SRI HAJI WAN ROSDY BIN WAN ISMAIL 
 
Yang Berhormat Dato’ Sri Yang Di-Pertua,   
 
YB. ENCIK CHOW YU HUI  
 
Saya minta bagi saya habiskan … 
 
YAB. DATO’ SRI HAJI WAN ROSDY BIN WAN ISMAIL 
 
Yang Berhormat Dato’ Sri Yang Di-Pertua…  
 
YB. YANG DI-PERTUA 
 
Bagi pihak kerajaan. 
 
YAB. DATO’ SRI HAJI WAN ROSDY BIN WAN ISMAIL 
 
Saya minta perkara ini kita tidak dipanjangkan. Tadi ada rakan daripada YB. pun ada 
sebut pasal ESG. Kelestarian alam apa ini… hijau. Jadi er…lagi pun, ini masih lagi 
dalam tindakan mahkamah. Jadi, kita tunggu keputusan mahkamahlah. Jadi, saya 
ingat Yang Berhormat Dato’ Sri Yang di-Pertua, kalau…kalau kita bincang, YB. cakap 
saya kena pertahankan dan saya tidak boleh benarkan YB. bercakap berterusan. Saya 
takut di luar sana seolah-olah setuju dengan YB. pula. Tanah ini adalah tanah haram. 
Hutan Simpan. Tanah haram memang tidak boleh diteroka secara haram. Tidak 
kiralah 22 tahun ke 1 tahun ke 2 tahun ke. Ianya tetap haram, Yang Berhormat Dato’ 
Sri Yang di-Pertua. Terima kasih. [Ahli Dewan menepuk meja]. 
 
YB. ENCIK CHOW YU HUI  
 
Tuan Speaker,  
 
Oleh itu saya nak teruskan kerana saya ada jelaskan dalam ucapan yang seterusnya. 
Apabila ditanya di media, Kerajaan Negeri menyatakan pemusnahan pokok Musang 
King ini adalah untuk melindungi alam sekitar. Saya setuju bahawa menanam 
sebarang pertanian perlu menjaga alam sekitar tapi kerajaan boleh berbincang 
dengan pekebun dan mengosongkan pokok-pokok di tepi kawasan tadahan air atau 
sungai dan memastikan satu buffer zone diwujudkan. Kenapa nak musnahkan semua 
pokok-pokok yang matang. Sekiranya kerajaan….       
 
YAB. DATO’ SRI HAJI WAN ROSDY BIN WAN ISMAIL 
 
Yang Berhormat Dato’ Sri Yang di-Pertua,  
 
YB. ENCIK CHOW YU HUI  
 
Tuan Speaker… 
 
YAB. DATO’ SRI HAJI WAN ROSDY BIN WAN ISMAIL 
 
Saya…saya… 

YB. ENCIK CHOW YU HUI  
 
Saya mesti meneruskan … 
 
YAB. DATO’ SRI HAJI WAN ROSDY BIN WAN ISMAIL 
 
…mencadangkan perkara berkaitan Durian Musang King ini. Kita tidak bincangkan… 
 
YB. YANG DI-PERTUA 
 
YB…YB. 
 
YAB. DATO’ SRI HAJI WAN ROSDY BIN WAN ISMAIL 
 
Ianya telah dibawa ke mahkamah… 
 
YB. YANG DI-PERTUA 
 
...pihak kerajaan menjawab. 
 
YAB. DATO’ SRI HAJI WAN ROSDY BIN WAN ISMAIL 
 
Saya bimbang perbincangan kita ini akan jadi apa ini subjudis, Yang Berhormat Dato’ 
Sri Yang di-Pertua. Elok kita…kita tunggu er…perintah mahkamah. Terima kasih Dato’ 
Sri Yang di-Pertua.  
 
YB. ENCIK CHOW YU HUI  
 
Tuan Speaker,  
 
Walaupun kes ini masih dalam mahkamah tapi semasa penduduk-penduduk 
kemukakan itu, court order er…kepada ahli-ahli yang menjalankan tindakan tapi ahli-
ahli yang menjalankan tindakan yang penguatkuasa pun tidak peduli. Mereka 
musnahkan sahaja. Oleh itu, saya mesti bangkitkan dalam Dewan ini. Dan saya nak 
tegaskan di sini sekiranya Kerajaan Negeri Pahang memang nak jaga kawasan 
tadahan air dan hutan simpan tapi mengapa pada masa yang sama kerajaan 
mewartakan 1,213 hektar hutan simpan yang dekat di kawasan sana dan memajakkan 
tanah tersebut kepada Royal Pahang Durian pada tahun 2018 yang bertujuan untuk 
tanam durian juga.   
 
Tuan Speaker,  
 
Media antarabangsa The Guardian pernah melaporkan tanah seluas 1,213 hektar 
sebenarnya merupakan kawasan tadahan air dan juga habitat spesies terancam 
harimau Malaya. Jika Kerajaan Negeri benar-benar mengambil berat tentang alam 
sekitar, ia tidak akan memberikan sebahagian…  
 
YAB. DATO’ SRI HAJI WAN ROSDY BIN WAN ISMAIL 
 
Dato’ Sri Yang di-Pertua,   
 
YB. ENCIK CHOW YU HUI  
 
…besar tanah yang terdiri daripada… 

YAB. DATO’ SRI HAJI WAN ROSDY BIN WAN ISMAIL 
 
Yang Berhormat Dato’ Sri Yang di-Pertua,  
 
YB. ENCIK CHOW YU HUI  
 
… habitat haiwan. 
 
YAB. DATO’ SRI HAJI WAN ROSDY BIN WAN ISMAIL 
 
Yang Berhormat Dato’ Sri Yang di-Pertua…Yang Berhormat Dato’ Sri Yang di-Pertua.  
 
YB. YANG DI-PERTUA 
 
YB. tolong bagi laluan.  
 
YAB. DATO’ SRI HAJI WAN ROSDY BIN WAN ISMAIL 
 
Baru-baru ini dalam satu program ataupun dalam Sidang Dewan baru ini, kita telah 
meningkatkan jumlah pewartaan. Saya tidak ingat jumlah yang sebenarnya tetapi 
setiap tahun…pada tahun 2019 sahaja lebih kurang 6,000… 6,000 ekar… 6,000 hektar 
yang Kerajaan Negeri telah wartakan sebagai apa… reserve hutan, dan ini jelas 
menunjukkan komitmen kita. YB. janganlah tengok menda yang sikit-sikit dan 
sebagainya. Kalau dulu 57%, sekarang ni 57.07% hutan simpan. Sekarang ini tinggal 
50, bolehlah YB. bangkitkan. Ini peningkatan berlaku, setiap tahun untuk kita 
mewartakan hutan simpan untuk kita jaga kelestarian hutan… hutan di negeri kita.   
 
Jadi, saya ingat, saya tak nampaklah kata Kerajaan Negeri nak kurangkan, tak jaga 
dan sebagainya dan tindakan yang dibuat ini untuk makluman Yang Berhormat 
daripada Tras, mendapat sambutan saya tengok daripada media sosial dan 
sebagainya. Hanya segelintir sahaja. Sebab ini adalah tanah haram, hutan simpan 
dan jelas termaktub. Jangan questionlah 22 tahun. Takkanlah 22 tahun, tak boleh kuat 
kuasa, yang setahun dua nak kuat kuasa. Tak boleh macam tu.  
 
Yang haram tetap haram, dan sekurang-kurangnya saya ingat tadi Yang Berhormat 
bangun, puji Kerajaan yang ada sekarang ini kerana Kerajaan yang ada sekarang ini 
selepas 22 tahun berani menguatkuasakan. Ini tidak menyokong pula. Sepatutnya 
menyokonglah.  22 tahun, Kerajaan yang ada pada tahun ini, Kerajaan Barisan 
Nasional berani menguatkuasakan tanah haram yang dibuat selama 22 tahun kerana 
ianya melanggar dan dibuat secara haram di dalam hutan simpan pula Yang 
Berhormat Tuan Yang di-Pertua. Terima kasih. [Ahli dewan menepuk meja]. 
 
YB. YANG DI-PERTUA 
 
Ya Yang Berhormat. 
 
YB. ENCIK CHOW YU HUI  
 
Oleh itu saya nak teruskan Tuan Speaker.   
 
YB. YANG DI-PERTUA 
 
Sila. 

YB. ENCIK CHOW YU HUI  
 
Tuan Speaker, saya memang bersetuju untuk tambah itu hutan simpanan tetapi pada 
perkara yang sama pada, kawasan yang sama, Kerajaan Negeri beri satu tempat bagi 
syarikat yang besar tetapi abaikan pekebun-pekebun yang local. Ini telah 
menunjukkan sebenarnya kawasan itu boleh tanam durian tetapi Kerajaan Negeri tak 
mahu bagi kepada local. Yang ini adalah saya nak tunjukkan. 
 
YAB. DATO’ SRI HAJI WAN ROSDY BIN WAN ISMAIL 
 
Yang Berhormat Dato’ Sri Yang di-Pertua, 
 
YB. ENCIK CHOW YU HUI 
 
…hipokrit Kerajaan Negeri… 
  
YAB. DATO’ SRI HAJI WAN ROSDY BIN WAN ISMAIL 
 
Yang Berhormat Dato’ Sri Yang di-Pertua, 
 
Macam mana nak bagi hutan simpan YB. faham tak? Hutan simpan mana boleh bagi 
tanah. Kalau boleh bagi, kita bagi. Sekarang ni tak boleh nak bagi. Salah dari segi 
peraturan dan kanun tanah negara. 
 
YB. ENCIK CHOW YU HUI 
 
Tuan Speaker. 
 
YAB. DATO’ SRI HAJI WAN ROSDY BIN WAN ISMAIL 
 
Enakmen tanah, hutan simpan… 
 
YB. ENCIK CHOW YU HUI 
 
Adakah ini boleh… 
 
YAB. DATO’ SRI HAJI WAN ROSDY BIN WAN ISMAIL 
 
Tunggulah tunggulah saya cakap dulu, sabar la sikit. Dah la cakap benda yang 
faktanya tak berapa tepat. Jadi, hari ini Yang Berhormat Dato’ Sri Yang di-Pertua, saya 
harap Yang Berhormat Dato’ Sri Yang di-Pertua tidak membenarkan bercakap dalam 
Dewan pasal isu durian ini kerana dalam mahkamah. Saya bimbang ianya 
menyumbang subjudis.  
 
Jadi, kalau YB. nak bercakap, saya sarankan cakap tajuk lain. Kalau tidak dia akan 
jadi macam inilah. Rakan-rakan saya ini duk tunggu ni nak bangun semua ni nak 
mempertahankan tindakan Kerajaan Negeri, termasuk backbenchers. Jadi, sebab dia 
dalam mahkamah, saya ingat saya mohon pada Dato’ Sri Yang di-Pertua supaya YB. 
daripada apa ni Tras berpindah pada tajuk lain. Terima kasih Dato’ Sri Yang di-Pertua. 

YB. ENCIK CHOW YU HUI 
 
Speaker kerana saya seorang Adun, saya mesti cakap dalam Dewan ini. Okey, sorry 
pada akhirnya… 
 
YB. YANG DI-PERTUA DEWAN 
 
Yang Berhormat, Yang Berhormat saya ingat tajuk ini dah panjang dah, kita tukar tajuk 
lain, hal-hal kawasan lain. 
 
YB. ENCIK CHOW YU HUI 
 
Okey Tuan Speaker saya nak tegaskan di sini saya hanya last centre, saya haraplah 
Kerajaan Negeri Pahang jangan anggap yang pekebun-pekebun yang terpaksa 
bertanam di tanah haram itu… 
 
YB. DATO’ SRI HAJI MOHD JOHARI BIN HUSSAIN 
 
Yang Berhormat Speaker, saya mohon...  
 
YB. ENCIK CHOW YU HUI 
 
Mereka adalah aset kerajaan negeri.   
 
YB. DATO’ SRI HAJI MOHD JOHARI BIN HUSSAIN 
 
ADUN Tras ni, tolong hormat la sikit. 
 
YB. ENCIK CHOW YU HUI 
 
Kepada negeri ini. Sekian terima kasih. 
 
YB. YANG DI-PERTUA DEWAN 
 
Sudah habis ya. Terima kasih Yang Berhormat. Sila seterusnya kepada Yang 
Berhormat Triang. Jemput 
 
YB. CIK LEONG YU MAN 
 
Yang Berhormat Tuan Yang di-Pertua,  
 
Terima kasih diberi peluang untuk mengambil bahagian di dalam perbahasan Rang 
Undang-Undang Enakmen Perbekalan (2022), 2021 dan Usul Anggaran 
Pembangunan dan Perbekalan Air 2022. 
 
Yang Berhormat Tuan Yang di-Pertua,  
 
Saya tertarik dengan satu Facebook post yang dikongsi oleh page Kerajaan Negeri 
Pahang. Pada 7 Oktober 2021 post ini dikeluarkan oleh Majlis Bandaraya Kuantan 
tentang program operasi penangkapan kucing jalanan bersama Kelab Sahabat Kucing 
Jalanan Pahang dan Pasukan Tindakan Cemas Malaysia. Kucing-kucing jantan yang 
ditangkap akan dimandulkan dan dilepaskan semula.  Operasi ini mendapat sambutan 
hangat di kalangan netizen. Salah satu masalah yang wujud di kebanyakkan komuniti 

termasuk daerah Bera ialah termasuk anjing dan kucing liar. Cara tradisional kerajaan 
adalah tangkap dan bunuh.  
 
Akan tetapi ini bukan cara berkesan. Ia hanya jalan penyelesaian jangka masa 
pendek. Dalam satu tahun seekor anjing betina dapat melahirkan purata 14 ekor anak, 
kucing betina akan dapat melahirkan anak 2 hingga 3 kali dalam satu tahun. Populasi 
anjing dan kucing liar tidak akan terkawal jika tidak diberi bantuan manusia. Akhirnya 
masalah akan berulang semula. Anjing dan kucing liar bukanlah sahaja terus 
menderita di tepi jalan bahkan menimbulkan masalah lain yang menganggu kehidupan 
sesebuah komuniti. 
 
Satu pendekatan TNR dengan izin Trap-Neuter-Release dengan izin, diperkenalkan 
melalui cara TNR anjing dan kucing liar diperangkap, dimandul dan dilepas semula ke 
tempat asal atau lebih baik dibela oleh keluarga yang sudi menjaga atau menyanginya.  
Kaedah TNR lebih berkesan untuk mengawal populasi anjing dan kucing liar bagi 
jangka masa panjang malah lebih berperikemanusiaan dan dapat mengurangkan 
tindakan agresif yang biasa berlaku apabila haiwan terbiar ini mahu mengawan. Satu 
contoh yang amat baik dapat dipelajari adalah negara Turki, di mana anjing dan kucing 
liar diberi lindungan yang baik. Kerajaan Turki turut terlibat dalam hal ehwal menjaga 
dan melindungi anjing dan kucing liar.   
 
Oleh itu inisiatif Majlis Bandaraya Kuantan membuka lembaran baru bagi Kerajaan 
Tempatan di Pahang dalam pengendalian masalah anjing dan kucing liar. Saya 
berharap pendekatan TNR ini juga menjadi pilihan di Majlis Daerah Bera.  Bersama 
kita mendidik generasi muda untuk melindungi nyawa dan sayangi haiwan ciptaan 
Tuhan serta suburkan suasana belas kasihan di masyarakat. 
 
Yang Berhormat Tuan Yang di-Pertua,  
 
Isu seterusnya adalah Rancangan Tanah Baru Berkelompok (RTBB). RTBB 
merupakan Rancangan Pembangunan Tanah kepada tanaman getah pada tahun 
1970-an. Program ini bertujuan untuk membantu meningkatkan pendapatan pekebun 
kecil yang memiliki tanah kurang daripada 2.83 hektar dengan memberikan peluang 
kepada mereka untuk memiliki saham. Setiap tahun peserta RTBB akan diberi dividen.  
Jumlah peserta RTBB adalah 16,080 orang. Antaranya lebih 10,000 orang telah 
meninggal dunia. Walau bagaimanapun, waris peserta yang layak masih boleh terima 
dividen setiap tahun. 
 
Pada tahun ini waris menerima surat daripada RISDA bahawa RISDA akan 
memulangkan saham modal awal bagi peserta RTBB yang meninggal dunia. Maka 
segala hak kelayakan dan penyertaan peserta asal dalam skim RTBB akan 
ditamatkan. Waris tidak berhak menuntut apa-apa faedah dan manfaat daripada 
keuntungan RTBB. Sekiranya ini benar, maksudnya lebih 70% peserta RTBB akan 
kehilangan kelayakan mulai tahun depan. Ini telah menimbulkan ketidakpuasan hati 
dikalangan waris. Sebab ada yang masih berpendapatan rendah, pengagihan dividen 
ini sedikit sebanyak membantu kehidupan mereka. Dengan ini saya berharap perkara 
ini dikaji semula oleh kerajaan supaya hak waris tidak diabaikan.   
 
Yang Berhormat Tuan Yang di-Pertua,  
 
Kelapa sawit mencecah harga yang tinggi sehingga melebihi RM1,000.00 setan.  
Sepatutnya ini satu berita yang mengembirakan pekebun sawit. Masa tanam baru atau 
tanam semula, pekebun keluarkan kos banyak, malah kena tunggu 5 tahun tanpa 
pendapatan baru ada hasil. Oleh itu harga sawit yang tinggi biar pekebun rasa usaha 

dan kesabaran mereka memadai. Tetapi ada sejenis manusia mereka bukan pekebun, 
mereka tidak perlu beli benih sawit, mereka tidak perlu tunggu pokok membesar, tidak 
perlu baja, racun pruning tetap berupaya kutip hasil sawit. Kerja manusia ini masuk 
kebun orang lain, waktu tengah malam atau awal pagi. Memerhati lot mana ada buah 
terus potong dan jual. Kalau kebun dipasang gate, mereka potong gate, kalau kebun 
dibuka longkang tanah untuk halang orang luar, mereka mampu isi longkang dengan 
tanah atau letak papan sebagai jambatan kecil untuk masuk kebun. Siapakah mereka?  
 
Dulu kita namakan jenis manusia ini pencuri sawit, kini dengan pengalaman bertahun-
tahun dalam kes kecurian sawit mereka sudah upgrade menjadi perompak. Dulu kalau 
pencuri masuk kebun, terserempak dengan tuan tanah mereka takut cabut lari. Kini 
kalau mereka masuk jumpa tuan tanah, mereka sanggup merompak beg dan belasah 
tuan tanah. Siapa yang beri keberanian kepada mereka untuk bertindak mencabar 
undang-undang. 
 
Kecurian sawit yang berleluasa bukan berlaku 1 tahun atau 2 tahun tapi melebihi 7 
tahun. Ada pekebun menangis depan saya, buah sawit dicuri habis berkali-kali, dia 
tanya saya, mana cari duit untuk beli makanan kepada keluarga. Kawasan hitam 
kecurian sawit adalah di Paya Lang. Tempat ini bukan besar, bukan kecil. Kalau 
kerajaan betul-betul berhasrat untuk menyelesaikan masalah, saya percaya tentu ada 
caranya. Oleh itu, saya mohon supaya satu task force ditubuh, dengan adanya 
kerjasama antara pihak polis iaitu unit ronda, unit siasatan jenayah, unit narkotik 
MPOB, JPKK, Pusat Timbang Sawit dan wakil pekebun untuk mensasarkan 
penyelesaian kecurian sawit khususnya di Paya Lang pada tahun 2022.   
 
Yang Berhormat Tuan Yang di-Pertua,  
 
Mesyuarat yang lepas, saya bangkitkan isu bayaran letak kereta di bandar Bera dan 
Triang. Pada masa itu kerajaan menjawab di Dewan, apa Triang susah sangat bukan 
sahaja Bera, tapi Rompin dan Maran sama juga. Hakikatnya ini tidak benar. Setahu 
saya Rompin tidak mengenakan caj letak kereta, Maran kalau ada pun RM0.40 sejam 
tapi Bera RM0.60. Saya berasa kecewa kerana Majlis Daerah Bera tetap mengenakan 
caj letak kereta walaupun mendapat bantahan.  
 
Mengikut jawapan bertulis yang baru saya dapat dua hari lepas, Kerajaan telah 
mewartakan jumlah 3,500 jumlah petak di Bandar Bera dan Triang. Matlamat untuk 
melaksanakan dasar ini adalah untuk mengelakkan kesesakan lalu lintas 
memandangkan peningkatan kenderaan di Bera dan Triang. Sekali lagi saya ingin 
mengemukakan gambar di beberapa tempat komersial, Tuan Yang di-Pertua.  
 
Pertama di Lorong 2, Taman Kerayong Makmur. Kedua, Taman Jasmin. Ketiga tempat 
komersial di Taman Sri Buntar, keempat Taman Triang Indah. Gambar ini diambil 
masa hari kerja waktu tengah hari, sepatutnya masa sibuk.  
 
YB. DATO’ SRI NOROLAZALI BIN SULAIMAN  
 
Dato’ Sri Yang di-Pertua,  
 
Saya mohon dapatkan penjelasan daripada Triang bilakah gambar itu diambil Yang 
Berhormat? 
 
YB. CIK LEONG YU MAN 

Saya baru sahaja nak jawab. Gambar ini diambil masa hari kerja waktu tengah hari 
iaitu semasa sepatutnya waktu sibuk tetapi… 

YB. DATO’ SRI NOROLAZALI BIN SULAIMAN  
 
Maksud saya dalam minggu hari ini ke? Minggu ini ke? Bulan ini ke? Tahun ini ke? 
Ataupun tahun bila? 
 
YB. CIK LEONG YU MAN 
 
Saya ada tarikh dan masa di belakang gambar, kalau boleh saya tolong bacakan.  
 
YB. DATO’ SRI NOROLAZALI BIN SULAIMAN  
 
Ha, tolong bacakan Yang Berhormat.  
 
YB. CIK LEONG YU MAN 
 
3 Disember, pukul 2 petang. 
 
YB. DATO’ SRI NOROLAZALI BIN SULAIMAN  
 
Ya, baru-baru ini ya. Jadi, Dato’ Sri Yang di-Pertua, saya percaya gambar yang 
dipaparkan itu tidak boleh kita sifatkan sebagai relevan kerana kita faham kita dalam 
keadaan ekonomi yang masih lagi di peringkat awal pemulihan. Pastinya nak cari 
tempat yang betul-betul sesak di Bera memang tiadalah. Walau bagaimanapun, kalau 
sekiranya ekonomi sedang berjalan seperti biasa sebelum pandemik, saya fikir banyak 
tempat yang betul-betul sesak. Walau macamanapun, saya fikir isu ini boleh la 
dibincangkan dengan pentadbiran Majlis Daerah. Terima kasih, Tuan Yang di-Pertua. 
 
YB. CIK LEONG YU MAN 
 
Terima kasih kepada Wakil Kerajaan. Itulah persoalan saya. Kerajaan mengikut Yang 
Amat Berhormat tahun 2022, bakal menjadi tahun pemulihan ekonomi selepas teruk 
dibadai pandemik COVID-19. Jadi, persoalannya adalah kenapa pada masa ini untuk 
memulakan caj letak kereta dan kenapa RM0.60 sejam? 
 
Yang Berhormat Tuan Yang-di-Pertua, 
 
Gambar yang saya tunjukkan tadi adalah kawasan komersial yang kurang orang, yang 
sunyi tapi untuk kawasan komersial yang lebih sibuk seperti Taman Emas Kerayong, 
Taman Kempas Jaya, Bandar Baru Kerayong, Jalan Bahagia, Jalan Temerloh, Jalan 
Dagangan Triang, Pusat Niaga Perdana. Tempat letak kereta pun bukannya penuh 
diletak kereta. Jadi, saya tidak faham matlamat kerajaan untuk melaksanakan caj 
adalah untuk mengurangkan kesesakan lalu lintas, tapi hakikatnya kita nampak dia 
tidak sesuai dengan matlamat ini.  
 
Oleh itu, demi membantu aktiviti ekonomi dan mengurangkan beban rakyat, saya 
minta pihak kerajaan supaya menghentikan pelaksanaan tempat letak kereta berbayar 
di daerah Bera,  
 
Yang Berhormat Tuan Yang di-Pertua… 
 
YB. DATO’ SRI NOROLAZALI BIN SULAIMAN  
 
Dato’ Sri Yang di-Pertua,  

Gambar-gambar yang ditunjukkan itu adalah sebahagiannya. Jadi, saya fikir Yang 
Berhormat kalau kita balik Bera hari ini pun banyak juga kawasan yang dah sesak. 
Saya fikir tidak wajar untuk kita membatalkan secara keseluruhan. Tetapi kalau ada 
keperluan saya fikir wajar Majlis Daerah kaji semula tetapi untuk membatalkan secara 
keseluruhan. Saya fikir satu langkah ke belakang ya. Lebih baik kalau ada keperluan, 
kita kaji, Yang Berhormat tetapi bukanlah gambar itu mewakili semuanya. Terima kasih 
Dato’ Sri Yang di-Pertua. 
 
YB. CIK LEONG YU MAN 
 
Terima kasih kepada kerajaan dan saya mengalu-alukan er…perhatian daripada pihak 
kerajaan untuk mengkaji semula dasar ini.  
 
Yang Berhormat Tuan Yang di-Pertua,  
 
Kebelakangan ini paip pecah kerap berlaku di kawasan DUN Triang. Untuk 4 bulan 
yang lepas sekurang-kurangnya 16 kes paip pecah dilaporkan. Ini tidak termasuk paip 
bocor lagi. Pasukan PAIP bergegas ke sana ke sini memperbaiki paip pecah kadang-
kadang kerja sampai ke tengah malam. Penduduk juga terpaksa berdepan dengan 
keputusan masalah air yang sangat menganggu kehidupan seharian. Oleh itu, saya 
mohon kerja penggantian paip lama di lakukan di kawasan DUN Triang dengan seawal 
mungkin. 
 
Saya juga menerima rungutan daripada penduduk di Taman Kerayong Makmur 
tentang ketidakstabilan mutu bekalan air, termasuk tekanan air rendah dan bekalan 
air putus apabila paip pecah berlaku. Saya difahamkan bahawa tangki air Taman 
Kerayong Makmur sudah rosak sekurang-kurangnya 8 tahun sehingga kini belum 
diperbaiki lagi. Oleh itu, mohon perhatian pihak Kerajaan Negeri supaya 
mempercepatkan kerja pembaikan. 
 
Yang Berhormat Tuan Yang di-Pertua, 
 
Terima kasih kepada usaha Kerajaan Negeri untuk membangunkan perindustrian di 
Triang, Bera. Akan tetapi pembangunan perindustrian secara besar-besaran di Triang 
bukannya sesuatu projek yang mudah dilaksanakan kerana lokasi yang susah untuk 
menarik pelabur luar. Berhubung dengan kawasan perindustrian yang diluluskan di 
Paya Lang, sebelum dilaksanakan pun telah timbul ketidakselesaan di kalangan 
penduduk dan pekebun kecil tempatan. Kebun yang diusahakan berpuluh-puluh tahun 
dilulus kepada syarikat swasta untuk perindustrian walaupun perundingan telah 
diadakan di antara wakil syarikat dan pekebun kecil ataupun penduduk yang terlibat. 
Akhirnya rundingan ini gagal sebab wujudnya jurang besar antara hasrat kedua-dua 
pihak. 
 
Harga yang ditawar adalah terlalu tinggi bagi pekebun kecil. Lagipun pekebun berasa 
tidak berpuas hati kerana kebun tradisional dilulus kepada orang lain. Akhirnya, 
pekebun kecil minta bantuan parti kerajaan untuk menyelesaikan masalah ini. Mereka 
minta tanah yang diusahakan diluluskan kepada mereka manakala projek 
perindustrian dicadang pindah ke tempat yang lebih sesuai asalnya tiada mana-mana 
pihak yang rugi. Sebagai Wakil Rakyat, saya minta jasa baik kerajaan supaya masalah 
ini dapat diselesai secara adil untuk semua pihak. 
 
Yang Berhormat Tuan Yang di-Pertua, 

Isu banjir kilat banyak kali dibangkit di Dewan ini, saya ingin mengucapkan syabas 
kerana atas usaha Majlis Daerah Bera dan JPS, sesetengah kawasan hitam banjir 
kilat telah ditangani dengan projek menaik taraf sistem perparitan. Walau 
bagaimanapun, ada tempat yang belum diselesaikan lagi sebagai contoh Taman 
Ching Siew dan Taman Darok. Jadi, mohon Kerajaan membaiki sistem perparitan di 
kawasan terlibat supaya penduduk tidak perlu huru-hara menyapu air masuk rumah 
semasa hujan lebat.  
 
Akhir sekali, Tuan Yang di-Pertua,  
 
Saya berasa kecewa dengan jawapan Yang Amat Berhormat pada hari Isnin yang lalu 
apabila memproseskan permohonan tanah keutamaan tidak diberi kepada pekebun 
yang mengusahakan tanah berpuluh-puluh tahun. 
 
Saya mohon jasa baik Yang Amat Berhormat dan Kerajaan Negeri, supaya mengambil 
kira faktor sejarah pembangunan tanah yang dipohon. Sebagai contoh di Paya Lang, 
tanah diusahakan 50 tahun dahulu dan kerajaan pernah menggalakkan aktiviti 
pertanian dengan memperuntukkan berjuta ringgit untuk membangunkan sistem 
saliran di sana. Kini generasi pekebun betul-betul bergantung pada hasil tanah untuk 
menyara keluarga. 
 
YAB. DATO’ SRI HAJI WAN ROSDY BIN WAN ISMAIL 
 
Yang Berhormat Dato’ Sri Yang di-Pertua, 
 
Seingat saya lah, mungkin silap saya juga lah saya rasa saya tidak ada buat kenyataan 
yang macam tu. Boleh BY. sebut tak apa kenyataan saya. 
 
YB. CIK LEONG YU MAN 
 
Kenyataan adalah pada dua hari lepas apabila saya tanya soalan tambahan di Dewan 
ini untuk menanyakan samada kerajaan memberi keutamaan kepada pekebun kecil 
semasa er…permohonan… 
 
YB. YANG DI-PERTUA DEWAN  
 
Okay Yang Berhormat Triang itu soalan nya? 
 
YB. CIK LEONG YU MAN 
 
Tetapi pada masa itu… 
 
YB. YANG DI-PERTUA DEWAN  
 
Jawapan Yang Amat Berhormat Menteri Besar apa jawapannya? 
 
YB. CIK LEONG YU MAN 
 
Yang Amat Berhormat telah menjawab bahawa keutamaan tidak diberi kepada 
pekebun yang mengusahakan tanah berpuluh-puluh tahun.  
 
YB. YANG DI-PERTUA DEWAN  
 
Yang Berhormat kita boleh semak hansard nanti untuk mendapat kepastian.  

YB. CIK LEONG YU MAN 
 
Sebab itulah, saya meluahkan kekecewaan saya di sini saya berharap bahawa kita 
kaji balik sejarah pembangunan tanah. Ada sesetengah tanah, pekebun dia betul-betul 
bergantung pada hasil tanah. Kalau tidak tiada hasil ini mereka memang tiada 
pendapatan lain. Jadi, pertimbangan patut diberi untuk meluluskan hak milik atau 
pajakan kepada mereka, bukannya pemohon dari luar yang tidak pernah 
mengusahakan tanah berkenaan. Sekian, terima kasih. 
 
YB. DATO’ SRI HAJI MOHD. JOHARI BIN HUSSAIN 
 
Tuan Yang di-Pertua, 
 
Mohon mencelah sedikit. Saya, seingat saya lah, Yang Amat Berhormat Menteri Besar 
sebut er...dia tidak akan memberi er…keutamaan kepada penerokaan tanah haram 
tetapi cuba akan mempertimbangkan juga. Maknanya bukanlah menutupkan terus tapi 
yang… apa ni… tidak diberi keutamaan kepada peneroka haram. Itu benda dasar 
dalam polisi. Terima kasih. 
 
YB. CIK LEONG YU MAN 
 
Terima kasih. Jadi, saya minta jasa baik apabila memproseskan permohonan mungkin 
kita boleh kaji sejarah dan memberi pertimbangan kepada pemohon asal yang 
mengusahakan tanah. Keutamaan diberikan kepada mereka. 
 
YB. DATO’ SRI NOROLAZALI BIN SULAIMAN 
 
Dato’ Sri di-Pertua,  
 
Sekiranya itu dijadikan sebagai dasar, saya bimbang ianya akan menggalakkan rakyat 
pergi meneroka tanah yang mana mereka suka dan selepas satu jangka masa mereka 
akan merasakan mereka berhak ke atas tanah itu. 
 
Dan keduanya, Dato’ Sri Yang di-Pertua, sebenarnya Paya Lang ini sebenarnya 
bersebelahan dengan Bandar 34 daripada Sidang Dewan yang pertama Wakil Triang 
masuk ke Dewan ini, tidak ada sidang yang Wakil Triang tidak bercakap tentang Paya 
Lang dan antaran hujahnya dia mengatakan Bandar 34 itu akan dipindahkan tidak 
dilaksanakan. 
 
Pada hakikatnya, Dato’ Sri Yang di-Pertua, sebenarnya cadangan DARA dulu untuk 
memajukan Bandar 34 sedang dijalankan dengan giatnya. Kita dah ada MRSM di situ, 
kita akan masukkan institusi pendidikan dan kem tentera sudah masuk di kawasan 
yang sama dan kita juga mencadangkan kawasan perindustrian di kawasan yang 
hampir sama. Dan projek-projek perumahan rakyat juga dicadangkan di kawasan yang 
sama. Jadi, saya tidak boleh membuat kesimpulan atas tajuk yang… yang umum 
begitu Dato’ Sri Yang di-Pertua saya fikir mungkin ada satu atau dua kes yang boleh 
diberi perhatian. Tapi saya fikir apa yang dibincangkan, dirancang selama ini oleh 
kerajaan, wajar didahulukan berbanding dengan peneroka-peneroka tanah haram. 
Terima kasih Dato’ Yang di-Pertua. 
 
YB. CIK LEONG YU MAN 
 
Yang berhormat Tuan Yang di-Pertua,  

Memang kita mengalu-alukan projek pembangunan, tapi asalkan projek 
pembangunan ini tidak merugikan mana-mana pihak, sama ada kerajaan atau 
penduduk tempatan. Dan mengenai kenyataan Wakil Kerajaan tadi, kita boleh 
kategorikan peneroka atau pekebun tanpa izin kepada dua kategori. Memang kita 
bersetuju, yang baru teroka tanah haram kita perlu kuat kuasa tapi sekarang apa yang 
kita selalu mempertahankan di dalam Dewan ini adalah mereka yang telah berusaha 
menanam atau menghasilkan tanah sekurang-kurangnya 20 tahun, 30 tahun, 40 
tahun. 
 
YB. DATO’ SRI NOROLAZALI BIN SULAIMAN 
 
Dato’ Sri Yang di-Pertua,  
 
Sekiranya 20 tahunlah jangka masa yang telah digunakan untuk mengusahakan tanah 
itu, 20 tahun juga sebenarnya mereka yang mengusahakan tanah itu tidak ada ruginya 
kerana mereka tak bayar apa-apa cukai, macam-macam peraturan yang lain. Saya 
percaya er… prinsip kita sudah cukup jelas melalui apa undang-undang, akta, 
enakmen yang ada tu sudah cukup jelas dan saya, Wakil dari Triang lebih baik kaji 
semula isu ini untuk ditangani lebih baik daripada kita memberikan kefahaman yang 
salah. Orang yang mencuri patut diberikan ganjaran. Saya fikir itu tidak betul Dato’ Sri 
Yang di-Pertua. 
 
YB. CIK LEONG YU MAN 
 
Yang Berhormat Tuan Yang di-Pertua, 
 
Saya juga ingin menyampaikan satu lagi last point bahawa saya dapati apabila kes isu 
tanah dibangkitkan di dalam Dewan.  Selalu kita dapat jawapan daripada pihak 
kerajaan adalah mereka yang membuat tanah haram itu patut berasa bersyukur 
kerana sudah berpuluh-puluh tahun tidak bayar cukai tanah tapi hakikatnya, sekiranya 
ada pilihan mereka nak bayar cukai tanah. Mereka nak bayar tapping right, cumanya 
tidak diberi peluang oleh kerajaan. 
 
YB. DATO’ SRI NOROLAZALI BIN SULAIMAN 
 
Dato’ Sri Tuan di-Pertua,  
 
Saya sudah sebutkan tadi, Kerajaan ada perancangan untuk jangka masa panjang 
untuk kepentingan kelompok masyarakat lebih ramai. Sekiranya… bayangkan tanah-
tanah yang selama ini pelbagai institusi itu tadi milik individu, berapa banyak pula 
kerajaan terpaksa belanja untuk pengambilan tanah? Dan lebih besar lagi tuntutan 
ganti rugi yang akan dikenakan untuk projek perundingan apa… orang ramai yang 
dilaksanakan oleh Kerajaan. Saya fikir, wajar dasar selama ini laksanakan kerajaan 
ada zon-zon yang tertentu yang telah diperuntukkan untuk pembangunan ada zon 
pertanian dan sebagainya Dato’ Sri Yang di-Pertua. 
 
YB. YANG DI-PERTUA DEWAN 
 
Ahli Yang Berhormat, saya ingat Triang boleh menggulung. Masa dah sampai. Ada? 
 
YB. CIK LEONG YU MAN 
 
Yang Berhormat Yang di-Pertua, ucapan saya sudah selesai. Terima kasih. 

YB. YANG DI-PERTUA DEWAN 
 
Baik, Terima kasih Yang Berhormat. Kita pergi kepada seterusnya. Kita menjemput 
Wakil dari Luit. 
 
YB. ENCIK MOHD SOFIAN BIN ABD JALIL 
 
Assalamualaikum WBT [Bacaan dalam Bahasa Arab] Terima kasih Yang Amat 
Berhormat Dato’ Sri, Tuan Yang di-Pertua. Yang dikasihi Menteri Besar Pahang Yang 
Amat Berhormat Dato’ Sri Wan Rosdy bin Wan Ismail, Ahli-ahli Majlis Mesyuarat 
Kerajaan, Ahli-ahli Yang Berhormat, Setiausaha Kerajaan Negeri, Pegawai Kewangan 
Negeri, Pegawai Undang-undang Negeri, sahabat-sahabat Ahli-ahli Yang Berhormat, 
Ketua-ketua Jabatan serta para pemerhati yang dihormati sekalian. 
 
Saya ada tiga ucapan. Yang pertama, ucapan pertama adalah tahniah Yang Amat 
Berhormat Menteri Besar atas pembentangan cadangan bajet yang saya lihat sangat 
menyeluruh dan strategi yang menepati sasaran. Dan ada pula dana untuk 
dibelanjakan tahun depan dan ada pula lebihan dalam dana yang dibentangkan itu. 
 
Dan saya juga mengucapkan syabas pada Yang Amat Berhormat, Yang Amat 
Berhormat Menteri Besar kerana persembahan hampir dua jam itu nampaknya sangat 
bertenaga dan sangat hebat, kerana persembahan ini pastinya akan sampai lebih 
kepada satu juta penduduk negeri Pahang. Insya-Allah. 
 
Walaupun ada sedikit lari pitching sebagainya tu saya rasa tiada masalah. Cuma saya 
cadangkan selepas ini jangan makan sambal sebelum bentang Belanjawan [ketawa]. 
Dan saya nak ucapkan terima kasih kepada pembentangan bajet ini kerana seeloknya 
yang pasti juga akan turut dinikmati oleh kami di Dewan Negeri Luit. Terima kasih juga 
kepada kakitangan Kerajaan, agensi-agensi yang terlibat di daerah Maran yang 
bekerja sehingga hari ini. Kalau pergi ke Maran, kita boleh tengok Maran sudah 
menjadi sebuah bandar yang cantik dan bersih. 
 
Yang Berhormat Dato’ Sri Tuan Yang di-Pertua,  
 
Dalam strategi yang pertama itu yang memenuhi keperluan asas, saya perhatikan 
memang banyak lebih daripada 50% tulisan-tulisan mengenai keperluan asas ini 
berkisar dengan perumahan. Jadi, tidak terkecuali di tempat saya, dengan senarai 
nama yang saya perolehi kepada mereka yang layak mendapatkan rumah, masih 
terdapat penama-penama ini yang memang sangat layak. Daripada analisa-analisa 
penilaian yang kita buat contohnya, ada sorang ibu tunggal masih tinggal di tempat 
bangunan awam di kawasan masjid di Kampung Luit dengan anak empat atau lima 
orang dan ada pula anak yang ketiga itu sakit kronik dan sebagainya. 
 
Jadi, saya mohon dapat minta perhatian untuk program perumahan tahun depan. 
Begitu juga dengan strategi kedua kemudahan asas rakyat. Saya nak sentuh jugalah 
seperti Ahli-ahli Berhormat yang lain bekalan air di DUN Luit ini sama juga seperti 
kesalahan kita menghadapi masalah bekalan air yang terputus, bekalan air tekanan 
rendah dan ada juga masih terdapat dua buah kampung di kawasan saya ini 
mengunakan air bukit macam Kampung Kuala Wau dan Kampung Orang Asli Embus. 
 
Jadi, untuk kampung ini, saya nak mohon sangat lah pada Kerajaan agar mencari jalan 
atau kaedah bagaimana untuk kita menyelesaikan masalah ini. Kerana punca yang 
kita dapati punca pada operasi Loji Air Kertau di Chenor sudah tidak berfungsi. Jadi, 
saya rasa elok kalau dapat diselesaikan juga apa ini… membaik pulih loji air Kertau 

kerana loji air itu sendiri membekalkan kepada, saya ingat dalam Chenor ada tujuh 
atau lapan kampung mungkin lebih, dan terus kepada kawasan saya ke Kuala Wau 
dan Kuala Embus dan juga air daripada loji Kertau ini ke Guai. Ada dua atau tiga 
kampung. Ingat Dato’ angguk tadi.  
 
YB. DATO’ SRI NOROLAZALI BIN SULAIMAN 
 
Dia memang ada hubungan dengan Guai tapi saya fikir sekarang ini sudah kita… Loji 
Kertau itu Kertau sahaja dan yang selebihnya sampaikan dari loji Triang Yang 
Berhormat. Dulunya betul.  
 
YB. ENCIK MOHD SOFIAN BIN ABD JALIL 
 
Terima kasih Dato’ Sri Guai. Emm…jadi, itu satu daripada permohonan kita untuk 
mengatasi masalah air terutama untuk dua kampung ini yang sejak asal lagi tidak 
pernah merasa nikmat air paip daripada program air paip di negeri Pahang ini.   
 
Yang kedua, tentang jalan raya perhubungan darat. Saya nak ulang balik setiap kali 
persidangan memang saya sebut perkara ini. Satu-satu perkara yang saya kira sangat 
mengembirakanlah jika dapat kerajaan menerima cadangan untuk kita membina 
jambatan di Sungai Pahang di kawasan Maran khasnya di kawasan Kampung Lubuk 
Paku itu. Yang pastinya dia akan memendekkan jalan. Jarak daripada utara Pahang 
ke selatan Pahang. Atau dengan lain perkataan daripada Cameron Highlands ke 
Rompin dan sebaliknya melalui cross ataupun rentas daerah melalui bandar Maran 
dan menyeberangi jambatan itu.  
 
Dan dalam masa yang sama juga, penduduk di seberang sungai itu boleh menikmati 
kemudahan infra yang ada di bandar Maran seperti ada ECRL, keretapi, stesen 
keretapi, kita ada Lebuhraya LPT, hospital, pejabat Kerajaan dan juga sudah pasti 
boleh menyumbang pembangunan ataupun peningkatan ekonomi dengan berbelanja 
di Bandar Maran. 
 
Tuan Yang di-Pertua, 
 
Saya berminat juga dengan satu kenyataan dalam Belanjawan menyebut Pahang 
Barat Plus iaitu Majlis Pembangunan Wilayah Ekonomi Negeri Pahang Barat yang 
ditubuhkan pada tahun lepas. Ya…jadi, dalam kenyataan itu, salah satu kluster yang 
kita lihat ialah kluster perkayuan. Industri perkayuan. Saya sangat berminat dengan 
industri perkayuan ini kerana kalau betul dibangunkan, dia boleh jadi salah satu teras 
ekonomi untuk negeri kita, insya-Allah ya. Sebab kita pernah membuat cadangan juga 
kepada Kerajaan Negeri Sabah dulu tentang 6 sektor teras ekonomi Sabah dulu 
termasuk salah satunya ialah kluster perkayuan ini…industri perkayuan ini. 
 
Sebab kita pun…Negeri Pahang pun pernah satu masa dulu terkenal dengan industri-
industri perkayuan ini. Sebab ada kita mengeluarkan kayu, menjual kayu balak, buat 
apa molding, kita ada masa tu plywood, papan lapis. Kita ada perabut, parkir, papan 
lantai dan kilang-kilang banyak masa tu. Dan kilang-kilang kumpulan ASPA ada, 
MENTIGA…MENTIGA er…saya pun payah nak sebut ni. MENTIGA yer…MENTIGA 
di Pekan, Land General pun ada di Pahang. 
 
Dan saya rasa masa tu beribu-ribu pekerja perabot ada dalam negeri kita ni. Dan 
zaman ini kalau dapat sarankan kepada pihak kerajaan, kita bangkitkanlah kembali 
industri perkayuan negeri Pahang ini yang memang telah pun terkenal sejak dulu lagi 
ya. Dan saya juga bersedialah kalau nak membantu pihak Kerajaan untuk kita menjadi 

orang tengah mencari pemain-pemain industri untuk datang ke Pahang dan 
memberi… kita berdialog sebagainya untuk mendapatkan maklumat-maklumat yang 
boleh membantu mempercepatkan proses industri perkayuan ini.  
 
Dalam strategi mensejahterakan kehidupan dan pembangunan sosial ekonomi, saya 
hendak mengambil kesempatan mengucapkan terima kasih dan syabas jugalah 
kepada Kuala Sentul, sebab bila tajuk strategi ke-3 ini, banyak cerita tentang program-
program untuk wanita. Saya tidak nak perincikan, cuma saya nak bagitahu nak terima 
kasihlah banyak perancangan-perancangan untuk wanita kerana kita ini pasti ramai 
wanita-wanita yang kita sayang, kita cinta kat luar itu. Jadi, mereka pasti akan dapat 
manfaat kepada program-program yang diatur. 
 
Dan dalam strategi kesejahteraan ini juga, saya nak ambil kesempatan untuk bertanya 
juga status JPKK untuk kawasan saya, kerana ada JPKK yang Ketua Kampungnya 
terpaksa berdepan 4,000 - 5,000 penduduk. Dan kita bimbang keupayaan Ketua 
Kampung kita ini tidak dapat menjalankan tugas yang berkesan kerana jumlah 
penduduk sangat ramai. Juga bagi memastikan kesejahteraan hidup masyarakat, 
suka juga saya nak maklumkan di sini terdapat juga apa ini…kemusnahan-
kemusnahan semasa banjir dulu masih belum dibaiki sepenuhnya.  
 
Ada beberapa tempat seperti di Kampung Senggora, jalan raya yang bukan kata 
tenggelam ya, tetapi runtuh. Jalan raya dah runtuh dan sangat membahayakan kepada 
pengguna lalu lintas kampung itu dan kita mohonlah kepada pihak agensi-agensi yang 
terlibat supaya dapat menggerakkan dengan segera, mempercepatkan proses 
membaik pulih kawasan itu.  
 
Dalam pembangunan sukan, di tempat saya daerah Maran khususnya…ada sesuatu 
perkembangan menarik iaitu sukan permotoran. Banyak aktiviti-aktivi sukan 
permotoran di kawasan saya. Motorcross, ada motor…apa dia panggil ya? Agak 
Tioman tahu dak? Motor dia kecil je. Budak kecil, kanak-kanak kecil tu. 
 
YB. DATO’ SRI HAJI MOHD. JOHARI BIN HUSSAIN 
 
Yang di-Pertua, dia panggil pocket bike. 
 
YB. ENCIK MOHD SOFIAN BIN ABD JALIL 
 
Pocket bike. 
 
YB. DATO’ SRI HAJI MOHD. JOHARI BIN HUSSAIN 
 
Pocket bike. 
 
YB. ENCIK MOHD SOFIAN BIN ABD JALIL 
 
Terima kasih Tioman. Pocket bike sangat aktif, sangat aktif…di sekitar bandar Maran. 
Dan yang terkininya, er…kita cuba nak bawak masuk, kita panggil apa ini rally. Rally 
ini kereta racing dalam ladang, ya. Kereta racing. Oleh kerana ini saya rasa program 
besar ya, saya sangat berhasratlah untuk membawa perkara ini kepada pihak kerajaan 
khususnya saya rasa yang paling sesuai untuk saya er…mendapat apa ini er… 
pertolongan daripada Tioman lah sesuai dengan sukan untuk orang muda ini.  

Dan kita akan bawa apa ini, kumpulan er…pakar ini untuk berjumpa dengan pihak 
Kerajaan untuk merealisasikan hasrat kita. Dan saya rasa ini pun satu produk 
pelancongan yang baru untuk negeri kita.  
 
YB. DATO’ SRI HAJI MOHD. JOHARI BIN HUSSAIN 
 
Yang Berhormat Dato’ Yang di-Pertua,  
 
Saya mohon mencelah sikit Yang di-Pertua. Terima kasih kepada ADUN Luit 
membangkitkan tentang sukan permotoran ataupun sukan lasak, permotoran. Jadi, 
melalui Yang Amat Berhormat Menteri Besar Pahang, setakat ini bagi sukan lasak 
ataupun permotoran ini yang melibatkan pocket bike di Tanjung Lumpur, motorcross 
di Jerangkang…tak silap saya, saya pernah hadir sekali di Maran.  
 
Kemudian yang terbaru, dua, tiga, empat hari lepas di Lipis ya, dan juga yang sebelum 
itu di Muadzam Shah yang dibangkitkan oleh ADUN Ibam, di Keratong ya. Jadi, 
menggambarkan bahawa Kerajaan Negeri sentiasa memberi keprihatinan terhadap 
sukan permotoran lasak ini dan insya-Allah apa yang cuba dibawa kami akan ambil 
peduli dan kita akan bincangkan secara lebih detail lagi dan melalui Yang Amat 
Berhormat Menteri Besar Pahang juga baru-baru ini ada telah meluluskan sejumlah 
peruntukan kepada ADUN Ibam, kepada er…Majlis Belia FELDA dan juga Majlis Belia 
Negeri daripada Cameron Highlands ke Chini dan sebagainya.  
 
Dan sebelum itu juga, kelulusan peruntukan kepada er…Jerantut yer…ADUN Damak 
sebelum ini untuk menaik taraf litar sukan permotoran. Makna kata, insya-Allah kita 
akan buat sokongan yang terbaiklah untuk sukan ini, insya-Allah. Terima kasih Yang 
di-Pertua.  
 
YB. DATIN SAMSIAH BINTI ARSHAD 
 
Saya mohon mencelah. Buat nak pembetulan daripada kenyataan daripada Pengerusi 
Jawatankuasa Belia dan Sukan. Peruntukan untuk prorgram 13 dan 14 November 
yang lepas motorcross…Kejohanan Motor Cross Open Keratong itu, peruntukan itu 
bukan diberikan kepada saya. Ia dimasukkan ke dalam akaun Kelab Motorcross 
Keratong dan Keratong Bikers Team. Saya cuma penaung dia je. Bahaya ini sebut 
masuk dalam [ketawa] Bukit Ibam. Terima kasih Yang Berhormat Yang di-Pertua.   
 
YB. DATO’ SRI HAJI MOHD. JOHARI BIN HUSSAIN 
 
Bukit Ibam… 
 
YB. ENCIK MOHD SOFIAN BIN ABD JALIL 
 
Terima kasih kepada Kerajaan. Saya kira ini satu berita baik untuk saya dan insya-
Allah dalam masa terdekat kita akan berkunjung ke pejabat Tioman lah.  
 
YB. DATO’ SRI HAJI MOHD. JOHARI BIN HUSSAIN 
 
Yang Berhormat Yang di-Pertua, sekali lagi saya mencelah. Memandangkan litar 
lumba yang telah diluluskan kepada negeri Pahang oleh Kementerian Belia dan Sukan 
ditarik balik berjumlah RM40 juta ya, saya dan juga warga anak muda serta Kerajaan 
Negeri sangat gembiralah ketika itu. Terima kelulusan hampir RM40 juta dan Kerajaan 
Negeri telah membuat keputusan untuk membina litar lumba tersebut di Jengka 23.  

Makna mengambil jalan tengah antara Kuala Lumpur dengan Pantai Timur sebelah 
kita ini Kuantan, Pekan dan Rompin. Namun semasa PH memerintah, dia tarik balik 
ke Kedah. Jadi, kita dah kerugianlah kerana patutnya benda-benda macam ini tidak 
menjadi isu politik kerana isu pembangunan ini, isu pembangunan sejagat yang boleh 
melibatkan pembangunan sukan permotoran untuk anak negeri Pahang, anak 
Malaysia. 
 
Jadi, baru-baru ini, saya ada bangkitkan kepada Menteri Besar Pahang supaya 
diwujudkan paling tidak kos peruntukan litar lumba sebanyak RM2 juta paling tidak. 
Kerana apa, dalam RM2 juta ini insya-Allah, mungkin pihak JKR dan sebagainya boleh 
menguruskan litar lumba sepanjang 1 kilometer untuk anak-anak muda yang 
adrenalinnya sangat panas untuk mengadakan atau menganjurkan sekian lama dua 
tahun pandemik COVID-19 ini untuk drift dan juga drag serta rally sebagaimana yang 
dikatakan tadi. Jadi, saya ucap terima kasihlah kepada Kerajaan Negeri melalui Yang 
Amat Berhormat Menteri Besar Pahang untuk anak-anak muda dalam sukan 
pemotoran ini. Terima kasih Yang di-Pertua.  
 
YANG DI-PERTUA DEWAN 

 

Sila teruskan. Ada 3 minit, 3 minit sahaja lagi. 

 

YB. ENCIK MOHD SOFIAN BIN ABD JALIL 

 

Dato’ Sri Yang di-Pertua,  
 
Saya tertarik juga bila Yang Amat Berhormat Menteri Besar menyebut nama seorang 
anak kita, Mariam binti Muzamil, ya. Beliau ialah pelajar tahun 5 Methodist Girl School, 
Kuantan ya. Telah mendapat apa ini Gold Medal For Canadian Special Award and 
Batch Young Inverted Award in Six International Competition dekat Toronto.   
 
Apa yang menarik perhatian saya ini, beliau bukan mengatasi 600 peserta daripada 
seluruh dunia daripada 70 buah negara. Apa yang menarik di sini, sebenarnya saya 
dah menyebut dalam Dewan ini di sini, bahawa negeri Pahang sudah terkenal dengan 
mengeluar designer-designer bertaraf dunia. Sepatutnya kita mengambil kesempatan 
ini… mengambil kesempatan ini, sebab ini satu kerja insya-Allah satu kerja tele-
marketing yang sangat berharga. Kita ambil kesempatan ini untuk membina ya, 
membina imej baru negeri Pahang yang negeri pengeluar designer dan pengeluar 
produk-produk industri. Jadi, untuk… untuk itu perbahasan saya lepas mungkin agak 
advanced sangat ataupun kehadapan sangat. Itu sebab saya tidak mendapat respons 
dari kerajaan pada masa itu. Dengan nak membuat institusi design centre dan 
sebagainya. 
 
Tapi, kali ini saya nak cadangkan satu benda yang agak realistik sikitlah sebagai kita 
meraikan tokoh-tokoh design dunia…dunia di Pahang ini. Saya nak cadangkan pada 
Kerajaan Negeri kita menjadi host. Satu program yang kita panggil World Industrial 
Day Malaysia yang setiap tahun ada di pertengahan tahun. Sebab sekarang ini 
program ini, dijalankan oleh persatuan sahaja selama ini. Mulai 2014 err…bila kita 
tubuh Persatuan Pereka Industri Malaysia, kita mengambil tanggungjawab untuk 
menjalankan apa ini er…apa ini Design Day ini di Malaysia. 
 
Jadi, saya rasa ada cantik juga, kalau dapat kerjasama host bersama persatuan 
pereka dengan Kerajaan Negeri, kita ambil alih apa ini program World Industrial 
Design Day yang di situ pengisiannya bukan apa kita design show, kita ada design 

talk, kita ada international punya ,local apa ini… aktiviti demonstration dan sebagainya. 
Dan saya rasa ini sangat boleh menjadi satu lonjakan juga pada perhatian er… 
Malaysia pada negeri kita Pahang ini.  
 
Dan saya rasa Tuan Yang di-Pertua, 
  
Saya rasa sekadar itu perbahasan saya pada tengah hari ini. Saya nak mengambil 
kesempatan untuk menyatakan harapan sayalah agar Belanjawan ini boleh menjadi 
satu pemangkin kepada kehidupan kita di Negeri Pahang. Terutamanya kehidupan 
yang beragama ataupun dengan lain perkataan membawa Islam ke masyarakat 
melalui Belanjawan ini insya-Allah dan saya berdoa agar Belanjawan 2020…2022 
menjadi satu Belanjawan yang diberkati oleh Allah dan berdoa segala usaha yang 
dijalankan oleh Yang Amat Berhormat Menteri Besar dan pasukannya menjadi ibadah 
di sisi Allah SWT. 
 
Jadi, saya mohon menyokong cadangan Belanjawan yang dibentangkan untuk tahun 
2022 pada petang ini. Sekian terima kasih [Ahli Dewan tepuk meja]. 
 

YANG DIPERTUA DEWAN 

 

Terima kasih Yang Berhormat. Seterusnya saya menjemput… 

 

YAB. DATO’ SRI HAJI WAN ROSDY WAN ISMAIL  

 

Yang Berhormat Dato’ Sri Yang di-Pertua,  
 
Saya mohon izin untuk memberi sedikit pencerahan berhubung dengan kenyataan 
oleh Yang Berhormat dari Triang tadi. Sebenarnya, apa yang beliau sebut tadi adalah 
tidak tepat sama sekali. Saya ada hansard... hansard ini dan jelas saya ada 
menyatakan er…sekiranya tanah tersebut diteroka secara haram ianya tetap haram. 
Maknanya tidak ada keutamaan tetapi mungkin ada sedikit pertimbangan. Itu antara 
ayatnya dan kalau secara detailnya banyak sangat tetapi apa dia… apa statement 
yang dikatakan oleh YB. Triang tadi memang tidak benar. Tiada bukti yang jelas.   
 

Saya harap YB. lepas ini boleh dapatkan hansard ini. Dan saya berharap perkara ini 
tidak berulang lagilah mengulang kenyataan yang tidak betul seperti mana yang 
diperkatakan sebelum ini. Terima kasih Yang Berhormat Dato’ Sri Yang di-Pertua. 
 
YANG DIPERTUA DEWAN 

 

Terima kasih Yang Amat Berhormat Menteri Besar.   

 
YB. CIK LEONG YU MAN 

 

Yang Berhormat Tuan Yang di-Pertua... 

 

YANG DIPERTUA DEWAN 

 

Seterusnya saya…duduk. Seterusnya saya jemput Yang Berhormat daripada Dong. 

 

  



. . . . ..   
 

 Penyata Rasmi 
 Dewan Negeri   

PR: M2P4D14 (08.12.21)                                                                                                                      76                                                                  

YB. DATO’ SRI HAJI SHAHIRUDDIN BIN AB. MOIN 

 
Yang Berhormat Dato’ Sri Yang di-Pertua,  
 
Pertamanya terima kasih ke atas ruang yang diberi untuk memperbahaskan bajet yang 
telah dibentangkan oleh Yang Amat Berhormat Menteri Besar Pahang pada 6 
haribulan. Bagi saya Bajet 2022 ini adalah merupakan satu sejarah paling istimewa 
kerana tak pernah di Pahang ini bajet mencapai RM1 bilion lebih [Ahli Dewan tepuk 
meja]. Ini menunjukkan apa? Ini menunjukkan bahawa pimpinan kita Yang Amat 
Berhormat Dato’ Sri Utama Menteri Besar berjiwa besar, mempunyai sifat yang berani, 
mempunyai visi dan misi yang tegas dan jelas serta berhemah. Menyebabkan berani 
dan yakin setiap tahun berusaha bersungguh-sungguh dengan pasukannya untuk 
mencari sumber pendapatan negeri meningkat dan meningkat setiap tahun.   
 
Atas ketegasan inilah, keberanian inilah yang disokong sama oleh rakan-rakan 
pimpinan jentera Kerajaan termasuk Dato’ Sri Setiausaha Kerajaan Negeri dan 
teamnya menyebabkan wujud satu pasukan negeri ini yang mantap mahu membela 
ke hal rakyat negeri Pahang keseluruhannya, melalui mencari sumber pendapatan 
baru yang meningkat ke masa semasa. 
 
Yang Berhormat Dato’ Sri Yang di-Pertua,  
 
Budaya yang berani, sifat yang jelas, polisi dasar yang jelas, yang tidak mahu melihat 
ketirisan, yang diperjuangan oleh Yang Amat Berhormat Menteri Besar Dato’ Seri 
Menteri Besar kita menyebabkan dalam suasana COVID-19 dua tahun, tiga tahun. 
Pergerakan terbatas tapi pelabur tetap yakin melabur di Negeri Pahang. Ini terbukti 
dengan angka bukan main-main. Saya dengar Yang Berhormat Dato’ Sri Menteri 
Besar menjelaskan dalam soalan yang pertama pada hari yang pertama. 20, tahun 
2020 kerana politik kita stabil, dasar dia jelas, polisi jelas, kemudian kita 
memperjuangkan ketirisan tahun 2020, pelaburan domestik dan asing hampir RM6.7 
bilion.  
 
Itu dalam keadaan negara parah, orang tetap yakin dengan kita. Dan saya dengar 
pada 2021 Disember Yang Amat Berhormat Dato’ Sri mengatakan pelaburan hampir 
RM12 bilion dan sasaran 2022 melihat pelabur semakin yakin Kerajaan Negeri 
mensasarkan hampir RM18 bilion pelaburan akan datang ke negeri Pahang. Bagi 
tepukan kepada kepimpinan negeri kita [Ahli Dewan tepuk meja].     
 
Bila ada pelaburan dalam suasana sekarang yang ramai jobless, tak ada pendapatan, 
kurang pendapatan, kurang pekerjaan maka dasar ini. Dah ramai dah pelabur datang 
ke Pahang dengan membuka ruang pekerjaan yang luas kepada rakyat Pahang. 
Hanya saya merayu kepada Kerajaan Negeri Pahang supaya mesti ada 
keseimbangan pembangunan ini di antara barat tengah dan timur Pahang ini. Supaya 
peluang pekerjaan didapati di sama ratakan dan dapat direbut peluang oleh semua 
pihak di rakyat Negeri Pahang ini.  
 
Yang keduanya, saya kagum Kerajaan di bawah kepimpinan Yang Amat Berhormat 
Dato’ Sri Menteri Besar Pahang berusaha keras mencari sumber pendapatan tak 
pernah lupa kepada rakyat Pahang. Sebab itu arah tuju “Kemakmuran Negeri 
Manafaat Bersama dan Mensejahterakan Rakyat” memang tepat sekali. Dalam bajet 
ini belia sahaja hampir dapat RM49 juta…RM49.6 juta dalam bajet ini, belia. Maknanya 
Yang Amat Berhormat Menteri Besar sayang kepada anak-anak muda yang ini harus 
kita beri sokongan berterusan, insya-Allah. 
 



. . . . ..   
 

 Penyata Rasmi 
 Dewan Negeri   

PR: M2P4D14 (08.12.21)                                                                                                                      77                                                                  

Kemudian bayi dapat, berkaitan dengan bayi Yang Berhormat Dato’ Sri Speaker, 
adalah seorang anak buah daripada Dong telefon saya. Isteri saya nak bersalin, paling 
lewatnya minggu ketiga bulan Disember. Beritahulah ke MB Pahang, boleh bagi tak 
RM200.00? Maknanya apa? Rakyat Pahang, anak muda, memberi fokus kepada 
ucapan Belanjawan yang dibentangkan oleh Yang Amat Berhormat Dato’ Sri. OKU 
dapat, warga emas dapat, pelajar dapat, kakitangan awam dapat. Tak adillah Dato’ Sri 
Yang di-Pertua, ini ADUN-ADUN tak dapat ke? [Ahli Dewan ketawa]. Ha tepuklah kuat 
sikit. Tak dapat 5, 10. Tapi, Yang Berhormat Yang di-Pertua, tak payah umum la 
angka, bagi la envelope satu seorang selepas ini kepada kita semua. Kalau tepuk, 
dapatlah. Percayalah [Ahli Dewan menepuk meja].  
 
Kemudian yang ketiga, Yang Berhormat er...Tuan Spe…er...Yang di-Pertua, 
 
Zaman ini zaman internet. Internet ini menjadi keperluan asas, macam bekalan air 
bersih, macam er...elektrik. Membeli, belajar, nak semak status kesihatan semua 
melalui internet. Sebab itu kita minta pihak kerajaan pastikan sistem internet kita ini 
laju di semua peringkat baik di bandar, pinggir bandar, luar bandar kerana masa depan 
melalui sistem internet ini adalah punca pekerjaan, punca pendapatan pada masa 
hadapan. 
 
Kawasan saya termasuk kawasan Yang Berhormat ADUN Batu Talam. Amboi 
banyaknya! Ada 7, 8 kampung, Allahuakbar. Kalau nak sebut salah satu, di kampung 
saya Ulu Temau, tempat Kawasan Yang Berhormat Batu Talam, Kampung Sejuk. 
Sejuk betul linenya [Ahli Dewan ketawa]. Jadi, saya harap pihak kerajaan dapat 
memberi perhatian khusus untuk meningkatkan kemudahan-kemudahan asas, 
melajukan internet kita ini. 
 
Kemudian yang er...Yang Berhormat Tuan di-Pertua, 
 
Ini masalah air ini, merata, ya. Dia tak akan selesai. Paip pecahnya, air keruhnya, loji 
teruk, PAIP tak ada duit. Sebab tarif tak pernah naik-naik. Lebih daripada 30 tahun 
Yang Berhormat Dato’ Sri Yang di-Pertua, 30 tahun lebih tak naik. Tidak adil kita balun 
PAIP. Dan saya lihat pengurusan PAIP, bukan nak mengangkat PAIP, saya lihat, saya 
baca, pengurusan semakin baik. Sekarang dah ada na…dah ada dana sendiri RM80 
juta, dulu tak ada pun. Ha tepuklah sikit PAIP bagi la dia semangat sikit [Ahli Dewan 
menepuk meja]. RM80,000.00 dana sendiri. 
 
Makna, kalau setakat paip pecah sikit, dia terus bagi, pengurusan bagi terus. Ha, 
maknanya PAIP ini tidak akan dapat menampung segala kerosakan kalau tidak ada 
sumber. Satu sumber, inilah tadi. Saya percaya walaupun kita naikkan tarif dengan 
munasabah, pulas air, air keluar, rakyat tak marah. Percayalah. Ha, yang ini juga 
Kerajaan harus kaji. 
 
Yang keempatnya Yang Berhormat Dato’ Sri Yang di-Pertua, 
 
Dalam ucapan Bajet Yang Amat Berhormat Menteri Besar menyentuh soal trans… 
transformasi sektor pelancongan negeri Pahang. Apa yang Pahang tak ada? Allah 
SWT beri Pahang ini sungai, gunung, hutan, tasik, gua, pulau, pantai Laut China 
Selatan, tanah tinggi, flora dan fauna, yang mana aset-aset ini tidak ada di tempat-
tempat lain. Dan dalam er...ucapan Bajet Program Transformasi Industri Pelancongan 
Pahang yang telah diumumkan, kita mengharapkan outcome dia, hasil daripada Pelan 
Transformasi ini akan dapat melahirkan produk-produk pelancongan bertaraf dunia.  

Pihak JKK juga boleh diberi konsesi kawasan aset ini untuk mencari, menjadi sumber 
pendapatan mereka. Dan er...bila-bila produknya bagus, pelancong datang, 
pelancong tentunya berbelanja dan ini memberi manfaat pada masyarakat setempat. 
 
Kita ada pantai bersih, Laut China Selatan Rompin ke Cherating sepanjang 240 
kilometer yang akan menjadi tarikan pada masa-masa hadapan. Dalam ucapan 
er...Yang Amat Berhormat Dato’ Sri yang membentangkan Bajet juga menyentuh 
tentang blueprint untuk anak muda Pahang. Maknanya pimpinan negeri amat prihatin 
memastikan masa depan anak muda Pahang ini cerah dalam gelanggang education 
dan juga ekonomi. Maka penyediaan blueprint ini pastinya akan memberi harapan 
baru bagi generasi pelapis anak Pahang. 
 
Ini juga menunjukkan bahawa kita amat serius, Kerajaan serius untuk melihat 
keperluan masa depan anak muda. Melalui blueprint ini pastinya satu kajian terperinci 
akan dibuat oleh mereka yang pakar dalam bidang yang mana segala input dan dasar 
akan dapat menjadi blueprint, akan menjadi blueprint yang menyeluruh serta relevan 
10 tahun ke hadapan. 
 
Yang Berhormat Dato’ Sri Tuan di-Pertua, 
 
Saya ada 3 perkara, ini masalah lokal saya nak bangkitkan. Yang pertama, saya 
mohon pihak kerajaan membuat kajian, wujudkan satu jalan baru di antara Damak, 
Ulu Dong, Sungai Ruan masuk ke Central Spine Road. Ini akan menjadi satu kawasan 
pembangunan ekonomi baru yang akan dapat dinikmati oleh masyarakat di dalam 
daerah Raub. 
 
Yang keduanya, dah lama dah kita perjuangkan. Mungkin dah 3, 4 kali MoU di antara 
Negeri Perak dan Negeri Pahang. Jalan di antara Batu Malim, kawasan Yang 
Berhormat ADUN Batu Talam ke Slim River juga ini mohon sangat dapat diberi 
keutamaan supaya ini juga merupakan satu lokasi pembangunan yang baru dan akan 
memeriahkan lagi, merancakkan lagi pergerakan ekonomi di kawasan belah barat 
sana. 
 
Yang akhirnya, Yang Berhormat Dato’ Yang di-Pertua, 
 
Ini nak menyentuh sikit pasal Fraser’s Hill, Bukit Fraser’s. Saya lihat Bukit Fraser’s 
sekarang tidak diselenggara dengan baik. Banyak jalan-jalan rosak. Bukit-bukit, cerun-
cerun runtuh, pokok-pokok buluh bertaburan, tiada lampu jalan, tiada stesen minyak, 
liputan komunikasi dan internet yang terlalu rendah, bangunan-bangunan banyak 
terbiar dan tidak ada aktiviti pelancongan. Kalau ada pun sikit sangat. 
 
Jadi, kalau boleh, sejarah PKBF ini diwujudkan pada tahun 1968. Bertujuan untuk 
menguruskan bandar yang kecil di Bukit Fraser itu dan fokus pada pembangunan Bukit 
Fraser. Tetapi melalui Majlis Mesyuarat Kerajaan 1997, telah membuat keputusan 
Badan Pelancongan PKNP digabungkan dengan PKBF untuk membuat promosi 
produk Pahang di Malaysia dan luar negara. Tetapi sekarang telah wujud Perbadanan 
Taman Negeri yang juga berfungsi untuk mempromosi Pahang keseluruhannya. 
Apalah salahnya agar Kerajaan Negeri dapat memberi…memberikan pertimbangan 
khas PKBF ini wujud macam Lembaga Cameron Highlands.  
 
Dengan ini saya menyokong ucapan Bajet Yang Amat Berhormat Dato’ Sri Menteri 
Besar, terima kasih [Ahli Dewan menepuk meja]. 

YB. YANG DI-PERTUA DEWAN 
 
Terima kasih Yang Berhormat DUN. Seterusnya saya menjemput Yang Berhormat 
daripada Chenor. Sila. 
 
YB. ENCIK MUJIBUR RAHMAN BIN SHAK 
 
Bismillahirahmanirrahim. Assalamualaikum WBT. [bacaan dalam Bahasa Arab]. Saya 
mulakan dengan firman Allah SWT dalam Surah Saba ayat yang ke-5 [bacaan dalam 
Bahasa Arab]. “Sesungguhnya bagi kaum Saba’ ada tanda-tanda (kebesaran Tuhan) 
di tempat tinggal mereka, iaitu dua buah kebun, di sebelah kanan dan juga sebelah 
kiri. Kepada mereka dikatakan makanlah olehmu dari rezeki yang dianugerahkan 
Tuhan-Mu dan bersyukurlah kepada-Nya, negeri mu adalah negeri yang baik, makmur 
sedang Tuhan mu adalah Tuhan Yang Maha Pengampun”. 
 
Terima kasih Dato’ Sri Yang di-Pertua, kerana memberi peluang untuk sama-sama 
membahaskan Belanjawan 2022 yang bertemakan Kemakmuran Negeri Manfaat 
Bersama Rakyat Sejahtera. Buku Belanjawan yang mengandungi 70 muka surat dan 
pembentangan yang makan masa dua jam menunjukkan keprihatinan kerajaan pada 
semua golongan yang dibe…yang disasarkan. Manfaat yang bermula daripada 
kelahiran seorang bayi sehinggalah kepada warga tua dan OKU, orang-orang muda 
dan belia tidak ketinggalan. Tahniah Yang Amat Berhormat Menteri Besar, rakan-
rakan Exco dan semua yang terlibat menyediakan Belanjawan 2022 ini.  
 
Dato’ Sri Yang di-Pertua,  
 
Dalam perbahasan ini, saya ingin menyentuh beberapa perkara di kawasan saya. 
Yang pertamanya masalah air. Air adalah keperluan asas bagi kehidupan manusia 
dalam urusan seharian. Sehubungan dengan itu, bekalan air paip bersih yang 
berterusan dapat menjamin keselesaan dan kesejahteraan masyarakat. Bekalan air 
yang sentiasa terputus dan bertekanan rendah mengganggu urusan kehidupan 
penduduk di kawasan Chenor.  
 
Saya mohon kepada Kerajaan Negeri agar memberi perhatian kepada masalah 
gangguan bekalan air di Pekan Awah, Bukit Lada, Taman Embun Mutiara, Kampung 
Lanting, Taman Jaya Diri dan kawasan-kawasan sekitarnya. Masalah gangguan 
bekalan ini tidak berjadual sering berlaku. Ini mungkin disebabkan paip pecah kerana 
telah terlalu lama tidak diganti atau bekalan air daripada Loji Air Chenor dan Temerloh 
tidak mencukupi untuk membantu menampung keperluan di kawasan terbabit. 
 
Saya juga memohon pihak Kerajaan Negeri melalui Pengurusan Air Pahang Berhad 
(PAIP) memberi perhatian kepada loji rawatan air di Jengka 4 yang tidak berupaya 
untuk merawat air yang dipam daripada Sungai Jempol apabila air terlalu keruh. Saya 
dimaklumkan sejak akhir-akhir ini, terdapat gangguan kepada [batuk] penduduk 
Jengka 6 dan juga Jengka 7 dan masalah yang berlarutan ini adalah hasilnya apabila 
hujan terlalu lebat dan air Sungai Jempol menjadi keruh.  
 
Jadi, bagi menyelesaikan masalah ini saya mencadangkan supaya pihak PAIP dapat 
er…dapat mengusahakan supaya er…diambil daripada Loji Air Simpang Tajau yang 
sumbernya terjamin daripada segi kualiti dan kuantitinya iaitu daripada Sungai 
Pahang. Saya berharap juga pihak kerajaan dapat memasukkan bekalan air ke 
kawasan Kampung Ulu Lengan dan juga Kampung Ulu Kerut, Mukim Chenor Bandar 
yang masih ketiadaan bekalan air bersih yang dirawat. Semoga dengan strategi 
melengkapkan kemudahan asas rakyat dapat dicapai, insya-Allah. 

Yang keduanya, pembangunan. Saya mengharapkan Kerajaan Negeri menjadikan 
kawasan Chenor sebagai hubpelancongan berasaskan sejarah dan juga warisan bagi 
daerah Maran. Kedudukan geografi yang strategik di tengah negeri Pahang dan 
mempunyai pelbagai landskap dan daya penarik seperti Sungai Pahang, Gunung 
Melati atau Bukit Kertau dan juga kawasan-kawsan perkampungan tradisional 
Melayu.Terima kasih kepada Majlis Daerah Maran dan warga tempatan yang terus 
mempromosi Chenor sebagai pilihan destinasi pelancongan domestik bagi mencapai 
hasrat Chenor sebagai hubpelancongan. 
 
Saya suka mencadangkan kepada kerajaan agar yang pertamanya, membina jeti bagi 
tujuan rekreasi dan kemudahan bagi pelancong. Yang kedua, membina laluan khas 
basikal menjamin penggiat berbasikal beriadah. Yang ketiga, menaikkan taraf kelajuan 
internet di kampung tradisional. Yang keempat, membina gerai-gerai di lokasi 
strategik. Yang kelima, penyediaan tapak berkelompok rakitstay. Dan yang keenam, 
mohon sebuah mesin CDM, ATM untuk memudahkan urusan rakyat. Pembangunan 
dan juga penjenamaan publisiti kawasan Chenor sudah tentulah membawa impak 
pembangunan sosioekonomi penduduk. 
 
Dato’ Sri Yang di-Pertua,  
 
Saya juga mengharapkan usaha-usaha untuk menyiapkan Perumahan Awam Kos 
Rendah Jaya Diri Chenor menjadi kenyataan. Terima kasih di atas keprihatinan Exco 
Perumahan, Yang Berhormat Lepar yang telah banyak kali turun untuk melihat projek 
terbengkalai tersebut. Perumahan ini telah terbengkalai sejak sekian lama dan seperti 
tiada kesudahan. Adalah menjadi harapan penduduk di kawasan sekitar agar 
pembangunan projek perumahan dapat disiapkan bagi menampung keperluan 
perumahan masyarakat setempat. Saya juga memohon agar pembangunan di Pekan 
Awah tidak dipinggirkan. Harapan masyarakat setempat agar pembangunan di Pekan 
Awah itu dapat diusahakan seperti mana Bandar Tun Razak, Jengka. 
 
Terima kasih Yang Amat Berhormat Menteri Besar kerana mempromosikan kuih Tiga 
Beradik orang Chenor dalam ‘TikTok’ nya dan terima kasih Yang Berhormat Kuala 
Sentul yang sentiasa mempromosikan Chenor khasnya, Maran dengan tagline “hak 
sedak di Maran”. Akhirnya sebuah pantun,   
 

Di luar pulut di dalam kelapa, 
Molek bulat tidak berlubang, 
Keliling santan dipanggil kepala, 
Elok tersusun si badak kubang. 

 
Jadi dengan pantun itu, di hujung-hujung ini mudah-mudahan Allah SWT memberi 
kebaikan… 
 
YB. DATO’ SRI HAJAH SHAHANIZA BINTI SHAMSUDDIN 
 
Dato’ Yang di-Pertua, mohon mencelah.  
 
YB. ENCIK MUJIBUR RAHMAN BIN SHAK 
 
Ya, sila.  
 
YB. DATO’ SRI HAJAH SHAHANIZA BINTI SHAMSUDDIN 
 
Hari ini YB. Chenor ada bawa kuih Badak Kubang ke? [ketawa]  

YB. ENCIK MUJIBUR RAHMAN BIN SHAK 
 
Tertinggal. [ketawa] Terima kasih. Jadi, er…akhirnya saya mengharapkan supaya 
belanjawan ini dapat er…terbukti di 2022. Jadi Chenor mohon menyokong. Terima 
kasih. [Ahli Dewan menepuk meja]. 
 
YB. YANG DI-PERTUA DEWAN  
 
Terima kasih Yang Berhormat. Yang Amat Berhormat Menteri Besar, Ahli-ahli Yang 
Berhormat saya perhatikan bahawa perbahasan selama dua hari ini perbahasan yang 
sangat bermutu tinggi. Maknanya, Yang Amat…Yang Berhormat Ahli-ahli Dewan 
dapat membawakan pandangan-pandangan yang…melontarkan pandangan-
pandangan yang bernas, yang mana saya kira… mengambil kira semua aspek 
pembangunan dan juga kawasan masing-masing. Di samping juga menyampaikan 
rintihan-rintihan daripada kawasan masing-masing.  
 
Jadi, saya kira perbahasan yang ada pada hari ini, sepanjang dua hari ini sangat 
bermutu tinggi. Saya ucap tahniah dan syabas kepada Ahli-ahli Yang Berhormat. [Ahli 
Dewan menepuk meja]. Insya-Allah, pada hari esok, pihak Kerajaan akan memberikan 
jawapan-jawapan, pandangan-pandangan daripada Ahli-ahli Yang Berhormat. Jadi, 
Yang Berhormat sekalian, saya bercadang untuk menempohkan persidangan kita 
pada hari ini dan persidangan kita akan disambung semula pada hari esok, 9 Disember 
2021, bermula jam 9.30 pagi. Persidangan ditempohkan.   
 

[Persidangan ditempohkan pada pukul 2.45 petang] 

MESYUARAT KE-2 PENGGAL KE-4 
DEWAN NEGERI PAHANG KE-14 

DI DEWAN NEGERI, WISMA SRI PAHANG, KUANTAN. 
  
 
 

           Hari Keempat         :   09 Disember 2021 (Khamis) 
 

           Masa                   :    9.30 Pagi 
 

 
HADIR: 
 
Yang Berhormat Yang di-Pertua Dewan Negeri Pahang 
Dato’ Sri Haji Ishak bin Haji Muhamad,  
SSAP., SIMP., DSAP., DIMP., AMP., PKC. 
 
Yang Amat Berhormat Menteri Besar Pahang         

Dato’ Sri Haji Wan Rosdy bin Wan Ismail,  -   Jelai 
SSAP., SUMW., DSAP., DIMP., SMP., AMP.       
Pengerusi Jawatankuasa:  
Jawatankuasa Perancangan, Kewangan, Tanah, Sumber Asli, Tenaga dan Air. 
Jawatankuasa Pelaburan, Perindustrian dan Ekonomi. 
 
 

Yang Berhormat Dato’ Sri Haji Mohd. Sharkar bin Haji Shamsudin,  -     Lanchang 
SSAP., SIMP., DSAP., DIMP.        
Pengerusi Jawatankuasa Pelancongan, Kebudayaan, Alam Sekitar, 
Perladangan dan Komoditi 
 
 

Yang Berhormat Dato’ Sri Haji Ir. Mohd. Soffi bin Tan Sri Abd Razak,  - Benta 
SSAP., SIMP., DSAP., DIMP., AMP.       
Pengerusi Jawatankuasa Pertanian, Industri Asas Tani dan Bioteknologi 
 
 
Yang Berhormat Dato’ Sri Hajah Shahaniza binti Shamsuddin,  -    Kuala Sentul 
SSAP., DIMP., AMP., BCM.        
Pengerusi Jawatankuasa Perpaduan, Kebajikan Masyarakat,  
Pembangunan Wanita dan Keluarga 

 
 
Yang Berhormat Dato’ Sri Syed Ibrahim bin Syed Ahmad, -   Kerdau  
SSAP., DIMP., AMP., AMN.        
Pengerusi Jawatankuasa Hal Ehwal Agama Islam dan Pendidikan 

 
Yang Berhormat Dato’ Sri Norolazali bin Sulaiman, - Guai  
SSAP., DIMP.          
Pengerusi Jawatankuasa Kerja Raya, Pengangkutan dan Kesihatan 

 
 
Yang Berhormat Dato’ Sri Mohd. Johari bin Hussain,   -    Tioman  
SSAP., DIMP., PPA.         
Pengerusi Jawatankuasa Sumber Manusia, Belia, Sukan dan  
Badan-badan Bukan Kerajaan 

Yang Berhormat Dato’ Abd. Aziz bin Haji Mat Kiram,    -    Batu Talam 
DIMP., SMP., AMP., KMN., PJK.       
Pengerusi Jawatankuasa Pembangunan Luar Bandar Dan  
Hal Ehwal Orang Asli 

 
 
Yang Berhormat Dato’ Mohammad Fakhruddin bin Mohd. Ariff,  -    Bebar 
DSAP., DIMP., AMP., AMN., PKT.        
Pengerusi Jawatankuasa Sains, Teknologi, Inovasi, Komunikasi  
dan Multimedia 

 
 
Yang Berhormat Dato’ Nazri bin Ngah,  
DSAP., DIMP.         -    Pulau Tawar 
Pengerusi Jawatankuasa Hal Ehwal FELDA, Koperasi, Usahawan  
dan Hal Ehwal Pengguna 

 
 
Yang Berhormat Dato’ Abd Rahim bin Muda,     -    Lepar 
DSAP., AMP., PKC. 
Pengerusi Jawatankuasa Kerajaan Tempatan dan Perumahan 

    
 
Yang Berhormat Dato’ Sri Haji Shahiruddin bin Ab. Moin,    -    Dong 

SSAP., SIMP., DSAP., DIMP., PKT.        

 
Yang Berhormat Dato’ Sri Haji Shafik Fauzan bin Sharif,    -    Inderapura 
SSAP., DSAP., DIMP., SMP.        
 
Yang Berhormat Dato’ Sri Haji Mohamed bin Haji Jaafar,    -    Jenderak 

SSAP., DIMP., SMP., KMN., PJK.       
(Timbalan Yang di-Pertua Dewan) 

 
Yang Berhormat Dato’ Haji Md. Sohaimi bin Haji Mohamed Shah,  -    Sungai  
DIMP., AMP.                                  Lembing 
 
Yang Berhormat Dato’ Khairuddin bin Mahmud,    -    Pulau Manis 
DIMP., SMP 

 
Yang Berhormat Dato’ Mustapa bin Long,     -    Padang 
DIMP.               Tengku  
 
Yang Berhormat Dato’ Sri Haji Sh. Mohmed Puzi bin Sh. Ali,  -    Peramu Jaya 
SSAP., DJMK., DSAP., DIMP., AMP., PKC.      
 
Yang Berhormat Dato’ Nor Azmi bin Mat Ludin, -    Kuala         
DIMP.                   Semantan 
 

Yang Berhormat Datin Samsiah binti Arshad , KMN    -    Bukit Ibam
  
Yang Berhormat Tuan. Ir. Razali bin Kassim      -    Muadzam    
                Shah  
 
Yang Berhormat Encik Lee Ah Wong , SMP., PKC    -    Cheka 

Yang Berhormat Mohd Sharim bin Hj Md Zain    -    Chini  

   
Yang Berhormat Tuan Haji Andansura bin Rabu    -    Beserah 
 
Yang Berhormat Encik Mohd Sofian bin Abd Jalil    -    Luit 
 
Yang Berhormat Encik Mohd Tarmizi bin Yahaya    -    Panching 

 
Yang Berhormat Encik Mohd Zakhwan bin Ahmad Badarddin  -    Tahan 
 
Yang Berhormat Encik Mujibur Rahman bin Ishak    -    Chenor 
 
Yang Berhormat Encik Shahril Azman bin Abd Halim   -    Jengka 
 
Yang Berhormat Tuan Haji Zuridan bin Mohd Daud    -    Damak 
 
Yang Berhormat Puan Kamache a/p A. Doray Rajoo   -    Sabai 
 
Yang Berhormat Encik Chow Yu Hui      -    Tras 
 
Yang Berhormat Encik Lee Chin Chen     -    Bilut 
 
Yang Berhormat Cik Leong Yu Man      -    Triang 
 
Yang Berhormat Encik Lee Chean Chung     -    Semambu 
 
Yang Berhormat Encik Sim Chon Siang     -    Teruntum 
 
Yang Berhormat Encik Chiong Yoke Kong     -    Tanah Rata 
 
Yang Berhormat Encik Woo Chee Wan     -    Mentakab 
 
Yang Berhormat Puan Young Syefura binti Othman    -    Ketari 
 
 
AHLI-AHLI YANG HADIR MENGIKUT BAHAGIAN II  
PERKARA 11 UNDANG-UNDANG TUBUH KERAJAAN PAHANG: 
 
Yang Berhormat Setiausaha Kerajaan Negeri Pahang, 
Dato’ Sri Dr. Sallehuddin bin Ishak,  
SSAP., SIMP., DIMP., JSM., PJK. 
 
Yang Berhormat Pegawai Kewangan Negeri Pahang, 
Dato' Indera Nazri bin Abu Bakar,  
SIMP., DSAP., DIMP., SMP. 
 
Yang Berhormat Penasihat Undang-Undang Negeri Pahang, 
Dato’ Saiful Edris bin Zainuddin,  
DSAP. 
 
 
TIDAK HADIR DENGAN MAAF: 
 
Dato’ Sri DiRaja Haji Adnan bin Haji Yaakob,     -    Pelangai  
SDSA., SSAP., DSAP., DGSM.  

Yang Berhormat Dato’ Mohd. Fadil bin Osman,    -    Kemayan 
DIMP., SMP. 

 
Yang Berhormat Tuan Haji Rosli bin Abdul Jabar    -    Tanjung  
                         Lumpur 
 
 
SETIAUSAHA MESYUARAT:  
 
Encik Mohd Zukri bin Sidek, SMP., AMP. 

SETIAUSAHA DEWAN 
 
Mesyuarat Ke-2 Penggal Ke-4 Dewan Negeri Pahang Ke-14 di Dewan Negeri, Wisma 
Sri Pahang, Kuantan. 
 
  Hari : Khamis, 09 Disember 2021 
    bersamaan 4 Jamadilawal 1443 Hijrah 
 

 Masa : 9.30 pagi 
 
 

DOA 
 
Perkara Pertama: Bacaan Doa 
 
YB. YANG DI-PERTUA DEWAN 
 
Bismillahhirrahmanirrahim. Segala puji bagi Allah, dibuka Mesyuarat Dewan Negeri 
dengan menyebut nama Allah Yang Maha Pemurah, Yang Maha Mengasihani, 
kepada-Nya terpulang segala puji-pujian. Ya Allah yang bersifat Maha Hikmah, limpah 
keadilan yang menanggungkan kewajipan ke atas Raja dan Ahli-ahli Dewan Negeri 
bagi mentadbir maslahah masyarakat pergaulan, mudah-mudahan sentosa, aman, 
makmur, limpah kebahagiaan meliputi penduduk negeri Pahang Darul Makmur.  Ya 
Allah, kami sekalian hamba-Mu yang diperkenan menjadi Ahli Dewan Negeri 
menyempurnakan kewajipan yang diamanahkan, yang terutama bagi negeri ini serta 
rakyatnya sekalian. 
  
Ya Allah, berkatMu ke atas kami berhimpun. Dipohon anugerahkan taufikMu, 
dipohonkan menyuluh, memandukan pada ketika kami berunding, menimbang, 
bertukar fikiran pada segala perkara yang dibentangkan dengan saksama serta 
keamanan, kemakmuran dan kesejahteraan bagi negeri ini serta penduduk-
penduduknya sekalian. Ya Allah, dipohon doa kami diperkenan. [Bacaan dalam 
Bahasa Arab]  
   

 
PERTANYAAN-PERTANYAAN KEPADA MENTERI BESAR 

   
SETIAUSAHA DEWAN 
 
Perkara Kedua:  Pertanyaan-pertanyaan kepada Menteri Besar. 
 
YB. YANG DI-PERTUA DEWAN 
 
Bismillahhirrahmanirrahim. Assalamualaikum WBT. Salam sejahtera dan selamat 
pagi. Yang Amat Berhormat Menteri Besar, Yang Berhormat Ahli-ahli Majlis Mesyuarat 
Kerajaan, Ahli-ahli Yang Berhormat sekalian. Alhamdulillah syukur kita ke hadrat Allah 
SWT, pada pagi ini dapat lagi kita bersama-sama di Dewan ini untuk meneruskan 
persidangan kita. Pada pagi ini kita mempunyai 8 soalan dan saya berharap Ahli Yang 
Berhormat telah pun bersedia. Baiklah. Untuk itu, saya persilakan pertanyaan pertama 
dari ADUN Bukit Ibam. Sila.  

YB. DATIN SAMSIAH BINTI ARSHAD 
 
Yang Berhormat Tuan Yang di-Pertua, saya mohon mengemukakan soalan nombor 
1. Terima kasih. 
 

[Akhir-akhir ini kita sering mendengar aduan pencerobohan hutan terutamanya 
Hutan Simpan. 
 
a. Nyatakan keluasan Hutan Simpan di Pahang dan Keluasan Hutan Simpan 
Kekal yang masih ada. 
 
b. Nyatakan berapa banyak tindakan yang telah diambil serta nilai denda yang  
telah dikenakan terhadap penceroboh.] 

 
 
YAB. DATO’ SRI HAJI WAN ROSDY BIN WAN ISMAIL 
 
Assalamualaikum WBT. Selamat pagi, salam sejahtera. 
 
Yang Berhormat Dato’ Sri Yang di-Pertua,  
 
Terima kasih saya ucapkan kepada ADUN daripada Bukit Ibam yang bertanyakan er… 
soalan berkaitan dengan aduan pencerobohan hutan, terutamanya hutan simpan dan 
er… Yang Berhormat, daripada Ibam ingin tahu berapakah keluasan Hutan Simpan di 
Pahang dan keluasan Hutan Simpan Kekal yang masih ada, tapi untuk makluman 
Yang Berhormat Dato Sri Yang di-Pertua, hutan simpan dan hutan simpan kekal ini 
sama je, dia bukan er… apa ni dua entiti yang berbeza. Ini soalan pertama, ada dua 
soalan.  
 
Yang kedua, tindakan yang telah diambil. Sukacita saya maklumkan di Dewan Yang 
Mulia hari ini, er… sehingga November 2021, keluasan kawasan Hutan Simpan Kekal 
di negeri kita, iaitu seluas 1.597… 1,597,967.44, apa ini… hektar yang mana 44% 
daripada keseluruhan kawasan hutan di Negeri Pahang. Manakala di er… luas 
kawasan hutan di Negeri Pahang ialah seluas 2,039,819 iaitu 57% daripada jumlah 
keseluruhan tanah Negeri Pahang, hutan simpan kita ada 44% tapi keseluruhan luas 
kawasan di Pahang ialah 57% daripada kalau tidak silap saya, daripada 3.6 juta 
keluasan tanah. Manakala bagi soalan kedua, berapa banyakkah tindakan yang 
diambil setakat 15 November, sebanyak 68 kes yang telah diambil manakala jumlah 
kompaun yang dikenakan ialah RM753,500.00 dan er… ganti rugi yang dikenakan 
ialah RM1,715,630.43. Terima kasih Dato’ Sri’ Yang di-Pertua.  
 
YB. YANG DI-PERTUA DEWAN 
 
Terima kasih Yang Berhormat. 
 
YB. DATIN SAMSIAH BINTI ARSHAD 
 
Yang Berhormat Tuan Yang di-Pertua,  
 
Saya memohon mengemukakan soalan tambahan. Sekiranya ini berkaitan bolehlah 
Yang Amat Berhormat menjawabnya. Terima kasih. 
 
Soalan saya ialah pada tahun 2018 saya pernah menyarankan di  Dewan ini supaya 
syarikat-syarikat yang mendapat konsesi-konsesi balak ini, menyumbang kepada 

Kerajaan Negeri untuk menanam semula spesies pokok-pokok kayu balak. Jadi 
soalan saya, apakah setakat hari ini adakah apa-apa sumbangan yang telah diberikan 
oleh syarikat-syarikat yang menerima konsesi balak ini untuk program tanaman 
semula hutan? Terima kasih. 
 
YAB. DATO’ SRI HAJI WAN ROSDY BIN WAN ISMAIL 
 
Yang Berhormat Dato’ Sri Yang di-Pertua,  
 
Memang benarlah ADUN daripada Bukit Ibam pernah membangkitkan supaya mereka 
yang mendapat ataupun syarikat yang mendapat konsesi balak ini, contribute semula 
kepada apa yang telah mereka usahakan ekoran daripada pandangan cadangan 
daripada yang Bukit Ibam. Kerajaan Negeri telah pun er… menaikkan kalau dulunya 
RM10.00, sekarang ini er… RM12.00 untuk dimasukkan ke dalam Kumpulan Wang 
Pembangunan Hutan iaitu RM12.00 permeter padu.  
 
Jadi er… daripada duit inilah, Kerajaan Negeri melalui Jabatan Perhutanan akan 
gunakan untuk pembangunan hutan sepertimana tanam pokok dan pemuliharaan 
hutan dan juga aktiviti-aktiviti lain seperti kempen dan sebagainya. Jadi saya ucapkan 
terima kasih kepada ADUN Bukit Ibam yang telah membangkitkan perkara tersebut 
dan Kerajaan Negeri telah pun mengambil tindakan.Terima kasih Dato’ Sri Yang di-
Pertua. 
 
YB. YANG DI-PERTUA DEWAN 
 
Terima kasih Dato’ Sri… Beserah. 
 
YB. TUAN HAJI ANDANSURA BIN RABU 
 
Terima kasih Dato Sri Yang di-Pertua, 
 
Saya ingin bertanya sedikit pihak negeri dan tertarik dengan jawapan yang diberikan 
oleh wakil… pihak negeri, iaitu 57% daripada keluasan Negeri Pahang ini, adalah 
merupakan hutan. Saya ingin mendapat penjelasan ada tak standard atau piawaian 
ataupun garis panduan atau sasaran berapakah jumlah hutan yang sebenar yang kita 
sasarkan patut kekal dalam Negeri Pahang. Sekarang kita 57% berapa sebenarnya? 
Kalau orang nak tebang hutan ini sampai setakat mana? Ada tak sasaran tersebut? 
Terima kasih. 
 
YAB. DATO’ SRI HAJI WAN ROSDY BIN WAN ISMAIL 
 
Yang Berhormat Dato’ Sri Yang di-Pertua,  
 
Ini soalan yang sangat baik. Untuk makluman Ahli-ahli Dewan, setiap negeri yang telah 
diputuskan di dalam Mesyuarat Tanah Negara, mestilah sekurang-kurangnya 50% 
hutan simpan. Tetapi kita di Negeri Pahang, sudah lebih 7%. Walau bagaimanapun, 
baru-baru ini saya telah meminta Excolah, dalam Mesyuarat Exco kita telah meminta 
supaya sasaran Kerajaan Negeri walaupun kita dah lebih 7% tetapi kerana ini adalah 
satu yang baik untuk generasi yang akan datang kita telah mensasarkan supaya 
mencapai 60% mana kita ada peningkatan 3%.  
 
Sebab kita rasa ini adalah satu usaha yang sangat baik demi kelestarian Negeri 
Pahang dan er… saya percaya hasil daripada perbincangan saya dengan jabatan 
perhutanan ianya akan dapat dicapai dan kalau Yang Berhormat daripada ADUN 

Beserah melihat daripada setahun ke setahun bermula 2018, peningkatan rizab hutan 
yang telah kita wartakan sentiasa meningkat. 2018 saya tak ingat tetapi yang saya 
ingat 2019, 6,000 hektar lebih, 2020 dan 2021 sentiasa ada. Jadi, ini adalah satu 
usaha kita bersama, usaha Keluarga Pahang supaya generasi akan datang dapat 
menikmati kelestarian di Negeri Pahang. Terima kasih Dato’ Sri Yang di-Pertua. 
 
YB. TUAN HAJI ANDANSURA BIN RABU 
 
Soalan tambahan kedua, boleh? 
 
YAB. DATO’ SRI HAJI WAN ROSDY BIN WAN ISMAIL 
 
Boleh, boleh. 
 
YB. TUAN HAJI ANDANSURA BIN RABU 
 
Terima kasih Dato’ Sri Yang di-Pertua. 
 
YAB. DATO’ SRI HAJI WAN ROSDY BIN WAN ISMAIL 
 
Minta maaf Dato’ Sri Yang di-Pertua, saya ingat macam mesyuarat pula. 
 
YB. TUAN HAJI ANDANSURA BIN RABU 
 
Terima kasih Yang Amat Berhormat Menteri Besar dan tahniah di atas iltizam yang 
tinggi untuk meningkatkan hutan simpan, cuma saya ingin mendapat sedikit 
penjelasan. Seingat saya pada sesi yang lepas ada dibangkitkan bahawa kita mohon 
supaya Kerajaan Persekutuan memberikan pulangan daripada usaha kita ini dalam 
memastikan kita preserve oxygen supply, dengan izin, dalam negara ini besar. 
Bagaimana kedudukan pulangan ataupun bayaran yang diberikan oleh Persekutuan 
kepada Kerajaan Negeri Pahang? Terima kasih. 
 
YAB. DATO’ SRI HAJI WAN ROSDY BIN WAN ISMAIL 
 
Yang Berhormat Dato’ Sri Yang di-Pertua, 
 
Ini pun satu soalan yang baik yang boleh memberi peluang kepada saya untuk 
menjelaskan kepada Ahli-ahli Dewan. Untuk makluman Dato’ Sri Yang di-Pertua, oleh 
sebab kita di Semenanjung, Negeri Pahang adalah yang paling tinggi sekali 
merizabkan hutan simpan berbanding dengan negeri-negeri lain. Saya masih ingat 
ketika pemerintahan 22 bulan ya… kita mendapat pampasan yang tidak sewajarnya 
iaitu kita mendapat rendahlah. Kalau ikut logik, 50% lebih yang tertinggi, kita mendapat 
nombor 1 dan saya tak ingat tapi lebih kurang apa ni RM7… 8 juta lebih kurang macam 
tulah tapi pokoknya ada negeri lain yang lebih rendah daripada kita dapat lebih 
daripada kita.  
 
Jadi, dalam mesyuarat tersebut saya telah bangkitkan ini kerajaan 22 bulan dulu, cuma 
saya kata saya harap pengiraan untuk agihan pampasan kepada negeri yang 
menyimpan lebih hutan ini hendaklah dibuat secara telus kerana melihat kepada apa 
yang Kerajaan Pahang dapat, tidak sewajarnya. Itu kita dapat sekali. Selepas pada itu 
tak dapat dah dan maknanya semua negeri tidak dapatlah.  
 
Kemudian baru-baru ini, Mesyuarat Tanah Negara, Yang Berhormat Setiausaha 
Kerajaan pun ada, Dato’ PTG pun ada, saya membangkitkan lagi sekali. Saya kata 

Kerajaan Negeri Pahang seharusnya mendapat pampasan yang sewajarnya kerana 
Negeri Pahang adalah yang paling banyak merizabkan hutan dan ini adalah kos 
melepas. Maknanya bila kita rizabkan lebih banyak hutan ianya adalah kos melepas 
kepada Negeri Pahang. Kita tidak boleh balakkan, kita tidak boleh keluarkan mineral 
tetapi kita simpan ni adalah bukan sahaja untuk Pahang tetapi untuk negeri-negeri lain 
juga dan alhamdulillah, Yang Amat Berhormat Perdana Menteri sekarang telah pun 
mengarahkan supaya pampasan atau ganjaran yang sewajarnya harus diberi kepada 
negeri-negeri yang mempunyai hutan simpanan yang lebih daripada yang lain-lain. 
Maknanya dengan kata lain insya-Allah, Pahang akan mendapat lebih daripada 
negeri-negeri lain tetapi setakat ini belum dapat, mungkin tahun depanlah.  
 
Jadi, untuk makluman Yang Berhormat Dato’ Sri Yang di-Pertua, saya ingat lagi masa 
tu YB Sim saya ingat, eh sorry Yang Berhormat daripada Teruntum pernah 
bertanyakan pasal hutang Kerajaan Negerikan? Jadi, saya sukacita dimaklumkan 
bahawa secara kasarnyalah kalau 57% ataupun separuh daripada 57% ni kita 
balakkan, kita usahakan kita mungkin mendapat hasil sampai RM15 bilion tapi sebab 
kita berjiwa besar, Keluarga Malaysia, kita korbankan sedikit kos melepas tapi dalam 
masa yang sama saya harap Kerajaan Persekutuan akan memberi pertimbangan 
yang sewajarnya. Insya-Allah, Yang Berhormat daripada ADUN Beserah saya fikir 
tahun depan kita akan mendapat ganjaran dan seperti mana janji Kerajaan Negeri 
Pahang apa yang kita dapat, kita akan pulangkan balik kepada rakyat, insya-Allah. 
Terima kasih Dato’ Sri Yang di-Pertua. [Ahli Dewan menepuk meja] 
 
YB. ENCIK CHOW YU HUI 
 
Soalan tambahan. Tuan Speaker, bolehkah saya dapat penjelasan daripada kerajaan 
bahawa kami, berdasarkan laporan media bahawa Lynas yang pada tahun lepas telah 
dapat kelulusan untuk membina satu PDF di dekat Hutan Simpan Batu Ketam. Kami 
tahu hutan simpan ini sangat penting tapi bolehkah kami tahu mengapa kelulusan 
Kerajaan Negeri akan bagi kepada Lynas untuk bina satu Permanent Disposal Facility 
(PDF) dekat sana dan apakah statusnya? Sekian, terima kasih. 
 
YAB. DATO’ SRI HAJI WAN ROSDY BIN WAN ISMAIL 
 
Yang Berhormat Dato’ Sri Yang di-Pertua,  
 
Saya rasa soalan yang dikemukakan daripada Tras ni keluar tajuk sikitlah. Jadi, saya 
tidak berhasrat untuk menjelaskan lebih lanjut tetapi yang tapak yang awal tersebut 
telah pun dibatalkan oleh Kerajaan Federal. Terima kasih Dato’ Sri Yang di-Pertua. 
 
YB. YANG DI-PERTUA DEWAN 
 
Terima kasih Yang Berhormat. Kita pergi kepada soalan seterusnya, jemput Wakil 
daripada Chini. 
 
YB. ENCIK MOHD SHARIM BIN HAJI MD ZAIN 
 
Yang Berhormat Dato’ Sri Yang di-Pertua, saya mohon kemukakan soalan yang ke-2. 
 

[Apakah usaha Kerajaan Negeri dalam pemuliharaan semula kawasan Resort 
Tasik Chini sebagai kawasan pelancongan] 

YB.  DATO’ SRI HAJI MOHD. SHARKAR BIN HAJI SHAMSUDIN 
 

Assalamualaikum WBT. Yang Berhormat Yang di-Pertua,  
 
Sememangnya Kerajaan Negeri akan dan telah pun bersungguh-sungguh untuk kita 
mengembalikan semula keindahan Tasik Chini yang mempunyai cerita dan legenda 
yang tersendiri. Saya nak maklumkan bahawa Kerajaan Negeri telah menubuhkan 
Jawatankuasa Khas Tindakan Pemulihan Tasik Chini bagi menyelaras semua 
tindakan pemulihan kawasan Rizab Biosfera Tasik Chini. Selain daripada itu, Kerajaan 
Negeri telah pun juga telah pun meluaskan kawasan Tasik Chini apa namanya Rizab 
Biosfera dari 6,922.96 ribu hektar kepada 9,147.18 ribu hektar. 
 
Di samping itu, sebahagian daripada kawasan baru Rizab Biosfera Tasik Chini akan 
diwartakan sebagai Hutan Simpan Kekal Chini bagi memastikan kawasan tersebut 
tidak lagi diteroka di masa akan datang. Tambahan lagi, Kerajaan Negeri sedang 
berusaha untuk memulihkan kawasan Rizab Biosfera Tasik Chini dengan menanam 
tanaman tutup bumi dan penanaman pokok di kawasan berhampiran kawasan tasik. 
Kerja-kerja pemulihan telah juga dijalankan bagi mengelakkan sebarang efluen dari 
masuk ke Tasik Chini. 
 
Kita tengok bahawa Yang Amat Berhormat Menteri Besar sendiri dan kami seluruh 
sebahagian besar daripada Exco ya, boleh katakan semua Excolah pergi apabila kita 
mengadakan program pertama kita penanaman semula pokok-pokok di Tasik Chini. 
Terdapat beberapa projek pemuliharaan dijalankan bersama agensi kerajaan iaitu 
Jabatan Perhutanan Negeri Pahang, Jabatan Perikanan Negeri Pahang, Jabatan 
Perlindungan Hidupan Liar dan Taman Negara Pahang serta Institusi Pengajian… 
Institusi Penyelidikan Perhutanan iaitu FRIM. Projek pemuliharaan ini membabitkan 
aktiviti penanaman semula hutan, pembinaan nurseri ikan serta pelepasan ikan bagi 
menambah sumber perikanan air tawar, pemulihan tebing Tasik Chini dan 
pemuliharaan teratai. 
 
Kerajaan telah bersetuju untuk tidak membenarkan sebarang bentuk pembangunan 
selain daripada tujuan penyelidikan di Tasik Chini untuk mengekalkan kawasan 
tersebut sebagai Taman Hutan Negeri yang juga dikenali sebagai tapak Rizab Biosfera 
pertama di Malaysia di bawah Program Man and Biosphere (MAB), United Nations for 
Educational, Scientific and Cultural Organisation (UNESCO). 
 
YB. ENCIK MOHD SHARIM BIN HAJI MD ZAIN 
 
Soalan tambahan Yang Berhormat Dato’ Sri Yang di-Pertua, kalau merujuk  kepada, 
terima kasih kepada pihak kerajaan atas jawapan. Soalan saya, merujuk kepada resort 
itu apabila kalau Kerajaan Negeri telah menjadikan kawasan Rizab Biosfera 
maksudnya adakah usaha kerajaan untuk resort ini untuk diteruskan untuk 
pelancongan ataupun tidak? 
 
YB.  DATO’ SRI HAJI MOHD. SHARKAR BIN HAJI SHAMSUDIN 
 
Yang Berhormat Yang di-Pertua,  
 
Sememangnya kawasan tersebut kita jaga, sudah tentulah resort tersebut akan kita 
kekalkan dan er… jika ada pembangunan-pembangunan yang baru, kita pastikan 
bahawa kelestarian dan juga pembangunan-pembangunan resort bukan 
pembangunan-pembangunan yang kita nak buat theme park dan sebagainya. 
Pembangunan-pembangunan resort di masa akan datang jika ada permohonan, kita 

pastikan ianya akan dibawa dalam jawatankuasa yang telah dibentuk, memastikan 
bahawa semua ya, terutama sekali er… ini… hutan, pokok-pokok flora dan fauna 
dapat kita jaga dengan baik dan kita nak pastikan bahawa Tasik Chini ini, seperti yang 
dinyatakan oleh Yang Amat Berhormat tadi bahawa kita nak wariskan kepada generasi 
akan datang, jadi kita pinjam ya. Apa yang kita ada ini, kita pinjam. Jadi apabila kita 
pinjam Yang Berhormat Yang di-Pertua, kita kena jaga baik-baiklah. Janganlah kita 
pinjam, kita jahanamkan, itu orang punya kita kena ingat itu orang punya, kita kena 
jaga baik-baik. Terima kasih. 
 
YB. YANG DI-PERTUA DEWAN 
 
Terima kasih Yang Berhormat. Baiklah soalan berikut… 
  
YB. ENCIK SIM CHON SIANG 
 
Soalan tambahan. 
 
YB. YANG DI-PERTUA DEWAN 
 
Jemput Wakil Teruntum. 
 
YB. ENCIK SIM CHON SIANG 
 
Soalan tambahan ya. Er... terima kasih Wakil Kerajaan. Tasik Chini I ingat merupakan 
satu nama yang cukup famous di seluruh dunia tapi tarikan untuk pelancong ke tempat 
sana agak kurang.  Boleh saya tahu macam mana kerajaan nak menarik lagi ramai 
pelancong ke tempat itu? Terima kasih.  
 
YB. DATO’ SRI HAJI MOHD. SHARKAR BIN HAJI SHAMSUDIN 
  
Yang Berhormat Tuan Yang di-Pertua,  
 
Sememangnya Tasik Chini 2, 3 tahun yang lepas apabila kita, apa namanya… apa 
namanya kehadiran pelancong kurang dan er… kita tahu bahawa antara sebabnya 
adalah kawasan tersebut tidak dijaga. 
 
Walau bagaimanapun, Yang Amat Berhormat Menteri Besar telah mengambil 
ketetapan, pertamanya; kita perbesarkan kawasan rizab hutan dahulu, okey. Yang 
keduanya; kita pastikan bahawa er… infrastruktur dan juga accessibility dapat… 
terdapat dengan apa nama… terdapat dan ianya di dalam keadaan yang baik dan 
yang ketiganya; kita nak pastikan keadaan resort seperti yang dinyatakan oleh Wakil 
Chini tadi beroperasi mengikut apa yang diperlukan. 
 
Jadi kemudahan, Yang Berhormat Dato’ Sri, bolehlah kita meneruskan promosi kita 
dan sememangnya ramai Yang Berhormat Yang di-Pertua, bahawa orang suka 
dengan Tasik Chini ini kerana Tasik Chini ini juga sinonim ya, selain daripada kawasan 
main biosfera (main biosphere) yang terbesar di negara ini yang telah diiktiraf oleh 
UNESCO, tetapi ia juga adalah merupakan satu kawasan yang mempunyai legenda 
yang tersendiri. 
 
Jadi pemulihan diteruskan dan insya-Allah kita dari masa ke semasa kita akan cuba 
mempromosikan kerana kita tidak mahu mempromote kawasan tersebut, jika kawasan 
tersebut juga tidak mampu untuk menerima pelancong yang datang ya, ataupun 
kawasan tersebut tidak seperti apa yang diharapkan oleh pelancong kerana dalam 

apa namanya pelancongan ini, kita sentiasa melaksanakan apa yang kita katakan 
sebagai carrying capacity. Keupayaan dan kemampuan kawasan tersebut menerima 
pelancong datang mestilah bersesuaian dengan facilities dan keadaan kawasan 
tersebut. Terima kasih Yang Berhormat. 
 
YB. YANG DI-PERTUA DEWAN 
 
Baik Teruntum. Soalan berikutnya. 
 
YB. ENCIK SIM CHON SIANG 
  
Yang Berhormat Dato’ Yang di-Pertua, soalan saya nombor 3. 
 

[Spesies haiwan yang wajib dilesenkan oleh Kerajaan Pahang. 
 

1. Sila senaraikan spesies haiwan yang wajib dilesenkan. Berapakah kadar 
bayaran lesen untuk setiap spesies haiwan yang telah disenaraikan? 

 
2. Adakah kompaun yang akan dikenakan ke atas pemilik bagi semua jenis 

haiwan yang tidak mempunyai lesen sama? 
 

3. Berapakah jumlah kompaun yang telah dikeluar oleh pihak MBK ke atas 
pemilik haiwan yang tidak memohon lesen dari tahun 2019 sehingga 
September 2021?] 

 
 
YB. DATO’ SRI IR. HAJI MOHD. SOFFI BIN TAN SRI ABD RAZAK 
 
Yang Berhormat Dato’ Sri Yang di-Pertua,  
 
ADUN Teruntum bertanyakan tentang isu ataupun soalan lesen haiwan. Saya nak 
maklumkan di sini bahawasanya pihak Kerajaan sama ada Kerajaan Pusat mahupun 
Kerajaan Negeri er… menetapkan bahawasa ada kategori-kategori haiwan yang perlu 
dilesenkan dan antaranya ialah apa yang dipanggil sebagai unggas.   
 
Ya, kategori unggas dan haiwan seperti er… yang lainnya ialah khinzir ataupun babi 
dan anjing dan bagi kategori unggas ini di bawah Enakmen Perladangan Unggas (S.2 
EPU 2005). Jabatan Veterinar diberi tanggungjawab untuk memastikan dengan 
enakmen ini, aktiviti ladang unggas akan dapat dikawal dan juga dipantaulah supaya 
ianya tidak memberi kemudaratan kepada masyarakat. 
 
Jadi, kategori unggas ya, yang dinamakan ialah seperti ayam, itik, ayam belanda, 
ayam mutiara, puyuh, merpati, burung unta, burung emu, e… emu ya dari apa-apa 
jenis ataupun apa-apa jantina, umur, baka atau generasi (hybrid atau kacukan) 
termasuk telur dan apa-apa burung lain perlu dilesenkan mengikut Seksyen 2 
Enakmen Perladangan Unggas ya. Ini burung, ini maknanya burung betullah ya, bukan 
burung lain, bukan burung anu… burung yang unggas. Burung lain tu kena jawab 
masa kita minum kopi ya. 
 
Manakala ini - unggas dan fi dia, fi dia ialah antara 500 hingga 5,000 ekor fi dia 
RM50.00 jer satu tahun.  Antara 5,001 hingga 10,000 - RM100.00, 10,001 hingga 
15,000 - RM200.00, 15,001 ekor hingga 20,000 - RM300.00, 20,001 ekor hingga 
25,000 - RM400.00 dan 25,000 ekor… 25,001 ekor ke atas - RM500.00. 

Kita di Pahang ini, kita telah pun melesenkan er… sebanyak 213 ya di bawah kategori 
ini dan daripada 213 itu terdapat er… yang ini dipanggil reban ya yang terbuka dan 
tertutup. Yang tertutup ataupun terbuka… sorry, yang terbuka 41, yang tertutup 
selebihnya dan makna selebihnya itu ialah 172. Daripada 172 itu Yang Berhormat 
Dato’ Sri Pengerusi… hah ini... Yang di-Pertua, kita telah menutup 3 yang terbuka ini, 
so sekarang ini tinggal 169 berbaki yang terbuka. 
 
Dan er… bagi lesen pulak, anjing ya maka ini tertakluk di bawah PBT, di bawah Pihak 
Berkuasa Tempatan dan kalau dilihat dari segi soalan berikutnya er… ADUN Teruntum 
bertanyakan kompaunlah. Adakah kompaun dikenakan kepada pemilik kalau 
sekiranya mereka tidak mempunyai lesen? Sebenarnya memang.  Kalau mereka tidak 
mempunyai lesen bukan sahaja kompaun, pemilik atau premis tersebut di bawah 
Enakmen Perladangan Unggas ini boleh diambil tindakan hingga didakwa di 
mahkamah dan dendanya memang antara RM2,000.00, ada pelanggaran mengikut 
fasa-fasa ya… berikut. Ada yang RM5,000.00, tidak kurang daripada RM5,000.00, 
tidak lebih daripada RM10,000.00 dan boleh dikenakan penjara tidak melebihi 2 tahun 
atau kedua-duanya sekali.  
 
Dan pelanggaran-pelanggaran kerana tidak mempunyai lesen ini adalah satu 
kesalahan yang boleh didakwa tetapi di bawah enakmen ini juga ia memberi kuasa 
kepada pihak ini, Pengarah Veterinar untuk mengeluarkan kompaun dan kompaun 
yang dikeluarkan tidak kurang daripada RM300.00 dan tidak melebihi RM2,000.00 
untuk kompaun tersebut.  
 
Kalau sekiranya, ianya berulang-ulang maka selanjutnya pihak Pengarah akan er… 
ataupun pegawai pelesen akan mengambil tindakan untuk membuat pendakwaan di 
Mahkamah untuk pastikan bahawasanya pematuhan kepada enakmen ini 
dilaksanakan secara telus.   
 
Jadi, dalam konteks seumpama ini, saya nak maklumkan bahawasanya begitu juga 
dengan PBT. Mereka ada Undang-undang Kecil Pelesenan Anjing ya, yang memberi 
kuasa kepada pihak PBT untuk mengeluarkan lesen kepada pemilik-pemilik ataupun   
mereka yang nak memelihara anjing dan untuk makluman er... Yang Berhormat 
Teruntum, dia… anjing ini bukan sebarangan anjing. Kalau saya dapat sedikit 
sebanyak ya, dia ada lebih kurang er… anjing jenis spesies yang boleh, yang boleh 
dilesenkan. 
 
Misal contohnya er… sama ada er… secara terbuka atau restricted. YB. Teruntum nak 
tau ke? Ya, jenisnya? Dobermen, Biasa, Rottweiler, Spits, German Shepherd, 
Assiation, Dalmation, Boxer, Mongol, Dachshund, Labrador. Kemudian dia ada 
Alaskan Malamute, American Staffordshire, Estrela Mountan Dog, Groenendael, 
Malinois, Miniature Bull Terrier, Neapolitan Mastiff, Rafeiro do Alentejo. 
 
Dan baka anjing yang terlarang, er ni apa ni… Akita, American Bulldog, American Pit 
Bull Terrier ni American memang banyak yang… yang terlarang la. Canaria Dog, Dogo 
Argentino, Fila Brasileiro, Kai Dog, Owtcharka, Perro de Pastor… 
 
YB. DATO’ SRI HAJI MOHD SHARKAR BIN HAJI SHAMSUDIN 
 
Yang berhormat yang di-Pertua, American dream takde, American dream? 

YB. DATO’ SRI IR. HAJI MOHD SOFFI BIN TAN SRI ABD RAZAK 
 
Russian European Laika, Tibetan Mastiff, Tosa Inu. Jadi anjing-anjing ini tidak boleh 
dilesenkan dan er… untuk makluman, sebenarnya mulai pada tahun 2022, untuk 
melesenkan anjing-anjing ini, pihak pemilik atau pemohon mesti me… er… 
melampirkan sijil kesihatan daripada Jabatan Veterinar sebelum pihak PBT boleh 
mengeluarkan lesen-lesen. 
 
Dan er… kompaun er… yang telah dikeluarkan sebenarnya di bawah Veterinar, 
Jabatan Veterinar, terdapat er… 14 er… kompaun yang telah dikeluarkan atas 
kesalahan sama ada tidak mempunyai lesen ataupun premis kotor di bawah Veterinar. 
 
Manakala di bawah er… soalan yang ditanya oleh er… Teruntum ialah berapakah 
yang telah dikompaun oleh pihak MBK. Jumlah kompaun yang telah dikeluarkan oleh 
pihak MBK bagi tahun 2019 hingga 2021 iaitu September [batuk] maaf, September 
2021. 
 
Dan tahun 2019, 73 kompaun telah dikeluarkan oleh pihak er… Majlis Bandaraya er… 
MPK masa tu Majlis er… Perbandaran Kuantan 2020, 58 kompaun. Dan dalam 2021 
pihak bandar raya telah mengeluarkan 142 kompaun kesemuanya. Dan er… itu yang 
jawapan saya. Terima kasih. 
 
YB. ENCIK SIM CHON SIANG 
 
Soalan tambahan. Apakah tindakan yang akan diambil oleh pihak kerajaan sekiranya 
kerajaan mendapati haiwan tertentu tidak er… berlesen. Haiwan tersebut juga tidak 
mempunyai pemilik dan adakah Kerajaan Negeri akan membuat tangkapan dan 
membunuh? Terima kasih. 
 
YB. DATO’ SRI IR. HAJI MOHD SOFFI BIN TAN SRI ABD RAZAK 
 
Ini, tadi kita menujukan kepada pemilik. Soalan Teruntum ni kata, haiwan tu. Haiwan 
tu dia… dia maknanya dia nak bebas. Yang ada pemilik tu, kita kenakan kepada 
pemilik. Jadi dalam dunia ni sebenarnya, kita kena ada juga kebebasan yang terhad 
ya, tak boleh nak bebas ikut suka. Jadi bagi haiwan yang tidak berlesen, maksud saya 
ni, haiwan tak berlesen ni maksud… maksud di sini anjing la ye dak. 
 
Takkan er… ayam nak kena ada lesen jugak kan, unggas kan? Saya nak maklumkan 
bahawasanya kucing pun, kucing pun dia takde lesen. Malahan er… kuda pun 
sebenarnya dia… dia… dia takde lesen. Hanya saya difahamkan Kerajaan Pusat akan 
mengadakan satu akta er… untuk memastikan kebajikan haiwan ini terpelihara. Kalau 
kita nak apa nama pelihara er… misal contoh kucing, masa-masa akan datang yang 
berbentuk komersial. 
 
Sebab sekarang ni kita kucing dah ada yang dijual, kucing ada yang sampai beribu-
ribu ringgit. Yang ini akan masuk di bawah Akta Kebajikan er… haiwan yang akan 
dikuatkuasakan. Tapi bagi haiwan liar yang ni tadi, maka 2 hari lepas saya ingat, hari 
semalam kot, sahabat saya daripada er… Lepar telah maklumkan bahawasanya pihak 
PBT mengambil tindakan-tindakan tertentu.  
 
Mengikut er… kesesuaianlah. Ada yang menangkapnya dan er… mengambil langkah-
langkah yang bersesuaianlah termasuk kalau sekiranya ianya didapati 
membahayakan er… masyarakat, macam anjing liar, anjing gila. Saya ingat perkara 
ini dia akan mendapat nasihat daripada Jabatan Veterinar untuk terpaksa di… 

mungkin dihapuskanlah. Kalau tidak pun, dia akan cuba untuk dirawat dan er… kalau 
sekiranya ada mereka yang berminat untuk er… memelihara haiwan-haiwan ini, maka 
er… mereka boleh membuat permohonan dan urusan-urusan selanjutnya boleh 
diambil tindakan. Terima kasih. 
 
YB. ENCIK SIM CHON SIANG 
 
Soalan tambahan lagi. 
 
YB. YANG DI-PERTUA DEWAN 
 
Terakhir ya Yang Berhormat Teruntum. 
 
YB. ENCIK SIM CHON SIANG 
 
Terima kasih Wakil Kerajaan. Soalan tambahan saya adalah di Teluk Cempedak 
selalu banyak kera yang mengacaukan pelancong ke sana. So, dan juga er… saya 
er… mendapat aduan juga melukakan pelancong di sana yang cuba kera itu yang 
merebut makanan dari pelancong. So, apakah tindakan kerajaan er… terhadap kes 
ini. Terima kasih. 
 
YB. DATO’ SRI IR. HAJI MOHD SOFFI BIN TAN SRI ABD RAZAK 
 
Yang Berhormat Dato’ Sri er… yang di-Pertua,  
 
Dia sebenarnya sahabat saya daripada Lanchang dia maklumkan bahawasanya 
sesetengah haiwan ni jadi daya penarik. Kalau kita pergi ke zoo, kita lihat ada juga 
unggas-unggas, ada… ada binatang, haiwan termasuk kera, monyet dan berbagai 
spesies. Ada yang cenekoh ada orang kata kan, er… dia orang kampung la dia kata 
gitu. Ada yang dia panggil lontong er… lotong ke lontong… lotong. Lotong, dia er… 
YB kena hati-hati. Kalau minta er… saya nak lotong er… dapat benda lain. Lontong 
dengan lotong. Lotong ni lain. 
 
Jadi dia menjadi daya tarikan. Manakala haiwan-haiwan seumpama ini dia adalah 
terlindung di bawah Akta Perlindungan, ini… haiwan iaitu Jabatan Perhilitan diberi 
tanggungjawab. Dalam konteks seumpama ini, sebenarnya er… pihak Jabatan 
Perhilitan telah pun diberi maklum tentang kehadiran yang banyak haiwan-haiwan 
termasuk monyet-monyet di beberapa tempat termasuk juga di Teluk Cempedak ni.  
 
Dan pihak Jabatan Perhilitan ada mengambil langkah-langkah yang wajar, 
setengahnya dia memasang perangkap. YB ya, tengok pasang perangkap. Sebab kita 
ni tertakluk di bawah Akta Perlindungan Haiwan ni tadi. Kita tidak boleh tembak begitu 
saja er… kita kena kawal dan ada agensi yang berkaitan.  
 
Dan er… usaha-usaha telah dibuat namun dilihat bahawasanya er… spesies ini dia 
membiak er… dengan begitu cepat dan nampaknya er… mengikut maklumat yang 
diterima termasuk daripada Majlis er… Bandaraya Kuantan. Kadang kalanya dia 
terlalu jinak hingga sampai ke masuk ke kawasan McD, dengan izin, ya dan dia nak 
tumpang makan sekali.  
 
Dan er… masalah kita ialah kalau Pihak Berkuasa Tempatan seperti Majlis er… 
Bandaraya Kuantan mengambil tindakan er… menghapuskan mereka, dia akan timbul 
pulak satu kecaman daripada kelompok yang er… pro kepada er… apa nama ini 
haiwan ini. Dia banyak NGO, ini… YB, sebab tu dalam konteks seumpama ini, kita 

terpaksa menangani secara er… berhemah dan insya-Allah ianya dalam tindakan 
pihak yang berkuasa. Terima kasih. 
 
YB. YANG DI-PERTUA DEWAN 
 
Terima kasih Yang Berhormat. Kita pergi kepada soalan berikutnya. Saya jemput 
Wakil dari Triang. 
 
YB. CIK LEONG YU MAN 
 
Yang Berhormat Tuan Yang di-Pertua, saya mohon izin kemukakan soalan 4. 
 

[Selaras dengan konsep “Keluarga Malaysia” yang diketengahkan Perdana 
Menteri, apakah perancangan kerajaan untuk mengeratkan keharmonian 
kaum dan agama dalam negeri Pahang?] 

 
 
YB. DATO’ SRI HAJAH SHAHANIZA BINTI SHAMSUDDIN 
 
Yang Berhormat Tuan Yang di-Pertua,  
 
Untuk menjawab soalan daripada Wakil daripada Triang berkenaan dengan konsep 
Keluarga Malaysia yang diketengahkan oleh Yang Amat Berhormat Perdana Menteri, 
apakah perancangan kerajaan untuk mengeratkan keharmonian kaum dan agama 
dalam Negeri Pahang. 
 
Yang Berhormat Tuan Yang di-Pertua,    
 
Kerajaan Negeri Pahang mengambil pendekatan menyokong dan memberikan 
kerjasama kepada Kerajaan Persekutuan untuk melaksanakan dasar-dasar yang telah 
diperkenalkan di bawah Kementerian Perpaduan Negara. Ini termasuklah Dasar 
Perpaduan Negara yang telah dilancarkan pada 15 Februari 2021 yang merupakan 
Dasar Payung yang julung kali dihasilkan oleh kerajaan secara khusus bagi memupuk, 
mengukuh serta memelihara perpaduan dalam kalangan rakyat melalui konsep 
perpaduan Keluarga Malaysia.   
 
Dasar ini menetapkan agenda dan hala tuju perpaduan nasional berdasarkan 3 teras 
utama iaitu patriotisme dan demokrasi, identiti nasional dan ekosistem perpaduan dan 
untuk Negeri Pahang, kita juga telah mewujudkan Jawatankuasa Tindakan Perpaduan 
Negeri yang mana ia dianggotai oleh pelbagai kaum dan kita juga bersama-sama 
dengan Jawatankuasa Rumah Ibadat untuk memastikan agama-agama lain juga 
dapat menjalankan aktiviti keagamaan mereka dan dapat difahami oleh masyarakat di 
negeri Pahang ini secara amnya, dan engagement, dengan izin, Yang Berhormat Tuan 
Yang di-Pertua, dengan pelbagai NGO-NGO dan juga persatuan-persatuan yang 
mewakili kaum dan juga agama di negeri Pahang ini terus kita buat. 
 
Dan kita juga melaksanakan pelan-pelan yang telah diperkenalkan oleh Kerajaan 
Persekutuan seperti Pelan Pemerkasaan Kepimpinan Komuniti Rukun Tetangga, 
Pelan Pendidikan Awal Kanak-Kanak Tabika Perpaduan 2021-2030, Pelan Tindakan 
Masyarakat India dan Pemantapan Modul Kelab Rukun Negara di peringkat sekolah 
dan sekretariat Rukun Negara di peringkat universiti.   
 
Jadi kita juga baru-baru ini telah melancarkan Bulan Perpaduan Negeri Pahang tetapi 
oleh kerana kekangan PKP kita, kita terpaksa melaksanakan program secara maya 

dan insya-Allah dalam ucapan penggulungan nanti saya akan perjelaskan lagi dengan 
lebih terperinci. Terima kasih Yang Berhormat Tuan Yang di-Pertua. 
 
YB. CIK LEONG YU MAN 
 
Soalan tambahan. 
 
YB. YANG DI-PERTUA DEWAN 
 
Ya. 
 
YB. CIK LEONG YU MAN 
 
Yang Berhormat Tuan Yang di-Pertua,  
 
Malaysia sebagai satu negara yang berbilang kaum dan agama. Sejak kecil lagi sejak 
masa sekolah kita diajar untuk saling menghormati dan kita diajar bahawa er… agama 
Islam sebagai agama rasmi negara tapi kaum lain juga mempunyai kebebasan untuk 
menganut agama masing-masing. Saya difahamkan bahawa Kerajaan Negeri Pahang 
memberi peruntukan kepada masjid-masjid, surau-surau untuk kerja 
penyelenggaraan, pembinaan baru. Jadi soalan saya adalah, adakah Kerajaan Negeri 
Pahang merancang untuk memberi peruntukan kepada rumah ibadat bukan Islam 
untuk kerja penyelenggaraan?   
 
YB. DATO’ SRI HAJAH SHAHANIZA BINTI SHAMSUDDIN 
  
Yang Berhormat Tuan Yang di-Pertua,  
 
Sebenarnya kita memang ada er… memberikan peruntukan kepada rumah ibadat 
bukan Islam ini tetapi secara permohonan ya. Sekiranya ada permohonan dan 
sekarang ini juga kita sedang bekerjasama dengan Kementerian Perpaduan.  
Kerajaan Negeri bekerjasama memastikan tapak-tapak rumah ibadat ya, berkenaan 
dengan hak milik mereka dan sebagainya ya kerana kita… banyak rumah ibadat ini 
kita dapati dibina di er… secara tidak sah, tidak ada hak milik ya, tanah kerajaan dan 
sebagainya.  Sekarang ini kita sedang men… men… apa mengemaskinikan er… 
berkenaan dengan tapak-tapak rumah ibadat yang ada di Negeri Pahang ini. Terima 
kasih Tuan Yang di-Pertua. 
 
YB. YANG DI-PERTUA DEWAN 
 
Baik.  Soalan berikutnya saya jemput Wakil dari Peramu Jaya. 
 
YB. DATO’ SRI SH MOHMED PUZI BIN SH ALI 
 
Assalamualaikum WBT dan salam sejahtera.  Main boling kategori orang lama, mohon 
bertanya soalan nombor 5. 
 

[Apakah langkah-langkah yang telah dan akan diambil oleh Kerajaan Negeri 
Pahang bagi memastikan lebih ramai atlet yang berpotensi dapat dilahirkan 
daripada negeri Pahang dalam sukan olahraga?] 

YB. DATO’ SRI HAJI MOHD. JOHARI BIN HUSSAIN 
 
Yang Berhormat Dato’ Yang di-Pertua, 
 
Terima kasih kepada ADUN Peramu menanyakan soalan nombor 5.   
 

Burung serindit, burung kenari,  
Terbang hinggap di tepi kali,  
Budimu dan jasamu ADUN Peramu tidak terperi,  
Saya di pihak kerajaan akan ingat dan semat di hati.  

 
Hah… pantun itu. 
 
YB. YANG DI-PERTUA DEWAN 
 
Jawapan Yang Berhormat. 
 
YB. DATO’ SRI HAJI MOHD. JOHARI BIN HUSSAIN 
 
Hah, jawapan…jawapan.   
 
Yang Berhormat Dato’ Sri Yang di-Pertua,  
 
Majlis Sukan Pahang telah mengambil langkah mewujudkan Pelan Pembangunan 
Sukan Prestasi Tinggi Negeri Pahang 2021-2030. Tujuan pelan pembangunan sukan 
ini adalah satu blueprint bagi meningkatkan mutu sukan di Negeri Pahang dalam 
jangka masa 10 tahun akan datang.  
 
Sasaran utama pelan ini adalah untuk kesinambungan sukan-sukan SUKMA yang 
mana Negeri Pahang akan menjadi salah satu negeri yang mempunyai atlet yang 
berkualiti. Sukan olahraga adalah salah satu sukan yang tersenarai dalam Pelan 
Pembangunan Sukan Prestasi Tinggi Negeri Pahang 2021-2030. 
 
Bagi sukan olahraga khususnya, Majlis Sukan Pahang telah membuat satu kolaborasi 
dengan Jabatan Pendidikan Negeri Pahang bagi merancang dan memperkasa 
program sukan ini. Pencarian bakat akan dibuat dari peringkat akar umbi melalui 
Program Pencarian Bakat atau Talent Indentification, dengan izin. Senarai sekolah 
bagi latihan pusat adalah seperti berikut.  
 
Sekolah Menengah Kebangsaan Sungai Soi Kuantan, Sekolah Menengah 
Kebangsaan Pekan, Pekan, Sekolah Menengah Kebangsaan Padang Saujana, 
Jerantut, Sekolah Menengah Kebangsaan Bandar Kerayong, Bera, Sekolah 
Menengah Kebangsaan Perwira Jaya, Rompin, Sekolah Menengah Kebangsaan 
Karak Setia, Bentong, Sekolah Menengah Jengka 16, Maran, Sekolah Menengah 
Kebangsaan Dato’ Bahaman, Temerloh dan Sekolah Menengah Kampung Raja, 
Cameron Highlands. Ini adalah pencarian bakat yang melibatkan Majlis Sukan 
Daerah, Majlis Sukan Pahang dan juga Majlis Sukan Malaysia.  
 
Untuk makluman Sidang Dewan juga ada perbezaan antara Sukan Berprestij Tinggi 
dan juga Sukan MASSA. Sukan Berprestij Tinggi sebagaimana yang disebut oleh 
Yang Amat Berhormat Menteri Besar kita pada ucapan Perbekalan Bajet tempoh hari 
ialah sukan-sukan yang melibatkan di peringkat kebangsaan, antarabangsa er… 
termasuk Olimpik dan Komanwel serta Sea Games. Manakala Sukan MASSA ini  

sukan yang melibatkan rakyat yang banyak di er… anjurkan oleh Jabatan Belia dan 
Sukan Negeri Pahang.   
 
Untuk makluman Yang Berhormat ADUN Peramu juga dan Sidang Dewan, bagi atlet-
atlet yang telah dikenal pasti dan berpotensi akan ditempatkan di bawah Program 
Bakat & Pelapis Negeri dan juga akan ditempatkan khususnya di Sekolah Sukan 
Pahang Sekolah Menengah Kebangsaan Seberang Temerloh, Temerloh dan Sekolah 
Sukan Malaysia Gambang. Beberapa pusat latihan juga akan dibuka di beberapa 
daerah dan akan dilatih oleh jurulatih yang berkelayakan.  
 
Setakat ini telah diwujudkan 3 pusat latihan negeri iaitu di Kuantan, Temerloh dan 
Cameron Highlands. Semua program yang dijalankan turut mendapat kerjasama dari 
pihak Persatuan Olahraga Negeri Pahang. Majlis Sukan juga dalam usaha untuk 
mengenal pasti beberapa kawasan ataupun tempat er… untuk latihan-latihan er… 
atlet ini seperti di Awana Genting, Bukit Fraser dan juga di Pulau Tioman. Ini adalah 
untuk kesinambungan er… kejurulatihan dan juga latihan-latihan di kalangan atlet er… 
semasa ditempatkan di pusat latihan. Sekian, terima kasih Yang Berhormat Dato’ 
Yang di-Pertua. 
 
YB. ENCIK CHOW YU HUI 
 
Soalan tambahan. Tuan Speaker, kami boleh nampak sukan terjun air yang 
sebenarnya satu sukan penting untuk pasukan Malaysia untuk dapatkan pingat di 
kejuaraan dunia ataupun Olimpik.  Kami boleh tahu Negeri Perak telah lahirkan 
Cheong Jun Hoong, ini adalah juara dunia dan Negeri Sarawak boleh lahirkan 
Pandalela, pemenang Olimpik. Bolehkah saya tahu, adakah Kerajaan Negeri Pahang 
ataupun dalam Negeri Pahang kami ada aquatic centre ataupun pusat akuatik yang 
menyediakan fasiliti terjun air dan lahirkan atlet-atlet yang peringkat antarabangsa.  
Sekian, terima kasih. 
 
YB. DATO’ SRI HAJI MOHD. JOHARI BIN HUSSAIN 
 
Yang Berhormat Tuan Yang di-Pertua,  
 
Terima kasih kepada ADUN Tras membangkitkan er… sukan akuatik ataupun sukan 
terjun er… air. Bagi Negeri Pahang, kita er… memang ada er… penyediaan pusat 
dengan kerjasama er… kolam renang oleh Majlis Bandaraya atau Majlis Bandaran 
Kuantan. Namun begitu di Negeri Pahang er… perenang-perenang ini tidak begitu 
menonjol. Saya pun kurang pasti sebab apa ya kerana kalau tengok di Pahang ini, 
sungai banyak. Kalau disebut sungai pun, sungai apa ni dahlah luas, panjang, deras 
tapi tak ada lagi setakat ini er… atlet-atlet di Negeri Pahang ini, dapat johan.  
 
Saya ingat saya boleh berbincang lebih panjang dengan ADUN Tras ini kalau dapat 
idea-idea yang boleh kita selitkan di Majlis Sukan Pahang ini untuk melahirkan er… 
atlet-atlet seperti Pandalela apa tadi? Ha ya, itu seorang penerjun yang sangat 
hebatlah er... untuk sukan air ni. Jadi insya-Allah er... kami di Majlis Sukan Pahang 
akan melihat er... keperluan semasa kerana pada hari ini memang kita tidak dapat 
melahirkanlah er... perenang ataupun terjun air ni. Sekian, terima kasih. 
 
YB. ENCIK CHIONG YOKE KONG  
 
Soalan tambahan.   

YB.YANG DI-PERTUA DEWAN 
 
YB… sila Peramu Jaya. 
 
YB. DATO’ SRI SH MOHMED PUZI BIN SH ALI 
 
Er... tahniah pada Kerajaan Negeri dari segi pencarian bakat dan ada Sekolah Sukan 
Pahang untuk melatih mereka-mereka daripada rakyat Negeri Pahang untuk bi… 
menjadi juara insya-Allah di peringkat negeri dan seterusnya ke peringkat yang lebih 
tinggi. 
 
Saya nak menyentuh satu iaitu pencarian bakat ni syukur, bagus kita boleh cari bakat 
tetapi saya nak mengambil satu contoh seperti Akademi Angkat Berat di Rompin. Saya 
lihat bagaimana Akademi Angkat Berat ini dapat melahirkan belia-belia kita untuk 
menjadi jaguh kebangsaan dan boleh diketengahkan peringkat antarabangsa.   
 
Jadi, adakah Kerajaan Negeri dapat mengadakan satu akademi yang lebih khusus 
untuk sesuatu sukan itu kerana itu lebih memberi impak yang lebih baik daripada kita 
menjurus kepada sukan yang secara menyeluruh. Sebagai contoh lagi satu saya lihat 
bagaimana akademi menembak dapat melahirkan jaguh-jaguh daripada Negeri 
Pahang yang boleh diketengahkan di peringkat kebangsaan dan seterusnya. Jadi, 
saya minta untuk membe… mengemukakan cadangan ini agar lebih banyak akademi-
akademi ini dapat diwujudkan bagi sukan-sukan yang khusus untuk Negeri Pahang 
bagi membolehkan rakyat kita berjaya dalam sukan-sukan tertentu. Terima kasih. 
 
YB. DATO’ SRI HAJI MOHD. JOHARI BIN HUSSAIN 
 
Yang Berhormat Yang di-Pertua,  
 
Terima kasih sekali lagi kepada ADUN Peramu yang begitu er... prihatin terhadap 
pembangunan sukan di Negeri Pahang. Saya mengambil kesempatan di sinilah 
mengucapkan jutaan terima kasih yang amat sangatlah kepada Kerajaan Negeri 
melalui YAB. Menteri Besar Pahang kerana telah memperuntukkan dalam perbekalan 
bajet Belanjawan 2022 kali ini er... berhubung dengan pembangunan sukan er... 
hampir er... RM11.9 juta ya dan juga er... termasuk e-sport RM1.3 juta. Kemudian lain-
lain er... pembangunan infrastruktur dan sebagainya er... tolak campur semua sekali 
kira puluhan juta jugalah. 
 
Jadi rujuk kepada apa yang dicadangkan er... tentang pemfokusan ataupun fokus er... 
pembangunan sukan er... ataupun er... dalam melahirkan atlet-atlet sukan, saya 
sangat bersetujulah sangat bersetuju kerana bila disebut Akademi Pembangunan 
Sukan ini sama ada pembangunan angkat berat seperti di Rompin dan juga di er... 
untuk er... menembak ini memang kita lihat kesan dia.   
 
Sebagai contoh di Kejohanan er... SUKMA Perak er... Malaysia yang lalu ya, di mana 
er... dalam strategi kita merangka untuk mencapai dan merangkul pingat emas ketika 
itu, kita tak terbayang yang mana er... penembak-penembak ini telah er... 
menghasilkan emas yang banyak pada kejohanan tersebut ya, dan pada ketika itu 
telah menampung kekurangan pingat emas yang kita capai melalui kejohanan angkat 
berat dan sebagainya.    
 
Jadi, ini er... membuktikan bahawa er... sekiranya kita membuat penumpuan khas 
dalam bentuk er... pemilihan atlet dan juga er... kategori disiplin er... sukan tersebut 
insya-Allah saya yakin dan percaya perkara ini dapat dicapai dan er... pada tahun 2012 

sebagai contoh kita melihat Negeri Pahang telah merangkul hampir 45 pingat emas 
kerana apa kerana ketika itu er... salah satu er... salah satu faktornya adalah Pahang 
menjadi tuan rumah.   
 
Yang keduanya dari segi er... pemfokusan tu saya ingat perlu ada kesinambungan.  
Jadi insya-Allah saya yakin dengan ada pembangunan akademi sukan kali ini yang 
disebut dalam perbelanjaan bajet er... kali ini juga insya-Allah er... pihak MSP akan 
er... menjurus kepada er... perkara yang dibangkitkankan, insya-Allah. Terima kasih 
er... ADUN Peramu. 
 
YB. DATIN SAMSIAH BINTI ARSHAD 
 
Yang di-Pertua… 
 
YB.YANG DI-PERTUA DEWAN 
 
Tanah Rata. Ikut… 
 
YB. ENCIK CHIONG YOKE KONG  
 
Terima kasih Tuan Yang Berhormat Tuan Yang di-Pertua, gembiranya saya dengar 
bahawa er... jawapan daripada wakil kerajaan bahawa kerajaan sedia bantu universiti 
kita untuk menawarkan kursus untuk atlet-atlet kita. Kursus sukan kalau saya tak silap 
faham. Betulkan? Okey, gembiranya saya dengar.   
 
Oleh itu saya di sini, soalan saya juga cadangan bahawa kursus-kursus ni kalau kita 
boleh kita menawarkan kepada atlet-atlet yang sudah bersara sebab sebagai kursus 
untuk sebagai juru…  jurulatih untuk melatih mereka sebagai jurulatih dan ni adalah 
juga usaha untuk menghargai bakat yang sedia ada, terima kasih.   
 
YB. DATO’ SRI HAJI MOHD. JOHARI BIN HUSSAIN 
 
Yang Berhormat Yang di-Pertua,  
 
Er... saya ucap terima kasih kepada ADUN Tanah Rata. Satu cadangan yang baik dan 
kita akan lihat perkara ini pada komposisi dan posisi yang er... sewajarnya. Dan 
berbalik kepada cadangan-cadangan itu, saya lihat tidak mustahil Kerajaan Negeri 
boleh er... mengambil peduli untuk dimasukkan ke dalam er... perbincangan ataupun 
er... apa ni pembangunan sukan er... di kalangan mereka yang telah er... bersara 
ataupun er... kita buat kerjasama, MoU dengan pusat-pusat pendidikan bahkan di MSP 
sekarang ni pun kita ada buat kerjasama dengan er... UMP er... dengan apa ni er... 
Kolej Komuniti ya supaya er... atlet-atlet ini bila dia bersara nanti dia ada er... 
bimbingan lain ataupun ilmu lain untuk dia meneruskan kehidupan. 
 
Tidaklah maknanya dia 20 tahun, 10 tahun menghabiskan masa angkat berat dan 
sebagainya, bila dia berhenti dia tak tahu benda nak buat kerja lain. Hah, ini berlaku 
dan saya ada adik seorang Yang Berhormat Yang di-Pertua, bekas angkat berat 
Rompin ya adik saya er... dan saya tengok hari ini bila ada er... kesinambungan dalam 
er... mengadakan MoU-MoU kemahiran dan sebagainya, akhirnya alhamdulillah, 
dapat kerja selepas bersara daripada angkat berat. Terima kasih Yang di-Pertua. 
 
 
 
 



. . . . ..   
 

 Penyata Rasmi 
 Dewan Negeri   

PR: M2P4D14 (09.12.21)                                                                                                                     18                                                                  

YB. YANG DI-PERTUA DEWAN 
 
Terima kasih YB. Kita pergi kepada YB… Muadzam… saya nak teruskan kepada 
soalan berikutnya. Masa dah cukup tiga soalan tadi. Jemput soalan berikutnya ADUN 
Tanah Rata. 
 
YB. ENCIK CHIONG YOKE KONG  
 
Terima kasih Yang Berhormat Tuan Yang di-Pertua. Saya mohon izin kemukakan 
soalan nombor 6.   
 

[a. Sejauh manakah liputan connectivity internet menggunakan teknologi satelit 

MEASAT serta berapa kadar harga data dan berapa ringgit subsidi Kerajaan 

khususnya untuk perkampungan luar bandar dalam Negeri Pahang? 

b. Adakah Kerajaan berhasrat memperluaskan penggunaan teknologi ini di luar 

bandar dan apakah inisiatifnya?] 

 
YB. DATO’ MOHAMMAD FAKHRUDDIN BIN MOHD. ARIFF 
 
Terima kasih er... kepada rakan saya daripada Tanah Rata yang selalu menanyakan 
soalan berkaitan dengan internet. 
 
Yang Berhormat Tuan Yang di-Pertua, 
 
Er... MEASAT juga menyediakan er... liputan internet kepada seluruh Malaysia yang 
kita namakan perkhidmatan Connect Me Now. Untuk makluman, Connect Me Now ni 
adalah prasarana satelit yang sangat efektif untuk er... kawasan perkampunan… 
perkampungan luar bandar. Di mana melalui prasarana ini wifi hotspot dipasang 
dengan hanya membeli baucar prabayar Prepaid Access Code atau PAC yang bernilai 
antara RM10.00 hingga RM40.00 sebulan untuk data 1 gigabait hingga 5 gigabait. 
 
Buat masa ni, tiada subsidi kerajaan yang diberikan kepada perkhidmatan Connect 
Me Now dan sehingga ini bagi Negeri Pahang telah pun memasang lebih kurang 231 
prasarana Connect Me Now terutama daerah Cameron Highlands, Lipis dan Jerantut.  
 
Bagi pihak Kerajaan juga di bawah MCMC, kita melaksanakan projek yang dinamakan 
Broadband Wireless Access bagi penyediaan jalur lebar melalui perkhidmatan satelit 
sementara… perkhidmatan satelit sementara khususnya di kawasan-kawasan yang 
sukar diakses dengan teknologi gentian optik dan gelombang mikro.  
 
Projek ini memberikan capaian internet di 69 buah Kampung Orang Asli yang telah 
dikenal pasti di Negeri Pahang dan pada masa ini ia sedang dilaksanakan dan 
dijangka akan siap sepenuhnya pada awal tahun 2022. Ianya menyediakan capaian 
internet kepada masyarakat Orang Asli secara percuma untuk tempoh dua tahun dan 
pelaksanaan projek ini telah melibatkan kerjasama di antara Kerajaan Negeri Pahang, 
MCMC dan Kemajuan Orang Asli (JAKOA). Sekian, terima kasih. 
 
YB. ENCIK CHIONG YOKE KONG 
 
Soalan tambahan. Terima kasih Yang Berhormat Tuan Yang di-Pertua. Terima kasih 
juga jawapan daripada Wakil Kerajaan. Soalan saya adalah adakah kerajaan sedia 
untuk menjadikan teknologi satellite MEASAT ini sebagai satu langkah untuk jangka 
masa pendek bagi kita memenuhi matlamat kita dalam Pelan Digital Negeri Pahang 

2025 sebab kalau kita nak pasang jalur lebar, kalau kita nak bina ja… jalur lebar ke 
kawasan pedalaman, apa yang kita ragu-ragu adalah adakah pembinaan ini sempat 
dilakukan sebelum tahun 2025 tetapi dengan adanya teknologi MEASAT ini, kita tahu 
pemasangan device ini adalah boleh dilakukan dengan serta-merta. Tak perlu, tak 
perlu pembinaan jalur lebar semua ni. Oleh itu, soalan saya adalah adakah se… 
Kerajaan sedia untuk menjadikan ni sebagai satu langkah jangka masa pendek. 
Terima kasih.  
 
YB. DATO’ MOHAMMAD FAKHRUDDIN BIN MOHD ARIFF 
 
Terima kasih kepada Tanah Rata, seorang yang sangat peka terhadap internet ini 
mungkin boleh jadi jawatankuasa saya jugaklah. Ni er… berkenaan dengan peranan 
kerajaan, baru-baru ini dalam pembentangan bajet bahawa Kerajaan Negeri telah di 
bawah Yang Amat Berhormat Menteri Besar telah bersetuju memperuntukkan 
sebanyak RM60,000.00 kepada 50 kawasan yang akan dikenal pasti yang begitu 
teruklah liputan internet. Di mana RM60,000.00 ini akan dibelanjakan untuk 
menggunakan teknologi satellite ini.  
 
Untuk pengetahuan Tanah Rata, baru-baru ini juga kita telah mengadakan satu 
percubaan di Tanjung Kampung, Tanjung Buluh Lipis di Jerantut mana kita 
menggunakan teknologi satellite dan hotspot, wifi hotspot dan saya telah dimaklumkan 
oleh pihak SKMM bahawa keputusannya adalah begitu baik sekali.   
 
Dan justeru itu kita bagi pihak kerajaan melalui peruntukan bajet baru-baru ini yang 
telah dibentangkan oleh Yang Amat Berhormat Menteri Besar  telah meluluskan… 
telah memperuntukkan RM60,000.00 itulah untuk kita bangunkan di kawasan yang 
kita akan kenal pasti yang masih lagi memerlukan liputan internet ini access kepada 
liputan internet. Dan terima kasihlah pada Kerajaan Negeri di bawah Yang Amat 
Berhormat Menteri Besar kerana meluluskan peruntukan bajet RM60,000.00 ini 
kepada 50 kawasan yang terbabit. Sekian.  
 
YB. YANG DI-PERTUA DEWAN 
 
Terima kasih Yang Berhormat. Soalan berikutnya, ADUN Tahan. 
 
YB. ENCIK MOHD ZAKHWAN BIN AHMAD BADARDDIN 
 
Assalamualaikum WBT. Dato’ Sri Yang di-Pertua,  
 

Dari Tahan ke Kuantan,  
Bulan 12 musim tengkujuh,  
Kita bersidang dengan semangat persahabatan,  
Saya kemukakan soalan nombor 7. 

 
[Perumahan Generasi Baharu FELDA (PGBF) adalah satu inisiatif yang 
dilakukan oleh pihak kerajaan bagi membantu golongan generasi kedua 
FELDA memiliki rumah sendiri, soalan saya; 
 
1. Berapakah bilangan projek PGBF yang belum siap di Negeri Pahang 
mengikut parlimen? 
 
2. Bilakah ianya akan disiapkan? 

3. Adakah jumlah rumah yang dibina itu akan dapat memenuhi keperluan 
sebenar generasi kedua yang tinggal di FELDA ? 
 
4. Selain daripada PGBF, apakah perancangan kerajaan bagi memastikan 
setiap anak peneroka yang tinggal di FELDA dapat memiliki rumah sendiri?] 
 
 

YB. YANG DI-PERTUA DEWAN 
 
Okey. 
 
YB. DATO’ HAJI NAZRI BIN NGAH 
 
Terima kasih Yang Berhormat Yang di-Pertua, terima kasih kepada ADUN Tahan yang 
bertanya tentang Perumahan Baru Generasi FELDA iaitu jumlah bilangan projek 
PGBF yang belum siap Negeri Pahang sebanyak 2,256 unit.  Bagi projek-projek lebih 
70% kesiapannya yang melibatkan Parlimen Pekan, Cameron Highlands dan Jerantut 
akan diuruskan oleh FELDA sepertimana dalam kertas putih FELDA berjumlah 416 
unit.  Bagi projek PGBF FELDA Chini yang telah dilantik kontraktor pada September 
baru-baru ini dan siap pada Jun 2022. Bagi projek Sungai Koyan 1A… 1 dan 1B di 
Parlimen Cameron Highlands, DUN Jelai dan FELDA Sungai Terkam, Parlimen 
Jerantut  dalam proses penyiapan dokumen tender untuk ditender oleh pihak FELDA.   
 
Bagi baki 1,840 unit projek PGBF yang di bawah 70%, pihak pengurusan tertinggi 
FELDA telah menyerahkan pada Kerajaan Negeri untuk menyelesaikan isu 
perumahan tersebut. Peruntukan sebanyak RM200 juta yang dijamin oleh 
Kementerian Kewangan bagi memastikan projek tersebut dapat diselesaikan dalam 
masa 3 hingga 4 tahun seperti pembentangan oleh Yang Amat Berhormat Menteri 
Besar dalam Bajet Pahang 2022 bagi memenuhi cita rasa generasi baru FELDA.  
Pecahan kawasan-kawasan mengikut Parlimen, projek PGBF yang belum siap iaitu di 
Maran - 366 unit, Jerantut - 594 unit, Rompin - 400 unit, Paya Besar - 300 unit, Kuala 
Krau - 180 unit, berjumlah 1,840 unit. 
 
Bagi menjawab soalan nombor 4, YB DUN Tahan iaitu selain daripada PGBF, 
Kerajaan Negeri bersetuju diadakan Skim Tanah Rakyat dalam FELDA untuk diberi 
kepada generasi baru FELDA untuk membolehkan mereka mendirikan rumah sendiri 
mengikut reka bentuk yang standard oleh kerajaan sepertimana pembentangan dalam 
Rancangan Malaysia Ke-12 oleh Yang Amat Berhormat Perdana Menteri. Sekian, 
terima kasih.  
 
YB. ENCIK MOHD ZAKHWAN BIN AHMAD BADARDDIN 
 
Soalan tambahan. 
 
YB. YANG DI-PERTUA DEWAN 
 
Sila YB. 
 
YB. ENCIK MOHD ZAKHWAN BIN AHMAD BADARDDIN 
 
Dato’ Sri Yang di-Pertua,  
 
Saya ingin mendapatkan penjelasan daripada wakil kerajaan. Berkaitan dengan 
struktur rumah PGBF yang terbengkalai selama ini, er… sejauh mana struktur rumah-

rumah yang terbengkalai begitu lama itu masih boleh dibuat kerja penyambungan, 
maksud saya struktur dari sudut besi-besinya. Adakah masih boleh diteruskan untuk 
kerja-kerja penyambungan ataupun macam mana? Terima kasih. 
 
YB. DATO’ HAJI NAZRI BIN NGAH 
 
Mengikut bahagian kejuruteraan FELDA, struktur yang ada yang terbengkalai 
daripada footing sampai ke grubbing, sampai ke tiang, sampai ke grubbing yang dibina 
selama ini tetapi tak siap, masih boleh digunakan kerana mereka menggunakan spek 
JKR, walaupun tidak ada kebenaran merancang tapi spek bancuhan simen er... 
adunan besi cukup untuk menampung apa yang dirancang oleh pihak konsultan yang 
dilantik oleh FELDA ketika itu. Sekian, terima kasih. 
 
YB. YANG DI-PERTUA DEWAN 
 
Okey.  Soalan berikutnya kita jemput Wakil Beserah mewakili ADUN Tanjung Lumpur. 
 
YB. TUAN HAJI ANDANSURA BIN RABU 
 
Terima kasih Yang Berhormat Yang di-Pertua, saya mewakili rakan Tanjung Lumpur 
mengemukakan soalan ke-8. 

 
[1. Berapakah jumlah premis judi yang masih beroperasi seluruh negeri 
Pahang? 
 
1.1 Berapa jumlah premis judi yang tidak disambung lesen operasinya pada 
2021? 
 
1.2 Adakah pihak penguatkuasa pernah mengambil tindakan terhadap premis 
judi tidak berlesen dan berapa jumlah premis yang telah diambil tindakan 
sepanjang 2021 ? 
 
1.3 Pernahkah Pihak penguatkuasa JAIP membuat tangkapan terhadap orang 
Islam yang terlibat dengan kesalahan perjudian, boleh nyatakan jumlah 
tangkapan yang telah dibuat pada 2021?] 

 
 
YB. DATO’ ABD RAHIM BIN MUDA 
 
Bismillahirrahmanirrahim.  
 
Yang di-Pertua,  
 
Ahli-ahli Dewan yang dihormati sekalian, sebelum saya menjawab soalan Beserah… 
oh Tanjung Lumpur ya diwakilkan oleh Beserah. Lesen premis judi ini adalah 
dikeluarkan oleh pihak MOF ya, kelulusan daripada pihak Kerajaan Federal. Untuk 
makluman, di seluruh Pahang ini sebanyak 59 premis judi yang beroperasi di seluruh 
negeri ini termasuklah Da Ma Cai, Toto dan sebagainyalah. Dan dari segi 
penguatkuasaan pada tahun ini tidak ada penguatkuasaan kerana premis judi ini 
sebagai non-essential, premis business yang tidak boleh menjalankan perniagaan.   
 
Walau bagaimanapun, pada tahun sebelum ini ada penguatkuasaan dibuat oleh pihak 
tertentu terutamanya di bawah er... apa ni PBT. Contohnya pada tahun 2019, 
sebanyak 184 kes tangkapan  dan juga pada tahun 2020 sebanyak 32 kes tangkapan. 

Ini kesalahan ini di bawah Seksyen 26 Enakmen Kesalahan Jenayah Syariah  di 
bawah Jabatan Agama Islam, kerjasama antara PBT dan juga Jabatan Agama di 
mana kesalahan adalah tertakluk  di bawah Enakmen 11 Seksyen 26 Enakmen 11 
Tahun 2013 Enakmen Kesalahan Jenayah Syariah 2013 iaitu "mana-mana orang yang 
didapati berada di rumah perjudian melakukan suatu kesalahan dan boleh, apabila 
disabitkan, dikenakan denda tidak melebihi RM3,000.00 atau dipenjarakan selama 
tempoh tidak melebihi 2 tahun atau kedua-duanya". Ini adalah kesalahan yang 
dilakukan kerana mereka yang muslim tidak dibenarkan berurusan di kedai-kedai 
premis judi. Sekian, itu sahaja. 
 
YB. YANG DI-PERTUA DEWAN 
 
Terima kasih Yang Berhormat. Ya Semambu, ada soalan? 
 
YB. ENCIK LEE CHEAN CHUNG 
 
Soalan tambahan.  
 
YB. YANG DI-PERTUA DEWAN 
  
Okey, satu. 
 
YB. ENCIK LEE CHEAN CHUNG 
 
Tentang lesen hiburan. Saya ingin tanya kepada pihak kerajaan mengapa telah pun 
lebih setahun sejak PKP dilaksanakan, kemudian dilonggarkan dan sekarang sektor 
ekonomi dibuka secara sepenuhnya. Tapi mengapakah pemegang-pemegang lesen 
hiburan masih tidak dapat menjalankan operasi. Bagi saya sekiranya mereka telah 
pun melabur begitu banyak, telah pun membayar lesen dan sekarang dalam sektor 
pembukaan ekonomi sewajarnya mereka dibenarkan untuk buka. Terima kasih. 
 
YB. DATO’ ABD RAHIM BIN MUDA 
 
Untuk makluman Ahli-ahli Dewan, kebenaran untuk melakukan operasi perniagaan 
premis hiburan adalah tertakluk di bawah Kerajaan Persekutuan di mana sehingga kini 
pihak keselamatan Majlis Keselamatan Negara masih lagi tidak membenarkan, jadi 
Kerajaan Negeri kita patuh arahan yang dikeluarkan oleh MKN, itu sahaja. 
 
YB. YANG DI-PERTUA DEWAN 
 
Terima kasih Yang Berhormat. Ahli-ahli Yang Berhormat sekalian kita telah selesai 
sesi pertanyaan dan jawapan, saya bercadang untuk menempohkan persidangan kita 
pagi ini dan kita akan sambung semula pada jam 11.30 pagi. Saya berharap Ahli Yang 
Berhormat dapat bergerak keluar dewan dalam keadaan yang tertib, mematuhi  
penjarakan sosial dan menjaga SOP sepenuhnya.  Persidangan ditempohkan.  Terima 
kasih. 
 
 

[Persidangan ditempohkan pada pukul 10.46 pagi] 

[Persidangan disambung semula] 
 

 
MENIMBANG RANG UNDANG-UNDANG PERBEKALAN (2022) 2021 

 
SETIAUSAHA DEWAN 
 
Perkara Ketiga: Menimbang Rang Undang-undang Perbekalan (2022) 2021. 
 
YB. YANG DI-PERTUA DEWAN 
 
Assalamualaikum WBT, salam sejahtera. Yang Amat Berhormat Menteri Besar, Ahli-
ahli Yang Berhormat, 
 
Rang Undang-undang Perbekalan (2022) 2021 telah dibentang pada 6 Disember 2021 
dan telah dibahas pada 7 dan 8 Disember 2021. Seramai 29 orang Ahli Yang 
Berhormat telah mengambil bahagian dalam perbahasan tersebut. 
 
Ahli-ahli Yang Berhormat, 
 
Pada hari ini, pihak Kerajaan akan menjawab pandangan-pandangan yang telah 
dikemukakan oleh Ahli-ahli Yang Berhormat semasa perbahasan yang lepas. Masa 
yang diberikan selama 20 minit. Untuk itu, dengan sukacitanya saya menjemput 
Pengerusi Jawatankuasa Kerajaan Tempatan dan Perumahan Negeri Pahang, 
silakan. 
 
YB. DATO’ ABD RAHIM BIN MUDA 
 
Bismillahhirrahmanirrahim. Yang Berhormat Dato’ Sri Yang di-Pertua, Yang Amat 
Berhormat Dato’ Sri Utama Menteri Besar Pahang dan Yang Berhormat Ahli-ahli 
Dewan Negeri yang dihormati sekalian.  
 
Pertamanya saya memanjatkan syukur ke hadrat Ilahi kerana dengan izin dan limpah 
kurniaNya dapat saya menggulung perbahasan pada persidangan kali ini. Saya ingin 
mengucapkan berbanyak terima kasih kepada semua Ahli-ahli Yang Berhormat yang 
telah mengambil bahagian dalam perbahasan yang menyentuh portfolio saya iaitu 
berkaitan dengan Kerajaan Tempatan dan Perumahan Negeri Pahang.  
 
Di kesempatan ini saya merakamkan penghargaan di atas pembentangan Bajet 2022 
oleh Yang Amat Berhormat Dato’ Sri Menteri Besar Pahang. Terima kasih Yang Amat 
Berhormat Dato’ Sri di atas penyediaan peruntukan bagi portfolio saya khususnya di 
Negeri Pahang pada amnya di mana di bawah portfolio saya telah menerima sebanyak 
jumlah keseluruhan RM23.48 juta. Terima kasih Yang Amat Berhormat Dato’ Sri. 
Sedikit pantun, 

 
Lompat si katak lompat, 
Lompat berempat-empat, 
Bajet Pahang semua dapat, 
Maju Pahang, makmur berkat. 

 
Saya berani sebut katak ya, sebab dalam ini tak ada katak, semua ori. 

Lompat berempat-empat, 
Lompat jangan terlipat, 
Maju Pahang, makmur berkat, 
Usaha Tok Wan semua muafakat. 

 
Terima kasih Yang Berhormat Dato’ Sri Utama. [Ahli Dewan menepuk meja] 
 
Pertama, saya ingin menjawab beberapa persoalan yang dikemukakan Ahli-ahli Yang 
Berhormat sekalian berkaitan dengan Balai Bomba di Karak dan juga penempatan 
Unit Majlis Perbandaran Bentong oleh er... daripada Ketari. Untuk makluman, pihak 
Kerajaan Persekutuan telah meluluskan pembinaan dua belah... dua buah Balai 
Bomba baru iaitu dalam Rancangan Malaysia Ke-12 di Pahang iaitu di Balai Bomba 
Sungai Lembing dan kuarters serta Balai Bomba Gohtong Jaya, Genting Highlands. 
Justeru, permohonan ini akan diberi perhatian sewajarnya. Jadi kalau dekat dengan 
Ketari ini kawasan... saya rasa dah tak jauh dah ya.  
 
Bagi yang kedua berkaitan dengan penempatan Unit Majlis Perbandaran Bentong, 
perkara ini telah, akan dilaksanakan pada tahun 2022 di mana pihak Majlis 
Perbandaran Bentong sedang mengenal pasti apa ni... bangunan untuk disewa bagi 
menempatkan sebahagian unit penguatkuasa di er... kawasan Genting, dekat dengan 
Genting Permai.  
 
Berkaitan dengan pertanyaan daripada Beserah, pemutihan hotel dan pembangunan 
komersial. Kerajaan Negeri Pahang bersetuju supaya penguatkuasaan oleh pihak 
berkuasa tempatan dilaksanakan berasaskan prinsip pendidikan berbanding 
hukuman. Operasi ini dijalankan secara bersepadu dengan pihak PDRM, Kementerian 
Kesihatan Malaysia, MKN bagi pematuhan SOP COVID-19 oleh pihak hotel. Sebab 
difahamkan selepas sahaja pintu sempadan dibuka ini, kebanyakan hotel-hotel di 
kawasan pantai, terutamanya kawasan Beserah, memang dikunjungi oleh mereka 
yang ramai sehinggakan hotel ini memang tak boleh walk in, kena tempah. 
Terutamanya pada hari cuti dan juga hari-hari minggu.  
 
Jadi ini tertakluk di bawah Peraturan-Peraturan Hotel (Pahang) 2021 yang telah 
menetapkan bahawa tarikh kuat kuasa peraturan tersebut adalah berdasarkan tarikh 
pewartaan iaitu pada 11 November 2021 baru ini dan er... peruntukan ini termasuk... 
peruntukan ini adalah terpakai bagi tujuan pelesenan dan kenaan caj yang berkaitan. 
 
Berkaitan dengan soalan daripada Tanjung Lumpur berkenaan judi dan skim pinjaman 
wang. Soalan judi saya ingat saya dah jawab tadi. Cuma untuk makluman, skim 
pinjaman wang tidak berlesen ini tidak er... tidak berlesen di Tanjung Lumpur, saya 
rasa ini adalah melibatkan apa ni... skim yang er... tak halallah. Jadi bagi isu ini, pihak 
SKMM akan membuat sekatan akses laman sesawang dan portal yang berkaitan 
kerana ini boleh apa ni er... terutamanya mereka anak-anak muda yang terlibat dengan 
perjudian haram dan sebagainya. Kelulusan premis perjudian yang kita... saya 
bentang tadi adalah tertakluk di bawah, daripada kementerian MOFlah, Kementerian 
Kewangan ya.   
 
Seterusnya berkaitan dengan caj tempat letak kereta. Ini daripada Triang ya, 
memaklumkan tentang berkenaan... saya ingat soalan Dewan dulu pun saya telah 
jawab ya. Sebab bukan sahaja di Pahang ya, di seluruh Malaysia ini boleh katakan 
semua dah dikenakan caj tempat letak kereta. Tujuannya kita nak mengawal supaya 
kereta ini tidak diletak secara tidak teratur dan juga untuk memastikan setiap 
pengguna itu boleh menggunakan waktu yang tertentu untuk berurusan di bandar 
menggunakan parking yang disediakan oleh pihak PBT.  

Kalau kita tidak kenakan caj, mungkin dia letak dari pagi sampai ke petang, parking 
depan kedai dia, biasanya tuan kedailah dia letak. Jadi bagaimanakah pengguna-
pengguna lain yang nak menggunakan ruang parking ini membuat urusan dan 
sebagainya? Jika tidak dikenakan caj, saya rasa dari pagi sampai petanglah dia akan 
letak kenderaan di kawasan-kawasan yang komersial ini, perniagaan ini. Jadi orang 
lain tak boleh nak menggunakan ruang ini.  
 
Jadi dengan adanya kenaan caj ini, tak banyak pun 60 sen ya, 60 sen akan dapat 
membantu menyelaraskan dari segi susunan parking yang lebih baik dan juga 
memudahkan pengguna-pengguna lain untuk menggunakan kemudahan untuk 
urusan dan sebagainya. Itu berkaitan dengan parking, bukan saja di Bera ya, semua 
tempat kita dah kenakan caj. 
 
Sedikit nak menjawab tentang berkaitan dengan Teruntum. Berkaitan dengan apa ni... 
rumah tempat sembahyang bangunan Chik Sin Tong yang terletak di Lorong Mat Kilau 
ya. Jadi pihak kerajaan mohon pihak YB. Teruntum mengemukakan data kematian 
penduduk bagi membolehkan pihak kerajaan menilai keperluan sebenar tapak 
sembahyang dan kematian berkenaan.  
 
Kesesakan lalu lintas di Kuantan. Ini terutama dalam kawasan sayalah kalau nak 
masuk ke bandar Kuantan ini. Kita ada dua akses, pertama di Gambang dan kedua di 
Bukit Goh. Tapi kebanyakan mengguna laluan yang berada di Gambang, di mana di 
Gambang terdapat satu Batu 12 berlakunya kerja-kerja pembinaan membaiki 
jambatan baru dan ini memang mendapat aduan banyaklah, kesesakan sehingga 2, 3 
kilometer dan juga di persimpangan masuk ke Batu 10, Jalan Gambang... kem. 
Memang kalau Sabtu... petang Sabtu... petang Jumaat, memang kawasan ini memang 
kesesakannya agak teruk.  
 
Walau bagaimanapun, pihak kerajaan telah, saya sendiri telah memaklumkan kepada 
Yang Berhormat Ahli Parlimen saya, Timbalan Menteri Kewangan untuk cadangan 
untuk membina jejantas ya, perkara ini telah dibawa ke pihak kementerian untuk 
memastikan peruntukan perlu didapatkan daripada pihak kementerian untuk membina 
jejantas untuk mengurangkan kesesakan masuk ke Kem Batu 10 dan kawasan-
kawasan yang lain. 
 
Daripada Panching berkaitan dengan longkang tanah di Taman Tas. Pihak Majlis 
Bandaraya telah jawab di sini akan mendapatkan peruntukan MARRIS bagi membaiki 
longkang-longkang yang terdapat di sekitar Taman Tas, bukan di Taman Tas saja, 
termasuk Lubuk Puyu. Saya dah pergi bulan lepas, memang apa ni... sistem perparitan 
masih lagi tidak ada dah pun di Lubuk Puyu dan perkara ini telah saya maklumkan 
kepada pihak Jawatankuasa Bencana dan juga Majlis Bandaraya untuk mengkaji 
semula apa ni... sistem perparitan yang berada di kawasan berkenaan.  
 
Berkaitan dengan haiwan berkeliar daripada Cheka dan juga daripada Peramu Jaya 
serta daripada Bukit Ibam, kita merujuk kepada Enakmen No. 2/2001 dan Enakmen 
Kawalan Lembu Kerbau 2001. Definisi kerbau lembu ini termasuklah lembu, kerbau 
sendiri, kambing, biri-biri dan kuda tidak kira umur, jantina termasuklah tapi kita tak 
adalah kuda di sini ya. Kalau ada itu mungkin la tempat lain, ya. Jadi haiwan tersebut 
tidak boleh berada di kawasan larangan dan kawasan larangan telah didefinisikan 
sebagai “permukaan jalan, kawasan dalam lingkungan dua meter dari bahu jalan dan 
semua tempat-tempat awam.” 
 
Jadi, ini saya minta perhatianlah er… bukan sahaja daripada pihak PBT tapi daripada  
pihak berkuasa seperti Jabatan Perkhidmatan Haiwan juga perlu bekerjasama dengan 

PBT terutamanya di kawasan-kawasan PBT ataupun di luar kawasan PBT untuk 
memastikan haiwan-haiwan yang liar ini perlu dikawallah. Kalau tadi daripada Benta 
maklumkan tentang anjing liar. Ini haiwan-haiwan liar ni kita perlu kawal dan tindakan 
pihak berkenaan perlu diambil kepada mereka yang tidak atau melepaskan haiwan-
haiwan ini berkeliaran terutama di kawasan-kawasan awam.  
 
Kalau melibatkan Lebuhraya Pantai Timur ini perlu pihak ANIH lah menyediakan 
kawalan pagar dan sebagainya untuk memastikan keselamatan pengguna-pengguna 
jalan raya sebab sahabat kita daripada… daripada ha… apa… bukan Bera. Sahabat 
kita telah terlibat dengan kemalangan haiwan liar awal bulan 7 ataupun bulan 8 dulu. 
Jadi pihak ANIH… daripada Guai ya, Guai…. perlu memastikan laluan sepanjang 
lebuh raya itu mestilah berpagar. Kadang pagar ada tapi rosak disebabkan oleh 
vandalisme ataupun disebabkan oleh faktor-faktor yang lain. 
 
Isu berkaitan dengan ikon Kompleks Teruntum dibangkit oleh Ahli Dewan Negeri 
Teruntum, saya nak tanyalah bukanlah saya nak tanya saya nak bagitahu Teruntum 
ni berapa kali Teruntum agaknya ini pergi ke Kompleks Teruntum ini? Sebab nama 
Dewan Teruntum. Saya dah hampir 3 kali pergi er… kalau kita perhatikan mungkin 
Teruntum boleh tengoklah sekarang ini ada berapa warna Kompleks Teruntum yang 
ada berbanding dulu. Dulu satu colour sahaja warna kuning pudar dahlah warna 
kuning, pudar, hampir 40 tahun. Tapi sekarang pihak PKNP telah membaik pulih imej 
Kompleks Teruntum dan kita telah ada 3 colour sekarang ini. Nanti lepas pada ini saya 
akan tanya YB. Teruntum berapa colour sebenar yang ada. 
 
Sebenarnya, Kompleks Teruntum pihak PKNP telah membaik pulih untuk menaikkan 
imej Kompleks Teruntum sebagai sekarang ini jadi pusat alat telekomunikasi, menjual 
alat telekomunikasi dan juga yang terbaru adalah untuk menyediakan pusat andaman 
dan pengantin di tingkat 3 yang dulu di mana ruang ini adalah ruang untuk bermain 
boling. 
 
Sekarang ada satu syarikat telah menyewa tempat ini untuk mengadakan majlis bagi 
majlis perkahwinan dan berkaitan dengan andaman pengantinlah. Jadi lepas pada ini 
kita boleh tengok duduk luar sahaja. Bagaimana rupa Kompleks Teruntum berbanding 
tahun sebelum 2022 ya… sebelum 2020 kita mula start bina… PKNP mula start 
menaik taraf ni start daripada 2020 dan siap pada awal tahun inilah. Nanti Teruntum 
boleh tengoklah bagaimana rupa Kompleks Teruntum sekarang ya.  
 
YB. ENCIK SIM CHON SIANG 
 
Minta laluan, terima kasih Wakil Kerajaan. Tetapi luar saya tahu ada 3 colour saya 
tahu. Yang dekat dalam itu memang teruk. Ini sebelum Teruntum ini ada ikon untuk 
Bandar Kuantan. Itu sebab saya bangkitkan. Mohon… luar saya sudah tahu sudah 
cantik tapi dekat dalam memang teruk. Aircond teruk, escalator teruk. Itulah saya 
bangkitkan. Terima kasih. Parking juga kena jaga juga. Terima kasih. 
 
YB. DATO’ ABD RAHIM BIN MUDA 
 
Okey, terima kasih Teruntum. Kaitan dengan dataran kejat di setiap daerah di Negeri 
Pahang. Sehubungan itu, Padang Kemunting telah dicadangkan sebagai dataran kejat 
bagi daerah Kuantan untuk kegunaan rekreasi dan program kemasyarakatan serta 
acara rasmi peringkat negeri, kebangsaan dan antarabangsa ini ada dikemukakan 
oleh daripada Inderapura ya berkaitan dengan kegunaan Padang Kemunting. 

Berkaitan dengan soalan yang sama yang dikemukakan oleh Inderapura tentang 
permit harian yang dikenakan oleh Majlis Perbandaran kepada peniaga-peniaga. 
Untuk makluman semua, permit harian ini dikenakan kepada peniaga-peniaga buah 
bermusim ataupun peniaga-peniaga lain yang tidak mempunyai lesen. Jadi pihak 
Majlis Bandaraya telah mengenal pasti beberapa lokasi di mana sebahagian peniaga-
peniaga ini telah menggunakan kawasan yang tidak sepatutnya berniaga contohnya 
di kawasan parking, di kawasan selekoh nak masuk perumahan, kawasan komersial 
dan sebagainya.  
 
Jadi pihak MBK senang membantu mereka ini walaupun mereka ini tidak ada lesen 
tapi pihak Majlis Bandaraya telah menasihatkan peniaga-peniaga supaya 
mendapatkan permit. Kalau sebelum pada ini mereka kena setiap hari perlu hadir ke 
Majlis untuk mendapatkan permit tapi pada musim COVID ini, pihak Majlis Bandaraya 
pergi sendiri turun padang mengutip. Kalau mereka tidak berniaga pada hari itu, 
mereka tak kenalah bayaran.    
 
Saya difahamkan caj sebanyak RM10.00 satu hari dikenakan kepada peniaga-
peniaga yang meniaga di lokasi-lokasi yang tidak dibenarkan. Walau bagaimanapun 
pihak Majlis Bandaraya Kuantan telah menyediakan satu kawasan baru kawasan di 
Pasaraya Nirwana Batu 3 itu untuk memudahkan mereka-mereka ni berniaga di 
tempat yang lebih sesuai dan lebih selamat. Ini satu usaha yang baik yang dilakukan 
oleh pihak MBK untuk membantu peniaga-peniaga kecil. 
 
Manakala saya dapat banyak pertanyaan berkaitan dengan Zoo Mini Teruntum yang 
telah dinaik taraf. Dulu mini zoo ni ada beberapa ekor haiwan sahaja yang dipelihara 
di situ untuk tarikan pengunjung. Walau bagaimanapun pada tahun ini, pihak Majlis 
Bandaraya telah dapat kerjasama dengan syarikat We Grow iaitu telah menjayakan 
konsep zoo hibrid iaitu bertemakan Dinasour Encounter ataupun Zoo Teruntum 
dengan kos sebanyak RM12 juta yang dibiayai oleh pihak swasta. 
 
Jadi pihak swasta telah mengenakan tiket sebagaimana yang kita sedia maklum untuk 
memastikan pelaburan yang mereka laksanakan yang besar ini dapat pulangan dalam 
tempoh yang tertentulah. Walau bagaimanapun, Pihak Majlis Bandaraya dan syarikat 
bersetuju untuk memberikan harga yang promosi pada hari-hari tertentu untuk 
memastikan boleh semua rakyat dapat berkunjung dan menikmati er… apa ini 
dinasour mekatronik bukan dinasour betul yang berada di Zoo Mini Teruntum. 
 
Kaitan dengan…… 
 
YB. ENCIK LEE CHEAN CHUNG 
 
Minta celah sikit, boleh ya? Untuk makluman Dato’ Sri, sebenarnya kos ataupun harga 
tiket disebutkan bukannya kos penuh. Sebab itu hanya untuk di kawasan luar. Jadi 
kalau apa itu pengunjung perlu main interaktif games ada bayaran tambahan. 
Kemudian ada track skitch pun ada bayaran tambahan. Di sini saya memintalah 
supaya kaji semula dan dengan ada promosi yang lebih konkrit, yang lebih tetap 
khususnya kepada rakyat tempatan orang Kuantan, orang Pahang kalau boleh dia 
pegang IC… masuk dia dapat diskaun ataupun harga istimewa. Terima kasih. 
 
YB. DATO’ ABD RAHIM BIN MUDA 
 
Okey, terima kasih Semambu. Sekarang saya nak menyentuh tentang portfolio 
berkaitan dengan perumahan. Sebagaimana yang telah dimaklumkan dalam 
pembentangan bajet pada hari Isnin yang lalu, kita dah ada 2, 3 projek yang 

dilaksanakan oleh Kerajaan Negeri sendiri iaitu Rumah PR1MA Pahang, Rumah 
Makmur, Rumah Rakyat Pahang dan terkini Rumah Penjawat Awam Pahang (RPAB) 
dan juga Skim Tanah Warisan. Saya tak nak menyentuh dulu details perkara ini semua 
telah dapat makluman berkaitan projek-projek berkenaan. Walau bagaimanapun, kita 
amat bersyukur kerana dengan kemampuan kewangan yang ada di bawah 
kepimpinan Yang Amat Berhormat Menteri Besar kita telah meluluskan untuk projek 
pelaksanaan Rumah Rakyat Pahang. 
 
Kalau pada tahun 2020, sebanyak 98 unit rumah telah dibina. Pada tahun 2021 ini 
satu DUN dapat 4 mengikut 2 fasa. Dan pada tahun depan ada pertambahan lagi 
sebanyak 6 rumah 1 DUN. Jadi keseluruhannya hampir RM19 juta telah diperuntukkan 
di mana sebanyak 266 unit rumah akan dibina pada tahun depan. Ini satu apa ni usaha 
yang baik kerana rakyat sentiasa memerlukan rumah. Cuma pula rumah yang diberi 
secara percuma sepertimana Rumah Rakyat Pahang ini.  
 
Dan pihak Kerajaan Negeri juga telah bersetuju untuk meningkatkan kos pembinaan 
daripada RM65,000.00 kepada RM75,000.00 seunit. Dan ini dapat membantu apa ni 
pemaju-pemaju ataupun kontraktor-kontraktor untuk mendapat sedikit keuntungan 
kerana harga barang terutamanya simen meningkat hampir 30% dan barang-barang 
lain-lain yang juga ya. Manakala saya nak jawab satu soalan daripada Padang 
Tengku…  
 
 YB. DATO’ KHAIRUDDIN BIN MAHMUD 
 
Minta laluan… 
 
YB. DATO’ ABD RAHIM BIN MUDA 
 
Oh… Dato’ K… 
 
YB. DATO’ KHAIRUDDIN BIN MAHMUD 
 
Minta laluan… 
 
YB. YANG DI-PERTUA DEWAN 
 
Pulau Manis. 
 
YB. DATO’ KHAIRUDDIN BIN MAHMUD 
 
Terima kasih Dato’ Yang di-Pertua,  
 
Berkaitan dengan perumahan saya nak membangkitkan… sebab itu hari tak sempat, 
masa tak cukup waktu saya berucap. Ini Perumahan Awam Kos Rendah Jaya Gading, 
saya telah dimaklumkan bahawa pemilihan telah dibuat. Kemudian rumah tersebut 
telah dibincangkan tentang kelayakan peserta-peserta yang terpilih dalam bulan 
Februari yang lalu. Ini sekiranya dah masuk bulan Disember, jadi saya bimbang rumah 
tersebut tertinggal begitu sahaja dan sedang dijaga oleh 2 orang Banglalah. Saya tak 
kenal, saya anggap dia sebagai Bangla [ketawa].  
 
Jadi hanya ditutup dengan tong drum je. Jadi saya bimbang, bila terlalu lama kita 
tinggalkan rumah yang dah siap, orang bertanya-tanya setiap hari… jadi bila masanya 
rakyat dapat menikmati satu kehidupan baru di rumah yang menjadi idaman kepada 

mereka. Sebab terlalu lama sangat, dah 10 bulan. Jadi saya mohonlah sedikit 
penjelasan daripada pihak Kerajaan. Terima kasih. 
 
YB. DATO’ ABD RAHIM BIN MUDA 
 
Terima kasih Pulau Manis. Kalau kita ikut… merujuk kepada belanjawan yang 
dibentangkan oleh Yang Amat Berhormat Menteri Besar Pahang ada disebut… ada 3 
projek… Rumah PPRM, Perumahan Rakyat… Rakyat... RM… Rakyat Dimiliki ya, 
Dimiliki. Rumah ini… projek ini sebenarnya di bawah KPKT, Bahagian Perumahan. 
Kita bagi tapak dan projek ini sebenarnya masih lagi belum diserahkan kepada pihak 
Kerajaan Negeri oleh KPKT untuk kita laksanakan penyerahan.  
 
Tapi dalam pembentangan bajet ada disentuh yer… akan dilaksanakan pada tahun 
depan 2022 di mana yang senarai terkini yang saya dapat daripada Luitlah… dapat 
senarai. Di Sungai Kemak sebanyak 100 unit, di Inderapura 100 unit dan di Jaya 
Gading yer sebanyak 100 unit. Itu berkaitan dengan Rumah Rakyat manakala untuk 
membaik pulih rumah-rumah usang, pada tahun ini sahaja pihak Kerajaan Negeri telah 
membelanjakan sebanyak hampir RM408,000.00 membaik pulih rumah-rumah yang 
daif, yang masih boleh dibaiki. Kalau yang tidak boleh dibaiki tu kita akan gantikan 
Rumah Rakyat Pahang. Jumlah kos sebanyak maksimum RM10,000.00 bagi sebuah 
rumah disediakan untuk membaiki rumah-rumah yang untuk dibaik pulih.  
 
Saya ingin menyentuh sedikit berkaitan dengan soalan daripada…  
 
YB. DATO’ KHAIRUDDIN BIN MAHMUD 
 
Er… berkenaan dengan rumah baik pulih tadi, saya sangat berbesar hati dan 
banggalah apabila idea daripada pihak kerajaan yang diketuai oleh Yang Amat 
Berhormat Menteri Besar kita telah mengeluarkan satu peruntukan khas untuk 
menyelesaikan masalah ini, di samping telah mewujudkan pula satu organisasi yakni 
ada satu barisan jawatankuasa yang bertindak untuk menyelesaikan masalah.  
 
Hanya yang saya minta ialah kalau boleh jawatankuasa ini tadi hendaklah sentiasa 
mengadakan mesyuarat bulanan ke, kalau satu bulan tu ada 10 kes, 10 keslah 
selesaikan. Jadi supaya kita tahu permohonan yang masuk kepada er… apa ni melalui 
ADUN-ADUN, kita kan hantar terus kepada pihak yang berkenaan yakni dikendalikan 
oleh Pejabat SUK. Jadi kita tahu dah sebulan akan dapat jawapan.  
 
Dalam masa pihak-pihak yang tertentu pergi melihat kebenarannya, pergi melihat 
tentang keesahan, tentang banyak mana perbelanjaan yang perlu, contohnya kalau 
dia mintak nak baiki rumah, orang kampong mintak nak baiki rumah, tengok dalam 5 
keping je atap tapi mintak RM5,000.00… tak logiklah. Jadi kalau ada jawatankuasa 
bertindak macam tu maknanya dia menyelaraskan aktiviti- aktiviti ini tadi secara total, 
insya-Allah saya rasa projek ini memang satu projek yang glamour kepada Kerajaan 
Pahang. Terima kasih. 
 
YB. DATO’ ABD RAHIM BIN MUDA 
 
Terima kasih Pulau Manis. Saya nak memberi sedikit jawapan daripada er… Padang 
Tengku berkaitan dengan Rumah SPNB. Walaupun SPNB bukan bawah Kerajaan 
Negeri tapi kita masih lagi membantu. Kalau mengikut statistik yang diberikan di sini, 
sebanyak 383 unit Rumah SPNB yang masih tertangguh yang tidak dibina walaupun 
telah diberi geran. Selepas PRU 14 Kerajaan Persekutuan pada ketika itu, Kerajaan 
PH telah membatalkan untuk membina projek rumah inilah… Rumah Mesra Rakyat. 

Walau bagaimanapun setelah pertukaran kerajaan yang baharu, pihak SPNB telah 
mendapat peruntukan untuk membina sebanyak 383 unit rumah di seluruh Negeri 
Pahang di mana 287 dalam pembinaan dan 96 akan diselesaikan pada tahun 
hadapan. Manakala di Lipis sebanyak 57 unit telah er… 57 unit yang telah diberi geran,  
35 dalam pembinaan dan 22 dalam… akan diselesaikan pada tahun depan, 2022 yer. 
Itu rumah SPNB yang dibina oleh Syarikat Perumahan Negara Berhad.  
 
Di samping itu pihak Kerajaan Negeri juga telah… akan membaik pulih Rumah PAKR 
Pandan sebagaimana yang telah dimaklumkan wakil daripada Panching yer… di mana 
sebanyak 1,200 unit rumah yang disahkan tidak layak diduduki oleh pihak Majlis 
Bandaraya dan juga daripada JKR. Saya bersama dengan Panching telah melawat 
kawasan ini dan er… pada tahun depan insya-Allah, Kerajaan Negeri akan memilih 
mana-mana pemaju yang bersedia untuk membangunkan PAKR Panching ini.  
 
Dijangkakan pembinaan melibatkan 1,200 unit yang perlu dirobohkan dan perlu dibina 
baru dan pembinaan secara berstrata lebih baiklah kerana kawasan ini masih lagi 
walaupun ada apa ni… ban untuk mengatasi masalah banjir. Tapi kita memerlukan 
kalau boleh dibuat secara berstrata itu lebih baik dan lebih banyak rumah akan dibina 
dan lebih banyak rakyat akan dapat duduk di kawasan berkenaan. Di samping 800 
unit yang sedia ada yang telah diduduki ya.  
 
Begitu juga dengan rancangan, untuk Rumah Penjawat Awam Pahang sebagaimana 
yang telah dinyatakan dalam pembentangan. Rumah Penjawat Awam Pahang ye, 
RPAP… bukan karipap, RPAP… nama RPAP ni, ini adalah projek baharu yang akan 
mula dibina pada tahun depan di Bukit Goh seluas 80 ekar dan kawasan perumahan 
ini khusus untuk penjawat awam yer. Sebagaimana yang dinyatakan, penjawat awam 
ini ikut terminologynya, dengan izin… mereka yang bekerja sama ada Kerajaan 
Persekutuan, Kerajaan Negeri ataupun GLC atau jika ibu bapa salah seorang bekerja 
kerajaan, anaknya boleh memohon berdasarkan guarantor yang kita gunakan kepada 
mereka yang penjawat awamlah.  
 
Dan er… untuk seterusnya, projek Skim Tanah Warisan (STW), ini pun projek baharu 
gabungan antara… idea untuk menggabungkan Rancangan Tanah Kelompok dan 
juga perumahan di mana projek pertama akan dilaksanakan di Padang Tengku insya-
Allah pada awal tahun depan sebanyak… seluas 70 ekar kawasan di mana sebanyak 
250 peserta dalam proses pemilihan di mana pihak Kerajaan Negeri akan memastikan 
mereka yang mohon tanah ni akan diberi satu lot tapak rumah yang bernilai 
RM10,000.00 satu er… seunit. Memang murah berbanding dengan harga pasaran. 
Mungkin harga pasaran dalam RM20,000.00 ataupun RM30,000.00 seunit.  
 
Jadi pihak… mereka yang layak ini akan ditawarkan rumah ini dan diminta untuk 
membina rumah dalam tempoh yang tertentu untuk memastikan kemudahan infra 
disediakan oleh Kerajaan Negeri akan dapat membantu mereka membina rumah 
dengan kadar yang segera ya. Kalau kita ikut keadaan yang sekarang ini, lepas kita 
buat infra mereka ini ada buat rumah, ada tak buat rumah, jadi menyebabkan kawasan 
menjadi semak samun yer. Jadi kita harapkan dengan peruntukan Kerajaan Negeri 
sebanyak RM15 juta ini dapat membantu menyegerakan projek Skim Tanah Warisan 
bukan sahaja di Lipis yer, di kawasan-kawasan lain juga kita akan laksanakan 
mengikut keperluan dan keutamaan ya. 
 
Menyentuh tentang kebakaran di Sungai Lembing, yang dibangkitkan oleh ADUN 
Sungai Lembing, saya dimaklumkan bahawa pihak Pejabat Tanah Daerah Kuantan 
telah menerima permohonan daripada 7 orang mangsa ini yang terlibat dan sekarang 

dalam proses untuk kita memberi kelulusan untuk mereka membina rumah yer. Itu 
rumah ni dibina oleh mereka yang lulus berkenaan di kawasan Sungai Lembing jugak.  
 
Manakala untuk tahun depan kita akan memperkenalkan satu… akan mewartakan… 
melaksanakan Enakmen Lembaga Perumahan dan Hartanah Negeri Pahang yang 
telah kita luluskan pada Sidang DUN yang lalu untuk kita menambah baik dalam 
pengoperasian dan juga pelaksanaan projek-projek perumahan di Negeri Pahang. 
Dengan adanya Enakmen ini… Lembaga ini akan memastikan projek-projek yang 
akan dilaksanakan akan dikawal sepenuhnya dan diberi synergy baru itu di mana 
beberapa profesional akan dilantik menga… menganggotai er… dalam lembaga ini 
untuk membantu Kerajaan Negeri dalam melaksanakan projek-projek baru FELDA 
dilaksanakan oleh apa ini pihak Kerajaan Negeri.  
 
Dan untuk makluman daripada Chenor er… pihak Kerajaan Negeri dah bersetuju 
melantik er… PKNP untuk membaik pulih Rumah Jaya Diri di Chenor ya. Dan insya-
Allah akan bermula pada tahun depan sebanyak 184 unitlah. Insya-Allah, itulah 
beberapa perkara yang perlu saya nak membentangkan di sini menyentuh tentang 
portfolio saya. Apa yang perlu di… di… 
 
YB. DATO’ MUSTAPA BIN LONG 
 
Dato’… Pengerusi, Dato’ Speaker,  
 
Saya ada sikit. Dalam ucapan saya… saya ada memanjangkan satu permintaan 
daripada kaum belia iaitu supaya Rumah MAKMUR dan juga Rumah PR1MA Pahang 
diberikan satu skim er… apa ini er… potongan 10% sebagaimana yang dikecapi oleh 
apa ini penjawat-penjawat awam. Saya er… sebenarnya menunggu-menunggu 
apakah respons tentang perkara ini? Iaitu pada golongan-golongan belia. Pada rumah 
kali pertama. Terima kasih. 
 
YB. DATO’ ABD RAHIM BIN MUDA 
 
Untuk Yang Berhormat Padang Tengku setakat ini, kita cuma membenarkan potongan 
sebanyak 10% bagi kakitangan penjawat awam. Perkara ini kita akan bawa ke pihak 
atasan untuk dibincangkan tentang untuk golongan belia. Tapi yang mohon sebenar 
tanah ni yang tanah  Rumah PR1MA ini, Rumah MAKMUR ini dan sebagainya, adalah 
mereka yang berumur antara apa ini 30 hingga 40 tahun ya.  Di mana mereka ini dah 
umur sebegini, mereka dari segi kewangan pun dah cukup baiklah untuk membuat 
pinjaman dan er… perkara ini Kerajaan Negeri akan memastikan semua golongan 
akan diberi manfaat juga termasuk pada golongan belia.  
 
Jadi itulah saya sedikit sebanyak ucapan penggulungan yang nak maklumkan. Saya 
dengan ini memohon RUU Perbekalan 2022 dan 2021, usaha Pembangunan dan 
Perbekalan Air 2022 yang dicadangkan oleh Yang Amat Menteri Besar Pahang. Saya 
menyokong dan sedikit pantun ya: 
 

Kuih Bulan Air Selasih, 
Sekian, Terima Kasih. 
 

Wassalamualaikum warahmatullahi wabarakatuh. 

YB. YANG DI-PERTUA DEWAN 
 
Terima kasih Yang Berhormat dari pihak kerajaan. Seterusnya saya menjemput Yang 
Berhormat Pengerusi Jawatankuasa Hal Ehwal Felda, Koperasi, Usahawan dan Hal 
Ehwal Pengguna Negeri Pahang. Silakan. 
 
YB. DATO’ HAJI NAZRI BIN NGAH  
 
Terima kasih Yang di-Pertua. Bismillahhirrahmanirrahim. Assalamualaikum WBT. 
Syukur ke hadrat Allah Subhanahu Wa Ta’ala, dengan izinNya kita dapat berada di 
tengah hari ini untuk sesi penggulungan. Di sini, saya mengambil bahagian 
kesempatan untuk merakamkan penghargaan, ucapan setinggi-tinggi tahniah kepada 
Yang Amat Berhormat Menteri Besar Pahang kerana membentangkan Belanjawan 
Negeri Pahang 2022 yang bertemakan “Kemakmuran Negeri, Manfaat Bersama, 
Rakyat Sejahtera” dengan menfokuskan 5 strategi utama seperti semua Ahli Dewan 
Negeri sedia maklum. 
 
Yang Berhormat Dato’ Sri Yang di-Pertua,  
 
Saya ingin mengucapkan syabas dan tahniah kepada Kerajaan Negeri di bawah 
kepimpinan Yang Amat Berhormat Menteri Besar Pahang kerana berjaya mengutip 
hasil sebanyak 812… lebih kurang RM812 juta berbanding dengan sasaran yang 
ditetapkan sebanyak RM800 juta iaitu satu pencapaian sebanyak 101.44% walaupun 
kita sekarang masih bergelut dengan pandemik COVID-19. 
 
Saya akan menyentuh bidang keusahawanan, segmen keusahawanan. Dalam bidang 
pembangunan usahawan, Kerajaan Negeri melalui Pembentangan Belanjawan Negeri 
2022 telah memperuntukkan sejumlah hampir RM31 juta bagi memastikan 
kesejahteraan keupa... keupayaan usahawan-usahawan Negeri Pahang dalam arus... 
dalam urus niaga mereka serta dapat meneruskan program pembangunan usahawan 
dengan lebih baik dan berkesan. 
 
Yang Berhormat Dato’ Sri Yang di-Pertua,  
 
Bagi memperkukuhkan lagi langkah-langkah ini serta menjamin asas ekonomi yang 
lebih teguh, Kerajaan Negeri sentiasa berusaha mengambil inisiatif segera untuk 
melaksanakan langkah-langkah strategik         pertumbuhan ekonomi untuk rakyat Pahang 
termasuk Perusahaan Kecil dan Sederhana (PKS). Melalui cadangan yang telah 
diberikan oleh YB. ADUN  Chini iaitu memberikan keutamaan kepada penjaja kecil bagi 
mendapatkan bantuan pinjaman kewangan untuk menambah baik perniagaan 
mereka. 
 
Yang Berhormat Dato’ Sri Yang di-Pertua,  
 
Kerajaan Negeri sememangnya prihatin terhadap isu- isu yang sedang dibelenggukan 
oleh usahawan terutama PKS dalam membangunkan kembali perniagaan mereka 
akibat daripada pandemik COVID-19.  Melalui pembentangan Belanjawan Negeri  
2022 oleh Yang Amat Berhormat Menteri Besar pada hari Isnin yang lalu, Kerajaan 
Negeri telah memperuntukkan sebanyak RM20 juta bagi pelaksanaan inisiatif 
pembiayaan kewangan usahawan mikro Negeri Pahang yang melibatkan pinjaman 
antara RM3,000.00 hingga RM10,000.00 setiap permohonan yang akan diputuskan 
oleh jawatankuasa yang ditentukan oleh Kerajaan Negeri.  

Antara kriteria utama dalam permohonan pembiayaan ini yang diambil kira adalah 
usahawan yang sudah menjalankan     perniagaan melebihi setahun er... melebihi 
setahun kerana mereka inilah yang benar-benar terkesan akibat penularan wabak 
COVID-19. 
 
Saya juga akan menyentuh mengenai Hal Ehwal FELDA. Yang Berhormat Dato’ Sri 
Yang di-Pertua, selain itu, saya... suka saya menyentuh satu persoalan tambahan  yang 
telah dibangkitkan oleh YB. ADUN kawasan Chini, Ibam, Jengka, Padang Tengku dan 
Tahan berkenaan pemberian hak milik untuk lot-lot kosong bagi pembinaan rumah 
generasi baharu FELDA.  
 

Sebagaimana Pembentangan Belanjawan Negeri 2022 pada Isnin yang lalu, Yang 
Amat Berhormat telah menyatakan keperluan tanah bagi generasi anak-anak muda 

FELDA. Kerajaan Negeri berpandangan tiada keperluan untuk membatalkan status 
GSA yang telah diwartakan di bawah Akta Tanah (Kawasan Penempatan 
Berkelompok) 1960 (Akta 530) bagi tujuan membolehkan pemilikan dibuat 
memandangkan Seksyen 6 (10) dalam Akta  yang sama telah memberi kuasa... punca 
kuasa kepada Pihak Berkuasa Kerajaan Negeri untuk meluluskan pemberimilikan 
tujuan er... pemberimilikan bagi tujuan memenuhi keperluan warga FELDA… warga 
baru FELDA. 
 
Yang Berhormat Dato’ Sri Yang di-Pertua,  
 
Bagi Projek Perumahan Generasi Baru FELDA (PGBF), status tanah tersebut… status 
tanah GSA perlu dibatalkan bagi membolehkan kebenaran merancang dimohon 
kepada PBT dan juga pembiayaan perumahan boleh dilakukan bersama bank 
tempatan. 
 
Yang Berhormat Dato’ Sri Yang di-Pertua,  
 
Kerajaan Negeri mendapati telah berlaku  pendudukan secara tidak sah dan 
penerokaan tanah tanpa mendapat kebenaran Pihak Berkuasa Negeri terlebih dahulu 
melibatkan tanah kerajaan dalam kawasan FELDA iaitu di kawasan FELDA di Chegar 
Perah seperti yang dimaklumkan oleh Yang Berhormat ADUN Padang Tengku. 
Kerajaan Negeri memandang serius isu pelanggaran syarat tanah ini.  Sehubungan 
dengan itu, Kerajaan Negeri akan mengambil langkah proaktif dengan mengadakan 
perbincangan bersama  FELDA untuk dijadikan tanah-tanah tersebut di  bawah Skim 
Tanah Rakyat untuk diberi kepada generasi baru FELDA.  
 
Di samping itu, Kerajaan Negeri telah  meluluskan cadangan bagi penubuhan 
Jawatankuasa Pembangunan Keselamatan  Kampung (JPKK) bagi 45 buah rancangan 
FELDA Negeri Pahang Darul Makmur di mana Wilayah Kuantan (7 buah) JPKK, 
Jengka (24 buah) JPKK dan Mempaga (14       buah) JPKK. Pelantikan Pengerusi JPKK 
oleh Kerajaan Negeri adalah di kalangan peneroka FELDA rancangan berkenaan, 
tanpa sebarang had umur  maksima. 
 
YB. DATIN SAMSIAH BINTI ARSHAD  
 
Tuan Yang di-Pertua… 
 
YB. DATO’ HAJI NAZRI BIN NGAH  
 
Namun begitu, Kerajaan Negeri juga bersetuju… 

YB. DATIN SAMSIAH BINTI ARSHAD  
 
Boleh mohon mencelah. Saya nak terima kasih atas pen… penerangan daripada 
Pengerusi Jawatankuasa FELDA kita.  Cuma saya ada satu persoalan yang… mohon 
maaf saya terlepas hari itu nak tanya kepada Pengerusi. Iaitu berkaitan dengan 
status… status er… perumahan er… perumahan FELDA generasi baru… projek 
generasi baru FELDA di er… Taman Keratong Permai di Keratong 4. Jadi dia bermula 
pada tahun er... 2018 er... dan secara tidak rasmi mereka duduk pada ketika itu dan 
kemudian boleh masuk. Sehingga kini mereka tidak lagi mendapat er... kelulusan 
untuk menduduki geran bagi rumah… rumah-rumah mereka sendiri. Hanya sebagai 
penyewa. Jadi bagaimanakah kedudukan itu er... sekarang? Terima kasih. 
 
YB. DATO’ HAJI NAZRI BIN NGAH  
 
Saya akan berhubung dengan pihak Perumahan Aset, FELDA berkenaan dengan 
masalah tersebut. 
 
Kerajaan Negeri juga telah bersetuju Organisasi Jawatankuasa Kawasan Rancangan 
(JKKR) untuk dikekalkan di 70 buah rancangan FELDA iaitu di Wilayah Kuantan (13), 
Jengka (22), Mempaga (35) berkuat kuasa 1 Januari 2022 hingga 31 Disember 2023.  
Ini bermakna kawasan JKKR kita kekalkan dan kawasan JKKR… er JPKK kita… kita 
Kerajaan Negeri memutuskan untuk dikekalkan. Bermakna tiada satu rancangan ada 
JKK tak ada JKKR. Ini keputusan Kerajaan Negeri dan diputuskan oleh dalam Board 
FELDA, dan diberi ke… kelonggaran kepada Kerajaan Negeri Pahang er... baru-baru 
ini. 
 
Saya menyentuh berkenaan dengan portfolio saya tentang kepenggunaan… 
 
YB. ENCIK MOHD ZAKHWAN BIN AHMAD BADARDDIN 
 
Dato’ Sri Yang di-Pertua, mohon laluan. Sebelum er... sahabat saya daripada Pulau 
Tawar pergi jauh, berkenaan dengan er... Skim Tanah Rakyat yang diumumkan tadi 
akan dibuka juga kepada anak-anak generasi kedua FELDA er... saya nak tanya, 
kalau di dalam… dalam DUN saya, ada 2 FELDA. FELDA Padang Piol dan juga 
FELDA Sungai Retang. 
 
Di FELDA Sungai Retang, tanah-tanah pinggir dalam FELDA sejak sekian lama 
diusahakan oleh er... belia FELDA dengan tanaman fertigasi dan dia menjadi salah 
satu daripada er... produk baru. Dan boleh dikatakan hampir 100% pengusaha dan 
juga er... penanam er... sayur secara fertigasi ini diusahakan oleh anak-anak generasi 
kedua. 
 
Saya er... khuatir jika sekiranya er... pemberian lot-lot tanah STR itu akan melibatkan 
tanah-tanah yang mereka sedang usahakan, kerana dia sebenarnya men… menjadi 
punca pendapatan utama kepada anak-anak generasi FELDA ini. Terima kasih. 
 
YB. DATO’ HAJI NAZRI BIN NGAH  
 
Saya memahami masalah tanah di kawasan FELDA Sungai Retang. Tanah di 
kawasan FELDA Sungai Retang ada dua status. Pertama, tanah state land di pinggir 
FELDA Sungai Retang yang diusahakan seperti yang dimaksudkan oleh Yang 
Berhormat ADUN Tahan. Itu tanah kerajaan, state land, bukan tanah FELDA. 

Dalam kawasan FELDA Sungai Retang ada tanah pocket land atau tanah kosong 
kawasan FELDA yang kita telah racik untuk dijadikan STR untuk generasi baru 
FELDA. Untuk kawasan membantu ekonomi anak peneroka FELDA Sungai Retang 
itu, kita akan racik sebagai Rancangan Tanah Kelompok state land bagi Kerajaan 
Negeri. Insya-Allah, sesiapa yang memajukan tanah tersebut, kita akan bagi tanah. 
Tetapi kalau dia maju 10 ekar kita tak boleh bagi, kita hanya bagi kemungkinan 1 atau 
2 ekar kerana tanah yang berada di situ sangat terhad untuk generasi baru anak 
peneroka. Terima kasih Yang Berhormat kerana bertanya soalan yang…       
 
YB. DATIN SAMSIAH BINTI ARSHAD 
 
Dato’ Sri boleh nak… nak bertanya tentang yang dijelaskan oleh Pengerusi…   
 
YB. YANG DI-PERTUA DEWAN 
 
Boleh, boleh, boleh. 
 
YB. DATIN SAMSIAH BINTI ARSHAD 
 
Ok er... Pengerusi, saya nak bertanya er... apa Pulau Tawar. Saya nak bertanya 
tentang ok… nak beri tanah tu. Adakah ia beri dalam bentuk geran ataupun sebagai 
LPS? Terima kasih. 
 
YB. DATO’ HAJI NAZRI BIN NGAH 
 
STR yang dirancangkan oleh Kerajaan Negeri iaitu Sistem Tanah Rakyat mesti kita 
bagi hak milik antara Seksyen 10 ataupun Seksyen 76 kepada hak milik kepada 
generasi baru FELDA. Untuk memudahkan cerita, memudahkan cara, kita gunakan 
Seksyen 10. Kalau untuk lambat proses hak milik, kita gunakan Seksyen 76. Jadi 
Kerajaan Negeri akan memikirkan di manakah seksyen untuk dipakai untuk 
memastikan, memudahkan hak milik diberi kepada generasi baru FELDA, insya-Allah. 
 
Saya menyentuh berkenaan dengan portfolio Pengguna. Sebagai Kerajaan yang 
prihatin dan serius untuk menangani kos sara hidup yang meningkat di masa kini, 
pelbagai usaha telah dilakukan bagi memastikan harga barangan berpatutan dan 
stabil. Namun, kenaikan harga sayuran yang berlaku ketika ini, baru-baru ini, tidak 
berkaitan dengan kadar cukai tanah yang telah ditetapkan oleh Kerajaan Negeri. 
 
Lantaran kenaikan harga baru-baru ini merupakan satu perkara yang sangat-sangat 
subjektif. Iaitu berpunca daripada kenaikan harga racun, baja dan juga peralatan 
pertanian. Sehubungan dengan itu, Kerajaan Negeri bersama dengan Kementerian 
Perdagangan Dalam Negeri dan Hal Ehwal Pengguna Negeri Pahang telah 
melaksanakan Program Jualan Keluarga Malaysia (PJKM) yang pertama di peringkat 
negeri pada 4, 5 Disember 2021 baru-baru ini, bertempat di daerah Kuantan sebagai 
perintis untuk kera… Negeri Pahang dan akan diperluaskan ke daerah-daerah lain. 
  
Yang Amat Berhormat Menteri Besar sendiri telah mengadakan lawatan mengejut 
pada 5 Disember (Ahad) baru-baru ini bagi melihat sendiri sambutan rakyat terhadap 
PJKM iaitu di Tunas Manja Group Tanjung Lumpur. Semua Ahli-ahli Dewan sedia 
maklum, PJKM merupakan inisiatif kerajaan bagi membantu meringankan kos sara 
hidup rakyat terutama pengguna di kalangan pendapatan rendah.  

Program ini menawarkan pilihan pengguna untuk mendapatkan pelbagai barangan 
keperluan harian seperti ayam, ikan, telur, sayur-sayuran, minyak masak, gula, 
tepung, beras serta barangan keperluan harian, sehingga diskaun sebanyak 25… 20% 
lebih rendah daripada harga pasaran setempat.  
 
Saya ingin menegaskan bahawa usaha ini diharap dapat menjadikan pemangkin 
kepada masyarakat pengguna untuk merancang pembelian, membuat pilihan yang 
bijak bagi mengurangkan bebanan perbelanjaan isi rumah.  
 
Yang Berhormat Dato’ Sri Yang di-Pertua,  
 
Setinggi penghargaan ucapkan terima kasih saya kepada Yang Berhormat yang telah 
mengemukakan semua persoalan membangkitkan isu-isu yang berkaitan dengan 
portfolio saya. Dan saya ingin mengucapkan ribuan terima kasih pada semua pegawai-
pegawai kakitangan kerajaan yang terlibat dalam usaha persidangan Dewan Yang 
Mulia kali ini.  
 
Akhir kata, sama-samalah kita menjalin kesepakatan seperti bak kata pepatah Melayu, 
“Bulat air kerana pembetung, bulat manusia kerana muafakat”, agar kita semua Ahli 
Dewan Yang Mulia ini, dapat menggembleng seluruh tenaga membantu Yang Amat 
Berhormat Menteri Besar untuk memastikan menjayakan Belanjawan Pahang 2022.  
 
Segala usaha perancangan yang telah dan akan dilaksanakan nanti sudah tentu akan 
lebih maju dan mensejahterakan Negeri Pahang Darul Makmur, insya-Allah. Dengan 
ini saya menyokong… saya memohon menyokong RUU Perbekalan 2022  dan Usul 
Pembangunan Perbekalan Air 2022 yang dicadangkan oleh Yang Amat Berhormat 
Menteri Besar. Wabillahitaufik Walhidayah Wassalamualaikum Warahmatullahi 
Wabarakatuh. [Ahli Dewan menepuk meja] 
 
YB. YANG DI-PERTUA DEWAN 
 
Terima kasih Yang Berhormat bagi pihak kerajaan. Seterusnya saya menjemput Yang 
Berhormat Pengerusi Jawatankuasa Sains, Teknologi, Inovasi, Komunikasi dan 
Multimedia Negeri Pahang. Dipersilakan.   
 
YB. DATO’ MOHAMMAD FAKHRUDDIN BIN MOHD. ARIFF 
 
Bismillahirrahmanirrahim. Terima kasih Yang Berhormat Tuan di-Pertua kerana telah 
memberi peluang kepada saya untuk turut sama membahaskan Usul Belanjawan bagi 
pihak kerajaan yang telah dibawa oleh Yang… Yang Amat Berhormat Menteri Besar 
Pahang pada Isnin yang lepas. 
 
Pertama-tamanya saya ingin mengambil ke… juga mengambil kesempatan ini untuk 
menjunjung kasih kepada Kebawah Duli Yang Maha Mulia Sultan Pahang, Al-Sultan 
Abdullah Ri’ayatuddin Al-Mustafa Billah Shah Ibni Sultan Haji Ahmad Shah Al-Musta’in 
Billah dan Pemangku Raja Pahang, Tengku Hassanal Ibrahim Alam Shah Ibni Al-
Sultan Abdullah Ri’ayatuddin Al-Mustafa Billah Shah, di atas sokongan dan dorongan 
yang tiada berbelah bagi buat Kerajaan Negeri di bawah kepimpinan Yang Amat 
Berhormat Menteri Besar Pahang. 
 
Saya di sini ingin… di Dewan Yang Mulia ini ingin merakamkan setinggi-tinggi ucapan 
tahniah kepada Yang Amat Berhormat Menteri Besar Pahang kerana telah berjaya 
membentangkan Belanjawan yang begitu inklusif bagi Negeri Pahang, bagi tempoh 
2022 yang berjumlah 1.31 bil… 1.031 bilion yang bertemakan ‘Kemakmuran Negeri, 

Manfaat Bersama dan Rakyat Sejahtera’. Dengan lebihan surplus er… atau surplus, 
dengan izin Yang Berhormat Tuan di-Pertua, sebanyak RM5.79 juta menunjukkan 
kecekapan jentera Kerajaan Negeri di bawah pentadbiran dan kepimpinan Yang Amat 
Berhormat Menteri Besar Pahang dalam menguruskan Belanjawan Negeri Pahang.  
 
Yang Berhormat Tuan Yang di-Pertua,  
 
Kerajaan Negeri Pahang dengan belanjawan ini telah menunjukkan satu komitmen 
dalam untuk melaksanakan transformasi pentadbiran Kerajaan yang berpacukan 
pendigitalan sebagai usaha dan inisiatif dalam mencapai aspirasi MyDigital. Ini terbukti 
dengan peruntukan sebanyak RM2.7 juta bagi pembangunan teknologi maklumat 
kepada jabatan dan agensi-agensi Kerajaan Negeri. Bagi memudahkan capaian data 
berkaitan dengan bantuan untuk rakyat dengan cepat dan pantas, Kerajaan Negeri 
membangunkan sistem data berpusat atau e-Rakyat Pahang dengan melibatkan 
peruntukan sebanyak RM283,000.00.  
 
Bagi menyokong pencapaian perkhidmatan pula, sebanyak RM400,000.00 telah 
diperuntukkan bagi penggantian infrastruktur ICT di jabatan-jabatan kerajaan meliputi 
komputer-komputer dan juga pencetak-pencetak yang digunakan bagi pengoperasian 
sistem-sistem online di kaunter. Sebanyak RM400,000.00 pula diagihkan bagi 
Program Pembangunan dan Pemantapan Proses Literasi ICT Sekolah Menengah 
Agama Negeri (SMAN) yang mana ia memfokuskan kepada penyediaan makmal-
makmal komputer di 18 buah Sekolah Menengah Agama Negeri. Kerajaan Negeri pula 
juga memperuntukkan berjum… sejumlah RM400,000.00 bagi menaik taraf 
infrastruktur rangkaian 1PahangNet di seluruh negeri Pahang. Terima kasih Yang 
Amat Berhormat Menteri Besar Pahang. 
 
Yang Berhormat Tuan Yang di-Pertua,  
 
Sejak September 2020, usaha menambah baik perkhidmatan internet melalui Pelan 
Jalinan Digital Negara (JENDELA) dilaksanakan di Negeri Pahang, inisiatif di bawah 
Fasa 1 bagi tempoh 2020 hingga 2022 kini berada pada landasan yang tepat. Bagi 
projek pembinaan menara baharu, sebanyak 26 menara telah siap dibina. 2 menara 
lagi akan siap pada penghujung Januari 2022 manakala baki sebanyak 242 menara 
lagi dalam peringkat pencarian tapak. Tapak-tapak menara ini di atas er… tapak-tapak 
menara di atas tanah-tanah milik kerajaan akan diberi keutamaan bagi memudahkan 
dan mempercepatkan lagi proses perolehan tapak dan pembinaan menara baharu. 
Kesemua 270 menara ini telah disasarkan akan siap sepenuhnya pada penghujung 
tahun 2022.  
 
Bagi projek penaiktarafan stesen pemancar ke 4G, sebanyak 463 stesen pemancar 
telah siap dinaik taraf manakala baki 420 pemancar lagi dalam peringkat pelaksanaan. 
Kesemua 893 stesen pemancar ini disasarkan akan siap dinaik taraf penghujung Mac 
2022 bagi seluruh negeri Pahang. Bagi projek sambungan gentian optik di premis, 
sebanyak 65,159 premis telah siap dilaksanakan manakala 53,101 premis dalam 
peringkat pelaksanaan. Kesemua 118,260 premis-premis disasarkan akan selesai 
dilaksanakan pada penghujung 2022. 
 
Bagi memastikan masyarakat kampung Orang Asli tidak ketinggalan dalam arus 
pendigitalan, 69 kampung Orang Asli telah dikenal pasti bagi projek jalur lebar satelit. 
Sehingga kini, sebanyak 6 kampung Orang Asli telah selesai dilaksanakan projek jalur 
lebar satelit. Kampung Orang Asli tersebut adalah seperti berikut; Kampung Orang Asli 
Tiat, Kampung Orang Asli Kuala Boh, Kampung Orang Asli Sungai Tiang, Kampung 
Orang Asli Sungai Chohong, Kampung Sungai Kabuk dan Kampung Sungai Pinang. 

Pelaksanaan projek ini melibatkan kerjasama di antara Kerajaan Negeri, SKMM dan 
Jabatan Kemajuan Orang Asli (JAKOA).  
 
Selain itu, dalam pembentangan Bajet 2022 oleh Yang Amat Berhormat Menteri Besar 
Pahang, Kerajaan Negeri juga telah memperuntukkan RM60,000.00 setahun bagi 
langganan Perkhidmatan Jalur Lebar Satelit atau VSAT kepada 50 kawasan-kawasan 
yang mempunyai masalah capaian. Jumlah keseluruhan peruntukan ini adalah 
sebanyak RM3 juta. Terima kasih Yang Amat Berhormat Menteri Besar Pahang. 
 
Yang Berhormat Tuan Yang di-Pertua,  
 
Berdasarkan kepada status terkini pelaksanaan semua projek-projek tersebut, 
peratusan liputan 4G di kawasan berpenduduk di Pahang juga telah meningkat kepada 
90.46% pada suku ketiga 2021 berbanding 80.83% sebelum pelaksanaan JENDELA 
pada suku ketiga 2020. 
 
Yang Berhormat Tuan Yang di-Pertua,  
 
Bagi memastikan perkhidmatan telekomunikasi ini dapat dilaksana dan disediakan 
dengan lebih cepat terutamanya di kawasan pemajuan yang baharu, Kerajaan Negeri 
Pahang telah mengiktiraf telekomunikasi sebagai utiliti asas ketiga selepas air dan 
elektrik. Melalui pengiktirafan ini, kesemua kawasan-kawasan pemajuan yang baharu 
diwajibkan mengambil kira infrastruktur komunikasi dalam setiap perancangan yang 
hendak dilaksanakan.  
 
Dalam hal ini, satu garis panduan yang dikenali dengan nama Garis Panduan 
Pembangunan Infrastruktur (GPPi) telah pun dikeluarkan oleh SKMM dan kini telah 
dikuatkuasakan oleh Kerajaan Negeri Pahang sebagai rujukan dalam setiap 
permohonan baharu Kebenaran Merancang. Melalui penguatkuasaan GPPi ini, saya 
percaya perkhidmatan telekomunikasi di kawasan-kawasan pemajuan baharu nanti di 
negeri Pahang akan dapat disediakan dengan lebih cepat dan terancang. 
 
Yang Berhormat Tuan Yang di-Pertua, 
 
Kerajaan Negeri Pahang juga memberi perhatian dan menyokong penuh usaha-usaha 
meningkatkan ekonomi digital yang dijalankan. Melalui pemerkasaan infrastruktur 
digital yang dilaksanakan oleh Kerajaan Negeri bersama dengan SKMM di bawah 
pelan JENDELA, serta pengiktirafan telekomunikasi sebagai utiliti asas ketiga dan 
mengguna pakai Garis Panduan Perancangan Infrastruktur Komunikasi telah jelas 
menunjukkan komitmen yang diberikan oleh Kerajaan Negeri. Kerajaan Negeri 
menyokong penuh pelancaran Pusat Ekonomi Digital Keluarga Malaysia iaitu PEDi 
kelolaan SKMM yang telah dilancarkan oleh Yang Amat Berhormat Perdana Menteri 
di PEDi Durian Tawar pada 10 Disember 2021.  
 
Di Pahang terdapat 108 Pusat Internet Komuniketi er… Komuniti sedia ada akan 
ditransformasikan kepada PEDi yang akan berfungsi sebagai Pusat Ekonomi Digital 
yang menawarkan pelbagai kursus keusahawanan bagi membantu usahawan-
usahawan tempatan untuk menjalankan perniagaan dalam talian yang akan dilaksana 
dan disediakan oleh agensi-agensi kerajaan seperti MDEC, MEDAC, SME Corp. dan 
syarikat swasta lain seperti AEON dan Shopee. Senarai ini akan ditambah baik dengan 
penglibatan yang lebih daripada agensi-agensi serta syarikat-syarikat swasta. 
 
Di antara peranan-peranan PEDi, adalah sebagai sebuah pusat sehenti dan dengan 
memainkan peranan seperti berikut yang pertamanya; menyediakan capaian internet 

secara kolektif kepada masyarakat dan kawasan yang kurang mendapat liputan jalur 
lebar.  
 
Yang keduanya; masyarakat setempat dapat mengikuti pelbagai kursus-kursus dan 
latihan-latihan yang berasaskan ICT, mengambil bahagian dalam program untuk 
mengasah kemahiran… untuk mengasah kemahiran dalam perniagaan e-dagang, 
serta aktiviti-aktiviti bagi menggalakkan penciptaan digital, penyebaran dan 
penguasaan ilmu pengetahuan digital.  
 
Yang ketiganya; meningkatkan kesedaran dan penglibatan komuniti ke arah 
meningkatkan taraf sosioekonomi dan memperkasakan modal insan dalam kalangan 
masyarakat luar bandar dan miskin bandar dan keempat; membimbing serta 
melahirkan usahawan-usahawan mikro yang menggunakan teknologi digital, bagi 
mempergiatkan lagi transformasi pendigitalan perniagaan ke arah pendigitalan yang 
inovatif dan berdaya saing.  
 
Bagi memastikan ke semua PEDi ini dapat menarik minat dan memberikan manfaat 
kepada penduduk-penduduk setempat, kerajaan melalui SKMM mempelbagaikan 
inisiatif untuk dilaksanakan di PEDi di antaranya Program Pemerkasaan Pendigitalan 
Usahawan Kecil ataupun PUPUK, kedua; perlantikan panel penasihat Pusat Ekonomi 
Digital Keluarga ini, ketiga; Inisiatif ’Pick Up dan Drop Off’ (PUDO).  
 
Yang Berhormat Tuan Yang di-Pertua, 
 
Menyentuh tentang PahangGo. PahangGo terus memainkan peranan pening er… 
penting dan sebagai peneraju utama ekonomi digital di dalam Negeri Pahang. Sejak 
ditubuhkan dan dirasmikan pelancarannya oleh Yang Amat Berhormat Menteri Besar 
Pahang pada 23 Oktober 2019 aplikasi mobil PahangGo telah menunjukkan 
peningkatan pengguna kepada 210,000 pengguna dengan purata nilai transaksi 
mencecah RM1.5 juta sebulan. Dengan beberapa produk baru diperkenal pada tahun 
ini seperti pertamanya Parking Digital di Maran. Kedua; carian tanah PTG. Ketiga; 
voucher pelancongan. Keempat; pembelian tiket eko rimba di Cameron Highlands.  
 
Pada tahun hadapan, PahangGo akan memperluaskan lagi Parking Digital ini ke 
beberapa daerah lagi seperti Raub, Lipis, Pekan dan juga Jerantut. Perkhidmatan baru 
juga dalam perancangan seperti Marketplace khusus untuk produk-produk ikonik 
Negeri Pahang sebagai contohnya, Tenun Pahang  dan pembaharuan lesen 
perniagaan PBT, tiket-tiket untuk memasuki beberapa lokasi tumpuan pelancong, 
pelancongan yang lain, pelancong-pelancong yang lain.  
 
Usaha daripada itu, PahangGo juga akan meneruskan usaha mendigitalkan 
pengurusan dan pengoperasian beberapa GSC baru seperti Pahang Corp, Pahang 
Mining Corporation, Perbadanan Kemajuan Cameron Highlands dan lain-lain. 
Pendigitalan ini akan memastikan operasi-operasi syarikat-syarikat ini akan lebih 
efisyen dan lebih berdaya maju. PahangGo juga akan terus membantu mendigitalkan 
pengurusan Kerajaan Negeri menerusi beberapa sistem yang sedang dibangunkan 
seperti sistem Penilaian Prestasi, Sistem Pengurusan Mineral dan lain-lain yang masih 
dalam perancangan seperti sistem perolehan dan bidaan atas talian.  
 
Tahun 2022 juga akan dilancarkan pelan digital Negeri Pahang. Tujuan utama pelan 
ini adalah untuk mewujudkan ekosistem digital yang simbiosis antara kerajaan, pihak 
swasta dan juga rakyat.  Kesempatan ini, saya ingin mengambil peluang untuk 
mengucapkan jutaan terima kasih sekali lagi kepada Yang Amat Berhormat Menteri 

Besar yang telah meluluskan peruntukan sebanyak RM16.33 juta untuk pelaksanaan 
beberapa inisiatif utama dalam pelan digital Negeri Pahang tersebut untuk tahun 2022.  
 
Bajet ini akan digunakan khusus untuk membantu Kerajaan Negeri dalam 
mengadaptasikan digital dan mempromosikan gaya hidup digital di kalangan rakyat 
Negeri Pahang. Beberapa program akan dilancar pada tahun hadapan bagi 
memberikan kesedaran kepada rakyat, potensi serta faedah yang ada dengan 
mengamalkan gaya hidup digital.  
 
Antara inisiatif-inisiatif utama yang dirancang adalah seperti pertamanya untuk 
mengadakan Ekspo Digital Pahang. Keduanya; Pusat Perkembangan Usahawan 
Digital. Ketiga; Program Sumbangan Kasih Digital. Keempat; Anugerah Digital 
Pahang. Sistem maklumat geografi, komuniti WiFi dan juga pakej telco B40. Semua 
inisiatif-inisiatif ini, akan melibatkan kerjasama dengan semua agensi-agensi Kerajaan 
Negeri, agensi-agensi Kerajaan Persekutuan serta penglibatan pihak swasta serta 
rakyat.  
 
Yang Berhormat Tuan Yang di-Pertua, 
 
Pada hari ini juga, kerajaan mendapati terdapat pihak-pihak tertentu yang telah 
menyalahgunakan lambang dan juga jata Kerajaan Negeri sebagai identiti kepada 
laman sosial masing-masing seperti Facebook, Instagram dan juga Whatsapp group. 
Ada diantaranya tidak bertanggungjawab dan telah menyalahgunakan laman-laman 
sosial ini, dengan memuatnaikkan perkara-perkara yang telah menghina institusi 
DiRaja, institusi Kerajaan Negeri dan lain-lain perkara yang telah mendatangkan 
kekeliruan dan keresahan kepada seluruh rakyat negeri Pahang.  
 
Justeru itu, Kerajaan Negeri telah menguatkuasakan Enakmen Lambang, Gelaran 
atau Anugerah iaitu mencegah penggunaan tidak wajar Pahang 2017 Enakmen No.18 
Tahun 2017 yang telah memperuntukkan larangan penggunaan tidak wajar lambang, 
gelaran atau anugerah negeri Pahang. Ini termasuklah jata DiRaja Kebawah Duli Yang 
Maha Mulia Sultan Pahang, jata DiRaja Kebawah Duli Yang Teramat Mulia Tengku 
Mahkota Pahang, dan jata Kerajaan Negeri Pahang Darul Makmur.  
 
Mana-mana pihak yang melanggar larangan penggunaan tidak wajar lambang Negeri 
Pahang ini, boleh didakwa dan dikenakan hukuman di bawah Subseksyen 3(2) 
Enakmen No. 18 Tahun 2017. Apabila disabitkan kesalahan, boleh didakwa dan 
didenda tidak kurang daripada RM250,000.00 dan tidak melebihi RM500,000.00 atau 
dipenjarakan selama tempoh tidak kurang daripada satu tahun dan tidak melebihi 5 
tahun atau kedua-duanya sekali. 
 
Yang Berhormat Tuan Yang di-Pertua, 
 
Menyentuh tentang pertanyaan, Yang Berhormat ADUN Padang Tengku, secara 
umumnya pelaksanaan kesemua inisiatif-inisiatif jendela ini telah bermula semenjak 
bulan September 2020 dan inisiatif yang dalam perancangan akan siap secara 
berperingkat sehingga penghujung tahun 2022. Bagi perkhidmatan jalur lebar, 
menggunakan teknologi satelit kini dalam proses pelaksanaan dan dijangka akan siap 
secara berperingkat bermula November 2021 hingga awal tahun 2022.  
 
Yang Berhormat Tuan Yang di-Pertua, 
 
Setiap syarikat penyedia perkhidmatan telekomunikasi atau telco adalah dikawal selia 
oleh SKMM dan perlu mematuhi peruntukan perundangan dan peraturan-peraturan 

yang berkaitan dengan syarat perlesenan, kualiti perkhidmatan, hal ehwal 
perlindungan pengguna dan lain-lain yang termaktub di bawah Akta Komunikasi dan 
Multimedia 1998. Pihak industri disarankan agar meningkatkan kualiti perkhidmatan 
bagi kepentingan pengguna dan seterusnya memperkukuhkan kepercayaan 
pelanggan terhadap perkhidmatan mereka. 
 
Yang Berhormat Tuan Yang di-Pertua, 
 
Menjawab pertanyaan ADUN Tanah Rata, melalui inisiatif pelan digital negara, pihak 
kerajaan melalui SKMM telah melaksanakan projek- projek yang telah menggunakan 
teknologi satelit bagi penyediaan jalur lebar, khususnya di kawasan-kawasan yang 
sukar diakses dengan teknologi gentian optik dan gelombang mikro. Projek ini yang 
dinamakan Broadband Wireless Access, dengan izin, Yang Berhormat Yang di-
Pertua, akan menyediakan capaian internet percuma kepada masyarakat Orang Asli 
untuk tempoh dua tahun. Pelaksanaan projek ini dibiayai sepenuhnya menerusi dana 
kumpulan wang pemberian perkhidmatan sejagat (Dana USP) yang dikawal selia oleh 
SKMM. 
 
Menjawab pertanyaan ADUN Dong, di bawah pelaksanaan JENDELA di Raub, 
sebanyak 26 menara baru akan dibina di Raub dan 54 stesen pemancar akan dinaik 
taraf ke rangkaian 4G. Manakala bagi perkhidmatan jalur lebar tetap sebanyak 4,172 
premis akan dilengkapkan dengan rangkaian gentian optik. Sehingga kini, dua menara 
baru telah siap di Kampung Ulu Atok dan Taman Datuk Tanjung Paris. Manakala naik 
taraf stesen pemancar ke rangkaian 4G sedang giat dilakukan dan akan siap 
sepenuhnya pada penghujung Mac 2022. 
 
Yang Berhormat Tuan Yang di-Pertua, 
 
Kerjasama daripada semua Ahli-ahli Yang Berhormat dalam memberikan aduan 
ataupun maklum balas berterusan berkaitan dengan isu-isu di bawah Jawatankuasa 
Sains, Teknologi, Inovasi, Komunikasi dan Multimedia adalah amatlah diharapkan. 
Usaha-usaha dan gerak kerja melalui sesi libat urus di semua-semua daerah dan 
pelbagai lapisan masyarakat akan terus dilaksanakan bagi memastikan maklumat 
tepat pelaksanaan dapat disampaikan.  
 
Saya juga ingin berterima kasih kepada Ahli-ahli Yang Berhormat, yang telah 
memberikan kerjasama dan pemakluman yang baik kepada jawatankuasa saya, untuk 
menambah baik perkhidmatan, capaian internet di Negeri Pahang. Ini termasuklah 
daripada Peramu Jaya, Semantan, Bukit Ibam, Muadzam, Cheka, Chini, Pulau Manis, 
Beserah, Tahan, Padang Tengku termasuk Timbalan Yang di-Pertua sendiri, 
Jenderak…  
 
YB. YANG DI-PERTUA DEWAN 
 
Jangan lupa Jenderak tu. 
 
YB. DATO’ MOHAMMAD FAKHRUDDIN BIN MOHD ARIFF 
 
Jenderak… ada. 
 
YB. YANG DI-PERTUA DEWAN 
 
Jenderak… ada. Terima kasih. 

YB. DATO’ MOHAMMAD FAKHRUDDIN BIN MOHD ARIFF 
 
Dah lawat aritu… Jenderak, Inderapura dan dipasang dah siap pun di Inderapura. 
Dong, Tanah Rata, dan Damak. Mengakhiri ucapan penggulungan saya… saya 
ingin… 
 
YB. DATO’ SRI HAJI SHAHIRUDDIN BIN AB. MOIN 
 
Dato’ Sri Yang di-Pertua, soalan tambahan. 
 
YB. YANG DI-PERTUA DEWAN 
 
Sila. 
 
YB. DATO’ SRI HAJI SHAHIRUDDIN BIN AB. MOIN 
 
Apa ni… adakah kerajaan tahu, di kawasan saya tu… tak taulah di tempat lain saya 
tak tahu, tapi tempat kawasan saya ada tiga pencawang bukan main tinggi. Soal bina 
bila tu jangan dikiralah ambil kira, tetapi pencawang tinggi tak berfungsi sampai 
sekarang. Terima kasih. 
 
YB. DATO’ MOHAMMAD FAKHRUDDIN BIN MOHD ARIFF 
 
Terima kasih kepada Dong. Tapi kalau boleh beritahu sikitlah tu tahun bila siap dibina 
tu. Tapi saya rasa zaman apa… Dong sebagai Wakil Kerajaanlah. [ketawa] 
 
YB. DATO’ SRI HAJI SHAHIRUDDIN BIN AB. MOIN 
 
Yang Berhormat Dato’ Sri Yang di-Pertua,  
 
Saya dah maklumkan tadi soal bila bina tu tidak penting, tapi fungsinya sampai 
sekarang tak berfungsi. Itulah, terima kasih. 
 
YB. DATO’ MOHAMMAD FAKHRUDDIN BIN MOHD ARIFF 
 
Yang Berhormat Tuan Yang di-Pertua,  
 
Insya-Allah, saya mengambil kira pandangan daripada Dong dan kerana bila dah ada 
menara ni, tak banyaklah kerjanya jadi saya akan minta SKMMlah untuk kita 
mengadakan lawatan ke Dong lepas ni bersama-sama dengan Wakil daripada Dong, 
insya-Allah. 
 
YB. ENCIK LEE AH WONG 
 
Minta laluan Yang di-Pertua, boleh? 
 
YB. DATO’ MOHAMMAD FAKHRUDDIN BIN MOHD. ARIFF 
 
Oh Cheka. 
 
YB. ENCIK LEE AH WONG 
 
Terima kasih atas usaha kerajaan untuk memajukan coverage telekomunikasi di 
kawasan masing-masing. Pada saya, mungkin masalah ini juga dihadapi oleh semua 

ADUN iaitu oleh kerana telekomunikasi ini agak teknikal, kami memohon senarai 
projek dan usaha penaiktarafan telekomunikasi di tempat masing-masing. Sila 
senaraikan dan beritahu kami dari semasa ke semasa supaya kami tahu 
perkembangan dan kemajuan supaya kami dapat makluman dan juga bertindak er… 
selanjutnya. Terima kasih. 
 
YB. DATO’ MOHAMMAD FAKHRUDDIN BIN MOHD. ARIFF 
 
Terima kasih daripada Cheka. Insya-Allah dan juga saya juga berterima kasihlah 
kepada Cheka dalam tempoh lawatan itu hari dan juga satu pencawang telah pun siap 
dibina dan masih berfungsi dengan baik dan insya-Allah apa yang diberitahukan oleh 
daripada ADUN Cheka akan kita ambil perhatian dan boleh juga membuat semakan 
di SKMM, laman web SKMM pun boleh kita tengok. 
 
Yang Berhormat Tuan Yang di-Pertua, 
 
Bagi mengakhiri ucapan penggulungan saya pada hari ini, saya ingin mengucapkan 
terima kasih kepada semua pihak yang telah terlibat dalam perbahasan kali ini 
terutamanya yang telah mengemukakan soalan-soalan berkaitan portfolio saya iaitu 
daripada Ahli Dewan Padang Tengku, daripada Tanah Rata, Ahli-ahli Dewan Negeri 
Dong yang turut sama memberikan soalan-soalan tambahan, pandangan-pandangan 
yang bernas, idea-idea yang baik terhadap portfolio Sains, Teknologi, Inovasi, 
Komunikasi dan Multimedia Negeri Pahang. 
 
Sokongan atau dokongan semua pihak adalah amat penting bagi negeri ini untuk 
mendepani cabaran norma-norma baharu ini untuk Negeri Pahang melonjak ke arah 
ke tahap yang lebih tinggi dan sebagai sebuah negeri yang berdaya maju dan juga 
makmur. 
 
Dengan segala peruntukan-peruntukan dan perancangan-perancangan yang telah 
diperuntukkan dan akan dilaksanakan nanti sudah tentu akan lebih memaju dan 
mensejahterakan lagi Negeri Pahang Darul Makmur, insha-Allah.  
 

Tanam pisang rapat-rapat, 
Biar puyuh senang berlari, 
MB, Exco dan semua bermuafakat, 
Agar Pahang gagah berdiri. 

 
Biar puyuh senang berlari, 
Berlari sekali ayam serama, 
Bajet yang inklusif lagi bestari, 
Muafakatlah kita kesejahteraan bersama. 

 
Dengan ini saya mohon menyokong RUU Perbekalan (2022) 2021 dan Usul 
Pembangunan dan Perbekalan Air 2022 yang dicadangkan oleh Yang Amat 
Berhormat Menteri Besar Pahang. 
 
Sekian, wabillahitaufik walhidayah wassalamualaikum warahmatullahi wabarakatuh. 
[Ahli Dewan menepuk meja] 

YB. YANG DI-PERTUA DEWAN 
  
Terima kasih Yang Berhormat dari pihak kerajaan. Seterusnya saya menjemput Yang 
Berhormat Pengerusi Jawatankuasa Pembangunan Luar Bandar dan Hal Ehwal 
Orang Asli Negeri Pahang. Dipersilakan. 
 
YB. DATO’ ABD. AZIZ BIN HAJI MAT KIRAM 
 
Bismillahhirrahmanirrahim. Assalamualaikum WBT dan salam sejahtera. Yang 
Berhormat Dato’ Sri Yang di-Pertua, Yang Amat Berhormat Dato’ Sri Menteri Besar 
dan Yang Berhormat Ahli-ahli Dewan Undangan Negeri. Alhamdulillah, terlebih dahulu 
marilah kita bersama-sama memanjatkan rasa kesyukuran kehadrat Allah SWT 
kerana dengan izin dan limpahNya dapat kita bersama dalam Mesyuarat Ke-2 Penggal 
Ke-4 Sidang Dewan Undangan Negeri Pahang Yang Ke-14 yang telah bermula pada 
Isnin lalu. 
  
Dalam penggulungan ini, saya juga ingin mengambil kesempatan mengucapkan 
tahniah kepada Yang Amat Berhormat Menteri Besar di atas pembentangan bajet 
yang saya anggap mempunyai jiwa yang besar atau selalu disebutkan dengan ‘This is 
Pahang’. Ini jelas di mana apabila kita melihat lebih kurang 70 muka surat yang 
dibentangkan dalam bajet. Jadi, dalam 70 muka surat itu, saya berkeyakinanlah 
bahawa ianya termasuk segala hasrat yang ingin dibawa oleh Yang Amat Berhormat 
Menteri Besar dan saya juga mengira letih jugalah mendengar iaitu 2 jam 2 minit di 
mana Yang Amat Berhormat Menteri Besar membentangkan bajet bagi tahun ini. 
 
Dan ada kita lihat dengan jangkauan bajet sejumlah 1 bilion mungkin kita tidak berapa 
yakin tetapi saya juga melihat dari segi prestasi semasa Yang Amat Berhormat Menteri 
Besar meneraju Negeri Pahang bermula daripada 2018. 2018 tu kita tak kiralah tetapi 
2019, 2020 sehingga kepada tahun ini 2021 di mana prestasi kewangan ataupun 
perancangan itu dapat dicapai lebih daripada 100%. Jadi, sudah tentulah saya cukup 
yakin dengan tema kemakmuran negeri, manfaat bersama dan rakyat sejahtera dapat 
kita capai. 
 
Yang Berhormat Tuan Yang di-Pertua,  
 
Pada sidang kali ini dan juga sidang-sidang Dewan yang lepas, isu, permasalahan, 
cadangan dan hasrat mengenai pembangunan luar bandar dan Orang asli di negeri 
Pahang sentiasa menjadi fokus atau tumpuan utama yang diketengahkan di dalam 
Dewan Yang Mulia ini. Saya selaku Pengerusi Jawatankuasa Pembangunan Luar 
Bandar dan Hal Ehwal Orang Asli ingin mengucapkan ribuan terima kasih kepada 
semua Ahli-ahli Yang Berhormat yang telah mengambil bahagian dalam perbahasan 
yang menyentuh portfolio saya. 
 
Mengambil kesempatan ini juga, saya mewakili keseluruhan masyarakat Orang Asli 
negeri Pahang mengucapkan terima kasih di atas keprihatinan Kerajaan Negeri di 
bawah pimpinan Yang Amat Berhormat Menteri Besar dan Jabatan Kemajuan Orang 
Asli (JAKOA) di atas sumbangan-sumbangan dan bantuan-bantuan.  
 
Di antara bantuan-bantuan yang telah disalurkan ialah bantuan bakul makanan 
bernilai RM8.5 juta, yang keduanya peruntukan sebanyak RM7.5 juta bagi Projek 
Pembangunan Infrastruktur dan Ameniti Sosial di perkampungan Orang Asli dan 
sebanyak RM13 juta bagi program pendidikan dan kebajikan masyarakat Orang Asli 
bagi tahun 2021 dan peruntukan pembangunan tahun 2022 adalah sebanyak RM8.7 
juta akan diperuntukkan bagi projek pembangunan seperti Projek Bekalan Air Terawat, 

Program Pembangunan Infrastruktur, Pembangunan Usahawan dan Pembangunan 
Ekonomi Orang Asli oleh JAKOA Negeri Pahang akan disediakan.  
 
Ini menandakan bahawa Kerajaan Negeri amat memahami kepentingan dan suara 
hati masyarakat Orang Asli Negeri Pahang dan sentiasa menitikberatkan aspek 
kebajikan serta kemakmuran masyarakat Orang Asli dalam arus pembangunan 
semasa. 
 
Saya juga ingin merakamkan setinggi-tinggi penghargaan kepada Kerajaan Negeri 
Pahang yang diterajui oleh Yang Amat Berhormat Menteri Besar di atas penubuhan 
Orang Asli Corporation ataupun ORACO yang bertindak sebagai Pusat Sehenti atau 
One Stop Centre (OSC) bagi merancang, mengurus dan memantau aktiviti ekonomi 
yang akan dijalankan di atas tanah yang berpotensi yang akan memberi manfaat 
kepada masyarakat Orang Asli seperti dinyatakan dalam ucapan Belanjawan 2022 
pada tempoh hari.  
 
Saya kira penubuhan ORACO ini amat disambut baik oleh segenap lapisan 
masyarakat Orang Asli di negeri Pahang dan saya yakin dan berharap agar dengan 
penubuhan ORACO juga dapat membantu dalam meningkatkan lagi pembangunan 
Orang Asli Negeri Pahang. Perkara ini juga merupakan satu indikasi bahawa Kerajaan 
Negeri Pahang sentiasa memberikan perhatian yang serius dalam menumpukan 
usaha-usaha ke arah meningkatkan kesejahteraan hidup dalam kalangan masyarakat 
Orang Asli. 
 
Dari segi pendidikan, di antara yang saya nak ucap terima kasih adalah Kerajaan 
Negeri Pahang telah bersetuju untuk memberi laluan khas kepada pelajar-pelajar 
Orang Asli masuk ke dalam universiti tempatan dan saya juga mengucap berbanyak 
terima kasih kepada Yang Amat Berhormat Perdana Menteri yang telah bersetuju juga 
mewujudkan laluan khas kepada Universiti Pertahanan Nasional bagi masyarakat 
Orang Asli dan Yang Amat Berhormat Perdana Menteri juga telah mengarahkan 
MARA untuk menghantar 10 pelajar tiap-tiap tahun ke luar negara.   
 
Jadi, inilah di antara keprihatinan Kerajaan Negeri dan Pusat terhadap masyarakat ni 
Orang Asli. Sehubungan itu, saya juga ingin menjawab soalan-soalan yang 
dibangkitkan, soalan tambahan khususnya dari YB. Sungai Lembing bertanyakan 
tentang status projek pertanian Orang Asli di Sungai Emas di mana projek tersebut 
telah diletakkan di bawah ini… Koperasi Kijang Emas dan Projek Pertanian di 
Kampung Bukit Bangkong yang tidak dapat menampung er… kesemua peserta ini 
er… Orang Asli. 
 
Projek pertanian yang dimaksudkan di Kampung Sungai Emas adalah projek RTKK 
Sungai Emas yang mana projek tersebut adalah sebenarnya yang dipanggil direct 
award daripada Jabatan Kemajuan Orang Asli (JAKOA) Pusat, JAKOA Pusat kepada 
Koperasi Kijang Mas. RTKK Sungai Mas ini dibangunkan oleh Koperasi Kijang Mas 
dengan keluasan 370 ekar dengan jenis tanaman kelapa sawit yang melibatkan 117 
peserta. 
 
Makluman daripada JAKOA Negeri Pahang, pengurusan ladang diurus sepenuhnya 
oleh Koperasi Kijang Mas Berhad dan JAKOA Pahang tidak ataupun kurang menerima 
laporan prestasi ladang secara berkala untuk tindakan. Pihak JAKOA Pahang juga 
sudah beberapa kali cuba berhubung dengan koperasi ini… Koperasi Kijang Emas ini. 
Jadi Koperasi Kijang Emas ini dia ada 2, satu di Kuala Lumpur, satu di Pahang dan 
kadang-kadangnya hilang daripada radar tetapi kurang mendapat kerjasama dari 
koperasi berkenaan. Walau bagaimanapun, Kerajaan Negeri dan JAKOA Negeri 

Pahang akan menyelaraskan perkara ini bersama supaya isu dan masalah yang 
dihadapi dapat diselesaikan.  
 
Manakala bagi projek pertanian di Kampung Bukit Bangkong pula, isu dividen Ladang 
Tanaman Secara Berkelompok ataupun TSK Kampung Bukit Bangkong adalah 
tertakluk kepada keuntungan. Pembahagian hasil TSK adalah berdasarkan kepada 
penyata untung rugi dan aliran tunai projek. Cadangan untuk kenaikan dividen adalah 
tertakluk kepada hasil semasa dan boleh dipertimbangkan sekiranya hasil mencapai 
target yang ditetapkan. Insya-Allahlah projek ini, saya akan cuba pantau dan meminta 
kepada agensi yang berkenaan untuk memastikan keberkesanan projek ini. 
 
Yang Berhormat Dato’ Sri Yang di-Pertua, 
 
Kerajaan Negeri Pahang dengan kerjasama erat pihak Kementerian, Jabatan, Agensi 
dan juga Syarikat Berkaitan Kerajaan Negeri ataupun State GLC sentiasa giat 
merencana dan melaksanakan perancangan pembangunan kawasan luar bandar 
dalam usaha melahirkan masyarakat luar bandar yang sejahtera dalam pelbagai 
aspek kehidupan termasuk sosial, ekonomi, budaya dan persekitaran.  
 
Prasarana luar bandar yang berkualiti dan mencukupi adalah amat penting bagi 
menyokong pembangunan ekonomi dan sosial luar bandar serta dapat mewujudkan 
persekitaran kehidupan yang kondusif sekaligus membuktikan bahawa Kerajaan 
Negeri tidak meminggirkan golongan luar bandar.  
 
Sehubungan itu, untuk tahun 2022, Kerajaan Negeri dengan kerjasama Kementerian 
Pembangunan Luar Bandar (KPLB) bakal menerima peruntukan pembangunan 
berjumlah RM390.4 juta yang merangkumi 101 projek bagi melaksanakan 
pembangunan kawasan luar bandar di 11 daerah seluruh Negeri Pahang. 39 projek 
yang bernilai RM26.5 juta adalah merupakan projek baharu dan baki 62 projek yang 
bernilai RM363.9 juta adalah projek sambungan.  
 
Peruntukan untuk tahun 2022 ini adalah peningkatan sebanyak RM98.7 juta (33.8%) 
berbanding yang telah diperuntukkan untuk tahun 2021 iaitu sebanyak RM291.8 juta. 
Pelaksanaan pembangunan ini bakal merangkumi pelbagai jenis projek seperti 
Bekalan Air Luar Bandar (BALB), Bekalan Elektrik Luar Bandar (BELB), Lampu Jalan 
Kampung (LJK), Membina Baru serta menaik taraf Jaringan Jalan Raya Luar Bandar 
(JALB), Jalan Perhubungan Desa (JPD), Projek Ameniti Sosial (PAMS) serta Projek 
Pemajuan Kawasan.  
 
Penerusan penyediaan kemudahan infrastruktur berkualiti ini amat penting dalam 
menyokong merancakkan semula pembangunan ekonomi terutamanya dalam fasa 
pemulihan ini.  
 
Yang Berhormat Dato’ Sri Yang di-Pertua,  
 
Saya juga ingin menjawab soalan tambahan daripada YB. Ketari. Nampak YB. Ketari 
tak ada pula dah. YB. Ketari ada menyuarakan tentang ketiadaan lampu jalan di jalan 
lama serta jalan-jalan kampung di kawasan Ketari. Sebenarnya Kerajaan Negeri telah 
pun melaksana program yang dipanggil Lampu Jalan Kampung (LJK) sejak beberapa 
tahun kebelakangan ini dengan peruntukan peringkat awal mengikut kampung 
contohnya permulaan dengan satu kampung 10. Jadi sebab itulah ada di antara 
kampung-kampung yang besar yang mungkin tidak dapat meletakkan semua lampu 
di dalam kampung yang berkenaan. 

Walau bagaimanapun, program ini diteruskan pada tahun 2022 dan diharap ianya 
dapat menambah lampu-lampu jalan kampung ini di kampung-kampung dan terima 
kasih jugalah kepada YB. Ketari ni. Mungkin pada peringkat awal ni beliau ni tak 
berapa perasan sangat kampung itu gelap, jadi sejak akhir-akhir ni mungkin dia nak 
terang, nak tambah lampu tu. 
 
Keduanya, YB. Padang Tengku pula ada bertanyakan tentang status pelaksanaan 
Projek Pusat Pertubuhan Desa ataupun PPD Kampung Berchang, Lipis. Projek PPD 
ini adalah untuk meningkatkan peranan bandar kecil untuk memusat dan 
meningkatkan fungsi serta peranan petempatan desa.  
 
Untuk makluman, Perbadanan Kemajuan Negeri Pahang (PKNP) sedang dalam 
proses memuktamadkan perjanjian usahasama bagi cadangan pembangunan 93 unit 
rumah di Berchang yang merangkumi tiga (3) fasa, pembangunan terdiri daripada 
rumah teres kos sederhana rendah, rumah teres kos sederhana dan rumah berkembar 
dengan tempoh pelaksanaan projek bermula 2022 hingga 2026.  
 
Diharap dengan pelaksanaan PPD Berchang ini, menjadi pemangkin kepada 
pembangunan dan pemodenan desa sekaligus dapat membantu meningkatkan aktiviti 
sosioekonomi penduduk.  
 
Yang Berhormat Dato’ Sri Yang di-Pertua,  
 
Jawatankuasa Pembangunan dan Keselamatan Kampung (JPKK) merupakan sebuah 
organisasi yang berperanan mengurus tadbir kampung serta menjadi medium 
penghubung antara pentadbiran peringkat negeri dan daerah bersama penduduk 
kampung. Seperti yang dinyatakan dalam Ucapan Belanjawan 2022 oleh Yang Amat 
Berhormat Menteri Besar, Kerajaan Negeri telah setuju menaikkan elaun bulanan 
Pengerusi JPKK daripada RM500.00 kepada RM750.00 sebulan.  
 
Jadi, ini memberi impak kewangan kepada Kerajaan Negeri sebanyak, yang saya kira-
kira lebih kurang RM1.8 juta. Kenaikan elaun ini diharap dapat mengurangkan beban 
kewangan seterusnya menjadi pendorong untuk menunaikan tanggungjawab dengan 
lebih berkesan.  
 
Menyentuh isu atau perkara yang dibangkitkan oleh Yang Berhormat Inderapura, 
Inderapura pun tak ada juga, yang memohon pihak Kerajaan Negeri mengkaji semula 
persempadanan mukim-mukim terutamanya Mukim Kuala Kuantan 1 dan Mukim 
Kuala Kuantan 2 yang mempunyai kepadatan penduduk yang tinggi dalam 
memastikan pengagihan persempadanan yang lebih adil kepada Penghulu-penghulu 
dalam melaksanakan tugas.  
 
Kerajaan Negeri telah melaksanakan kajian persempadanan JPKK yang bertujuan 
untuk menilai kewajaran bagi menambah, mencantum dan mengurangkan JPKK. 
Hasil kajian tersebut, Kerajaan Negeri telah mencadangkan bahawa sebanyak 66 
penubuhan baharu JPKK di dalam Negeri Pahang dan tiga (3) JPKK digabung… 
digabungkan daripada 543 JPKK yang sedia ada dan menjadikan keseluruhan JPKK 
di Negeri Pahang adalah sebanyak 606.  
 
Kajian persempadanan kampung ini akan diteruskan atau diperluaskan dengan 
melaksanakan kajian persempadanan mukim bagi meneliti dengan lebih jelas 
bebanan yang dipikul oleh Penghulu sejajar dengan pertambahan kampung baharu 
tadi.  

Bagi persempadanan semula Mukim Kuala Kuantan 1 dan Mukim Kuala Kuantan 2, 
perkara ini telah dibincangkan oleh Pejabat Daerah Tanah Kuantan bersama 
penghulu-penghulu mukim… Mukim Kuala Kuantan. Perbincangan bersetuju supaya 
mukim ini dipecah kepada 4… kepada 4 mukim berdasarkan jumlah penduduk dan 
kerja yang perlu ditanggung oleh penghulu.  
 
Cadangan pecahan 4 mukim ini adalah seperti berikut: Mukim Kuala Kuantan 1 
melibatkan 13 JPKK iaitu Bukit Setongkol, Bukit Bay Route, Bukit Sekilau, Kampung 
Tengah… Kampung Tengah dan Kampung Jawa, Kampung Tiram, Kampung Padang, 
Galling Besar, Alor Akar dan Semambu, Tanah Putih Baru, Gudang Rasau, Belukar, 
Kampung Sungai Isap dan er… Perkampungan Pak Ngah Aziz RTP Bukit Goh. 
 
Bagi Mukim Kuala Kuantan 2 melibatkan 13 JPKK iaitu Pulau Manis, Sri Fajar, Sri 
Mahkota, Jaya Gading, Sri Damai, Permatang Badak, Pandan 1, Pandan 2, Kampung 
Panching, Panching Timur, Panching Selatan, Panching Utara dan Kampung Orang 
Asli Batu 14 Gambang. Dan mukim yang ketiga iaitu Mukim Kuala Kuantan Seberang 
melibatkan 6 JPKK iaitu Tanjung Api/Kampung Selamat/Galing Kecil, Peramu, 
Tanjung Lumpur, Kempadang, Anak Air ataupun Sungai Deraka dan Sungai Soi. 
 
Dan mukim keempat yang dicadangkan adalah Mukim Kuala Kuantan Barat 
melibatkan 8 JPKK iaitu Pasir Kemudi, Bukit Kuin 1, Bukit Kuin 2, Bukit Goh, Bukit 
Kuantan, penduduk FELDA… FELDA Bukit Sagu 1, 2, 3, 4, 5, 6, 7 dan Kampung 
Orang Asli Bukit Bangkong. 
 
Inilah di antara 4 mukim yang akan dipecahkan daripada 2 mukim tadi. Selain itu, YB. 
Luit ada memohon… 
 
YB. ENCIK MOHD SOFIAN BIN ABD JALIL 
 
Mohon mencelah ya. Er… mohon mencelah. Terima kasih Yang di-Pertua, saya nak 
tanya ini kalau ada usaha memecahkan balik JPKK yang besar-besar kepada lebih 
kecil, ada ke rancangan kerajaan untuk menggabungkan pula JPKK yang kecil-kecil 
ini er… digabungkan besar sikit. Dapat kurangkan kos sekurang-kurangnya Pengerusi 
KK tu dapat er… digabungkan. Terima kasih. 
 
YB. DATO’ ABD AZIZ BIN HAJI MAT KIRAM 
 
Terima kasih er… YB daripada Luit. Sebenarnya saya sebut tadi ada 3 JKK yang kita 
gabung kerana dah kecil… dah kecil er… yang terpaksa kita gabung. Dan er… ada 
YB. Luit memohon pencerahan berkenaan status JPKK di kawasan Luit yang 
mempunyai jumlah penduduk yang tinggi pulak. Tadi bergaduh ke er… yang sikit.  
 
Kerajaan Negeri sedia maklum terhadap kawasan JPKK yang mempunyai jumlah 
penduduk yang ramai dan kesukaran bagi JPKK menyelaraskan bantuan serta 
memberi khidmat kepada masyarakat setempat. Sehubungan itu, kawasan yang 
mempunyai jumlah penduduk yang tinggi seperti di Luit, Kerajaan Negeri sedang 
merancang untuk menubuhkan lagi 3 lagi JPKK baru di kawasan tersebut daripada 10 
buah JPKK yang sedia ada.  
 
JPKK tambahan tersebut adalah JPKK Kampung Paya Chendong, yang mempunyai 
anggaran jumlah penduduk seramai 1,200 orang. JPKK Kampung Charuk Keramat 
seramai 1,745 orang dan JPKK Pekan Tajau seramai 1,500 orang penduduk. Semoga 
dengan inisiatif rancangan ini dapat memperkemaskan lagi sistem pentadbiran di 
peringkat Luit tadi, akar umbi er… habis dah. 

Yang Berhormat Dato’ Sri Yang di-Pertua,  
 
Akhir kata saya selaku Pengerusi Jawatankuasa Pembangunan Luar Bandar dan Hal 
Ehwal Orang Asli Pahang berharap agar segala peruntukan perancangan dan inisiatif 
yang telah diumumkan akan dapat merancakkan pembangunan kawasan luar bandar 
dan mendatangkan ini manfaat yang baik kepada rakyat luar bandar dan juga 
masyarakat Orang Asli di seluruh Negeri Pahang.  
 
Saya mohon menyokong RUU Perbekalan (2022) 2021 dan Usul Pembangunan dan 
Pembekalan Air 2022 yang dicadangkan oleh Yang Amat Berhormat Menteri Besar 
Pahang. Wabillahi taufik wal hidayah wassalamualaikum warahmatullahi 
wabarakatuh. 
 
YB. YANG DI-PERTUA DEWAN 
 
Terima kasih Yang Berhormat bagi pihak kerajaan. Seterusnya saya ingin menjemput 
Yang Berhormat Pengerusi Jawatankuasa Sumber Manusia, Belia, Sukan dan Badan-
Badan Bukan Kerajaan Negeri Pahang. Silakan. 
 
YB. DATO’ SRI HAJI MOHD JOHARI BIN HUSSAIN 
 
(Bacaan ayat al-Quran) Yang Berhormat Yang di-Pertua,  
 
Terima kasih kerana memberi laluan kepada saya untuk er… sesi penggulungan er… 
pada petang ini.  
 
Yang Berhormat Dato’ Yang di-Pertua,  
 
Segala puji bagi Allah SWT kerana kita semua masih diberi kesempatan kepada kita 
semua untuk terus berada di Dewan Yang Mulia ini bagi melaksanakan amanah rakyat 
sebagai Ahli Yang Berhormat, wakil kepada rakyat dan saya menyokong penuh 
pembentangan er… Belanjawan 2022 yang dibentangkan oleh Yang Amat Berhormat 
Menteri Besar pada 6 Disember 2022 yang lalu. Majulah Sukan untuk Negeri Pahang.  
 

Anak teruna belayar malam,  
Anak dara belayar siang, 
Hitam putih tidak akan padam, itulah Pahang,  
Steady Pahang, terima kasih MB Pahang. 

 
Yang Berhormat Dato’ Sri Yang di-Pertua, 
 
Sebelum memulakan sesi penggulungan, izinkan saya menyantuni beberapa 
persoalan yang dibangkitkan oleh rakan-rakan Ahli Yang Berhormat. 
 
Daripada ADUN Luit, mencadangkan supaya diberi perhatian pembangunan sukan 
permotoran lasak di Luit. Perkara ini akan diberi perhatian sewajarnya oleh Jabatan 
Belia dan Sukan Negeri Pahang. 
 
Seterusnya, ADUN Ketari, memohon beberapa perkara mengenai fasiliti sukan di 
kawasan Bentong. Sememangnya perkara ini akan diberi perhatian serius 
memandangkan daerah Bentong merupakan salah satu pusat latihan utama bagi atlet 
SUKMA Negeri Pahang. 
 



. . . . ..   
 

 Penyata Rasmi 
 Dewan Negeri   

PR: M2P4D14 (09.12.21)                                                                                                                     50                                                                  

Manakala bagi menjawab pertanyaan ADUN Ibam, rakan separlimen dengan saya. 
Sememangnya pembinaan sebuah litar lumba amat diperlukan pada masa ini dan juga 
litar motorcross bagi menarik penglibatan lebih ramai anak muda serta menjadi salah 
satu produk pelancongan.  
 
Cadangan tapak telah dikenal pasti iaitu antara lainnya telah mendapat kelulusan di 
peringkat Pejabat Tanah Daerah Rompin iaitu di Kampung Tebu Hitam, Rompin 
dengan keluasan 33.433 ekar. Insya-Allah, perkara ini telah disenaraikan dalam 
Rolling Plan Ke-3, Rancangan Malaysia Ke-12 dengan anggaran kos sebanyak RM6 
juta. 
 
Yang Berhormat Dato’ Yang di-Pertua, 
 
Begitu juga dengan ADUN Teruntum yang telah menyentuh dan membangkitkan 
beberapa isu kemudahan asas melibatkan tempat ibadat di kilang-kilang juga akan 
diambil peduli, perhatian selain dipantau sewajarnya oleh pihak Jabatan Tenaga Kerja 
dan juga pihak yang berkaitan. 
 
Manakala dari ADUN Beserah telah membangkitkan supaya Kerajaan Pahang 
bersedia untuk menjadi negeri maju dan menyumbang besar kepada er… KDNK 
Negara. Dalam mencapai hasrat ini kerajaan akan berusaha meningkatkan keupayaan 
sumber manusia negeri Pahang selaras dengan Pelan Perindustrian Negeri Pahang 
yang er… mempunyai 9  inisiatif utama. Pelan ini akan memandu Kerajaan Negeri 
Pahang dalam merancang dan membangunkan perindustrian di negeri Pahang. 
 
Begitu juga dengan rakan-rakan ADUN yang lain. ADUN Tanah Rata, ADUN Damak, 
ADUN Dong, ADUN Tras, ADUN Tahan dan juga ADUN Peramu Jaya yang telah 
sedikit sebanyak menyentuh hal portfolio di bawah saya. 
 
Yang Berhormat Dato’ Sri Yang di-Pertua dan Ahli-ahli Yang Berhormat sekalian, 
 
Sepanjang tahun 2021, Kerajaan Negeri melalui PERKESO telah melaksanakan 
tanggungjawabnya berkaitan perlindungan keselamatan sosial er… kepada rakyat di 
Negeri Pahang melalui penguatkuasaan Akta 4 (Akta Keselamatan Sosial Pekerja 
1969) dan Akta er… 800 (Akta Sistem Insurans Pekerjaan 2017), maaf Yang di-Pertua, 
dengan pembayaran keseluruhan faedah sebanyak RM27.51 juta meliputi 
perlindungan kepada lebih 17,729 majikan dan er… 229,819 pekerja.  
 
Selain itu, bagi memastikan industri terus dapat er… bertahan selain menjamin 
pengekalan pekerjaan sedia ada oleh majikan yang terkesan dalam tempoh pandemik 
COVID-19, PERKESO juga akan meneruskan usaha penyaluran insentif program 
subsidi upah kepada majikan-majikan yang masih terus mengekalkan keseluruhan 
pekerja mereka.  
 
Di Negeri pahang, bermula April 2020 sehingga setakat November 2021 PERKESO 
telah menyalurkan lebih kurang RM580 juta kepada lebih 13,000 perusahaan majikan 
yang mana memberi manfaat pengekalan kerja kepada lebih 85,000 pekerja yang 
terlibat serta mengelakkan daripada berlakunya perberhentian pekerja secara 
mendadak. 
 
Untuk makluman Yang di-Pertua dan Sidang Dewan, penyaluran hampir RM580 juta 
ya, lebih daripada setengah bilion disalurkan kepada rakyat Negeri Pahang dan untuk 
makluman Yang di-Pertua juga dan Sidang Dewan, er… sudah 2 kali penyerahan 

mock check sebagai gimik oleh Pengarah PERKESO kepada Yang Amat Berhormat 
Menteri Besar Pahang pada tahun ini.   
 
Yang Berhormat Yang di-Pertua, 
 
Bagi memastikan golongan lepasan sekolah, graduan, menyentuh anak-anak muda, 
penganggur dan orang kehilangan pekerjaan, golongan mudah terjejas, OKU, peserta 
program return to work, dengan izin, bekas banduan, miskin tegar, gelandangan dapat 
memperolehi peluang pekerjaan, sepanjang tahun 2021, PERKESO telah 
mengadakan lebih 136 aktiviti berkaitan temu duga dan dengan kewujudan portal 
pekerjaan myfuturejobs telah menjana lebih 51,000 peluang pekerjaan serta 
melibatkan 27,000 pencari kerja yang berdaftar serta berjaya mengembalikan bekerja 
lebih 7,000 pencari kerja di Negeri Pahang. 
 
Seterusnya untuk memastikan mereka yang terlibat dengan kemalangan dan 
mengalami masalah kesihatan dapat kembali semula bekerja dengan baik. PERKESO 
melalui program return to work juga telah berjaya mengembalikan sebanyak 315 
pencarum untuk bekerja semula bermula Januari hingga November 2021. 
 
Yang Berhormat Yang di-Pertua, 
 
Saya ingin kongsikan satu pengalaman tentang mereka yang terlibat dengan 
kemalangan dan kembali bekerja. Pada satu program yang kami adakan, ada satu 
penerima di kalangan pencarum PERKESO ini, dia kemalangan di mana jentera berat 
telah menghempap kedua er… belah kakinya dan dihantar ke hospital dan terpaksa 
dipotong 2 kaki tersebut. Setelah melalui beberapa proses rawatan dan sembuh 
akhirnya. Mereka ini ataupun mereka yang terlibat dengan kemalangan ini diambil 
kembali bekerja oleh majikan dengan menyediakan prasarana yang friendly OKU.   
 
Hah, ini saya sangat er… memujilah langkah-langkah yang diambil oleh majikan 
tersebut dan caruman yang dibayar kepada PERKESO telah diberi pampasan 
RM100,000.00 lebih. Hah, ini adalah satu contoh di mana PERKESO melalui 
kerjasama dengan Kerajaan Negeri Pahang telah memberi er… pulangan kepada 
pencarum-pencarum, sebab itu kita menyeru kepada rakan-rakan ADUN semua ya 
dan juga jabatan-jabatan kalau boleh menyeru semua er… di kalangan rakyat Negeri 
Pahang yang bekerja ini supaya mencarum kepada PERKESO.     
 
Yang Berhormat Dato’ Yang di-Pertua, 
 
Bagi menyambut baik bajet Belanjawan 2022 yang dibentangkan oleh Yang Amat 
Berhormat Menteri Besar kita pada 6 Disember baru-baru ini, Kerajaan Negeri melalui 
PERKESO akan terus mempergiatkan lagi usaha bagi mencapai strategi ketiga 
dengan merancakkan penyertaan golongan belia dan pencari kerja dalam aktiviti-
aktiviti temu duga. 
 
Yang mana untuk tahun 2022 telah dirancangkan sebanyak 11 program jelajah 
kerjaya, 4 program mini karnival dan 1 program karnival negeri dengan melibatkan 
peruntukan sebanyak RM450,000.00, dengan sasaran penawaran kerja sebanyak 
25,000 kekosongan dan 9,000 pencari kerja terlibat, dan untuk tahun ini sahaja 11 
daerah telah digerakkan dengan karnival PERKESO untuk memberi peluang 
pekerjaan kepada pencari-pencari kerja, dan yang terbaru di Parlimen Paya Besar dan 
sebelum itu di daerah Bera untuk makluman Sidang Dewan. 

Bagi membantu meringankan beban dan menarik lebih ramai minat para pencari kerja. 
Dana khas bagi SIP Prihatin Kerajaan Negeri Pahang juga turut tersedia khas buat 
pekerja yang terlibat dengan aktiviti pencarian pekerjaan dan berjaya kembali bekerja 
dalam tempoh yang ditetapkan. Insentif ini akan diberikan melalui pemberian Elaun 
Mencari Pekerjaan atau ringkasnya EMP, RM300.00 selama 2 bulan dan Elaun 
Persediaan Bekerja sebanyak RM400.00 kepada mereka yang berjaya kembali 
bekerja dalam tempoh yang ditetapkan.  
 
Yang Berhormat Dato’ Yang di-Pertua,  
 
Pemberian insentif ini diberikan sekiranya individu lengkap 6 pencarian pekerjaan dan 
tidak dikategorikan di bawah mana-mana insentif yang seumpamanya melalui 
PERKESO. Inisiatif ini akan melibatkan peruntukan sebanyak RM1 juta dengan 
sasaran sebanyak 1,000 pencari kerja yang terlibat. 
 
Umum mengetahui bahawa aktiviti ekonomi GIG, kini menjadi penyelamat kepada 
kebanyakan golongan pencari kerja terutamanya golongan belia yang terdiri daripada 
pekerja-pekerja delivery riders, dengan izin. Sehubungan dengan itu, Kerajaan Negeri 
dengan kerjasama agensi-agensi berkaitan akan melaksanakan inisiatif berterusan 
bagi membantu golongan pekerja ini bagi mendapatkan Pakej Perlindungan 
Keselamatan Sosial di bawah Akta Keselamatan Sosial Pekerjaan Sendiri bagi Skim 
Bencana Kerja Pekerjaan Sendiri.  
 
Sebanyak RM50,000.00 diperuntukkan bagi menggerakkan aktiviti penyelarasan dan 
program sehari bersama delivery riders yang merupakan inisiatif pertama dan belum 
pernah dilaksanakan sebelum ini.  Program ini akan menyasarkan 100% penglibatan 
daripada anggaran 2,000 golongan delivery riders di Negeri Pahang untuk mendapat 
manfaat di bawah akta yang diperuntukkan di bawah PERKESO.  
 
Yang Berhormat Dato’ Yang di-Pertua, 
 
Dalam membantu para pencari kerja terutamanya golongan rentan dan golongan 
mudah terjejas seperti OKU, B40, gelandangan, bekas banduan, peserta return to 
work untuk kembali semula bekerja, 20 sesi profiling untuk mendekati semua golongan 
ini akan dilaksanakan di seluruh Negeri Pahang dengan peruntukan keseluruhan 
sebanyak RM60,000.00. Sebanyak 6,000 data pekerja disasarkan melalui sesi 
profiling ini untuk memastikan golongan ini mendapat pekerjaan pada tahun 2022. 
 
Keseluruhan dana yang bakal disalurkan melalui PERKESO kepada golongan sasar 
pada kali ini adalah sebanyak RM1.9 juta yang bakal memberi manfaat kepada lebih 
19,000.00 golongan pencari kerja yang terlibat dalam aspek peluang pekerjaan, 
pengurusan hilang upaya dan perlindungan keselamatan sosial. 
 
Yang Berhormat Dato’ Yang di-Pertua dan sidang Ahli-ahli Yang Berhormat, 
 
Selari dengan visi sukan negara pula yang bertujuan membudayakan sukan di 
kalangan masyarakat, Kerajaan Negeri telah melaksanakan Hari Sukan Negara 
dengan pelbagai pengisian aktiviti sepanjang bulan Oktober. 
         
Pada tahun 2021, di sebalik pandemik COVID-19 yang melanda negara dan Negeri 
Pahang. Banyak penganjuran sukan terpaksa dibatalkan bagi mengekang penularan 
wabak COVID-19 ini. Namun begitu atlet-atlet Negeri Pahang sentiasa dipantau 
melalui latihan yang dijalankan di rumah masing-masing secara online. Pelan latihan 
yang telah diubah suai bersesuaian dengan keadaan semasa. 

Walau bagaimanapun, Negeri Pahang masih lagi mempunyai wakil dalam kejohanan-
kejohanan utama dunia sepanjang tahun 2021. Antaranya ialah 3 orang atlet dan 
jurulatih Pahang telah menyertai Sukan Olimpik Tokyo 2022. Manakala 5 orang atlet 
hoki terpilih menyertai Kejohanan Hoki Remaja Dunia Kebangsaan di Bhubaneswar, 
India pada 24 November hingga 5 Disember 2021 dengan menduduki tempat ke-8 
daripada 16 negara yang mengambil bahagian. Begitu juga 3 orang atlet hoki wanita 
mewakili negara dalam Kejohanan Trofi Juara-Juara Asia Wanita 2021 di Korea 
Selatan pada 5 hingga 12 Disember 2021.  

 
Kejohanan Bowling Dunia IBF 2021 di Dubai pada 5-17 November 2021. Seorang atlet 
Negeri Pahang yang terpilih dan membantu skuad wanita kebangsaan melalui acara 
Fours, dengan izin, dengan memenangi pingat perak untuk negara. Beliau adalah 
saudari Faten Najihah binti Ahmad Faik. Seterusnya Kejohanan SSL Gold Cup Series, 
Switzerland bagi sukan pelayaran diadakan pada 13-19 September 2021 
menyaksikan Nurshazrin Mohd Latif dan Ahmad Faizul Aswad bin Mohamed 
memenangi tempat ketiga kejohanan tersebut. 

 
Seorang atlet tenis Paralimpik mengharumkan negara dan beliau adalah Muhammad 
Yusshazwan Bin Yusof menjuarai beberapa kejohanan dunia seperti berikut: Pertama; 
Kejohanan BNB Paribas Toulouse Balma France di Perancis pada 27 hingga 31 
Oktober 2021, 2 pingat emas single dan beregu. Hah, ini satu pencapaian yang baik, 
untuk makluman Yang di-Pertua. Kedua; Montfemeil Wheelchair Tennis Open France 
pada 21 hingga 24 Oktober 2021, 1 pingat perak acara beregu.  
 
Badminton juga tidak ketandusan pemain sebagaimana yang dibangkitkan oleh ADUN 
Damak.  Apabila atlet remaja Pahang iaitu Choi Jian Sheng memenangi pingat emas 
bagi beregu lelaki bawah 19 tahun dalam Badminton Junior International Series 
Republik Czech pada 19 hingga 21 November 2021, untuk makluman Sidang Dewan 
sekalian. 
 
Tahun 2022 akan datang yang juga menjadi kayu pengukur terhadap pencapaian 
pembangunan sukan Negeri Pahang. Ini disebabkan Majlis Sukan Pahang akan 
melalui beberapa kejohanan besar yang melibatkan atlet dari Negeri Pahang iaitu 
Kejohanan Sukan Malaysia (SUKMA 2022) di Kuala Lumpur, Sukan SEA di Vietnam, 
Sukan Asia di Beijing dan Sukan Komanwel di Birmingham, United Kingdom. 
Perancangan dan persiapan rapi perlu dilaksanakan bagi memastikan kita mencapai 
sasaran yang telah ditetapkan.  
 
Yang Berhormat Yang di-Pertua, 
 
Bagi kejohanan SUKMA Negeri Pahang mensasarkan untuk terus berada dalam 
kelompok lima pasukan terbaik. Justeru peruntukan sebanyak RM2.3 juta yang 
diperuntukkan oleh Kerajaan Negeri melalui belanjawan yang telah dibentangkan oleh 
Yang Amat Berhormat Menteri Besar Pahang akan digunakan sepenuhnya bagi 
pembelian peralatan latihan, peralatan kejohanan dan juga penyertaan kejohanan 
SUKMA 2022.  
 
Beberapa pusat latihan baru juga telah dirancang pada tahun 2022 antaranya ialah 
Pusat Kecemerlangan Sukan Petanque di Indera Mahkota, Pusat Kecemerlangan 
Sukan Kayak dan Muay Thai di Jerantut. Selain itu kerja-kerja baik pulih lapang sasar 
sukan menembak juga akan dilaksanakan pada tahun 2022 memandangkan fasiliti 
sedia ada telah melalui ataupun rosak teruk dan sukan menembak merupakan 
sasaran emas utama bagi negeri Pahang. Peruntukan yang diluluskan bagi baik pulih 

dan naik taraf ini adalah sebanyak RM1.8 juta. Terima kasih kepada Yang Amat 
Berhormat Menteri Besar Pahang.   
 
Bagi memastikan atlet yang tidak ketinggalan dalam akademik dan pasaran kerja, 
kerjasama strategik akan diperluaskan dengan beberapa institusi pengajian tinggi dan 
juga pusat kemahiran. Antara lain yang telah dikenal pasti adalah Kolej Komuniti 
Kuantan, Kolej Komuniti Pekan dan juga Kolej Profesional Mara Kuantan yang telah 
bersetuju membuat pengambilan khas atlet-atlet di bawah Majlis Sukan ini. Kerjasama 
yang diwujudkan dengan Suruhanjaya Perkhidmatan Awam mulai 2021 akan 
diteruskan bagi meneroka peluang kerjaya yang lebih terjamin kepada mereka.  
 
Selain itu, kerjasama ini akan diteruskan lagi dengan pihak berkuasa tempatan dan 
anak-anak syarikat Kerajaan Negeri Pahang yang lainnya dan tidak mustahil yang 
berhormat Tuan Yang di-Pertua, kita akan libatkan mereka ini dengan Jabatan 
Pertanian, SUK, er... Bahagian Perancang Ekonomi untuk er... alternatif er... TKPM 
untuk penternakan dan juga pertanian, insya-Allah. 
 
Dalam belanjawan yang dibentangkan juga Kerajaan Pahang memperuntukkan 
sebanyak RM1.3 juta bagi penubuhan akademi sukan serta pembangunan sukan e-
sport. Penubuhan akademi ini merupakan salah satu usaha dalam perancangan yang 
lebih komprehensif bertujuan menangani kekurangan atlet berkualiti daripada program 
pembangunan sedia ada di peringkat persatuan selain mem… memberi bantuan 
dalam membangunkan sukan ini di peringkat akar umbi secara konsisten dan efektif. 
 
Saya ucap terima kasih kepada Yang Amat Berhormat Menteri Besar Pahang kerana 
meraikan gamers er... PUBG ya yang kita tengok viral di Tik Tok yang mana anak-
anak muda ni pada hari ini suka kepada PUBG ni ya. Mobile Legend, Dota er... FIFA, 
Taken dan sebagainya. Jadi saya pun tanya juga kepada Yang Amat Berhormat 
Menteri Besar Pahang macam mana nak sebut PUBG tu mulanya. Sebab masing-
masing er... tak berapa nak tahu nak sebut PUBG tu macam mana. Saya tanya anak 
saya, Yang Amat Berhormat Dato’ Sri MB tanya rakan ataupun saya tak pasti tanya 
siapa masa tu. Mujur kami tak silap sebut ya. Biasanya orang budak-budak muda 
sebut PUBG er... bukan sebutan lain PUBG ke, PIBG bukan ya. Hah ini satu perkara 
yang kami juga kena ambil tahu kerana istilah-istilah ini, istilah anak muda masa 
sekarang. Permainan pun permainan anak muda yang 3-4 pagi, 5 pagi pun masih 
main mainan tersebut. 
 
Yang Berhormat  Dato’ Yang di-Pertua, 
 
Untuk makluman Sidang Dewan juga pada masa kini er... banyak kelab-kelab e-sport 
ditubuhkan termasuklah di Temerloh oleh anak muda kita, saudara Hushin yang ada 
studio er... e-sport ini dan er... di peringkat negeri. Insya-Allah kita akan buat 
kerjasama dengan pihak Majlis Sukan Pahang dan juga stadium kita akan er... stadium 
kita akan tengok er... lokasi dan venue khas untuk dijadikan mini stadium PUBG ni 
nanti.   
 
Yang Berhormat Dato’ Yang di-Pertua, 
 
Konsep pelaksanaan penubuhan akademi sukan dan e-sport negeri Pahang akan 
memberikan penekanan kepada program kecemerlangan serta pembangunan dengan 
tumpuan kepada perkara berikut, pencarian bakat dan pengkhususan bakat, 
penyertaan dan kemudahan latihan, kejurulatihan dan pembangunan program 
kejurulatihan, pengukuhan pertandingan dan penganjuran kejohanan. 

Penumpuan ini khusus kepada sukan yang akan memberi impak kepada golongan 
remaja di negeri ini untuk bergiat aktif dan diterapkan pendedahan secara profesional 
sebagai atlet sejak dari awal lagi. Selain itu, dengan adanya akademi sukan ini, remaja 
yang layak juga akan didedahkan bukan sahaja sebagai atlet, namun perkembangan 
dan peluang kerjaya pada masa akan datang seperti bidang kejurulatihan, pengurusan 
sukan, pengulas sukan mahupun pegawai sukan akan diterapkan seawal penyertaan 
di akademi. 
 
Yang Berhormat Dato’ Yang di-Pertua, 
 
Kerajaan Negeri Pahang sememangnya sebuah Kerajaan Negeri yang sentiasa 
memberi pengiktirafan besar kepada anak muda. Selepas transisi kepimpinan Majlis 
Belia Negeri Pahang yang baharu pada 2 Mei 2021 yang lalu, Majlis Belia Negeri 
Pahang telah berjaya melaksanakan 185 program pembangunan belia. Untuk 
pengetahuan Yang di-Pertua dan Sidang Dewan, Majlis Belia Negeri Pahang 
dibahagikan kepada beberapa portfolio untuk makluman Sidang Dewan sekalian. 
 
Pertamanya; Pertadbiran, Ekonomi dan Keusahawanan, Pendidikan,  Latihan dan 
Kepimpinan, Kesukarelaan dan Kebajikan, Hal Ehwal Wanita dan Keluarga, 
Pembangunan Manusia, Gejala Sosial dan Dadah, Pertanian dan Industri Asas Tani, 
Hal Ehwal FELDA, FELCRA, Orang Asli, Kerajaan Tempatan dan Perumahan, 
Kebudayaan, Sukan dan Gaya Hidup Sihat, Perpaduan, Integrasi Nasional dan 
Kepenggunaan dan yang terakhir sekali Hal Ehwal Antarabangsa, Penerangan, 
Penerbitan dan Media.  
 
Pada 27 November 2021 yang lalu, KDYMM Pemangku Raja Pahang, Tengku 
Mahkota Tengku Hassanal Ibrahim Alam Shah Ibni Al-Sultan Abdullah Ri’ayatuddin 
Al-Mustafa Billah Shah sudi dan berkenan mencemar duli dan menjadi Penaung 
DiRaja Majlis Belia Negeri Pahang pada malam tersebut. KDYMM Pemangku Raja 
telah melancar Logo Sambutan 50 Tahun Jubli Emas Majlis Belia Negeri Pahang. 
Sambutan 50 Tahun Jubli Emas Majlis Belia Negeri Pahang akan disambut pada 2 
Oktober 2022 dan pelbagai aktiviti akan dirancang bagi memeriahkan sambutan 50 
Tahun Jubli Emas ini nanti.  
 
Selain itu, Majlis Belia Negeri Pahang juga akan mewujudkan satu dasar khusus 
sebagai panduan untuk pembangunan belia di Negeri Pahang yang menelan belanja 
sebanyak RM350,000.00. Majlis Belia Negeri Pahang berhasrat untuk membentuk 
satu Dasar Belia Pahang 2022 - 2032 yang akan dirangka bersama Universiti Putra 
Malaysia (UPM) dan Institusi Penyelidikan & Pembangunan Belia (IYRES).  
 
Bagi persiapan membentuk kepimpinan masa hadapan, inisiatif Majlis Belia Negeri 
Pahang berhasrat untuk meneruskan pelaksanaan yang telah Kerajaan Negeri 
Pahang laksanakan pada tahun 2020 iaitu Dewan Belia Pahang dan program Dewan 
Belia Pahang ini seharusnya pada pandangan kami dapat diinstitusikan sebagai satu 
program utama Kerajaan Negeri kepada anak muda di Negeri Pahang. Dewan Belia 
Pahang ini mampu menjadi platform untuk anak muda menyuarakan pendapat dan 
keperluan mereka kepada Kerajaan Negeri dengan lebih baik dan tersusun.  
 
Inisiatif yang seterusnya merupakan inisiatif yang mampu menarik minat anak muda 
Negeri Pahang. Program ini dipanggil Felo Muda Pahang. Felo Muda adalah salah 
satu program internship yang memberi peluang kepada anak muda bagi memahami 
pelaksanaan pentadbiran negeri dijalankan. Felo ini akan ditempatkan di Pejabat 
Setiausaha Kerajaan Negeri Pahang, Pejabat Exco Kerajaan Negeri dan Pejabat 
Menteri Besar Pahang yang bertindak sebagai Pegawai kepada Exco Kerajaan Negeri 

Pahang yang mana dapat membantu dalam menjalankan tugas-tugas melibatkan hal 
ehwal dengan pentadbiran Kerajaan Negeri khususnya yang melibatkan anak-anak 
muda. Bila mana kita memperkatakan undi anak muda ini bermula 18 tahun. 
 
Yang Berhormat Dato’ Yang di-Pertua, 
 
Majlis Belia Negeri Pahang juga turut mencadangkan perlaksanaan Program Sekolah 
Kepimpinan Tun Abdul Razak berikutan penggubalan Akta Pembangunan Belia & 
Pertubuhan Belia yang akan bermula pada 1 Januari 2022. Perlaksanaan Program 
SEBETAR ini melibatkan perbelanjaan sebanyak RM150,000.00. Program ini 
berfungsi sebagai medium untuk melatih 500 belia di seluruh Negeri Pahang dan 
mereka yang berpotensi akan diserapkan ke Dewan Belia Pahang dan Felo Muda 
Pahang.  
 
Yang Berhormat Dato’ Yang di-Pertua, 
 
Majlis Belia Negeri Pahang dengan kerjasama Pejabat Menteri Besar Yang Amat 
Berhormat Dato’ Sri Wan Rosdy Wan Ismail telah mewujudkan sukarelawan Tunas 
Warisan secara rasmi pada tahun 2018.  Sebagai satu platform kepada belia ataupun 
anak muda Negeri Pahang untuk bergiat aktif dalam kesukarelaan serta melahirkan 
generasi muda yang sayangkan Negeri Pahang. Ini termasuklah penubuhan MTSP 
dan juga NGO-NGO Negeri Pahang dan juga NGO-NGO JKM Pahang dalam 
melaksanakan kerja-kerja kesukarelawan di dalam negeri Pahang.   
 
Yang Berhormat Dato’ Sri Yang di-Pertua, 
 
Pelaksanaan sukarelawan Tunas Warisan ini menyasarkan golongan belia berumur 
13 hingga 40 tahun yang berminat dengan aktiviti kesukarelawan. Sukarelawan Tunas 
Warisan di bawah Jawatankuasa Kesukarelawan dan Kebajikan Majlis Belia Negeri 
Pahang juga terdiri daripada beberapa enam (6) kluster yang utama.  
 
Menjunjung titah Kebawah Duli Yang Maha Mulia Pemangku Raja Pahang, Tengku 
Mahkota Tengku Hassanal Ibrahim Alam Shah Ibni Al-Sultan Abdullah Ri’ayatuddin 
Al-Mustafa Billah Shah, Majlis Belia Negeri Pahang menggerakkan inisiatif go green 
yang memberi perhatian kepada kluster utama dalam sekitar… alam sekitar dengan 
menjalankan program-program alam sekitar di Negeri Pahang. Inisiatif go green telah 
menggerakkan melalui sosial media dengan kempen kesedaran berkenaan 
kepentingan menjaga alam sekitar dan alam sekeliling.  
 
Yang Berhormat Dato’ Sri Yang di-Pertua, 
 
Saya ingin juga sebutkan di sini semasa Malam Anugerah, terima kasih kepada Yang 
Amat Berhormat  Menteri Besar Pahang kerana turut hadir mengiringi  Kebawah Duli 
Yang Maha Mulia Pemangku Raja Pahang. Kita ada hampir 13 kategori Anugerah 
Tokoh Belia pada hari tersebut. Dan salah satunya adalah Tokoh Anak Muda yang 
terlibat dengan alam sekitar. Dan ada juga tokoh anak muda di kalangan pegawai 
tadbir negeri.  
 
Ini adalah satu er… kaedah untuk kita membawa kepimpinan-kepimpinan muda dalam 
Negeri Pahang ini selain daripada 4 saja pencalonan. Kalau 4 pencalonan ini sangat 
terhad di negeri-negeri lain semua buat 4, 5 sahaja tetapi di Pahang kita buat hampir 
13 ke 14 pencalonan anugerah anak muda untuk kita tonjolkan kepimpinan dalam 
pelbagai disiplin kategori yang mereka ceburi.   

Yang Berhormat Dato’ Sri Yang di-Pertua, 
 
Dalam pembentangan bajet yang Yang Amat Berhormat Dato’ Sri Menteri Besar 
Pahang, saya inginkan ulang sekali lagi di sini iaitu RM11.9 juta melibatkan 
pembangunan sukan. RM3 juta melibatkan blue print khusus untuk anak muda. RM1.3  
juta akademi sukan dan pembangunan e-sport, RM18.7 juta peruntukan tambahan 
Sukan Malaysia, perolehan peralatan dan juga MSP manakala RM1.05 juta kerja-kerja 
membina dewan serba guna dan juga membaik pulih infrastruktur sedia ada.  
 
Selain itu tambahan yang melibatkan portfolio saya sendiri, portfolio er… ADUN 
Sentul, portfolio ADUN Pulau Tawar iaitu RM20 juta melibatkan pinjaman kepada 
usahawan-usahawan muda yang boleh meminjam daripada RM3,000.00, RM5,000.00 
sehingga ke RM10,000.00 dan ini sedang berjalan dan proses ini dijangka akan 
diselaraskan dari semasa ke semasa sehinggalah habis RM20 juta tersebut.   
 
Begitu juga RM10 juta yang mana perletakan batu asas yang diletakkan oleh Yang 
Amat Berhormat Menteri Besar Pahang bersama dengan rakan-rakan EXCO baru ni 
di Tanjung Lumpur, saya ingat Yang Berhormat Dato’ Yang di-Pertua pun ada sekali 
pada masa itu, yang mana melibatkan hampir 5 daerah. Ini adalah daerah pertama di 
Kuantan, Foodlawn dan insya-Allah, kita mendoakan semoga hub ataupun Café Kome 
ini menjadi tarikan anak-anak muda untuk menjadi centre mereka berkumpul, 
berbincang selain menjamu selera di tempat tersebut. 
 
Yang Berhormat Dato’ Sri Yang di-Pertua, 
 
Selain itu juga RM1.8 juta yang disalurkan melalui Yayasan Pahang juga melibatkan 
peruntukan yang besar kepada anak-anak muda yang bergiat cergas dalam business, 
yang ingin memulakan business dan mereka yang sedia ada berbusiness pun oleh 
kerana terkesan dengan pandemik COVID-19 ini. Pendek kata keseluruhannya hampir 
dekat RM60 juta peruntukan melalui bajet yang dibangkitkan atau dibentangkan oleh 
Yang Amat Menteri Besar Pahang untuk anak-anak muda.  
 
Jadi saya menyeru dalam Dewan Yang Mulia ini pada seluruh ADUN-ADUN, Wakil-
wakil Rakyat menyebarluaskan perkara ini supaya anak-anak muda kita di bawah 
sana, di seluruh Negeri Pahang, di seluruh pelusuk daerah-daerah di Negeri Pahang 
akan cakna apa yang sedang disalurkan oleh pihak Kerajaan Negeri  melalui 
peruntukan-peruntukan yang telah disediakan ini.  
 
Rugilah kita tidak menyambut peruntukan yang diuar-uarkan oleh Kerajaan Negeri 
melalui Perbekalan Bajet 2022 ini, kerana apa? Kerana ini merupakan bajet yang 
terbesar bagi saya selaku ADUN dan juga EXCO yang duduk di portfolio berkenaan 
dan ini merupakan sejarah untuk kita menyantuni anak-anak muda di luar sana tak 
kira apa bangsa, tak kira apa agama, tak kira apa rupa.  
 
Inilah kerajaan yang menyantuni anak-anak muda, friendly to youngters ya, dengan 
izin, Yang Berhormat Dato’ Sri Yang di-Pertua. Jadi saya dengan ini menyokong 
perbelanjaan yang telah dibacakan atau diucapkan oleh Yang Amat Berhormat 
Menteri Besar Pahang. Sekian, wassalamualaikum warahmatullahi wabarakatuh. 
Terima kasih. [Ahli Dewan menepuk meja] 

YB. YANG DI-PERTUA DEWAN 
 
Terima kasih Yang Berhormat bagi pihak kerajaan. Seterusnya saya menjemput Yang 
Berhormat Pengerusi Jawatankuasa Kerja Raya, Pengangkutan dan Kesihatan Negeri 
Pahang. Silakan. 
 
YB. DATO’ SRI NOROLAZALI BIN SULAIMAN 
 
Bismillahirrahmanirrahim, Assalamualaikum WBT, salam sejahtera.  
 
Terima kasih Dato’ Sri Yang di-Pertua di atas ruang yang diberikan kepada saya untuk 
bersama-sama rakan-rakan Ahli MMK yang lain untuk berbahas menyokong usul 
belanjawan yang dibentangkan oleh Yang Amat Berhormat Menteri Besar pada hari 
Isnin yang lalu. Syukur alhamdulillah.  
 
Pertama sekalinya, saya ingin menyertai bersama rakan-rakan saya yang lain 
merakamkan ucapan tahniah yang teramat kepada Yang Amat Berhormat Menteri 
Besar di atas satu pembentangan belanjawan yang sangat luar biasa yang 
sebenarnya sebahagian daripada kita tidak pernah terjangka akan terjadinya 
belanjawan yang sebegitu bukan sahaja soal besarnya belanjawan itu tetapi begitu 
inklusif sifatnya.  
 
Saya juga ingin mengucapkan terima kasih kepada rakan-rakan Ahli-ahli Dewan yang 
mengambil bahagian dalam perbahasan selama 3 hari ini yang menyentuh isu-isu 
yang berkaitan dengan kerja raya, pengangkutan dan kesihatan. Sesungguhnya tidak 
dapat kita nafikan bahawa portfolio Kerja Raya, Kesihatan dan Pengangkutan ini amat 
dekat dengan soal bagaimana kita nak menjayakan belanjawan yang telah 
dibentangkan oleh Kerajaan Negeri dan juga Belanjawan Persekutuan yang 
dibentangkan sebelum ini.  
 
Merujuk kepada portfolio Kerja Raya, Jawatankuasa Kerja Raya amat menghargai 
Belanjawan yang telah dibentangkan oleh kerajaan dan JKR begitu komited selaku 
Agensi Pelaksana untuk meneruskan pelaksanaan pembangunan infrastruktur di 
Negeri Pahang ini  khususnya kita faham dalam kekangan pandemik COVID ini 
cabaran untuk kita  melaksanakan kerja-kerja infra sangat mencabar.  
 
Salah satu aktiviti utama di bawah kerja raya adalah  projek-projek menaik taraf 
ataupun membina infrastruktur jalan di seluruh negeri. Bagi tahun… bagi sepanjang 
tahun 2021, pihak JKR telah berjaya menyiapkan dan menyerahkan 12 projek 
infrastruktur jalan di bawah Kementerian Kerja Raya dan Kementerian Pembangunan 
Luar Bandar sebanyak 35 projek masih dalam peringkat pembinaan dan 17 lagi masih 
dalam peringkat perancangan. 
 
Antara projek-projek infrastruktur jalan di Negeri Pahang yang telah berjaya disiapkan 
sepanjang tahun ini adalah pembinaan sebuah jambatan baru merentasi Sungai 
Kuantan, pembinaan pakej 5 di Central Spine Road, menaik taraf Laluan Persekutuan 
12 (FR12) dari Gambang, Pahang ke Segamat, Johor dan menaik taraf Jalan 
Persekutuan FT83 dari Tol Chenor ke Bandar Tun Abdul Razak Jengka, Maran. Itu 
antara projek-projek  utama yang kita laksanakan selain daripada projek-projek yang 
lain.  
 
Seterusnya dalam perancangan projek naik taraf dan bina baru infrastruktur jalan 
untuk tahun akan datang melalui belanjawan Bajet 2022, pihak kerajaan akan terus 
menambah baik aspek kesejahteraan penduduk luar bandar dan mengurangkan 

jurang pembangunan antara wilayah. Jadi untuk meransang pembangunan ini aspek 
jaringan jalan raya sangatlah kritikal. Bagi tahun 2022, JKR telah mengemukakan 
sebanyak 145 permohonan projek naik taraf/bina baru jalan dengan kos keseluruhan 
bernilai lebih RM25 bilion.  
 
Jadi sebahagian besar apa yang disebut oleh Ahli-ahli Yang Berhormat dalam Dewan 
ini telah disenaraikan untuk dicadangkan untuk Rolling Plan Ke-2 dan seterusnya di 
bawah Rancangan Malaysia Ke-12. Antara projek yang menarik perhatian kita dalam 
pelaksanaan infra jalan bagi tahun yang akan datang adalah Jalan Pintasan Cameron 
Highlands yang juga menarik perhatian ataupun persoalan daripada Wakil Tanah 
Rata. Wakil Tanah rata ada membangkitkan persoalan berkaitan dengan pembinaan 
terowong.  
 
Persoalan itu amat teknikal sifatnya Yang Berhormat, jadi saya pun tak boleh nak 
jawab secara khusus kerana sebenarnya kajian kepada pelaksanaan Jalan Pintasan 
Cameron Highlands atau kajian kesesakan lalu lintas Cameron Highlands yang 
dijalankan bermula 10 September tahun 2020 dan selesai pada 7 Oktober yang lalu 
baru saja diserahkan kepada pihak kerajaan, jadi dalam pengesyoran itu sebenarnya 
tidak disebut lagi soal reka bentuk. Jadi soal pembinaan terowong itu tidak dapat 
dijawab buat masa sekarang Yang Berhormat. 
 
Seterusnya Wakil daripada Tahan ada membangkitkan soal naik taraf jalan dalam 
kampung yang menghubungkan Kampung Kuala Sat dan Kampung Batu Balik. Untuk 
er... makluman Sidang Dewan khususnya orang Jerantut ya, sampaikanlah kepada 
Tahan, projek ini telah diangkat dalam Rolling Plan Ke-2 dan Rancangan Malaysia Ke-
12 dengan anggaran kos sebanyak RM15 juta.  
 
Seterusnya, antara perkara yang disebut oleh Tahan juga adalah berkaitan dengan 
pembaikan cerun di jalan Kampung Tuit ke Kampung Mat Daling yang mana Kerajaan 
Persekutuan sebenarnya telah meluluskan sejumlah RM28 juta untuk pelaksanaan di 
4 lokasi cerun runtuh pada tahun ini dan kerja-kerja pembaikan ini telah bermula pada 
30 November yang lalu dijangka siap pada pertengahan tahun hadapan iaitu tarikhnya 
29 Mei, dua tahun lagi... 29 bulan Mei 2023. Manakala baki 38 lokasi cerun yang 
dianggarkan dalam kos RM220 juta telah dipohon kepada Kementerian Pembangunan 
Luar Bandar dalam Rolling Plan Ke-2. 
 
YB. ENCIK MOHD ZAKHWAN BIN AHMAD BADARDDIN 
 
Mohon laluan. 
 
YB. YANG DI-PERTUA DEWAN 
 
Sila. 
 
YB. ENCIK MOHD ZAKHWAN BIN AHMAD BADARDDIN 
 
Terima kasih Dato’ Sri Yang di-Pertua.   
 
Saya ingin bertanya pada Wakil Kerajaan daripada Bera. Kalau pagi tadi disebut oleh 
Dato’ Sri Menteri Besar berkenaan dengan konsesi bila dia buat aktiviti pembalakan, 
dia akan menyumbang untuk penanaman semula pokok-pokok baru. Di antara faktor 
jalan kita ini rosak, antaranya ialah aktiviti pembalakan. Apabila lori-lori balak 
membawa muatan, balak tersebut menyebabkan rosak jalan kita. Dalam isu ini, 
adakah pihak konsesi juga berkongsi keuntungan mereka untuk memperbaiki semula 

jalan-jalan yang rosak akibat antaranya disebabkan membawa muatan balak tersebut, 
terima kasih. 
 
YB. DATO’ SRI NOROLAZALI BIN SULAIMAN 
 
Dato’ Sri Yang di-Pertua, 
 
Buat masa ini kita tidak ada satu sistem yang jelas dalam kita nak er... mensyaratkan 
ataupun nak menggalakkan sumbangan pihak konsesi ini dalam penyelenggaraan 
jalan tapi itu idea yang baik sekiranya kita dapat menggalakkan nilai-nilai CSR, 
Corporate Social Responsibility di kalangan pengusaha itu, insya-Allah boleh kita 
rundingkan Yang Berhormat. 
 
Seterusnya saya ingin respons kepada Beserah yang membangkitkan soal kesesakan 
lalu lintas di LPT dari Gombak ke Bentong. Ini di luar kawasan tapi ini maknanya 
Beserah ini, dia banyak jugalah merayau ke Kuala Lumpur ya [ketawa]. Jadi er... 
sebenarnya masalah kesesakan jalan daripada Gombak ke Bentong ini bukan saja 
memberikan kesan kepada kita di Pahang tapi ianya memberikan kesan kepada 
sebahagian besar sosioekonomi Pantai Timur. Saya rasa isu ini juga disentuh oleh 
Semambu.   
 
Jadi sebagai alternatif Dato’ Sri Yang di-Pertua, sebenarnya pihak Kementerian Kerja 
Raya ataupun isu kesesakan, isu jalan raya, isu lebuh raya ini di bawah Kementerian 
Kerja Raya dan agensi yang terbabit adalah Lembaga Lebuhraya Malaysia. Mereka 
telah membuat satu kajian untuk menaik taraf jalan daripada Gombak ke Bentong 
dalam 2 fasa. Kita, pada dasarnya, kita di Pahang ini kita lebih berminat, Dato’ Sri 
Yang di-Pertua, untuk kita mengkaji dan mencadangkan satu jajaran baru, outside the 
box kerana kita fikir kalau kita terus tumpu kepada jajaran yang hampir sama, 
kesesakan itu tidak dapat dikurangkan secara optimum dan dalam banyak keadaan 
akan terjadi bottle neck.  
 
Jadi apa yang kita cadangkan adalah kalau boleh diwujudkan satu jajaran baru keluar 
daripada Lembah Klang melalui mungkin daripada Hulu Langat, masuk ke Bentong 
melalui Bera sampai ke Muadzam. Wakil Muadzam pun sangat menyokong, saya 
percaya dan boleh dipanjangkan ke Tanjung Agas kerana apa? Laluan ini bukan 
sahaja untuk kepentingan Pahang Tenggara tapi ini juga dapat melengkapkan 
infrastruktur bagi pembangunan Pahang Barat PLUS.  
 
Kita tahu Bilut juga bercakap tentang CSR. CSR yang pakej yang terakhir Yang 
Berhormat akan dilaksanakan sampai ke Simpang Durian, jadi ada baiknya juga satu 
fresh alignment daripada Hulu Langat boleh disambungkan dengan CSR dan akan 
memangkinkan pertumbuhan setempat serta Pahang Selatan.  
 
Jadi Dato’ Sri Yang di-Pertua, seterusnya saya ingin respons kepada persoalan yang 
dibangkitkan oleh... 
 
YB. ENCIK LEE CHEAN CHUNG 
 
Minta celah sikit... boleh? 
 
YB. YANG DI-PERTUA DEWAN 
 
Yang Berhormat, ada apa?  Ada hal mustahak ke? 

YB. ENCIK LEE CHEAN CHUNG 
 
Tentang er... kesesakan di LDP. Saya... 
 
YB. YANG DI-PERTUA DEWAN 
 
Saya ingin nak nasihat kepada Ahli Yang Berhormat, saya menghargai kalau ada nak 
mencelah ni tapi lebih baik kalau tak mustahak sangat, kita boleh jumpa di luar ataupun 
di mana. Kita fokus kepada jawapan daripada pihak Kerajaan. 
 
YB. ENCIK LEE CHEAN CHUNG 
 
Tambahan, soalan tambahan kepada jawapan tersebut. 
 
YB. YANG DI-PERTUA DEWAN 
 
Sila, tak apa. Terima kasih. 
 
YB. ENCIK LEE CHEAN CHUNG 
 
Tadi sebut bahawa ianya lebih menjejaskan lalu lintas ataupun kehidupan di Pahang 
Barat. Sebenarnya ramai orang ataupun pengunjung pelancong dari Pantai Barat, 
mereka sekarang takut nak datang ke Kuantan sebab pada hujung minggu Ahad... 
petang Ahad mereka takut dia sangkut dalam jammed, ada yang sehingga berjam-jam 
jadi saya cadang selain jangka masa, penyelesaian jangka masa panjang saya pohon 
pihak kerajaan kemukakan satu penyelesaian apa tu... yang short term, terima kasih. 
 
YB. DATO’ SRI NOROLAZALI BIN SULAIMAN 
 
Dato’ Sri di-Pertua,  
 
Banyak juga cadangan-cadangan short term kita itu dah menjadi long term Yang 
Berhormat. Ini satu masalah yang kita tidak mahu menafikan, masalah yang harus kita 
hadapi bersama bukan saja orang Kuantan sebagai contoh Yang Berhormat Dato’ Sri 
Yang di-Pertua, dengan runtuhnya jalan daripada Simpang Pulai ke Cameron 
Highlands terjejas pembangunan ekonomi di Cameron Highlands. Sekiranya kita tak 
ada masalah yang besar dalam soal kesesakan jalan raya daripada Gombak ke 
Bentong, saya percaya laluan Sungai Koyan dan Cameron Highlands sangatlah 
sesuai untuk mengatasi masalah seumpama itu.   
 
Seterusnya Inderapura ada membangkitkan masalah kesesakan jalan di sepanjang 
FT02 daripada ataupun Jalan Kuantan - Kuala Lumpur. Perkara itu sememangnya 
dalam perhatian dan tindakan JKR, sentiasa kita angkat cadangan ini dan kita angkat 
lagi cadangan-cadangan di bawah Rolling Plan Ke-2 pembinaan persimpangan 
bertingkat di Panching, Permatang Badak, Taman Tas, persimpangan Semambu - 
Beserah dan juga cadangan menaik taraf Jalan Kuantan-Temerloh untuk melebarkan 
lagi jalan.   
 
Beserah ada membangkitkan juga soal persimpangan Bukit Rangin. Ini juga telah 
dipohon dalam Rolling Plan Ke-2. Seterusnya Luit membawa cadangan keperluan 
satu jambatan merentasi Sungai Pahang untuk manfaat penduduk Maran. Buat masa 
ini kita tahu Maran ada satu jambatan, Jambatan Sultan Haji Ahmad Shah yang 
terletak di Chenor jadi insya-Allah JKR akan tengok sejauh mana kesegeraan 
keperluan segera jambatan yang dicadangkan Yang Berhormat. Walaupun kita tidak 

apa... walaupun begitu kita tidak menafikan kepayahan perhubungan penduduk di 
antara kedua-dua belah sungai di kampung-kampung di sana.  
 
Wakil daripada Dong ada mencadangkan pembinaan jalan baru daripada Damak 
melalui Ulu Dong… Dong ke Central Spine Road untuk merangsangkan ekonomi 
penduduk. Itu juga satu cadangan yang baik akan diteliti cadangan ini dan akan 
diangkat kepada pihak Kementerian Kerja Raya. Selain daripada itu, Dong dan juga 
saya fikir wakil kerajaan yang ada dalam Exco juga bersetuju bahawa jalan Batu Malim 
ke Slim River yang sebelum ini kita cadangkan ini yang belum dapat luluskan diubah 
ke lokasi yang baru iaitu daripada Pos Buntu, Raub ke Ulu Slim River. Perkara ini 
dalam perhatian dan kajian pihak JKR untuk diangkat ke Persekutuan. 
 
Beralih kepada projek yang istimewa yang saya sebutkan tadi, Central Spine Road. 
Projek ini bukan saja soal satu jalan 4 lorong, 2 hala yang besar yang nampak gah. 
Tapi lebih penting projek ini akan menjadi satu alat untuk merangsang ekonomi di 
Wilayah Pahang Barat Plus. Dan sehingga kini, Ahli-ahli Dewan, 16 pakej dalam 
pelaksanaan projek ini dan 8 daripadanya telah siap, 7 dalam pembinaan dan 1 pakej 
dalam peringkat perancangan reka bentuk. Jadi Bilut bertanya berkaitan dengan pakej 
6. Pakej 6 ini dibahagikan kepada 5 pakej iaitu 6A daripada Sertik ke Lebuhraya Pantai 
Timur telahpun diluluskan dan selebihnya akan dilaksanakan dalam pelan seterusnya 
iaitu 6B hingga 6D bagi jarak perjalanan daripada Karak ke Simpang Pelangai. 
 
Beralih kepada aktiviti penyelenggaraan jalan negeri, sepertimana Ahli-ahli Dewan 
tahu bahawa ekonomi di Negeri Pahang ini banyak berasaskan hasil bumi, pertanian 
dan juga perlombongan dan ini pastinya memberikan satu kesan kepada 
penyelenggaraan jalan di Negeri Pahang. 
 
Dato’ Sri Yang di-Pertua,  
 
Kita sekarang ini jalan di Negeri Pahang ini jalan negeri sehingga hujung tahun ini 
sehingga 30 November kita telah mendaftarkan 37,000 kilometer. Jadi, satu negeri 
yang paling panjang jalannya yang didaftarkan di seluruh negara. Maksudnya bila jalan 
panjang itu bukan saja kita dapat belanja perbelanjaan penyelenggaraan yang lebih 
besar dia adalah hasil kepada Kerajaan Negeri, pada masa yang sama ukuran 37,000 
kilometer ini dengan kapasiti pengurusan JKR pada angka bilangan kakitangan yang 
sama, struktur yang sama sangat mencabar. Jadi, kita tak nafikan sememangnya ada 
kekurangan dalam urusan penyelenggaraan kita.   
 
Jadi kita harap semua bukan sahaja Ahli Dewan, segenap masyarakat, kita sama-
samalah bertanggungjawab bagaimana boleh kita menjadi pengguna yang baik, 
bagaimana boleh kita daripada semasa ke semasa memberikan maklum balas tentang 
keadaan jalan kita itu dengan lebih bertanggungjawab lagi. 
 
Saya faham sebahagian besar daripada rakyat ini bila dapat masalah dia concern, dia 
mengambil berat dia nak perkhidmatan lebih baik tapi adakalanya dengan memuatkan 
aduan itu dalam social media adakalanya memberikan persepsi yang tidak kena dan 
implikasi yang tidak baik. Wajar kita untuk sama-sama apa ini, menggunakan saluran-
saluran yang telah disediakan untuk memastikan respons kita kepada permasalahan 
itu dapat diatasi dengan lebih cekap lagi. 
 
Dato’ Sri Yang di-Pertua,  
 
Daripada RM371 juta peruntukan penyelenggaraan negeri yang diterima pada tahun 
ini, RM258 juta telah diagihkan. Dia nak peruntuk pelaksanaan penyelenggaraan 

melalui syarikat-syarikat konsesi. Sehingga November yang saya sebut tadi, 
November tahun ini kita telah menambah 6,400 lagi panjang jalan kita daftarkan 
jadikan 37,000 dan kita mengharapkan pada tahun hadapan sejumlah peruntukan 
yang lebih besar akan diberikan oleh persekutuan untuk kita menyelenggarakan jalan-
jalan kita dengan lebih baik lagi. 
 
Seterusnya, bagi penyelenggaraan jalan-jalan persekutuan, JKR Negeri telah 
menerima keseluruhan peruntukan sebanyak RM293 juta sepanjang tahun ini 
termasuklah peruntukan bagi penyelenggaraan cerun-cerun. Jadi, RM233.7 juta untuk 
jalan penyelenggaraan jalan dan RM59 juta untuk penyelenggaraan cerun. Bercakap 
soal cerun, ini juga satu fenomena biasa yang terpaksa kita hadapi maksud saya 
aduan-aduan dan kes-kes cerun runtuh. 
 
Untuk makluman sidang Dewan, di seluruh Negeri Pahang untuk di Jalan Persekutuan 
sahaja ada 740 cerun dalam pemantauan pihak Kerajaan. Daripada 740 itu, 349 
adalah cerun yang sangat tinggi risikonya, 153 mempunyai risiko yang tinggi, 240 
mempunyai risiko yang sederhana. Jadi, untuk tahun ini, sebenarnya 6 kejadian tanah 
runtuh telah dilaporkan maksudnya bagi sepanjang Monsun Timur Laut 21-22 ini, 6 
kejadian tanah runtuh telah dilaporkan dan kerja-kerjanya telah dilaksanakan 
membabitkan jalan-jalan di Bentong, Cameron Highlands dan Lipis. 
 
Isu cerun ini dibangkitkan oleh Tanah Rata yang mengharapkan satu pendekatan yang 
lebih cekap secara digital. Jadi, cadangan itu saya ambil maklum dan pihak kerajaan 
akan bincang dengan Kerajaan Persekutuan macam mana untuk kita bangunkan satu 
sistem yang lebih cekap. Ketari ada membangkitkan masalah keadaan jalan Kuala 
Lumpur - Bentong yang memerlukan penyelenggaraan dan lampu jalan. Soal 
penyelenggaraan sebenarnya ianya telah pun dijalankan sepanjang 6.6 kilometer 
daripada laluan tersebut telah pun ataupun dari Kampung Lebu ke Mempaga telah 
pun selesai dilaksanakan penyelenggaraannya. 
 
Tapi soal lampu jalan ini bukan di bawah peruntukan MARRIS. Insya-Allah, kita akan 
bincang dengan Pejabat Daerah Bentong macam mana untuk kita kaji dan kita angkat 
cadangan sekiranya ianya benar-benar memerlukan. Tanjung Lumpur ada 
membangkitkan soal keperluan jalan alternatif bagi mengurangkan kesesakan. Jadi, 
ini juga untuk makluman sidang Dewan, bukannya satu projek JKR tapi kita akan minta 
pihak JKR membantu pihak syarikat pelaksana ini mencadangkan atau 
membincangkan dengan Kementerian Tenaga, Teknologi Hijau macam mana pihak 
syarikat ini boleh membantu mewujudkan menyediakan jalan-jalan sementara untuk 
memudahkan pengguna di kawasan tersebut. 
 
Seterusnya bagi infastruktur yang lain di bawah JKR, perbelanjaan pembangunan 
infastruktur JKR bagi tahun 2020 sebanyak RM60.83 juta akan diperuntukkan bagi 
penyelenggaraan dan naik taraf. Antaranya kuarters dan pejabat-pejabat kerajaan. 
Terdapat peningkatan peruntukan bangunan berbanding tahun sebelum ini sebanyak 
RM27.73 juta ataupun 83.78%.  
 
Akhir sekali berkaitan dengan infastruktur, Dato’ Sri Yang di-Pertua, saya ingin 
kongsikan sedikit perkembangan berkaitan dengan PPSAS ataupun Pusat 
Pentadbiran Baru Kerajaan Negeri Pahang yang akan menggantikan Wisma Sri 
Pahang yang kita duduk sekarang ini yang telah pun berusia 54 tahun. PPSAS akan 
menjadi satu ikon terbaru negeri dengan reka bentuk kompleksnya yang diaspirasikan 
daripada jata negeri. Selain daripada mengaplikasikan teknologi hijau demi 
penekanan kepada pemeliharaan alam sekitar di samping ruang pejabat yang lebih 
selesa dan menggunakan teknologi terkini dalam pentadbiran. 

PPSAS yang dibina di KotaSAS dalam peringkat akhir dan penyiapan dan proses 
perpindahan dijangka akan dilaksanakan secara berperingkat bermula daripada Mac 
tahun hadapan.  
 
Akhir sekali untuk portfolio kerja raya, kita melihat bahawa secara keseluruhannya 
Bajet 2020 ini akan er…yang diterima…yang akan diterima oleh Negeri Pahang ini 
akan membantu kita meningkatkan lagi kecekapan dalam perancangan, pengurusan 
dan penyelenggaraan insfrastruktur yang ada di Negeri Pahang ini. 
 
Dato’ Sri Yang di-Pertua,  
 
Saya beralih kepada portfolio kesihatan… panjang juga…banyak juga soalannya. 
Walaupun penyampaian perkhidmatan kesihatan ini tidak dilaksanakan di bawah 
Kerajaan Negeri tapi Kerajaan Negeri khususnya Yang Amat Berhormat Menteri Besar 
sangat memberikan perhatian dalam soal kesihatan di Negeri Pahang ini. Oleh yang 
demikian, jelas dalam menghargai kesihatan rakyat Negeri Pahang ini dalam 
belanjawan yang dibentangkan telah memberikan fokus yang jelas ya kepada 
peningkatan taraf kesihatan rakyat.  
 
Hal ini amat dihargai oleh Jabatan Kesihatan Negeri Pahang khususnya apabila 
diumumkan satu pengwujudan Pasukan Gerak Sihat Pahang yang dijangkakan dapat 
membantu gerakan untuk mengwujudkan budaya cara hidup sihat di kalangan rakyat 
bagi menyokong NGO-NGO lain ataupun gerakan-gerakan lain yang sedia ada seperti 
KOSPEN, COMBI dan Duta Ubat.  
 
Dalam aspek pembangunan premis-premis kesihatan Negeri Pahang, Jabatan 
Kesihatan Negeri Pahang ini telah menerima sebanyak RM343 juta di bawah 
peruntukan pembangunan. Ini tidak termasuk dalam Rancangan Malaysia Ke-12. 
Sebelum ini saja kita telah terima sebanyak RM343 juta dan daripada peruntukan 
tersebut er…99.57% telah pun dilaksanakan. Pelaksanaan Projek Rancangan 
Malaysia Ke-12 dilaksanakan secara berterusan dan terkini projek pembangunan 
JKNP telah memasuki rolling plan yang pertama dan dengan projek-projek 
sambungan sebanyak 25 projek dengan syiling peruntukan sebanyak RM1 bilion.  
 
Bagi kesihatan awam Dato’ Sri Yang di-Pertua,  
 
Usaha-usaha pihak Kementerian Kesihatan untuk er…menaik taraf klinik-klinik desa 
menjadi klinik-klinik kesihatan seperti mana yang dibangkitkan oleh Pulau Manis akan 
terus berjalan. Sebanyak 18 buah klinik selama ini telah dinaikkan taraf kepada klinik 
kesihatan dan 3 buah klinik desa telah dinaiktarafkan pada tahun lepas dan tahun ini 
iaitu KK Sungai Ular, KK Kuala Wau dan KK Kuala Tiga. Sebanyak 22 lagi klinik desa 
yang perlu dinaik taraf dan satu projek naik taraf KD telah pun dicadangkan dalam 
Projek RMK-12 rolling plan ketiga iaitu di Lembah Bertam, Cameron Highlands 
antaranya. Senarai bagi klinik-klinik boleh saya kongsikan bagi Ahli-ahli Yang 
Berhormat yang berminat. 
 
Seterusnya, saya ingin sentuh berkaitan dengan soal vaksinasi, dos penggalak. Ini 
bukan sahaja isu Negeri Pahang tapi ini isu nasional. Walau apa pun isu ini 
dibangkitkan kita harus faham ini bukanlah satu perkara yang kita suka nak buat tapi 
kita perlu buat untuk mengekang pandemik ini daripada berterusan. Dan pemberian 
vaksin ini adalah sebenarnya dibuat secara sukarela dan percuma. Sehingga 5 
Disember 2021 seramai 87,000 orang yang layak telah menerima suntikan vaksin dos 
penggalak. Pada masa yang sama sebanyak 1.16 juta telah lengkap menerima vaksin. 

Menjawab soalan Mentakab berkaitan dengan sijil digital vaksin yang tidak dapat 
dikemas kini. Jadi, mana-mana individu yang mempunyai masalah ini sebaiknya 
bolehlah merujuk pada pusat pemberian vaksin yang memberikan suntikan untuk 
semakan rekod mereka. Kalau di mana mereka ambil suntikan sebelum ini, di situlah 
sepatutnya mereka pergi. 
 
Dalam menguruskan soal pandemik ini Dato’ Sri Yang di-Pertua er…pihak Kerajaan 
tidak dapat lari juga daripada apa ni… kemarahan rakyat, bila berkaitan dengan 
kompaun. Bagi penguatkuasaan Undang-Undang Kesihatan Awam oleh Kementerian 
Kesihatan… Pahang sebenarnya antara negeri yang sepertimana yang dihebohkan 
banyak mengeluarkan kompaun untuk pencegahan dan pengawalan penyakit. Melalui 
Akta Penyakit Berjangkit 1988 Akta 342.  
 
Jadi, bagi menjawab isu ini Yang Berhormat Dato’ Yang di-Pertua, kita kena faham 
bahawa dalam nak mengekang masalah penyebaran wabak ini, Negeri Pahang ini kita 
duduk di kawasan yang tengah dan Negeri Pahang ini ada 7 negeri yang bersempadan 
dengannya. Jadi, kalau tidak tegas dalam soal kawalan ini, kita jadi sebuah negeri 
yang sentiasa terkesan dengan apa sahaja perubahan ataupun keseriusan wabak di 
negeri-negeri yang berjiran dengan kita. Kita berjiran dengan Terengganu, Kelantan, 
Perak, Selangor, Negeri Sembilan dan Johor.  
 
Jadi, alhamdulillah ya, walaupun berat tanggungjawab yang terpaksa dipikul oleh 
pentadbiran Kerajaan Negeri, alhamdulillah kita antara negeri yang nampak 
terkedepan dalam usaha pemulihan ini Dato’ Sri Yang di-Pertua. Dalam menghadapi 
COVID-19 ini jugak er… sebahagian daripada kita tidak sedar bahawa ada lagi 
ancaman-ancaman kesihatan yang lain. Denggi dah berpuluh-puluh tahun terus kekal 
menjadi ancaman kepada masyarakat kita.  
 
Secara ringkasnya Negeri Pahang, walau bagaimanapun menunjukkan penurunan 
yang ketara bagi tahun ini ya, dari segi kesnya. Cuma saya nak kongsikan daerah 
Kuantan masih lagi menjadi daerah yang tertinggi kesnya dan DUN Teruntum antara 
kawasan yang hotlah Yang Berhormat. Jadi, saya sekali lagi berharap agar kita melihat 
bahawa soal denggi ini adalah soal tanggungjawab kita secara bersama. Kita kena 
faham bahawa sebenarnya nak menguruskan denggi ini tidak sesusah kita nak 
menguruskan COVID-19 kerana kita apa…soal nyamuk aedes ini kalau semua orang 
boleh pastikan pembiakan nyamuk di rumah ataupun persekitaran tempat tinggal 
masing-masing itu dapat dihentikan… insya-Allah, wabak itu tidak akan merebak.  
 
YB. YANG DI-PERTUA DEWAN 
 
Masa Yang Berhormat, panjang lagi ke? Boleh… 
 
YB. DATO’ SRI NOROLAZALI BIN SULAIMAN 
 
Baik Dato’ Sri Yang di-Pertua. 
 
YB. YANG DI-PERTUA DEWAN 
  
Buat penggulungan akhirlah. 
 
YB. DATO’ SRI NOROLAZALI BIN SULAIMAN 
 
Tebal betul teks yang diberikan. Akhir sekali saya menyentuh sedikit soal 
pengangkutan. Kita tahu bahawa pengangkutan menjadi pemangkin kepada 

pembangunan sosio ekonomi setempat dan sehubungan dengan itu Kerajaan 
Persekutuan melalui Kementerian Pengangkutan telah melancarkan Dasar 
Pengangkutan Negara 2019 - 2023. Kita tidak berapa perasan kerana pada ketika itu 
kita berdepan dengan pandemik. Jadi, yang paling penting soal pengangkutan ini 
adalah kesalinghubungan er… di antara satu sistem pengangkutan dengan sistem 
yang lain.  
 
Jadi, kita sudah biasa dengan jalan raya di Negeri Pahang dan kita juga ada lapangan 
terbang, kita ada pelabuhan tapi sekarang ini kita sebagai Pusat Konurbasi Pantai 
Timur… Kuantan ini cabaran kita ialah bagaimana kita nak meningkatkan kecekapan 
antara sistem ini, Dato’ Sri Yang di-Pertua. Rahmat kita dapat apabila Projek ECRL 
telah diluluskan dan sedang dilaksanakan. Sehingga sekarang ini 28.56% yang 
pastinya akan menjadi rangsangan kepada pembangunan ekonomi di Negeri Pahang 
dan dijangka secara keseluruhannya projek ini akan siap pada tahun 2026. 
 
Pembinaan ECRL ini Dato’ Sri Yang di-Pertua sememangnya menarik perhatian er... 
ramai pelabur untuk terus melabur di Negeri Pahang. Dan pembinaan ini akan 
membabitkan pembinaan juga 7 buah stesen ECRL di negeri ini yang kita pasti setiap 
stesen ini akan seterusnya merangsang pertumbuhan ekonomi di kawasan masing-
masing. 
 
Dan dalam pembinaan er... ECRL ini juga, ada juga impaknya er... kepada masyarakat 
yang terkesan maksudnya gangguan ekonominya. Sebagai contoh, di Temerloh Dato’ 
Sri Yang di-Pertua, seperti mana yang dibangkitkan oleh Semantan beberapa kali, 31 
pengusaha ternakan ikan sangkar terjejas pendapatannya. Alhamdulillah, er...pihak 
Kerajaan Negeri seterusnya melalui MRL dan er... Kementerian Pengangkutan telah 
mengusahakan pembayaran sagu hati yang besar jugalah jumlahnya, Dato’ Sri Yang 
di-Pertua.  
 
Seterusnya, yang menarik perhatian kita untuk yang… yang seterusnya untuk masa 
hadapan, kita dah dengar cadangan pemajuan Projek Lapangan Terbang 
Antarabangsa Kuantan dan Bandar Aeroangkasa Pahang. Er... kerja-kerja er… 
cadangan ini telah berjalan beberapa tahun dan akhirnya alhamdulillah, kita rakamkan 
penghargaan kepada Kerajaan Persekutuan di bawah Yang Amat Berhormat Perdana 
Menteri sekarang ini di atas persetujuan meluluskan permohonan ini. Jadi, kita bagi 
pihak Kerajaan Negeri mengucapkan terima kasih.  
 
Saya fikir itu sajalah yang sempat saya ketengahkan dalam masa yang ada ni Dato’ 
Sri Yang di-Pertua. Jadi, secara kesimpulannya, Bajet yang dibentangkan pada kali ini 
Dato’ Sri Yang di-Pertua memang sangat inklusif sifatnya dan menyentuh semua… 
semua er... peringkat. Yang penting, setiap daripada kita kena ambil peranan dan 
tanggungjawab bersama untuk memastikan er... apa yang telah dirancang dapat 
dilaksanakan sebaiknya. 
 
Saya dengan er... dengan ini Dato’ Sri Yang di-Pertua, er... menyokong Usul 
Belanjawan yang dibentangkan oleh Yang Amat Berhormat Menteri Besar Pahang. 
Terima kasih Dato’ Sri Yang di-Pertua. [Ahli Dewan menepuk meja] 
 
YB. YANG DI-PERTUA DEWAN 
 
Terima kasih Yang Berhormat Pengerusi Kerja Raya. Seterusnya saya menjemput 
Pengerusi Jawatankuasa Hal Ehwal Agama Islam dan Pendidikan Negeri Pahang. Sila 
Yang Berhormat, dalam masa yang sama, 20 minit.  

YB. DATO’ SRI SYED IBRAHIM BIN SYED AHMAD 
 
Bismillahhirrahmanirrahim. Assalamualaikum WBT dan selamat petang. Alhamdulillah 
[Bacaan dalam Bahasa Arab]. Terima kasih Dato’ Sri Yang di-Pertua kerana memberi 
peluang kepada saya sebagaimana rakan-rakan yang lain untuk memberi sedikit 
jawapan dan juga penjelasan kepada persoalan yang dikemukakan oleh rakan-rakan 
Ahli Dewan Negeri yang kita berhimpun di Dewan Yang Mulia ini bagi membincangkan 
tentang kepentingan negeri kita Pahang Darul Makmur yang tercinta. 
 
Yang Berhormat Dato’ Sri Yang di-Pertua, 
 
Saya ingin mengambil kesempatan mengucapkan tahniah kepada Yang Amat 
Berhormat Menteri Besar Pahang yang telah berjaya membentangkan sebuah Bajet 
yang telah mengambil kira pelbagai pihak dan juga ins… institusi kerajaan bagi 
memastikan Negeri Pahang serta rakyat sentiasa terpayung di bawah payung yang 
teduh dan dapat melaksanakan kehidupan dengan selesa. 
 
Yang Berhormat Dato’ Sri Yang di-Pertua,  
 
Begitulah pada sesi yang lalu, Kerajaan Negeri Pahang telah memperuntukkan 
RM119 juta bagi per… Perbelanjaan Mengurus dan juga RM9.62 juta Perbelanjaan 
Pembangunan untuk Jabatan Agama Islam Pahang di dalam sesi 2021. 
 
Selain peruntukan Kerajaan Negeri, Kerajaan Persekutuan juga turut membantu bagi 
memastikan kerja-kerja pendidikan, agama dan juga dakwah di Negeri Pahang dapat 
dilaksanakan dengan sebaik-baiknya. Sehubungan itu, hasil daripada usaha murni ini, 
pelbagai tugasan dan juga aktiviti dapat dilaksanakan untuk kepentingan pendidikan, 
agama dan juga dakwah. 
 
Dato’ Sri Yang di-Pertua,  
 
Dalam pada itu, Yang Amat Berhormat Menteri Besar Pahang juga telah er... bersama 
dengan Kerajaan Negeri, telah berusaha untuk membantu di dalam pelbagai aktiviti-
aktiviti yang bersifat er... keperluan yang mendesak seumpama pembelian sebanyak 
16 buah kenderaan kepada 13 buah Sekolah Menengah Agama Negeri (SMAN) 
Pahang dan 2 buah peja… di 2 buah… 2 buah van kepada Pejabat Agama Islam 
Daerah dan juga Masjid Negeri, dengan jumlah RM1.7 juta.  
 
Bayaran one-off telah diperkenalkan sebanyak RM300.00 kepada 350 orang guru 
Quran asrama dengan jumlah peruntukan RM105,000.00. Dan juga Insentif 
Kecemerlangan SPM Tahun 2020 kepada pelajar-pelajar seramai 214 orang 
penerima, dengan jumlah RM155,000.00. Saguhati kepada seramai 31 orang pelajar 
selepas er... lepasan Sijil Tinggi Agama Malaysia (SMAN) Pahang akan melanjutkan 
pelajaran ke Universiti Al-Azhar juga telah diperuntukkan sebanyak RM62,000.00. 
 
Bayaran Khas One-Off RM750.00 kepada 1,032 orang Imam Kariah dengan jumlah 
RM774,000.00 telah diperuntukkan. Bayaran… Bayaran Khas One-Off RM250.00 
kepada 888 orang Bilal dan 889 orang Siak, dengan jumlah RM444,250.00. Bayaran 
Khas One-Off RM300.00 kepada 2,628 orang guru kelas pengajian Al-Quran Fardhu 
Ain (KAFA) dengan jumlah peruntukan RM788,400.00. 
 
Bayaran One-Off RM500.00 kepada 401 orang guru Takmir, 15 orang penyelia 
surau/masjid dan 40 orang penyelia KAFA dengan jumlah RM228,000.00. Inisiatif 
pemberian jubah Pegawai Masjid kepada seramai 5,829 orang Imam, Bilal dan Siak 

seluruh Negeri Pahang dengan kos keseluruhan RM624,412.00. Inisiatif kepada er... 
pasangan pengantin sebanyak RM200.00 bagi setiap pasangan yang baru er... 
melangsungkan perkahwinan. 
 
Yang Berhormat Dato’ Sri Yang di-Pertua,  
 
Demikianlah pelbagai usaha pendekatan bagi memastikan kerja dan khidmat bakti 
para er... us… er... Imam, Bilal, guru Quran telah diiktiraf dan juga telah diambil kira 
oleh Kerajaan Negeri di bawah kepimpinan Yang Amat Berhormat Menteri Besar 
Pahang. 
 
Dato’ Sri Yang di-Pertua, 
 
Saya ingin secara ringkasnya untuk menjawab beberapa persoalan yang 
dikemukakan oleh rakan-rakan ADUN seumpama Pulau Manis, Panching tentang 
pembangunan sekolah agama. Sebenarnya perkara ini telah dicatatkan dan telah 
dipersetujui unt… untuk… dan dimasukkan di dalam Rancangan Malaysia Ke-12 dan 
kita berharap perkara ini akan menjadi kenyataan kepada kita semua dengan 
terbinanya satu lagi sekolah agama di Negeri Pahang Darul Makmur.  
 
Dato’ Sri Yang di-Pertua, 
 
Sahabat saya daripada Panching juga ada membangkitkan tentang usaha bagaimana 
untuk menaik taraf ataupun gred guru-guru kita, guru-guru besar dan pendidik-
pendidik kita. Insya-Allah perkara ini juga di dalam kajian dan penelitian Kerajaan 
Negeri di bawah pentadbiran Jabatan Agama Islam Pahang dan juga Khidmat 
Pengurusan. Mudah-mudahan insya-Allah mereka akan dapat menerima er... apa 
usaha ini dengan jayanya pada tahun 2022 nanti. 
 
Begitu juga dibangkitkan oleh sahabat saya daripada Panching tentang guru-guru 
yang telah dilantik er... dilantik melalui ASPA. Perkara ini telah men… mendapat 
perhatian oleh Yang Amat Berhormat Menteri Besar Pahang pada Oktober 2021. Lalu 
apabila dibentangkan di dalam Majlis Mesyuarat Kerajaan Negeri dan hal ini telah 
dipersetujui untuk er... meluluskan pelantikan mereka secara contract of service 
seramai 100 orang guru, insya-Allah, Dato’ Sri Yang di-Pertua. 
 
Begitu juga sahabat saya daripada Panching mencadangkan dan mengusulkan 
supaya sekolah-sekolah agama Kerajaan Negeri ini dima… dijadikan anak angkat 
kepada GLC supaya dapat er... dibantu dan dimajukan sekolah-sekolah berkenaan. 
Sesungguhnya Kerajaan Negeri sememangnya mengalu-alukan bahkan usaha ini 
telah dilaksanakan sendiri oleh pihak ASPA dan Yayasan Pahang bagaimana untuk 
membantu sekolah-sekolah agama ini terus maju dan berdaya er… berdaya saing.  
 
Sungai Lembing juga er… meminta supaya guru-guru KAFA diberikan perhatian dan 
kebajikan mereka dapat diambil kira. Kerajaan Negeri sememangnya komited dan 
sentiasa membantu guru-guru KAFA dan baru-baru ini sahaja mereka er… 
sebagaimana yang saya sebutkan di awal tadi mereka telah diberikan inisiatif 
sebanyak RM300.00 kepada er… setiap guru selain daripada apa yang disumbangkan 
oleh pihak JAKIM sebanyak RM500.00.  
 
Dato’ Sri Yang di-Pertua,  
 
Sahabat saya daripada Tahan ada mengemukakan soalan tambahan mengenai usaha 
apakah pihak Kerajaan terhadap anak-anak kita daripada golongan Orang Asli yang 



. . . . ..   
 

 Penyata Rasmi 
 Dewan Negeri   

PR: M2P4D14 (09.12.21)                                                                                                                     69                                                                  

tertinggal. Sesungguhnya Kerajaan Persekutuan telah membina kombinasi dengan 
Kerajaan Negeri supaya anak-anak Orang Asli ini dapat diberikan perhatian yang baik. 
Pelbagai aktiviti dan juga program disediakan seumpamanya “Program Chup Badoi 
Sikolah” iaitu dengan terjemahan “Jom Pergi ke Sekolah” telah diperkenalkan di 
beberapa buah sekolah termasuklah Sekolah Kebangsaan Kuala Tahan, Sekolah 
Kuala Sat, Sekolah LKTP Kechau 1, Sekolah Kebangsaan Teluk Gunung Kuala Lipis 
dan er… aktiviti-aktiviti yang lain seperti menyediakan makanan dan minuman serta 
ziarah cakna ke rumah-rumah pelajar yang er… yang sukar untuk hadir ke sekolah 
dan juga aktiviti-aktiviti seperti permainan, sukan, gym dan juga menyediakan TV-TV 
hiburan untuk mereka berhibur sambil belajar.  
 
Dato’ Sri Yang di-Pertua,  
 
Usaha ini telah membuktikan bahawasanya seramai 250 orang er… 250 orang calon 
SPM pada tahun lalu telah berjaya di dalam pemeriksaan er… peperiksaan mereka 
iaitu seramai 198 orang ertinya 79.20% pelajar Orang Asli telah berjaya di dalam 
peperiksaan SPM mereka dan ini mereka telah diberikan pengiktirafan oleh Menteri 
Besar Pahang kita sendiri pelajar yang mendapat 5A ke atas dengan sumbangan khas 
diberikan sebagai galakan kepada anak-anak pelajar Orang Asli.  
 
Begitu juga seramai 44 orang calon STPM di kalangan anak-anak Orang Asli ini, 
mereka hampir 50% telah berjaya dan dua orang yang mendapat 4 flat dan Yang Amat 
Berhormat Menteri Besar telah berjumpa dan memberi sumbangan kepada pelajar 
berkenaan sebanyak lima er… RM1,000.00 pada setiap seorang pelajar, Dato’ Sri 
Yang di-Pertua. Namun, biasalah jangan kerana Orang Asli, orang hak tak asli ini kalau 
pemalas tu pemalas la tak pergi ke sekolah, Dato’ Sri Yang di-Pertua.   
 
Dato’ Sri Yang di-Pertua,  
 
Juga dibangkitkan oleh rakan kita daripada er… Teruntum mengenai er… UCYP. 
Sesungguhnya UCYP sememangnya pada tahun 2020 ada mencatatkan sedikit 
penurunan er… penurunan keuntungan walaupun belum pada tahap kerugian. Hal ini 
mungkin di… er… hal ini telah dikenal pasti kerana situasi COVID dan pelbagai er… 
apa faktor yang telah menyebabkan sedikit penurunan berlaku kepada UCYP. Insya-
Allah, Kerajaan Negeri sentiasa memberikan perhatian dan meneliti setiap IPT, IPTS 
yang ada di Negeri Pahang ini agar mereka berjalan dengan lancar dan sempurna.  
 
Dato’ Sri Yang di-Pertua,  
 
Sahabat saya daripada Bukit Ibam juga membangkitkan supaya er… geran yang kita 
berikan kepada anak-anak kita untuk melanjutkan pelajaran di IPTA dapat dinaikkan 
dengan jumlah yang lebih besar lagi. Ini cadangan yang sangat baik, sesungguhnya 
Kerajaan Negeri melalui Yayasan Pahang. Walaupun demikian, seandainya ada anak-
anak kita memohon kita sentiasa memberikan perhatian dan cadangan ini juga akan 
dibawa kepada er…apa er…meja Mesyuarat Ahli Lembaga untuk mendapat kelulusan 
dan juga diberikan perhatian yang sebaiknya. Insya-Allah Dato’ Sri Yang di-Pertua, 
Kerajaan Negeri sentiasa berusaha dengan sedaya er… sebaik mungkin agar anak-
anak kita serta pelajar-pelajar kita diberikan perhatian yang sebaik-baiknya.  
 
Dato’ Sri Yang di-Pertua,  
 
Jutaan terima kasih saya ucapkan kepada Yang Amat Berhormat Menteri Besar 
Pahang kerana telah meluluskan pelbagai peruntukan bagi mem… er… 
memperkasakan institusi agama Islam dari aspek merealisasikan ilmu, dakwah dan 

teknologi yang berteraskan kepada revolusi perindustrian keempat iaitu sebanyak 
RM147 juta. [Bacaan dalam bahasa Arab].  
 
Dato’ Sri Yang di-Pertua,  
 
Saya juga ingin mengambil kesempatan mengucapkan jutaan terima kasih kepada 
urus setia Jabatan Agama Islam Pahang yang sentiasa merealisasikan segala 
tugasan-tugasan yang diamanahkan oleh Kerajaan Negeri khususnya di kala 
menghadapi er… pandemik COVID-19 baru-baru ini. Mereka sentiasa komited 
memastikan khidmat bakti dapat dilaksanakan di pejabat-pejabat agama, di masjid-
masjid dan juga di mana tempat sekalipun. Sekalung tahniah saya ucapkan kepada 
semua urus setia yang telah bertungkus-lumus untuk melaksanakan agenda Kerajaan 
Negeri Pahang Darul Makmur.  
 
Dato’ Sri Yang di-Pertua,  
 
Sesungguhnya dengan er… usaha yang begitu gigih oleh Yang Amat Berhormat 
Menteri Besar Pahang sebagaimana yang telah saya sebutkan secara ringkas dan 
sedikit daripada begitu yang banyak telah di er… disumbangbaktikan oleh Yang Amat 
Berhormat Menteri Besar Pahang se… er… selaku Ketua Negeri Pahang ini adalah 
bukti.  
 
Apa yang difirmankan oleh Allah SWT di dalam Surah At-Talaq Ayat 2 hingga 3 telah 
dapat kita realisasikan sebagaimana yang difirmankan [Bacaan dalam Bahasa Arab], 
“barang siapa yang membina ciri-ciri ketakwaan kepada Allah SWT di dalam 
kehidupan mereka, Allah SWT memberikan jalan keluar walaupun asalnya nampak 
macam sempit”.  
 
Nampak macam sukar dan susah tetapi Allah SWT berikan jalan keluar kerana ciri-ciri 
ketakwaan itu kita bina di dalam jiwa masyarakat dan rakyat di Negeri Pahang Darul 
Makmur dan akhirnya Allah SWT menyatakan [Bacaan dalam Bahasa Arab], Allah 
SWT akan memberikan rezeki yang melimpah-ruah tanpa kita sangka. Mudah-
mudahan rezeki ini Allah kekalkan dan Allah limpahkan dengan penuh keberkatan 
kepada Negeri Pahang Darul Makmur.  
 
Yang Berhormat Dato’ Sri Yang di-Pertua, 
 
Saya mohon menyokong RUU Perbekalan (2022) 2021 dan Usul Pembangunan dan 
Perbekalan Air 2022 yang diucapkan oleh Yang Amat Berhormat Menteri Besar 
Pahang Darul Makmur. Sekian, wabillahi taufik wal hidayah wassalamualaikum 
warahmatullahi wabarakatuh. [Ahli Dewan menepuk meja]. 
 
YB. YANG DI-PERTUA DEWAN 
 
Terima kasih Pengerusi Jawatankuasa Hal Ehwal Agama Islam yang cukup masa. 
Seterusnya, saya menjemput Pengerusi Jawatankuasa Perpaduan, Kebajikan 
Masyarakat, Pembangunan Wanita dan Keluarga Negeri Pahang. Sila, Yang 
Berhormat.   
 
YB. DATO’ SRI HAJAH SHAHANIZA BINTI SHAMSUDDIN 
 
Terima kasih Yang Berhormat Tuan Yang di-Pertua. [Bacaan dalam bahasa Arab] 
Assalammualaikum WBT dan salam Keluarga Malaysia dan Keluarga Pahang. Yang 
Berhormat Dato’ Sri Yang di-Pertua, Yang Amat Berhormat Dato’ Sri Menteri Besar 

Pahang dan Ahli-ahli Dewan Undangan Negeri yang saya hormati dan saya kasihi 
sekalian.  
 
Alhamdulillah, bersyukur ke hadrat Allah SWT kerana dengan limpah keizinanNya 
maka dapat kita bersama-sama di dalam Dewan Yang Mulia pada hari ini. Saya 
memulakan ucapan penggulungan ini dengan merakamkan ucapan tahniah, syabas 
dan terima kasih kepada Yang Amat Berhormat Menteri Besar Pahang yang telah 
membentangkan Belanjawan 2022 Negeri Pahang. Ternyata ianya bukan sahaja 
merupakan sebuah bajet yang sangat baik dan menyentuh pelbagai aspek tetapi boleh 
saya simpulkan sebagai sebuah bajet prihatin, empati dan sensasi.  
 
Yang Berhormat Dato’ Sri Yang di-Pertua,  
 
Kerajaan Negeri memberikan komitmen yang cukup tinggi dalam melaksanakan 
pelbagai inisiatif untuk membantu rakyat yang terkesan dengan penularan pandemik 
COVID-19. Usaha ini perlu dilakukan berterusan agar kebajikan dan kesejahteraan 
rakyat di Negeri Pahang ini terjaga dan terbela. Oleh itu, Jawatankuasa Perpaduan, 
Kebajikan Masyarakat, Pembangunan Wanita dan Keluarga Negeri Pahang akan 
terus er… meneruskan usaha menangani isu-isu semasa bagi memastikan agenda 
kesejahteraan rakyat dapat diutamakan.  
 
Dalam suasana pandemik yang membadai, sudah pastinya terdapat sebahagian 
rakyat yang terkesan dari segi pendapatan isi rumah. Walau bagaimanapun, 
kebersamaan antara para pimpinan serta rakyat dalam mendepani situasi ini, telah 
berjaya membina keakraban yang utuh dalam kalangan semua lapisan masyarakat 
tanpa mengira latar belakang etnik, kaum, ras, mahupun agama.  
 
Hal ini memperlihatkan dimensi perpaduan merentasi setiap sudut di Negeri Pahang 
ini melalui manifestasi yang persis dengan konsep Keluarga Malaysia yang pastinya 
menjadi aspirasi dan agenda utama kepimpinan negara. Kerajaan Negeri Pahang 
komited dalam memperkasakan keharmonian dan perpaduan warga Negeri Pahang 
melalui perancangan bersasar bagi memastikan setiap warga Pahang berada pada 
tahap yang selesa dan terjamin melalui kepimpinan Yang Amat Berhormat Menteri 
Besar. 
 
Dato’ Sri Yang di-Pertua, 
 
Julung kalinya, pada tahun ini Bulan Perpaduan Negeri Pahang telah dilancarkan oleh 
Yang Amat Berhormat Menteri Besar pada 17 September 2021 secara maya dan 
menyaksikan pengisian interaktif berkonsepkan atas talian melalui platform media 
sosial. Kerajaan Negeri telah memperuntukkan sebanyak RM35,000.00 bagi 
menjayakan program ini dan Jabatan Perpaduan Negara dan Integrasi Nasional 
selaku urus setia telah melaksanakan program bertemakan ‘Pahang Negeriku’ 
sebagai aspirasi rakyat Pahang yang cintakan perpaduan dan bangga menjadi anak 
Pahang. Dan saya kira itulah juga yang memberikan inspirasi kepada Yang Amat 
Berhormat Menteri Besar untuk mencipta terma Pahang Pride Kid dan juga Pahang 
Pride Student Card sewaktu pembentangan bajet baru-baru ini.  
 
Antara program atas talian yang telah dilaksanakan, Majlis Ilmu Sempena Bulan 
Perpaduan, Sembang Santai@One Unity Cafe, Segmen Khabar dari Daerah dan 
Promosi #PahangNegeriku. Pengisian pada tahun ini memberi fokus secara atas talian 
atas faktor kekangan pelaksanaan program-program secara fizikal dan ianya akan 
dijadikan perintis dan di masa hadapan akan dilaksanakan dengan lebih meluas 
sekiranya keadaan semakin pulih dan mengizinkan. 

Yang Berhormat Dato’ Sri Yang di-Pertua dan Ahli-ahli Yang Berhormat, 
 

Selari dengan aspirasi Keluarga Malaysia, kita juga menyokong usaha Kementerian 
Perpaduan Negara yang menghasilkan KAMI@Pelan Perpaduan Keluarga Malaysia 
2021 - 2025 yang memberi fokus kepada empat (4) dimensi yang dikenali sebagai 
K.A.M.I iaitu K - Karib, A - Accessibility, M - Majmuk, dan I - Inclusivity. Pada bulan 
November yang lepas, Negeri Pahang menjadi destinasi pertama Yang Berhormat 
Menteri Perpaduan Negara telah melancarkan Sesi Maklum Balas Rakyat KAMI 
ataupun Pelan Perpaduan Keluarga Malaysia 2021 - 2025 Peringkat Negeri Pahang 
yang berlangsung di Bentong bagi mengumpul pandangan, idea, program dan aktiviti 
yang bersesuaian bagi mengukuhkan perpaduan Keluarga Malaysia. Sejajar dengan 
itu, sesi maklum balas rakyat ini telah berlangsung di seluruh daerah-daerah di Negeri 
Pahang secara serentak pada 25 November 2021. 
 
Yang Berhormat Dato’ Sri Yang di-Pertua,  
 
Insya-Allah, pada tahun 2022, program-program yang telah direncanakan adalah 
seperti kita meneruskan Bulan Perpaduan Negeri Pahang, RT Cares 2.0, Ziarah 
Perpaduan 2.0 dan juga Program Pemerkasaan Kepimpinan Komuniti KRT. 
Keseluruhan program ini akan menerapkan konsep pengukuhan perpaduan dan 
kesedaran komuniti untuk saling bekerjasama memantapkan keharmonian kaum di 
Negeri Pahang. Konsep rakan strategik akan menjadi kaedah pelaksanaan bagi 
mencapai sasaran yang lebih menyeluruh dan berkesan.  
 
Yang Berhormat Dato’ Sri Yang di-Pertua, 
 
Bagi tahun 2022, kita telah mendengar bagaimana Yang Amat Berhormat telah 
memperuntukkan sejumlah peruntukan yang agak besar kepada Jabatan Kebajikan 
Masyarakat Negeri Pahang untuk melaksanakan program-program kebajikan iaitu 
sejumlah RM21,815,000.00. Peruntukan Belanjawan ini adalah untuk manfaat ke 
semua kumpulan sasar yang menjadi client kepada Jabatan Kebajikan Masyarakat.  
 
Sesungguhnya, keprihatinan Kerajaan Negeri terhadap keperluan kumpulan sasar ini 
memperlihatkan penambahan beberapa peruntukan seperti kepada Tabung 
Pengurusan Bantuan Bencana yang mana telah disebutkan dinaikkan daripada RM3 
juta sebelum ini kepada RM7.6 juta dan kadar Bantuan Bencana Daerah Pahang 
dinaikkan daripada RM20,000.00 kepada RM50,000.00 yang melibatkan peruntukan 
sebanyak RM550,000.00. 
 
Dan juga saya mewakili anak-anak client penerima bantuan JKM dan penghuni 4 
institusi kanak-kanak JKM seramai 1,500 orang yang akan mengambil peperiksaan 
SPM pada tahun 2022 kerana Kerajaan Negeri telah meneruskan Program Bantuan 
Peranti Digital dan Pencetak Kanak-Kanak yang melibatkan peruntukan sebanyak 
RM2.2 juta.  
 
Selain itu, kita juga telah mendengar bagaimana 70 TASKA berdaftar dengan JKM 
akan diberikan penarafan 4 bintang membabitkan peruntukan RM350,000.00 dan 22 
orang kanak-kanak di bawah Majlis Perwakilan Kanak-Kanak (MPKK) akan dijadikan 
ikon kanak-kanak, yang mana kita akan memberikan sebanyak RM10,000.00 kepada 
mereka ini untuk kita  bagikan mereka latihan soft-skills supaya mereka ini bukan saja 
menjadi ikon, tetapi juga akan menjadi pemangkin kepada anak-anak remaja yang 
boleh menjadi kepimpinan dan teladan kepada anak-anak remaja yang lain.  
 
Peruntukan RM150,000.00 diberikan kepada Majlis Penasihat OKU Negeri Pahang 

membuktikan kecaknaan Kerajaan Negeri kepada golongan OKU di Negeri Pahang. 
Begitu juga apabila kita memperuntukkan RM520,000.00 kepada 52 Pusat Pemulihan 
Dalam komuniti (PPDK) Negeri Pahang dan sumbangan one-off RM250.00 kepada 
300 orang Penyelia dan Petugas PPDK yang melibatkan peruntukan RM75,000.00 
juga adalah menunjukkan keprihatinan kita kepada usaha mereka ini yang menjadi 
penyelia di PPDK di seluruh Negeri Pahang. 
 
Yang Berhormat Dato’ Sri Yang di-Pertua, 
 
Saya ingin menyentuh tentang Kad Kesihatan Warga Emas yang akan dimulakan 
mulai 1 Januari 2022 yang mana kad warga emas ini, mungkin ramai yang tertanya-
tanya bagaimana kita memilih 18,000 warga emas yang akan menjadi penerima kad. 
18,000 warga emas ini Dato’ Sri Yang di-Pertua, akan terdiri daripada mereka yang 
sekarang ini menjadi penerima bantuan orang tua JKM.  
 
Seramai 8,000 lebih dan selebihnya akan dipilih melalui pejabat-pejabat khidmat 
masyarakat, ADUN-ADUN di kawasan dan  kepimpinan masyarakat yang mana ianya 
mestilah terdiri daripada warga emas yang benar-benar tidak berkemampuan yang 
mana kad kesihatan ini akan kita kreditkan sebanyak RM500.00 dan mereka ini boleh 
mendapat perkhidmatan daripada panel-panel klinik swasta yang akan dipilih di 
seluruh Negeri Pahang ya. Jadi, ianya akan diselaraskan oleh Jabatan Kebajikan 
Masyarakat dan juga Majlis Tindakan Sosial Negeri Pahang. 
 
Dan begitu juga, keprihatinan kita kepada warga emas ini, kita telah mewujudkan 
Jawatankuasa Pembangunan Warga Emas Negeri Pahang. Terima kasih sekali lagi 
kepada Yang Amat Berhormat Menteri Besar yang telah memberikan sejumlah 
peruntukan untuk jawatankuasa ini melaksanakan pelbagai aktiviti berkaitan dengan 
warga emas.  
 
Dan, saya juga ingin highlight ataupun mengingatkan semula kita bahawa Kerajaan 
Negeri telah pun memperuntukkan sebanyak RM34,197,038.00 yang memberi 
manfaat kepada 679,504 orang dalam Program Bantuan Prihatin Pahang yang mana 
Bantuan Prihatin Pahang ini telah dipecahkan kepada 4 fasa, dan penerimanya 
meliputi pelbagai kategori masyarakat terdiri daripada pesakit COVID-19, kontak rapat 
yang menjalani kuarantin di rumah (HSO), penjaja, nelayan, operator kantin dan 
dewan makan, barisan hadapan (frontliners), warga emas, ibu tunggal, golongan 
miskin, golongan miskin tegar, OKU dan lain-lain lagi.  
 
Saya ingin merakamkan ucapan terima kasih dan penghargaan kepada semua yang 
menguruskan pemberian Bakul Makanan Bantuan Prihatin Pahang ini yang terdiri 
daripada kepimpinan masyarakat, Wakil-Wakil Rakyat, Majlis Tindakan Sosial 
Pahang, Majlis Pembangunan Wanita Pahang, JPKK, JPKKB, JKKR, Tok-tok Batin, 
KRT dan semua pihak yang terlibat.  
 
Selain itu, golongan rentan turut diberi perhatian kerana mereka juga terjejas dan kali 
ini saya sekali lagi merakamkan setinggi-tinggi penghargaan kepada Kerajaan Negeri 
kerana memberikan sokongan yang sepenuhnya kepada Program Intervensi Sosial 
sepertimana yang telah dilaksanakan di Jalan Wong Ah Jang.  Ianya sesungguhnya 
adalah sebuah success story di mana kita telah berjaya bukan sahaja melaksanakan 
penguatkuasaan ya, kita menukar daripada pendekatan melaksanakan 
penguatkuasaan kepada pendekatan pemulihan dan pendidikan kepada komuniti 
yang ada di Jalan Wong Ah Jang.  

Dan semalam Jengka, Wakil daripada Jengka menyatakan keterujaan beliau untuk 
melawat ya insya-Allah, kita boleh aturkan dan saya juga ingin berkongsi dengan 
Dewan Yang Mulia ini, Program Fertigasi Cili yang juga dibantu oleh pihak Yayasan 
Pahang untuk komuniti di sana telah pun berjaya kita tuai sebanyak 300 kilogram, ya. 
Insya-Allah, bila masa tiba menuai nanti mungkin saya boleh jemput Ahli Dewan untuk 
bersama-sama. 
 
Kerajaan Negeri, insya-Allah sentiasa akan komited dalam usaha membantu rakyat ya 
dan diteruskan program ini akan diteruskan malah ditambah lagi kesediaan Kerajaan 
Negeri memperuntukkan RM40 juta ke arah endemik COVID-19 ya. Dengan 
pelaksanaan Bantuan Prihatin Pahang ini dapat memberi impak positif di mana 
kumpulan sasar menerima manfaat daripada bantuan ini dan dapat meringankan 
beban mereka dalam menghadapi endemik COVID-19. 
 
Yang Berhormat Dato’ Sri Yang di-Pertua, 
 
Seramai 6 orang Ahli Yang Berhormat telah membangkitkan pertanyaan, isu dan 
cadangan sepanjang sesi perbahasan kali ini yang membabitkan portfolio saya. 
Terima kasih kepada Yang Berhormat Cheka di atas keprihatinan terhadap 
pengurusan rumah orang tua di Negeri Pahang. Untuk makluman, Kerajaan Negeri 
melalui Jabatan Kebajikan Masyarakat tiada menyediakan peruntukan khas bagi 
membantu rumah orang tua yang dikendalikan oleh pihak swasta di Negeri Pahang.  
 
Namun, kita tetap membantu sekiranya ada permohonan daripada rumah-rumah 
orang tua ini. Kerajaan Persekutuan pula melalui JKM ada menyalurkan geran 
peruntukan kewangan sebanyak RM60,000.00 kepada Pusat Jagaan Pertubuhan 
Pengurusan Rumah Kebajikan Warga Emas Sang Riang di Triang, Bera dan selain 
itu, bantuan Pre-Prihatin berjumlah RM114,800.00 telah diberikan kepada 14 buah 
pusat jagaan warga emas berdaftar di bawah JKM di Negeri Pahang pada tahun 2020. 
Namun, Kerajaan Negeri sebagaimana dalam ucapan Belanjawan 2022 yang telah 
diumumkan oleh Yang Amat Berhormat Menteri Besar dalam proses penubuhan Desa 
Warga Emas yang diterajui oleh Yayasan Pahang. 
 
Untuk makluman, Yang Berhormat daripada Mentakab, antara inisiatif bagi membantu 
golongan terkesan dengan pandemik COVID-19, Kerajaan Negeri telah meluluskan 
sumbangan one-off sebanyak RM250.00 di bawah Bantuan Prihatin Pahang kepada 
peserta e-Kasih miskin tegar seramai 1,594 orang yang berjumlah keseluruhannya 
RM398,500.00. 
 
Untuk makluman, Yang Berhormat daripada Damak, ibu tunggal yang terbabit yang 
ibu tunggal yang mana mempunyai anak-anak yatim akibat pandemik COVID-19 boleh 
memohon Bantuan Kanak-Kanak di bawah skim bantuan bulanan JKM dengan kadar 
minimum RM150.00 seorang dan sehingga maksimum RM1,000.00 sebulan seperti 
pecahan berikut: RM200.00 seorang bagi anak berumur 6 tahun dan ke bawah, 
RM150.00 seorang bagi anak berumur 7 tahun hingga 18 tahun dan kadar bantuan 
maksimum RM1,000.00 sebulan kepada keluarga tersebut dan permohonan ini boleh 
dibuat di Pejabat-pejabat Kebajikan Masyarakat Daerah di mana ibu tunggal itu 
bermastautin dan kita juga membantu mereka untuk mendapatkan biasiswa 
pendidikan daripada Yayasan Pahang. 
 
Yang Berhormat Dato’ Sri Yang di-Pertua, 
 
Yang Berhormat Sabai bertanya mengenai bantuan yang telah diberikan oleh 
Kerajaan Negeri kepada mangsa kebakaran di Karak pada Oktober 2021. Saya kira 

telah pun juga dijawab oleh rakan saya daripada Lepar. Namun begitu untuk 
makluman, semua 53 keluarga yang terbabit telah diberi bantuan kit bencana oleh 
pihak JKM dan telah juga menerima bayaran bantuan tabung malapetaka daerah 
sebanyak RM1,000.00 setiap keluarga. 
 
Dato’ Sri Yang di-Pertua, 
 
Yang Berhormat daripada Tanjung Lumpur menanyakan tentang data berkenaan 
mangsa banjir dan bagi mangsa banjir ini, data disediakan oleh Pengerusi JPKK di 
kampung yang terlibat dan diuruskan oleh Pejabat Daerah dan Tanah bersama 
dengan pihak JKM dengan mematuhi SOP yang telah ditetapkan oleh Agensi 
Pengurusan Bencana Negara (NADMA). Penyelarasan data ini dibuat bagi 
memastikan tiada keciciran nama mangsa banjir. Namun begitu sekiranya ada, pihak-
pihak berkenaan boleh menghubungi apa ni, Pejabat Daerah dan Tanah yang 
berdekatan. 
 
Yang Berhormat Dato’ Sri Yang di-Pertua, 
  
Tidak dinafikan dari dulu, kini dan selamanya Kerajaan Negeri Pahang sangat prihatin 
terhadap kebajikan dan program memperkasakan wanita. Sejumlah RM8,260,000.00 
diperuntukkan kali ini kepada wanita dan ini pastinya akan merancakkan ekonomi, 
pembangunan sosial dan menjaga kebajikan wanita. Terima kasih kepada Yang Amat 
Berhormat Dato’ Sri Menteri Besar kerana merealisasikan hasrat wanita Pahang 
mewujudkan dasar dan pelan tindakan wanita khusus untuk Negeri Pahang yang 
mana telah diperuntukkan sejumlah RM5 juta bagi tempoh 5 tahun.  
 
Dasar dan pelan tindakan ini amatlah penting kerana seluruh wanita Negeri Pahang 
kepada seluruh wanita Negeri Pahang sebagai panduan bagi mencapai matlamat 
pembangunan mapan (SDG) dalam semua aspek hal ehwal berkaitan wanita seiring 
dengan kehendak global. Semoga sokongan Kerajaan Negeri dalam pembentukan 
dasar dan pelan tindakan ini dapat membawa wanita Pahang lebih jauh sehingga ke 
persada antarabangsa.  
 
Yang Berhormat Dato’ Sri Yang di-Pertua,  
 
Kita juga akan memberi tumpuan kepada ekonomi ibu tunggal dengan mensasarkan 
280 orang ibu tunggal dari seluruh Negeri Pahang supaya mereka ini boleh bebas 
daripada kemiskinan dan dapat menjana ekonomi melalui aktiviti keusahawanan. 
Bimbingan dan latihan akan diberikan kepada mereka ini sehingga mereka berjaya 
dan boleh berdikari. 
  
Dari segi aspek kesihatan pula, terima kasih kerana Kerajaan Negeri melaksanakan 
program yang dikenali sebagai Cakna Suri yang mana Unit Pembangunan Wanita dan 
Sosial Negeri Pahang bekerjasama dengan LPPKN memberikan ujian mamogram 
secara percuma kepada wanita golongan B40 Pahang yang berumur 40 tahun ke atas. 
Program ini telah mendapat sambutan yang menggalakkan dan sepanjang tempoh 
dua bulan selepas PKP ini, kita telah menerima sebanyak 1,600 orang peserta. 
Daripada jumlah ini seorang daripadanya dikesan positif kanser payudara. 
 
Justeru itu, pengumuman bajet tambahan bagi program untuk 2022 ini adalah satu 
tindakan yang sangat tepat dan sangat baik dan ianya juga telah menjawab 
pertanyaan daripada YB. Triang. Program ini telah dan akan terus dipromosikan oleh 
Unit Pembangunan Wanita dan Sosial Pahang, Pejabat Setiausaha Kerajaan bersama 
NGO Kerajaan Negeri iaitu Pertubuhan Majlis Pembangunan Wanita Pahang ke setiap 

Parlimen dan DUN di Negeri Pahang. Bukan sahaja Cakna Suri diteruskan malah 
ianya ditambah dengan inisiatif baru iaitu pemeriksaan HPA, DNA bagi mengesan 
kanser serviks. Sekali lagi terima kasih Yang Amat Berhormat Menteri Besar. 
Keseluruhan kos kali ini diperuntukkan bagi kedua-dua program ini adalah berjumlah 
RM1.9 juta.  
 
Yang Berhormat Dato’ Sri Yang di-Pertua,  
 
Keprihatinan Kerajaan kepada wanita dengan memberikan sejumlah peruntukan untuk 
menyelenggara Pahang Women Centre juga disambut baik oleh wanita di seluruh 
Negeri Pahang. Pahang Women Centre akan beroperasi sepenuhnya sebagai pusat 
aktiviti, pusat kaunseling dan pusat perlindungan sementara.   
 
Saya ingin juga menyentuh tentang Pahang Pride Kid, bersesuaian dengan portfolio 
saya yang merangkumi pembangunan keluarga. Terima kasih kerana 
memperuntukkan RM5 juta untuk program Pahang Pride Kid yang mana dianggarkan 
ia dapat dimanfaatkan kepada 25,000 orang bayi dan ibu di seluruh Negeri Pahang 
bagi tahun 2022.  
 
Di atas peranan dan komitmen yang sangat tinggi, golongan wanita dalam 
melaksanakan apa jua agenda pembangunan yang diamanahkan, insya-Allah 
program ini saya yakin akan dapat memberikan impak yang positif kepada keluarga 
seluruh Negeri Pahang ini. 
 
Dato’ Sri Yang di-Pertua, 
 
Akhirnya setinggi-tinggi penghargaan dan terima kasih sekali lagi, saya kepada semua 
Ahli Yang Berhormat yang telah mengemukakan pertanyaan dan membangkitkan isu 
yang berkaitan. Insya-Allah sekiranya ada yang tidak dapat saya sebutkan sebentar 
tadi akan saya buat secara bertulis jawapannya dan saya juga ingin mengucapkan 
jutaan terima kasih kepada semua pegawai, urus setia serta kakitangan kerajaan yang 
terlibat dalam urusan Persidangan Dewan Undangan kali ini.  
 
Belanjawan yang dibentangkan oleh Yang Amat Berhormat Menteri Besar kali ini 
menagih keterlibatan semua dari kita yang dipilih oleh rakyat sebagai Wakil Rakyat di 
Dewan Yang Mulia ini. Tidak hanya cukup membawa permasalahan rakyat di kawasan 
masing-masing untuk diselesaikan tetapi menuntut cetusan idea dengan kreativiti 
pemikiran sebagai seorang pemimpin. Memetik kata-kata Yang Amat Berhormat 
Menteri Besar, “Dan apabila rakyat berhadapan dengan kita atau kita berhadapan 
dengan mereka, sedar atau tidak mereka akan menilai kita”.  
 
Belanjawan negeri adalah instrumen yang akan mempengaruhi kehidupan sehingga 
menjadi sandaran rakyat. Saya ingin mengambil kesempatan ini menyeru agar kita 
semua Ahli Dewan Yang Mulia ini agar sama-sama menggembleng seluruh bukan 
sahaja niat tetapi kudrat membantu Yang Amat Berhormat Menteri Besar Pahang 
untuk menjayakan belanjawan bertemakan “Kemakmuran Negeri, Manfaat Bersama, 
Rakyat Sejahtera”.   
 
Kata orang tua-tua:  
 

Biar dahi berluluk,  
Asal tanduk mengena,  
Ikan biar dapat,  
Serampah jangan pukah.   

Apa sahaja yang kita lakukan maksudnya mestilah dapat kita capai. Sama-samalah 
kita jalin kesepakatan yang erat: 
 

Berkuah sama menghirup,  
Bersambal sama mencolek,  
Terendam sama basah,  
Terampai sama kering.  

 
Yang pasti Ahli-ahli Dewan semua akan pulang membawa pelbagai berita gembira 
dari Dewan ini dan yang pastinya ia juga akan memberikan senyuman kepada rakyat 
di kawasan kita semua. 
 
Saya teringat Dato’ Sri Yang di-Pertua, kata-kata popular oleh seorang Tokoh Wanita 
yang menjadi ikon kepada wanita di seluruh dunia iaitu Mother Teresa. Beliau 
mengatakan bahawa dengan izin Dato’ Sri Yang di-Pertua, “peace begins with a smile” 
maknanya “keamanan dan keharmonian sejagat bermula dengan sebuah senyuman”. 
 
Jadi, dengan kata-kata itu, Dato’ Sri Yang di-Pertua, saya menyokong RUU 
Perbekalan (2022) 2021 dan Usul Pembangunan dan Perbekalan Air 2022 yang 
dicadangkan oleh Yang Amat Berhormat Menteri Besar Pahang.  
 
Sekian, wabillahi taufik wal hidayah, wassalamualaikum warahmatullahi wabarakatuh. 
[Ahli Dewan menepuk meja]. 
 
YB. YANG DI-PERTUA DEWAN 
 
Terima kasih Yang Berhormat bagi pihak Kerajaan. Seterusnya saya menjemput Yang 
Berhormat Pengerusi Jawatankuasa Pertanian, Asas Tani dan Bioteknologi Negeri 
Pahang. Dipersilakan. 
 
YB. DATO’ SRI IR HAJI MOHD. SOFFI BIN TAN SRI ABD RAZAK 
 
Assalamualaikum WBT, salam sejahtera, selamat tengah hari.  
 
Terima kasih Yang Berhormat Dato’ Sri Yang di-Pertua, kerana memberikan izin 
kepada saya untuk terlibat sama dalam Sesi Penggulungan Bajet 2022 yang telah 
dibentangkan oleh Yang Amat Berhormat Dato’ Sri pada hari Isnin 6 Disember yang 
lalu. 
 
Saya mendapati bahawasanya, ingin merakamkan setinggi-tinggi penghargaan 
tahniah kepada Yang Amat Berhormat Dato’ Sri Menteri Besar atas pembentangan 
yang cukup holistik dengan mengambil kira serta mencakupi semua aspek dan 
melibatkan semua pihak selaras dengan tema “Kemakmuran Negeri, Manfaat 
Bersama, Rakyat Sejahtera”.   
 
Dato’ Sri Yang di-Pertua,  
 
Tema ini amat berkait rapat dengan golongan sasar di bawah Jawatankuasa saya iaitu 
petani, nelayan serta penternak yang merupakan frontliners, dengan izin, ataupun 
pembekal utama bahan makanan kepada rakyat di negeri dan negara ini. Kehadiran 
para petani, penternak dan nelayan dalam pembangunan negara ini amat kritikal dan 
ini dapat dilihat sewaktu negara mula menghadapi pandemik COVID-19 hingga 
sekarang.   

Pengeluar ini diberikan ruang seluas-luasnya untuk membanting keringat dan 
kewangan bagi memastikan rakyat mendapat bahan makanan yang mencukupi dan 
berkualiti. Mereka ini sebenarnya ialah wira-wira yang tidak didendang ataupun the 
unsung heros, dengan izin.   
 
Merujuk kepada statistik Negeri Pahang tahun 2021, keluaran dalam negara kasar 
tahun 2020, Negeri Pahang mencatatkan pertumbuhan ekonomi yang negative iaitu 
minus ataupun dengan izin, negative 5.9% namun dari 5 sektor terpenting hanya 
sektor pertanian yang mencatatkan pertumbuhan positif, 1.6% dengan nilai RM13.1 
bilion.  
 
Walaupun angka yang lebih besar disumbangkan dari komuniti seperti kelapa sawit, 
getah dan sebagainya, namun sumbangan hasil segar makanan tidak dapat dinafikan.  
Bagi pihak Kerajaan saya merakamkan penghargaan setinggi-tingginya dan jutaan 
terima kasih atas sumbangan yang tidak berbelah bahagi kepada semua petani, 
penternak dan nelayan di Negeri Pahang Darul Makmur. 
 
Yang Berhormat Dato’ Sri Yang di-Pertua,  
 
Kerajaan Pusat telah menggubal dasar Agromakanan Negara 2.0 iaitu bagi tahun 
2021 hingga 2030 yang mendokong aspirasi dan hala tuju sektor agromakanan negara 
untuk lebih mampan, berdaya tahan dan berteknologi tinggi. Ini bagi memacu 
pertumbuhan ekonomi dan meningkatkan kesejahteraan rakyat selain mengutamakan 
sekuriti serta keselamatan makanan negara. 
 
Matlamat Kerajaan Negeri Pahang selari dengan matlamat yang digariskan oleh 
Kerajaan Pusat agar sektor ini terus kompetitif bersaing di peringkat internasional.  
Justeru itu, selaras dengan penubuhan Jawatankuasa di peringkat nasional, Kerajaan 
Pahang insya-Allah akan menubuhkan sebuah jawatankuasa yang dinamakan 
sebagai Jawatankuasa Dasar Sekuriti Makanan Negeri Pahang yang insya-Allah, 
akan dipengerusikan oleh Yang Amat Berhormat Dato’ Sri Menteri Besar. Ini sebagai 
komitmen Kerajaan Negeri untuk memastikan bekalan makanan yang terjamin kuantiti 
dan kualitinya, insya-Allah. 
 
Setiap tahun Kerajaan Negeri menerima juga peruntukan daripada Kerajaan Pusat 
untuk disalurkan secara langsung kepada para petani bagi meningkatkan pengeluaran 
bahan makanan. Bagi tahun 2022, Jabatan Pertanian Negeri Pahang telah 
diperakukan peruntukan pembangunan persekutuan berjumlah RM7.515 juta melalui 
12 program yang telah pun dikenal pasti dan ini merupakan antara negeri yang 
menerima peruntukan yang terbesar di Malaysia.   
 
Manakala sejumlah RM7 juta telah diperuntukkan oleh Kerajaan Negeri Pahang 
melalui 11 program dan ini menjadikan jumlah peruntukan bagi tahun 2022 sebanyak 
RM14.515 juta. Daripada jumlah tersebut sebanyak RM3 juta ataupun 40% 
diperuntukkan untuk menaik taraf Agrofood Park ataupun dengan izin, Taman Kekal 
Pengeluaran Makanan (TKPM) sedia ada dan mewujudkan sebuah TKPM baru di 
kawasan tanah Jabatan Pertanian di Merapoh, Lipis.   
 
Selain itu, tumpuan peruntukan juga ialah kepada projek pembangunan tanaman 
buah-buahan jangka panjang dan jangka pendek serta projek pembangunan tanaman 
sayur-sayuran bernilai semuanya berjumlah RM2.5 juta.   
 
Lain-lain program yang menerima peruntukan adalah seperti projek pembangunan 
komuniti bagi pengeluaran bahan makanan isi rumah di dalam dan di pinggir bandar.  

Projek pesawah luar jelapang untuk tanaman sayur dan kontan, projek cendawan 
serta makanan ternakan seperti tanaman napier juga diberikan peruntukan.   
 
Atas inisiatif Yang Amat Berhormat Dato’ Sri Menteri Besar, Yang Amat Berhormat 
Dato’ Sri telah mencadangkan supaya Kerajaan Negeri memperkasakan industri padi 
negeri. Dalam konteks seumpama ini, Yang Amat Berhormat Dato’ Sri telah pun 
mencadangkan agar Kerajaan Negeri bekerjasama dengan pihak BERNAS untuk 
memastikan pemerkasaan industri padi Negeri Pahang Darul Makmur. 
 
Ini bertujuan untuk meningkatkan purata hasil padi dan seterusnya pendapatan 
pesawah di negeri ini. Perkara ini telah pun dibangkitkan oleh sahabat saya daripada 
er… Peramu Jaya dan setakat… status perkembangan ini amat memberangsangkan. 
 
Malahan mulai tahun 2022 iaitu tahun hadapan, insya-Allah seluas 1,542 hektar di 
skim Ganchong dan Merchong di Pekan di bawah IADA Pekan akan terlibat dengan 
penyertaan seramai 650 pesawah manakala di daerah Rompin pula seluas 478 hektar 
dengan 347 orang pesawah di Paya Laka, Setajam dan Sepayang akan dilaksanakan.   
 
Jabatan Pertanian Negeri Pahang terus beriltizam menumpukan sepenuh keupayaan 
dan sumber yang ada bagi meningkatkan pengeluaran bahan makanan bagi tanaman 
supaya tahap sara diri ataupun SSL, Self Sufficiency Level er… bahan makanan 
seperti tanaman cili, kubis dan tomato yang belum tercapai dapat dipertingkatkan 
lagi… dapat dipertingkatkan lagi. 
 
Penyaluran insentif perkembangan teknologi dalam bentuk benih, bahan input serta 
kemudahan infrastruktur ladang untuk peningkatan produktiviti tanaman akan 
diteruskan untuk pengeluaran berskala besar. Sayur-sayuran, buah-buahan, kelapa, 
tanaman kontan, herba, rempah ratus serta beberapa komuniti yang berpotensi tinggi 
seperti tanaman fig, vanilla dan halia Bentong.  
 
Malahan bantuan juga turut diberikan kepada pengusaha vanilla di Temerloh dan 
setakat ini sejumlah ataupun sebanyak RM200,000.00 telah pun diberikan bantuan 
melalui Kementerian Pertanian dan Industri Makanan (MAFI) dan insya-Allah kita 
melihat usaha ini mudah-mudahan agropreneur muda ini akan menempah kejayaan 
yang membanggakan Negeri Pahang. 
 
Peningkatan peruntukan juga membolehkan lebih ramai golongan muda dan B40 
menerima insentif teknologi pertanian untuk mengeluarkan hasil dan juga sumber 
pendapatan. Kerajaan juga memberikan penekanan kepada er… pengekalan amalan 
pertanian yang baik yang menzahirkan lebih banyak ladang atau kebun petani 
memperolehi sijil MyGAP dan myOrganic untuk pengeluaran bahan makanan yang 
lebih berkualiti dan selamat untuk er… untuk dimakan. 
 
Sehingga akhir tahun 2020, terdapat 792 ladang dengan keluasan 7,026 hektar telah 
memperolehi sijil MyGAP dan dijangkakan angka ini akan melonjak kepada 1,300 
ladang menjelang tahun… akhir tahun 2022. Bagi meningkatkan keupayaan 
kecekapan penyampaian perkhidmatan, Jabatan Pertanian juga secara berterusan 
memberikan perkhidmatan pengembangan dan pembangunan pertanian melalui 
perpindahan teknologi kepada para petani dan pengusaha yang terlibat dengan 
bidang tanaman. 
 
Pihak jabatan berterusan menyediakan latihan seperti pengurusan tanaman sayur-
sayuran, tanaman kontan, pemprosesan makanan dan sebagainya bagi 

menggalakkan lagi lebih ramai menceburi bidang pertanian khususnya mereka yang 
kehilangan pekerjaan er… khusus dalam menghadapi cabaran COVID-19. 
 
Bagi menambah pengetahuan dan peningkatan kemahiran para petani, sebanyak 426 
latihan dirancang untuk diadakan sepanjang tahun 2022 dengan penglibatan seramai 
8,520 orang petani di seluruh Negeri Pahang. 
 
Yang Berhormat Dato’ Sri Yang di-Pertua. 
 
Saya juga ingin merakamkan setinggi penghargaan kepada rakan-rakan Ahli Dewan 
yang membangkitkan isu-isu yang berkaitan dengan portfolio saya. Sama ada dalam 
er… sesi soalan lisan ataupun er… dalam perbahasan secara tidak langsung. 
Antaranya ialah Peramu Jaya, sahabat saya dari Peramu Jaya, Pulau Manis, Beserah, 
Tahan, Teruntum, Ketari, Tras, Tanah Rata, dan tidak terkecuali juga rakan ataupun 
sahabat saya daripada pihak kerajaan daripada Tioman. Terima kasih di atas 
keprihatinan. 
 
Saya ingin menyentuh soalan yang dibangkitkan oleh sahabat saya daripada Beserah 
iaitu berkaitan dengan er… peranan yang wajar dimainkan oleh pihak FAMA. FAMA 
sebenarnya telah pun membuat pembelian hasil pertanian daripada para petani 
melalui Program Ladang Kontrak yang memberikan pendapatan yang terbaik kepada 
petani, pada masa yang sama menjual kepada pembeli dengan harga yang berdaya 
saing. 
 
Pada tahun 2021 sehingga akhir November, sebanyak 757.29 tan metrik hasil telah 
dapat dibeli oleh FAMA daripada para petani dengan nilaian RM4.05 juta dan 
melibatkan 253 orang petani. 
 
Yang Berhormat Dato’ Sri Yang di-Pertua, 
 
Dalam Rancangan Malaysia Ke-12, usaha akan ditumpukan kepada mempercepatkan 
lagi penerimaan penggunaan teknologi moden dalam sektor agromakanan kerana 
pertanian pintar dikenal pasti sebagai aktiviti strategik dan berimpak tinggi yang dapat 
menjana semula pertumbuhan ekonomi. MAFI ataupun Kementerian Pertanian dan 
Industri Makanan telah menjadikan strategi pemodenan dan pertanian pintar sebagai 
kunci utama dalam usaha bagi menjayakan transformasi sektor agromakanan. 
 
Pertanian pintar ataupun smart agriculture, dengan izin, merujuk kepada penggunaan 
dan er… pengintegrasian teknologi terkini dalam bidang pertanian. Kerajaan bersetuju 
dengan pandangan yang berhormat ADUN Beserah bahawa teknologi penting dalam 
pembangunan sektor agromakanan. Ia selari dengan perkembangan revolusi er… 
perindustrian IR4.0 yang bertujuan membantu pihak berkepentingan seperti petani, 
pentadbir dan semua entiti di dalam ekosistem atau industri pertanian supaya saling 
bekerjasama bagi meningkatkan kualiti dan kuantiti penanaman dan pengeluaran hasil 
ke tahap optimum.  
 
Penggunaan teknologi terkini di dalam pertanian bermula di peringkat merancang, 
melaksana dan memantau aktiviti pada setiap masa di mana-mana saja dengan 
menggunakan sistem aplikasi pengurusan maklumat ataupun dengan izin, Agriculture 
Information System (AIS) yang dipasang ke peranti komputer atau telefon pintar.  
 
Teknologi pertanian pintar bukan hanya dilihat berfungsi di projek komersial yang 
memaksimumkan hasil malah berfungsi untuk membantu meningkatkan keupayaan 
pengeluaran tanaman sara diri yang bebas dari sisa baki racun dan juga menjimatkan 

perbelanjaan isi rumah di kalangan komuniti setempat bermula daripada rumah 
kediaman, kawasan perumahan, institusi dan sebagainya. 
 
Jabatan Pertanian bagi tahun 2021 ini telah pun menyalurkan insentif dalam bentuk 
teknologi mudah yang dipraktik… yang er… praktikal iaitu teknologi Nutrient Film 
Technics (NFT), dengan izin. Melalui program pembangunan komuniti… projek 
pembangunan komuniti dan program tanaman keliling rumah yang mana seramai 
6,645 orang mendapat manfaat menerima set tersebut. 
 
Yang Berhormat Dato’ Sri Yang di-Pertua, 
 
ADUN Pulau Manis ada menyentuh mengenai cadangan mendapatkan khidmat 
golongan muda untuk mengikuti program TKPM di seluruh Pahang. Majlis Mesyuarat 
Kerajaan Pahang sewaktu meluluskan pembukaan TKPM Tanjung Putus, Kuantan 
telah membuat ketetapan menawarkan kepada golongan muda yang berumur antara 
18 hingga 40 tahun sebagai peserta projek. 
 
Mereka ini haruslah mempunyai pendidikan dalam bidang pertanian atau berkaitan 
daripada institut pengajian tinggi awam atau swasta. Di samping itu juga pewujudan 2 
TKPM baru yang dijangka beroperasi di penghujung tahun 2022 dan 2023 memang 
dirancang untuk melibatkan sepenuhnya golongan belia daripada B40 untuk 
mengusahakan tanah tersebut dan er… pewujudan 19 TKPM yang sedia ada di setiap 
daerah di mana 11 TKPM ini adalah untuk tanaman sayur-sayuran dan tanaman 
kontan. Manakala 8 TKPM adalah untuk tanaman buah-buahan.  
 
Kerajaan akan meluluskan ketetapan ini untuk pembukaan TKPM baru kerana menjadi 
hasrat kerajaan agar pelaksanaan projek menggunakan teknologi tinggi ke arah 
pertanian pintar selari dengan Revolusi Industri 4.0. Golongan muda juga dilihat 
mampu menggunakan teknologi moden yang terkini menggunakan aplikasi teknologi 
maklumat yang lebih canggih. Malahan golongan muda juga mempunyai daya tahan 
dan lebih kreatif untuk mencipta inovasi dan kreativiti ke arah pengeluaran hasil 
makanan yang lebih produktif. 
 
Memang tidak dinafikan penyertaan golongan muda ini dalam pembangunan TKPM 
sebagai peluang terbaik kepada mereka untuk menceburkan diri dalam bidang 
agromakanan terutama sekali yang terkesan dengan pandemik COVID-19. 
Pembangunan TKPM pada masa hadapan akan dilengkapi dengan kemudahan 
infrastruktur dan pendekatan terhadap penggunaan Internet of Things.  
 
Justeru itu, pihak Kerajaan Negeri telah pun memohon kepada pihak Suruhanjaya 
Komunikasi dan Multimedia iaitu er… MCMC, dengan izin, untuk melengkapkan 
capaian… capaian telefon bagi membolehkan penggunaan teknologi terkini termasuk 
IoT yang saya zahirkan dan ini merangkumi semua TKPM yang sedia ada dan insya-
Allah bagi TKPM-TKPM yang baru.  
 
Malahan kerajaan telah mengumumkan dalam ucapan Belanjawan Tahun 2022 
bahawa golongan muda ini akan diberikan intensif untuk memulakan projek. Bagi 
memastikan mereka ini mempunyai pengetahuan dan kemahiran, Jabatan Pertanian 
akan memberikan latihan kemahiran secara hands-on dan berkongsi pengalaman 
dengan agropreneur muda di TKPM yang sudah berjaya. Penyaluran intensif dalam 
bentuk infrastruktur, penyediaan kawasan boleh dipertimbangkan bagi golongan B40 
khususnya yang terkesan dengan pandemik COVID-19.   
 
 



. . . . ..   
 

 Penyata Rasmi 
 Dewan Negeri   

PR: M2P4D14 (09.12.21)                                                                                                                     82                                                                  

Yang Berhormat Dato’ Sri Yang di-Pertua,  
 
ADUN Ketari ada membangkitkan tentang isu input pertanian yang meningkat 
berganda-ganda. Dalam konteks seumpama ini, Yang Amat Berhormat Dato’ Sri 
Menteri Besar amat prihatin dalam mempastikan bahawasanya golongan petani tidak 
terpinggir dan diberikan pembelaan. Dalam konteks seumpama itu, insya-Allah 
sebanyak RM500,000.00 akan diperuntukkan sebagai insentif perolehan baja dan 
racun untuk diagih-agihkan kepada petani di bawah bimbingan Jabatan Pertanian dan 
mereka mestilah berdaftar dengan Jabatan Pertanian.   
 
Dato’ Sri Yang di-Pertua, 
 
ADUN Tras ada membangkitkan tentang beberapa isu berkaitan dengan 
penjenamaan er… durian Musang King daripada Raub. Kita ada logo, maknanya 
Majlis Daerah nak memperkenalkan logo er… Musang King Raub dan menggunakan 
teknologi terkini IoT, FRID. Sebenarnya ini adalah di antara reformasi sektor pertanian, 
Dato’ Sri Yang di-Pertua.  
 
Yang Amat Berhormat Dato’ Sri Menteri Besar sentiasa menekankan tentang Pahang 
Pride, sebab itu kita kata This is Pahang. Malahan pengalaman kita, ini Dato’ Sri Yang 
Di-Pertua, ini ADUN Tras, kita lihat patin, ikan patin. Ikan patin yang cukup sinonim 
dengan kualiti ialah patin Temerloh. Hah, ni sahabat saya ADUN Lanchang. Jadi, bila 
diaorang kata… bila pembeli nak membeli patin, dia kata patin mana ni? Patin 
Temerloh. Tanpa ragu-ragu mereka akan membeli patin tu.  
 
Oleh kerana itu, penjual-penjual, peniaga-peniaga yang berada bukan sahaja di 
Pahang tetapi di ibu kota.  Di Kuala Lumpur akan membeli patin, dia akan tulis situ 
Patin Original Temerloh, Patin Sangkar Temerloh, Patin Temerloh. That is the 
brandnya, dengan izin. Jadi, tanpa ragu-ragu mereka akan mengunjungi. Dia akan 
dapat mempromosi produk tu dengan lebih meluas.   
 
Begitu juga dengan durian. Durian sekarang ni Musang King, YB. Tras pun ada masuk.  
Di Thailand dah ada Musang King, di Indonesia ada Musang King. Di negeri lain ada 
Musang King. Di Johor, di Perak, merata ada tanam. Malahan ada yang…  dah mula 
dah bertanam di Sarawak, di Sabah tapi kita nak pastikan Musang King hah, ni wakil 
Lanchang mengatakan di Darwin, di Australia pun ada ditanam durian. Mungkin ada 
juga Musang King. Jadi, apakah specialtynya durian ni?   
 
Jadi, Raub dah tulis situ. Raub Bandar Durian Musang King. Jadi, kalau sekiranya 
penjenamaan ini berjaya, mereka petani-petani ni yang usahakan tanaman ini, tidak 
perlu lagi pergi membuat marketing, secara ni agresif. Orang tau terus Musang King 
Raub.  Ada dia punya logo tu, dia kata oh… yang ni authentic, special dan ini adalah 
value added. Usaha yang dibuat oleh pihak PBT khususnya Majlis Daerah Raub.   
 
Jadi, saya mohon, kalau boleh maknanya kita mesti melihat tu dari aspek positifnya.  
Bagaimana caranya kita nak… 
 
YB. ENCIK CHOW YU HUI 
 
Ya, minta laluan.   
 
YB. DATO’ SRI IR. HAJI MOHD. SOFFI BIN TAN SRI ABD RAZAK  
 
Kalau misal contohnya, kalau dikenakan fee… 

YB. ENCIK CHOW YU HUI 
 
Speaker, minta laluan.  
 
YB. YANG DI-PERTUA 
 
Sekejap. 
 
YB. DATO’ SRI IR. HAJI MOHD. SOFFI BIN TAN SRI ABD RAZAK  
 
Kalau dikenakan fee…  
 
YB. YANG DI-PERTUA 
 
Sekejap. 
 
YB. DATO’ SRI IR. HAJI MOHD. SOFFI BIN TAN SRI ABD RAZAK  
 
…kalau dikenakan fee sebanyak RM3.00 lah katalah atau RM2.00, RM3.00.  You 
know… RM2.00, RM3.00 berbanding dengan harga yang mampu dijual oleh kerana 
dia ada entanglement, attachment, dengan kualiti, insya-Allah, macam wagyu. Wagyu 
Jepun dengan wagyu Australia, dia berbeza dan wagyu local berbeza. Itu maksud 
saya.   
 
YB. ENCIK CHOW YU HUI 
 
Tuan Speaker,  
 
Apa yang saya tentangkan sebenarnya bukan secara complete, menentangkan FRID. 
Apa yang saya katakan adalah kemungkinan besar ini bukan hak bagi Majlis Daerah. 
Mungkin pertanian mereka nak laksanakan polisi ini boleh tetapi berbincang dengan 
petani-petani, pekebun-pekebun atau pengeksport-pengeksport. Boleh berbincang 
tapi apa yang saya bimbangkan adalah sekiranya kami melaksanakan FRID ini, 
sebenarnya ini akan memberi satu ruang kepada durian-durian tempat lain untuk 
menggunakan teknologi seperti pirate copy untuk dapatkan FRID ni dan ini akan 
akhirnya it fit the purpose dan mengelirukan pasaran dan juga pengguna-pengguna 
durian. Ini sahaja, sekian. 
 
YB. DATO’ SRI IR. HAJI MOHD. SOFFI BIN TAN SRI ABD RAZAK  
 
Dato’ Sri Yang di-Pertua,  
 
Dia macam tanda halallah. JAKIM dia keluarkan. Dia ada authentic lah maknanya. 
JAKIM dia keluarkan. SIRIM, standard. Dia keluarkan. Jadi, untuk mendapatkan ini 
apa nama standard tu, dia mesti melalui satu proses yang ketat. Dia mesti ada. Makna 
kita lay down lah. Dia mesti okey, kalau dapat ni, MyGAP mesti ada er… maknanya 
proses, kilang pemprosesan, mesti ada lesen. Tak boleh nak buat kilang ikut suka 
belakang mana-mana tempat. Everything all in place.  
 
Mungkin ada yang dia tulis tanda halal JAKIM tapi ada pihak juga yang tidak 
bertanggungjawab dia nak ciplakkan tu, tetapi kalau kita ada tu dengan tidak ada, ni 
apa nama ni standard yang seumpama itu. Kalau kita buat perbandingan, kalau tidak 
ada langsung standard tu, dia sudah tentu lebih teruk lagi. Dia akan kata, okey. This 
is from Raub, you know or this is…. minta maaflah ya, berbahasa Inggeris.  Maknanya, 

ini daripada Raub, Raub mari mah, kan. Contohlah kan. Padahalnya durian tu 
mungkin, durian di tempat lain tapi kalau Raub tu, mesti kita pasti. 
 
Jadi, semua pengusaha ni tadi yang ada di Raub ni pastikan, jangan… makna kita 
kena kerjasamalah. Jangan kita jejaskan durian Musang King Raub ni. Jadi, everybody 
got to play the role. Maknanya semua orang kena main peranan dan ianya adalah satu 
usaha yang baik. Maksud, itu niat tu, niat daripada Majlis tu begitu. Nothing, maka 
tidak ada niat, niat yang sebaliknya. Kita akan panggil, insya-Allah.   
 
Saya yakin, Majlis Daerah akan panggil usaha semua tapi maksud saya tu di sini, 
kalau boleh ni… ni... ADUN Tras maknanya kita nak dengar juga sekali-sekalikan 
maknanya ni satu pernyataan positif daripada… daripada Tras ni. Saya pun menunggu 
ni, jenguk kadang.  Oh… I hope kata orang putihnya, how I hope and wait that ADUN 
Tras ni one of this day, dia come out and say usaha pihak Kerajaan Negeri ni cukup 
baik. Allahuakbar, ni kira ni, hah… that is kita tengok Dato’ Sri MB ya.  
 
Jadi, seronok sikit kita. Ni bangun je kalau bangun je, Allah apa benda. Hah, ni mesti, 
ini tak kena, itu tak kena, itu tak kena. Ya Allah, kita buat seribu kali benda. Fikir rasa 
rambut gugur ni. Nak mikir macam mana kita nak pastikan negeri kita ni sejahtera.  
Everyone of us. Orang yang ada di sana, anak yatim, anak yang takde ibu, takde bapa, 
orang miskin, orang yang kena COVID-19, yang tak kena COVID-19, Wakil Rakyat, 
bukan Wakil Rakyat, bakal Wakil Rakyat, mereka yang berhasrat jadi Wakil Rakyat 
semua dapat.  
 
Jadi, kalau boleh tu, bangun sekali tu, kita bagilah semangat sikit. Jadi, maknanya, 
kurang-kurangnya hari ni kita bagi tepukan kepada Yang Amat Berhormat Dato’ Sri 
Menteri Besar kerana usaha yang dia buatnya sebenarnya saya tau memang 
sebenarnya sentiasa memikirkan rakyat jelata. Macam-macam perkara baru yang kita 
buat di Pahang, yang tidak ada di negeri lain.  So that’s why, bukanlah maknanya kalau 
sekiranya ADUN Tras tiba-tiba balik belah sini, ya Allah itu kiranya macam nak kata 
apa nama saya malas nak nyebut apa tu, kan?  
 
Maknanya doa kita makbullah kan tapi kira kalau datang sini tiba-tiba Tras duduk 
sebelah saya memang gelilah sikit kan tapi at least kalau Tras bangun hah ini satu 
usaha yang baik. Jadi, orang akan tengok hah,Tras ni he’s a very reasonable man, 
dengan izin, kan steady tengok tu.  Sebab tu saya tengok er... keprihatinan ADUN Tras 
tapi Allah er... apa benda lagi tak kena ni. Hah, contoh contoh macam tulah, kan. 
 
Hah, ada perkara lain selain daripada durian. Ada orang tanam sayur. You taulah 
orang Raub ni banyak juga orang tanam sayur, bukan sahaja ni durian.  Ada yang 
tanam cili, ada yang buat tomato, ada malahan ada nak buat ni kubis ni. Ni ADUN Tras 
pernah makan kubis dekat dengan apa nama belah Sungai Krau? Er… mana kubis 
dia kata manis situ kubis, kata dia, kan.  Er... puas juga sebab kita… kubis ni dia kata 
sebab kawasan tu tinggi, dia tanam tu lebih sedap daripada Cameron Highlands. At 
least kita kena work along that line.  Differences ni, perbezaan ni biasa.   
 
Tapi, saya yakin niat beliau tu baik. Jadi, kita kena er... bagi sokongan kepada pihak 
yang nak menuju ke arah yang baik ya, insya-Allah.  Jadi, saya tadi dah tersasullah tu.  
Bukan apa Dato’ Sri, bila bercakap pasal itu, saya rasa ini apa nama perkara-perkara 
ni sebenarnya usaha yang dibuat oleh rakan-rakan sama ada di PBT dan sebagainya. 
Niatnya baik insya-Allah, kita tengok, sit down dan kita selesaikan bersama. 
 
Saya nak pindah sikit pada sektor perikanan ya.  Bagi sektor perikanan, sepertimana 
yang telah diumumkan oleh Yang Amat Berhormat Dato’ Sri Menteri Besar dalam 

ucapan Belanjawan Tahun 2022 pada 6 Disember yang lalu, maknanya setinggi-tinggi 
terima kasih dan penghargaan di atas keprihatinan Yang Amat Berhormat Dato’ Sri 
Menteri Besar yang telah bersetuju untuk memberikan bantuan makanan ternakan 
ikan kepada lebih kurang dalam 100 pengusaha agroculture khususnya penternak 
ikan dalam sangkar di seluruh er… negeri yang terjejas akibat pandemik COVID-19. 
 
Bantuan er... yang bernilai lebih kurang RM5,000.00 bagi sepetak sangkar untuk satu 
pusingan amat besar ertinya kepada pengusaha dan penternak kita.  Begitu juga bagi 
seluruh nelayan di darat sepenuh masa Negeri Pahang yang akan mendapat manfaat 
setelah diluluskan bantuan in fund ataupun dalam bentuk barangan kepada kira-kira 
380 orang nelayan darat berupa peralatan seperti jala, jaring dan peralatan 
keselamatan dengan nilai setiap seorang tu lebih kurang dalam RM1,000.00.   
 
Keseluruhan bantuan berjumlah RM880,000.00 adalah sangat bermakna kepada 
penternak dan nelayan darat Negeri Pahang Darul Makmur. Merujuk perangkaan 
perikanan sepertimana yang telah beberapa kali disebut sebelum ini tentang 
pencapaian sektor perikanan berdasarkan keseluruhan pengeluaran ikan melalui tiga 
subsektor iaitu perikanan laut tangkapan, agroculture dan perikanan darat sungai ialah 
sebanyak 117,317 metrik tan bernilai RM940 juta bagi tahun 2020.   
 
Maka Kerajaan Negeri berasa yakin bahawa Negeri Pahang akan berjaya menghadapi 
cabaran yang akan terus menjadi peneraju industri perikanan di Pahang, Pantai Timur 
khususnya dan mendapat membekalkan sumber makanan melalui pengeluaran ikan 
yang cukup ya. Sumber protein ya, makanan protein melalui pengeluaran ikan yang 
cukup kepada rakyat melalui program-program pengurusan dan pembangunan 
perikanan mampan yang telah dijalankan pada tahun 2021. 
 
YB. ENCIK MOHD ZAKHWAN BIN AHMAD BADARDDIN 
 
Speaker, mohon laluan.  
 
YB. YANG DI-PERTUA DEWAN 
 
Okey. 
 
YB. ENCIK MOHD ZAKHWAN BIN AHMAD BADARDDIN 
 
Terima kasih Dato’ Sri Speaker. Tadi er... Wakil Kerajaan ada menyebut bahawa 
sebagaimana pengumuman MB dalam belanjawan bahawa Kerajaan Negeri akan 
memberi er... insentif kepada penternak ikan sangkar yang terjejas. Disebut tadi kalau 
tak silap saya er… 100 orang, ya. Kalau mengikut rekod er... Jabatan Perikanan 
Daerah Jerantut, dalam DUN saya sahaja ada 116 penternak berdaftar. Jadi, mohon 
pencerahan apa bentuk kriteria yang membolehkan mereka dapat peruntukan 
tersebut. Terima kasih.   
 
YB. DATO’ SRI IR. HAJI MOHD. SOFFI BIN TAN SRI ABD RAZAK 
 
Dato’ Sri Yang di-Pertua,  
 
Yang ni akan diselaraskan oleh Jabatan Pertanian eh Jabatan Perikanan, minta maaf. 
Jabatan Perikanan akan menyelaraskan dan er... kriteria-kriteria yang er... kelayakan 
tu akan di er... ditentukan dan di… maklumkan kepada er... Jabatan Perikanan di 
peringkat daerah dan insya-Allah kita akan kumpul data tu.   

Sukacita juga dimaklumkan dalam Dewan Yang Mulia ini bahawa pandemik COVID-
19 ni sepanjang 2020 hingga 2021 banyak mengekang program asal yang telah 
dirancang bagi sektor perikanan. Namun, umumnya projek-projek pembangunan telah 
berjaya juga dilaksanakan termasuk peningkatan bantuan kepada golongan sasar iaitu 
pengusaha, penternak dan nelayan. Daripada er... jumlah yang tahun 2020 iaitu 
RM2.8 juta telah meningkat kepada RM3.9 juta dalam tahun 2021. 
 
Dan er... insya-Allah tahun 2022 melalui Jabatan Perikanan akan er... Kerajaan Negeri 
akan juga memberi penekanan kepada pembangunan kemahiran pengusaha-
pengusaha agriculture untuk membuat dan menghasilkan produk-produk baharu hasil 
perikanan yang boleh disejuk beku khususnya daripada ikan patin Pahang dengan 
kerjasama kepakaran inovasi daripada MARDI seperti tauhu ikan, tempura, ikan… 
fillet ikan, ikan… kebab ikan, sosej ikan, ikan salai, nugget dan burger ikan.   
 
Masalah lambakan ikan seperti yang berlaku semasa penguatkuasaan Perintah 
Kawalan Pergerakan (PKP) yang lepas tidak lagi berbangkit dengan cara 
mempelbagaikan per… pembuatan produk ikan yang boleh disejukbekukan dan 
disimpan serta dipasarkan termasuklah secara dalam talian, online.   
 
Bagi tahun 2022 juga, pengukuhan perundangan berkaitan perikanan akan dilakukan 
melibatkan dua perundangan baharu negeri iaitu berhubung er... penyu dan 
aquaculture serta pindaan perikanan darat sungai.  Kesemua kaedah perundangan 
tersebut bertujuan untuk mengurus, membangun dan memelihara sumber perikanan 
serta memberi perlindungan kepada spesies terancam khususnya penyu, habitat dan 
alam sekitarnya. Perundangan baharu tersebut juga secara tidak langsung dapat 
menjana hasil kepada Kerajaan Negeri melalui kutipan bayaran fi perlesenannya.   
 
Yang Berhormat Dato’ Sri Yang di-Pertua, 
 
Sahabat saya daripada Muadzam Shah ada membangkitkan tentang projek er... 
ternakan udang galah high impact project (HIP) zon industri agroculture di Kedaik 
daerah Rompin. Er... Syarikat Agro Johari Corporation Sdn. Bhd. telah mendapat 
kelulusan daripada pihak ni kerajaan untuk mengusahakan projek agroculture tu iaitu 
ternakan udang galah di tanah kawasan Kedaik, Rompin.  Malahan dalam tahun 2013 
lagi dah, lama. 
 
Kelulusan tanah tersebut ialah sebanyak lebih kurang dalam 500 ekar dan er... 
kawasan ini merupakan tanah dalam zon ZIA ya, Negeri Pahang dan er... pihak ni 
syarikat telah mengemukakan er... pelan penstrukturan er... syarikat yang sedang 
diteliti oleh er... pihak Jabatan Perikanan dan juga er... pe ini peb… ini Perbadanan 
Setiausaha Kerajaan Negeri (PSK) dan dia masih lagi diteliti dan er... perkara ni 
mungkin insya-Allah akan diputuskan tak lama lagi. 
 
Mengena… berkenaan dengan er... pihak LKIM bagi tahun 2021 sehingga November, 
Lembaga Kemajuan Ikan Malaysia (LKIM) telah menyalurkan sebanyak RM2.2 juta 
kepada 1,130 orang kumpulan sasar yang terdiri daripada nelayan dan usahawan 
dalam bidang perikanan. Sumber kewangan adalah daripada Kementerian Pertanian 
dan Industri Makanan dan bantuan ini merangkumi bantuan sara hidup nelayan, 
bantuan rezeki tani, skim bantuan kebajikan dan bencana alam, bantuan bagi 
usahawan industri makanan dan bantuan projek agriculture kepada usahawan 
agriculture. 

Bagi tahun 2022, LKIM Negeri Pahang akan meneruskan pemberian bantuan sara 
hidup nelayan dan juga bantuan-bantuan lain. LKIM Negeri Pahang mensasarkan 
sebanyak RM351,000.00 untuk dibaik pulih rumah nelayan bagi 27 orang nelayan di 
seluruh Negeri Pahang, insya-Allah.  Manakala saya nak sentuh sikit mengenai sektor 
er... veterinar atau haiwan.  
 
Saya juga ingin merakamkan setinggi penghargaan kepada Yang Amat Berhormat 
Dato’ Sri Menteri Besar di atas keprihatinan menyediakan peruntukan kepada warga 
penternak dan usahawan industri hiliran berasaskan ternakan melalui Jabatan 
Perkhidmatan Veterinar Negeri Pahang. Peruntukan ini sangat penting untuk 
memperkasakan industri ruminan pembangunan sumber makanan ternakan, program 
usahawan ternak, program kesihatan regulatory dan penternakan lestari serta 
pengukuhan perkhidmatan veterinar.  
 
Dianggarkan seramai 120,000 orang penternak, pemilik haiwan kesayangan dan 
usahawan hiliran dijangka akan menerima manfaat daripada peruntukan Kerajaan 
Negeri sama ada melalui program bantuan atau insentif rawatan haiwan, program 
kawalan penyakit ternakan dan perkhidmatan berkaitan pembakaan. Bagi 
meningkatkan pengeluaran makanan hasil ternakan jabatan telah merancang untuk 
memperkenalkan program insentif makmur ternak dan galakan infrastruktur industri 
asas ternak.  
 
Selain daripada itu program bantuan peningkatan jaminan kualiti produk berasaskan 
ternakan (UQAP) akan diteruskan pelaksanaannya bagi membantu pengusaha loji 
penyembelihan unggas untuk menaik taraf infrastruktur premis agar menepati 
keperluan keselamatan makanan yang ditetapkan dalam kaedah-kaedah perlesenan 
loji penyembelihan unggas kawalan dan perlesenan (Pahang 2017). 
 
Di samping itu program memperkasa ekonomi agropreneur rizab makanan ternakan 
(MEKAR) akan turut diteruskan pada tahun 2022 bagi menggalakkan penanaman 
rumput napier sebagai makanan ternakan. Dalam mengimbangi pembangunan 
industri penternakan, Kerajaan Negeri menerusi agensi bertanggungjawab agar akan 
terus komited dalam menjamin kesihatan ternakan dan bebas dari penyakit yang 
mempunyai kepentingan ekonomi yang zoonotic.  Program surveillance dan kawalan 
penyakit haiwan akan terus dilaksanakan secara lebih berstrategik dan tersusun bagi 
mempastikan produk hasilan industri ternakan tempatan dijamin selamat untuk 
dimakan di samping memastikan kawalan penyakit bawaan ternakan dan haiwan 
kesayangan terkawal. 
 
Selain daripada pembangunan industri ternakan dan kawalan kesihatan haiwan, pihak 
jabatan turut melaksanakan penguatkuasaan 4 akta iaitu Akta Binatang, Akta 
Kebajikan Haiwan atau Makanan Haiwan dan Akta Doktor Veterinar. Dan 2 enakmen, 
iaitu Enakmen Perladangan Unggas dan Enakmen Kawalan Kerbau Lembu. Di 
samping itu, perkhidmatan pengembangan kawalan veterinar turut diperkasakan bagi 
mempastikan bidang penternakan kekal relevan dan mampu memberikan pulangan 
yang baik pada usahawan yang terlibat. 
 
Justeru itu, jabatan akan terus memastikan kecekapan dan kemahiran modal insan 
ditingkatkan di kalangan penternak. Usahawan ternak serta kakitangan dari pelbagai 
modul dan siri kursus seiring dengan kemajuan teknologi masa kini. Aktiviti di tanah 
rizab padang ragut dan ladang, jabatan juga akan terus memantau dan diperkemaskan 
untuk memastikan penggunaan tanah kerajaan dioptimumkan. Fokus jabatan melalui 
kawalan pencemaran dan kacau ganggu daripada aktiviti di ladang dan premis 

penyembelihan turut dijalankan bagi memastikan aktiviti penternakan dapat terus 
berkembang dengan baik tanpa mengabaikan kesejahteraan awam. 
 
Yang Berhormat Dato’ Sri Yang di-Pertua, 
 
Saya juga ingin mengambil kesempatan di sini untuk merakamkan semua 
penghargaan kepada semua pihak khususnya semua agensi-agensi…  [batuk] Dato’ 
Sri, terima kasih. Terima kasih Yang Berhormat. Terima kasih Yang Amat Berhormat 
Dato’ Sri Menteri Besar begitu prihatin. Terima kasih saya kepada semua pihak 
khususnya agensi-agensi di bawah MAFI dan juga pihak urus setia di bawah seliaan 
Yang Berhormat Dato’ Sri SS yang telah apa nama, memastikan kelancaran 
perjalanan Sidang Dewan kita ini dan juga dalam menyediakan jawapan balas 
khususnya yang berkaitan dengan portfolio saya.  
 
Terima kasih Dato’ Sri SS dan kepada semua wira-wira yang tidak didendang yang 
terpaksa bekerja sampai jauh malam Dato’ Sri dan kepada Dato’ Sri sendirilah, Yang 
di-Pertua Dewan dan Timbalan Yang di-Pertua atas kelancaran Sidang Dewan kita 
pada kali ini. Jadi, dengan itu saya dengan penuh rendah diri menyokong RUU 
Perbekalan 2022 (2021) serta Usul Pembangunan Perbekalan Air 2022 yang di [batuk] 
kedua-dua RUU dan Usul yang dibentangkan oleh Yang Amat Berhormat Dato’ Sri 
Menteri Besar. Terima kasih. [Ahli Dewan menepuk meja] 
 
YB. YANG DI-PERTUA DEWAN 
 
Terima kasih Yang Berhormat bagi pihak kerajaan. Bersemangat hari ini Yang 
Berhormat nampaknya. Seterusnya saya menjemput Yang Berhormat Pengerusi 
Jawatankuasa Pelancongan, Kebudayaan, Alam Sekitar, Perladangan dan Komuniti 
Negeri Pahang. Dipersilakan. 
 
YB. DATO’ SRI HAJI MOHD SHARKAR BIN HAJI SHAMSUDIN 
 
Terima kasih Yang Berhormat Dato’ Sri Yang di-Pertua,  
 
(Ayat al-Quran) Assalamualaikum WBT salam sejahtera, Yang Berhormat Yang di-
Pertua, saya ingin mengucapkan terima kasih di atas kesempatan yang diberikan oleh 
Yang Berhormat  Dato’ Sri Yang di-Pertua kerana memberikan saya peluang untuk 
mengambil bahagian dalam sesi perbahasan pengulungan di Dewan Yang Mulia pada 
persidangan kali ini.  
 
Pada kesempatan ini, saya ingin merakamkan ucapan jutaan tahniah dan terima kasih 
kepada Yang Amat Berhormat Menteri Besar atas pembentangan Belanjawan Tahun 
2020 yang komprehensif dan mencakupi setiap spectrum… 2022 mintak maaf, yang 
mencakupi terima kasih Yang Amat Berhormat, mencakupi seluruh spektrum… dia 
orang petang tu akhir tu gitulah gayanya. Tapi sebenarnya kalau Yang di-Pertua suruh 
saya duduk, saya duduk, kita boleh balik. [Ketawa]   
 
YB. YANG DI PERTUA DEWAN 
 
Takpe saya bagi peluang. 
 
YB. DATO’ SRI HAJI MOHD SHARKAR BIN HAJI SHAMSUDIN 
 
Terima kasih, saya bercadang untuk berucap… 

YB. YANG DI PERTUA DEWAN 
 
Masa yang secukupnya untuk YB. cukup-cukup. 
 
YB. DATO’ SRI HAJI MOHD SHARKAR BIN HAJI SHAMSUDIN 
 
Sampai pukul 6.30lah, insya-Allah.   
 
YB. YANG DI PERTUA DEWAN 
 
6.30 tu tak relevanlah, Dato’ Sri.  
 
YB. DATO’ SRI HAJI MOHD SHARKAR BIN HAJI SHAMSUDIN 
 
[Ketawa] 2022 yang comprehensive dan mencakupi seluruh spektrum pentadbiran 
negeri selama 2 jam 2 minit yang bertemakan ‘Kemakmuran Negeri, Manfaat 
Bersama, Rakyat Sejahtera’ pada Isnin yang lalu.   
 
Yang Berhormat Yang di-Pertua,  
 
Saya juga bersyukur kehadrat Ilahi dapat juga kita Ahli-ahli Dewan berkumpul 
bersama-sama kali ini bagi menyempurnakan amanah yang dipertanggungjawabkan 
kepada kita semua. 
 
Untuk… umum mengetahui bahawa Negeri Pahang terkenal dengan keindahan alam 
semula jadi dan kepelbagaian biodiversiti. Dengan keluasan hutan sekitar 2.04 juta 
hektar yang meliputi 57% keluasan negeri, Negeri Pahang bertanggungjawab dalam 
membangunkan negeri ini… Kerajaan Negeri Pahang bertanggungjawab dalam 
membangunkan negeri ini tanpa meminggirkan isu perlindungan alam sekitar dan juga 
biodiversiti. 
 
Menyedari peranan tersebut, pada pembentangan Belanjawan 2022 yang telah 
diadakan pada 6 September… Disember 2021, Yang Amat Berhormat Menteri Besar 
Pahang telah memaklumkan penubuhan Skuad Elit Penguatkuasaan Negeri Pahang 
bagi membanteras aktiviti perlombongan haram, penebangan hutan yang tidak 
terkawal dan pencerobohan tanah. Insya-Allah, dengan adanya pasukan ini, segala 
usaha Kerajaan Negeri dalam membanteras aktiviti seperti ini dapat diamanahkan, 
dapat dijalankan dengan lebih teratur dan berkesan. 
 
Pada masa yang sama, Kerajaan Negeri menyedari bahawa dunia sekarang sedang 
menuju ke satu jalan yang mengancam keselamatan manusia sejagat dengan 
fenomena perubahan cuaca. Baru-baru ini, delegasi Negeri Pahang telah menghadiri 
Persidangan Perubahan Cuaca ataupun perubahan iklim (COP26) di Glasgow, 
Scotland. Kebawah Duli Yang Maha Mulia Pemangku Raja Pahang telah juga 
berangkat ke persidangan ini. Persidangan ini dilaksanakan bagi membincang dan 
menetapkan garis panduan dan komitmen setiap negara dalam mengelakkan kadar 
suhu dunia tidak mencecah kenaikan paras maksima iaitu 1.5 darjah Celsius.  
 
Persidangan tersebut telah menyuarakan kebimbangan bahawa walaupun pandemik 
COVID-19 telah menyebabkan sebahagian urusan dunia terhenti seketika, tetapi 
keadaan perubahan iklim tetap tidak berhenti. Kemarau, banjir besar, kecairan glasier, 
kebakaran hutan, kepupusan biodiversiti, kenaikan paras air laut dan kekurangan 
makanan, adalah sebahagian daripada indikasi kepada masalah yang lebih menekan.  

Dunia telah bersepakat pada tahun 2015 melalui Perjanjian Paris dengan komitmen 
untuk mengambil tindakan yang sewajarnya bagi mengehadkan peningkatan suhu 
dunia. Namun, sehingga kini ternyata kebanyakan negara masih jauh ketinggalan 
dalam memenuhi komitmen tersebut. Kerajaan Negeri perlu menjadikan ianya 
panduan dan perlu berusaha untuk membantu negara dalam memenuhi apa yang 
telah termaktub di dalam Perjanjian Paris. 
   
Yang Berhormat Yang di-Pertua, 
 
Sebelum ke Glasgow, delegasi Negeri Pahang juga menyertai pameran pelancongan 
kedua terbesar di dunia iaitu World Travel Market di kota London. Walaupun tidak 
semeriah sebelum pandemik COVID-19, namun strategi baru dalam industri 
pelancongan menjadi agenda utama dalam sesi-sesi perbincangan sepanjang tempoh 
pameran berlangsung.  
 
Selain daripada itu, penyertaan dalam pameran pelancongan antarabangsa ini adalah 
bertujuan untuk memperkasakan lagi usaha mempromosi dan meneroka peluang-
peluang kerjasama dengan penggiat industri pelancongan luar negara terutamanya 
dengan rakan perniagaan dari pasaran Eropah. 
 
Yang Berhormat Yang di-Pertua, 
 
Wakil daripada Sungai Lembing mencadangkan untuk meluaskan inisiatif sempadan 
hijau ke kawasan-kawasan lain di Negeri Pahang. Untuk makluman semua, Kerajaan 
Negeri pada November 2021 telah bersetuju supaya tanah kerajaan yang terletak di 
sempadan Negeri Pahang dengan negeri-negeri lain berkeluasan 557,585 hektar 
diwartakan sebagai Hutan Simpan Kekal melalui Seksyen dan Akta Perhutanan 
Negara 1984.   
 
Rakan daripada Damak mencadangkan penempatan khusus untuk gajah liar. 
Kerajaan er… Jabatan Perlindungan Hidupan Liar dan Taman Negara iaitu 
PERHILITAN telah mencadangkan dua kawasan dijadikan kawasan pelepasan gajah 
di Negeri Pahang pada Rancangan Malaysia Ke-12. Kawasan yang dicadangkan ialah 
Hutan Simpan Tekam bagi menjadikan kawasan tersebut sebagai Santuari Gajah 
Pahang yang menelan belanja sebanyak RM34 juta.  
 
Manakala, yang kedua adalah rizab Hidupan Liar Krau yang kos berjumlah RM87 juta. 
Namun begitu, kedua-dua projek ini tidak diluluskan oleh Unit Perancangan Ekonomi, 
Jabatan Perdana Menteri.  Kerajaan Negeri akan mengajukan semula permohonan 
bagi RM87 juta untuk Rolling Plan yang ke-12. 
 
Rakan daripada Dong ada mengemukakan cadangan supaya Kerajaan Negeri 
membuat kajian untuk menjadikan Perbadanan Bukit Fraser (PKBF) seperti 
Perbadanan Cameron Highlands untuk merancakkan ekonomi Bukit Fraser. Namun 
Kerajaan Negeri akan menyelaras fungsi agensi-agensi pelancongan dengan aktiviti 
PKBF dan selaras dengan perbadanan taman-taman negeri.  
 
Untuk makluman Wakil daripada Dong, kita sebenarnya PKBF telah mengambil 
peranan sebagai badan untuk mempromosi tourism…pelancongan untuk Negeri 
Pahang dan semua kerja-kerja ataupun kuasa yang ada pada PKBF daripada 
perancangan dan sebagainya telah pun diserahkan kepada pihak Majlis Daerah Raub 
dan insya-Allah kita akan mencari satu kaedah yang sesuai agar kita pastikan bahawa 
perkara ini dapat kita selesaikan dengan baik.  

Yang Berhormat Yang di-Pertua, 
 
Dalam usaha kita untuk memacu ke hadapan, Kerajaan Negeri akan mengimbangi 
antara keperluan untuk membangunkan ekonomi dan masyarakat dan pada masa 
yang sama bertanggungjawab dalam memastikan khazanah alam yang ada di negeri 
ini akan terus kekal bagi masa akan datang.  Kita harus melihat khazanah ini bukan 
sekadar dari segi potensi pelancongan sahaja namun dari segi kepentingan strategik 
kepada kehidupan yang kita jalani sehingga kita kini seperti kawasan sebagai 
contohnya seperti kawasan tadahan air dan sumber hidro di negeri ini.   
 
Selaras dengan tujuan itu, insya-Allah negeri juga akan melaksanakan Environment, 
Social and Governance iaitu (ESG), Nature Based Solutions (NBS), Nature Based 
Business Models (NBBM) dan serta pembangunan yang selaras dengan Sustainable 
Development Goals ataupun (SDG) dalam sektor-sektor ekonomi berkaitan dengan 
pelancongan, pertanian, dan juga perhutanan. Kerajaan Negeri Pahang di dalam 
membangunkan khazanah-khazanah negeri seperti hutan, pantai, laut, tanah tinggi 
dan lembangan sungai tanpa mengancam flora dan fauna, selaras dengan kelulusan 
Kerajaan Negeri berkaitan Enakmen Perbadanan Taman-taman Negeri dan juga 
Enakmen Biodiversiti Pahang. 
 
Sektor pelancongan adalah merupakan antara penyumbang kepada er… 
penyumbang utama kepada Kerajaan Negeri. Saya ingin merakamkan penghargaan 
terima kasih kepada Yang Amat Berhormat Menteri Besar telah memberikan fokus 
kepada sektor pelancongan di dalam Belanjawan Negeri Pahang Darul Makmur 2022. 
Dalam usaha untuk memulihkan ekonomi Pahang yang terjejas akibat pandemik ini, 
Kerajaan Negeri telah mempergiatkan aktiviti ekonomi antaranya aktiviti pelancongan 
domestik dan perhotelan. 
  
Di dalam strategi Belanjawan Kerajaan Negeri Pahang Darul Makmur 2022 yang 
telah… Yang Amat Berhormat telah mengumumkan iaitu Pelan Transformasi Sektor 
Pelancongan ke arah yang lebih mantap bagi meningkatkan hasil Kerajaan Negeri. 
Insya-Allah, Jawatankuasa Pelancongan akan menggalas tangunggjawab ini yang 
telah diperuntukkan sebanyak RM8.4 juta agar penambahan kehadiran pelancong dari 
50… 15 juta ke 20 juta dan perbelanjaan pelancong dari RM13 bilion setahun yang 
dibelanja oleh pelancong di Negeri Pahang kepada RM20 bilion setahun.  
 
Selain daripada itu, Kerajaan telah menyusun Kalendar Acara Pelancongan Pahang 
yang mengandungi berbagai aktiviti bertaraf antarabangsa bagi menggalakkan 
kehadiran pelancong ke Negeri Pahang. Peningkatan kehadiran pelancong ini secara 
langsung akan merancakkan aktiviti ekonomi tempatan dan meningkatkan hasil 
Kerajaan Negeri melalui perbelanjaan pelancongan. 
 
Yang Berhormat Yang di-Pertua, 
 
Selaku Pengerusi Perbadanan Muzium Negeri Pahang saya juga ingin merakamkan 
jutaan terima kasih kepada Yang Amat Berhormat Menteri Besar kerana telah 
memperuntukkan sejumlah RM18.8 juta bagi mengurus, mentadbir termasuk menaik 
taraf muzium serta kajian pembangunan artifak.  Alhamdulillah, dengan ada 
peruntukan tersebut ianya selari dengan beberapa transformasi yang sedang dilalui 
oleh muzium seperti menaik taraf muzium, menubuhkan Pusat Kajian Sejarah dan 
Tamadun Al-Sultan Abdullah (Al-Asar) bagi memastikan sejarah terpelihara.  
 
Kita juga ingin menjadikan muzium ini sebagai tempat kajian, bukannya hanya tempat 
menyimpan artifak semata-mata. Dalam sehubungan ini, Muzium Negeri Pahang 

bakal menjadi pusat rujukan dan pengumpulan segala data dan maklumat yang 
berkaitan dengan kebudayaan, kesenian, warisan sejarah yang mempunyai hubungan 
rapat di antara nilai-nilai tradisi, kerohanian dan estetika. 
 
Sesuai dengan tema Sambutan Hari Muzium Antarabangsa 2022 yang telah 
ditetapkan oleh International Council Of Museums (ICOM) iaitu The Power of 
Museums, Muzium Negeri Pahang tidak terkecuali dalam perubahan persekitaran 
global yang berterusan untuk menyemak perancangan, strategi dan aktiviti-aktivitinya 
bagi memastikan industri permuziuman di Negeri Pahang  terus berdaya saing.   
 
Yang Berhormat Yang di-Pertua,  
 
Sikit lagi. Harimau Malaya atau Harimau Belang (Panthera Tigris Jacksoni) merupakan 
spesies ikon Malaysia yang menjadi simbol Jata Negara. Harimau Malaya turut 
dijadikan sebagai ikon identiti oleh pelbagai agensi termasuk PDRM, Rejimen Askar 
Melayu Diraja, Jabatan Kastam dan Maybank. Pemakaian ikon Harimau Malaya 
melambangkan keberanian, integriti, perpaduan nasional. Kita tidak mahu menjadi 
seperti sebuah negara jiran, walaupun Jata Negaranya adalah singa, yang ada adalah 
singa batu, bukan singa hidup, hanya tugu sahaja. Singa yang betul dah tak ada dah.  
 
Kerajaan Negeri komited terhadap tindakan strategi bagi menyelamatkan Harimau 
Malaya. Ini kempen untuk kita selamatkan Harimau Malaya. Berdasarkan kepada First 
National Tiger Survey (NTS1), anggaran bilangan individu Harimau Malaya adalah di 
bawah 200 ekor di seluruh semenanjung dan Negeri Pahang merekodkan bilangan 
yang tertinggi iaitu daripada 8 buah negeri keliaran Harimau Malaya. Jadi, maknanya 
kita masih banyak lagi dan kita kena jaga. Kalau tidak Yang Berhormat Yang di-Pertua, 
Harimau Malaya ni tinggal harimau je lah. Hari-hari mau ya, Harimau Malaya. 
[Ketawa]. 
 
Bilangan ini sangat membimbangkan kerana Malaysia dijangka akan kehilangan 
spesies Harimau Malaya selama-lamanya di dalam hutan-hutan Semenanjung dalam 
tempoh 5 ke 10 tahun sekiranya tindakan drastik tidak diambil dengan segera. Jadi, 
kita nak kempen Yang Berhormat Wakil daripada Kerajaan iaitu Dato’ ini… Wakil 
Sentul dan juga Wakil apa namanya daripada Bebar kita kena kempen ini.  
 
Terutama sekali kita nak pastikan seperti yang telah dibuat oleh Yang Amat Berhormat 
Menteri Besar dia dah nampak dah ni sebab tu ditubuhkan pasukan elit ni. Nak 
pastikan bahawa antara lainnya kita nak jaga Harimau Malaya. Nanti esok Yang Amat 
Berhormat Yang di-Pertua, Harimau kita tu dalam duit je lah. [Ketawa]. Harimau yang 
betul dah tak jumpa. Kalau nak pergi jumpa pergi zoo. 
 
Ekoran daripada masalah tersebut, Kerajaan Negeri telah Kerajaan Negeri Pahang 
yang merupakan ahli kepada National Tiger Implementation Working Group (MyTWG) 
telah meneliti dan memperakui cadangan tindakan strategik konservasi Harimau 
Malaya seperti berikut; mengukuhkan usaha bagi menghentikan penurunan populasi 
Harimau Malaya melalui rondaan penguatkuasaan dan pengawalan (boots on the 
ground) serta pemeliharaan dan pemuliharaan habitat tersebut, habitat semula jadi 
Harimau Malaya. 
 
Meningkatkan tadbir urus dengan baik dan keberkesanan dalam melaksanakan 
konservasi Harimau Malaya melalui penubuhan Pasukan Petugas Kebangsaan. 
Kebangsaan pun dia akan tubuh pasukan juga. Bagi Konservasi Harimau Malaya, 
National Tiger Conservation Task Force [Ketawa].  

Yang Berhormat Yang di-Pertua,  
 
Ini Wakil daripada Benta apa namanya ini Benta ya, dia bagitahu bila ini… ini… apa 
namanya kandang harimau. Kita pun akan buat ada satu Yang Berhormat Yang di-
Pertua, di Lanchang di apa namanya Kuala Bukit Rengit kita akan ada kawasan iaitu 
kita dah pagar selama 200 ekar tanah iaitu di kawasan dia panggil Tiger Valley. 
 
YB. YANG DI-PERTUA DEWAN  
 
Lambat siap tu YB? 
 
YB. DATO’ SRI HAJI MOHD SHARKAR BIN HAJI SHAMSUDIN 
 
Yang Berhormat Yang di-Pertua, 
 
Belum Yang Berhormat Yang di-Pertua. Belum siap lagi. Kemudian itu yang Wakil 
Benta tanya ada tak tiger show? Saya cakap ada. Apabila siap nanti tiger tersebut dia 
akan buat show. [Ketawa] 
 
Yang Berhormat Yang di-Pertua, 
 
National Tiger Conservation Task Force – MyTTF, yang dipengerusikan oleh Yang 
Amat Berhormat Perdana Menteri, Unit Konservasi Harimau Malaya di bawah Jabatan 
PERHILITAN, Biro Jenayah Hidupan Liar di bawah PDRM dan pengukuhan Makmal 
Forensik Hidupan Liar Kebangsaan sebagai centre of excellence bagi konservasi ex-
situ Harimau Malaya. 
 
Memperkasakan inisiatif bagi memastikan kelangsungan hidup Harimau Malaya 
melalui penyediaan instrumen kewangan inovatif dan skim akreditasi habitat Harimau 
Malaya. 
 
Yang Berhormat Yang di-Pertua… 
 
YB. ENCIK MOHD SOFIAN BIN ABD JALIL 
 
Mencelah sedikit… 
 
YB. DATO’ SRI HAJI MOHD SHARKAR BIN HAJI SHAMSUDIN 
 
Saya pun nak habis dah. 
 
YB. ENCIK MOHD SOFIAN BIN ABD JALIL 
 
Boleh mencelah sedikit Yang di-Pertua? Saya nak tanya Lanchang isu-isu apa ni 
pemburu haram harimau ini. Sebab harimau ini harga dia jauh lebih mahal daripada 
kereta BMW ni. Ya, terima kasih. 
 
YB. DATO’ SRI HAJI MOHD SHARKAR BIN HAJI SHAMSUDIN 
 
Yang Berhormat Yang di-Pertua, 
 
Memang kita ada poacher, yang dipanggil poacher, pemburu-pemburu harimau ni 
membuat jerat dan sebagainya. Dan mereka saya difahamkan bahawa harimau… 
harimau… seekor harimau ini, kalau harga dia kalau nak beli RM230,000.00, mahal.  

Kalau dapat tangkap harimau ini Yang Berhormat Yang di-Pertua, dia boleh jual 
dengan harga-harga yang sangat mahal. 
 
Yang Berhormat Tuan Yang di-Pertua,  
 
Sedikit sahaja Yang Berhormat Tuan Yang di-Pertua tentang politik. Saya nak sebut 
juga di Dewan Yang Mulia.  Penggal ini adalah penggal sangat mencabar untuk kita 
semua. Walaupun BN tewas di peringkat pusat setelah 61 tahun memerintah, 
sebenarnya memberikan masa dan waktu untuk Barisan Nasional membuat 
muhasabah dan menilai kembali warna diri BN. 
 
Kemenangan BN, ini kita gabung dengan MN di 7 pilihan raya kecil & terkini mendapat 
mandat di PRN Melaka, ertinya dan ianya menunjukkan rakyat inginkan sebuah 
kerajaan yang stabil, berpengalaman dan mempunyai rekod pencapaian. Bukan 
sahaja stabil dari segi kerusi menang di dalam… di Dewan Negeri, tetapi kestabilan 
dari segi gabungan parti politik terutamanya yang mempunyai keserasian dalam 
gabungan tersebut. Rakyat boleh menilai sebenarnya rakyat boleh menilai kerana 
kesemua parti-parti politik tersebut telah berpeluang untuk memerintah Malaysia sama 
ada negeri ataupun negara. 

Yang Berhormat Tuan Yang di-Pertua,  
 
Sebelum saya menutup penggulungan saya, sekali lagi saya mengucapkan jutaan 
terima kasih kepada sahabat-sahabat ADUN yang mengambil bahagian dalam 
perbahasan berkaitan dengan portfolio saya. Saya mengucapkan penghargaan ribuan 
terima kasih kepada Yang Amat Berhormat Menteri Besar, rakan-rakan EXCO 
Kerajaan Negeri, serta juga rakan-rakan Ahli-ahli Dewan Undangan Negeri, Ketua-
ketua Jabatan dan kakitangan awam yang terlibat kerana banyak memberi sokongan 
kepada portfolio yang telah diamanahkan kepada saya. 
 
            Laungan Azan telah bergema, 

Menuju Ke Masjid Penuh Ceria, 
Kemakmuran Negeri Manfaat Bersama, 
Rakyat Sejahtera, Aman Bahagia. 

 
Yang Berhormat Dato’ Sri Yang di-Pertua,  
 
Saya mohon menyokong RUU Perbekalan (2022) 2021 dan usul Pembangunan dan 
Perbekalan Air 2022 [Ahli Dewan menepuk meja] yang dicadangkan oleh Yang Amat 
Berhormat Menteri Besar Pahang. Wabillahitaufik Walhidayah Wassalamualakum 
Warahmatullahi Wabarakatuh. Sekian, Terima kasih. This is Pahang. [Ketawa]. 
 
YB. YANG DI-PERTUA DEWAN  
 
Terima kasih Yang Berhormat bagi pihak Kerajaan Negeri.  Hari ini masa untuk YB 
jawab tepat 20 minit, saya nak bagi lebih lagi daripada itu tapi dia nampak kali ini dia 
tepat betullah 20 minit. Terima kasih. 
 
Ahli-ahli Yang Berhormat, sebenarnya… 
 
YB. DATO’ SRI HAJI MOHD SHARKAR BIN HAJI SHAMSUDIN 
 
Yang di-Pertua tidak habis lagi [Ketawa]. 

YB. YANG DI-PERTUA DEWAN 
 
Boleh bincang. Ahli-ahli Yang Berhormat sekalian, saya mengucapkan ribuan terima 
kasih kepada 10 orang ahli daripada Pihak Kerajaan yang telah memberikan jawapan-
jawapan dan penjelasan-penjelasan di atas permasalahan dan penjelasan-penjelasan 
di atas yang permasalahan yang dikemukakan oleh Ahli-ahli Yang Berhormat semasa 
perbahasan mahupun semasa pihak Kerajaan menjawab.  
 
Ahli-ahli Yang Berhormat sekalian, sebelum saya menempohkan persidangan pada 
petang ini ada 2 perkara yang saya nak umumkan di sini.  Pertamanya saya dapat 
nota daripada Yang Berhormat Pengerusi Jawatankuasa Sumber Manusia, Belia dan 
Sukan, beliau minta saya sebab dia terkilan sebab tak sempat nak sebut tadi. Jadi dia 
kata er… Royal Pahang Golf Club menawarkan kepada semua ADUN-ADUN Pahang 
untuk memohon menjadi ahli kelab golf, yang berminat pada bila-bila masa selepas 
persidangan minggu ini. 
 
Dan yang kedua… 

YB. DATO’ SRI HAJI SHAFIK FAUZAN BIN SHARIF 
 
Boleh mencelah? Nak ucapkan terima kasih. 
 
YB. YANG DI-PERTUA DEWAN 
 
Terima kasih. Yang Kedua, Ahli-ahli Yang Berhormat sekalian, persidangan kita pada 
hari esok kita akan mulakan pada jam 8.30 pagi. Oleh kerana esok hari Jumaat dan 
kita nak cuba selesaikan, nak habiskan persidangan kita sebelum 12.45 petang.  
 
Jadi, saya mintalah kerjasama dari Ahli-ahli Yang Berhormat dapat datang lebih awal 
pada hari esok iaitu kita mula jam 8.30 pagi. Persidangan kita akan disambung semula 
pada hari Jumaat 10 Disember bermula jam 8.30 pagi. Assalamualaikum WBT. 
Persidangan ditempohkan. 

 
[Persidangan ditempohkan pukul 4.02 petang] 

 
 
 
 
 
 
 



 

 

 

 

 

 

 

 

 

 

 

 

 

 
 

 

 

 

 

 

 

 

 

  

 

 

 

  

MMEESSYYUUAARRAATT  KKEE--22    

PPEENNGGGGAALL  KKEE--44  

DDEEWWAANN  NNEEGGEERRII  PPAAHHAANNGG    

KKEE--1144  

  

HHAARRII  KKEE--55  

10 DISEMBER 2021 (JUMAAT) 

 

 

MMEESSYYUUAARRAATT  KKEEDDUUAA  PPEENNGGGGAALL  

KKEEDDUUAA  

DDEEWWAANN  UUNNDDAANNGGAANN  NNEEGGEERRII  

PPAAHHAANNGG    

YYAANNGG  KKEETTIIGGAA  BBEELLAASS  

 
 

  

  

 
 



. . . . ..   
 

 

Isi Kandungan…M2P4D14 [Disember 2021]  

 Penyata Rasmi 
 Dewan Negeri  

  

 

 

 

 
HARI KELIMA: 10 DISEMBER 2021 (JUMAAT) 

 

 
BIL 

 
PERKARA 

 
MUKA SURAT 

 
 
1 
 

 
KEHADIRAN 

 
i - iv 

 
2 
 

 
DOA 
 

 
1 
 

 
3 
 

 
PERTANYAAN-PERTANYAAN KEPADA MENTERI BESAR 
 

 
1 

 
4 

 
SAMBUNGAN MENIMBANG RANG UNDANG-UNDANG 
PERBEKALAN (2022) 2021 
 

 
20 

 
 

 
5 

 
RANG UNDANG-UNDANG ENAKMEN PERBEKALAN (2022) 
2021. KERTAS DN 22/2021. 
 
- DALAM JAWATANKUASA 
- BACAAN KALI KETIGA 
 

 
 
 
 

27 
41 

 
6 

 
MENIMBANG USUL ANGGARAN PEMBANGUNAN DAN 
PERBEKALAN AIR TAHUN 2022 
 

 
41 

 
7 

 
RANG UNDANG-UNDANG ENAKMEN UNDANG-UNDANG 
TUBUH KERAJAAN PAHANG (BAHAGIAN KEDUA) (PINDAAN) 
2021 
 
- BACAAN KALI PERTAMA 
- BACAAN KALI KEDUA 
- DALAM JAWATANKUASA 
- BACAAN KALI KETIGA 

 
 
 
 
 

42 
42 
45 
46 

 
 
8 

 
URUSAN-URUSAN AM 
 

 
47 

 
9 

 
PENANGGUHAN 

 
47 

 



   
 

 

M2P4D14~[Kehadiran](10.12.2021)  

 
i 

 Urusetia 
 Dewan Negeri  
 Penyata Rasmi 
 Dewan Negeri  

 
 

MESYUARAT KE-2 PENGGAL KE-4 
DEWAN NEGERI PAHANG KE-14 

DI DEWAN NEGERI, WISMA SRI PAHANG, KUANTAN. 
  
 
 

           Hari Kelima         :   10 Disember 2021 (Jumaat) 
 

           Masa                   :    9.30 Pagi 
 

 
HADIR: 
 
Yang Berhormat Yang di-Pertua Dewan Negeri Pahang 
Dato’ Sri Haji Ishak bin Haji Muhamad,  
SSAP., SIMP., DSAP., DIMP., AMP., PKC. 
 
Yang Amat Berhormat Menteri Besar Pahang         

Dato’ Sri Haji Wan Rosdy bin Wan Ismail,  -   Jelai 
SSAP., SUMW., DSAP., DIMP., SMP., AMP.       
Pengerusi Jawatankuasa:  
Jawatankuasa Perancangan, Kewangan, Tanah, Sumber Asli, Tenaga dan Air. 
Jawatankuasa Pelaburan, Perindustrian dan Ekonomi. 
 
 

Yang Berhormat Dato’ Sri Haji Mohd. Sharkar bin Haji Shamsudin,  -     Lanchang 
SSAP., SIMP., DSAP., DIMP.        
Pengerusi Jawatankuasa Pelancongan, Kebudayaan, Alam Sekitar, 
Perladangan dan Komoditi 
 
 

Yang Berhormat Dato’ Sri Haji Ir. Mohd. Soffi bin Tan Sri Abd Razak,  - Benta 
SSAP., SIMP., DSAP., DIMP., AMP.       
Pengerusi Jawatankuasa Pertanian, Industri Asas Tani dan Bioteknologi 
 
 
Yang Berhormat Dato’ Sri Hajah Shahaniza binti Shamsuddin,  -    Kuala Sentul 
SSAP., DIMP., AMP., BCM.        
Pengerusi Jawatankuasa Perpaduan, Kebajikan Masyarakat,  
Pembangunan Wanita dan Keluarga 

 
 
Yang Berhormat Dato’ Sri Syed Ibrahim bin Syed Ahmad, -   Kerdau  
SSAP., DIMP., AMP., AMN.        
Pengerusi Jawatankuasa Hal Ehwal Agama Islam dan Pendidikan 

 
Yang Berhormat Dato’ Sri Norolazali bin Sulaiman, - Guai  
SSAP., DIMP.          
Pengerusi Jawatankuasa Kerja Raya, Pengangkutan dan Kesihatan 

 
 
Yang Berhormat Dato’ Sri Mohd. Johari bin Hussain,   -    Tioman  
SSAP., DIMP., PPA.         
Pengerusi Jawatankuasa Sumber Manusia, Belia, Sukan dan  
Badan-badan Bukan Kerajaan 

Yang Berhormat Dato’ Abd. Aziz bin Haji Mat Kiram,    -    Batu Talam 
DIMP., SMP., AMP., KMN., PJK.       
Pengerusi Jawatankuasa Pembangunan Luar Bandar Dan  
Hal Ehwal Orang Asli 

 
 
Yang Berhormat Dato’ Mohammad Fakhruddin bin Mohd. Ariff,  -    Bebar 
DSAP., DIMP., AMP., AMN., PKT.        
Pengerusi Jawatankuasa Sains, Teknologi, Inovasi, Komunikasi  
dan Multimedia 

 
 
Yang Berhormat Dato’ Nazri bin Ngah,  
DSAP., DIMP.         -    Pulau Tawar 
Pengerusi Jawatankuasa Hal Ehwal FELDA, Koperasi, Usahawan  
dan Hal Ehwal Pengguna 

 
 
Yang Berhormat Dato’ Abd Rahim bin Muda,     -    Lepar 
DSAP., AMP., PKC. 
Pengerusi Jawatankuasa Kerajaan Tempatan dan Perumahan 

    
 
Dato’ Sri DiRaja Haji Adnan bin Haji Yaakob,     -    Pelangai  
SDSA., SSAP., DSAP., DGSM.  
 
Yang Berhormat Dato’ Sri Haji Shahiruddin bin Ab. Moin,    -    Dong 

SSAP., SIMP., DSAP., DIMP., PKT.        

 
Yang Berhormat Dato’ Sri Haji Shafik Fauzan bin Sharif,    -    Inderapura 
SSAP., DSAP., DIMP., SMP.        
 
Yang Berhormat Dato’ Sri Haji Mohamed bin Haji Jaafar,    -    Jenderak 

SSAP., DIMP., SMP., KMN., PJK.       
(Timbalan Yang di-Pertua Dewan) 

 
Yang Berhormat Dato’ Haji Md. Sohaimi bin Haji Mohamed Shah,  -    Sungai  
DIMP., AMP.                                  Lembing 
 
Yang Berhormat Dato’ Khairuddin bin Mahmud,    -    Pulau Manis 
DIMP., SMP 

 
Yang Berhormat Dato’ Mustapa bin Long,     -    Padang 
DIMP.               Tengku  
 
Yang Berhormat Dato’ Sri Haji Sh. Mohmed Puzi bin Sh. Ali,  -    Peramu Jaya 
SSAP., DJMK., DSAP., DIMP., AMP., PKC.      
 

Yang Berhormat Datin Samsiah binti Arshad , KMN    -    Bukit Ibam
  
Yang Berhormat Tuan. Ir. Razali bin Kassim      -    Muadzam    
                Shah  
 
Yang Berhormat Encik Lee Ah Wong , SMP., PKC    -    Cheka 

Yang Berhormat Mohd Sharim bin Hj Md Zain    -    Chini  

   
Yang Berhormat Tuan Haji Andansura bin Rabu    -    Beserah 
 
Yang Berhormat Encik Mohd Sofian bin Abd Jalil    -    Luit 
 
Yang Berhormat Encik Mohd Tarmizi bin Yahaya    -    Panching 

 
Yang Berhormat Encik Mohd Zakhwan bin Ahmad Badarddin  -    Tahan 
 
Yang Berhormat Encik Mujibur Rahman bin Ishak    -    Chenor 
 
Yang Berhormat Encik Shahril Azman bin Abd Halim   -    Jengka 
 
Yang Berhormat Tuan Haji Zuridan bin Mohd Daud    -    Damak 
 
Yang Berhormat Puan Kamache a/p A. Doray Rajoo   -    Sabai 
 
Yang Berhormat Encik Chow Yu Hui      -    Tras 
 
Yang Berhormat Encik Lee Chin Chen     -    Bilut 
 
Yang Berhormat Cik Leong Yu Man      -    Triang 
 
Yang Berhormat Encik Sim Chon Siang     -    Teruntum 
 
Yang Berhormat Encik Chiong Yoke Kong     -    Tanah Rata 
 
Yang Berhormat Encik Woo Chee Wan     -    Mentakab 
 
 
AHLI-AHLI YANG HADIR MENGIKUT BAHAGIAN II  
PERKARA 11 UNDANG-UNDANG TUBUH KERAJAAN PAHANG: 
 
Yang Berhormat Setiausaha Kerajaan Negeri Pahang, 
Dato’ Sri Dr. Sallehuddin bin Ishak,  
SSAP., SIMP., DIMP., JSM., PJK. 
 
Yang Berhormat Pegawai Kewangan Negeri Pahang, 
Dato' Indera Nazri bin Abu Bakar,  
SIMP., DSAP., DIMP., SMP. 
 
Yang Berhormat Penasihat Undang-Undang Negeri Pahang, 
Dato’ Saiful Edris bin Zainuddin,  
DSAP. 
 
 
TIDAK HADIR DENGAN MAAF: 
 
Yang Berhormat Dato’ Mohd. Fadil bin Osman,    -    Kemayan 
DIMP., SMP. 

 
Yang Berhormat Dato’ Nor Azmi bin Mat Ludin, -    Kuala         
DIMP.                   Semantan 

                         Lumpur 
 
Yang Berhormat Puan Young Syefura binti Othman    -    Ketari 
 
Yang Berhormat Encik Lee Chean Chung     -    Semambu 
 
 
SETIAUSAHA MESYUARAT:  
 
Encik Mohd Zukri bin Sidek, SMP., AMP. 

SETIAUSAHA DEWAN 
 
Mesyuarat Ke-2 Penggal Ke-4 Dewan Negeri Pahang Ke-14 di Dewan Negeri, Wisma 
Sri Pahang, Kuantan. 
 
  Hari : Jumaat, 10 Disember 2021 
    bersamaan 5 Jamadilawal 1443 Hijrah 
 
 Masa : 9.30 pagi 
 
 

DOA 
 
Perkara Pertama: Bacaan Doa 
 
YB. YANG DI-PERTUA DEWAN 
 
Al-Fatihah [bacaan al-Quran]. Bismillahirrahmanirrahim Segala puji bagi Allah, dibuka 
Mesyuarat Dewan Negeri dengan menyebut nama Allah Yang Maha Pemurah, Yang 
Maha Mengasihani, kepadaNya terpulang segala puji-pujian. Ya Allah yang bersifat 
Maha Hikmah, limpah keadilan yang menanggungkan kewajipan ke atas Raja dan 
Ahli-ahli Dewan Negeri bagi mentadbir maslahah masyarakat pergaulan, mudah-
mudahan sentosa, aman, makmur, limpah kebahagiaan meliputi penduduk negeri 
Pahang ini. Ya Allah, kami sekalian hamba-Mu yang diperkenan menjadi Ahli Dewan 
Negeri menyempurnakan kewajipan yang diamanahkan, yang terutama bagi negeri ini 
serta rakyatnya sekalian. 
  
Ya Allah, berkatMu ke atas kami berhimpun. Dipohon anugerahkan taufikMu, 
dipohonkan menyuluh, memandukan pada ketika kami berunding, menimbang, 
bertukar fikiran pada segala perkara yang dibentangkan dengan saksama serta 
keamanan, kemakmuran dan kesejahteraan bagi negeri ini serta penduduk-
penduduknya sekalian. Ya Allah, dipohon doa kami diperkenan. [Bacaan dalam 
Bahasa Arab]  
 
   

PERTANYAAN-PERTANYAAN KEPADA MENTERI BESAR 
   
SETIAUSAHA DEWAN 
 
Perkara Kedua: Pertanyaan-pertanyaan kepada Menteri Besar. 
 
YB. YANG DI-PERTUA DEWAN 
     

Bismillahirrahmanirrahim. Assalamualaikum WBT, salam sejahtera dan selamat pagi. 
Yang Amat Berhormat Menteri Besar Pahang, Yang Berhormat Ahli-ahli Majlis 
Mesyuarat Kerajaan, Ahli-ahli Yang Berhormat sekalian. Alhamdulillah, marilah kita 
bersama-sama memanjatkan syukur kehadrat Allah SWT kerana dapat meneruskan 
persidangan pada hari ini  dan untuk meneruskan Aturan Urusan Mesyuarat pada kali 
ini saya menjemput Ahli Yang Berhormat dari Padang Tengku, silakan.  

YB. DATO’ MUSTAPA BIN LONG 
 
Assalamualaikum WBT. Yang Berhormat Dato’ Sri Yang di-Pertua, soalan saya soalan 
nombor satu. 
 

[Kerajaan telah memperkenalkan Program Kampung Angkat GLC - 
Transformasi Desa (TERASA) oleh Syarikat Berkaitan Kerajaan (GLC) bagi 
membangunkan dan meningkatkan kesejahteraan kampung yang dipilih: 

 
Nyatakan: Berapakah jumlah GLC yang terlibat dan implikasi kewangan serta 
jangkaan (expectation) kerajaan terhadap pembangunan fizikal dan 
pembangunan sumber manusia kampung-kampung tersebut dari segi jangka 
panjangnya.] 

 
 
YAB. DATO’ SRI HAJI WAN ROSDY BIN WAN ISMAIL 
 
Assalamualaikum WBT, selamat pagi, salam sejahtera Yang Berhormat Dato’ Sri Yang 
di-Pertua. Terima kasih kepada ADUN Padang Tengku yang bertanyakan soalan 
mengenai TERASA ataupun Program Kampung Angkat State GLC Transformasi Desa 
yang bertanyakan berapakah jumlah GLC yang terlibat dan apakah implikasi 
kewangan dan sebagainya. Sukacita saya memaklumkan bahawa Program 
Transformasi Desa Pahang ataupun kita panggil TERAS.  
 
Ini adalah prorgram yang kita bincang beberapa kali, kita ingin melibatkan state GLC 
ataupun anak-anak syarikat milik Kerajaan Negeri supaya sama-sama turun ke 
padang dan ianya bagi tujuan pembangunan modal insan bukan pembangunan fizikal 
kerana saya percaya bahawa state GLC ini boleh memainkan peranan untuk 
membantu masyarakat-masyarakat di kampung.  
 
Dan ianya telah dipersetujui oleh Kerajaan Negeri dan lagi pun state GLC sekarang 
daripada segi pendapatan mereka agak baik, kedudukan kewangan. Jadi saya minta 
supaya mereka dapat gunakan sedikit daripada keuntungan yang mereka perolehi 
untuk turun ke padang membantu masyarakat-masyarakat di luar bandar.  
 
Program ini dilaksanakan pada bulan Januari yang akan datang, 2022 yang 
melibatkan 29 buah syarikat dan 39 buah kampung mewakili semua daerah 
termasuklah kampung-kampung Orang Asli. Sukacita juga saya memaklumkan 
bahawa kampung-kampung ini telah dikenal pasti oleh Pegawai-pegawai Daerah. Dan 
ianya akan dilaksanakan secara berperingkat dalam tempoh satu tahun dan akan 
dilaksanakan secara berterusan. Maknanya setiap tahun Program TERASA ini akan 
kita laksanakan. Peruntukan bagi program ini tidak banyak ya, Tuan Yang di-Pertua, 
antara RM30,000.00 ke RM50,000.00 sahaja sekali turun ke kampung yang 
berkenaan.    
 
Dalam masa yang sama, TERAS juga akan memberi fokus kepada program-program 
seperti pendidikan iaitu kelas tuisyen berdasarkan modul-modul tertentu. Fokus juga 
kepada sosial ekonomi iaitu program-program keusahawanan dan pertanian dan juga 
program sosial dan kebajikan iaitu progam-program kemasyarakatan seperti gotong-
royong, sukan dan seni budaya. Itu sahaja Yang Berhormat Dato’ Sri Yang di-Pertua. 
Terima kasih. 

YB. DATO’ MUSTAPA BIN LONG 
 
Soalan tambahan Dato’ Sri Yang di-Pertua, saya nak ucapkan tahniah kepada 
kerajaan kerana bagi saya ini satu tindakan baik dan berani kerana sebelum ini banyak 
dah program-program transformasi yang dilaksanakan oleh pihak kerajaan seperti 
Gerakan Desa Wawasan, Gerakan Agropolitan, Rimbunan Kasih, IADP dan 
sebagainya tetapi kita nampak program-program ini tidaklah mendapat kejayaan yang 
memberangsangkan. Ini mungkin disebabkan oleh faktor yang utama ialah kemiskinan 
sikap er… payah untuk berubah, berasa dalam zon selesa… terperangkap dengan 
er… apa… putaran kemiskinan.  
 
Soalan saya ialah apakah pendekatan yang dilakukan oleh TERASA dalam usaha 
menangani masalah sikap ini? Itu yang pertama. Yang kedua ialah kolaborasi di antara 
agensi-agensi yang berkongsi kepakaran sumber dan juga tenaga untuk saling bantu-
membantu dan lengkap melengkapi er… dalam… supaya sejarah kegagalan program-
program yang telah saya sebutkan tadi tidak berulang pada TERASA ini. Terima kasih. 
 
YAB. DATO’ SRI HAJI WAN ROSDY BIN WAN ISMAIL 
 
Yang Berhormat Dato’ Sri Yang di-Pertua,  
 
Sukacita saya maklumkan di dalam Dewan Yang Mulia ini bahawa Program TERASA 
ini bukan dibuat… dirancang secara overnight. Maknanya hari ini kita ingat nak buat, 
esok kita terus laksanakan. Program ini telah melalui beberapa kali perbincangan, 
mesyuarat dan sebagainya dan ianya Yang Berhormat Setiausaha Kerajaan Negeri 
juga telah meminta Pegawai-pegawai Daerah terlibat secara langsung untuk 
memastikan program ini dapat berjalan dengan lancar dan tidak gagal.  
 
Walau bagaimanapun, masih terlalu awal untuk saya mengatakan sama ada ianya 
gagal ataupun tidak tetapi daripada apa yang diberitahu kepada saya program ini 
sangat simple… ya… sangat simple… sangat mudah di mana state GLC akan pergi 
ke sesebuah kampung… er… mungkin mereka memikirkan kampung tersebut perlu 
dibuat gotong-royong, maka akan dibuat gotong-royong.  
 
Kalau sekiranya perlu bagi tuisyen kepada kanak-kanak selepas berbincang dengan 
pemimpin tempatanlah, ya. Berbalik kepada soalan daripada ADUN Padang Tengku 
tadi, sukcita saya mengatakan memang ada kolaborasi antara GLC ni, kita tak nak 
berlaku redundant, dengan izin, ataupun pertindihan. Sebagai contohnya, Yayasan 
Pahang yang memang kita tahu mempunyai kepakaran dalam bidang pendidikan, jadi 
er… setiap GLC kalau sekiranya buat pendidikan mereka akan berbincang, 
berkolaborasi dengan Yayasan Pahang supaya ianya tidak menjadi apa ni perbezaan 
yang melampau dan ini menyebabkan apa yang dihasratkan akan menjadi gagal. 
 
Jadi yang lain-lain… kita juga akan cuba untuk er… saya difahamkan bahawa akan 
ada satu modul khas untuk membangunkan modal insan di peringkat komuniti dan 
ianya akan dilaksanakan di kampung-kampung angkat. Jadi saya percaya, fokus 
utama pembangunan TERAS ini akan adalah… berasaskan kepada pendidikan 
kerana hasrat kita supaya anak-anak kita di luar bandar mendapat pembelaan 
sewajarnya. Terima kasih Yang Berhormat Dato’ Sri Yang di-Pertua.  
 
YB. YANG DI-PERTUA DEWAN 
 
Terima kasih Yang Amat Berhormat Menteri Besar. Seterusnya saya pergi kepada 
soalan dua. Silakan, Yang Berhormat Tahan. 

YB. ENCIK MOHD ZAKHWAN BIN AHMAD BADARDDIN 
 
Assalamualaikum WBT. Dato’ Sri Yang di-Pertua, soalan saya nombor dua. 
 

Konflik gajah dan manusia dilihat seperti tidak berkesudahan yang turut 
memberikan kesan kepada ekonomi rakyat apabila kemusnahan kebun dan 
tanaman berlaku akibat konflik ini, oleh itu; 

 
1. Apakah perancangan dan usaha jangka pendek dan panjang dalam 
menangani perkara ini? 

 
2. Apakah bentuk bantuan atau insentif yang boleh diberikan kepada mereka 
yang mengalami kemusnahan kebun dan tanaman?] 

 
 
YB. DATO’ SRI IR. HAJI MOHD. SOFFI BIN TAN SRI ABDUL RAZAK 
 
Assalamualaikum WBT. Yang Berhormat Dato’ Sri Yang di-Pertua,  
 
ADUN Tahan menanyakan soalan berkaitan dengan konflik gajah dan manusia dan 
apakah tindakan pihak kerajaan dalam menangani isu ini. Sebenarnya Dato’ Sri Yang 
di-Pertua, untuk menangani konflik gajah dan manusia ini kita memerlukan 
perancangan iaitu jangka pendek dan jangka panjang dan pihak kerajaan juga telah 
melibatkan Jabatan Perhilitan.  
 
Jabatan yang bertanggungjawab tentang kehidupan liar supaya dapat membantu kita 
memahami dan juga menanangi… menangani isu ini dengan lebih berkesan. Malahan 
dalam er... konteks yang ada pada hari ini, banyak pembangunan er... telah 
disarankan untuk mengambil kira er... aspek-aspek termasuk kawasan-kawasan 
rayuan er... hidupan liar, gajah, harimau dan sebagainya.  
 
Malahan ada projek misal contohnya CSR ya, CSR er... Central Spine Road, dengan 
izin ya, yang dibina daripada er... Pelangai ya er... kawasan ini… Yang Berhormat er... 
Dato’ Sri Diraja Pelangai, mantan Menteri Besar hingga ke Kota Bharu. Malahan ada 
seksyen ataupun bahagian di Lipis tu, dia bina laluan gajah. Makna ada bridge tu dia 
panggil bridge tu, supaya gajah boleh lalu melintasi lebuh raya ini tanpa er... perlu er... 
orang kata melintas lebuh raya, dia ada viaduct dia sendiri, insya-Allah. 
 
Jadi dalam konteks yang seumpama ini er... dengan kerjasama Jabatan PERHILITAN, 
operasi tangkap gajah er... telah dilaksanakan dan sehingga Oktober tahun 2021, 
sebanyak 13 ekor gajah telah ditangkap iaitu 1 ekor gajah ditangkap di Kampung 
Orang Asli Tiat Baru di Lipis, 1 ekor ditangkap di Kampung Karak Setia, Bentong, 11 
ekor telah ditangkap di daerah Jerantut iaitu melibatkan Kampung Rebus, Kampung 
Doja, Kampung Pasir Durian dan FELDA Kota Gelanggi 3. 
 
Yang ini Yang Berhormat Pulau Tawar yang juga mempengerusikan, yang er... dilantik 
sebagai pengerusi apa nama… pengerusi er... maknanya gajah liarlah maknanya. Dia 
expert pasal ini. Saya difahamkan baru ini YB er... Pulau Tawar, ada gajah yang 
ditangkap? Yang baru-baru ini? Se… sebelum kita sesi sidang Dewan? Minta perjelas.  
 
 
 
 
 



. . . . ..   
 

 Penyata Rasmi 
 Dewan Negeri   

PR: M2P4D14 (10.12.21)                                                                                                                      5                                                                  

YB. DATO’ HAJI NAZRI BIN NGAH 
 
Terima kasih ADUN Benta. Semalam kita ada tangkap seekor gajah di Taman Negara. 
Dia… dia… di… di Taman Negara. Takat ini kita ada 11 ekor lagi kita dalam proses 
tangkap dan akan pindah ke Kenyir, Terengganu. 
 
YB. DATO’ SRI IR. HAJI MOHD. SOFFI BIN TAN SRI ABD RAZAK 
 
Jadi, saya ini mohon senaraikan kepada ADUN Tahan. Nanti bila balik ke Jerantut, 
boleh juga bincangkan minum-minum kopi, borak-borak dengan pengerusi gajah yang 
memangnya kiranya rodonglah di Jerantut untuk dapat maklumat yang lebih terkini ya 
mengenai pergerakan gajah, dan apakah langkah-langkah yang boleh kita tangani 
untuk menenangkan gajah-gajah yang selalu merayau dalam keadaan yang apa 
nama? Boleh merosakkan aktiviti ekonomi di kampung dan sebagainya. 
 
Manakala dalam er... untuk perancangan jangka panjang pula, er... Jabatan 
PERHILITAN telah membina pagar elektrik gajah atau lebih dikenali sebagai Sistem 
Pemasangan Pagar Elektrik Gajah (SPEG). Jabatan telah melaksanakan 
pemasangan pagar elektrik gajah di Kampung Som, daerah Jerantut er... dengan 
jajaran sepanjang 18 kilometer, Kampung Sementeh di Temerloh dengan panjang 
jajaran 7.3 kilometer dan di Kampung Orang Asli Mentelong er...  Rompin dengan 
panjang jajaran 2 kilometer. Dan ianya melibatkan kos er... RM1.28 juta dan kos 
penyenggaraan tahunan sebanyak seratus lapan puluh… lima… er... RM158,000.00 
lebih kurang ya untuk er...  dia ini senggarakan.  
 
Juga er... Kerajaan Negeri sedang berusaha untuk mendapatkan er... kolar satellite 
gajah ya. Makna nak pasang er... ini… rantailah ataupun kolar di gajah ini sebagai 
kaedah sistem pengenasan awal… pengesanan awal yang mana ia boleh me… er... 
memantau pergerakan gajah di kawasan konflik er... dan tindakan menghalau gajah 
liar ini dapat dilaksanakan daripada memasuki kawasan pertanian atau kebun 
tanaman penduduk. Itu yang antara langkah-langkahnya. 
 
Pada masa yang sama, er... saya yakin dengan penubuhan jawatankuasa dasar 
sekuriti makanan ya, negeri Pahang yang akan dipengerusikan oleh Yang Amat 
Berhormat Dato’ Sri Menteri Besar. Perkara-perkara ini akan dibincangkan supaya kita 
dapat rangka satu er... strategi er... pelan tindakan untuk er... sedikit sebanyak 
mengurangkan kesan er... akibat daripada er... ini maknanya aktiviti gajah yang masuk 
ke kawasan-kawasan kampung dan kawasan-kawasan tanaman. 
 
Manakala er... dari segi aspek kita peringkat negeri, Jawatankuasa Penyakit dan 
Perosak Tanaman yang dipengerusikan oleh er... dan diurusetiakan oleh Jabatan 
Pertanian Negeri yang dianggotai oleh agensi-agensi di bawah MAFI dan juga Jabatan 
PERHILITAN turut membincangkan isu yang berkaitan. Dan er... bagi mengurangkan 
kemusnahan ataupun risiko kemusnahan ini, maka antara yang telah dicadangkan 
ialah pertama; mengelakkan daripada merancang pembangunan projek pertanian di 
kawasan yang berpotensi sebagai destinasi rayau gerombolan gajah atau kawasan 
yang dikenal pasti mempunyai mineral jilatan dalam er... licking salt, dengan izin ya. 
Makna garam jilatan gajah khususnya projek di tanah milik kerajaan. Pandangan dan 
ulasan secara rasmi dari pihak Jabatan PERHILITAN perlu diberikan keutamaan di 
peringkat awal perancangan projek. 
 
Manakala bagi pembangunan projek di tanah persendirian atau hak individu, er... 
padangan daripada pihak Jabatan PERHILITAN juga er... disarankan er... untuk 
diambil kira bagi membangunkan projek-projek yang berbentuk pertanian, insya-Allah. 

Kemudian er... ada juga cadangan untuk mewujudkan tabung bencana khusus er... di 
peringkat negeri akibat daripada serangan haiwan yang menjadi ancaman kepada 
tanaman er... tanaman bukan sahaja gajah maknanya khinzirlah ataupun er... ini apa 
ba alif ba ya, babi er... dan juga haiwan-haiwan lain, kera, monyet dan sebagainya. 
Dan er... ianya er... sebenarnya telah pun dibawa ke perhatian Yang Berhormat 
Menteri Pertanian ya dalam Mesyuarat di antara Menteri Pertanian dan EXCO-EXCO 
Kerajaan Negeri. Perkara ini telah dibangkit oleh Pahang iaitu kita perlu ada dipanggil 
safety net er... jaringan keselamatan bagi melindungi pengusaha-pengusaha.  
 
Kalau sekiranya pihak kerajaan er... serius dalam memastikan agar sekuriti makanan 
kita ini terjamin, maka kita juga perlu ada satu er... langkah-langkah atau sistem di 
mana er... pemain-pemain utama dalam pertanian ini juga perlu dilindungi kerana 
mereka menanam modal yang tinggi tetapi kalau sekiranya tidak dilindungi akibat 
daripada antara lainnya er... risiko-risiko termasuk ancaman daripada hidupan liar, 
gajah dan sebagainya, maka musnah er... segala er... pelaburan mereka.  
 
Malahan di Muadzam Shah misal contohnya, penanam-penanam ataupun peserta 
TKPM Muadzam Shah telah terlibat dengan er... fenomena ini di mana lebih daripada 
RM2 juta er... anggaran kerugian dialami oleh er... petani-petani yang er... 
mengusahakan tanaman nangka er... dan ini tidak mendapat sebarang perlindungan.  
 
Itu yang dukacitanya, sebab itu perkara ini dibangkitkan dan kita telah sarankan 
kepada Kerajaan Pusat supaya mengambil langkah-langkah yang telah diambil oleh 
negara-negara lain, bukan sahaja negara maju tetapi negara-negara membangun 
termasuk di Afrika dan er... di Laos, di Vietnam untuk mewujudkan apa yang dipanggil 
sebagai insurans er... pertanian, yang memberi perlindungan kepada petani-petani. 
 
Dan er... untuk itu juga sebenarnya oleh kerana perkara ini kerap berlaku khususnya 
di kawasan-kawasan TKPM. Yang Amat Berhormat Dato’ Sri Menteri Besar telah er... 
menyarankan dan telah er... meluluskan peruntukan-peruntukan untuk melindungi 
kawasan-kawasan projek khususnya TKPM. Walaupun misal contohnya untuk 
Muadzam Shah ini, Kerajaan Pusat telah meluluskan peruntukan er... sebanyak 
RM300,000.00 lebih maknanya kalau secara khususnya tanda untuk membina pagar 
elektrik ini yang jumlahnya ialah RM334,544.00 telah dilaksanakan.  
 
Yang lain-lain ini, Kota Perdana, Jelai, Pulau Tawar, ini semua er... telah dibina pagar 
elektrik dengan peruntukan Kerajaan Negeri. Misal contohnya Kota Perdana er... 
projek bernilai RM220,939.00 telah diluluskan. Di Jelai sendiri, TKPM Jelai, kawasan 
Yang Amat Berhormat Dato’ Sri Menteri Besar, RM336,752.00, di Pulau Tawar 
RM100,000.00. Tapi saya teringat kepada apa yang telah di er… ungkapkan oleh er… 
Yang Berhormat Dato’ Sri Diraja, ADUN Pelangai.  
 
Kadang-kadang satu insiden itu ada pula rahmat kepada pihak lain macam contohnya 
kalau kereta itu kemalangan, yang mangsa er… pemilik kereta itu memang jadi 
mangsa tapi workshop pula dia dapat pula rahmat makna membaiki kereta, tak 
kadang-kadang dia begitu. Jadi dalam konteks seumpama ini gajah masuk yang jadi 
mangsanya petani tetapi kontraktor pula dapat er… ini apa nama manfaat daripada 
kerja-kerja yang dikeluarkan untuk membina pagar dan parit-parit gajah ini jadi 
kadang-kadang itu er... inilah maknanya ketentuan Allah SWT. Jadi mungkin ada 
rahmat juga ini ADUN er… Tahan dengan er… kehadiran er… gajah er… ini apa nama 
babi hutan, kera, monyet ini kadang dia ada pula peluang… peluang rezeki. 

YB. DATO’ SRI DIRAJA HAJI ADNAN BIN HAJI YAAKOB 
 
Mohon mencelah.  
 
YB. DATO’ SRI IR. HAJI MOHD. SOFFI BIN TAN SRI ABD RAZAK  
 
Allahuakbar, sila.  
 
YB. DATO’ SRI DIRAJA HAJI ADNAN BIN HAJI YAAKOB 
 
Yang Berhormat Tuan Yang di-Pertua,  
 
Bukan itu sahaja. Sebagai contoh, sepasang suami isteri bercerai. Salah seorang itu 
boleh kahwin dengan orang lain pula [Ahli Dewan ketawa]. Janda itu boleh kahwin 
dengan mungkin dapat teruna. Makna ada dia faedah itu, ianya ada. Terima kasih, 
terima kasih Yang di-Pertua.     
 
YB. DATO’ SRI IR. HAJI MOHD. SOFFI BIN TAN SRI ABD RAZAK  
 
Yang Berhormat Dato’ Sri Yang di-Pertua,  
 
Maknanya saya rasa begitu juga. Bila Speaker misal contohnya dia nak rehat, jadi 
Timbalan Speaker jadi Speaker [ketawa] contohlah kan. Jadi er… saya rasa setiap 
satu kejadian itu kita kena dia ada positif ada… ada rahmatnya, insya-Allah. Makna 
saya yakin er… misal contohnya kalau sekiranya gajah itu memusnahkan katakanlah 
RM1 juta, insya-Allah kita doa mudah-mudahan Allah SWT akan memberi limpahan 
maknanya mungkin dapat lebih RM2 juta, RM3 juta lagi hasil daripada aktiviti lain dia 
ada. Ini semua ujian, dugaan Allah SWT apa nama turun kepada kita semua jadi kalau 
er… gajah ini sebab ketentuan dia perancang er… Allah. Er… manusia merancang 
kita boleh buat pagar elektrik seluruh Negeri Pahang ini tapi macam mana pun ada 
celah juga er… kalau tidak gajah er… ini menyerang besok mungkin tikus pula. 
 
Gajah ini dia… dia er… pagar dia… dia macam pagar nak kata Abu Nawas tidak, tapi 
kalau sekiranya dia buat pagar itu maknanya yang jenis haiwan kecil-kecil ini tikus, 
monyet, beruk, er… ini apa nama, orang pun kadang juga ada juga dia masuk 
menceroboh begitu tapi maknanya ada juga ancaman dari pihak lain tapi insya-Allah, 
inilah dugaan ini dia akan menguji pemimpin-pemimpin er… daripada peringkat paling 
tinggi hingga peringkat er… ini lapangan di kampung untuk menangani dan 
menyelesaikan permasalahan er… ini rakyat dan masyarakat hinggalah akhirnya 
dunia kiamat, insya-Allah. Terima kasih. [Ketawa] 
 
YB. ENCIK MOHD ZAKHWAN BIN AHMAD BADARDDIN 
 
Dato’ Sri Yang di-Pertua,  
 
Terima kasih kepada Wakil Kerajaan di atas jawapan yang telah er… dikemukakan. 
Er… untuk makluman Sidang Dewan, pada ketika ini saat kita sedang bersidang er… 
pihak apa itu Unit Tangkapan Gajah sedang membuat pemindahan gajah er… yang 
ditangkap pada hari Selasa baru ini di Kuala Tahan dan saya juga ucap terima kasih 
di atas er… peruntukan yang telah diumumkan oleh Dato’ Sri Menteri Besar sebanyak 
RM1 juta untuk er… [Ahli Dewan menepuk meja] untuk er… memberikan er… kita kata 
er… untuk menjaga kebajikan petani-petani yang berhadapan dengan er… konflik 
gajah yang mengganggu dan yang merosakkan tanaman mereka.  

Namun er… satu perkara lagi yang perlu kita juga ambil perhatian, saya difahamkan 
Unit Tangkapan Gajah yang berada di Negeri Pahang ini, unit anggotanya hanya 10 
orang yang kena cover satu Pahang dengan kenderaan sebuah sahaja yang telah 
berusia lebih daripada 10 tahun. Yang ramainya, er… anggota Bahagian Operasi 
Bersepadu Khazanah yang masuk hutan untuk er… tengok er… pantau orang-orang 
yang membuat pemburuan haram tapi untuk er… operasi Unit Tangkapan Gajah ini 
hanya 10 orang sahaja. Mereka itulah yang cover er… seluruh Pahang.  
 
Bayangkanlah satu er… kes berlaku di Tahan, kes berlaku di Rompin dalam masa 
yang terdekat macam mana dia orang er… sekali operasi kadang itu makan masa dua 
minggu sehingga mereka tak boleh nak buat er… panggil er… gantian ataupun dia 
orang panggil pertukaran di antara er… di kalangan anggota. Itu adalah isu kebajikan 
yang nak saya bangkitkan yang mungkin er… boleh juga diberikan perhatian oleh 
pihak Kerajaan Negeri. Terima kasih.           
        
YB. DATO’ SRI IR. HAJI MOHD. SOFFI BIN TAN SRI ABD RAZAK  
 
Terima kasih Yang Berhormat Dato’ Sri Yang di-Pertua,  
 
Ini satu pandangan yang baik. Baru ini er… ADUN Teruntum, dia bangkit tentang 
monyet yang menumpang sajian la kalau waktu pagi, breakfast dengan pengunjung di 
Teluk Chempedak kalau dia makan kat McD itu ada juga monyet datang nak 
menumpang. Saya telah bangkitkan perkara ini kepada Ketua Pengarah 
PERHILITAN, Jabatan PERHILITAN er… Malaysia, Dato' Kadir ini kebetulan anak 
er… ini Temerloh la, orang Buntut Pulau… Buntut Pulau. Dia Ketua Pengarahnya jadi 
yang boleh bercakap dengan haiwan ini, kita ini selain daripada ADUN er… Pulau 
Tawar tak berapa reti bercakap dengan gajah, harimau ini. Yang boleh bercakap ini 
ialah PERHILITAN, sebab ini memang khas untuk jabatan yang boleh mengendalikan 
yang hidupan liar ini.  
 
Mungkin dia orang boleh bercakap dengan beruk, dengan monyet, cenekoh, dengan 
lotong dan menjadi masalahnya perjawatan ini ialah di bawah JPA, Ketua Pengarah 
Perkhidmatan Awam. Dia nampak mungkin masalah gajah ini dari segi aspek 
kewangannya sebagainya kita ini maknanya kawasan Yang Amat Berhormat Dato’ Sri 
Menteri Besar, kawasan Jelai TKPM Jelai masuk gajah. Ini apa nama buah nangka itu 
yang dah ranum tengah nak petik itu, tetiba gajah datang bagi assalamualaikum, dia 
pergi masuk ke dalam… habis.  
 
Di Muadzam, menangis-nangis. Di tempat-tempat lain anak muda, Agropreneur Muda, 
orang putih kata hard-earned money yang dikutip duit itu melabur dalam itu er… sektor 
pertanian, gajah datang. Tetapi, macam tadi ADUN Tahan maklumkan kita di dalam 
Dewan Yang Mulia ini, kita nak sarankan perkhidmatan er… ini awam ini mohon jasa 
baik daripada Ketua Pengarah menimbangkan aspek perjawatan ini bukan sahaja di 
Jabatan PERHILITAN, di tempat-tempat yang strategik lain. Malahan kita di Pahang 
terpaksa mewujudkan satu unit dipanggil Unit Elit Penguatkuasaan. Sendiri kita 
wujudkan supaya dapat kita pantau bukan sahaja pencerobohan, er… di tanah-tanah 
kerajaan, hutan-hutan simpan tetapi juga aspek yang seumpama inilah, tengok gajah, 
meronda sebagai-bagainya, tak cukup.  
 
Nak harap ke PERHILITAN dia pergi sini, gajah sana mengaum dah ataupun gajah 
er… itu gajah ini yang… yang ADUN Lanchang ini nak buat tiger show dekat dengan 
apa nama Lanchang, kena tengok juga. Maknanya, PERHILITAN kena pergi ke situ, 
orang yang sama. Lepas itu bila kita kata misal contohnya gunakan kenderaan, kita 
minta supaya kenderaan yang lebih canggih sebab gajah ini kalau setakat kenderaan 

yang Land Rover yang dah 20 tahun dahulu dia senyum je [ketawa]. Maknanya, nak 
memanjat bukit ger…ger… ger… tolak kita ha… er… sepuluh… maknanya sepuluh 
orang menolak tak er… gunakan juga peruntukan tak ada.  
 
Jadi kita minta supaya dia turun ke lapangan supaya mereka dapat turun, MAMPU 
dapat turun mungkin Yang Berhormat Dato’ Sri SS boleh maklumkan perkara ini. 
Perkara ini telah dibangkitkan di… di er… apa nama Dewan Yang Mulia terpaksa 
Kerajaan Negeri sediakan padahalnya ini adalah tanggungjawab dan tugas yang telah 
dikhususkan di bawah Kementerian Pusat, agensi pusat Jabatan PERHILITAN tapi 
kita tak boleh nak marah ke dia sebab dia yang duduk di situ kadang-kadang berbulan-
bulan duduk dalam… dalam hutan.  
 
Jadi, kita kena perakukan, iktiraf bahawasanya komitmen mereka tinggi tetapi kita 
perlukan juga pihak lain untuk menyokong, mendokong dan bersama dan saya mohon 
mungkin satu hari esok, kot-kot kalau sekiranya takdirnya Allah SWT Ketua Pengarah 
Jabatan PERHILITAN er… jadi Ketua Pengarah Perkhidmatan Awam haa… mungkin 
dia lepas itu dia khabar okey… yang ini kita tambah, yang ini tambah dan sebagainya. 
Ha… ini masalah… 
 
YB. DATO’ HAJI NAZRI BIN NGAH  
 
Dato’ Sri Pengerusi… Dato’ Sri Pengerusi…  
 
YB. YANG DI-PERTUA DEWAN    
 
Yang Berhormat, Yang Berhormat Tahan…  
 
YB. DATO’ HAJI NAZRI BIN NGAH  
 
Saya ingin menambah sedikit maklumat tentang hal gajah dan PERHILITAN. Memang 
betul Unit Gajah ada 10… 15 orang tetapi PERHILITAN ada Unit Harimau. 
PERHILITAN juga ada Unit Seladang. PERHILITAN juga ada Unit Rusa. Apabila 
berlaku kon… er… itu konflik antara gajah dan manusia, semua berkumpul. Unit-unit 
berkumpul, kadang-kadang sampai 18… 20 orang di satu lokasi untuk menyelesaikan 
masalah gajah. Begitu juga kenderaan, kenderaan di Pahang ada satu tetapi mereka 
menggunakan kenderaan daripada Johor untuk mengangkut dan mengangkat hantar 
ke Kenyir. Jadi itu sahaja unit tambahan bagi pihak sahabat saya.     
 
YB. YANG DI-PERTUA DEWAN    
 
Yang Berhormat, saya kira soalan ini telah pun terjawab la dah er… merangkumi…. 
 
YB. DATO’ SRI IR. HAJI MOHD. SOFFI BIN TAN SRI ABD RAZAK 
 
Nak mencelah sedikit saja. 
 
YB. YANG DI-PERTUA DEWAN    
 
Yang Berhormat Dato’ Sri. 
 
YB. DATO’ SRI IR. HAJI MOHD. SOFFI BIN TAN SRI ABD RAZAK 
 
Sambil kita mesyuarat dalam Dewan ini, sebenarnya majlis gajah pun ada mesyuarat 
juga. [Ahli Dewan ketawa] Makna kita buat perancangan, dia pun ada dia punya raja 

dia, dia ada dia punya Perdana Menteri dia. Kita kabor, okey ini masalahnya dia 
nampak gayanya kita gini okey, kita buat macam ni. Jadi kita nak bagitahu 
bahawasanya ada juga kemampuan manusia ni dia terhad, Allah SWT wujudkan juga. 
Gajah ni diorang kata kalau orang tua-tua, saya ingat kena tanya juga YB. Pulau 
Tawar, dia takleh cakap besar ha… datang berani misalnya Dato’ Sri. Maknanya 
berani awak datang ni cekak pinggang, dia datang pagi besok… dia tengok, dia kata 
yang mana yang anu tu… maknanya dia, dia punya apa nama kebijaksanaan dia tu, 
perasaan dia… sebab tu hari tu, saya pernah saran kepada menteri supaya kita hantar 
pakar-pakar ini kepada… mungkin negara macam Afrika… kita jangan ambik mudah. 
Dia mungkin dia… dia boleh menenangkan anu… apa nama… gajah, harimau dan 
sebagainya.  
 
Saya pernah Yang Amat Berhormat Dato’ Sri, dengan Yang Berhormat Dato’ Sri pergi 
melawat ke Holland satu ketika. Ada juga sebenarnya penternak kita, yang menternak 
er… kerbau, kerbau ni diimport, kerbau susu diimport daripada India. Kemudian kita 
pergi ke Armsterdam tu kebetulan ada juga penternak yang menternak kerbau jadi bila 
pergi lawatan ke ladang tu, Mat Salleh ni dia tengok okey. Dia konon-konon dia 
megahlah, oh this is… dia tunjuk ladang dia kan, maknanya… jadi bertaburan kerbau 
tu.  
 
Jadi penternak ni nama dia Encik Ghafar, Dato’ Sri… Yang Amat Berhormat Dato’ Sri 
MB ya… dia bercakap dia panggil tu dia ada laung dah dia adalah bahasa dia. Kerbau 
semua datang duduk depan dia. Mat Salleh tu, “eh… you can speak to the buffalo’s?” 
Dia kabor, “the language? I know”, dia kabo. Makna dia faham, dia boleh cakap 
bahasa… bahasa kerbau tu. Macam kita di kampung tu, panggil… kerbau datang. 
Kucing, meow…meow… dia kucing datang maknanya saya rasa gajah ni, tapi ini kena 
rujuk kepada pakarlah, er… ADUN Pulau Tawar.  
 
Gajah ni pun, ada institusi yang macam itu. Jadi maknanya, alhamdulillah Yang Amat 
Berhormat Dato’ Sri telah meluluskan dan menyediakan tabung RM1 juta untuk apa 
nama memberi sedikit sagu hatilah kepada mereka yang terkesan. Jadi saya rasa dah 
jelaslah kalau tidak pun nanti masa time kita rehat kita cerita pasal gajah lagi sambung, 
insya-Allah. Terima kasih Dato’ Sri.  
 
YB. YANG DI-PERTUA DEWAN 
 
Terima kasih Yang Berhormat. Kita beralih soalan berikutnya. Saya jemput Yang 
Berhormat daripada Mentakab.  
 
YB. ENCIK WOO CHEE WAN 
 
Yang Berhormat Tuan Yang di-Pertua, saya mohon izin kemukakan soalan No.3. 
 

[Dalam tempoh pandemik COVID-19, berapa banyakkah isi rumah jatuh dari 
kumpulan M40 ke B40 serta miskin tegar di negeri Pahang? 

 
Apakah bantuan yang diusahakan untuk menolong mereka?] 

 
 
YB. DATO’ SRI HAJAH SHAHANIZA BINTI SHAMSUDDIN 
 
Yang Berhormat Dato’ Sri Yang di-Pertua,  

Untuk menjawab soalan Wakil daripada Mentakab, saya ingin memaklumkan bahawa 
statistik berkaitan dengan pendapatan isi rumah diperoleh melalui survey pendapatan 
isi rumah dan kemudahan asas ataupun HIS/BA. Survey ini dilaksanakan oleh Jabatan 
Perangkaan Malaysia dengan kekerapan 2 kali bagi setiap 5 tahun dan yang terkini 
adalah pada 2019 yang telah diterbitkan pada 10 Julai 2020.  
 
Namun begitu untuk makluman Dewan Yang Mulia ini, berdasarkan kepada kajian 
yang dijalankan di peringkat nasional, menunjukkan sebanyak 604.4 ribu isi rumah 
daripada kumpulan isi rumah M40 yang berpendapatan di antara RM4,850.00 dan 
RM10,959.00 telah beralih kepada kumpulan isi rumah B40. Isi rumah yang berada 
dalam kumpulan isi rumah T20 juga, turut terkesan akibat pandemik COVID-19 yang 
mana sebanyak 332.5 ribu isi rumah daripada kumpulan ini telah beralih kepada 
kumpulan isi rumah M40.  
 
Nilai anggaran daripada kajian ini hanya dapat dikeluarkan di peringkat nasional 
sahaja buat masa ini. Analisis yang lebih lengkap akan dapat diperoleh melalui survey 
(HIS/BA) yang akan dilaksanakan pada tahun 2022 untuk tempoh 12 bulan di seluruh 
negara. Dapatan dari data survey ini, tidak hanya terhad di peringkat nasional dan 
negeri sahaja tetapi akan dapat dijana sehingga ke peringkat daerah pentadbiran.  
 
Berdasarkan laporan anggaran pendapatan isi rumah dan insiden kemiskinan 2020 
yang diterbitkan pada Ogos 2021, insiden kemiskinan mutlak Malaysia telah 
meningkat daripada 5.6% pada tahun 2019, kepada 8.4% manakala insiden 
kemiskinan di Negeri Pahang pula, meningkat daripada 4.3% pada tahun 2019 kepada 
8.8%. Jadi kita mengharapkan 2022 ini, dengan kita lihat, suntikan belanjawan yang 
telah diumumkan, insya-Allah di Negeri Pahang ini, kita akan dapat mengurangkan 
kembali kadar kemiskinan akibat daripada pandemik COVID-19.  
 
Dan antara inisiatif bagi membantu golongan ini di Negeri Pahang, kita semua sedia 
maklum bahawa kita telah menurunkan bantuan prihatin Pahang selama… sebanyak 
4 fasa dan golongan B40 ini memang menjadi sasaran yang sentiasa diberikan 
bantuan selain daripada one-off RM250.00 yang telah diberi, kita juga sentiasa 
memberikan sumbangan bakul makanan. Terima kasih, Dato’ Sri Yang di-Pertua. 
 
YB. YANG DI-PERTUA DEWAN 
 
Baik. Soalan seterusnya saya jemput Yang Berhormat Bilut.  
 
YB. ENCIK LEE CHIN CHEN 
 
Yang Berhormat Tuan Yang di-Pertua, soalan saya soalan No.4. 
 

[Apakah garis masa bagi program vaksinasi untuk warga Pahang berumur 12 
hingga 17? 
 
Adakah sesi pengajaran dan pembelajaran sekolah rendah dan menengah akan 
berjalan dalam bentuk fizikal pada tahun pertengahan awal 2022 seperti 
dijangka? 
 
Sekiranya PdPR fizikal tidak dapat diteruskan, adakah Kerajaan Negeri Pahang 
akan memberi peruntukan khas kepada sekolah supaya membantu pelajar 
daripada keluarga B40 untuk peralatan elektronik.]  

YB. DATO’ SRI SYED IBRAHIM BIN SYED AHMAD 
 
Yang Berhormat Dato’ Sri Yang di-Pertua,  
 
Terima kasih kerana mengizinkan saya untuk menjawab persoalan yang di 
kemukakan oleh ADUN Bilut, er… mengenai tentang tarikh er… anak-anak remaja 
yang berumur 12 hingga 17 tahun er… mengambil vaksinasi. Adakah waktu yang 
ditetapkan? Sebenarnya er… vaksin ini, untuk anak-anak kita telah er… di pusat 
mengambil vaksin telah ditamatkan pada 31 Oktober 2021. Namun usaha untuk 
melaksanakan vaksin kepada pelajar-pelajar diteruskan secara perundingan di antara 
pihak sekolah dan juga pihak er… PKD, Pejabat Kesihatan Daerah. Dato’ Sri Yang di-
Pertua, ditanyakan juga mengenai er… sesi pembukaan sekolah adakah secara fizikal 
dapat diadakan ataupun masih lagi PdPR?  
 
Sesungguhnya secara fizikal telah dilaksanakan pada masa kini dan insya-Allah er… 
akan diteruskan selagi keadaan kita dapat terkawal dan apa namanya er… diadakan 
secara bergilir-gilir mungkin minggu ni, Tingkatan 1 tu sampai Tingkatan 4, dihadirkan 
sebahagian dan sebahagian lagi pada minggu depan. Adapun pelajar-pelajar yang 
mengambil peperiksaan besar seperti SPM dan STP, mereka ini dibenarkan hadir 
secara keseluruhan dan juga ditanyakan seandainya berlaku PdPR semula adakah 
kerajaan berhasrat untuk membantu pelajar-pelajar ni untuk belajar?  
 
Sememangnya kerajaan sentiasa membantu anak-anak kita ini belajar daripada dulu 
sampai ke hari ini dan mungkin esok lusa pun kita akan terus. Itulah komitmen 
kerajaan kepada anak-anak kita yang belajar di sekolah. Terima kasih, Dato’ Sri Yang 
di-Pertua. 
 
YB. DATO’ SRI DIRAJA HAJI ADNAN BIN HAJI YAAKOB 
 
Yang Berhormat Tuan Yang di-Pertua…  
 
YANG DI-PERTUA DEWAN 
 
Sila. 
 
YB. DATO’ SRI DIRAJA HAJI ADNAN BIN HAJI YAAKOB 
 
Dalam sesi soal jawab ni, kalau nak beri pandangan susah sikit. Jadi saya tanya dulu 
kemudian saya beri pandangan. Adakah kerajaan sedar bahawa vaccination ini bukan 
bererti kebal? Saya ingin mengingatkan bahawa vaccination untuk COVID-19 ini, 
bukan seperti mencucuk cacar, atau mencucuk untuk TB, tidak.  
 
Saya ingin berkongsi ya, sikit. Pengetahuan yang diberi kepada saya oleh doktor-
doktor pakar. Pertama sekalinya virus ini, dia keluar ikut mulut dan hidung. Dia masuk 
ikut mata. Itu sebab perkara ini Ahli-ahli Dewan, Yang Berhormat Tuan Yang di-Pertua, 
kalau boleh saya tunjuk sikit ya, kita pakai ni, jaga orang, bukan jaga kita. Pakai nak 
jaga kita, pakai ni. Saya baru teringat bawa tadi nak bagi ahli daripada Dong dengan 
ini Inderapura tapi takut dia orang tak pakai. Saya ada dekat 100 di rumah. Siapa 
datang rumah saya bagi. Siapa datang rumah saya bagi. Siapa nak ni, datang 
rumahlah.  
 
Yang keduanya kawan saya dengan suami dia, bulan 7 vaksin 2 dos complete. Bulan 
9 COVID-19, bulan 10 COVID-19 tapi nasib dia orang baik berdua tak lebih pada level 
3. Ada sepupu saya 1 keluarga vaksin 2 dos, anak dia akauntan dengan Petronas di 

Kuala Lumpur berjumpa kawan  daripada Johor Bahru ada COVID-19, balik bawa ke 
Janda Baik… semua kena COVID-19… isteri kawan saya meninggal.  
 
Orang kata sebab kita ada comorbidity makna ada kencing manis ke apa, orang sihat 
pun mati. Seorang bekas Timbalan Ketua Menteri lepas 2 dos… jalan. Saya bukan 
nak mengatakan nak meng… mempromosi Ivermectin. Ivermectin ni doktor takut nak 
bagi sebab kalau apa-apa hal doktor akan didakwa atas kesalahan medical 
negligence.  
 
Hospital, doktor, kerajaan kena bayar berjuta-juta tapi 108 orang; saya, adik saya, 
sepupu saya supply… kita tak dan ambil duit pun, tak ambil untung pun, bagi je… dan 
baru ini 2 orang di Kampung Lebu, 110 orang alhamdulillah. Ada pekerja estate, saya 
bagi 60 orang… jalan, alhamdulillah dan Ivermectin ini seorang menteri, menteri 
kabinet level 4 dah ini tapi belum intubated lagi, doktor bagi, alhamdulillah sihat.  
 
Seorang Setiausaha Akhbar menteri alhamdulillah, sihat. Saya nak mengingatkan 
vaccination bukan bermakna kebal, maka berhati-hatilah semuanya. Ada orang ingat 
vaccination ahh… berkelah, pergi mandi, pergi laut, rumah orang kahwin, rumah orang 
mati. Kahwin biar dia kahwin je jangan kacaulah, cukup dia makna akad nikah, selesai. 
Orang mati ini ada orang menghantar sudahlah. Itu yang saya nak berkongsi, ini 
peluang untuk saya memberitahu sebab saya tak nak berjumpa ini ramai-ramai ini.  
 
Jadi, hari ni saya berkongsi dengan Tuan Yang di-Pertua dan juga Ahli-ahli Dewan 
sendiri tentang apakah maksud sebenarnya vaccination dan apakah cara-cara 
pencegahan dan apakah kebaikan Ivermectin. Mungkin Pengarah Kesihatan ada dia 
tak setuju tapi saya tahu doktor-doktor kawan saya ni seludup Ivermectin ni bagi… 
bagi vitamin tulah ha ini vitamin satu… lepas 5 hari elok, insya-Allah. Terima kasih 
Yang Berhormat Tuan Yang di-Pertua, saya ingat kerajaan tak payah jawablah. 
 
YB. YANG DI-PERTUA DEWAN 
 
Terima kasih Yang Berhormat Pelangai. Sila. 
 
YB. DATO’ SRI HAJI MOHD. SHARKAR BIN HAJI SHAMSUDIN 
 
Yang Berhormat Yang di-Pertua,  
 
Kalau nak jawab pun macam ini, kalau boleh er… apa namanya apa nama ini Wakil 
daripada Pelangai bagi satu seorang Ivermectin ke kita. [Ahli Dewan ketawa] 
 
YB. YANG DI-PERTUA DEWAN 
 
Baik, ya Bilut. 
 
YB. ENCIK LEE CHIN CHEN 
 
Soalan tambahan. Yang Berhormat Tuan Yang di-Pertua, bagi pelajaran fizikal ini kami 
didapat tahu bahawa sekarang pelajaran fizikal ini dia dibahagikan dua bahagian, 
bahagian A dan bahagian B. Jika minggu ini kita belajar er… apa tu pelajar di kumpulan 
A belajar, kumpulan B itu dia rehat di… di rumah. Soalan saya adalah er… kita didapati 
bahawa jika pelajaran ini seterusnya macam ini seperti ini er… kita merisaukan 
bahawa pelajar tu tidak dapat mengikuti pelajaran. Apakah langkah ataupun cara yang 
boleh diambil oleh apa itu Kerajaan Negeri untuk er… mengelakkan keadaan seperti 
ini bahawa pelajar tidak didapati ikut pelajaran di sekolah ini? Sekian. 

YB. DATO’ SRI SYED IBRAHIM BIN SYED AHMAD 
 
Terima kasih Dato’ Sri Yang di-Pertua atas soalan tambahan dan kita juga ucapkan 
terima kasih kepada Wakil Pelangai yang mana sihat dan memperingatkan kita 
tentang apa er... penjagaan diri kita supaya dapat mengelakkan daripada penularan 
apa… COVID-19 ini. Mengenai anak-anak kita yang PdPR sebagaimana yang 
dibangkitkan oleh Bilut, sememangnya Kerajaan Negeri, kita dah cerita dalam 
perbincangan hari Isnin, Selasa macam mana kita beri komputer, macam mana kita 
beri laptop dan sahabat saya daripada Bebar dah cerita dia usaha untuk meningkatkan 
jaringan-jaringan supaya mereka dapat kemudahan untuk melihat… melayari 
pembelajaran-pembelajaran secara PdPR, Dato’ Sri Yang di-Pertua. 
 
Dan juga usaha kadang-kadang sampai guru-guru ini pergi ke rumah-rumah 
menjenguk anak-anak didik mereka adakah mereka belajar dengan sempurna dan 
mengikuti apa yang disampaikan oleh pihak guru melalui PdPR. Latihan-latihan yang 
secara berulang-ulang adalah tujuan untuk menyemak anak-anak kita ini adakah 
mengikuti pelajaran yang dilaksanakan melalui PdPR.  
 
Alhamdulillah, sebab itu hasil daripada usaha yang dilakukan secara berterusan ini, 
kita dapat tengok sendiri bagaimana keputusan pembelajaran anak-anak kita er… 
dapat menandingi apa yang telah kita lakukan sebelum berlakunya PdPR. Maknanya 
tidak ketinggalan anak-anak kita, tinggal lagi mungkin ada individu-individu yang 
terpencil mungkin kerana faktor mereka tidak berminat untuk mengikuti secara PdPR 
itu luar daripada keupayaan guru ataupun pihak pendidik, ibu bapa sendiri pun 
mengeluh anak-anak mereka dah diberikan peralatan tetapi ada yang tidur, ada yang 
main game, itu luar daripada keupayaan kita Dato’ Sri Yang di-Pertua. Terima kasih 
banyak. 
 
YB. YANG DI-PERTUA DEWAN 
 
Baik, terima kasih. Soalan seterusnya saya jemput Yang Berhormat daripada Cheka. 
 
YB. ENCIK LEE AH WONG 
 
Terima kasih Tuan Yang di-Pertua, soalan saya soalan ke-5. 
 

[Projek Central Spine Road (CSR) Seksyen 4B dari Ladang Jerkoh ke Sega 
Lama merancang untuk membina satu persimpangan bertingkat di Kampung 
Jerkoh. Walau bagaimanapun, pemimpin dan penduduk sekitar kawasan 
Benta meminta persimpangan bertingkat dibina di Benta. 
 
a)  Adakah Kerajaan Negeri Pahang mempertimbangkan cadangan penduduk 

di sekitar Benta? 
 
b)  Kalau tidak, mengapa?] 

 
 
YB. DATO’ SRI NOROLAZALI BIN SULAIMAN 
 
Dato’ Sri Yang di-Pertua,  
 
Wakil Cheka bertanyakan berkaitan dengan cadangan er… spur route, spur route di 
Central Spine Road Pakej 4 khususnya 4B di Ladang Jerkoh ke… daripada Ladang 
Jerkoh ke Sega Lama, Dato’ Sri Yang di-Pertua. Soalannya adalah, adakah cadangan 

penduduk Benta untuk mengubah cadangan spur yang awal daripada Jerkoh Link 
kepada Benta Link?  
 
Dato’ Sri Yang di-Pertua,  
 
Kerajaan Negeri Pahang kita ambil maklum bahawa pelaksanaan CSR ini apabila 
jajarannya agak jauh daripada Pekan Benta berkemungkinan akan merencatkan kalau 
tidak merencatkan pun mengurangkan apa ini daya maju Pekan Benta yang… yang 
sudah lama bertapak di situ. Jadi sehubungan dengan itu, Wakil daripada Benta, Wakil 
Kerajaan daripada Benta telah beberapa kali mencadangkan apa cadangan ini diubah 
supaya lebih dekat dengan Pekan Benta tetapi malangnya apa yang dihasratkan oleh 
penduduk Benta ini tidak dapat dipenuhi dan walaupun jajaran ni agak jauh, kita cari 
jalan macam mana boleh memastikan bahawa Pekan Benta itu walaupun jaraknya 
jauh tapi didekatkan dengan satu jajaran jalan baru.  
 
Sehubungan dengan itu, beberapa siri perbincangan telah dibuat dan yang antara 
yang terkini adalah satu perjumpaan telah dianjurkan ataupun diadakan oleh 
cawangan Jalan JKR Malaysia pada 22 Oktober yang lalu yang saya sendiri selaku 
Pengerusi Jawatankuasa Kerja Raya ke lapangan bersama-sama dengan wakil 
daripada Wakil Kerajaan daripada Benta, wakil daripada JKR negeri, JKR daerah, 
PTG Pahang dan Pejabat Daerah dan Tanah Lipis, beberapa pimpinan masyarakat 
setempat juga Yang Berhormat.  
 
Kita membincangkan persoalan ini mengambil kira semua aspek. Jadi, alhamdulillah 
keputusan perbincangan pada hari itu telah pun bersetuju bahawa cadangan spur 
route yang sebelum ini untuk kita buat untuk JKR laksanakan di Jerkoh dipindahkan 
ke kawasan Benta dan sehubungan dengan itu, pada 1 Disember yang lalu, Majlis 
Mesyuarat Kerajaan telah bersetuju pertamanya projek Benta Link yang 
menghubungkan Pekan Benta dengan Central Spine Road akan diangkat sebagai 
projek keutamaan dalam Rolling Plan Ke-3, Rancangan Malaysia Ke-12 dan 
keutamaan ini maksudnya top 3 Dato’ Sri Yang di-Pertua, memang insya-Allah akan 
diperuntukkan.  
 
Keduanya apabila persetujuan ini telah kita terima, maka Jerkoh Interchange yang 
sebelum ini dicadangkan akan dibatalkan. Seterusnya Mesyuarat MMK juga bersetuju 
soal pengambilan tanah bagi melaksanakan projek ini akan dilaksanakan secepat 
mungkin. Terima kasih, Dato’ Sri Yang di-Pertua. 
 
YB. YANG DI-PERTUA DEWAN 
 
Baik, soalan seterusnya dijemput Sungai Lembing. 
 
YB. DATO’ HAJI MD. SOHAIMI BIN HAJI MOHAMED SHAH 
 
Yang di-Pertua, saya mohon kemukakan soalan nombor 6. 
 

[Berkaitan isu tanah FELDA, 
 
 Mohon pihak kerajaan untuk memberi peluang dan ruang kepada anak 

muda generasi FELDA untuk memenuhkan lot-lot tanah yang masih 
kosong di dalam FELDA untuk mereka membina rumah kediaman yang 
bebas hutang. 

 Pembinaan rumah generasi kedua FELDA di FELDA Bukit Sagu 2 
terbengkalai sejak beberapa tahun yang lalu, apakah pelan dan tindakan 
pihak Kerajaan Negeri?] 

 
 
YB. DATO’ HAJI NAZRI BIN NGAH 
 
Terima kasih Dato’ Sri Yang di-Pertua. Menjawab soalan daripada ADUN Sungai 
Lembing iaitu pemberian lot-lot kosong untuk membina rumah kediaman generasi baru 
FELDA, Kerajaan Negeri bersetuju membuat Skim Tanah Rakyat kepada anak-anak 
peneroka menggunakan Seksyen 10 iaitu tak perlu keluar daripada sekatan GSA. 
 
Menjawab soalan nombor 2, daripada YB. ADUN Sungai Lembing iaitu tentang 
kegagalan FELDA menyiapkan perumahan generasi baru FELDA Bukit Sagu. Oleh 
kerana 22% kesiapan yang ada sekarang, maka FELDA tidak ada dana untuk 
meneruskan pembinaan tersebut.  
 
Maka dengan itu dalam Bajet 2022 yang dibentang oleh Yang Amat Berhormat Menteri 
Besar baru-baru ini, pengurusan tertinggi FELDA telah menyerahkan kepada Kerajaan 
Negeri untuk meneruskan kerja-kerja pembinaan er… Perumahan Generasi Baru 
FELDA Bukit Sagu di mana Kerajaan Persekutuan melalui Kementerian Kewangan 
telah memberikan kelulusan sebanyak RM200 juta kepada er… pihak pengurusan 
untuk mempastikan di 10 tapak di Negeri Pahang diuruskan oleh Kerajaan Negeri 
dalam tempoh 3 dan 4 tahun. Sekian, terima kasih.  
 
YB. YANG DI-PERTUA DEWAN 
 
Jemput Yang Berhormat Teruntum. Sila 
 
YB. ENCIK SIM CHON SIANG 
 
Terima kasih Yang Berhormat Yang di-Pertua. Soalan saya nombor 7. 

 
[Inisiatif Program Bandar Selamat 
 
Kerajaan Negeri telah memperuntukkan sebanyak RM1.903 juta pada tahun 
2019 bagi menjayakan Program Bandar Selamat (PBS). 
  
1. Sejauh manakah keberkesanan program tersebut? Mohon pihak kerajaan 

menghuraikan keberkesanan program tersebut dengan menunjukkan 
statistik kes jenayah di kawasan yang terlibat. 

 
2. Adakah kerajaan bercadang untuk menambah peruntukan baru bagi 

program tersebut?] 
 
 
YB. DATO’ ABD RAHIM BIN MUDA 
 
[Bacaan dalam Bahasa Arab] Yang Berhormat Dato’ Sri Yang di-Pertua, soalan 
nombor 7 berkaitan dengan Bandar Selamat. 
 
Istilah Bandar Selamat adalah merupakan bandar yang bebas dari semua ancaman 
fizikal, sosial dan mental. Persekitaran Bandar Selamat perlu sentiasa dalam keadaan 
paling terpelihara, tidak menimbulkan suasana yang boleh menggalakkan kejadian 

mengganggu gugat kesejahteraan setempat dan penghuninya sentiasa berada dalam 
keadaan yang paling selamat, sejahtera, sihat dan ceria. 
 
Terdapat 4 matlamat Program Bandar Selamat yang diperkenalkan oleh KPKT iaitu  
bandar yang bebas dari keganasan (violence) merosakkan harta benda dan nyawa 
seperti gejala ragut, pecah rumah, kecurian dan sebagainya. Yang ke-2, bandar yang 
bebas dari kemusnahan dan malapetaka ekoran bencana alam seperti banjir dan 
tanah runtuh, yang ke-3 bandar yang bebas dari kemerosotan sosial dan moral seperti 
bandar yang terlibat dengan penagihan dadah, kecurian, jenayah kolar putih, rasuah, 
salah guna kuasa, hilang integriti dan sebagainya dan yang terakhirnya, yang ke-4 
bandar yang bebas dari kemalangan dalam dan luar bangunan seperti kemalangan 
jalan raya, jatuh dari bangunan, kebakaran dan sebagainya. 
 
Dalam mencapai matlamat bandar bebas daripada keganasan, PLANMalaysia Ibu 
Pejabat telah mengeluarkan Panduan Pelaksanaan Reka Bentuk Bandar Selamat 
Yang dikenali sebagai CPTED ataupun C.P.T.E.D. iaitu crime… dengan izin, 'Crime 
Prevention Through Environmental Design ' atau dalam istilah Bahasa Melayunya 
adalah ‘Pencegahan Jenayah Melalui Reka Bentuk Persekitaran’ yang meliputi 
beberapa perkara iaitu Panduan Pelaksanaan Pencahayaan, Panduan Pelaksanaan 
Laluan Pejalan Kaki, Panduan Pelaksanaan Penyediaan Bollard & Rel Penghadang, 
Garis Panduan Pemasangan CCTV di Premis Perniagaan dan Tempat Awam serta 
Manual Pelaksanaan Pemetaan GIS Jenayah. 
 
Dalam kesemua langkah tersebut, 5 langkah pelaksanaan segera telah dikenal pasti 
di bawah Program Bandar Selamat iaitu Pengasingan Laluan Pejalan Kaki dengan 
Jalan Bermotor. Kita boleh tengok di Bandar Kuantan ini bagaimana pengasingan 
antara laluan pejalan kaki dan juga kenderaan bermotor ya seperti di Jalan Gambut, 
Jalan Tun Ismail dan sebagainya. Itu penyediaan bollard atau pagar. 
 
Mencuci, mengemas kawasan-kawasan semak dan terlindung kerana kawasan 
semak ini mungkin boleh menjadi tempat penagih dadah, kegiatan jenayah judi dan 
sebagainya dan ke-3 laluan awam tidak terlindung atau terhalang dari pandangan 
awam. Contohnya persimpangan-persimpangan, kalau ada semak-samun ataupun  
structure yang boleh menghalang pandangan akan di… dimusnahkanlah ya dan yang 
ke-4 nya ialah pencahayaan, menerangkan kawasan-kawasan gelap yang menjadi 
sasaran atau tumpuan jenayah. 
 
Bagi setiap Pihak Berkuasa Tempatan, pemantauan berkala mengenai program, 
aktiviti dan kadar jenayah dipantau di bawah Jawatankuasa Bandar Selamat yang 
melibatkan pelbagai agensi di peringkat daerah. Jawatankuasa Bandar Selamat ini 
dipengerusikan oleh YDP masing-masing setiap PBT.  
 
Baru-baru ini saya bersama dengan Dato’ Bandar Kuantan dan beberapa agensi telah 
meninjau beberapa kawasan yang telah dipasangkan dengan lampu dikenali 
sebagai… untuk smart city ya, smart city di mana lampu-lampu ni dicontrol oleh 
handphone… handphone. Contohnya malam tu saya pergi di Jalan Lim Hoe Lek dekat 
dengan stadium, di mana lampu jalan tu boleh diterang dan boleh dimalapkan… 5, 
melalui control ajer oleh pegawai berkenaan.  
 
Jadi, apabila waktu malam mungkin pencahayaan itu boleh dikurangkan jadi kita   
menjimatkan tenaga elektrik, waktu lain dia boleh diterangkan tujuannya er… di 
samping menjimatkan elektrik ia juga membantu jenayah. Kalau kawasan gelap ni er… 
maklumlah macam banyak-banyak perkara boleh berlaku ya. Kalau-kalau kawasan 
yang gelap, semak-samun, mungkin ada pihak yang mengambil kesempatan 

menjalankan ragut, mencuri dan sebagainya. Itu adalah beberapa kaedah yang telah 
dijalankan oleh pihak PBT untuk mengendalikan program Bandar Selamat. 
 
Dari segi indeks jenayah ini di Kuantanlah, berlaku banyak penurunan kes 
perbandingan antara 2019 sehingga Oktober 2021 di mana kesalahan jenayah keras 
sebanyak 258 kes pada 2019 dan turun kepada 115 kes. Ini mungkin berkaitan dengan 
Perintah Kawalan Pergerakan mengurangkan jugak kejadian jenayah dan manakala 
jenayah harta benda seperti mencuri er… mencuri motorsikal, mencuri bank, pecah 
rumah dan sebagainya. 
 
Daripada 1,274 kes pada 2019 turun kepada 706 kes pada tahun ini sehingga Oktober 
dan ini mungkin salah satu berkaitan dengan Perintah Kawalan Pergerakan juga yang 
boleh mengurangkan kejadian kes.   
 
Manakala berkenaan pelaksanaan projek fizikal Bandar Bandar Selamat yang 
dilaksanakan pada tahun 2019 yang telah diterima dari Kementerian Dalam Negeri di 
bawah Program Bandar Selamat sebanyak RM350,000.00 di kawasan Jalan Haji 
Abdul Rahman. 
 
Antara projek yang telah dilaksanakan adalah pencahayaan, laluan pejalan kaki, rel 
penghadang dan papan tanda peringatan jenayah dan beberapa daerah lain juga 
menunjukkan penurunan kes jenayah dengan pelaksanaan yang tadilah... CPTED 
tadi. 
 
CPTED tadi dapat mengurangkan kes jenayah dan er… menyebabkan mungkin 
criminal atau penjenayah-penjenayah ini berhati-hati apabila banyak langkah-langkah 
atau pun notis-notis telah diperingatkan kepada er… penghuni komuniti untuk 
memastikan bandar kita selamat dan juga bebas daripada segala ancaman jenayah 
yang lainlah. Okey. 
 
YB. ENCIK SIM CHON SIANG 
 
Soalan tambahan. 
 
YB. YANG DI-PERTUA DEWAN 
 
Ya, Teruntum. 
 
YB. ENCIK SIM CHON SIANG 
 
Mohon Pihak Kerajaan senaraikan syarikat-syarikat atau agensi Kerajaan yang terlibat 
dalam projek PBS ini. Adakah syarikat-syarikat yang terlibat memperolehi projek 
tersebut secara tender terbuka? Terima kasih. 
 
YB. DATO’ ABD RAHIM BIN MUDA 
 
Untuk makluman Ahli-Ahli Dewan, sumbangan daripada er… peruntukan Kerajaan 
untuk Bandar Selamat adalah er… disalurkan kepada PBT ya. Contohnya di Kuantan 
lah, jadi segala peruntukan ini adalah mengikut tatacara yang telah dinyatakan dari 
segi pelantikan kontraktor. Kita tidak buat secara perlantikan terus tetapi lebih merujuk 
kepada sebut harga dan sebagainya. 

YB. YANG DI-PERTUA DEWAN 
 
Baik, terima kasih pihak Kerajaan. Ahli-ahli Yang Berhormat sekalian, kita selesai 
membincangkan 7 pertanyaan dan jawapan. Saya bercadang untuk menempohkan 
Persidangan pagi ini untuk minum pagi dan Persidangan disambung semula pukul 
10.00 pagi.   
 
Dan saya jemput apabila sampai masa pukul 10.00 pagi, Ahli-ahli Yang Berhormat 
masuk balik ke Dewan kerana hari ini hari Jumaat. Persidangan ditempohkan. 
 

[Persidangan ditempohkan pada pukul 9.45 pagi] 

[Persidangan disambung semula] 
 
SETIAUSAHA DEWAN 
 
Perkara ketiga: Sambungan Menimbang Rang Undang-Undang Perbekalan (2022) 
2021. 
 
YB. YANG DI-PERTUA DEWAN 
 
Assalamualaikum WBT, salam sejahtera. Ahli-ahli Yang Berhormat sekalian, Rang 
Undang-Undang Enakmen Perbekalan (2022) 2021 telah dibentang pada 6 Disember 
2021 dan telah pun dibuka untuk dibahaskan pada 7 dan 8 Disember yang lalu. 
 
Pada hari semalam, kita telah mendengar Wakil-wakil Kerajaan telah memberi ulasan 
dan jawapan. Pada pagi ini kita akan menyambung menimbang Rang Undang-Undang 
tersebut dengan menjemput Yang Amat Berhormat Menteri Besar, Pengerusi 
Jawatankuasa Perancangan, Kewangan, Tanah, Sumber Asli, Tenaga dan Air Negeri 
Pahang dan Pengerusi Jawatankuasa Pelaburan, Perindustrian dan Ekonomi Negeri 
Pahang untuk membuat penggulungan. Dengan segala hormatnya dipersilakan. 
 
YAB. DATO’ SRI HAJI WAN ROSDY BIN WAN ISMAIL 
 
Terima kasih Yang Berhormat Dato’ Sri Yang di-Pertua. Assalamualaikum WBT. 
Salam sejahtera, salam Keluarga Malaysia, salam Keluarga Pahang.  
 
Yang Berhormat Tuan Yang di-Pertua,  
 
Pertama sekali saya ucapkan terima kasih kepada Yang Berhormat Tuan Yang di-
Pertua kerana mengizinkan saya untuk menggulung perbahasan bagi pihak Kerajaan 
serta portfolio-portfolio di bawah saya sempena Mesyuarat Ke-2 Penggal Ke-4 Dewan 
Negeri Ke-14 pada hari ini.  
 
Penggulungan ini adalah sebagai menjawab pelbagai persoalan yang ditimbulkan oleh 
rakan-rakan Ahli-ahli Yang Berhormat semasa sesi perbahasan bagi Rang Undang-
Undang Enakmen Perbekalan (2022) 2021 yang berlangsung selama 2 hari iaitu 
bermula pada 7 dan 8 Disember yang lepas. 
 
Yang Berhormat Dato’ Sri Yang di-Pertua,  
 
Saya juga ingin mengambil kesempatan untuk mengucapkan terima kasih kepada 
semua Ahli-ahli Yang Berhormat di atas komitmen yang telah diberikan sepanjang 
tempoh perjalanan Persidangan Dewan Negeri yang mulia ini, bermula 6 Disember 
2021 yang lalu. Persidangan kali ini pada hemat saya, menyerlahkan kematangan 
Ahli-ahli Yang Berhormat dan ternyata ukhwah persahabatan sesama Ahli-ahli Yang 
Berhormat tanpa mengira batasan dan fahaman politik sentiasa terpelihara. 
 
Yang Berhormat Tuan Yang di-Pertua,  
 
Saya juga ingin mengucapkan terima kasih yang tidak terhingga saya kepada semua 
para pegawai yang terlibat, yang telah merangka, menyemak, menyemak semula 
seterusnya menyiapkan ucapan Belanjawan Negeri 2022 seperti yang saya telah 
bentangkan. Para pegawai ini adalah termasuk Yang Berhormat Setiausaha Kerajaan 
Negeri hinggalah kepada Yang Berhormat Pegawai Kewangan Negeri dan 
Timbalannya, seterusnya kepada pegawai-pegawai di bawah kelolaan mereka.  

Malah, ia dibantu pula oleh pegawai-pegawai di Pejabat Menteri Besar sendiri. Oleh 
itu, layaklah mereka ini untuk saya berikan penghargaan dan ucapan terima kasih tidak 
terhingga pada awal ucapan penggulungan saya ini [Ahli Dewan menepuk meja]. Saya 
juga turut menghadiahkan pantun kepada mereka.  
 

Pakai baju kancing suasa,  
Disuai samping bercorak papan,  
Orang berbudi, kita berbahasa,  
Terima kasih saya ucapkan.  

 
[Ahli Dewan menepuk meja] 
 
Yang Berhormat Dato’ Sri Yang di-Pertua,  
 
Ini adalah kali ke-4 saya membentangkan Belanjawan Negeri dan pembentangan kali 
ini adalah pembentangan yang paling lama iaitu mengambil masa selama 2 jam 2 
minit. Kata orang, er… Dato’ Sharkar, dia bila sebut 2 jam 2 minit, dia ketawa. Dia 
ketawa bukan sebab saya bercakap lama, dia teringat cerita Gus Dur. Untuk mendapat 
maklumat lebih lanjut, Yang di-Pertua boleh tanya kenapa Gus Dur mengambil masa 
2 jam 2 minit untuk selesaikan er… apa ni… projek yang beliau rancangkan. 
 
Yang Berhormat Dato’ Sri Yang di-Pertua, 
 
Kata orang dari segi pengurusan lama… kata orang dari segi pengurusan masa 
memang tidak elok untuk kita membentang terlalu lama. Namun suka untuk saya 
nyatakan, belanjawan kali ini mengambil kira semua pandangan-pandangan rakyat. 
Kita telah mengadakan retreat input bajet, melancarkan e-portal dan er… menilai 
setiap pandangan yang diutarakan di media massa dan media sosial.  
 
Justeru, semestinya Kerajaan Negeri ingin memastikan agar bajet kali ini menyentuh 
semua golongan dan juga mengambil kira semua pandangan. Jadi tidak mengapalah 
masa yang diambil agak panjang sedikit tetapi banyak berita-berita baik yang telah 
disampaikan. 
 
Dalam menentukan sasaran kutipan hasil dalam setiap pembentangan Belanjawan 
Negeri, sudah pasti Kerajaan Negeri telah mengambil kira segala strategi, potensi, 
sumber dan kemampuan untuk mencapai sasaran tersebut. Yang paling mustahaknya 
ialah dalam mencapai sasaran kutipan tersebut, ia sekali-kali tidak akan 
membebankan atau mendatangkan kesusahan kepada rakyat di negeri ini. 
 
Bagi maksud kutipan hasil pada tahun 2020, di sebalik cabaran berdepan dengan 
tempoh Perintah Kawalan Pergerakan pertama, Kerajaan Negeri telah berjaya 
mengutip RM850.46 juta bersamaan 114.31% iaitu melebihi daripada sasaran kutipan.  
 
Semasa saya membentangkan Belanjawan Tahun 2022 pada hari Isnin yang lalu juga, 
saya telah menyebut bahawa pada tahun ini, kutipan hasil Kerajaan Negeri telah 
melebihi sasaran awal, iaitu sebanyak RM812.41 juta berbanding sasaran yang 
ditetapkan sebanyak RM800.80 juta. Dan kutipan ini disasarkan terus meningkat 
menjelang penutupan akaun pada 31 Disember nanti. 
 
Jika kita lihat pencapaian-pencapaian sebelum ini, ingin saya nyatakan dengan 
komitmen daripada semua pihak, sama ada rakan-rakan Yang Berhormat, Ahli Majlis 
Mesyuarat Kerajaan Negeri, Yang Berhormat Setiausaha Kerajaan Negeri dan 

pasukannya, Yang Berhormat rakan-rakan Ahli-ahli Dewan, Badan-badan Berkanun 
dan GLC, serta rakyat secara keseluruhannya, insya-Allah, jangkaan kutipan hasil 
pada tahun 2022 sebanyak RM1.036 bilion, mampu dicapai oleh Kerajaan Negeri [Ahli 
Dewan menepuk meja]. 
 
Ingin juga saya tegaskan bahawa setiap sasaran yang dibuat itu adalah berdasarkan 
strategi dan formula yang telah dibincangkan dengan teliti. Bukan dibuat atas dasar 
hendak sedapkan hati rakyat ataupun syok sendiri. Misalnya antara yang dilihat 
mampu meningkatkan kutipan hasil pada tahun 2022 adalah strategi transformasi 
pelancongan seperti Cukai Kelestarian yang akan dikutip mulai tahun depan, caj yang 
melibatkan penggunaan utiliti oleh syarikat-syarikat, hasil premium daripada tanah 
FELDA dan mengkaji semula perundangan dan perjanjian-perjanjian lama yang 
selama ini tidak mendatangkan keuntungan kepada Kerajaan Negeri. Adalah 
dijangkakan anggaran kutipan hasil daripada yang saya nyatakan tadi melebihi RM105 
juta. 
 
Yang Berhormat Dato’ Sri Yang di-Pertua,  
 
Bila menyebut berkenaan dengan industri pelancongan, saya ingin mengambil 
kesempatan di sini untuk mengucapkan setinggi-tinggi tahniah kepada Tourism 
Pahang kerana untuk makluman Ahli-ahli Yang Berhormat di Dewan Yang Mulia ini, 
Tourism Pahang telah menerima Anugerah Pelancongan Domestik Terbaik sempena 
Malaysian Tourism Gold Award 2021 pada malam tadi [Ahli Dewan menepuk meja]. 
Tahniah kepada Tourism Pahang dan juga Exco Pelancongan, Yang Berhormat 
daripada Lanchang. 
 
Yang Berhormat Dato’ Sri Yang di-Pertua,  
 
Sebelum saya meneruskan sesi penggulungan ini, saya lagi sekali ingin mengucapkan 
terima kasih kepada Ahli-ahli Yang Berhormat yang telah menyatakan sokongan 
kepada Belanjawan Negeri 2022. Belanjawan ini juga disokong bukan sahaja di 
Dewan, tetapi oleh rakyat secara keseluruhannya menerusi respons-respons di arus 
perdana dan media sosial.  
 
Laporan daripada Pegawai Perhubungan Awam Negeri Pahang di kawasan DUN-
DUN juga menunjukkan masyarakat memberi respons yang baik. Malah pertemuan 
saya bersama kumpulan profesional muda Pahang tempoh hari yang turut dihadiri oleh 
Ahli-ahli Exco, respons mereka terhadap belanjawan ini adalah amat positif.  
 
Sokongan padu ini pada hakikatnya adalah satu cabaran dan tanggungjawab untuk 
saya dan rakan-rakan Exco serta pegawai-pegawai kerajaan untuk memastikan setiap 
perkara yang terkandung dalam Belanjawan Negeri 2022 ini akan dilaksanakan secara 
berkesan terutamanya belanjawan yang melibatkan kumpulan mendapat manfaat dan 
faedah sepenuhnya.  
 
Yang Berhormat Dato’ Sri Yang di-Pertua, 
 
Di dalam perbahasan kali ini kita dapat lihat ramai Ahli-ahli Dewan yang 
membangkitkan isu berhubung masalah air di Negeri Pahang. Antaranya adalah Wakil 
daripada Beserah, Bilut, Mentakab, Bukit Ibam, Peramu Jaya dan Dong. 
Permasalahan kelengkapan infra untuk bekalan air sebenarnya adalah masalah di 
peringkat persekutuan dan melibatkan ke semua negeri termasuk Pahang. 
Perbelanjaan Pembiayaan Capital Expenditure ataupun CAPEX yang 
menyempurnakan infra bekalan air memerlukan satu perbelanjaan yang amat besar. 

Menyedari keadaan ini, Kerajaan Persekutuan memperkenalkan Program 
Penstrukturan Semula Industri Bekalan Air. Penstukturan ini melibatkan penubuhan 
Pengurusan Aset Air Berhad, PAB ataupun PAAB yang mana pembiayaan kerja-kerja 
CAPEX, syarikat-syarikat air negeri termasuk PAIP akan dilakukan di bawah PAAB. 
 
Pelan Transformasi PAIP menyasarkan keperluan anggaran kos sebanyak RM4 bilion 
untuk memperbaiki Perkhidmatan Bekalan Air seluruh Pahang. Oleh kerana ia 
melibatkan kos yang sangat besar, perancangan ini perlu dilakukan secara 
berperingkat. Kos yang besar ini merangkumi keperluan untuk menjamin sumber air 
mentah, meningkatkan kapasiti Loji Rawatan Air, menaik taraf sistem simpanan dan 
penggantian paip-paip jenis asbestos cement di samping memastikan kadar Non 
Revenue Water ataupun NRW yang mampan.  
 
Yang Berhormat Dato’ Sri Yang di-Pertua,  
 
Setakat ini, PAIP dan Kerajaan Negeri Pahang telah berjaya mendapatkan sejumlah 
peruntukan iaitu RM2.1 bilion yang telah pun diluluskan. [Ahli Dewan menepuk meja]. 
Bagi maksud pengurusan banjir pula, Pengurusan Air Pahang Berhad telah 
mencadangkan pembinaan Pre-Sedimentation Tank bagi tujuan mengatasi masalah 
kekeruhan air mentah yang terlampau tinggi iaitu melebihi 1000NTU hingga 
menyebabkan Loji Rawatan Air terpaksa dihentikan. Tujuan pembinaannya adalah 
untuk memendapkan lumpur dan benda asing yang terdapat di dalam sungai sebelum 
dipam ke loji rawatan air. Kerajaan Negeri telah bersetuju dengan cadangan tersebut 
dan seterusnya melantik Jabatan Pengairan dan Saliran Negeri Pahang sebagai 
agensi pelaksanaan projek tersebut. 
 
Yang Berhormat Tuan Yang di-Pertua,  
 
Bagi menjawab isu-isu pelaburan yang telah dibangkitkan oleh Wakil daripada 
Muadzam Shah, Beserah dan Dong berhubung persoalan berkenaan pembangunan 
seimbang di dalam negeri. Adalah dimaklumkan bahawa Kerajaan Negeri sentiasa 
memberi fokus kepada pembangunan seimbang di seluruh kawasan Negeri Pahang. 
Pada awal tahun 2021, Kerajaan Negeri telah menubuhkan Unit Pembangunan 
Wilayah Ekonomi Pahang Barat Plus dan telah melaksanakan Kajian Pelan 
Pembangunan Wilayah Ekonomi Pahang Barat Plus. Kajian ini bertujuan untuk 
mengenal pasti cadangan-cadangan pembangunan yang berpotensi untuk 
dilaksanakan di kawasan Pahang Barat bagi menyeimbangkan dengan pembangunan 
Pahang Timur, sekali gus dapat menyamaratakan projek-projek di antara daerah di 
dalam Negeri Pahang.  
 
Hasil daripada Kajian Pembangunan Wilayah Ekonomi Pahang Barat Plus telah 
mencadangkan 5 kluster industri yang utama untuk meningkatkan pelaburan dan 
pembangunan ekonomi Pahang Barat Plus iaitu kluster pelancongan, kluster 
pertanian, kluster perkayuan, kluster mineral dan kluster perkhidmatan. Insya-Allah, 
dengan kerjasama dan kesungguhan semua pihak bagi menjayakan sejumlah 60 
cadangan-cadangan intervensi quick wins, jangka pendek, jangka sederhana dan 
jangka panjang, jurang pembangunan antara Pahang Timur dan Pahang Barat dapat 
dikecilkan.  
 
Untuk makluman rakan-rakan Ahli Dewan, Kajian Pelan Pembangunan Wilayah 
Ekonomi Pahang Barat Plus akan dimuktamadkan… telah pun dimuktamadkan… 
akan dimuktamadkan pada Disember 2021. Berdasarkan kepada jumlah pelaburan 
Negeri Pahang yang diperolehi pada tahun 2021 adalah dimaklumkan bahawa lebih 

kurang 8,000 peluang pekerjaan melibatkan pelbagai sektor dapat diwujudkan melalui 
pelaburan yang diterima dan ianya adalah secara berfasa.  
 
Bagi menjawab persoalan berkaitan Pahang Corp pula, saya ingin memaklumkan 
bahawa Pahang Corporation Sdn. Bhd. ataupun kita sebut Pahang Corp yang 
diperbadankan pada 21 Mac 2019 masih aktif dan diketuai oleh Encik Mohd Khusaini 
bin Harumaini. Merupakan sebuah syarikat induk milik penuh Kerajaan Negeri Pahang 
yang berperanan sebagai syarikat cabang pelaburan yang menceburi perniagaan-
perniagaan baru dalam industri dan sektor strategik yang mempunyai potensi 
pulangan yang kompetitif kepada Kerajaan Negeri.    
 
Antara aktiviti perniagaan utama yang diceburi Kumpulan Pahang Corp adalah 
Pengurusan Sumber Aset Kerajaan, Perkhidmatan Pengurusan Korporat, Pengurusan 
Sumber Air & Tenaga, Pengurusan Infrastruktur Utiliti dan Pembangunan Ekonomi 
Digital & Internet of Things iaitu IoT. Pahang Corp juga merupakan syarikat induk yang 
mempunyai anak-anak syarikat seperti berikut; Yang pertama Pahang Corporate 
Management Services Sdn. Bhd., yang kedua Pahang Water and Energy Resources 
Sdn. Bhd., ketiga Pahang Orang Asli Corporation Sdn. Bhd., yang keempat Koridor 
Utiliti Pahang Sdn. Bhd. dan kelima ialah PahangGo Sdn. Bhd.  
 
Yang Berhormat Dato’ Sri Yang di-Pertua,  
 
Dari segi prestasi kewangan, semua anak-anak syarikat mencatatkan keuntungan 
kecuali PahangGo Sdn. Bhd. kerana syarikat ini masih berada dalam fasa 
pembangunan syarikat dan pembangunan sistem yang sedang berjalan. Kumpulan 
Pahang Corp juga mencatatkan keuntungan selepas ditolak pulangan langsung dan 
tidak langsung kepada Kerajaan Negeri pada tahun 2020 sebanyak RM6.8 juta, yang 
ini telah diaudit.  Manakala pada tahun 2021 sehingga September sebanyak RM4.1 
juta manakala Kumpulan Pahang Corp  juga telah menyalurkan sumbangan kepada 
Kerajaan Negeri pada tahun 2020 sebanyak RM6,003,396.00 dan sumbangan bagi 
tahun 2021 sehingga September adalah sebanyak RM5,570,683.00.   
 
Di samping itu, Pahang Corp serta anak-anak syarikatnya telah menyediakan 
sebanyak lebih kurang 120 peluang pekerjaan kepada masyarakat umum. Manakala 
dalam isu yang melibatkan Perbadanan Setiausaha Kerajaan Negeri ataupun PSK, 
adalah dimaklumkan bahawa sehingga Disember 2021, terdapat 590 kelulusan projek 
di bawah Perbadanan Setiausaha Kerajaan dengan pembahagian sebanyak 258 
projek bagi projek pembangunan, 236 bagi projek pertanian dan 96 bagi projek 
perternakan. Daripada jumlah tersebut, sebanyak 69 pembatalan projek telah dibuat 
berikutan kegagalan pihak syarikat untuk membangunkan projek-projek tersebut. 
Dalam pada itu, sebanyak 30 Notis Peringatan telah dikeluarkan di mana pihak PSK 
telah berjaya memperolehi tunggakan bayaran daripada 13 syarikat dan 3 tindakan 
mahkamah telah dimulakan kepada pihak syarikat yang gagal untuk respons kepada 
Notis Peringatan yang telah dikemukakan.  
 
Yang Berhormat Dato’ Sri Yang di-Pertua,  
 
Dalam sektor perancangan, terdapat beberapa soalan juga telah dibangkitkan oleh 
Wakil Rakyat dari Tanah Rata, Beserah berhubung isu-isu perancangan 
pembangunan oleh Kerajaan Negeri. Pertamanya, Kerajaan Negeri akan sentiasa 
memberi pertimbangan sehabis baik terhadap cadangan-cadangan projek 
pembangunan daripada semua pihak. Ini termasuklah yang melibatkan infrastruktur 
asas, perumahan atau kemudahan awam. Kerajaan Negeri juga akan mengangkat 

permohonan-permohonan yang berkaitan dengan Kerajaan Persekutuan untuk 
mendapat pertimbangan.  
 
Bagi isu-isu projek di bawah Rancangan Malaysia Ke-12, adalah dimaklumkan 
bahawa bagi memastikan projek-projek Rancangan Malaysia Ke-12 dilaksanakan 
mengikut ketetapan masa. Pihak Kerajaan Negeri telah menetapkan supaya projek-
projek yang dimohon mengikut kriteria yang telah ditetapkan oleh pihak EPU, JPM 
sepertimana Pekeliling Garis Panduan Penyediaan Rancangan Malaysia Ke-12.  
 
Projek Rancangan Malaysia Ke-12 merupakan projek yang diperolehi daripada 
Kerajaan Pusat. Namun bagi memastikan ia berjalan lancar, Kerajaan Negeri tetap 
memainkan peranan antaranya adalah, setiap projek yang akan dilaksanakan telah 
ditetapkan garis masa, dengan izin, timeline. Pelaksanaannya mengikut kos dan tanah 
yang perlu diselesaikan di peringkat pelanggan. Sekiranya projek tersebut telah 
diserahkan kepada negeri untuk dilaksanakan, pihak Kerajaan Negeri akan 
memastikan semua perancangan mengikut masa dan membuat susulan ataupun 
tindakan dengan rapi agar projek tersebut dapat ditender atau dilaksanakan mengikut 
tahun semasa.  
 
Yang Berhormat Tuan Yang di-Pertua,  
 
Isu-isu tanah seperti biasa turut dibangkitkan di Dewan Yang Mulia ini. Antaranyalah… 
antaranya ialah Wakil daripada Tahan, Triang dan Cheka serta Semambu. ADUN 
Triang telah membangkitkan persoalan terhadap apakah kriteria atau syarat yang 
diperlukan untuk seseorang individu memohon pemilikan tanah di Negeri Pahang.  
 
Yang Berhormat Dato’ Sri Yang di-Pertua, 
 
Dasar Kerajaan Negeri dalam mempertimbangkan permohonan tanah adalah 
sepertimana peruntukan undang-undang yang telah dinyatakan dengan jelas di bawah 
Seksyen 42, Kanun Tanah Negara.  
 
Yang Berhormat Dato’ Sri Yang di-Pertua, 
 
Selain daripada itu, terdapat juga Ahli-ahli Dewan yang membangkitkan isu-isu tanah 
haram. Ingin saya tegaskan bahawa Kerajaan Negeri tetap akan mempertahankan 
prinsip kedaulatan undang-undang. Justeru, Kerajaan Negeri tidak akan sekali-kali 
bertolak ansur dengan peneroka tanah haram, tanpa mengira apa jua alasan mereka. 
Pemilikan tanah oleh mana-mana individu harus diselesaikan mengikut lunas undang-
undang.  
 
Yang Berhormat Tuan Yang di-Pertua, 
 
Sebelum saya menamatkan ucapan penggulungan ini, terdapat dua perkara 
tambahan yang ingin saya sentuh berkaitan Belanjawan Negeri Pahang 2022. 
Pertamanya, Kerajaan Negeri telah bercadang untuk menaikkan sumbangan untuk 
pasangan… untuk pasangan yang baru berkahwin untuk kali pertama daripada 
RM200.00 kepada RM250.00. [Ahli Dewan menepuk meja]. Untuk kali kedua saya tak 
berani nak sentuh sebab saya dah terima warning letter bukan daripada isteri saya 
daripada kawan-kawan yang lain [Ahli Dewan ketawa]. 
 
Mengikut data, jumlah pendaftaran perkahwinan sehingga September tahun ini adalah 
seramai 880 pasangan sahaja. Justeru mengambil kira data itu, Kerajaan Negeri akan 

memperuntukkan perbelanjaan sebanyak RM220,000.00 pada tahun 2022 untuk 
tujuan tersebut.  
 
Yang Berhormat Dato’ Sri Yang di-Pertua, 
 
Yang keduanya ialah selepas menilai prestasi Kewangan Negeri, selepas saya 
berbincang dengan Yang Berhormat Pegawai Ke… Kewangan Negeri, alhamdulillah 
Negeri Pahang berada dalam kedudukan kewangan yang stabil dan mempunyai 
peruntukan kewangan yang kukuh.  
 
Seperti yang dimaklumkan, ini semua adalah hasil titik peluh dan kerja kuat kita 
semua, termasuklah Ahli-ahli Dewan Yang Mulia ini. Justeru itu Kerajaan Negeri 
Pahang bercadang untuk memberi insentif kewangan (bonus) kepada semua Ahli-ahli 
Dewan Negeri sebagai tanda penghargaan dan terima kasih [Ahli Dewan menepuk 
meja]. Nama Speaker tiada dalam ni, Ahli Dewan. [Ahli Dewan ketawa] 
 
YB. YANG DI-PERTUA DEWAN  
 
Termasuk jugalah Yang Berhormat.   
 
YAB. DATO’ SRI HAJI WAN ROSDY BIN WAN ISMAIL 
 
Speaker nak juga. 
 
YB. YANG DI-PERTUA DEWAN  
 
Termasuk juga tu Ahli-ahli Yang Berhormat termasuk Speaker. 
 
YAB. DATO’ SRI HAJI WAN ROSDY BIN WAN ISMAIL 
 
Termasuk Speaker. 
 
YB. YANG DI-PERTUA DEWAN  
 
Terima kasih. 
 
YAB. DATO’ SRI HAJI WAN ROSDY BIN WAN ISMAIL 
 
Walau bagaimanapun, jumlahnya masih belum ditentukan dan ia tertakluk kepada 
persetujuan yang akan dibawa di dalam Mesyuarat Kerajaan Negeri. Insya-Allah 
rakan-rakan Ahli Yang Berhormat boleh tengok dalam akaun pada bulan Januari tahun 
depan. Yang ni untuk personal use bukan untuk bagi kepada rakyat. Yang bagi kepada 
rakyat tu lain. Yang ni untuk keluarga ataupun nak pergi bercuti dan sebagainya.    
 
YB. YANG DI-PERTUA DEWAN  
 
ADUN Pelangai sekali ke? 
 
YAB. DATO’ SRI HAJI WAN ROSDY BIN WAN ISMAIL 
 
Ya? 

YB. YANG DI-PERTUA DEWAN  
 
ADUN Pelangai? 
 
YAB. DATO’ SRI HAJI WAN ROSDY BIN WAN ISMAIL 
 
ADUN Pelangai? Eh ada, double agaknya. [Ahli Dewan ketawa] 
 
Yang Berhormat Dato’ Sri Yang di-Pertua,  
 
Setakat itu sahajalah yang dapat saya sentuh dalam ucapan penggulungan saya kali 
ini dan saya berharap sebahagian besar persoalan yang diajukan kepada saya telah 
saya jawab dan sekiranya ada apa-apa lagi yang belum terjawab, insya-Allah akan 
saya jawab secara bertulis. Wabillahi taufik walhidayah wassalamualaikum 
warahmatullahi wabarakatuh. [Ahli Dewan menepuk meja] 
 
YB. YANG DIPERTUA DEWAN  
 
Ya, terima kasih… terima kasih pada Yang Amat Berhormat Menteri Besar yang telah 
membuat penggulungan yang cukup baik dalam masa yang cukup terhad tetapi dapat 
menzahirkan segala isi kandungan dan hasrat yang nak disampaikan.  
 
Baiklah Ahli-ahli Yang Berhormat sekalian, Mesyuarat dalam Jawatankuasa. Dewan 
Negeri bermesyuarat dalam Jawatankuasa. 
 

[Cokmar diturunkan] 
 

DALAM JAWATANKUASA 
 

SETIAUSAHA 
 
Jadual B.01 – Pejabat Kebawah Duli Yang Maha Mulia Sultan Pahang. 
 
YB. PENGERUSI 
 
Ahli-ahli Yang Berhormat sekalian, Kepala Bekalan B.01 - Pejabat Kebawah Duli Yang 
Maha Mulia Sultan dibuka untuk dibahas. Tiada perbahasan. Masalahnya bahawa 
wang sejumlah RM9,555,993.00. Untuk Kepala B.01 - Pejabat Kebawah Duli Yang 
Maha Mulia Sultan Pahang menjadi sebahagian daripada Jadual hendaklah 
dipersetujukan. Ahli-ahli yang bersetuju, sila nyatakan “setuju”. 
 
AHLI-AHLI DEWAN 
 
Setuju. 
 
YB. PENGERUSI 
 
Ahli-ahli yang tidak bersetuju sila nyatakan “Tidak”. Tiada. Kepala B. 01 - Pejabat 
Kebawah Duli Yang Maha Mulia Sultan menjadi sebahagian daripada Jadual. 
 
SETIAUSAHA 
 
Jadual B.02 - Pejabat Menteri Besar dan Setiausaha Kerajaan Negeri. 

YB. PENGERUSI 
 
Ahli-ahli Yang Berhormat sekalian, Kepala Bekalan B.02 - Pejabat Menteri Besar dan 
Setiausaha Kerajaan Negeri dibuka untuk dibahas. Tiada perbahasan. Masalahnya 
bahawa wang sejumlah RM139,479,145.00. Untuk Kepala B.02 - Pejabat Menteri 
Besar dan Setiausaha Kerajaan Negeri menjadi sebahagian daripada Jadual 
hendaklah dipersetujukan. Ahli-ahli yang bersetuju, sila nyatakan “setuju”. 
 
AHLI-AHLI DEWAN 
 
Setuju. 
 
YB. PENGERUSI 
 
Ahli-ahli yang tidak bersetuju sila nyatakan “Tidak”. Tiada.  Kepala B.02 menjadi - 
Pejabat Menteri Besar dan Setiausaha Kerajaan Negeri menjadi sebahagian daripada 
Jadual. 
  
SETIAUSAHA 
 
Jadual B.03 - Pejabat Kewangan dan Perbendaharaan Negeri. 
 
YB. PENGERUSI 
 
Ahli-ahli Yang Berhormat sekalian, Kepala B Kepala Bekalan B.03 - Pejabat 
Kewangan dan Perbendaharaan Negeri dibuka untuk dibahas. Tiada Perbahasan. 
Masalahnya bahawa wang sejumlah RM120,891,965.00. Untuk Kepala B.03 - Pejabat 
Kewangan dan Perbendaharaan Negeri menjadi sebahagian daripada Jadual 
hendaklah disetujukan. Ahli-ahli yang setuju sila nyatakan “Setuju”.   

 
AHLI-AHLI DEWAN 
 
Setuju. 
 
YB. PENGERUSI 
 
Ahli-ahli yang tidak bersetuju sila nyatakan “Tidak”.  Tiada.  Kepala B.03 - Pejabat 
Kewangan dan Perbendaharaan Negeri menjadi sebahagian daripada Jadual. 
 
SETIAUSAHA 
 
Jadual B.04 - Suruhanjaya Perkhidmatan Awam Negeri. 
 
YB. PENGERUSI 
 
Ahli-ahli Yang Berhormat sekalian, Kepala Bekalan B.04 - Suruhanjaya Perkhidmatan 
Awam Negeri dibuka untuk dibahas. Tiada. Masalahnya bahawa wang sejumlah 
RM890,265.00. Untuk Kepala B.04 - Suruhanjaya Perkhidmatan Awam Negeri 
menjadi sebahagian daripada Jadual hendaklah disetujukan. Ahli-ahli yang setuju sila 
nyatakan “Setuju”.  
  
AHLI-AHLI DEWAN 
 
Setuju. 

YB. PENGERUSI 
 
Ahli-ahli yang tidak bersetuju sila nyatakan “Tidak”. Tiada. Kepala B.04 - Suruhanjaya  
Perkhidmatan Awam Negeri menjadi sebahagian daripada Jadual. 
 
SETIAUSAHA 
 
Jadual B.05 - Dewan Negeri 
 
YB. PENGERUSI 
 
Ahli-ahli Yang Berhormat sekalian, Kepala Bekalan B.05 - Dewan Negeri dibuka untuk 
dibahas.  Tiada. Masalahnya bahawa wang sejumlah RM13,713,120.00. Untuk Kepala 
B.05 - Dewan Negeri menjadi sebahagian daripada Jadual hendaklah disetujukan. 
Ahli-ahli yang setuju nyatakan “Setuju”.   
 
AHLI-AHLI DEWAN 
 
Setuju. 
 
YB. PENGERUSI 
 
Ahli-ahli yang tidak bersetuju sila nyatakan “Tidak”. Tiada. Kepala B.05 - Dewan Negeri 
menjadi sebahagian daripada Jadual. 
 
SETIAUSAHA 
 
Jadual B.06 - Jabatan Kerja Raya Negeri.   
 
YB. PENGERUSI 
 
Ahli-ahli Yang Berhormat sekalian, Kepala Bekalan B.06 - Jabatan Kerja Raya Negeri 
dibuka untuk dibahas. Tiada. Masalahnya bahawa wang sejumlah RM70,845,462.00. 
Untuk Kepala B.06 - Jabatan Kerja Raya Negeri menjadi sebahagian daripada Jadual 
hendaklah disetujukan.  Ahli-ahli yang bersetuju sila nyatakan “Setuju”.   

 
AHLI-AHLI DEWAN 
 
Setuju. 
 
YB. PENGERUSI 
 
Ahli-ahli yang tidak bersetuju sila nyatakan “Tidak”. Tiada.  Kepala B.06 - Jabatan  
Kerja Raya Negeri menjadi sebahagian daripada Jadual.   
 
SETIAUSAHA 
 
Jadual B.07 - Jabatan Perhutanan Negeri 
 
YB. PENGERUSI 
 
Ahli-ahli Yang Berhormat sekalian, Kepala Bekalan B.07 - Jabatan Perhutanan Negeri 
dibuka untuk dibahas. Tiada. Masalahnya bahawa wang sejumlah RM34,485,949.00. 

Untuk Kepala B.07 - Jabatan Perhutanan Negeri menjadi sebahagian daripada Jadual 
hendaklah disetujukan. Ahli-ahli yang bersetuju sila nyatakan “Setuju”.   
 
AHLI-AHLI DEWAN 
 
Setuju. 
 
YB. PENGERUSI 
 
Ahli-ahli yang tidak bersetuju sila nyatakan “Tidak”. Tiada. Kepala B.07 - Jabatan 
Perhutanan Negeri menjadi sebahagian daripada Jadual. 
 
SETIAUSAHA 
 
Jadual B.08 - Jabatan Perkhidmatan Veterinar Negeri. 
 
YB. PENGERUSI 
 
Ahli-ahli Yang Berhormat sekalian, Kepala Bekalan B.08 - Jabatan Perkhidmatan 
Veterinar Negeri dibuka untuk dibahas. Tiada. Masalahnya bahawa wang sejumlah 
RM14,124,631.00.  Untuk Kepala B.08 - Jabatan Perkhidmatan Veterinar Negeri 
menjadi sebahagian daripada Jadual hendaklah disetujukan. Ahli-ahli yang setuju sila 
nyatakan “Setuju”.   
 
AHLI-AHLI DEWAN 
 
Setuju. 
 
YB. PENGERUSI 
 
Ahli-ahli yang tidak bersetuju sila nyatakan “Tidak”. Tiada. Kepala B.08 - Jabatan 
Perkhidmatan Veterinar Negeri menjadi sebahagian daripada Jadual. 
 
SETIAUSAHA 
 
Jadual B.09 – Jabatan Pertanian Negeri 
 
YB. PENGERUSI 
 
Ahli-ahli Yang Berhormat Sekalian, Kepala Bekalan B.09 - Jabatan Pertanian Negeri 
dibuka untuk dibahas. Tiada Perbahasan. Masalahnya bahawa wang sejumlah 
RM28,870,498.00 untuk Kepala B.09 - Jabatan Pertanian Negeri menjadi sebahagian 
daripada Jadual hendaklah disetujukan. Ahli-ahli yang bersetuju sila nyatakan 
“Setuju”. 
 
AHLI-AHLI DEWAN 
 
Setuju. 
 
YB. PENGERUSI 
 
Ahli-ahli yang tidak bersetuju sila nyatakan “Tidak”. Tiada. Kepala B.09 - Jabatan 
Pertanian Negeri menjadi sebahagian daripada Jadual. 

SETIAUSAHA 
 
Jadual B.10 - Jabatan Pengairan dan Saliran Negeri 
 
YB. PENGERUSI 
 
Ahli-ahli Yang Berhormat sekalian, Kepala Bekalan B.10 - Jabatan Pengairan dan 
Saliran Negeri dibuka untuk dibahas. Tiada Perbahasan. Masalahnya bahawa wang 
sejumlah RM26,823,928.00 untuk Kepala B.10 - Jabatan Pengairan dan Saliran 
Negeri menjadi sebahagian daripada Jadual hendaklah disetujukan. Ahli-ahli yang 
bersetuju sila nyatakan “Setuju”. 
 
AHLI-AHLI DEWAN 
 
Setuju. 
 
YB. PENGERUSI 
 
Ahli-ahli yang tidak bersetuju sila nyatakan “Tidak”. Tiada.  Kepala B.10 - Jabatan 
Pengairan dan Saliran Negeri menjadi sebahagian daripada Jadual. 
 
SETIAUSAHA 
 
Jadual B.11 - Pejabat Daerah dan Tanah Bentong 
 
YB. PENGERUSI 
 
Ahli-ahli Yang Berhormat sekalian, Kepala Bekalan B.11 - Pejabat Daerah dan Tanah 
Bentong dibuka untuk dibahas. Tiada Perbahasan. Masalahnya bahawa wang 
sejumlah RM7,068,062.00 untuk Kepala B.11 - Pejabat Daerah dan Tanah Bentong 
menjadi sebahagian daripada Jadual hendaklah disetujukan. Ahli-ahli yang bersetuju 
sila nyatakan “Setuju”. 
 
AHLI-AHLI DEWAN 
 
Setuju. 
 
YB. PENGERUSI 
 
Ahli-ahli yang tidak bersetuju sila nyatakan “Tidak”. Tiada. Kepala B.11 - Pejabat 
Daerah dan Tanah Bentong menjadi sebahagian daripada Jadual. 
 
SETIAUSAHA 
 
Jadual B.12 - Pejabat Daerah dan Tanah Cameron Highlands  
 
YB. PENGERUSI 
 
Ahli-ahli Yang Berhormat sekalian, Kepala Bekalan B.12 - Pejabat Daerah dan Tanah 
Cameron Highlands dibuka untuk dibahas. Tiada Perbahasan. Masalahnya bahawa 
wang sejumlah RM6,419,678.00 untuk Kepala B.12 - Pejabat Daerah dan Tanah 
Cameron Highlands menjadi sebahagian daripada Jadual hendaklah disetujukan. Ahli-
ahli yang bersetuju sila nyatakan “Setuju”. Tak berapa kuat Yang Berhormat. 

AHLI-AHLI DEWAN 
 
Setuju. 
 
YB. PENGERUSI 
 
Terima kasih.  Ahli-ahli yang tidak bersetuju sila nyatakan “Tidak”. Tiada. Kepala B.12 
- Pejabat Daerah dan Tanah Cameron Highlands menjadi sebahagian daripada 
Jadual. 
 
SETIAUSAHA 
 
Jadual B.13 - Pejabat Daerah dan Tanah Jerantut 
 
YB. PENGERUSI 
 
Ahli-ahli Yang Berhormat sekalian, Kepala Bekalan B.13 - Pejabat Daerah dan Tanah 
Jerantut dibuka untuk dibahas. Tiada Perbahasan. Masalahnya bahawa wang 
sejumlah RM8,120,913.00 untuk Kepala B.13 - Pejabat Daerah dan Tanah Jerantut 
menjadi sebahagian daripada Jadual hendaklah disetujukan. Ahli-ahli yang bersetuju 
sila nyatakan “Setuju”. 
 
AHLI-AHLI DEWAN 
 
Setuju. 
 
YB. PENGERUSI 
 
Ahli-ahli yang tidak bersetuju sila nyatakan “Tidak”. Tiada. Kepala B.13 - Pejabat 
Daerah dan Tanah Jerantut menjadi sebahagian daripada Jadual. 
 
SETIAUSAHA 
 
Jadual B.14 - Pejabat Daerah dan Tanah Kuantan 
 
YB. PENGERUSI 
 
Ahli-ahli Yang Berhormat sekalian, Kepala Bekalan B.14 - Pejabat Daerah dan Tanah 
Kuantan dibuka untuk dibahas. Tiada. Masalahnya bahawa wang sejumlah 
RM10,159,108.00 untuk Kepala B.14 - Pejabat Daerah dan Tanah Kuantan menjadi 
sebahagian daripada Jadual hendaklah disetujukan. Ahli-ahli yang bersetuju sila 
nyatakan “Setuju”. 
 
AHLI-AHLI DEWAN 
 
Setuju. 
 
YB. PENGERUSI 
 
Ahli-ahli yang tidak bersetuju sila nyatakan “Tidak”. Tiada. Kepala B.14 - Pejabat 
Daerah dan Tanah Kuantan menjadi sebahagian daripada Jadual. 

SETIAUSAHA 
 
Jadual B.15 - Pejabat Daerah dan Tanah Lipis 
 
YB. PENGERUSI 
 
Ahli-ahli Yang Berhormat sekalian, Kepala Bekalan B.15 - Pejabat Daerah dan Tanah 
Lipis dibuka untuk dibahas. Tiada. Masalahnya bahawa wang sejumlah 
RM7,745,792.00 untuk Kepala B.15 - Pejabat Daerah dan Tanah Lipis menjadi 
sebahagian daripada Jadual hendaklah disetujukan. Ahli-ahli yang bersetuju sila 
nyatakan “Setuju”. 
 
AHLI-AHLI DEWAN 
 
Setuju. 
 
YB. PENGERUSI 
 
Ahli-ahli yang tidak bersetuju sila nyatakan “Tidak”. Tiada. Kepala B.15 - Pejabat 
Daerah dan Tanah Lipis menjadi sebahagian daripada Jadual. 
 
SETIAUSAHA 
 
Jadual B.16 - Pejabat Daerah dan Tanah Pekan 
 
YB. PENGERUSI 
 
Ahli-ahli Yang Berhormat sekalian, Kepala Bekalan B.16 - Pejabat Daerah dan Tanah 
Pekan dibuka untuk dibahas. Tiada. Masalahnya bahawa wang sejumlah 
RM8,650,094.00 untuk Kepala B.16 - Pejabat Daerah dan Tanah Pekan menjadi 
sebahagian daripada Jadual hendaklah disetujukan. Ahli-ahli yang bersetuju sila 
nyatakan “Setuju”. 
 
AHLI-AHLI DEWAN 
 
Setuju. 
 
YB. PENGERUSI 
 
Ahli-ahli yang tidak bersetuju sila nyatakan “Tidak”. Tiada. Kepala B.16 - Pejabat 
Daerah dan Tanah Pekan menjadi sebahagian daripada Jadual. 
 
SETIAUSAHA 
 
Jadual B.17 - Pejabat Daerah dan Tanah Raub 
 
YB. PENGERUSI 
 
Ahli-ahli Yang Berhormat sekalian, Kepala Bekalan B.17 - Pejabat Daerah dan Tanah 
Raub dibuka untuk dibahas. Tiada. Masalahnya bahawa wang sejumlah 
RM6,851,527.00 untuk Kepala B.17 - Pejabat Daerah dan Tanah Raub menjadi 
sebahagian daripada Jadual hendaklah disetujukan. Ahli-ahli yang bersetuju sila 
nyatakan “Setuju”. 

AHLI-AHLI DEWAN 
 
Setuju. 
 
YB. PENGERUSI 
 
Ahli-ahli yang tidak bersetuju sila nyatakan “Tidak”. Tiada. Kepala B.17 - Pejabat 
Daerah dan Tanah Raub menjadi sebahagian daripada Jadual. 
 
SETIAUSAHA 
 
Jadual B.18 - Pejabat Daerah dan Tanah Temerloh 
 
YB. PENGERUSI 
 
Ahli-ahli Yang Berhormat sekalian, Kepala Bekalan B.18 - Pejabat Daerah dan Tanah 
Temerloh dibuka untuk dibahas. Tiada.  Masalahnya bahawa wang sejumlah 
RM9,900,784.00 untuk Kepala B.18 - Pejabat Daerah dan Tanah Temerloh menjadi 
sebahagian daripada Jadual hendaklah disetujukan. Ahli-ahli yang bersetuju sila 
nyatakan “Setuju”. 
 
AHLI-AHLI DEWAN 
 
Setuju. 
 
YB. PENGERUSI 
 
Ahli-ahli yang tidak bersetuju sila nyatakan “Tidak”. Tiada. Kepala B.18 - Pejabat 
Daerah dan Tanah Temerloh menjadi sebahagian daripada Jadual. 
 
SETIAUSAHA 
 
Jadual B.19 - Pejabat Daerah dan Tanah Rompin 
 
YB. PENGERUSI 
 
Ahli-ahli Yang Berhormat sekalian, Kepala Bekalan B.19 - Pejabat Daerah dan Tanah 
Rompin dibuka untuk dibahas. Tiada. Masalahnya bahawa wang sejumlah 
RM7,198,738.00 untuk Kepala B.19 - Pejabat Daerah dan Tanah Rompin menjadi 
sebahagian daripada Jadual hendaklah disetujukan. Ahli-ahli yang bersetuju sila 
nyatakan “Setuju”. 
 
AHLI-AHLI DEWAN 
 
Setuju. 
 
YB. PENGERUSI 
 
Ahli-ahli yang tidak bersetuju sila nyatakan “Tidak”. Tiada. Kepala B.19 - Pejabat 
Daerah dan Tanah Rompin menjadi sebahagian daripada Jadual. 
 
SETIAUSAHA 
 
Jadual B.20 - Pejabat Daerah dan Tanah Maran 

YB. PENGERUSI 
 
Ahli-ahli Yang Berhormat sekalian, Kepala Bekalan B.20 - Pejabat Daerah dan Tanah 
Maran dibuka untuk dibahas. Tiada. Masalahnya bahawa wang sejumlah 
RM7,239,235.00 untuk Kepala B.20 - Pejabat Daerah dan Tanah Maran menjadi 
sebahagian daripada Jadual hendaklah disetujukan. Ahli-ahli yang bersetuju sila 
nyatakan “Setuju”. 
 
AHLI-AHLI DEWAN 
 
Setuju. 
 
YB. PENGERUSI 
 
Ahli-ahli yang tidak bersetuju sila nyatakan “Tidak”. Tiada. Kepala B.20 - Pejabat 
Daerah dan Tanah Maran menjadi sebahagian daripada Jadual. 
 
SETIAUSAHA 
 
Jadual B.21 - Pejabat Daerah dan Tanah Bera 
 
YB. PENGERUSI 
 
Ahli-ahli Yang Berhormat sekalian, Kepala Bekalan B.21 - Pejabat Daerah dan Tanah 
Bera dibuka untuk dibahas. Tiada Perbahasan. Masalahnya bahawa wang sejumlah 
RM6,065,511.00 untuk Kepala B.21 - Pejabat Daerah dan Tanah Bera menjadi 
sebahagian daripada Jadual hendaklah disetujukan. Ahli-ahli yang bersetuju sila 
nyatakan “Setuju”. 
 
AHLI-AHLI DEWAN 
 
Setuju. 
 
YB. PENGERUSI 
 
Ahli-ahli yang tidak bersetuju sila nyatakan “Tidak”. Tiada. Kepala B.21 - Pejabat 
Daerah dan Tanah Bera menjadi sebahagian daripada Jadual. 
 
SETIAUSAHA 
 
Jadual B.22 - Pejabat Tanah dan Galian Negeri 
 
YB. PENGERUSI 
 
Ahli-ahli Yang Berhormat sekalian, Kepala Bekalan B.22 - Pejabat Tanah dan Galian 
Negeri dibuka untuk dibahas. Tiada. Masalahnya bahawa wang sejumlah 
RM12,341,640.00 untuk Kepala B.22 - Pejabat Tanah dan Galian Negeri menjadi 
sebahagian daripada Jadual hendaklah disetujukan. Ahli-ahli yang bersetuju sila 
nyatakan “Setuju”. 
 
AHLI-AHLI DEWAN 
 
Setuju. 

YB. PENGERUSI 
 
Ahli-ahli yang tidak bersetuju sila nyatakan “Tidak”. Tiada. Kepala B.22 - Pejabat 
Tanah dan Galian Negeri menjadi sebahagian daripada Jadual. 
 
SETIAUSAHA 
 
Jadual B.23 - Jabatan Mineral dan Geosains Negeri 
 
YB. PENGERUSI 
 
Ahli-ahli Yang Berhormat sekalian, Kepala Bekalan B.23 - Jabatan Mineral dan 
Geosains Negeri dibuka untuk dibahas. Tiada.   
 
YB. ENCIK SIM CHON SIANG 
 
Yang Berhormat Tuan Yang di-Pertua…  
 
YB. PENGERUSI 
 
Ya?  
 
YB. ENCIK SIM CHON SIANG 
 
Saya ingin nak tanya… 
 
YB. PENGERUSI 
 
Nanti Yang Berhormat saya tengah baca habis dulu, sebentar. Masalahnya bahawa 
wang sejumlah RM329,470.00 untuk Kepala B.23 - Jabatan Mineral dan Geosains 
Negeri menjadi sebahagian daripada Jadual hendaklah disetujukan.   
 
YB. PENGERUSI 
 
Ya, sila. 
 
YB. ENCIK SIM CHON SIANG 
 
Yang Berhormat Tuan Yang di-Pertua,  
 
Saya tengok dari bajet yang tahun lepas lebih kurang jugak RM300,000.00 lebih untuk 
JMG. Untuk tahun ini jugak lebih kurang sama, maknanya sebulan hanya 
RM27,445.83 untuk sebulan. Saya ingat ini tidak adil jugak bagi JMG yang 
menguruskan satu badan kerajaan. Saya harap Kerajaan akan membagi lebih 
peruntukan pada tahun yang akan datang. Terima kasih.  
 
YB. PENGERUSI 
 
Okey Yang Berhormat itu pandangan dia ya. Ambil perhatian nanti. Pihak Kerajaan 
akan mengambil perhatian. 
 
YB. PENGERUSI 
 
Ahli-ahli yang bersetuju sila nyatakan “Setuju”. 

AHLI-AHLI DEWAN 
 
Setuju. 
 
YB. PENGERUSI 
 
Ahli-ahli yang tidak bersetuju sila nyatakan “Tidak”. Tiada. Kepala B.23 - Jabatan 
Mineral dan Geosains Negeri menjadi sebahagian daripada Jadual. 
 
SETIAUSAHA 
 
Jadual B.24 - Jabatan Agama Islam Negeri 
 
YB. PENGERUSI 
 
Ahli-ahli Yang Berhormat sekalian, Kepala Bekalan B.24 - Jabatan Agama Islam 
Negeri dibuka untuk dibahas. Tiada. Masalahnya bahawa wang sejumlah 
RM123,045,340.00 untuk Kepala B.24 - Jabatan Agama Islam Negeri menjadi 
sebahagian daripada Jadual hendaklah disetujukan. Ahli-ahli yang setuju sila nyata 
sila nyatakan “Setuju”. 
 
AHLI-AHLI DEWAN 
 
Setuju. 
 
YB. PENGERUSI 
  
Ahli-ahli yang tidak setuju sila nyatakan “Tidak”. Tiada. Kepala B.24 - Jabatan Agama 
Islam Pahang Negeri menjadi sebahagian daripada Jadual.  
 
SETIAUSAHA 
 
Jadual B.25 - Jabatan Perancangan Bandar dan Desa Negeri. 
 
YB. PENGERUSI 
 
Ahli-ahli Yang Berhormat sekalian, kepada Bekalan B.25 - Jabatan Perancangan 
Bandar dan Desa Negeri dibuka untuk dibahas. Tiada Perbahasan. Masalahnya 
bahawa wang sejumlah RM4,837,317.00 untuk Kepala B.25 - Jabatan Perancangan 
Bandar dan Desa menjadi sebahagian daripada Jadual hendaklah disetujukan. Ahli-
ahli yang setuju sila nyata “Setuju”. 
 
AHLI-AHLI DEWAN 
 
Setuju. 
 
YB. PENGERUSI 
  
Ahli-ahli yang tidak setuju sila nyatakan “Tidak”. Tiada. Kepala B.25 Jabatan 
Perancangan Bandar dan Desa menjadi sebahagian daripada Jadual.  
 
SETIAUSAHA 
 
Jadual B.26 - Jabatan Kebajikan Masyarakat Negeri 

YB. PENGERUSI 
 
Ahli-ahli Yang Berhormat sekalian, Kepala Bekalan B.26 - Jabatan Kebajikan 
Masyarakat Negeri dibuka untuk dibahas. Tiada. Masalahnya bahawa wang sejumlah 
RM19,734,026.00. Untuk Kepala B.26 - Jabatan Kebajikan Masyarakat Negeri 
menjadi sebahagian daripada Jadual hendaklah disetujukan. Ahli-ahli yang bersetuju 
sila nyatakan “Setuju”.   
 
AHLI-AHLI DEWAN 
  
Setuju. 
 
YB. PENGERUSI 
  
Ahli-ahli yang tidak bersetuju sila nyatakan “Tidak”. Tiada. Kepala B.26 - Jabatan 
Kebajikan Masyarakat Negeri menjadi sebahagian daripada Jadual.  
 
SETIAUSAHA     
 
Jadual B.28 - Jabatan Mufti Negeri. 
  
YB. PENGERUSI 
 
Ahli-ahli Yang Berhormat sekalian, Kepala Bekalan B.28 - Jabatan Mufti Negeri dibuka 
untuk dibahas. Tiada. Masalahnya bahawa wang sejumlah RM3,290,407.00. Untuk 
Kepala B.28 - Jabatan Mufti Negeri menjadi sebahagian daripada Jadual hendaklah 
disetujukan. Ahli-ahli yang bersetuju sila nyatakan “Setuju”.   
 
AHLI-AHLI DEWAN 
  
Setuju. 
 
YB. PENGERUSI 
 
Ahli-ahli yang tidak bersetuju sila nyatakan “Tidak”. Tiada. Kepala B.28 - Jabatan 
Mufti Negeri menjadi sebahagian daripada Jadual. 
 
SETIAUSAHA         
 
Jadual B.29 - Jabatan Kehakiman Syariah Negeri. 
  
YB. PENGERUSI 
 
Ahli-ahli Yang Berhormat sekalian, Kepala Bekalan B.29 - Jabatan Kehakiman Syariah 
Negeri dibuka untuk dibahas. Tiada Perbahasan. Masalahnya bahawa wang sejumlah 
RM8,180,600.00. Untuk Kepala B.29 - Jabatan Kehakiman Syariah Negeri menjadi 
sebahagian daripada Jadual hendaklah disetujukan. Ahli-ahli yang bersetuju sila 
nyatakan “Setuju”.   
 
AHLI-AHLI DEWAN 
  
Setuju. 

YB. PENGERUSI 
 
Ahli-ahli yang tidak bersetuju sila nyatakan “Tidak”. Tiada.  Kepala B.29 - Jabatan 
Kehakiman Syariah Negeri menjadi sebahagian daripada Jadual. 
  
SETIAUSAHA        
 
Jadual B.31 - Jabatan Pendakwaan Syariah Negeri. 
  
YB. PENGERUSI 
 
Ahli-ahli Yang Berhormat sekalian, Kepala Bekalan B.31 - Jabatan Pendakwaan 
Syariah Negeri dibuka untuk dibahas. Tiada. Masalahnya bahawa wang sejumlah 
RM1,971,000.00. Untuk Kepala B.31 - Jabatan Pendakwaan Syariah Negeri menjadi 
sebahagian daripada Jadual hendaklah disetujukan. Ahli-ahli yang bersetuju sila 
nyatakan “Setuju”.   
 
AHLI-AHLI DEWAN 
  
Setuju. 
 
YB. PENGERUSI 
 
Ahli-ahli yang tidak bersetuju sila nyatakan “Tidak”. Tiada. Kepala B.31 - Jabatan 
Pendakwaan Syariah Negeri menjadi sebahagian daripada Jadual.  
  
SETIAUSAHA    
 
Jadual B.32 - Kumpulan Wang Terkanun. 
  
YB. PENGERUSI 
 
Ahli-ahli Yang Berhormat sekalian, Kepala Bekalan B.32 - Kumpulan Wang Terkanun 
dibuka untuk dibahas. Tiada.  Masalahnya bahawa wang sejumlah 
RM129,982,230.00. Untuk Kepala B.32 - Kumpulan Wang Terkanun menjadi 
sebahagian daripada Jadual hendaklah disetujukan. Ahli-ahli yang bersetuju sila 
nyatakan “Setuju”.   
 
AHLI-AHLI DEWAN 
  
Setuju. 
 
YB. PENGERUSI 
 
Ahli-ahli yang tidak bersetuju sila nyatakan “Tidak”. Tiada. Kepala B.32 - Kumpulan 
Wang Terkanun menjadi sebahagian daripada Jadual.  
 
SETIAUSAHA        
 
Fasal 1(1); 
Fasal 1(2); 
Fasal 2(1); 
dan Fasal 2(2). 
 



. . . . ..   
 

 Penyata Rasmi 
 Dewan Negeri   

PR: M2P4D14 (10.12.21)                                                                                                                      40                                                                  

YB. PENGERUSI 
 
Fasal 1(1); 
Fasal 1(2); 
Fasal 2(1); 
dan Fasal 2(2); menjadi sebahagian daripada Undang-undang. 
  
YAB. DATO’ SRI HAJI WAN ROSDY BIN WAN ISMAIL 
   
Yang Berhormat Dato’ Sri Pengerusi,  
 
Sebelum saya mencadangkan boleh saya bagi penjelasan sikit tak, pasal ADUN 
daripada Teruntum.  
 
YB. PENGERUSI 
 
Ya, daripada Teruntum. 
 
YAB. DATO’ SRI HAJI WAN ROSDY BIN WAN ISMAIL 
  
Bersabit dengan Jadual B.23. Penjelasannya Yang Berhormat Dato‘ Sri, itu untuk 
makluman Yang Berhormat daripada Teruntum, Jabatan Mineral dan Galian, JMG ini 
adalah er... satu jabatan di bawah Kerajaan Persekutuan. Maknanya Kerajaan 
Persekutuan memang telah ada memberikan peruntukan er... daripada Kerajaan 
Pusat telah pun memberi peruntukan kepada JMG bagi tujuan untuk belanja mengurus 
seperti gaji dan lain-lain lagi. Kerajaan Negeri cuma kita katakan top-up sahaja bagi 
tujuan memberikan sokongan supaya pengurusan pentadbiran dan sokongan dapat 
dijalankan dengan baik. Untuk makluman Yang Berhormat daripada Teruntum ya.  
 
Yang Berhormat Dato‘ Sri Pengerusi,  
 
Saya mohon mencadangkan iaitu Rang Undang-undang itu dimaklumkan kepada 
Majlis sekarang. 
 
YB. TUAN IR. RAZALI BIN KASSIM 
 
Yang Berhormat Dato’ Sri Pengerusi, saya mohon izin menyokong cadangan tersebut. 
  
YB. PENGERUSI 
 
Ahli-ahli Yang Berhormat sekalian, masalahnya ialah bahawa Rang Undang-undang 
Perbekalan (2022) 2021 dimaklumkan kepada Majlis sekarang. Ahli-ahli yang 
bersetuju sila nyatakan “Setuju”.   
 
AHLI-AHLI DEWAN 
  
Setuju. 
 
YB. PENGERUSI 
 
Ahli-ahli yang tidak bersetuju sila nyatakan “Tidak”. Tiada. Majlis bersidang semula 
sebagai Majlis Mesyuarat. 
 
 [Cokmar dinaikkan semula] 

BACAAN KALI KETIGA 
   
YAB. DATO’ SRI HAJI WAN ROSDY BIN WAN ISMAIL 
  
Yang Berhormat Dato’ Sri Yang di-Pertua, saya mohon memaklumkan bahawa:  
 

“Suatu Enakmen bagi mengeluarkan sejumlah wang daripada Kumpulan 
Wang Disatukan untuk perkhidmatan tahun 2022 dan bagi 
memperuntukkan jumlah wang itu untuk maksud tertentu”, telah 
ditimbangkan dalam Jawatankuasa dan dipersetujukan dengan tanpa 
pindaan 

 
Saya mohon mencadangkan iaitu Rang Undang-undang ini dibaca bagi kali ketiga dan 
diluluskan sekarang. 
  
YB. TUAN IR. RAZALI BIN KASSIM 
 
Yang Berhormat Dato’ Sri Yang di-Pertua, saya mohon izin menyokong cadangan 
tersebut. 
 
YB. YANG DI-PERTUA DEWAN 
 
Ahli-ahli Yang Berhormat sekalian, masalahnya ialah bahawa Rang Undang-undang 
Enakmen Perbekalan (2022) 2021 dibaca kali yang ketiga dan diluluskan sekarang. 
Ahli-ahli yang bersetuju sila nyatakan “Setuju”.   
 
AHLI-AHLI DEWAN 
  
Setuju. 
 
YB. YANG DI-PERTUA DEWAN 
 
Ahli-ahli yang tidak bersetuju sila nyatakan “Tidak”. Tiada. Rang Undang-undang ini 
dibaca kali yang ketiga dan diluluskan sekarang. 
  
SETIAUSAHA DEWAN       
 
Rang Undang-undang ini bolehlah dinamakan Enakmen Perbekalan (2022) 2021, 
disifatkan mula berkuat kuasa pada 1 Januari 2022 bahawa dengan ini disahkan 
menjadi Enakmen oleh Badan Perundangan Negeri Pahang. 
 
Perkara Keempat: Menimbang Usul Anggaran Pembangunan dan Perbekalan Air 
Tahun 2022. 
 
YB. YANG DI-PERTUA DEWAN 
   
Ahli-ahli Yang Berhormat sekalian, Usul Anggaran Perbelanjaan Pembangunan dan 
Perbekalan Air 2022 telah dibentang, disokong dan dibahas pada tanggal 6, 7 dan 8 
Disember 2021 yang lalu. Seramai 28 orang Ahli-ahli Yang Berhormat telah 
mengambil bahagian dalam perbahasan tersebut. Soalannya sekarang ialah usul ini 
hendaklah dikemukakan untuk mendapatkan kelulusan. Ahli-ahli yang bersetuju sila 
nyatakan “Setuju”.   

AHLI-AHLI DEWAN 
  
Setuju. 
 
YB. YANG DI-PERTUA DEWAN 
 
Ahli-ahli yang tidak bersetuju sila nyatakan “Tidak”. Tiada. Usul tersebut telah 
diluluskan. 
   
Baiklah Ahli-ahli Yang Berhormat, sekarang kita meneruskan dengan aturan urusan 
selanjutnya. 
  
SETIAUSAHA DEWAN 

 
Perkara Kelima: Rang Undang-Undang 
 

“Rang Undang-undang Enakmen Undang-undang Tubuh Kerajaan 
Pahang (Bahagian Kedua) (Pindaan) 2021”  

 
Kertas DN 23/2021 - Yang Amat Berhormat Menteri Besar Pahang akan membawa 
cadangan. 
 
 

BACAAN KALI PERTAMA 
   
YAB. DATO’ SRI HAJI WAN ROSDY BIN WAN ISMAIL 

  
Yang Berhormat Dato’ Sri Yang di-Pertua,  
 
Saya mohon mengemukakan Rang Undang-undang Enakmen Undang-undang Tubuh 
Kerajaan Pahang (Bahagian Kedua) (Pindaan) 2021. 

   
YB. ENCIK MOHD SHARIM BIN HAJI MD ZAIN 
 
Yang Berhormat Dato’ Sri Yang di-Pertua, saya mohon izin menyokong cadangan 
tersebut.  
 
SETIAUSAHA DEWAN  
 
Suatu Enakmen untuk meminda Bahagian Kedua Undang-undang Tubuh Kerajaan 
Pahang. 
 
 

BACAAN KALI KEDUA 
 
YAB. DATO’ SRI HAJI WAN ROSDY BIN WAN ISMAIL 
  
Yang Berhormat Dato’ Sri Yang di-Pertua, saya mohon Rang Undang-undang tersebut 
dibaca bagi kali yang kedua pada hari ini juga. 
 
YB. ENCIK MOHD SHARIM BIN HAJI MD ZAIN 
 
Yang Berhormat Dato’ Sri Yang di-Pertua, saya mohon izin menyokong cadangan 
tersebut. 

SETIAUSAHA DEWAN 
 
Rang Undang-undang ini bolehlah dinamakan Enakmen Undang-undang Tubuh 
Kerajaan Pahang (Bahagian Kedua) (Pindaan) 2021 dibaca bagi kali yang kedua. 
 
YAB. DATO’ SRI HAJI WAN ROSDY BIN WAN ISMAIL 
 
Yang Berhormat Dato’ Sri Yang di-Pertua,  
 
Saya mohon mencadangkan suatu Enakmen untuk meminda Bahagian Kedua 
Undang-undang tubuh Kerajaan Pahang  dibacakan bagi kali yang kedua sekarang. 
 
Yang Berhormat Dato’ Sri Yang di-Pertua,  
 
Izinkan saya untuk menjelaskan sedikit kenapa pindaan ini perlu dibuat ianya adalah 
bagi tujuan untuk mewujudkan keseragaman dengan Perlembagaan Persekutuan  
Perkara 47 dan Perkara 119 Perlembagaan Persekutuan dalam syarat menjadi calon 
dikerusi Dewan Undangan Negeri dan kerusi Parlimen bagi mengelak Kerajaan dan 
Suruhanjaya Pilihan Raya berhadapan dengan risiko dicabar di Mahkamah jika SPR 
menolak permohonan calon yang berusia 18 tahun. 
 
Melalui Pindaan Perlembagaan Undang-undang Tubuh Kerajaan Pahang ini, selaras 
dengan Seksyen 5 Jadual Ke-8 Perlembagaan Persekutuan (Pindaan 2019) (Akta 
A1603) bagi membolehkan umur minimum calon Dewan Undangan diturunkan kepada 
18 tahun. Terima kasih, Dato’ Sri Yang di-Pertua.  
 
YB. YANG DI-PERTUA DEWAN 
 
Terima kasih. 
 
YB. ENCIK MOHD SHARIM BIN MD ZAIN 
 
Yang Berhormat Dato’ Sri Yang di-Pertua, 
 
Saya mohon izin menyokong cadangan tersebut. Yang Berhormat Yang di-Pertua, 
Ahli-ahli Yang Berhormat sekalian, masalah di hadapan majlis ialah satu Enakmen 
untuk meminda Bahagian Kedua Undang-undang Tubuh Kerajaan Pahang dibacakan. 
 
YB. YANG DI-PERTUA DEWAN 
 
Yang Berhormat nak membahas ke atau nak apa. 
 
YB. ENCIK MOHD SHARIM BIN MD ZAIN 
 
Oh... menyokong, salah ya. Maaf. 
 
YB. YANG DI-PERTUA DEWAN 
 
Yang Berhormat menyokong, ha sila ulang sekali lagi. 
 
YB. ENCIK MOHD SHARIM BIN MD ZAIN 
 
Yang Berhormat Dato’ Sri Yang di-Pertua, saya mohon izin menyokong cadangan 
tersebut. 

YB. YANG DI-PERTUA DEWAN 
 
Terima kasih Yang Berhormat. Ahli-ahli Yang Berhormat sekalian, masalah di 
hadapan Majlis ialah  
 

“Suatu Enakmen untuk meminda Bahagian Kedua Undang-undang Tubuh 
Kerajaan Negeri” 

 
dibacakan kali yang kedua sekarang dan dibuka untuk dibahas. Tiada perbahasan. 
Ya, sila Pelangai. 
 
YB. DATO’ SRI DIRAJA HAJI ADNAN BIN HAJI YAAKOB 
 
Yang di-Pertua, 
 
Terima kasih. Saya hanya mohon izin untuk satu minit sahaja. Saya ingin 
mengucapkan tahniah kepada Kerajaan Negeri khususnya kepada Pejabat Penasihat 
Undang-Undang Negeri khusus... khususnya lagi kerana prihatin. Perkara-perkara 
macam ini kalau kita tidak prihatin, mungkin kita terlepas pandang dan akhirnya akan 
menimbulkan masalah. Ianya diadakan selaras dengan undi 18 tahun sebenarnya. 
Jadi maknanya siapa yang menjadi Wakil Rakyat mestilah juga berumur 18 tahun. 
 
Saya ucapkan tahniah kerana saya berharap Penasihat Undang-undang Negeri juga 
akan selepas ini er... menubuhkan satu pasukan khusus. Saya dulu pernah 
mencadangkan tapi kurang kakitangan untuk mengkaji undang-undang yang 
tersangat lama macam dalam sidang, maksud saya ucapan belanjawan Yang Amat 
Berhormat Menteri Besar menyebutkan Akta tahun 1932, ada lagi. Jadi elok juga 
dipinda perkara-perkara sedemikian.  
 
Tinggal lagi istilah kalau ibarat babi tu babi je lah, jangan diubah ke khinzir. Takut anak-
anak cucu kita besok dia ingat khinzir itu boleh makan bubuh babi juga. Undang-
undang ternakan, Undang-undang Kecil ternakan babi dan lain-lain, beruk monyet 
sebagai contoh. Itulah Yang Berhormat Tuan Yang di-Pertua, terima kasih sekali lagi 
dan tahniah kepada kerajaan khususnya Pejabat Penasihat Undang-Undang Negeri, 
khusus-khususnya lagi kepada Penasihat Undang-Undang Negeri dan saya berharap 
banyak lagi Enakmen-Enakmen dan juga peraturan-peraturan di bawah Enakmen-
Enakmen yang mungkin er… telah overdue untuk dikaji semula. Terima kasih, Tuan 
Yang di-Pertua.  
 
YB. YANG DI-PERTUA DEWAN 
 
Terima kasih Pelangai. Baiklah Ahli-ahli Yang Berhormat sekalian, sekarang saya 
kemukakan masalah kepada Majlis bagi diputuskan. Masalahnya ialah bahawa Rang 
Undang-undang ini dibaca kali yang kedua sekarang. Ahli-ahli yang bersetuju sila 
nyatakan “Setuju”.  
 
AHLI-AHLI DEWAN 
 
Setuju. 
 
YB. YANG DI-PERTUA DEWAN 
 
Ahli-ahli yang tidak bersetuju sila nyatakan “Tidak”. Tiada. Rang Undang-undang 
tersebut dibaca bagi kali yang kedua sekarang. 



. . . . ..   
 

 Penyata Rasmi 
 Dewan Negeri   

PR: M2P4D14 (10.12.21)                                                                                                                      45                                                                  

SETIAUSAHA DEWAN 
 
Suatu Enakmen untuk meminda Bahagian Kedua Undang-undang Tubuh Kerajaan 
Pahang. 
 
YB. YANG DI-PERTUA DEWAN 
 
Dewan Negeri bermesyuarat dalam Jawatankuasa. 
 

[Cokmar diturunkan] 
 

DALAM JAWATANKUASA 
 
SETIAUSAHA 
 
Fasal 1(1); 
Fasal 1(2); 
dan Fasal 2 
 
YB. PENGERUSI 
 
Fasal 1(1); 
Fasal 1(2); 
dan Fasal 2 
 
Dibuka untuk perbahasan sekarang. 
Tiada Perbahasan. 
Fasal 1(1); 
Fasal 1(2); 
dan Fasal 2; menjadi sebahagian daripada Undang-undang hendaklah disetujukan. 
Ahli-ahli yang bersetuju sila nyatakan “Setuju”.  
 
AHLI-AHLI DEWAN 
 
Setuju. 
 
YB. PENGERUSI 
 
Ahli-ahli yang tidak bersetuju sila nyatakan “Tidak”. Tiada 
 
Fasal 1(1); 
Fasal 1(2); 
dan Fasal 2; menjadi sebahagian daripada Undang-undang 
 
YAB. DATO’ SRI HAJI WAN ROSDY BIN WAN ISMAIL 
 
Yang Berhormat Dato’ Sri Pengerusi,   
 
Saya mohon mencadangkan iaitu Rang Undang-undang itu dimaklumkan kepada 
Majlis sekarang. 
 
YB. ENCIK MOHD SHARIM BIN MD ZAIN  
 
Yang Berhormat Dato’ Sri Pengerusi, saya mohon izin menyokong cadangan tersebut. 

YB. PENGERUSI 
 
Ahli-ahli Yang Berhormat sekalian,  
 
Masalahnya ialah bahawa Rang Undang-undang Enakmen Undang-undang Tubuh 
Kerajaan Negeri Pahang (Bahagian Kedua) (Pindaan) 2021 dimaklumkan kepada 
Majlis sekarang. Ahli-ahli yang bersetuju sila nyatakan “Setuju”.   
 
AHLI-AHLI DEWAN 
 
Setuju. 
 
YB. PENGERUSI 
 
Ahli-ahli yang tidak bersetuju sila nyatakan “Tidak”. Tiada. Majlis bersidang semula 
sebagai Majlis Mesyuarat. 
 

[Cokmar dinaikkan semula] 
 

BACAAN KALI KETIGA 
 
YAB. DATO’ SRI HAJI WAN ROSDY BIN WAN ISMAIL 
 
Yang Berhormat Dato’ Sri Yang di-Pertua, saya mohon memaklumkan bahawa  
 

“Suatu Enakmen untuk meminda Bahagian Kedua Undang-undang Tubuh 
Kerajaan Pahang”  

 
telah ditimbangkan dalam Jawatankuasa dan dipersetujukan dengan tanpa pindaan. 
Saya mohon mencadangkan iaitu Rang Undang-undang ini dibaca bagi kali yang 
ketiga dan diluluskan sekarang. 
 
YB. ENCIK MOHD SHARIM BIN MD ZAIN  
 
Yang Berhormat Dato’ Sri Yang di-Pertua, saya mohon izin menyokong cadangan 
tersebut. 
 
YB. YANG DI-PERTUA DEWAN 
 
Ahli-ahli Yang Berhormat sekalian,  
 
Masalahnya ialah bahawa Rang Undang-undang Enakmen Undang-undang Tubuh 
Kerajaan Pahang (Bahagian Kedua) (Pindaan) 2021 dibaca kali yang ketiga dan 
diluluskan sekarang.   
 
Ahli-ahli yang bersetuju sila nyatakan “Setuju”.  
 
AHLI-AHLI DEWAN 
 
Setuju. 

YB. YANG DI-PERTUA DEWAN 
 
Ahli-ahli yang tidak bersetuju sila nyatakan “Tidak”. Tiada. Rang Undang-undang ini 
dibaca kali yang ketiga dan diluluskan sekarang. 
 
SETIAUSAHA DEWAN 
 
Rang Undang-undang ini bolehlah dinamakan Enakmen Undang-undang Tubuh 
Kerajaan Pahang (Bahagian Kedua) (Pindaan) 2021, bahawa dengan ini disahkan 
menjadi Enakmen oleh Badan Perundangan Negeri Pahang.  
 
Perkara Keenam: Urusan-urusan Am 
 
Kertas-kertas Mesyuarat. 
Laporan Ketua Audit Negara Tahun 2019 : Siri 2 - Aktiviti Jabatan dan Pengurusan 
Syarikat Kerajaan Negeri Pahang. 
Kertas DN 25/2021 
 
Penyata Kewangan Negeri Pahang Tahun 2020. 
Kertas DN 26/2021 
 
Laporan Tahunan Suruhanjaya Perkhidmatan Awam Negeri Pahang Berakhir 31 
Disember 2020. 
Kertas DN 27/2021 
 
Penyata Kewangan Majlis Sukan Pahang Berakhir 31 Disember 2020. 
Kertas DN 28/2021 
 
Penyata Kewangan Perbadanan Kemajuan Negeri Pahang Berakhir 31 Disember 
2020. 
Kertas DN 29/2021 
 
Penyata Kewangan Perbadanan Kemajuan Pertanian Pahang Berakhir 31 Disember 
2020. 
Kertas DN 30/2021 
 
Penyata Kewangan Tourism Pahang (PKBF) Pahang Berakhir 31 Disember 2020. 
Kertas DN 31/2021 
 
 
Penyata Kewangan Perbadanan Stadium Darul Makmur Berakhir 31 Disember 2020 
Kertas DN 32/2021 

  
Penyata Kewangan Lembaga Pembangunan Tioman Berakhir 31 Disember 2020 
Kertas DN 33/2021 
 

 
PENANGGUHAN 

 
Perkara ketujuh: Penangguhan   
 
Yang Amat Berhormat Menteri Besar Pahang akan membawa cadangan. 

YAB. DATO’ SRI HAJI WAN ROSDY BIN WAN ISMAIL 
 
Yang Berhormat Tuan Yang di-Pertua, 
 
Saya mohon membawa cadangan bahawa Dewan ini ditangguhkan sekarang. Namun 
sebelum itu saya mohon agar Yang Berhormat Dato’ Sri Yang di-Pertua memberi saya 
sedikit ruang untuk menyampaikan beberapa perkara yang dirasakan perlu sebelum 
Dewan ini ditangguhkan.  Pertamanya, sudah tentulah ucapan khas terima kasih saya 
kepada Yang Berhormat Dato’ Sri Yang di-Pertua dan Timbalan Dato’ Sri Yang di-
Pertua Dewan kerana telah menjalankan tugas dan tanggungjawab dengan sungguh 
baik sehingga menyaksikan persidangan kita kali ini berjalan dengan lancar [Ahli 
Dewan menepuk meja].  
 
Saya juga ingin mengucapkan terima kasih dan tahniah kepada semua rakan-rakan 
Ahli-ahli Yang Berhormat kerana sekali lagi telah menunjukkan kematangan yang baik 
dalam perbahasan di Dewan Yang Mulia ini. Ini menunjukkan bahawa Ahli-ahli Yang 
Berhormat sekalian dapat menjalankan amanah yang telah dipertanggungjawabkan 
oleh rakyat dengan sehabis baik [Ahli Dewan menepuk meja].   
 
Yang Berhormat Dato’ Sri Yang di-Pertua, 
 
Sama ada kita sedar atau tidak, ini adalah tahun kedua kita bersidang dalam tempoh 
pandemik COVID-19. Saya ucapkan syabas dan tahniah kepada Dato’ Sri Yang di-
Pertua kerana telah dapat mengatur program Dewan sebagai contohnya kita tidak 
perlu keluar makan tengah hari di mana Yang Berhormat Dato’ Sri Yang di-Pertua 
telah meneruskan urusan Dewan sehingga pukul 2.30... pukul 3.00 petang kerana kita 
tidak mahu Ahli-ahli Yang Berhormat, apabila ada break tengah hari, pergi ke bandar 
dan sebagainya kemudian mereka masuk balik ke dalam Dewan, kita bimbang mereka 
membawa virus COVID-19.  
 
Dan yang lebih menariknya Yang Berhormat Dato’ Sri Yang di-Pertua, walaupun Yang 
Berhormat Dato’ Sri Yang di-Pertua tidak membuat, tidak ada break di tengah hari 
tetapi alhamdulillah Dewan ini tidak pernah kosong. Dengan kata lain, sentiasa 
mencukupi korum dan ini membolehkan kita meneruskan urusan mesyuarat kita 
sehingga pukul 2.30 petang. [Ahli Dewan menepuk meja] Tahniah kepada rakan-rakan 
Ahli-ahli Yang Berhormat. 
 
Yang Berhormat Dato’ Sri Yang di-Pertua, 
 
Walaupun Negeri Pahang merupakan antara negeri terawal dapat mencapai status 
Fasa 4 Pelan Pemulihan Negara, kita sebenarnya masih belum menang. Macam-
macam perkara boleh berlaku... nauzubillah. Justeru saya ingin mengingatkan seperti 
juga pada sebelum-sebelum ini, sentiasalah kita patuh dengan SOP yang telah 
ditetapkan. Alhamdulillah, saya juga ingin mengucapkan tahniah kepada semua Ahli-
ahli Yang Berhormat dan tidak lupa juga kepada petugas-petugas barisan hadapan 
termasuklah daripada Kementerian Kesihatan dan Polis Diraja Malaysia kerana pada 
sidang kali ini pematuhan SOP dari segi penjarakan sosial, memakai pelitup muka dan 
lain-lain perkara sentiasa dipatuhi oleh semua Ahli-ahli Yang Berhormat baik di dalam 
ataupun di luar Dewan. 
 
Ahli-ahli Yang Berhormat sekalian, 
 
Sebagai seorang Wakil Rakyat yang dipilih oleh rakyat adalah menjadi tanggungjawab 
kita untuk memastikan suara rakyat dapat didengari di Dewan Yang Mulia ini. Tidak 

kiralah sama ada ia dari sudut mengadu hal-hal kebajikan, memberi cadangan 
ataupun menyatakan pandangan. Namun adalah menjadi tanggungjawab kita juga 
untuk mendidik mana-mana pendapat atau permintaan yang di luar batas atau 
melanggar hukum perundangan. Ini termasuklah desakan-desakan yang dilihat cuba 
menghalalkan kegiatan-kegiatan yang melanggar undang-undang dengan 
menggunakan sentimen kebajikan rakyat. 
 

Kalau menurut biarlah berakal, 
Kalau mengikut biarlah pintar. 

 
Oleh demikian, saya menyeru agar sentiasalah kita menggunakan kebijaksanaan 
dalam menyuarakan hal-hal rakyat dan itu juga merupakan salah satu daripada 
tanggungjawab kita. 
 
Yang Berhormat Dato’ Sri Yang di-Pertua, 
 
Saya pasti selepas ini rakan-rakan Ahli-ahli Yang Berhormat akan pulang ke kawasan 
masing-masing untuk menunaikan tanggungjawab dan seperti juga yang selalu saya 
ingatkan sebelum ini, kita berada di akhir tahun 2021 dan bagi negeri-negeri Pantai 
Timur termasuklah Pahang bermaksud musim tengkujuh telah tiba. Saya berharap 
agar tumpuan dari segi persiapan menghadapi bencana banjir diberikan sepenuhnya 
walaupun kita sentiasa berdoa agar kita dijauhi oleh bencana tersebut.  
 
Dalam isu ini, Kerajaan Negeri juga telah melakukan persiapan rapi bagi menghadapi 
bencana banjir. Kerajaan Negeri telah menyediakan sebanyak 787 pusat pemindahan 
sementara di seluruh Negeri Pahang. Pecahannya Kuantan 121, Jerantut 96, Pekan 
95, Temerloh 87, Raub 84, Lipis 82, Maran 72, Bera 45, Bentong 40, Rompin 39 dan 
Cameron Highlands 26. 
 
Selain dari itu, Kerajaan Negeri juga menyediakan sebanyak 140 pangkalan hadapan 
sebagai tempat menyimpan makanan dan keperluan semasa banjir. Pecahannya 
Temerloh 34, Kuantan 18, Jerantut 16, Pekan 14, Rompin 12, Lipis 12, Bera 11, Raub 
10 dan Bentong 2. Dalam menghadapi isu banjir ini juga saya menyeru agar semua 
pihak memberikan kerjasama penuh dalam memastikan keselamatan dan kebajikan 
rakyat sentiasa menjadi keutamaan. 
 
Saya juga turut mengucapkan terima kasih kepada Tuan Setiausaha Dewan yang 
telah berjaya mengetuai pasukan di kalangan pegawai dan kakitangan Pejabat 
Dewan. Saya difahamkan mereka bertugas sehingga ke malam bagi memastikan 
persidangan Dewan ini berjalan dengan lancar. Begitu juga kepada urus setia-urus 
setia yang begitu cekap dan berkesan sehingga persidangan kita pada hari ini tidak 
menghadapi sebarang masalah [Ahli Dewan menepuk meja]. 
 
Seterusnya saya juga ucapkan terima kasih kepada semua penjawat awam yang 
terlibat secara langsung atau tidak langsung dalam menyediakan maklumat yang 
diperlukan berkaitan persoalan yang dikemukakan pada persidangan ini. Ini 
termasuklah para pelapor yang tanpa gagal menyediakan hansard lengkap setiap hari. 
Syabas dan tahniah [Ahli Dewan menepuk meja]. 
 
Tidak lupa terima kasih saya kepada pasukan-pasukan keselamatan khususnya Polis 
Diraja Malaysia dan anggota-anggota keselamatan er... dan anggota-anggota 
keselamatan kita yang sentiasa setia menjaga aspek keselamatan. Begitu juga 
petugas-petugas Jabatan Kesihatan yang mengawasi dan memantau tahap kesihatan 

mereka yang keluar masuk ke Wisma Sri Pahang khususnya bagi membendung 
penularan wabak COVID-19.  
 
Dan yang terakhirnya dengan izin Yang Berhormat Tuan Yang di-Pertua, last but not 
least. Saya turut menjuruskan ucapan terima kasih saya kepada beberapa golongan 
yang saya sifatkan sebagai petugas belakang tabir seperti pekerja-pekerja dan 
petugas-petugas kebersihan dan juga kepada penyedia dan pengendali-pengendali 
makan minum. Tidak lupa diucapkan terima kasih juga kepada para wartawan sama 
ada dalam kalangan mereka berada di dalam entiti berita, media sosial milik Kerajaan 
Negeri mahupun daripada arus perdana. Terima kasih yang tidak terhingga kepada 
semua. Akhir kata daripada saya, 
 

Mencari ikan menggunakan jala, 
Sedari pagi hingga ke senja, 
Keperluan rakyat mendasari segala, 
Negeri makmur rakyat sejahtera. 
 
Bunga teratai, bunga kemboja, 
Penghias taman menjamu mata, 
Berbincang, bertanya perkara biasa, 
Tersilap kata maaf dipinta. 
 
Burung merpati terbang melata, 
Janganlah berkata yang bukan-bukan, 
Hati-hati di jalan raya, 
Selamat kembali ke pangkuan keluarga. 

 
Itu sahaja ucapan saya Yang Berhormat Tuan Yang di-Pertua, wabillahi taufik wal 
hidayah wassalamualaikum warahmatullahi wabarakatuh. 
 
YB. DATO’ SRI HAJI MOHD. SHARKAR BIN HAJI SHAMSUDIN 
 
Yang Berhormat Dato’ Sri Yang di-Pertua, 
 
Saya mohon menyokong Usul yang dibawa oleh Yang Amat Berhormat Menteri Besar, 
terima kasih. 
 
YB. YANG DI-PERTUA DEWAN 
 
Ahli-ahli Yang Berhormat sekalian, syukur alhamdulillah.  Persidangan kita selama 5 
hari telah hampir ke penghujungnya. Ahli-ahli Yang Berhormat telah berbahas, 
berbincang dan melontarkan idea, pandangan, pertanyaan dan membahaskan Bajet 
Negeri 2022 yang holistik, signifikan yang berpaksikan kepada denyut nadi rakyat 
demi mencorakkan masa depan Pahang yang lebih kukuh dan menzahirkan 
masyarakat yang sejahtera dan harmoni.  
 
Saya ucapkan terima kasih kepada Yang Berhormat Menteri Besar, Ahli-ahli Majlis 
Mesyuarat dan semua Ahli-ahli Yang Berhormat yang telah memberikan kerjasama 
kepada saya bersama-sama Timbalan dalam menjalankan amanah yang suci ini. 
Sebenarnya di sinilah di Dewan Yang Mulia inilah kemuncak segala kemuafakatan. Di 
sinilah terpancarnya Keluarga Pahang, Keluarga Malaysia dan mu’asyarah yang 
diwakili oleh Yang Berhormat yang membawa suara rakyat. Yang Berhormat adalah 
dipilih oleh rakyat, seharusnya suara rakyat perlu diangkat dan diselesaikan dengan 

sebaik-baiknya. Suara rakyat suara keramat, rakyat kini lebih bijaksana dan lebih 
terbuka dengan maklumat di hujung jari. 
 
Saya dan Timbalan tidak lupa merakamkan ucapan setinggi-tinggi terima kasih 
kepada semua jabatan dan agensi yang terlibat secara langsung atau tidak langsung 
dalam membantu dan bekerjasama dengan saya bagi menjayakan persidangan ini 
yang berjalan dengan baik, selamat dan lancar. Antaranya Yang Berhormat 
Setiausaha Kerajaan, Jabatan Kesihatan Negeri Pahang yang sentiasa menasihati 
kita mengikut SOP yang disediakan. Polis Diraja Malaysia, Jabatan Bomba dan 
Penyelamat, JKR, Pegawai Hansard, UKOMP, Bahagian Teknologi Maklumat. 
 
Saya dapati semuanya, semua pihak telah mematuhi SOP dengan sepenuhnya dan 
saya mengucapkan terima kasih. 
 
Ahli-ahli Yang Berhormat sekalian, 
 
Sukalah saya memaklumkan bahawa Yang Berhormat Kemayan, rakan kita N.39 tidak 
dapat hadir dalam Mesyuarat Ke-2 Penggal Ke-4 Dewan Negeri Ke-14 atas faktor 
kesihatan dan masih memerlukan rawatan. Saya telah menerima suratnya bersama-
sama surat laporan Doktor Perubatan. Marilah kita bersama-sama berdoa kepada 
Allah, semoga beliau kembali sembuh dan dapat menjalankan tugas seperti biasa. 
 
Akhir kalam, saya berdoa agar Ahli-ahli Yang Berhormat sentiasa menjaga kesihatan, 
selalulah membuat pemeriksaan mengekalkan budaya makan yang sihat, hadapi 
stress dengan baik serta melaksanakan latihan fizikal mengikut kesesuaian dan selalu 
mematuhi SOP pada setiap masa dalam kehidupan kita. Saya faham tugas Yang 
Berhormat cukup berat, tidak cukup masa, untuk memastikan rakyat dan pengundi-
pengundi sentiasa hidup dalam keadaan selamat, bahagia dan sejahtera. 
 
Selamat pulang ke kawasan, aturlah masa bersama keluarga tersayang dan 
berkhidmat dengan ikhlas bagi sama-sama membina masa depan bangsa dan negara 
yang cemerlang. Saya akhiri dengan nukilan pendek dari saya untuk renungan. 
 
  Esok, 
  Embun pagi pasti menitis, 
  Mentari pagi bersinar lagi, 
  Nafas lembut menghembus, 
  Nadi ini berdenyut, tanpa henti, 
  Jari-jari halus berlumpur lagi, 
  Titis peluh membasahi tubuh ini, 
  Mencari sesuap nasi, 
  Mengkais secupak rezeki, 
  Ayuh kawan dan lawan, 
  Bicara di sini indah sekali, 
  Anak cucu menanti-nanti, 
  Menagih sebuah janji, 
  Bersatulah kita berjuang, 
  Berjihadlah setulus hati,  
  Sebelum denyut ini berhenti, 
  Yang pasti akan terhenti, 
  Kita tiada masa lagi, 
  Binalah, binalah esok dengan cahaya yang bersinar, 

Wariskan kepada anak-anak pertiwi, 
Untuk bumi yang bertuah ini. 

Akhir kalam, marilah kita bersama-sama membaca surah al-Asr mudah-mudahan 
mendapat kerahmatan dan baraqah daripada Allah SWT. [Ayat al-Quran]. Sehingga 
kita berjumpa lagi di tahun baru 2022 dan persidangan yang akan datang akan 
dimaklumkan pada tarikh dan masa yang ditetapkan, insya-Allah. Saya tangguhkan 
persidangan ini pada jam 11.31 pagi. Assalamualaikum WBT. 
 
 

[Persidangan ditangguhkan pada pukul 11.31 pagi] 


